
ИНЕШ
Легендар батырыбыҙ Салауат Юлаев менән бейек ғалимыбыҙ Әхмәтзәки Вәлиди Туған араһында бер быуаттан артығыраҡ ара ята. Бөйөктәр быуатҡа бер, унан да һирәгерәк тыуа, тигән һүҙ хаҡтыр. Тейешле хаҡ баһаны үҙ заманалары түгел, ғәҙәттә киләсәк, оло тарих үҙе бирә. Бейек тауҙар ҙа алыҫтан мөһабәтерәк күренеүсән.
Башҡорт халҡының йөҙәр йылдарға һуҙылған азатлыҡ көрәше тарихында Салауат Юлай улы яу батыры булып дан алһа, Әхмәтзәки Әхмәтша улы иһә шул көрәштең дау батыры булып шан ҡаҙанды. Улар араһын быуаттарҙы быуаттарға тоташтырған ҡан, рух, һәләт туғанлығы бәйләй. Ғалимыбыҙҙың бөйөклөгөн бөтә һиммәтендә аңлауҙар һәм аңлатыуҙар алдараҡ әле.
Әхмәтзәки Вәлиди Туған — ул үҙенсә бер феномен. Хоҙай һәм тәбиғәт уға төрлө яҡлы һәләтте йомарт биргән. Унда туған халҡының таланты һәм яҙмышы бергә үрелгән. Ә үҙе ’’яҙмышым халҡым күңелендә йәшәгән тарихи хәтирәләрҙең айырылғыһыҙ бер һөҙөмтәһе”, ти.
Әхмәтзәки Вәлиди — XX быуат башындағы башҡорт азатлыҡ хәрәкәтенең иң абруйлы лидеры, яңы хөкүмәтебеҙҙең башлығы, башҡорт ғәскәренең баш командующийы. Боронғоса әйткәндә, баш сардары.
Әхмәтзәки Вәлиди — үҙ заманаһының милли-революцион рухлы демократы, алдан күреүсе зирәк сәйәсмәне, йәмәғәт эшмәкәре.
Әхмәтзәки Вәлиди Туған — бөтә донъя күләмендә танылған энциклопедик типтағы ҙур ғалим. Ул иң беренсе нәүбәттә тарихсы, төрки халыҡтары тарихы һәм мәҙәниәте белгесе.
Әхмәтзәки Вәлиди Туған — шул уҡ ваҡытта шәрҡиәтсе — көнсығыш фәне, ислам тарихы ғилем эйәһе. Ул киң профилдәге филолог та. Уның ғилми-ижади эш даирәһе археология, этнография, палеографиянан алып тарихи география, фольклористика, мемуаристика, публицистика, политологияғаса киң йәйелһә, фәнни-тикшеренеү ысулдары сығанаҡ, библиографияларҙан алып, тарихи-сағыштырыулы, комплекслы, системалы методтарғаса төрлөләнә.
Әхмәтзәки Вәлиди Туған — байтаҡ ҡына телдәр белгән, ғәрәпсә, фарсыса, немецса, төрөксә, французса иркен һөйләшкән һәм

яҙышҡан үҙенсә полиглот кеше. Шуға ул Көнсығыш менән Көнбайыш фәндәрен ижади берләштерер ҡеүәгә эйә.
Йыйып әйткәндә, Әхмәтзәки Вәлиди Туғандың Төрлө телдәрҙә яҙылған һәм баҫылған публицистик, ғилми-тикшеренеү мәҡәләләре, китаптары, сығыштары — төрлө жанрлы, бергә туплаһаң, тиҫтәләрсә томдарҙы тәшкил итер тауҙай ғәжәйеп бай һәм мөһабәт рухи хазина ул. Уны тулыһынса йыйып, өйрәнеп, ғилми на- рыҡлап сығыу өсөн генә лә әллә күпме ғалимдарға тиҫтә йылдар кәрәк булыр.
Әлбиттә, тауға ҡарап тау булып булмай. Төрлө телдәрҙә, төрлө илдәрҙә һибелеп ятҡан рухи байлыҡ ынйыларын берәмтекләп йыйып өйрәнеүгә өлгәшеү еңел эш түгел. Әммә был эште оҙаҡҡа һуҙыу һәм баҙнатһыҙланыу ҙа ярамаҫ.
Тауҙар һәр саҡ үҙенә тартыусан. Шуға беҙ тартынып булһа ла тартылып ҡарарға баҙнат иттек. Ғилем түбәләрен үрләү ҙә билән- дәренән башлана. Әхмәтзәки Вәлиди Туған ғилем тауының биләне — туған тупрағында, Урал тау буйҙарында, халҡы күңелендә. Шуға төп иғтибарыбыҙ шул төбәктәргә төбәлер. Унан ары үтеп ҡарарбыҙ: булаһы ғалимыбыҙ артынан алыҫтарға, Ҡаҙандарға юлланырбыҙ, ҡайта-килә Башҡортостандың даулы, яулы киңлектәрендә йөрөрбөҙ, Төркөстанға юлланырбыҙ. Мөжәһирлек-эмигра- ция һуҡмаҡтарын, ҡалған тормош, ғилем юлын ҡыҙырырбыҙ. Компасыбыҙ ’’Хәтирәләр” булыр. Фән донъяһы үҙәктә торор.
Беҙгә бөләңгертерәге — Әхмәтзәки Вәлидиҙең Төркиәләге тормошо, ғалимдар даирәһе, ярым конспиратив сәйәси эшмәкәрлеге. Ә фәнни хеҙмәттәре ҡарап тороуға мәғрүр тау ҙа тау, армыт та армыт инде. Белеп, өйрәнеп кенә өлгөр. Быларына күпмелер инә алғанса, зиһен еткәнсә булыр.
Шөкөр, тыуған илендә Ә.Вәлиди Туғандың туған телендә китаптары сыға башланы. ’’Хәтирәләре” донья күрҙе. Әмир Юлдашбаев, Марат Ҡолшәрипов кеүек ғалимдарыбыҙ уның тормошон, сәйәси һәм фәнни эшмәкәрлеген ентекле өйрәнмәктә. Роберт Байымовтың ’’Сыбар шоңҡар” тарихи романы сыҡты. Төрлө әлкәлә эшләгән белгестәр бөйөк ғалимыбыҙҙың ғәжәйеп бай һәм төрлө яҡлы рухи мираҫына йышыраҡ мөрәжәғәт итә.
Беҙҙең тарихи-биографик китабыбыҙ шуларға бер ҡуш була алһа ине.
Беренсе бүлек
ТЫУҒАН ТӨЙӘК
Тау һәм йәйләүҙәрҙәге бик ябай тормошобоҙ, айырыуса уның һөйкөмлө тарихы, был тарихтың халыҡ хәтерендә йәшәп килгән ауаздары, бәләкәй сағымдан аңыма һеңеп, мине көрәш барышында төрлө тәүәккәл ҡарарҙарға этәрер- лек, төрк һәм ислам ғилемдәренең бөгөнгөһөнә һәм киләсәгенә ҡарата төрлө пландар ҡороуға дәртләндерерлек кимәлдә йоғонто яһанылар.
Әхмәтзәки Вәлиди Туған
ТЫУҒАН АУЫЛ. НӘҪЕЛ-НӘСӘП. ҒАИЛӘ
Башланғыстар башы - тыуған төйәктә.
Кешенең тыуып-үҫкән ере, изге төйәк булып, уның ғүмеренең һәм рухи донъяһының мәңге бүленмәҫ өлөшөнә әүерелә. Тыуған яғы ниндәй, кеше ғәҙәттә бар булмышы менән шундай. Тыуған төбәк, тыуған ауыл, тыуған тәбиғәт, тыуған өй күңелгә иң яҡын, туған төшөнсәләр.
Әхмәтзәки Вәлиди Туғандың тыуған Көҙән ауылы сағыштырмаса йәш ауылдарҙан. Уға яҡынса 250—280 йылдар тирәһе. Көҙән XVIII быуаттың тәүге яртыһында Тәл- тем-Юрматы волосының Илсекәй-Тимер түбәһе башҡорттары тарафынан нигеҙләнгән. Әхмәтзәки Вәлиди яҙғанса, ул XVIII быуаттағы башҡорт ихтилалдары ваҡытында яндырылған һәм буш ҡалған урындарҙа ҡалҡып сыҡҡан. Көҙән ата-бабаларының ерендә, Ағиҙелгә ҡойор Егән йылғаһы буйында, Яҡуп тигән ике түбә янына яңынан һалынған. Ауыл башта тырым-тырағайыраҡ ултырған 12 йорттан ғибәрәт булған. Көҙән аҙаматтың Сураҡ менән Айҙаҡ исемле улдары 1758 йылды үҙ ерҙәренең бер өлөшөн заводсыларға һатҡандар һәм ситтән килгән йә ерһеҙ ҡалған кешеләрҙе кермешәк (припущенник) итеп үҙ ауылдарына кереткәндәр, ер биргәндәр. Ауылдың төп өлөшөн Суҡлыҡай менән Үрғут исемле ике башҡорт ырыуы тәшкил иткән.
Суҡлыҡай тигән үҙ ырыуҙаштарының, Көҙәндең ата- бабаларының был яңы ергә төпләнгәнсе булған тарих оста
рын Әхмәтзәки Вәлиди Көнсығыш Уралдағы Көҙәй, Исмәғил, Нуғай ауылдары менән бәйләй. ’’Көҙәй һәм Нуғай ауылдары әүәлерәк беҙҙең ауылдан көнсығыштараҡ Егән йылғаһында ’’Көҙәй йорт” тигән ерҙә ултырған булһа кә- рәк, беҙҙән Урал яғына, Ирәндек тирәһенә күскәндәр, беҙҙекеләр иһә үҙ ерҙәрендә ҡалғандар” — ти ул.
’’Хәтирәләр” китабында Әхмәтзәки Вәлиди башҡорт ырыуҙарын дүрт ҙур төркөмгә бүлә: 1. Тау башҡорттары (Бөрйән, Үҫәргән, Тамъян); 2. Ялан башҡорттары (Юрматы, Көҙәй, Ғәйнә, Иректе, Йәнәй, Танып ырыуҙары); 3. Төрлө быуаттарҙа башҡорттарға көнсығыштан килеп ҡушылған Ҡыпсаҡ, Ҡаңлы, һыуын, Оран, Ҡайлы, Ҡатай, Бәйләр, Кәрәй, Сураш, Нуғай, Ҡырғыҙ, Меркет кеүек ырыуҙар төркөмө; 4. Көнбайыштан Болғар һәм Ҡазан тарафтарынан, ерҙәрен урыҫтар баҫып алғандан һуң, Башҡортостанға килгән ҡасҡын татарҙар, бүләр (болғар), мишәр һәм мосолман сыуаштарҙан ойошҡан төркөм.
Әхмәтзәки Вәлиди үҙенең Суҡлыҡай ырыуын башҡорт ырыуҙарының өсөнсө төркөмөнә индерә. Шунан сығып, Суҡлыҡай ырыуының, үҙ әҡрәбәләренең әүәл Көнсығышта Тубыл буйындағы Ерҡарағайҙа, көнсығыш Уралда Ирәндек һәм Сыбар күл яғында ла йәшәгән остарын юллай, тарих төпкөлөнә күпмелер ҡараш ташлай. Суҡлыҡай ырыуының бик боронғо Ҡай йәки Ҡайлы ҙур ырыу төркөмөнә ингәнен билдәләй. Былар иһә, йәғни Ҡай, Ҡатай күскенселәре, башҡорттарға ҡараҡытайҙар дәүерендә, Табын һәм Уң- ғуттар монголдар дәүерендә килеп ҡушылғандар тимәксе.
Әллә баҫалҡылыҡ күрһәтеп, әллә нисек, Әхмәтзәки Вәлиди шул уҡ ’’Хәтирәләр” китабында: ”55 йыл буйына тарих менән шөғөлләнеп тә, иң аҙ белгәнем — үҙ ырыуымдың тарихы”, — тип яҙа. Мәгәр алда күрербеҙ әле, үҙ ырыуы, уға әҡрәбәләш башҡорт ырыуҙары тарихы менән дә бик ентекле шөғөлләнер һәм өҙлөкһөҙ эҙләнер ул.
Хәтирәләрендә ул үҙ ырыуына ҡарар бейҙәр тарихына мөрәжәғәт итә. Шуларға бәйле ер-һыу атамаларын, Нуғай бейҙәре, Борнаҡ, Аллабирҙе бей тарихтарына ҡағылышлы шәжәрә һәм риүәйәттәрҙе лә хәтерләтеп үтә. Аҙаҡтан шундай мөһим һығымта яһай: ’’Быларҙың барыһы ла, ырыуыбыҙҙың үткәндәре хаҡындағы риүәйәттәр булыу менән бергә, минең рухи үҫешемә тәьҫир итеүсе көс ине. Күрәһең, ата-ба- баларым күрше ауылдарҙың башҡорттарына сағыштырғанда күп тапҡыр тәүәккәлерәк бер ғәскәри ырыу булған”.
Тимәк, тыуған ауылының кескәй тарихы ла, үҙ ырыу тарихы һәм риүәйәттәре лә ата-бабалары һөйләгәндәре буйынса хәтеренә һеңеп ҡалған, тарихи рухын нығытышҡан.
Көҙән ауылы тәүҙә бик акрын үҫә. 1859 йылғы 10-сы ревизия — халык иҫәбен алғанда ул 585 кеше йәшәгән 115 йортло ҙур ғына ауылға әйләнә. Минзәлә яҡтарынан күсеп килгән унарлаған ғаилә татар, мишәр, башҡорттар иҫәбенә ауылдары ҙурайып китә, кермешәктәр үҙҙәре бер оло урам, бер мәхәллә булып ултыра. 1870 йылғы мәғлүмәттәр буйынса, Көҙәндә 125 йортта 735 йән кеше йәшәй. Ауылдың бер мәсете һәм мәҙрәсәһе бар. 1896 йылда иһә, Әхмәтзәки- гә мәҙрәсәгә уҡырға төшөргә яҡынлағанда, Көҙән ике йөҙ йортло, унда меңдән артыҡ кеше йәшәгән ҙур ауылға әй- ләнгән була. Ауыл инде ике мәхәлләле. Бер мәхәлләһендә атаһы Әхмәтша имам хатип һәм мәҙрәсә мөҙәрисе.
Ата-бабалар тарихы, шәжәрәләр менән ныҡ ҡыҙыҡһынған Әхмәтзәки Вәлиди, нишләптер, үҙенең ете быуын шәжәрәһен төҙөмәгән, һәр хәлдә, ҡулыбыҙҙа булған китаптарында, мәҡәләләрендә, мотлаҡ булырға тейешле ’’Хәтирәләр” китабында ла беҙ ундай шәжәрә теҙмәһен осратманыҡ. Уның үҙе исемләгән һәм характеристика биргән ата-бабаларының быуыны дүрт-биштән ары китмәй: Әхмәтзәки — Әхмәтша — Вәлит — ... — Иштуған — Сураҡ
Көҙән. Быны үрҙә телгә алған 1758 йылғы ер һатыуға ҡул ҡуйған документ та раҫлай. Ҡалғанын үтҡән һәм унан алдағы быуатта халыҡ иҫәбен алыу — ун ревизия мәғлүмәттәре буйынса юллап ҡарайыҡ.
Ауылдарын нигеҙләгән ата-бабалары Көҙән хаҡындағы мәғлүмәттәр риүәйәт рәүешендә генә. Уның улдары Сураҡ менән Айҙаҡ 1758 йылғы документта күренә. Әхмәтзәки аҙаҡ үҙенә тәхаллус-псевдоним итеп алған Туған атамаһының Иштуған бабаһының иҫтәлеге икәнен әйтә. ’’Иштуған (минең фамилиям ’’Туған” ошо исемдән) беҙҙән бик алыҫ Кәмәлек яғында урыҫтарға ҡаршы һуғышта үлгән”, — тип хәтергә ала уны. Әхмәтзәки Вәлидиҙең шәжәрәһе быуындары буйынса иҫәпләп ҡарағанда, Иштуған XVIII быуаттың беренсе яртыһында, йәғни башҡорт восстаниеларының иң ҡыҙыу осоронда йәшәгән. Ул ана шул яу-ихтилал- дарҙың береһендә шәһит булып ҡалған.
Әхмәтзәки Вәлидиҙең ата-бабалары хаҡындағы тулыраҡ документаль материалдарҙы 1850 йылғы халыҡ иҫәбен алыу яҙмаларынан табабыҙ. Көҙән ауылының исемлеге бе
ренсе һан булып ’’Тайып Иштуғанов” ғаиләһе менән асыла. Тайып Иштуғанов — Иштуғандың улы. 1834 йылғы ревизияла — халыҡ иҫәбен алғанда уға инде 84 йәш тулған булған. 1837 йылда вафаты документҡа теркәп ҡуйылған. Тимәк, Тайып Иштуғанов 87 йәшендә вафат булған. Ғүмер һөргән дәүере: 1750—1837 йылдар.
Тайыптың бер генә улы исемләнгән. Ул — Вәлит Та- йыпов. Йәғни Әхмәтзәкигә Вәлидов-Вәлиди фамилияһын биргән бабаһы.
Вәлиткә 1850 йылды инде 70 йәш. Ғаиләһе бик ишле. Уның өс ҡатыны бар. Оло ҡатыны Рәбиғә Рәйембәк ҡыҙына 65 йәш. Икенсе ҡатыны Шәмсениса Йосоп ҡыҙына 39 йәш. Өсөнсөһөнөң исем-аты билдәһеҙ. Өс ҡатынынан алты улы, бер нисә ҡыҙы бар. Өлкән ул-ҡыҙҙары үҙҙәре ғаиләле — башлы-күҙле булып бөткәндәр. Әммә өйләнешһәләр ҙә, ул замандарҙағы башҡорт ғәҙәте буйынса, бер ҙур ихата эсендә ҡуш йә айырым өйҙәрҙә бер атаның берҙәм ҙур ғаиләһе кеүегерәк йәшәп яталар. Вәлиттең беренсе ҡатынынан булған улы Ғилманға 55 йәш. Уның Мөхәммәтхәсән (24 йәш), Әбделхәсән (10 йәш) улдары, йәнә ҡыҙҙары бар. Беренсе ҡатынынан икенсе улы Уйылданға 49 йәш. Уның Ғилметдин исемле еткән улына 25 йәш, икенсе улы Наз- метдингә 15 йәш.
Вәлиттең беренсе ҡатынынан өсөнсө улы Әбделвәлигә 38 йәш. Уның өс улы — Нурғәле (14 йәш), Шаһғәле (10 йәш), Хәсәнвәли (бер йәш) үҫеп килә.
Вәлиттең өсөнсө ҡатынынан Фәтхелислам, Садретдин тигән сабыйҙары бар. Мөхәммәтйән исемле бер улы 15 йәшендә вафат булып ҡуйған.
Вәлиттең икенсе ҡатыны Шәмсенисанан өс ҡыҙы бар: Бибишәмсиә (16 йәш), Бибимәхфиә (11 йәш), Бибимәрйәм (4 йәш).
Шәжәрәнән күренеүенсә, Вәлиттең иң кесе улы Әхмәтйән. Был Әхмәтзәкиҙең картатаһы.
Тимәк, Әхмәтзәки Вәлидиҙең шәжәрәһе шулай күҙ алдына килә: Әхмәтзәки (1890—1970) — Әхмәтша (1860— 1937) — Әхмәтйән (1828—?) — Вәлит (1780—1852) — Тайып (1750—1837) — Иштуған (XVIII быуаттың тәүге яртыһы)... Көҙән.
Әхмәтзәки Вәлидиҙең хәтирәләренә ҡарағанда, Вәлит бабаһы бик бай һәм иркен йәшәгән, заманаһының иң абруйлы аҡһаҡалы булырға тейеш. Ул кантонлыҡ осоронда
25 йыл буйы хәрби хеҙмәт үткән, хәрби дәрәжәләр алған булһа кәрәк, кантон түрәләре, хәрбиҙәр араһында абруйы ҙур була. ’’Бабам Вәлит байҙың өйө XIX быуаттың беренсе яртыһында ҙур йыйылыштар, мәжлестәр ойошторола торған тирә-яктың бер үҙәге булған, — тип яҙа ’’Хәтирәләр’’ендә Әхмәтзәки. — Шуға күрә башҡорт кантон башлыҡтары, урыҫ генералдары, губернаторҙар, шөһрәтле муллалар һәм шәйехтәр уның мосафирҙары була. Өйөбөҙ- ҙәге иҫке ’’ҡымыҙ аяғы” менән бик иҫке келәмдең бер ни- сә быуын элек йәшәгән ҡартатайыбыҙға бер бей тарафынан иҫтәлеккә бүләк ителеүе хаҡында һөйләй торғайнылар”. Иштуған, Вәлит бабалары ҡаны аша Әхмәтзәки Вә- лидиҙә революциянан һуң башҡорт азатлыҡ хәрәкәттәре дәүерендә хәрбилек рухы һәм ҡаны ҡайнап китер.
Әхмәтзәкиҙең картатаһы Әхмәтйән Вәлит улы тураһында мәғлүмәттәр бик аҙ. 1850 йылда халыҡты иҫәпкә алыу документы буйынса уға 22 йәш. Ҡатыны Нурлыямал Вәлиулла ҡыҙына 21 йәш. Сәхибьямал исемле бер йәшлек сабый ҡыҙ балалары бар. Ҡартатаһы, күрәһең, ейәне тыуғансы вафат булған. Әхмәтзәки уның тураһында бер ни ҙә яҙып ҡалдырмаған.
Атаһы Әхмәтша хәҙрәт Вәлидов тураһында Әхмәтзәки Вәлиди ’’Хәтирәләр” китабында байтаҡ ҡына һөйләһә лә, уның мәғлүмәттәре буйынса ғына Әхмәтшаның тулы тәржемәи хәлен — тормош юлын асыҡлар документаль материал бик наҡыҫ әлегә.
Шулар мәғлүм: Әхмәтша 1860 йылда Көҙәндә Әхмәтйән ғаиләһендә тыуған. Әгәр кантонлыҡ системаһы бөтөрөлмәгән булһа, ул да атаһы шикелле хәрби хеҙмәт юлы менән китер ине, бәлки. 1863 йылда, кантонлыҡтар бөтөрөлөп, башҡорттар хәрби сословиенан гражданлыҡ хәленә, йәғни ғәҙәти крәҫтиән тормошона күсерелгәс, был юл ябыла. Хәҙер ул йә малсылыҡ, игенселек эше менән шөғөлләнер ябай крәҫтиән йәки һәләтенә ҡарап дин, ғилем һәнәрен һайларға тейеш төҫлө.
Әхмәтша башта үҙ ауылдарында өс-дүрт ҡыш мәҙрәсәлә һабаҡ ала. Унан атаһы уны үҙҙәренән илле саҡырымдағы Стәрлетамаҡ ҡалаһының Нуғаевтар мәҙрәсәһенә уҡырға илтә. Шәрәфетдин Нуғаевтарҙың ҙур мәҙрәсәһе был төбәктәге, хатта ки бөтә Өфө губернаһындағы иң шөһрәтле мәҙрәсәнән һанала. Әхмәтйән хәҙрәттең Шәрәфетдин мөҙәрис менән әшнәлеге лә бар. Әхмәтша шәкерт шулай был
данлы мәҙрәсәлә ун йылдан артыҡ рөшди (тулы булмаған урта), иғдадиә (ярым юғары) һәм ғалиә (юғары) синыфтарында төплө дини ғилем һәм мәғлүм дәрәжәлә донъяуи ғилем нигеҙҙәрен үҙләштерә. Ғәрәп телен яҡшы өйрәнә. Ҡала мәҙрәсәһенең иң алдынғы, зиһенле шәкерттәре хисабында йөрөй. Мөхәммәтсәлим Өмөтбаевтан бер йыл булһа ла математиканан һәм урыҫ теленән дәрестәр алыу бәхете лә тейә уға.
Йәше еткәс, Әхмәтшаға мәҙрәсәне әле тамамламаған көйө әрме хеҙмәтендә йөрөп ҡайтырға тура килә. Ул Дағстан- да, ислам дине ныҡ тамыр йәйгән, ғәрәп телен яҡшы белгән таулы мосолмандар төбәгендә, хеҙмәт итә. Әхмәтзәки яҙғанса, атаһы, Кавказда атаҡлы шәйех Шамилдың тыуған ауылы һәм яу йылдарында ставкаһы булған Гунибта һалдат хеҙмәтендә булып, шәйехтең бер яҡыны Дил әл-Инди исемле бер ғалим зат менән танышҡан, улар үҙ-ара ғәрәпсә һөйләшер булған. Әхмәтша һалдат мөҙҙәтен тултырғас, Дағстанда тағы бер йыл ҡалып ошо ғалимдан ислам ғилемен һәм ғәрәп телен тәрәнтен өйрәнгән. Улар аҙаҡ байтаҡ йылдар буйы ғәрәпсә хат алышып торғандар. Дағстанлыларҙан аҙаҡ Ғүмәр һәм Аҡай исемлеләре, Стәрлетамаҡ, Көҙән мәҙрәсәләренә килеп, ғәрәп, фарсы телдәренән дәрес биргеләгәндәр.
Ғәрәпсәне шулай тәрән үҙләштергән һәм шул телдә иркен һөйләшә алған атаһынан Әхмәтзәки ғәрәп телен шунса белеү дәрәжәһенә өлгәшкән дә инде.
Әхмәтша, Өфөлә Диниә назаратында имтихан тапшырып, Көҙәндә имам хатип һәм мәҙрәсәһендә мөҙәрис булып совет власы йылдарынаса хеҙмәт итә, йәғни ғүмерен дин юлына, мулла һәм мөғәллимлеккә бағышлай. Дүрт бинанан торған мәҙрәсәһендә шәкерттәр һаны йөҙ иллегә — ике йөҙгә етә. Үҙе ислам дине, ғәрәп теле буйынса дәрестәр бирә.
Әхмәтзәки Вәлиди характерлағанса, атаһының мәҙрәсәһе нигеҙҙә иҫке тәртиптәге ҡәдими мәҙрәсә булып ҡала, дин ғилеме төп урынды биләй. Әммә ул мәҙрәсәһен яңы быуат башында замана рухына ярашлы ҡороу хәстәрлеген дә күрә.
Донъяға ҡарашы менән Әхмәтша хәҙрәт прогрессив ҡарашлы дин әһелдәре даирәһенә ҡарай. Уның яҡындан аралашҡан һәм фекерҙәш булған үҙ заманы өсөн абруйлы һәм данлыҡлы ғалим-гөләмәләрҙән Стәрлетамаҡтан Шәрәфетдин менән Камалетдин Нуғаевтар, Стәрлебаштан Ниғмәтулла мөҙәрис, һайран ауылынан Бикбулат мулла, Мулла

ҡайҙан Ғабдулла хәҙрәт, Троицкиҙан Зәйнулла ишан ише заттар булыуы уҡ шуны раҫлай. ’’Уларҙың барыһы ла ғәрәпсә, фарсыса белгән, дини белемдәре камил, Бохараның Нәкшбәнди исемле дин әһеле йоғонтоһо аҫтында булған, мәҙрәсә тотҡан, китап уҡыр заттар ине”, — ти Әхмәтзәки Вәлиди Туған.
Зәйнулла ишан Рәсүлев Әхмәтша мулла Вәлидовты үҙенең иң яҡын мөрите итеп ҡабул итә. Әммә Әхмәтзәки ’’Хәтирәләр’’ендә атаһының шундай һүҙҙәрен дә иҫкә ала: ’’Заман хәҙер мистика, дин заманы түгел, ул заман үтте. Ишан (йәғни шәйех) дәрәжәһен алдым, әммә бер кемде лә мөрит итеп ҡабул итмәйәсәкмен һәм үҙемде ишан тип атарға ла рөхсәт итмәм”.
Асылда Әхмәтша бөтә ғүмерен исламға бағышлаған дин әһеле генә булып ҡалмай. Ул белеме менән динле, шөғөлө менән дин әһеле икән, бар булмышы, тормош ҡормошо менән донъя кешеһе, төплө крәҫтиән. Ул ауылда күпләп мал аҫрай, иген, баҡса эше менән шөғөлләнә, умарталар тота. Ғәҙәти крәҫтиән тормошо һәм шөғөлө менән йәшәй. Әхмәтзәки аңлатҡанса, атаһы дин ҡанундарына ҡарағанда тормош закондарын өҫтөнөрәк ҡуя, тормош ҡушҡанса ғүмер һөрә. ”Был тәңгәлдә атайымдың ”дин” менән ’’тормош” эштәрен айырып тота белеүе һәм, тормош эштәрен шәриғәткә ҡапма-ҡаршы ҡуймайынса, ғөрөф-ғәҙәткә тоғро ҡалыуы ыңғай тәьҫир яһаны”, — ти Ә. Вәлиди.
Әхмәтша мулла ислам тәғлимәтен тотҡан һәм дини ғибәҙәттәрҙе еренә еткереп даими башҡарған күпме хаҡ мосолман булып ҡалмаһын, дини ҡанундарға тәнҡит күҙе менән ҡарар, үҙ фекере, инаныстары булған фани донья кешеһе лә. Уның XII быуатта йәшәгән ғәрәп ғалимы Ғазали- ҙың дингә ҡарата рационалистик ҡараштарын хуплауы ла һис осраҡлы түгел. ” Птоломей тәьҫире аҫтында булған Ға- зали фекеренә эйәреп, атайым геоцентрик фекерҙә (ер шарының йыһанда үҙәк булыуы фекерендә) ҡалды, — ти Әхмәтзәки Вәлиди. — Атайым вәғәздәрендә Ғазалиҙың ”Дин ғилемдәрен терелтеү” исемле әҫәренән өҙөктәрҙе бик тулҡынланып һөйләр ине”.
Донъя хәлдәре менән ҡыҙыкһынып йәшәгән Әхмәтша хәҙрәт Ҡырымда Исмәғил Ғаспралы сығарған ’’Тәржеман” гәзитен даими яҙҙырып уҡый бара. Унан күңеленә ятҡан фекер һәм мәғлүмәттәрҙе аҡҡа күсергеләп тә ҡуя. Ара-тирә үҙе лә яҙыу-һыҙыу эшенә тотонғолап ала. Хаж сәфәрендә
йөрөп ҡайтҡас, ’’Хижазға сәйәхәт” исемендә хажнамә юлъяҙмаһын яҙа. Ҡайнағаһы, Үтәк мәғрифәтсеһе Хәбибна- зар һатлыҡ тураһында ’’Хәбибназар һатлыҡ тәржемәи хәле” тигән яҙмаһын төҙөй, һәр хәлдә, Әхмәтша хәҙрәттә ҡәләм тибрәтер һәләт тә була.
Әхмәтзәки өсөн атаһы дин һәм донъя белемдәрен, ғәрәп телен үҙләштереүҙә, тормош тәртип-низамдарын, халыҡтың ғөрөф-ғәҙәттәрен тота белеүҙә ғәйәт ҙур роль уйнар.
Әсәһе Өммөлхәйәт тә мулла ғаиләһендә тыуып үҫкән, мәҙрәсә һабаҡтары алған динле, мәғлүмәтле зат. Ҡыҙҙар уҡытыр оҫтабикә булғаны өсөн генә түгел, тәрән белеме, ғилемлеге өсөн уны ауылда ололап мөғәллимә тип йөрөтәләр ғүмере буйына.
Өммөлхәйәт Көҙәнгә күрше Үтәк ауылынан килен булып төшкән. Атаһы Ҡафи һатлыҡ улы — Үтәк мәхәлләһенең имам хатибы, мәҙрәсә мөҙәрисе. Урта Азияға Бохара, Хиуа мәҙрәсәләренә барып төплө дини ғилем алған, ғәрәп, фарсы телдәрен яҡшы белә. Өммөлхәйәттең бер туған ағаһы Хәбибназар, Ҡазанда Шиһабетдин Мәржәни мәҙрәсәһендә уҡып, әле шул мәҙрәсәлә үҙе мөғәллим булып эшләй, һәләтле, мәшһүр дини әһел. Өммөлхәйәт атаһынан бигерәк тә фарсы телен, ғәрәп, фарсы әҙәбиәтен тәрәнтен өйрәнә. Ошо белемен оҫтабикә Көҙән ҡыҙҙарына, үҙенең ул-кыҙҙа- рына ла ғүмерлеккә күңелдәренә һеңдерә.
Бына ошондай дин, тел ғилеменә эйә абруйлы мулла ғаиләһендә Әхмәтзәки Әхмәтша улы Вәлиди 1890 йылдың 10 декабрендә Өфө губернаһы Стәрлетамаҡ әйәҙенә ҡараған Көҙән ауылында донъяға килә. Ғаиләләре ишлегә әйләнә. Әхмәтзәки ауылда үҫкән йылдарҙа уның биш ир, өс ҡыҙ туғаны була. Улар — бергә үҫкәндәре — Ғәбделбарый, Ғәбдел- рәүеф, Әбделхай исемле энеләре, Сара, Зәкиә исемле һеңлеләре.
Бындай ишле ғаиләне үҫтерер һәм тәрбиәләр өсөн Әхмәтша хәҙрәт муллалыҡ вазифаһы өҫтөнә туп-туп мал да аҫрай, игенселек, баҡсасылыҡ менән шөғөлләнә. Балаларын да йәшләй крәҫтиән эшенә өйрәтә: улар, ҡул араһына инә барғандары, атаһына ярҙам итеп көтөүен көтәләр, бесәнен сабалар, ҡышҡылыҡҡа утынын әҙерләйҙәр. Ураҡ урыу, иген һуғыу эштәре лә өй эсе менән бергә башҡарыла. Хәҙрәттең һәм оҫтабикәнең ул-кыҙҙары, шулай иртә йәштән крәҫтиән хеҙмәтенең ауырлығын һәм үҙенсә кинәнесен татып, тир менән табылған ит-майҙың, икмәктең ҡәҙерен белеп үҫәләр.

Әхмәтша хәҙрәт, халыҡтың йолаларын, ғөрөф-ғәҙәттә- рен тотоп, шул уҡ ваҡытта шәриғәт ҡанундарына ла тоғро булып, уларҙы тиңерәк алып барырға тырыша, был тәр- тип-низамдарға балаларын күндереү хәстәрлеген күрә. ”Мал инселәү, ғаилә ағзалары араһында ҡатын-ҡыҙ һәм балаларҙың тигеҙлеген күҙ алдында тотоп, малды һәм мөлкәтте бүлеү..., ҡорбан байрамында һәм мосафир килгәндә, мал һуйып, ҡунаҡ йыйыу кеүек ғәҙәттәр ғаилә тормошон тәртипкә килтереүсе төп ҡағиҙә булып торҙо”, — тип иҫкә ала быларҙы Әхмәтзәки.
Имам хатип балаларын да шәриғәт ҡушҡанса мосолман ыҙан-йолаларынса тәрбиәләй. Доғалар ятлау, намаҙ, ураҙа, дини байрамдар, бисмилла әйтеп ашарға ултырыу, эш башлау, һәр кем менән итәғәтле, ихтирамлы, рәхмәтле булыу, һәр бер ғибәҙәтте еренә еткереп үтәү фарыз һәм ғәҙәткә ингән ҡанундарҙан. Шулай мосолман Йола-Ғйбә- ҙәттәре, ислам тәғлимәте мулла ғаиләһендә тыуып үҫкән Әхмәтззкнгә кесе йәштән үк ҡанына, йәненә һеңә, үҙенсә бер тәбиғи ғәҙәткә, рух донъяһына әүерелә.
Мәҙрәсә һабаҡтарын да башта Әхмәтзәки үҙ атаһынан ала. Уға мәғлүмәтле әсәһе һәр йәһәттән ярҙамлаша.
Әхмәтша хәҙрәт Көҙәндә үҙенең ҙур ғына мәҙрәсәһендә төп дини дәрестәрҙе, ғәрәп теле һабағын үҙе алып бара. Уҡытыуҙары үҙенсә төплө булғандыр инде, Көҙән мәҙрәсәһенә йыраҡтан, тау эсенән бөрйән башҡорт балалары ла килеп уҡый. Донъяуи ғилемде танытырға ла күпмелер иғтибар ителә. Математика, урыҫ теле өйрәтелә. ”Мин атайым мәҙрәсәһендә уның үҙенән ғәрәпсә өйрәндем, дини дәрестәр алдым. Зәки хәлфәнән һәм Кәшиф мулланан фарсыса өйрәндем, Ғәбдерахман менән Шаһибәк урыҫ теле һәм математика уҡыттылар”, — ти хәтирәләрендә Әхмәтзәки.
Көҙән мәҙрәсәһе ҡәҙими юҫыҡта булһа ла, атаһының мөфти улы Солтанов юрист, Петербург университетын тамамлаған Ғәбдерәхимова кеүек интеллигент заттар менән йыш аралашыуы, донъяға киңерәк ҡарауы арҡаһында уҡыу-уҡытыу эшенә яңылыҡтар инеүен дә күрергә мөмкин. ’’Урта быуаттағы күсмә тормош алып барған кешенең аңы менән ауыл имамы булған атайымдың реформатор кимәленә тиклем үҫешенә, бәлки, был ике заттың да тәьҫире булғандыр”, — ти был хаҡта улы.

ҮТӘК МӘҘРӘСӘҺЕНДӘ. ЙӘЙЛӘҮҘӘРҘӘ
Уҡыуға бик зирэк һәм зиһенле булған улын Әхмәтша хәҙрәт артабан ҡайҙа уҡытыу тураһында бик йыш уйлана. Өфө, Ырымбур кеүек ҙур ҡалаларға илтеп уҡытыр ине — улай бик үк алыҫҡа ебәрәһе килмәй, өҫтәүенә бик күп сығымдар кәрәк. Яҡыныракҡа, Стәрлетамаҡ мәҙрәсәһенә, урынлаштырыр ине — фанатик муллаларҙың ”ана Әхмәтша хәҙрәт улын көфөр мәктәпкә биргән”, тип һүҙ ҡуйыр- тыуҙарынан ҡурҡа. Улы бик теләһә лә, урыҫ мәктәбендә уҡытырға үҙенең ризалығы юҡ. Иң уңайы күршеләрендәге Үтәк, ҡайнағаһы Хәбибназарҙың мәҙрәсәһе ҡала. Үҙе, бер яҡтан, яҡын-тирәләге иң шөһрәтле мәҙрәсә, икенсенән, улы һәр саҡ күҙ алдында, бабаһы ҡарамағында булыр.
Шөһрәт тигәндән, үҙҙәре яғы, Стәрле төбәге атаҡлы Стзрлебзр. Өфө, Ырымбур төбәктәре мәҙрәсәләренән әллә ни ҡайтыш та түгел кеүек. Үҙ мәҙрәсәләрендә уҡып, исем- аттары, дандары Өфө, Ҡазан губерналарынаса таралған мәғрифәтле, зыялы шәхестәре бар.
Дөрөҫөнән дә шунһы характерлы, XIX быуаттың икенсе яртыһында Башкортостанда, бигерәген Стәрле төбәгендә, мәғрифәттә, фәндә, ижтимағи фекерҙә тәрәҡҡи (прогрессив) ҡараштарҙы яҡлаған, ғалим һәм аҡыл эйәһе Ғәб- денасир Ҡурсауиға, уның артынса Шиһабетдин Мәржә- нигә фекерҙәш бер ҙур төркөм башҡорт уҡымышлылары етешә. Уның башында Ҡыуаҡан ырыуынан сыҡҡан, Нәҡш- бәнди тәғлимәте тарафдары атаҡлы шәйех һәм мөҙәрис Зәйнулла Рәсүлев тора. Троицкиҙа үҙенең ’’Рәсүлиә” мәҙрәсәһен аса. Ниғмәтулла бин Биктимер әл-Стәрле, Тыйп бин Зәйетҡол әл-Урали, Ғәбделмәжит әл-Уфалы ише уҡымышлылар, дин әһелдәре уның иң яҡын шәкерттәренән һәм тәриҡәттәштәренән иҫәпләнә.
Стәрле төбәгенән Ғариф Сайрани (1856 йылда вафат) Бохарала уҡығанда, Ҡурсауи шикелле, ундағы схоластикаға һәм дини фанатизмға ҡаршы сыға. Ғәрәп телендә бер философик трактат яҙа. Уның бер өлөшө ’’Ғакаид Нәфисә” китабында баҫыла. Ғәрәпсә тағы бер яҙмаһы Ш.Мәржәни баҫмаларында нәшер ителә.
Был төбәктән XIX быуаттың икенсе яртыһында мәғариф, ғилем әлкәһендә байтаҡ уңыштарға өлгәшкән Әхмәтвәли бин Исламҡолой әл-Стәрле, Хызыр бин Ғәбделвәхит әл-Стәрле, Мөхәммәтҡафи бин Ҡотлозаман, Мөхәммәтша-

фиҡ бин Мөхэмәтшэриф әл-Үтәки, Хәбибназар бин Мө- хәммәтҡафи әл-Үтәки кеүек бер плеяда атаҡлы уҡымышлылар майҙанға сыға.
Шулар араһынан айырата Хызыр бин Ғәбделвәхит әл- Стәрле (1850-1903) төрлө фәнгә маһир, тарих, географияны, астрономияны тәрән белгән, Риза Фәхретдин яҙғанса, заманаһының бер ысын ғалимы булып таныла. Ул Олуғ- бәктең ”Руби мужаиб” (астрономик квадрат) әҫәрен ныҡлап өйрәнә, Алатауҙа геологик тикшеренеүҙәр үткәрә, һән- дәсә (геометрия) ғилеме менән шөғөлләнә.
Әрмет Рәхим ауылында имам һәм мөҙәрис булып хеҙмәт иткән Әхмәтвәли бин Исламҡолой әл-Стәрле ахун (1816-1880) ислам тарихы һәм фәлсәфәһен ғәрәптән үҙләштерә. Атаҡлы ғәрәп ғалимы Ғазалиҙың ” Ихья ғөлүм ад- дин” (’’Имам ғилемен тергеҙеү”) китабына аңлатма-шә- рехтәрҙән ғибәрәт ҙур ғына әҫәрен яҙа. Уның ’’Мөхтасар әл-мәүҙуғат”, ”Жәл әл-болсорур” исемендәге мәжмуғәләр яҙғанлығы мәғлүм. Әҙип булараҡ та таныла ул.
Ҡыуаканбаш ауылынан Тимербәк бин Вилдан әл-Ҡы- уаҡани (1787-1877) күп йылдар мәҙрәсәлә донъяға, дингә үҙенсә ҡараш менән яңы ысулда уҡыта, яңы бер дәреслек яҙа. Үҙе Ғ.Ҡурсауиҙан килгән яңыса рационалистик фекер һәм ғилем тарафдары. ’’Башҡорттар араһынан сыҡҡан ошо мөҙәрис хәҙрәттәренең ярты быуаттай тиерлек яңы ҡараштар менән яңы ысулда дәрестәр биреүе тарихи бер ваҡиғалыр”, — тип иҫкә алалар уның шәкерттәре.
Стәрле төбәгенең ана шундай шәхестәрҙе биргән уңдырышлы мәғариф һәм ғилми ерлеге Әхмәтзәки Вәлиди шәхесенең бөрөләнеүенә иң уңайлы шарт һәм мөхитте тыуҙы- рыша.
Бындай шарттар һәм заттар хаҡында ’’Хәтирәләр’’ендә Әхмәтзәки Вәлиди үҙе былай яҙа: ’’Араларында ғаиләбеҙгә тәьҫир итеүселәрҙән Стәрлетамаҡта йәшәүсе Нуғай улдары булды (Шәрәфетдин һәм Камалетдин Нуғаевтар — Ғ.Х.). Уларҙың араһынан ҡайһы бер фекер эйәләре лә сыҡҡан, математика һәм тарих кеүек ғилемдәргә лә иғтибар биргәндәр. Нуғай улдары мәҙрәсәһендә етешкән күренекле шәхестәрҙең береһе күрше Сайран ауылынан Бикбулат мулланың ҡустыһы Ғариф Сайрани булды... Беҙҙең юрматы ырыуында ислам мәҙәниәтенең ыңғай яҡтары менән ҡыҙыҡһынған кеше Ғариф Сайрани ғына түгел. Мәҫәлән, ауылыбыҙҙан дүрт саҡырым алыҫлыҡтағы Бүжә ауылынан

Хызыр исемле бер имам һэндэсэ (геометрия) ғилемен бик яҡшы белә ине. Атайым мине ул имамдан һэндэсэ фәнен уҡытты. Минең урыҫса өйрәнеүемде бик хуплар һәм инженер булыуымды теләй ине”.
Төбәктәрендәге был һәм бындай уҡымышлылар хаҡында Ә.Вәлиди ’’Хәтирәләр” китабында махсус бүлексәләрендә уларға баһалама бирә һәм ғилми-рухи мөхиттең тейешле юғарылығын билдәләй.
Ана шундай мөхиттең икенсе бер усағы булған Үтәк мәҙрәсәһенә, имам һәм мөҙәрис ҡайнағаһы Хәбибназар ҡарамағына, тапшыра Әхмәтзәкйен Әхмәтша хәҙрәт.
Үтәк мәҙрәсәһе Әхмәтзәки Вәлидиҙең белем алыу юлында мөһим бер этап һәм киләсәктәге фәнни эшенең йүнәлешенә ныҡлы бер таяныс була тиергә кәрәк. Уның был йәһәттән төп сәбәпсеһе һәм йүнәлеш биреүсеһе — мәҙрәсәнең мөҙәрисе, бабаһы Хәбибназар Үтәки хәҙрәт. Үтәк юрматы ырыуына ҡараған боронғо башҡорт ауылдарының береһе. Үткән быуат аҙағында ул өс мәхәлләле ҙур ауыл. Халҡы ла башҡорт менән типтәр ҡатыш. Хәбибназарҙар абруйлы имам хатип заттар.
Хәбибназар Үтәки 1862 йылдың 12 сентябрендә Өфө губернаһы Стәрлетамаҡ әйәҙе Үтәк ауылында Мөхәммәт- ҡафи исемле мулла ғаиләһендә тыуған.
Атаһы Мөхәммәтҡафи, башта Үтәктә, унан Балыҡлыкүл ауылында атаҡлы Хөснөтдин Жданов ахун мәҙрәсәһендә һабаҡ алып, артабан Бохара һәм Хиуаға китеп белемен камиллаштырып, Үтәккә указлы мулла булып ҡайтҡан. Ауылда яңы мәсет, мәҙрәсә һалдырған. Шунда шәкерттәргә 36 йыл һабаҡ уҡыта. Фарсы телен яҡшы белә. Йәләлетдин Румиҙың атаҡлы ’’Мәҫнәүи” китабын, ғалимдар әйткәнсә, суфыйсылыҡтың фарсы поэтик камусын яратып уҡый, уға шәрехтәр яҙа. Татар ғалимы Шиһабетдин Мәржәни тарафдары. Башҡортостандағы шөһрәтле мөҙәрис һәм дин белгестәре хисабында.
Мөхәммәткафиҙьщ ғаиләһе шаҡтай ишле: иң оло улы Хәбибназар, унан ҡала Тайып, Мөхәммәтзариф, Мөхәм- мәттаһир, Мөхәммәтғариф, иң кесеһе Ғәбдерахман. Был төпсөк улы сауҙагәр булып китә. Ҡалған улдары уҡып, барыһы ла мулла була. Мөхәммәткафиҙьщ ике ҡыҙының береһе Яңғыҙҡайын ауылына муллаға килен булып төшһә, икенсеһе — Әхмәтзәкиҙең булаһы әсәһе — Өммөлхәйәт

Көҙән ауылына Әхмәтша мулла Вәлитовҡа никахлана. Шулай ике ҡыҙы ла оҫтабикә булып китә.
Хәбибназар башланғыс белемде ауылда атаһы мәҙрәсәһендә ала. 1873 йылда Стәрлетамаҡ мәҙрәсәһенә керә. Камалетдин хәҙрәт Нуғаев менән Хәйрулла хәҙрәт Ғосманов- тарҙан ислам нигеҙҙәрен, мантиҡ (логика), фиҡһы (юриспруденция) ғилемдәрен өйрәнә. 1879 йылда Мөхәммәтсә- лим Өмөтбаевтан урыҫ теленән, математиканан дәрестәр тыңлай. Ошо йылдың көҙөндә, ата-әсәһенең фатихаһын алып, Ҡаҙанға Ш.Мәржәни мәҙрәсәһенә барып урынлаша.
Ҡазанда Хәбибназар, Шиһабетдин хәҙрәттең иң зирәк һәм тырыш шәкерттәренең береһе булып, алты-ете йыл һабаҡ алып, ғалиә синыфтарҙы тамамлағас, шул уҡ мәҙрәсәлә үҙе үк уҡыта башлай. Ләкин 1889 йылды остазы Шиһабетдин Мәржәни вафат булғас, тыуған яҡтарына әйләнеп ҡайта һәм Үтәк мәҙрәсәһендә дәрестәр бирә, мөҙәрислек вазифаһын башҡара. Мәҙрәсәнең бай китапханаһын, киратханаһын (уҡыу залын) булдыра. Үҙалдына ғилем эше менән шөғөлләнә. Ул суфизм-тасаууф ғилеме менән ныҡ ҡыҙыҡһына.Шиғырҙар яҙа, ислам ғилеме, фәлсәфә буйынса шәрех-аңлатмалар бирә.
Дәрестәрендә булһын, яҙған шиғырҙарында, төҙөгән шәрехтәрендә булһын, Хәбибназар мөҙәрис Ҡурсауи, Мәржәни фекерҙәренә ауаздаш рухи ағымды дауам итә. Был остаздарының рационалистик идеяларын, заманы өсөн яңы, алдынғы ҡараштарын бәғзе бер фанатик дин әһелдәре, ҡәҙимселәр нисек тә юҡҡа сығарырға, Диниә назаратына, администрация башлыҡтарына төрлө доностар яҙырға, ғауғалы диспут-моназаралар ойошторорға тотонғас, прогресс яҡлы башҡорт уҡымышлылары, остаздарын яҡлап, диспуттарҙа, шулай уҡ мәҡәләләр һәм шиғырҙар менән дә сығыш яһайҙар. Шуларҙың алдынғы сафында Хәбибназар Үтәки хәҙрәт тора. Уның хаҡында фекерҙәше һәм ауылдашы Мөхәммәтшафиҡ хәҙрәт былай ти: ’’Хәбибназар хәҙрәт Ҡурсауи вә Мәржәнигә мәхләси (ихлас) вә хөрмәт илә быларҙың әҫәрҙәрен мотәләгә итәлер (өйрәнер) ине, Ҡурсауи вә Мәржәниҙәрҙең ысын дуҫы, улар өсөн алғы сафта мөхараба ҡылыусы (көрәшеүсе) ине”.
Хәбибназар Үтәки остаздары тураһында үҙе бер шиғырында шулай яҙа:
Шәмиғ ирде һәм фөнүне
Тәхҡиҡ ирде мәсләге,

Мохсаридыр ҡурсауилар,
Мэржәниләр мэшрэте.
(Бөтөн ине һәм фәне,
Хаҡлы ине йүнәлеше,
Уңышлылыр ҡурсауиҙар,
Мәржәниҙәр ғәҙәте).
Хәбибназар Үтәки үҙе ошо ғалимдарҙың мәсләген тотоп, Бохара тарафдарҙарын, уҡытыуҙағы схоластиканы, ижтимағи тормоштағы торғонлоҡто ҡаты тәнҡит итә. Ш.Мәржәниҙең ’’Мостафадел әхбәр” китабының күп урындарына шәрехтәр төҙөй, Ғазалиҙың ислам тарихына бәйле ’’Мифтах әл-тәуарих” китабына аңлатмалар яҙа, философик ҡараштарын үткәрә. Ибн-Фадландың башҡорттар хаҡындағы юлъяҙмаларына ҡарата фекерҙәрен әйтә. Хәбибназар мөҙәристең башҡорт һәм ҡаҙаҡ тарихына арналған ҡулъяҙма китабы Үтәк мәҙрәсәһендә дәрестә ҡулланма итеп файҙаланыла.
’’Милләтенә хадим хәбиб” булып хеҙмәт итер Хәбибназар хәҙрәт ғилем, ижад эше менән ҡатар тәржемә менән дә шөғөлләнә. Мәҫәлән, уның ’’Нәуадир тәржемәсе” (1899) исемендәге көнсығыш сюжеттарына хикәйәттәр йыйынтығы күп мәҙрәсәләрҙә уҡыу китабы итеп ҡулланылған, халыҡ яратып уҡыған китапҡа әйләнә.
Ғилемгә, шиғриәткә ғашиҡ Хәбибназар Стәрле төбәгенең әлеге үҙенә замандаш Хызыр Ғәбделвәхит, Мөхәммәт- шафиҡ, Мөхәммәтшәриф, тағы бер нисә абруйлы ғалимдары, ҡәләмдәштәре менән яҡын дуҫ-иш Һәм ултырҙаш. Улар менән, үҙҙәре сығарған шиғырҙарҙы уҡып, ара-тирә шиғыр әйтешеп, Аҡмулла шиғырҙарын, Көнсығыштың Руми, Хафиз, Хәйям, Мәғәри кеүек классик шағирҙарының роба- ғыйҙарын, мәҫнәүиҙәрен ғәрәпсә, фарсыса, төркисә яттан һөйләп, зауыҡ табалар.
Был замандаштарының күбеһен күреп белгән Ризаитдин бин Фәхретдин Хәбибназар Үтәки хаҡында: ’’Хәбибназар хәҙрәт ғәфиф (абруйлы, намыҫлы) вә хәсән холоҡло, хуш мөтәләгәле (матур уҡыр, белер) зат ине. Мәжлесе һәр ваҡыт ғилем мәжлесе булыр ине”, — тип яҙып ҡалдырған.
Әхмәтзәки Вәлиди Хәбибназар бабаһының тарих ғилеме менән ҡыҙыкһыныуы хаҡында былай ти: ’’Бабам ислам тарихына бағышланған хеҙмәттәрҙең башланғысы булған Ибн әл-Әсирҙе баштан аҙағына тиклем уҡыған, бер бүлеген төркисәләп тәржемә иттереп баҫтырған. Төркиә тари

хын да, Йәүҙәт Паша тарихын да тулыһынса тип әйтерлек яттан белгән, тарихҡа ғашиҡ бер ғалим ине”.
Хәбибназар мөҙәрис Әхмәтзәкиҙең уҡырға зирәклеген күптән инде белгәнлектән, мәҙрәсәһендә уны ислам нигеҙҙәре, фикһы ғилеме, фәлсәфәнән тәрәнерәк һабаҡ бирә лә уны үҙе төҙөгән яңы программа менән өйҙәрендә үҙалдына уҡыта. Ислам тарихын, ғәрәп әҙәбиәтен, географияны, математиканы өйрәтеүгә айырыуса диҡҡәт итә. Мәшһүр шәхестәрҙең тормош юлдары, хеҙмәттәре менән ныҡлап таныштыра. ’’Ғәрәп риторикаһы тип аталған ”бейап-у бе- ди” ғилеменә, ошо әлкәләге белгестәрҙең, мәшһүр шәхестәрҙең тәржемәи хәленә айырыуса әһәмиәт бирә торғайны, — тип хәтерләй ул ’’Хәтирәләр’’ендә. - Ибн һалли- кандың, Ташкөпрузадәнең, һиндостанлы Ғәбделхәй әл- Мухневилҙәрҙең тәржемәи хәлдәрен ул миңә атайымдың дуҫы Морат Рәмзи ғәрәпсәгә тәржемә итеп баҫтырған ”Ре- шеһат” исемле китабынан (Урта Азия суфыйҙары хаҡындағы әҫәр) уҡытты. Мин үҙем дә, был тәржемәи хәлдәрҙе уҡып, бабайымдың китапханаһындағы ’’Решеһат” тың фарсыса нөсхәһе менЗК сағыштырып, ҙур ләззәт таба инем”.
Әйткәндәй, бабаһының өйөндәге бай китапханаһы Әхмәтзәки шәкерткә үҙе бер ғилем ҡаҙнаһы булып әүерелә. Үҙен ҡыҙыҡһындырған китаптарҙан ул көнөн-төнөн айырылмай тиерлек. ’’Бабайым Истанбулдан килтерткән китаптарҙы уҡый инем. Эрнест Ренандың, америкалы доктор В.Р.Дрейперҙың, немец Шопенгауэрҙың дин һәм ғилем мәсьәләләренә бағышланған әҫәрҙәрен ҡыҫҡаса төшөндөрөп һәм тикшереп нәшер ителгән китаптарҙы, шулай уҡ дин һәм ислам мәсьәләләренә бағышланған Мысырҙан Мөхәммәт Абду һәм Фәрит Вежди кеүек ғалимдарҙың ғәрәпсә сыҡҡан әҫәрҙәрен 16—18 йәштәремдә уҡып файҙаландым”, — тип Әхмәтзәки Вәлиди күпме йылдар үткәндән һуң да ҡайһы берҙәрен исемләп иҫенә төшөрә.
Үтәк мәҙрәсәһендә уҡыған йылдарында урыҫ теленән шөғөлләнеүен дауам итә. Махсус дәрестәр ала. Урыҫ теле уҡытыусыһы менән — урыҫса, ғәрәп теле уҡытыусыһы менән ғәрәпсә һөйләшергә күнегә. Улай ғына түгел, үрнәк өсөн А.С.Пушкиндың ’’Пугачев тарихы”н, ’’Бөйөк Петр- ҙың ғәрәбе” әҫәрен һәм уның Ҡөрьән мотивтарына яҙылған шиғырҙарын төркисәгә тәржемә итеү тәжрибәләрен яһап ҡарай.

Әхмәтзәки шәкерттең айырыуса Үтәктәге ете-һигеҙ йыллыҡ мәҙрәсә осоро, дөйөм һабаҡтарҙан тыш, махсус дәрестәр алыу, үҙалдына тарихи, географик, теологик бихисап китаптар уҡыу менән характерлы. Шунда уның киләсәктәге төплө белем, ғилем йүнәлеше тоҫмаллана, ниҙәр менән ҡыҙыҡһынғандары асыкланғандан-асыҡлана бара.
1907-1908 йылдың ҡышында атаһы хажға киткәс, Әхмәтзәки бер хәлфәһе менән Көҙән мәҙрәсәһендә уҡытырға ҡала. Форсаттан файҙаланып, мәҙрәсәнең бер мөйөшөндә атаһы асҡан китапхананы бик тырышып тулыландырырға тотона. Өфөлә, Ҡазанда, Санкт-Петербургта сыҡҡан төрлө телдәге гәзит-журналдарҙы яҙҙыра, Ырымбур, Ҡазан, Орск китапсылары менән бәйләнешкә инә. Рәсәй, Төркөс- тан, Ҡаҙағстан, Башҡортостан, Төркиә тарихына бағышланған иҫке һәм яңы китаптарға заказдар бирә, күбеһен алыуға өлгәшә. Уларҙы йотлоғоп уҡыуға сума, айырым- айырым үҙенсә тикшеренеүҙәр, күсермәләр, сағыштырыуҙар менән мауығып китә. Шулай бар уй-хыялдары, ма- уығыуҙары менән китап донъяһында гиҙә, соҡсона башлай ул. Өлкән шәкерттең һәм хәлфәнең ҡараштарын шулар өр- яңыса балҡытып, ҡиблаларын үҙгәртеп ебәргәндәй була.
”1906-1908 йылдарҙа халыҡ китапханаһына килтерелгән гәзит, журнал һәм китаптар, алда телгә алынған әҫәрҙәр, атайым һәм бабайым янында булған һөйләшеүҙәр ун алты йәшемдә үк миндә донъяға өр-яңы ҡараш барлыҡҡа килтерҙе, - тип яҙа ул осор ғүмере хаҡында. — Бының һөҙөмтәһендә мин белемемде урыҫ теле ярҙамында байытмак булдым. Урыҫ мөғәллим мәктәбендә (учительская школа) уҡып, ислам сығанаҡтарынан өйрәнгән тарихи мәғлүмәттәрҙе урыҫ сығанаҡтары биргән мәғлүмәттәр менән сағыштырырға тип, үҙемә маҡсат ҡуйҙым. Был фекерҙе миңә, башлыса, Морат Рәмзи уятты. Ул миңә үҙе белгән урыҫ тарих китаптарын, айырыуса үҙе ҡулланған Соловьев тарихын, өйрәнергә кәңәш итте”.
Бына ҡасан һәм ҡалайыраҡ башлана Әхмәтзәки Вәли- ди-тарихсының Көнсығыш менән Көнбайыш тарихи ғилемен берләштереп өйрәнергә кәрәклек методологияһының башы.
Әхмәтзәки Вәлиди ғалим кеше булараҡ ’’Хәтирәләр” китабында үҙ шәхесенең ниндәй мөхиттә, ниндәй шарттарҙа рухи формалашыуына етди әһәмиәт бирә. Конкрет кешеләрҙең йоғонтоһона килгәндә, иң беренсе сиратта, ата-
20
әсәһенең, Хәбибназар бабаһының, ғаиләләренә тирә-яҡтағы таныш, дуҫ уҡымышлыларҙың ролдәрен ентекләп һөйләй. Ошоларҙы айырып билдәләп, ’’минең рухи үҫешемдә, үрҙә әйтелгән өс төркөм зыялыларҙан тыш, тағы бер нисә кеше йоғонто яһаны”, — тип өҫтәй. Шуларҙың береһе — Муллағол диуана ине.
Бер аҙ сәйерерәк тойола: диуана кеше нисек йоғонто яһаны икән? ’’Хәтирәләр’’ендә тасуирлауынса, Муллағол диуана — бер дәрүиш әҙәм. Ҡыпсаҡ ырыуынан булған был кеше, йәшләй ситкә сығып китеп, Төркөстанда, Яси ҡалаһында йәшәгән, шунда күпмелер һабаҡ алған, Йәсәүи тәриҡәтенең рухында тәрбиәләнгән. Шулай ысын суфыйға әйләнгән. Тыуған яҡтарына әйләнеп ҡайтҡанда, яҡташтарына инде ул сәйер ҡылыҡтары менән диуаналай күренгән дәрүиш зат булған. Ҡысҡырып зекер әйткән, хисапһыҙ доғалар белгән, ғәрәп, фарсы, төрки телдәрендә әллә ниҙәр ҡыландырып яттан шиғырҙар уҡыған. Торғаны диуана инде. Шуға халыҡ уға Муллағол диуана тип ҡушамат ҡушҡан.
Ысынлап та ул шауҡымлы зат булған. Үҙе шиғырҙар сығарған, хикмәттәр һөйләгән. Һәр бер һүҙен шиғырҙар менән биҙәп, хикмәтләп һөйләр булған. Әхмәтзәки Вәлиди Муллағол диуананың бер шиғырын яттан белә:
Юлын тапҡан изгенең юлын һораһам булмаймы? Башым ҡуйып теҙенә, йөҙөм һөрһәм булмаймы? Сыҡһам тауҙар башына, суфый булһам булмаймы?
Аҡ болоттар ағылдырып, һанһыҙ ямғыр яуҙырһам, Ҡороған ағастар терелтеп, бостан ҡылһам булмаймы? Болоттарҙы услаһам, шоңҡар, ыласын ҡошлаһам, һанһыҙ януар аулаһам, аусы булһам булмаймы? Турғайҙарға ҡушылһам, туҡһан мең атын әйтһәм, Былбылдарға ҡушылып, осоп китһәм булмаймы?
Атаһы Әхмәтша ҡулында 1918 йылды Муллағол диуананың бер дәфтәр шиғырҙарын күрә. Атаһы менән әсәһе Муллағолдан күп тапҡырҙар ишеткән һәм үҙҙәре ятлап бөткән фарсыса һәм төркисә шиғырҙарҙы күсереп яҙып ҡуйған булғандар (Тик ул дәфтәрҙең юғалып ҡалыуы ҡыҙғаныс, сәсән шағир әҙәбиәт тарихына инер ине).
Муллағол диуана һөйләгән бер хикәйәтте хәтергә ала Әхмәтзәки. Мәғәнәһе шул: борон бер байрамда бай балаларының матур биҙәлгән дөйәләргә атланып килеүҙәрен күреп, бер йәтим бала ’’минең дә шундай дөйәм булһа ине”

тип тилмергән, ти. Шунда булған пәйғәмбәр, йәтим баланы йәлләп, йәнәһе үҙе дөйә булып, баланы елкәһенә ултыртып һикертеберәк йөрөткән, имеш. Әбүбәкер сәхәбәһе, был эш һеҙгә килешмәй, тигәс, пәйғәмбәр: ’’Улай икән, бала аҫтындағы ’’дөйәне” һатып ал да иреккә ебәр һуң”, — тип яуап биргән. Әбүбәкер, балаға алты сәтләүек биреп, пәйғәмбәрҙе иреккә сығарған.
’’Муллағол мәсет янында йыйылған йәмәғәт ҡаршыһында, мине елкәһенә ултыртып, был хикәйәтте шиғри формала һөйләне. Атайым, миңә лә алты сәтләүек биреп, дөйә вазифаһын үтәгән Муллағолдо иреккә сығарҙы. Шәме Тәбризигә нисбәт ителгән был төркисә шиғырҙы атайым миңә әйтеп бирҙе:
Белһә ине ул сабый, ул дөйәнең кемлеген,
Ун һигеҙ мең ғәләмде бирһә лә бирмәҫ ине.
Бына шундай хикмәтле шиғри ынйыларға ла бай булған Муллағол диуананың рухи донъяһы.
Муллағол ҡурай уйнарға ла бик оҫта булған. Шиғырҙарын ярым көйләп, һамаҡлап уҡыған. Суфый Муллағолдоң ятлап алынған, күңеленә һалынған рухи мираҫы асылда Аттар, Йәләлетдин Руми, Әхмәт Йәсәүи кеүек классик суфый шағирҙарҙың шиғриәттәренән хасил булған.
Йәғни Муллағол аша Әхмәтзәки Вәлиди йәштән үк шиғриәттең арбаусан көсөн, хиҡмәтле һүҙҙәрҙең тәрән мәғәнәһен, уларҙың халыҡ, көнсығыш поэзияһынан килгән тамырҙарын тойоп, зауыҡланып үҫә.”Һәр хәлдә, Муллағол миңә фарсы һәм сығатай әҙәбиәтен өйрәнеүҙә һәм Йәсәүи аңлайышындағы исламиәттең халыҡ араһында мираҫ булараҡ нисек таралыуын аңларға бик ныҡ ярҙам итте” — ти үҙе. Алда күрербеҙ, диуаналай, әҙәбиәткә, шиғриәткә ғашиҡлыҡ Әхмәтзәки Вәлидиҙең үҙенә лә көслө шауҡымы тейеп, ғилми хеҙмәттәрендәме, лекциялар уҡығандамы, әңгәмәләшкән саҡтарындамы булһын, телмәрен шиғри цитаталар, хикмәтле һүҙҙәр менән биҙәп барырға яратыр, әҙәбиәт тарихын, классик әҫәрҙәрҙе зауыҡланып өйрәнер әҙәбиәтсегә әйләнер. Ә күңеленә бының тәүге орлоҡтарын әсәһе һалғайны.
Бына уның ҡорҙашы, бергә көтөү көткән, һунар йөрөгән, ярыштарҙа ҡатнашҡан, Урал йәйләүҙәрен бергә гиҙгән, күп мәжлестәрҙә ултырҙаш булған ҡиәмәтлек дуҫы Ибраһим Ҡасҡынбай Әхмәтзәкиҙең рухын башҡортлоҡ тойғоһо, көрәш сәме, сәсәнлек ҡомары, маҡсатына тоғро

лоҡ сифаттары менән байытыуҙа ғәжәйеп бер роль уйнай. ’’Ибраһим менән икебеҙ ҡымыҙ мәжлестәрендә сығатайса ҡатмарлы шиғри әҫәрҙәр уҡыр инек, ҡымыҙ башҡа сыҡһа, халык йырҙарына күсә торғайныҡ. Дуҫым Ибраһимдың ҡурайҙа уйнаған моңдарының иҫәбе юк. Тауышы ғәжәп көслө һәм яғымлы булды. Үҙе йырлаған моңдарҙың аһәңен тойоп хушланыр өсөн Такыҫ Сусаҡ тигән тау башына менеп, ҡаяларға баҫып йырлар, курай тартыр ине. Ҡарағас йәйләүҙәрендә Ҡасҡынбайҙар ат өҫтөндә сабып килешләй ерҙә яткан ҡамсыны эләктереү уйынын уйнай торғайны”, - тип дуҫының һәләтен, матур сифаттарын хәтерләй. ’’Хәтирәләр” китабында уның иҫтәлектәренә ҙур урын бирә Әхмәтзәки Вәлиди. Дуҫының рухи йоғонтоһо уның бөтә ғүмер юлында, эшмәкәрлегендә сағыла. ’’Миндә халыҡ дастандарына, милли уйындарға, ярыштарға ҡарата зауыҡ асҡан кешеләр ағайым Вәли мулла менән ошо Ҡасҡынбайҙар булды”, — тип тә билдәләй ул.
Йәшлек дуҫтарынан Маҡарҙан уҡымышлы һәм ғәскәри рухлы Ҡарамышевтарҙы, Сайран, Арҙар ауылдарынан Бикбулат хәҙрәт, Усман хажи Ильясовтар ғаиләләрен, аҙак башҡорт хәрәкәтендә иң яҡын арҡадаштары булып китер вәкилдәрен мәңге күңелендә йөрөтә һәм оло хөрмәт менән иҫкә ала.
Атаһы менән бергә улы Әхмәтзәки бала сағынан уҡ ил араһына сәйәхәттә йөрөргә, ололар араһында буталырға ярата. ’’Атайым менән һәр сәйәхәт фекер хаятыма йоғонто яһаны”, — тип яҙыр аҙаҡ ’’Хәтирәләр’’ендә. Шул алыҫ ҡунаҡ сәйәхәттәренә йөрөүҙәренән сығып, ’’Муллаҡайҙан Ғабдулла хәҙрәт, Казибахтынан Ғәбделханнан хәҙрәт һәм Троиңкиҙан атайымдың рухи етәксеһе Зәйнулла хәҙрәт кеүек эскерһеҙ инсандарҙы, әхлаҡ һәм кешелеклелек өлгөһө булғандарын хөрмәт иттем. Был өс шәйехтән бәғзе яҡшы эштәргә өйрәндем”, — ти Әхмәтзәки. — 1906 йылда барғаныбыҙҙа Зәйнулла ишан миңә ныҡ илтифат күрһәтте. Йәш булыуға ҡарамаҫтан, миңә төрлө һорауҙар биреп, яуабымды диҡҡәт менән тыңланы һәм йүнәлеш биреүсе һүҙҙәр һөйләне, һәр хәлдә, төрлөсә һынап ҡараны”.
Ана шундай ил-халык араһында йөрөгән сәйәхәттәре ваҡытында ла Әхмәтзәки шәкерт абруйлы аҡһаҡалдарҙан, атаҡлы шәйехтәрҙән әхлаҡ һабаҡтары ала, маҡтау, дәртләндереү һүҙҙәрен ишетә. ’’Шуның кеүек дәртләндереүсе хәл-ваҡиғалар булмаһа, бәлки, тормошом ғилемдән

башҡа бер юлдарға йүнәлеш алыр ине... Әгәр шәйехтең (йәғни Зәйнулла хәҙрәт Рәсүлевтең) дәртләндереүе булмаһа, мин, ихтимал, күптәр кеүек, ун биш йәшемдән сауҙа эшендә приказчик булып китер инем”, — ти ул аҙаҡтан.
Рухи мөхит, күренекле шәхестәр ҙә тәрбиәләшә шул кешене.
Кешене тәбиғәт тә тәрбиәләй, тәбиғәт сыныҡтыра. Тәбиғәттең тәбиғи күрке кеше күңелдәренә күсә. Таулы- яланлы Көҙән ауылы, тәбиғәте, Егән буйҙары, Хан йәйләүе, Урал эсендәге Аҡбейек тауҙары һәм йәйләүҙәре тыуған төйәгенә, Башҡортостанына мәңгелек һөйөү, оло ғорурлыҡ һәм фиҙакәрлек тойғоларын рухына һеңдерә.
Тәбиғәт ҡосағында мал бағыу, көтөү, умарта ҡарау, бесән сабыу, ураҡ урыу, утын әҙерләү, һалабаштар һалыу Әхмәтзәки Вәлидиҙе йәштән крәҫтиән улы итеп үҫтерә, эштә сыныҡтыра, крәҫтиән хеҙмәтенә оло ихтирам тәрбиәләй. Мәҙрәсәлә уҡып йөрөгән йылдарында, үҙе хәтирәләрендә яҙғанса, ҡыҫҡаһы, көҙөн дә тауҙарҙағы солоҡ балдарын үҙ ҡулы менән йыйып, уларҙы һатып, бер аҙ аҡса тупламайынса, бал ҡорто умарталарын ҡышлыҡ ыҙмаларға урынлаштырмайынса, тәүге ҡар яуғас, дуҫтары менән мылтыҡ һәм ыласын алып урмандарға, тауҙар араһына һыбай китеп, кор, ҡырғауыл һәм ҡуян һунарына сыҡмайынса, мәҙрәсәгә китмәгән.
Урал тау буйҙарында үткән йәшлек йылдарын, эш миҙгелдәрен, йәйләү көнкүрешен, яҙғы һабан туйҙарҙы, йәйге йыйындарҙы ситтә, эмиграцияла ғүмере буйы өҙөлөп һағынып, күңел түрендә йөрөтөр ул.
Шәкерт кешенең ғүмере ул саҡта күберәк тәбиғәт ҡуйынында үтһә лә, әллә ғилемгә ынтылышы арҡаһында үҙ тыуған төйәге менән хушһынып бөтмәй, уның тәрән айышын аңлап етмәй. ”Мин үҙ ауылыбыҙ Көҙән менән Ғәлиәкбәр, Алағуянбаш, Аҡбейек йәйләүҙәре мөхитен яратҡан хәлдә лә, тышҡы мәҙәниәте бик ныҡ артта ҡалғанлыҡтан, уларға түбәнһетеп ҡарай инем, — тип яҙыр ’’Хәтирәләр’’ендә аҙаҡ. — Әммә урыҫ яҙыусыларынан Толстой менән Аксаковтың башҡорт тормошо фәлсәфәһен идеаллаштырып ҡарауҙарының хаҡлы булыуын һуңынан ғына аңлай алдым. Был ижтимағи мөхиттең мәғәнәүи етәкселәре булған интеллигенция мине төрки, ғәрәп һәм фарсы мәҙәниәте, шулай уҡ Европаның һәм Шәреҡтең ҡайһы бер фекер эйәләре менән таныштырҙы, һуңынан үҙгәреүгә һис бер мохтаж булмаған әхлаҡи тәрбиә һәм сәйәси идеал бирҙе”.

Хәтирәләрен яҙғанда авторҙың байтаҡ йылдарҙан һуң фекерләп әйткән бик мөһим йомғаҡ һүҙҙәре был тыуған төйәгендәге тормошо хаҡында.
Тыуған мөхитенә ҡарата ’’һуңынан үҙгәртеүгә һис бер мохтаж булмаған әхлаҡи тәрбиә һәм сәйәси идеал бирҙе”, — ти.
Бик ҙур баһа был!
БЕЛЕМ ЮЛЫНДА. ҠАЗАНДА
Шоңҡар ояла оҙаҡ ята алмай.
Ата-әсә йорто, бирәһе һабағын бирә алған Көҙән һәм Үтәк мәҙрәсәләре, ғөмүмән тыуған төйәге киңерәк донъяға, тулыраҡ һәм тәрәнерәк ғилемгә ынтылған Әхмәтзәки мәхдүм өсөн хәҙер тар ине.
’’Яҙын Көҙән һәм Үтәк ауылдарында артыҡ ҡала алма- ясағымды тамам аңланым. Берәй яҡҡа китеп, уҡыуымды киң юҫыҡта дауам итергә ҡарар иттем”, — тип яҙа был хаҡта хәтирәләрендә.
Был 1908 йылдың яҙы ине.
Ҡарары һәйбәт тә ул, уны нисек итеп ғәмәлгә ашырырға?
Атаһы әле үҙ хәлфәһе сифатында, тиҙҙән үҙ урынына тыуған ауылдары мәсетенә мулла, мәҙрәсәһенә мөҙәрис итеп ҡуйырға йыйына. Олоғайып барған Әхмәтша хәҙрәт, оло улына үҙ дини вазифаларын тапшырып, төп йортҡа хужа ла итеп, үҙе дини ғибәҙәттәрен, донъяуи ыҙан-йолаларын ҡылып, һәүетемсә йәшәргә уй-ниәте. Ата кеше фекеренсә, дини ғилеме төплө, урыҫсаны ла яҡшы белгән, сәйәси мәсьәләләрҙе лә айырған Әхмәтзәкие мәғлүмәтле имам булып тороу менән бергә, земствола, хатта Думала ағза булып, туған төбәк, милләт мәнфәғәтенә файҙа килтерерлек зат. Улын һаман өйләндермәй йөрөүе лә юҡҡа түгел. Үҙе Уралдың көнсығышында, Асҡарҙа йәшәгән абруйлы Хажи- мөхәммәт Яҡшымбәтов исемле дуҫының ҡыҙы Нәфисәгә өйләндерергә әллә ҡасан һүҙ бирешкәйне. Бер заман Ҡатай ырыуынан Ғәбдерахман исемле бай башҡорттоң һылыу ҡыҙына өйләндермәк булып та йөрөнө. Әсәһенең тел төбөнән аңлауынса, өйләндереүҙән тыйылып тороуҙарының сәбәбе — улдары, риза булмайынса, йорттарын ташлап, ситкә уҡырға китеп барыуын һиҙенеүҙәрендә ине буғай.

Әсэ күңеле балала, бала күңеле далала. Ә улдарының уйы ары уҡыуҙа ине бары.
Фекерҙәштәре, тәжрибәле кешеләр төрлөсә кәңәш бирәләр.
Әле Бейрутта Америка колледжында уҡып йөрөгән талип — киләсәктә Нью-Йоркта имам булып китәһе зат — Нияз Мәҡсүтов ғәрәп иленә, үҙе уҡыған колледжға саҡыра. Ҡулай урын: берҙән, ғәрәп телен, әҙәбиәтен, бүтән фәндәрен бөтә тәрәнлегендә өйрәнеп, икенсенән, инглиз телен яҡшы белеп ҡайтыр ине. Үҙҙәрендә ҡунаҡта булған Дәүләт Думаһы ағзаһы Шаһшәриф Мәтиков әфәнде, үҙебеҙҙең Рәсәй университеттарының береһендә уҡып, урыҫса белем алырға өгөтләй. Уның уйы йәш кешене фәндән бигерәк сәйәсәткә тартмаҡ. Доктор Зәйнәп Фәхретдинова, Санкт- Петербург университетын тамамлаған ғалимә, шулай уҡ Рәсәйҙә университетта уҡыуын хуплай. Ибраһим Ҡасҡынбай дуҫы иһә, Нәфисәгә әйләнеп, донъя ҡороп, якын- дараҡ — йә Өфөләге ’’Ғәлиә”, йә Ырымбурҙағы ’’Хөсәйениә” ғәлиә мәҙрәсәләрендә — уҡыуҙы дауам итеү яҡлы.
Үҙе ҡайҙа уҡырын тамам хәл итеп бөтмәһә лә, тәүәккәлләргә иҫәбе: ауылдан тиҙерәк китергә кәрәк, юлда, ил- ҡала эҫтәрендә асыҡланыр алдағыһы. Ситкә китергә атаһы, әлбиттә, фатихаһын бирмәйәсәк. Берҙән-бер юл ҡала — ҡасып китмәк.
1908 йылдың 29 июнендә Әхмәтзәки Көҙәндән йәшертен рәүештә сығып китә. Ата-әсәһе күрше ауылға ҡунаҡҡа киткән саҡ була был. Арҡаһына артмаҡлап юллыҡ аҙыҡ, күпмелер аҡса ала ла йәйәүләп юллана. Атаһына ҡош телендәй генә хат яҙып ҡалдыра: ’’Уҡырға теләйем, өйләнмәйем”, ти. Хаттың аҙағында ’’ваҡытынан әүәл өйләнгән кеше, ҡойроғона һепертке таҡҡан сысҡанға оҡшап, теләгенә ирешә алмаҫ” мәғәнәһендәге боронғо бер ғәрәп әйтемен дә өҫтәй. Улдарына асыуланмауҙарын, доға ҡылыуҙарын үтенә.
Шул көн китерен белгән берҙән-бер кеше — ҡустыһы Ғәбдерәүеф булып, уныһы, һөйләшеүҙәренсә, ауылдан байтаҡ ситтә аулаҡ бер тәғәйен юлда һыбай ат менән көтөп тора. Ҡустыһы, шул бер атҡа менгәшеп, ағаһын ун саҡы- рымдар оҙата бара. Ғәбдерәүеф менән илашып хушлаша ла йәйәүләп һил берләм юлға төшөп ала. Үҙе яҙғанса, ошонан уның оҙайлы, мажаралы тормош юлы башлана.
Юл мажаралары шул көнөндә үк беленә. Нисек кенә аулаҡ ҡыр юлдарҙан бармаһын, Сайран ауылын ситләп

үтешләй, бер күҙ күргән башҡортҡа осрай, ул шөбһәләнеп атаһына хәбәр итә. Ҡасаҡ юлды аймылыштырыр өсөн тарафын үҙгәртергә мәжбүр. Тәүге кисте оло юлдарҙан ситтә төпкөлдәге Верхотур тигән урыҫ ауылында ҡунырға самалай. Баҡһаң, унда Троица — кесе пасха байрамы бара имеш. Йәштәр күңел аса, күп халыҡ иҫерек. Ирекһеҙҙән килеп юлыҡҡан юлаусы егетте ай-вайына ҡуймай араҡы эсерергә, эсмәгәс мыҫҡылларға тотоналар. Бынағайыш, юл ҡапсығын һалдырып алалар. Быларҙан саҡ ҡотолоп, таң беленмәҫ борон ҡасып тигәндәй юлын дауам итмәһенме.
Өс көндән һуң оло юлдағы Мәләүез ауылына барып етә. Бында мосолман байрамына юлыға. Яңы һалынған мәсетте асалар икән. Тирә-йүндән байтаҡ мулла-монтағый, ғалим-ғөләмә йыйылған. Атаҡлы имам хатиптың улы, үҙен ҡасҡын юлаусы икәнлеген уйламай, ғалим-ғөләмә менән дини бәхәстәргә ҡушыла, үҙ ҡарашын ҡайыра. Шуныһына шөкөр, ғөләмәләр уның уҡыу маҡсаты менән оло юлға сығыуын хуп күрә. Ислам ғилемен сит мәмләкәттә, Мысырҙа алырға кәңәш итәләр хатта.
Мосафир егетебеҙ Ҡунаҡбай тигән ауылда ҡунышлай Зөләйха исемле бер һылыу ҡыҙға Йософтай ғашиҡ булмаһынмы шәй. Әл дә аҡыл теҙгене ныҡ үҙенең.
Күберәк йәйәүләп, ҡайһы саҡтарын атҡа ултырып аҙ- на-ун көн буйы ярым ас хәлдә мең ыҙа менән Ырымбурға килеп ауа. Аҡсаһы юҡлыҡтан Ырымбурҙың бер мәхәллә мәсетенең бер мөйөшөндә ятып-тороп йөрөй. Яҡшылап йыуынайым, кейемдәремде йыуайым, тип һаҡмарға төшһә, һыуға бата яҙа ҡороғоро. Ярай әле, үҙе әйткәнсә, мәрхәмәтле хоҙайы ҡотҡарып ҡала.
’’Хөсәйениә” мәҙрәсәһе шәкерттәре менән таныша. Мосафирлығына, ауылса кейенгән тышҡы ҡиәфәтенә ҡарап, шәкерттәр уға башта ауыл малайына ҡараған кеүек еңелсә ҡарай. Аралаша, әңгәмәләшә башлағас ҡына, уның төшөп ҡалғандарҙан түгел икәнлегенә төшөнәләр.
Ауыл кейемдәрен ҡалайтып ҡала кейеменә алыштырғас, костюмдар кейеп алғас, Әхмәтзәкигә ҡала кешеһе ҡиәфәте инә. Уның аҙаҡ сумаҙанға алышыныр юл ҡапсығы ла аҙыҡ-нәфәҡәнән, таҡы-тоҡонан ғына тормай икән, Әл- Мәғәриҙең ”Әл-Лозумиәт” Фәритетдин Аттарҙың ”Панд- намә”, ”Урыҫ-ғәрәп һүҙлеге”, урыҫ ғалимы Ядринцевтың ’’Положение инородцев Сибири” тигән фәһемле китаптары ята. Кисәге шәкерт кеше үҙе лә тик ятмай: Ядринцев ки

табының бер нисә бүлеген төркисәгә тәржемә итә, уларҙы шәкерттәргә танышырға бирә. Бына һиңә юлаусы!
Н.М.Ядринцев (1842-1894) — Себерҙе өйрәнеүсе күренекле ғалим, боронғо төрки Орхон-Йәнәсәй ташъяҙмала- рын асҡан кеше. Урындағы халыҡтың мәнфәғәтен яҡлаған, азатлыҡ идеялары өсөн төрмә, һөргөндәр ҙә күргән әҙәм, имеш. Быныһын да беләләр. Үҙе әле тойомламаһа ла, был урыҫ ғалимының әлеге һәм бүтән хеҙмәттәре Әхмәтзәки Вәлидиҙең ғилем юлында тәүге маяктар булыр.
Үҙе күргән шәкерттәрҙең донъяуи белеме һайлығы, ’’Хөсәйениә” мәҙрәсәһенең программаһы менән танышы- уы, бүтәндәрҙән белешеүе Әхмәтзәкиҙең был мәҙрәсәгә инеп ҡарау уйын һүрелтә. Ырымбур байы Камал Ғөбәйҙуллин менән бәхәстәр, уның үҙенән дин, ислам тәғлимәте буйынса төпсөп үҙенсә имтихан тотоуы уны сит мәмләкәттәргә китеп белем алыу ниәтенән төңөлтә. Ул саҡ абруйлы ғалим булып танылып өлгөргән Ризаитдин Фәхретдин дә Әхмәтзәкигә үҙ мәмләкәтебеҙҙә уҡырға кәңәш итә. Шулай Рәсәйҙә ҡалыу фекере нығына бара.
Әхмәтзәкиҙең көнө-йүне хәҙер ил өҫтөндә. Уның ғилемгә зирәклеген, киләсәге өмөтлөлөгөн тойған мосолман байҙары, айырыуса миллионер, шағир Закир Рәмиев-Дәрд- мәнд уға аҡсалата ярҙам күрһәтә. Дәрдмәнд менән Әхмәт- зәкиҙе шиғриәт, Науаи поэзияһы ла яҡынайта, зауыҡлы рухташ итә.
Ырымбурҙа бер ай самаһы йәшәгәс, Әхмәтзәки йөк вагонында тимер юлы менән Ҡазан ҡарай сәфәр сыға. Ул заман поездар яй йөрөгән, һәр станцияла тиерлек оҙаҡ туҡтап торған шикелле, сәфәрсебеҙ ҙә, ҙур станциялы ҡалала Урал-Иҙел буйы мосолмандары араһында исеме билдәле йәки атаһына, Хәбибназар бабаһына яҡшы таныш ғалим- ғөләмәләре янында туҡталып, һөйләшеп, кәңәшләшеп китергә тырыша. Быҙаулыҡҡа төшөп, ул имам һәм мөхәррир Ғәлиәскәр Сығатай менән осраша, һамарҙа ’’Иҡтисад” журналын нәшер итеүсе имам Фатих Мортазин менән күрешә. һәр береһенең кәңәшен, фекерен тыңлай. Былар сә- фәрсебеҙҙең, донъя күреп, ғалим-ғөләмәләр менән танышып, юл-йөрөм аҡсаһы аҙ булғанлыҡтан, ил өҫтөндә йөрөүе ине асылда.
Һамарҙа ул Ҡаҙанға юлланаһы урынға пароходҡа ултырып Әстрханға төшөп китә. ”Был ҡалаға сәйәхәтемдең

берҙән-бер маҡсаты — унда ’’Иҙел” гәзитен сығара башлаған Ғәбдерахман Ғүмәров менән күрешеү” ине, ти.
Ғәбдерахман Ғүмәри — заманы өсөн күренекле генә мөхәррир һәм дин әһеле. Сығышы менән ул нуғай кешеһе, нуғай фольклоры, айырыуса дастандар менән ҡыҙыҡһынған зат. Ҡазанда Ш.Мәржәни мәҙрәсәһендә Хабибназар- ҙың шәкерте булған. Бер саҡ ул, мөғәллимен эҙләп, Башҡортостанға Үтәк һәм Көҙән ауылдарынаса килеп сыға. Нуғай дастандары ҡаһармандарының йәшәгән урындары буйлап, Урал эсенә, Яйыҡ башына, Ирәмәл буйҙарынаса сәйәхәт ҡыла — бына кемдә әүәҫлек!
Әхмәтзәкиҙең ҡәләм һәләтен тойған был мөхәррир уны Әстрханда ҡалырға, әйләнергә һәм ’’Иҙел” гәзитендә эшләргә тәҡдим итә (Ул аҙаҡтан шулай татар шағирҙары Сәғит Рәмиевте, Ғабдулла Туҡайҙы үҙ гәзитенә йәлеп итер, Әхмәтзәкиҙе лә бер яҙышыусыһы-моғалифы яһар). Был юлы сәйәхәтсебеҙ уның ҡармағына эләкмәй. Юлын Ҡаҙанға табан бора.
Аҡсаһы юҡлыҡтан, ярым ҡасаҡ хәлендә пароходҡа ултырһа ла, Балаков пристаненә еткәс, аҡса эшләп алыу ниәте менән төшөп ҡала. Бер урыҫ байының ырҙын табағында молотилкала эшләп, юллыҡ аҡса йүнәтә. Кире Ба- лаковҡа утыҙ саҡырымлыҡ юлды йәйәүләп килһә — пароход юҡ, уны бер көн көтәһе бар. Сабырһыҙ сәйәхәтсебеҙ ваҡытын бушҡа үткәрәһе килмәй, пристандә Кәмәлек буйы башҡорттарына ҡайта торған атлы бер ағайҙы күрә лә шуға ултыра ла китә. Сәйәхәтсе тиһәң дә сәйәхәтсе шул. Шулай йөҙ саҡырымдар эстә ятҡан Кәмәлек буйҙарын күреп, Иштуған ата-бабаһы йөрөгән һәм шунда шәһит булған ерҙәрҙә булып әйләнә. ”Был сәйәхәтем туғыҙ йыл һуңыраҡ башҡарыласаҡ эштәрем өсөн файҙалы булды”, — тип яҙыр ул хәтирәләрендә аҙаҡ. Сөнки был төбәктән дә башҡорт хәрәкәтенә абруйлы, батыр ир-егеттәр ҡушыла.
Шулай яңы ерҙәр күреп, күп кешеләр менән танышып, урау юлдар менән йөрөр сәйәхәтендә юл мәшәҡәттәрен, аҡсаһыҙлык ыҙаларын да етерлек татып өлгөрә. Ибраһим Ҡаскынбайға һәм әсәһенә яҙған хаттарында ’’кисергән ауырлыҡтарымды аңлаттым, барыбер уҡыясаҡмын, шуның өсөн барыһына ла түҙәсәкмен”, — ти. Бер хатында ”гел мажараларҙан торған ваҡиғаларҙы тасуирлап, хатты шиғри итеп теҙҙем”, — тип ебәрә. Кире пароходҡа ултырғас

та, ваҡытын бушҡа уҙғармайынса, Пушкиндың ’’Пугачев бунты тарихы” әҫәрен тәржемә итеү менән мәшғүл була.
Көҙәндән ҡасып сығып китеүенән өс айға яҡын һуҙылған оҙон һәм мажаралы сәфәренең осо әлегә Ҡаҙанға килеп терәлә. Юлда тамам асыҡланған төп маҡсаты — Ҡаҙанға етеү, уҡырға инеү ине бит.
Әхмәтзәки Вәлиди хәтирәләрендә үҙе яҙғанса, Ҡазанда мәшһүр ислам ғалимы Муса Ярулла Биги (1875—1949), мәғрифәтсе һәм журналист Ғәбдерәшит ҡазый Ибраһимов (1857—1944), шул заманда Ҡазанда булған ғәрәп ғалимы Әхмәт Шанҡити (1872—1912) кеүек абруйлы шәхестәр менән кәңәшләшеүҙәре бөтәһен аныҡлай: ’’Шуның менән ике йыл буйы хәл итә алмай йөрөгән мәсьәлә, йәғни Рәсәйҙә ҡалып уҡырғамы йә иһә ислам мәктәптәренә китеп белем алырғамы, тигән һорау, Рәсәйҙә ҡалырға һәм урыҫса уҡырға, тигән ҡарар булып ҡәтғи рәүештә хәл ителде”, — ти ул.
Ғүмер юлындағы бер етди һабаҡ рәүешендә ул шундай һығымта ла яһай: ’’Ғөмүмән, яҙмышында боролош нөктәһе буласаҡ ҡарарҙар ҡабул иткәндә, мин һәр ваҡыт ышаныслы күренгән шәхестәр менән кәңәшләшеүҙе ғәҙәт итеп алдым. Был иһә даими рәүештә хәйерле һөҙөмтәләр бирҙе”.
Ҡаҙанға килеү менән, Әхмәтзәки Вәлиди тормошонда ауыл менән ҡала мөхите араһындағы айырмаларға бәйле рәүештә ысынлап та ҡырҡа боролош башлана. Ул баштан- аяҡ тигәндәй ғилем, мәҙәниәт донъяһына сума. Төп маҡсаты — ҡала шарттарында белемен камиллаштырыу.
Башта ул әле шөһрәтлерәк һаналған Мәржәни һәм Ҡасим мәҙрәсәһе даирәләренә инә. ’’Ҡасимиә” мәҙрәсәһенең өҫтөнөрәк яҡтарын күреп, тәүге ҡыш унда үҙенә кәрәк һанаған бәғзе бер дәрестәрҙе тыңлай. Күпселек ваҡытын үҙаллы уҡыуға бүлә. Мәржәниҙең бер ҡайҙа ла баҫылмаған ’’Вафиятел-әсләф” тигән ғәрәпсә яҙылған һигеҙ томлыҡ әҫәренең ҡулъяҙмаһын Баруди китапханаһында табып, бик ентекләп танышып сыға. Уның ҡыҫҡаса йөкмәткеһен конспект рәүешендә бер том күләмендә төркисәгә әйләндерә. Баштағы томдары хәлифтәр тарихына, ислам ғалимдары- ның тәржемәи хәлдәренә бағышланһа, һуңғы томдары Волга буйы төркиҙәре, башҡорттар, Төркөстан һәм Төркиә, уларҙың ғалимдары хаҡында яҙылыуы менән әһәмиәтле. Бынан ғәрәп, фарсы телдәрен, көнсығыш сығанаҡтарын яҡшы белгән тарихсылар кәрәк икән, тигән фекергә килә.

Ҡала мөхитенә, матбуғат донъяһына яҡынлай. Ул заман Ҡазан татарҙары араһында мәктәптәрҙә реформалар үткәреү өсөн ислахсылар (йәш реформаторҙар) хәрәкәте ҡыҙып барған саҡ. Йәштәр махсус ’’Ислах” тигән гәзит нәшер итәләр. Бер төркөм ислахсылар татар мәҙрәсәләрен урыҫ уҡыу йорттарына оҡшаш гимназияларға, техник мәктәптәргә һәм университетҡа әйләндереү яҡлылар. Был хаҡта ’’Баянел хаҡ” гәзитендә Әхмәтзәки үҙ ҡараштарын белдереп бер мәҡәлә баҫтыра. Яңысараҡ фекер ислахсы менәүәрҙәргә бигүҡ оҡшап етмәй. Быға ҡаршы Фәтих Әмирхан бер-ике мәҡәлә, Ғабдулла Туҡай төртмәле шиғыр менән сыҡтылар. Туҡай ”ул зыялылыр, беләмсез: мәғрифәт, хикмәт сата” тип төрттөрҙө. Шулай Әхмәтзәки, Туҡай менән дә яҡындан танышып, үҙ-ара аңлашып китә. ’’Ғабдулла Туҡай ’’Болғар” ҡунаҡханаһында бер үҙе йәшәгән саҡта янына йыш ҡына бара инем, — ти ул. — ”Ҡ” хәрефе менән башланған ҡаҙы, ҡыҙ, ҡаҙ һәм ҡымыҙ хаҡында һөйләгән шиғырының асылы Шәйбәк хандан килеүен аңлатыуым арҡаһында, сығатай әҙәбиәте менән ныҡлап ҡыҙыҡһына башланы”.
Ошо даирәлә Әхмәтзәки, матбуғат донъяһына ла яҡынайып, ҡәләмен шымартмаҡсы. Ғабдулла Туҡай менән дуҫлашып, уның шиғриәте тураһында һуңыраҡ бер нисә мәҡәлә баҫтыра.
Ҡазанда йәшәүенең тәүге йылын Әхмәтзәки, үҙе әйткәнсә, Мәржәниҙең баҫылмаған әҫәрҙәрен уҡып, ғәрәп әҙәбиәтенән дәрестәр алып, урыҫ теле мөғәллимлегенә имтиханға әҙерләнеп үткәрә. Шул уҡ ваҡытта ул ислам дине һәм мәҙәниәтенең нигеҙҙәре, Ҡөрьән һәм фиҡһы (ислам юриспруденцияһы) белемен нығытыуға ла ҙур әһәмиәт бирә. ” Миндә динебеҙ хаҡында ғөмүми һәм нигеҙле мәғлүмәт туплау теләге уянды”, — ти ул.
Ғөмүмән, Әхмәтзәки Вәлиди Ҡазанда әле ауыл мөхитендә үк асыҡланған йүнәлешен, йәғни Көнсығыш ғилемен, ислам динен Көнбайыш, бигерәк тә урыҫ ғилеме, көнсығыш һәм көнбайыш телдәре менән тығыҙ бәйләнештә өйрәнеүҙе тәрәнәйтә бара. Ул урыҫ теленән, урыҫ тарихынан һәм әҙәбиәтенән шәхси махсус дәрестәр ала. Ҡазан университетының Н.Ф.Катанов, Н.Ашмарин кеүек Көнсығыш белгестәре, бүтән күренекле ғалимдары менән таныша, уларҙан консультациялар ала, хеҙмәттәшлек итә. ”1908—1909 йылдың ҡышын Ҡазанда бик күп эшләнем,

күп уҡыным, күп дәрес алдым”, — ти ул ҡалалағы ярты йылдан артығыраҡ ғүмеренә йомғаҡ яһағандай.
Йәйгеһен каникулды, тыуған Башҡортостанына ҡайтып, һағындырған тыуған йортонда, ата-әсәһе ғаиләһендә ял итергә уйлай. 1909 йылдың майында пароходҡа ултырып Өфөгә килеп төшә. Шуныһы бер аҙ ғәжәп: Өфөлә уның әле иң беренсе булыуы был. Улар тарафы күберәк Ырымбур менән бәйләнешле шул.
Өфө менән танышыуын ул -’’Ғәлиә” мәҙрәсәһенән, уның мөдире, дин белгесе Зияитдин Камалиҙан, башҡа ға- лим-гөләмәләрҙән башлай. Бер нисә көн ’’Ғосмания” мәҙрәсәһенең мөҙәрисе, атаһының дуҫы Хәйрулла ахун Усма- новтарҙа ҡунаҡ була. Башҡорттарҙың тарихы менән шөғөлләнеүсе Виктор Филоненко менән осраша.
Әхмәтзәки Вәлиди В.И.Филоненконың ’’Башкиры. Историко-этнографические очерки” (1914) китабына аҙаҡ рецензия яҙып баҫтыра. Был китапта уларҙың Өфөлә әңгәмәләшкән ваҡытта һөйләгән мәғлүмәттәренән авторҙың киң файҙаланыуын да күрә.
Оҙаҡламай Көҙәнгә тыуған өйөнә ҡайтып етә. Атаһының улына ситкә ҡасып киткәне өсөн асыуы баҫылған була: ата кеше улының изге юлға сығыуын, ниһайәт, аңлаған, ахыры. Әхмәтзәки ауылда бер аҙ ял иткәс тә Урал эсенә йәйләүҙәргә, һағындырған дуҫы янына ашыға. Ибраһим Ҡасҡынбайҙар менән йәйләүҙә ҡымыҙ эсеп, тауҙарҙа һунар итеп, Нөгөштә балыҡ аулап, көндәрен бик күңелле үткәрәләр. Ләкин үпкәһенә һыуыҡ тейҙереп, аҙаҡ айға яҡын ауылында ауырып та ята. Был ваҡытын да әрәм итмәй ул: ’’Биржевые ведомости” гәзитенә ҡушымта булып сыҡҡан бер романды түшәктә ятҡан көйө уҡып сыға. Морат Рәмзиҙең ’’Тәлфик әл-әхбәр” тигән ике томлыҡ әҫәрен өйрәнә. ” Был әҫәр төрк ҡәүемдәренең тарихы менән тәрән ҡыҙыҡһынып мәшғүл булырға дәртләндерҙе” — ти. Тик түшәктә айға яҡын ятып уҡыуҙан күҙенә көс төшөп, күрәш булып ҡала, шуға йәшләй күҙлек кейергә мәжбүр.
Тағы һауығып, күңеле туйғансы тыуған яҡтарында йөрөп, көҙөнә кире алыҫ ҡалаһына йүнәлә. Атаһы кәңәше менән, бәғзе бүләктәр һәм бер тәпән бал алып, тағы башта Әстрханға сәфәр ҡыла. Был йылды ата-әсәһе, Ҡасҡынбай дуҫы Әхмәтзәкигә юллыҡ, уҡырлыҡ мул ғына аҡса биреп ебәргәс, сәйәхәте лә пассажир вагонында рәхәт, еңел уҙа. Әстрханда иҫке һарай ҡалаһы харабаларын күреп йөрөй,

Әстрхандан Ҡаҙанға нисәмә көндәр пароходта күтәрелгәндә, хәтирәләрендә яҙыуынса, ул йәнә күпме китап уҡып өлгөрә: Мәржәниҙең ”Әл-тәрикәт әт мутһа”һын, профессор Овсянико-Куликовскийҙың ’’История русской интеллигенции” китабын, доктор Дрейнерҙың ’’Борьба между религией и наукой” йыйынтығын. Пароходта танышҡан капитан ярҙамсыһы Мышкин фамилиялы берәү уға аҙаҡ П.Милюковтың ’’Очерки по истории русской культуры”, Дрейнерҙың ’’История просветительского движения в Европе” китабын, Г.Чернышевскийҙың бер-ике әҫәрен бүләк итеп ебәрә.
Бер һүҙ менән әйткәндә, Әхмәтзәки Вәлиди юлда былай ғына сәйәхәт ҡылып йөрөмәй, бәлки юлда ла ваҡытын бушҡа уҙғармай, ғилем китаптары доньяһында гиҙә, ил-ха- лыҡ тормошон, уларҙың тарихын белә-күрә йөрөй. Юл йөрөмө — гүйә үҙе бер ғилем-белемгә сәйәхәт юлы. Ҡаҙанға икенсе йыл килеүендә Әхмәтзәки Вәлидиҙе ’’Ҡасимиә” мәҙрәсәһенә мөғәллим итеп алалар. Шул мәҙрәсәнең кисәге шәкертенең бер йыл эсендә мөғәллимгәсә күтәрелеүе законлы һәм бик тәбиғи булһа кәрәк: уның белеме шәкерт- лектән күптән ашып киткән. Ул төрки тарихынан һәм ғәрәп әҙәбиәтенән уҡыта башлай.
Шулай итеп, 1909—1910 йылдарҙан алып Әхмәтзәки Вәлидиҙең Ҡазандағы шөғөлө өс йүнәлештә үрелеп бара: тәүгеһе — гимназия программаһы буйынса имтиханға әҙерлек; икенсеһе — мөғәллимлек эшен лекциялар ысулында эҙлекле юлға һалыу; өсөнсөһө — журналистика, ғилми эшен дауам итеү рәүешендә матбуғатта ҡатнашыу.
Ул айырыуса университетта, ихтыяри тыңлаусы булып һәм үҙ алдына шөғөлләнеп белемен камиллаштырыуға ныҡ әһәмиәт бирә. Профессор Катановтың кәңәше буйынса, Ҡазан университетының филология факультетына тыңлаусы булып, уның үҙенең шәрҡиәт буйынса дөйөм һәм урыҫ филологияһынан, профессор Богородицкийҙың, профессорҙар Хвостов һәм Харламповичтарҙың дәрестәренә йөрөй. Профессор Н.Н.Кареевтан социология һәм урыҫ тарихынан, Емельяновтан урыҫ әҙәбиәтенән махсус дәрестәр ала. Латин һәм немец телдәре буйынса шөғөлләнә. Университеттың философия факультетында һайлаштырып лекциялар тыңлай.
Шәреҡ белгесе Николай Федорович Катанов, Әхмәтзәки Вәлиди тиҙерәк гимназия программаһында имтиханын

тапшырыр, аттестат алыр, университет тамамлап, профессор булып китер, тип өмөтлэнә. Ләкин үҙ алдына күп уҡып, китаптар донъяһына сумып, мөғәллимлек, китап яҙыу эше менән шөғөлләнеп, имтиханын йылдан-йылға һуҙа килә Әхмәтзәки. Үтә аҡыллы һәм зирәк кешенең бындай илтифатһыҙлығына хатта аптырарлыҡ. Үҙалдына алған белеме менән ул университетта уҡып юғары белем аттестаты алған элекке талиптарҙан хәҙер күпкә юғары- раҡтыр ҙа, әммә фән донъяһына инер, рәсми исем- дәрәжәләр алыр өсөн университет дипломы ла кәрәк шул. Ярай әле 1913 йылды, мосолмандар араһында урыҫ телен һәм әҙәбиәтен уҡытыр мөғәллимдәр мәктәбенә имтихан тотоп, шәһаҙәтнамәһен алып ҡуя. Шуның арҡаһында, 1914 йылда бөтә донья һуғышы ҡупҡас, аттестатлы мөғәллим булғаны өсөн армиянан, фронтҡа китеүҙән ҡотҡарыла.
Ҡазанда йәшәгәндә Әхмәтзәки Вәлидиҙең ғилми йәһәттән үҫешендә урыҫ фәнни мөхите, университет даирәһе һәм урыҫса баҫма сығанаҡтар ифрат ҙур роль уйнай. Был йылдарҙа университетта тыңлаған дәрестәренән тыш, үҙалдына уҡыған, төрлө урындарҙан тапҡан баҫма сығанаҡтарҙың исемдәрен генә һанап сығыу ҙа әллә нисәмә биттәрҙе тәшкил итер ине. Ул бигерәк тә Н.М.Карамзин, С.М.Со- ловьев, В.О.Ключевский кеүек атаҡлы урыҫ тарихсыларының урыҫ тарихы буйынса том-том китаптарын, академик В.В.Бартольд, К.Ю.Крачковский кеүек шәреҡ белгестәренең, француз ғалимы Леон Каэндың, инглиз ғалимы Генри Говардтың төрки-монгол халыҡтары тарихына һәм мәҙәниәтенә арналған хеҙмәттәрен ентекләп өйрәнә. Үҙе бер тарих ғилеме (историография) мәктәбен үтә.
Шулай алған белемен ул ’’Ҡасимиә” мәҙрәсәһендә төрки тарихы буйынса һабаҡтарында билдәле бер системаға һала.
Ғилеменең ҡайһы бер үрнәктәре менән Әхмәтзәки Вәлиди унынсы йылдарҙа ныклап матбуғат майҙанына сыға.
ТӘҮГЕ ОСОР ҒИЛМИ ЭШМӘКӘРЛЕГЕ
Йәш ғалим Әхмәтзәки Вәлидиҙең 1908 йылдан 1916 йылдарҙы эсенә алған беренсе осор йәки, икенсе төрлө әйткәндә, Ҡазан осоро публицистик һәм ғилми эшмәкәрлегенә махсус туҡталырға кәрәк. Ошо тәүге осорҙа уҡ уның

ғалим булараҡ энциклопедик һәләт киңлеге, төп фәнни йүнәлештәре, мөһим мәсьәләләре тоҫмалланып йә ярайһы асыҡланып өлгөрә.
Ул ’’Иҙел” (Әстрхан), ’’Йондоҙ” (Ҡазан), ’’Ваҡыт” (Ырымбур), ’’Тормош” (Өфө), ”Ил” (Санкт-Петербург) гәзиттәрендә, ’’Шура” (Ырымбур), ’’Мәктәп”, ’’Сөйөнбикә”, ”Аң” (Ҡазан) журналдарында баҫтырған мәҡәләләрендә тарих, ислам дине, мәғариф, мәҙәниәт, әҙәбиәт мәсьәләләре менән сығыш яһай. Уларҙа Иҙел-Урал буйҙарында барған ислам донъяһындағы хәлдәр тураһында хәбәр итә; мәктәп, мәҙрәсәләр тормошондағы ҡәҙими ағымдарға, яңырыу, уҡыу-уҡытыуҙа реформалар инеү күренештәренә диҡҡәт бирә, иғтибарға лайыҡ теләк-тәҡдимдәр әйтә; йырағыраҡ һәм яҡын тарихты үҙенсә байҡай; мәҙәниәт өлкәһендәге үҫеш, яңырыштарҙы күҙәтә. Әҙәбиәт донъяһы, халыҡ ижады менән күберәк ҡыҙыҡһынғаны күренә. Иң характерлы мәҡәләләренең исемдәре үк был хаҡта үҙҙәре күпте аңлатып торғандай: ’’Ислам донъяһында”, ’’Ғилем ҡәләм дәрестәре”, ’’Шәрекка ғаид яңы әҫәрҙәр”, ’’Мәҙрәсәләребеҙ хаҡында”, ”Мәҙрәсәләребеҙҙең тарихына бер назар”, ’’Төрөк хандары”, ’’Ҡазан ханлығының һуңғы көндәре”, ”Рома- новтар династияһы батшалыҡ иткән дәүерҙә Русиә дәүләте һәм мосолмандар”, ”Аҡ юл” журналы хаҡында”, ’’Татар әҙәбиәте хаҡында Ашмарин”, ”Тел һәм әҙәбиәтебеҙгә ғаид яңы хеҙмәттәр”,’’Туҡай әҫәрҙәренән ”Шүрәле”гә ғаид ентекләү”, ’’Диуаны Мәхтүмҡолой”, ’’Лотфи һәм уның диуаны”, ’’Йырҙарыбыҙ хаҡында” һ.б.
Әхмәтзәки Вәлидиҙең 1909—1916 йылдарҙа баҫтырған мәҡәләләренән күренеүенсә, йәш ғалимдың йәнә күренекле шәхестәр, айырата тарихсы, шәрҡиәтсе ғалимдарҙың тәржемәи хәле һәм хеҙмәттәренә диҡҡәт итеүе күҙгә ташлана. Уның бындай биографик йәки күҙәтеү мәҡәләләре үҙҙәре бер серия рәүешле: ’’Морад әфәнде ’’Тарихы” вә ғәлләмәи Мәржәни”, ’’Хөсәйен әфәнде Фәйезхановтың тәржемәи хәленә ғаид әйберҙәр”, ’’Профессор Бартольдтың беҙҙең арабыҙҙа булыуы мөнәсәбәте илә”, ’’Халфиндар”, ’’Вамбе- ри”, ’’Академик Корш хәтирәһе”, ’’Мәржәни”, ’’Өфөбөҙҙән сыҡҡан бер ғалимдың хеҙмәтенә 25 йыл тулыу мөнәсәбәте илә”.
Башҡорт халҡының тарихы, этнографияһы һәм мәҙәниәте мәсьәләләрен дә был тәүге осор ғилми эшмәкәрлегендә шулай уҡ бик нигеҙле итеп башлай биреп ҡуя:

(”Төрк һәм татар тарихы” китабында, ’’Бөрйән башҡорттары араһында”, ’’Башҡорттарға ғаид яңы әҫәр” һ.б. мәҡәләләрендә) .
Йәш Әхмәтзәки Вәлидиҙең тәүге осор ғилми хеҙмәттәре, шул иҫәптән гәзит-журнал мәҡәләләре буйынса уҡ уның ғалим булараҡ нисек тыуа һәм нығына барғанын, ҡыҙыҡһынған темаларын һәм проблемаларын, ғилми-тик- шеренеү ысулдарын, полемик рухын, үҙ фекерен, идеяларын дәлилләү сараларын күҙәтеү үҙе бер фәнни әһәмиәткә эйә.
Бына, мәҫәлән, ’’Мәҙрәсәләребеҙ хаҡында”, ’’Мәҙрәсәләребеҙҙең тарихына бер назар” исемле мәҡәләләрендә Ә.Вәлиди мәҙрәсәләрҙең тарихына үҙенсә байҡау яһағанда мәктәп менән мәҙрәсәләрҙең, мосолман мәктәбе һәм мәҙрәсәләренең Европа мәктәптәренән айырмаһына һәм уның сәбәптәренә диҡҡәт итә. ” Шәреҡтең мәҙрәсәһе менән ғәрептең мөәссәсәләре һәр ни ҡәҙәр ғилем - уҡыу йорттары булһалар ҙа, бер-береһенән тамам башҡаларҙыр, — ти ул, мәҫәлән. — Быларҙың һәр икеһе үҙҙәренең мәжүб (ҡараған) булғандары ҡәүемдәрҙең рухтарына, мәғишәттәренә ҡарап килеп сығыуҙары, тәрәҡҡиәттәре (үҫештәре), тарихтары менән бер-береһенән тамам айырылалар”.
Йәш автор ҙур айырманы мәҙрәсәләрҙең баштан-аяҡ фәҡәт дини йөкмәткеле булыуында күрә. Быны үҙенсә аңлатырға тырыша. ”12 ғасырҙарға ҡәҙәр дауам итеп килгән һәм үҙенең зоһурында һәм үҫешендә ни Европа мәктәптәренә, ни Ҡытай, Тату (Ҡытайҙағы ғилми бер ойошма) һарайҙарына мөнәсәбәте булмаған мосолман мәктәп, мәҙрәсәләре мотлаҡан Ҡөрьән Кәрим эше булды. Ҡөрьән Кәрим үҙенә башҡа бер төҫтәге мосолман мәғариф мөәссәсәләрен (нигеҙҙәрен) тәшкил итте, — ти икенсе мәҡәләһендә. — Башта Ҡөрьән Кәрим үҙе өйрәнеү әйбере (предметы) ине. Сөнки ул яңы фекер, яңы мосолман ғилеменең шәхси (объекты) ине. Шуның өсөн Ҡөрьән Кәримдең ”Лә раббун вә лә бисун иллә фи китабен мубин”1 булыуына ышанған әһле ислам, үҙҙәренең донъя һәм әхирәттәре өсөн хәжәт булған ғилемдәрҙе, йомоштарын, барлыҡ ижтиһадтарын сарыф итеп, унан эҙләргә башланылар. Кәрәк пәйғәмбәрҙең (ғәләйһиссәләмдең), Ҡөрьән Кәримдең тәғ-
* Мәғәнәһе: һыуҙа һәм ерҙә булған әйберҙәрҙең мосолмандарҙың алла биргән китабына инмәгәне юҡтыр.

лимәтен яҡшы аңлау, яңы шәриғәтте яҡшы өйрәнеү өсөн пәйғәмбәр ғәләйһиссәләмдең хәдистәрен өйрәнеү лазым ине. Уларға тотондолар. Шул уҡ ваҡытта уҡ, Ҡөрьән Кәримдең лафыздары (һүҙҙәре) оҙаҡ уйлай, унан бер низам ҡағиҙә эҙләй торған заттар ғилем нәхүҙең (грамматиканың) нигеҙен, пәйғәмбәрҙең, уның әсхәбенең хәлен, сәфәрҙәрен етәкләүсе, хәдистәрҙе риүәйәт итеүсе заттарҙың яҡшы эштәрен яҙа торған заттар тарих ғилеменең әсәсен һалдылар”. Шунан тора-бара фиҡһы ғилеме (юриспруденция) барлыҡҡа килде. ’’Икенсе ғасыр һижриҙең урталарында мосолман ғилеменең был өс кисымы — Ҡөрьән, хәдис, фикһыларҙан ғаид төрлө китаптар, дәреслектәр яҙыла башланы. Шулай Ҡөрьән, хәдис, фиҡһы, ғәрәп лөғәте, мосолман тарихы, сәйәр (астрономия) кеүек фәндәр тыуған ине.”
Йәш автор бына шулай ун ике быуат буйы мәҙрәсәләрҙә уҡыу-уҡытыу нигеҙендә дини тәғлимәт төп урынды биләүен, уның мосолман ғилеме рәүешендә уҡытылыуын аңлатырға тырыша. Тарихи етди фекерләү ысулы был.
Йәки тағы миҫал өсөн йәш кешенең (ул саҡты әле йәш ғалим тип әйтергә тел әйләнмәй) 1909 йылды ’’Иҙел” гәзитендә баҫылған ’’Морат әфәнде ’’Тарихы” вә ғәлләмәи Мәржәни” тигән иң тәүге мәҡәләләренең береһен алайыҡ. Етди мәсьәләләр күтәрә бында матбуғат һәм фән донъяһына әле билдәһеҙ автор. Ике ҙур ғалимды — Морат Рәмзи менән Шиһабетдин Мәржәниҙе үҙ-ара сағыштыра, М.Рәм- зиҙең Ш.Мәржәниҙе тәнҡит иткән, ҡайһы бер фекерҙәрен кире ҡаҡҡан ҡараштары менән ҡыйыу бәхәскә инә. Әммә ике ғалимдың да һиммәтен һәм ғилми мираҫтарының ҡиммәтен баһалап, ярайһы хәстәрлекле эш итә.
Шәхсән, авторға был ике ғалим да берҙәй бик яҡын. Атаһының дуҫы, үҙе лә күреп белгән Морат Рәмзиҙе башҡорт халҡының бөйөк ғалимы итеп таный. Ә шунса мәшһүр татар ғалимы Шиһабетдин Мәржәни бабаһы Хәбибназарҙың остазы булыуы йәһәтенән ҡәҙерле. Ә.Вәли- ди үҙе аҙаҡ яҙғанынса, Морат Рәмзиҙең ғәрәп телендәге ’’Тәлфик әл-әхбәр” тигән ике томлыҡ китабын әле ҡулъяҙма көйө ғәжәпһенеп танышҡан. Аҙаҡ ’’мине был әҫәр төрк ҡәүемдәренең тарихы менән тәрән ҡыҙыҡһынып мәшғүл булырға дәртләндерҙе”, — ти. Әлегә билдәһеҙ автор был мәҡәләһендә, Мәржәниҙең хаталанмауын курса-

лап, гүйә ике атаҡлы ғалимды килештерергә, икеһенең дә үҙ ҡараштарында хаҡ булыуын аңлатырға тырыша.
Тора-бара белеме арта килә, үҙе тарихсы булып таныла бирә, Әхмәтзәки Вәлиди Морат Рәмзиҙең донъя күләм әһәмиәткә эйә тарихсы ғалим икәнен аңлар, уның ғилми мираҫының баһаһын әйтеп бирер, үҙен шул остаздың шәкерте тип һанар. Уның фәнни портретын ’’Тарихта ысул”, ’’Хәтирәләр” исемле китаптарында тулыландырыр. (Был хаҡта алдараҡ һүҙ булыр).
Шиһабетдин Мәржәниҙең әлеге мәҡәләһендә һыҙатлай биреп ҡуйған фәнни портретын революцияға тиклем яҙған бер серия мәҡәләләрендә асыҡлай: ’’Шиһап хәҙрәттең Урта Азия тарихына гаид бөйөк хеҙмәте”, ’’Мәржәни”, ’’Урыҫ тарихи әҙәбиәтендә Мәржәни”, ’’Мәржәниҙең бер әҫәре тураһында Ҡәйүм Насыри”.
Шиһабетдин Мәржәниҙең төп хеҙмәте ’’Мөстәфәдел әхбәр” китабы һәм шуға нигеҙләнеп яҙған, урыҫсаға тәржемә ителгән мәҡәләһе хаҡында Әхмәтзәки Вәлиди былай ти: ”Был китаптың мәалдары (мәғәнәләре, эстәлеге) үҙенең тарихи һәм этнографик йәһәттән бик мөһим булғаны өсөн түгел, урыҫ теленә, хатта Европа телдәренә лә тәржемә ителергә лайыҡ. Мөәлиф (автор) был әҫәрендә үҙенең Болғар һәм Ҡазан батшалыҡтары хаҡында йыйған мәғлүмәтен тамам бер фәнни һүрәттә тәртип иткән”.
Әхмәтзәки Вәлиди үҙен Шиһабетдин Мәржәни тарафдары һанай. Ш.Мәржәниҙең тоғро шәкерте һәм тарафдары бабаһы Хәбибназар мәҙрәсәһендә һабаҡ алған Әхмәтзәки ’’беҙгә даимән тарих бабында һәм ислам фәлсәфәһе һәм ҡәләмиәте бабында Мәржәни тотҡан мәҙһәбте тотоп килде, — ти ул бабаһы хаҡында. — Ошоноң өсөн мин үҙемде билвасита (бер кеше аша) булһа ла Мәржәниҙең шәкерте иҫәпләйем”.
Йәш ғалим, Мәржәниҙе яҡлап, хатта атаҡлы урыҫ ғалимдары менән полемикаға инеүҙән дә тартынмай. Бына, мәҫәлән, протоиерей Маловтың тәнҡит һүҙҙәренә ҡарата ни ти: ’’Малов әфәнде Мәржәниҙе, китабыңда (һүҙ ”Мөс- тафәдел-әхбәр” тураһында бара — Ғ.Х.) урыҫтарға бары ете сәхифә генә биргәнһең, әммә мосолман болғар һәм мосолман татарҙарҙы маҡтап күп һөйләйһең, алла һиңә ошо Рәсәйҙә ризыҡланып торорға ҡушҡан, һин уның ҡәҙерен белмәйһең, тип шелтәләй. Протоиерей йәнәптәре күрмәй микән ни, Мәржәни бында Рәсәй тарихын түгел, Болғар,

Ҡазан тарихын яҙған. Ул был китапта урыҫтар хаҡында бер кәлимә лә һөйләмәҫкә хаҡы бар: сөнки Болғар вә Ҡазан тарихы ғилемдең шундай уҡ бер мөстәҡил ботағы ки, урыҫ тарихы кеүек”. Нигеҙле, логикалы яуап.
"Ваҡыт” гәзитенә 1913 йылды яҙып баҫтырған ’’Профессор Бартольдтың беҙҙең арабыҙҙа булыуы мөнәсәбәте илә” тигән мәҡәләһендә, мәшһүр шәрҡиәт белгесе академик В.В.Бартольдтың бөйөк ғалим икәнен раҫлауы менән бергә, милли тарих ғилемебеҙҙең кимәле һәм бурыстары, методологияһы буйынса етди фекер алып бара, төплө һығымталар яһай. Бында 1909 йылғы йәш автор менән 1912—1913 йылдарҙағы авторҙың айырмаһы ер менән күк араһы: Әхмәтзәки Вәлиди өлгөргән тарихсы булып алға баҫа. ’’Беҙҙең Урал—Иҙел буйы тәрктәре (татар, башҡорт, типтәр, мишәрҙәр) тарихы этнография, хатта лингвистика йәһәтенән һис бер етди фәнни тикшереүҙәргә мәхкүм булғандары (эләккәндәре) юҡ, — тип яҙа ул. — Әгәр башҡорттар, мишәр вә ерле татарҙарҙың асылдары (сығыштары) хаҡында ғәрәп, грек, әрмән яҙыусыларына ғына ҡарап хөкөм итеүсе заттар, ерле халыҡтың эсенә кереп, уның бөтөн тышҡы, эске хаятын тәфтиш итеп, башҡа төрк ҡәүемдәре менән тиңләштерһәләр ине, халыҡтың тарихы был көнгә мәғәнәһеҙ гипотезаларҙан үткән, тәбиғи бер юлға кергән булыр ине”.
Әхмәтзәки Вәлиди академик В.В.Бартольдты шәреҡ, төрки халыҡтары тарихын, мәҙәниәтен, ана шул ерле халыҡтарҙың тышҡы һәм эске хаятына, теленә, рухына инеп, ентекле өйрәнгән яңы тип ғалимдар рәтенә ҡуя. Уның ошо типтағы ун биш иң мөһим хеҙмәтен атап һәм характерлап үтә. ’’Уның был әҫәрҙәре барыһы ла ғәйәт ҙур ғилем, сикһеҙ иштиһад (тырышлыҡ) һәм күп ваҡыт иҫбат илә (дөрөҫлөккә ирешә) торған тоғро фекер менән яҙылғандар. Бартольд йәнәптәре беҙҙең тарихыбыҙға ғаид кәрәк Европа телдәрендә сыҡҡан, кәрәк ғәрәп, фарсы, төрки телдәрендә яҙылып та бөгөнгә ҡәҙәр табылған йәки ҡытайсанан тәржемә ителгән мәжмуғ әҫәрҙәрҙе үҙенең үткен күҙенән кисереп бөткәне һәм улар күрмәгән вә бөгөнгә ҡәҙәр донъяға сыҡмаған, фәҡәт үҙе тарафынан иҫке ислам ғалимдары әҫәрҙәре менән файҙаланғаны вә шулар өҫтөнә күп ваҡыт яҡшы уҡ, хатта бөгөнгә ҡәҙәр (Каэн һәм инглиз мөхәррире Говард, тағы бер икеһен индермәгән хәлдә) күрелмәгән бер һүрәттә объективлыҡ менән яҙғаны өсөн, тарихыбыҙҙың иң

олуғ һәм бөгөнгә кәҙәрге тарихсылар араһында иң ғәҙел бер ғалимы һаналырға тейештер”, — тигән һығымтаға килә.
Бына шул ук 1913 йылда ’’Шура” журналының 3—5- се һандарында донъя күргән ’’Халфиндар” исемле ҙур мәҡәләһендә XVIII быуат аҙағында Ҡазан гимназияһында, XIX быуатта Ҡазан университетында мөғәллим булып эшләгән Халфиндар йөҙөндә Әхмәтзәки ана шул рухтағы мәғрифәтселәрҙең тыуып килеүен күрә. Атаҡлы шәхестәр хаҡындағы биографик хеҙмәттәр серияһының асылда беренсе һәм берәгәйле өлгөһө булыуы менән дә әһәмиәтле ул. Әхмәтзәки Вәлидиҙең ғилми мираҫында был серияны автор бер бөтөн итеп, монографияға оҡшатып, шәреҡтең тәржемәи хәлдәр жанрын ғәрептең биографиялар жанры үҙенсәлектәре менән ижади берләштереберәк яҙыуы йәһәтенән ҡиммәткә эйә. Өс быуын Халфиндар — Сәғит, Исхаҡ, Ибраһим хаҡындағы тәржемәи хәлдәр уларҙың мәғариф, ғилем өлкәһендәге эшмәкәрлектәре менән тығыҙ берлектә яҡтыртыла, мөһим әҫәрҙәренә йә төҙөгән хрестоматияларына айырым-айырым тәүсиф (характеристика) бирелә. Уларҙың һәр бер баҫма йәки ҡулъяҙма йыйынтыҡтарына, айырыуса башҡорт әҙәби-тарихи мираҫына ҡарар ”Сың- ғыҙнамә” ҡомартҡыһына, Әбулғәзиҙең ’’Шәжәрәи төрк” әҫәренә археографик ғилми тасуирлауҙар талап ителгәнсә төрлө яҡлап еренә еткерелеп башҡарыла.
Йәш Әхмәтзәки Вәлиди тәүге осор ғилми эшмәкәрлеге йылдарында уҡ төрки халыҡтары тарихын һәм мәҙәниәтен бөтә тәрәнлегендә өйрәнгән һәм үҙҙәре шәкерттәр, эйәреүселәр, өлгө алыусылар тәрбиәләшкән В.В.Бартольд, Ф.Н.Корш, В.В.Радлов, Крэон, Готвальд, Вамбери кеүек урыҫ һәм сит ил ғалимдарына айырыуса әһәмиәт бирә. Улар хаҡында мәҡәләләр, хәтирәләр, вафиәтнамәләр яҙа; фәнгә, шәрҡиәткә, төркиәткә күрһәткән хеҙмәттәрен юғары баһалай. Мәҫәлән, ’’Академик Корш хәтирәһе” (1915) исемле мәҡәләһендә ”Корш донъялағы иң танылған ғалимдарҙан, фәндең иң һайландыҡ фиҙакәрҙәренән ине, — ти. — Донъяла ул белмәгән тел, ул өйрәнмәгән әҙәбиәт, ул өйрәнмәгән инсан йәмғиәттәре аҙ булғандыр. Ул етмеш нисә йәшендә ине, был йылдарҙың һәр береһенә берәр тел, берәр ҡәүем бирһәң, аҙ булыр”.
Академик Корштың ’’О турецком языке Семиречен- ских надгробных надписей” тигән әҫәренең уйғыр әҙәбиәтенә мөнәсәбәтен, уйғырса тип йөрөтөлгән әҫәрҙәрҙең

күбеһе сығатайсаға ҡайтканлығын, сығатай әҙәбиәтенең төбөн яҙып үтте. Шул ук мәҡәләһендә башҡорт теле хаҡында әйтеп киткән һүҙе менән төрк телен бөтөн рухы менән белә икәнлеген күрһәтте. Йәш ғалим академиктың ’’Древнейший народный стих турецких племен” исемле әҫәрен ентекләп өйрәнә һәм юғары нарыҡ бирә.
’’Федор Николаевичты мин күреп белмәнем. Дәрестәрен ишетә алманым. Ләкин әҫәре арҡылы уның ғаибанә (күрмәйенсә) шәкерте һәм мөрите инем”, — ти Әхмәтзәки.
Йәш Әхмәтзәкиҙең бөтә донъя күләмендә билдәле шәр- ҡиәтсе, төркиәтсе ғалимдар тураһында яҙғанда уларҙың фәнни эшмәкәрлектәре менән һоҡланыуы һәм ололауы ғына түгел, уларҙан нисек үрнәк алыуы, өйрәнеүе, киң ҡарашлы ғалим булырға әҙерлеге лә тойолоп тора.
’’Шура” журналының 1911 йылғы ике һанында сыҡҡан ’’Йырҙарыбыҙ хаҡында” тигән төплө мәҡәләһендә, мәҫәлән, Ф.Н.Корштың әле атаған төрки халыҡ шиғыры тураһындағы хеҙмәтенән ижади өйрәнеп эш итеүен асыҡ күрергә мөмкин.
Ғабдулла Туҡайҙың һәм Ғәбдерәшит Юлдаш тигән кешенең халыҡ йыры тураһындағы мәҡәләләре менән бәхәс рәүешендәрәк яҙылған был хеҙмәтендә Әхмәтзәки Вәлиди төрки, шул иҫәптән татар һәм башҡорт йырҙарының, ғөмүмән, халыҡ поэзияһының поэтикаһына, мисрағтарына (строфа), шиғыр төҙөлөшөнә тәрәнерәк үтеп инә. Быларҙы ул оригиналында цитаталар килтереп, ғәрәп, урыҫ, Себер төрки халыҡтары йырҙары менән сағыштырып тикшерә. Йырҙың структураһындағы киң ҡулланылған поэтик йәнәшәлектең мәғәнәүи, стилистик, синтаксик йәнәшәлек (параллелизм) поэтикаһын төрлө яҡлап асып бирергә ынтыла.
Әхмәтзәки башҡорт йырҙарының тәүге өлөшө (мисра- ғы) менән икенсе өлөшө араһында тығыҙ мәғәнәүи һәм поэтик бәйләнеш йәшәүен раҫлай:
Ағиҙелкәй алҡын, һыуы һалҡын,
Тулҡындары килеп ҡаҡмаһын.
Бер бите лә ҡояш, бер бите ай - Яман күҙҙән хоҙайым һаҡлаһын.
Аҡ сатырҡай менән, әй, күк сатыр Эҫтәрендә матур ҡыҙ ятыр. һурып үпһәң, ауыҙы балдар татыр, Билдәренән ҡосһаң, тик ятыр.

Ошондай йырҙар үрнәгендә халыҡ йырҙарының эске төҙөлөшөн, композицияһын, ритм-интонацияларын, мәғә- нәүи төҫмөрҙәрен, үлсәмдәрен төптән төпсөй. Фекерҙәренә ҡеүәт эҙләп, төрки халыҡтарының боронғо поэтик традицияларына, ҡобайырҙарға, ’’Буҙъегет” дастанына мөрәжәғәт итә.
Дастандарҙан, ҡобайырҙарҙан йәнәшәлеккә һәм уларҙың симметрияһына матур-матур үрнәктәр килтерә ул:
Ҡарлуғас ҡарлуғасҡа ем бирә, ти,
Ҡарындаш ҡарындашҡа дим бирә, ти. Яңғыҙлыҡҡа төшөптөр яңғыҙ башым Мин бөтөп юрағанымды кем белә, ти.
Ағастың башы киҫелһә — төбө ҡалыр,
Икәүҙең бере үлһә — бере ҡалыр.
Яңғыҙҙың үҙе үлһә — ниһе ҡалыр?
Менәр ат, кейгән кейем яуға ҡалыр.
Шулай итеп, Әхмәтзәки үҙе әйткәнсә, Ғабдулла Туҡай, Фатих Әмирхандар менән ’’Болғар” номерҙарында башлаған бәхәстәрен матбуғат биттәренә сығара. Үҙенең йыр- шиғырҙы тикшереүгә маһирлығы барлығын да күрһәтергә тырыша. Бер-ике мәҡәләһендә Фатих Әмирханды ла тәнҡитләй биреп ҡуя. Ислахсылар Әхмәтзәкиҙе әллә матбуғатҡа әле яңы аяҡ баҫыуынан, әллә әле исем-шәрифе лә билдәле булмауынан ’’Кәрлә” тиеберәк ыскындыра. Аҙаҡ был ләҡәпте Ш.Бабич ’’Китабеннас” эпиграммалар серияһында эләктереп тә ала:
Йәш тарихсы ’’ҡарт” Зәкиҙе әрләнеләр кәрлә тип,
Мин дә әрләйем: кәрлә көйө бик тәкәбберләнмә тип.
Белгәндәргә сер түгел: йәштән үк Әхмәтзәкиҙә күп бе- ләмлек, тәкәбберлек ҡылығы бар — үткер төртмә теле менән оппонентын баштан уҡ шаңҡытып алырға ярата, һөйләгәндә, яҙғанда ғәҙәттә үҙенән ҙур мәсьәләләр ҡуйғылай, оло дәғүәләр белдерә.
Ҡазанда йәшәгәндә Әхмәтзәки Вәлиди әҙәбиәт һәм мәҙәниәт тарихсыһы сифатында татар әҙәбиәте мәсьәләләре менән ярайһы шөғөлләнеп ала. Яңы сыҡҡан матур әҙәбиәт мәжмүғәһе йәки әҙәбиәт тарихы буйынса китаптарға матбуғатта рецензиялар баҫтыра. Уларҙы хуплай, үҙенсә яңы ҡараштарҙы алға һөрә, тәнҡит һүҙҙәрен әйтә, етешһеҙлектәрен аса. Әхмәтзәки айырыуса Ғ.Туҡайҙың шиғриәтенә

әһәмиәт бирә, ’’Шүрәле” шиғри әкиәтенә ентекле поэтик анализ яһай. Ул гүйә һәр әлкәлә лә үҙенең маһирлығын танытмаҡсы.
Баштан уҡ Әхмәтзәки-әҙәбиәтсе, бер әҙәбиәт сиктәрендә генә сикләнеп ҡалмайынса, төрки халыҡтар әҙәбиәте һәм мәҙәниәте киңлегендә фекер йөрөтөргә, киңерәк байҡауҙар яһарға ынтыла. Был уның төрки әҙәбиәттәре берҙәм әҙәбиәт булыу ҡарашы менән дә бәйле.
Шул йәһәттән уның ’’Диуани Мәхтүмҡолой” исемле мәҡәләһе бик характерлы. Ул Әстрхан имамы Ғәбдерахман Ниязи тарафынан әҙерләп сығарылған 48 битлек кенә Мәхтүмҡолой шиғырҙары мәжмүғәһенә яҙылған рецензия рәүешле. Бындай китап төрки әҙәбиәттең төрлө ҡәүемдәргә бәйле булған өлөштәрен өйрәнергә юл аса, ти.
һуңғы ваҡыттарҙа төрки халыҡтарында төрлө сәйәси хәлдәр арҡаһында айырым-айырым йәмғиәттәргә, йәғни айырым халыҡтарға айырылыу көсәйҙе. Шул нигеҙҙә айырым исемдәр менән төркмән, ҡырғыҙ, Ҡазан татарҙары, Кавказ, Ҡырым һ.б. әҙәбиәттәре яһай башланылар, ти ул. И.Гаспринский кеүек төрки ғалимдарына эйәреп, Әхмәтзәки Вәлиди ҙә берҙәм төрки милләте, берҙәм төрки әҙәбиәте яҡлы. Әммә ул шул уҡ ваҡытта әлеге рецензияһында Мәх- түмҡолойҙоң төркмән халыҡ шағиры икәнлеген дә таный.
Мәхтүмҡолой шиғырҙарының мәжмүғәһен рецензиялауға Әхмәтзәки ысын әҙәбиәтсе-археограф кимәленән яҡын килә. Был ваҡытҡа тиклем Мәхтүмҡолойҙоң ниндәй китаптары баҫылып сыҡҡан, уларға күпме һәм ниндәй шиғырҙары ингән, ҡайҙа ҡулъяҙмалары һаҡлана, шуларҙы белеп, сағыштырып тикшерә. Уның үҙ ҡулында Мәхтүмҡолой шиғырҙарының Ҡоҡанд ҡалаһында тапҡан, 210 ҡаси- дәнән торған иң тулы ҡулъяҙма мәжмүғәһе барлығын әйтә. Шуны төп вариант урынына ҡуйып сағыштыра.
Мәхтүмҡолой төрки халыҡ шағирҙары араһында мөһим урынды биләгәндәрҙең береһелер, уның нәсихәттәре бик ғади, әммә байтаҡ матур булған тасуирҙары менән барсаның ҡолаҡтарына яғымлы вә ҡыҙыҡлы тойола, ти. Төркмән ҡәүеме шағирының халыҡлашып китеүен һәм әҫәрҙәренең популярлығын ошо халыҡсан ябайлыҡта һәм тапҡыр, тә- рән мәғәнәле булыуында, күп шиғырҙарының, халыҡ хәтерендә ятта ҡалып, телдән һөйләнеп тә, яҙма көйө лә киң таралған булыуында күрә. Әхмәтзәки Вәлиди, Мәхтүмҡолойҙоң баҫма, ҡулъяҙма хәлендәге йыйынтыҡтарын, халыҡ
телендә йөрөгән варианттарын бергә туплап, сағыштырып, шағирҙың тулы мәжмуғи әҫәрен барлыҡҡа килтереү бурысын ҡуя. Йәғни төрлө варианттарҙы текстологик сағыштырып, аңлатмалар биреп, ғилми тәнҡитле текстарын төҙөү ысулын тәҡдим итә. Рецензияһы баҫылған ’’Шура” журналының алдағы 14—16 һандарында, Мәхтүмҡолойҙоң бар билдәле шиғырҙарының тулы күрһәткесен төҙөп, был эште башларға нигеҙ әҙерләп ҡуя.
Йәш ғалим Әхмәтзәки Вәлидиҙең ғилми эшмәкәрлегенең тәүге осоронан уҡ билдәләнгән мөһим тема һәм йүнәлеш - ул тыуған башҡорт халҡының тарихы һәм мәҙәниәте, ғөмүмән, башҡорт проблематикаһы. Уның беренсе тос орлоғо — ’’Бөрйән башҡорттары араһында” очергы.
Очерк тәү ҡарамаҡта Урал эсенә, бөрйән башҡорттары араһында сәйәхәт рәүешендә яҙылған кеүек. Әҫәрҙең ул арҡау ебе генә. Автор электән үк бөрйән ерҙәрендә, иң яҡын дуҫы Ибраһим Ҡаскынбайҙар яғында, үҙ йәйләү урындарында йәй һайын тиерлек йыш булған бит. Шул төбәктәрҙә йәйләү йәйләгән, ҡымыҙ эскән, көтөү көткән, һунар йөрөгән.
’’Шура” журналы өсөн сәйәхәт рәүешендә яҙған был очергында инде ул Мәсем тауҙарына ҡәҙәр Уралдың төпкөлдәренә үтеп инә, бөрйән башҡорттарының бөтә төбәктәренә хәҙер тарихсы күҙе менән баға. Хәҙер инде ер-һыуҙар кискән, Ағиҙел, Яйыҡ, Волга буйҙарын гиҙгән, Өфө, Ырымбур, Әстрхан ҡалаларын күргән, Ҡазан ҡалаһында уҡып, үҙе уҡытып ятҡан Әхмәтзәки мөғәллим тыуған Башҡортостанына, бөрйән башҡорттарына, төрлө ил-халыҡтар менән киң сағыштырыуҙар аша тәбиғәтенә, көнкүрештәренә генә түгел, тарихына, эш-шөғөлдәренә, булмыштарына, рухи донъяларына, килер киләсәктәренә, ғөмүмән, халыҡ яҙмышына бар диҡҡәтен туплай.
Быуат башында татар-башҡорт матбуғаты биттәрендә, бәғзе китаптарҙа башҡорттарҙың ауыр яҙмыштары хаҡында һүҙҙәр ҡуйырып киткәйне. Әллә ошо тәьҫир менән Әхмәтзәки Вәлиди очергын борсоулы һәм төшөнкөрәк уй-той- ғоларҙан башлай. Башҡорттарҙың урыҫ, татар һәм башҡа халыҡтар менән ныҡ буталған төбәктәрендә уларҙың шаҡтай боҙолоуын, хатта туған телен, милли йөҙөн юғалта барыуын, төрлө тиҫкәре йоғонтоларға тиҙ бирелеүен хафаланып телгә ала. Тау бөрйән башҡорттары араһында ла хәҙер ул ниндәйҙер бер һәлкәүлек, ғәфләтлек, бер ҡатлылыҡ ҡылыҡтарын күрә.

Ил өйрәнеүсе Небольсин ’’Ырымбур һәм Әстрхан тарафынан сәйәхәтемдең хисабы” (1852) тигән әҫәрендә ’’башҡорт халҡының сәсәге үҫәргән, түңгәүер, бөрйән халыҡтарылыр”, тип яҙа. Бөрйәндәр кәрәк мәғишәт, тел вә гәйре хосустарҙа башҡорттарҙың иң саф булғандарын тәшкил итәлер, ти.
Әхмәтзәки Вәлиди, ошо яҙмаларҙы иҫенә төшөрөп, хәҙерге хәлдәре менән сағыштырып ҡарай. ”Әле беҙ булған был ауылдар (йәғни бөрйәндәр йәшәгән ауылдар - Ғ.Х.) мәғишәт тарафынан ҡыҫылып, икенсенән күрше башҡорт һәм татарҙар тәьҫиренә бирелә төшөп бер аҙ үҙгәргәндәр. Тәбиғәт вә холоҡ боҙолоуы, ярлылыҡ былар араһына ла килеп еткән. Был ерҙә бынан ете йылдар булған инем, шул көндән бирле кәрәк үҙҙәрен дә, кәрәк мәғишәттәрҙе лә һәм ултырған ер вә урмандарын да үҙгәртеүҙәр булған. Боронғо саф тәбиғәтле, алдау-нитеү белмәй торған тоғро, баһадир башҡорттар инде ҡарт кешеләр булып, башҡорттоң ябыҡ урманы араһында ултырған боронғо ҙур-ҙур ҡарағай ағастары кеүек аҙайып ҡалғандар”, — тип яҙа.
Бөрйәндәрҙең төпкө тарихына күҙ ташлай автор. Уларҙың бик боронғо ҡәбилә икәнен, улар ҡасандыр Урта Азия төбәктәрендә, Маңғышлаҡ тирәләрендә йәшәгәнлектәрен иҫкә ала. һуңыраҡ хәҙерге урындарына күскәндәр, ти. XVII-XVIII быуаттарҙа башҡорт ихтилалдарында бөрйәндәрҙең иң алдынғы урын тотҡанын билдәләй. Бөрйәндәр хаҡындағы тарихи хәбәрҙәрҙе донъяға сығарыу шәрәфе Морат әфәнде Рәмзигә ҡайтҡанын, ул ’’Тәлфик әл-әх- бәр”енең беренсе киҫәгендә бөрйәндәр хаҡында ғәрәп кешеләренең V быуаттан башлап яҙған хәбәрҙәрен йыйған- лығын әйтеп китә.
Бөрйәндәрҙе аңлар өсөн башҡорттарҙың үҙҙәрен яҡшы белергә кәрәк, тигән фекергә килә автор. Шулай башҡорт тарихын байҡай биреберәк ҡарай. Башҡорт тарихы хаҡындағы яҙмаларҙы һәм китаптарҙы барлай: һаҙый Атласи күҙәтеүе, Мөнир һаҙыйҙың ’’Башҡорт тарихы” китабы, Мө- хәммәтсәлим Өмөтбаевтың ’’Йәдкәре”. Былар ғына бик аҙ һәм улар өҫтән генә яҙылған компилятив нәмәләр, тигән һығымтаға килә.
Урыҫ ил өйрәнеүселәрҙән кемдәр башҡорт тарихына иғтибар иткәнлектәрен күҙҙән кисерә: П.Рычков, Черем- шанов, Вишнеңкий, Небольсин, Никольский, Фирсов, Киппин, Галкин һ.б. Уларҙан ниндәйҙер мәғлүмәттәр, иғ

тибарға лайыҡ фекерҙәр, күҙәтеүҙәр табырға мөмкин, ти. Ләкин былар ғына йәш тарихсыбыҙҙы һис ҡәнәғәтләндереп етмәй. ’’Башҡорттарҙың ырыуҙары вә уларҙың ҡулға төшкән хәтле шәжәрәләре вә халыҡ араһындағы хикәйәләре тәфтиш ителеп (тикшерелеп), иҫке Европаның һәм ғәрәп тарих, география ғалимдарының хәбәрҙәре менән тәтбик ителергә, уларҙың асылдары, этнический составтары хаҡында шул ваҡытта ғына бер ҡарарға килергә кәрәк ине”, - ти ул. Һүҙен шулай дауам итә: ’’Әммә ’’Башҡорт тарихы” булһа, унда ул ҡәүемдең Русия ҡулына кереүҙән элгәре хәлдәре, мәғлүм булған ҡәҙәр хандары вә Русия ҡул аҫтына кергәндәре һуңынан хөкүмәттең, мәҫәлән, уларҙың ерҙәргә вә идара хосустарына ҡарап төҙөлгән тәғбирҙәре вә ул тәғбирҙәрҙең вә мәғишәттәренең ошо һуңғы заманғы башҡортто нисек килтереп сығарыуы һөйләнергә кәрәк ине”.
Был теләктәр асылда йәш тарихсының үҙ алдына ҡуйған бурыстары кеүегерәк тә яңғырай (киләсәктә күрербеҙ: ул бурыстарҙы үҙе нәҡ ошо йүнәлештә әллә күпмегә арттырып ғәмәлгә ашырасаҡ).
Бөрйән башҡорттары араһында йөрөгәндә йәш тарихсыны халыҡтың йыр һәм музыкаһы, риүәйәттәре һәм дастандары, шәжәрәләре һәм ҡулъяҙма әҫәрҙәре шунса уҡ ҡыҙыҡтыра. Ҡурайсыларҙың ҡурай моңдарын, йырсыларҙың йырҙарын тыңлау, аҡһаҡалдарҙан халыҡ әҙәбиәте үрнәктәрен ишетеү боронғо рухи байлыҡтың да һайыға барыуы, халыҡ хәтеренең йоҡарыуы хаҡында иҫкәртә. Әлегә күпмелер һаҡланып ҡалған был рухи мираҫты тиҙерәк яҙып алыу, киләсәккә илтеү хәстәрлеге уйландыра уны. ’’Хәҙер инде улар бик ғәзиз һаҡланырға тейеш, — ти ул. - Оҙаҡ үтмәҫ, ул оҙон моңло көйҙәр кереп ҡалһалар, нота дәфтәрендә генә ҡалырҙар”. Шуға күрә ҡайһы бер хәбәрҙәргә лә бик диҡҡәт менән ҡарай сәфәрсебеҙ. Бына ул Темәс һәм Күсей ауылдарында бер ҡурайсының ’’Мораҙым” көйөн уйнағанын ишетә. ”Мин быны ишетергә бик теләнем. Сөнки ул ғәйәт ҡыҙыҡлы тарихи бер йырҙың көйөлөр, - тип яҙа. - Алтын Урҙа ханы Туҡтамыштың вәзире Иҙеүкәй үҙенең балаһы Нуретдин (Мораҙым) менән боҙолошҡан. Ошо хәдисә хаҡында бөтөн шимали тәрктәрендә әллә ни ҡәҙәре хикәйәләр вә йырҙар һөйләнә. Радлов, Потанин, Мелиоранский, Вәлиханов вә ғәйреләр был халыҡтағы хикәйә вә йырҙарҙы яҙып алғандар. Башҡорт араһындағы

’’Мораҙым” йыры, ’’Йәдкәр” сәхибе Өмөтбаев тарафынан яҙып алынған шул китабында баҫылған. Әммә уның йырын, көйөн башҡорт ауыҙынан, ҡурайҙан ишетеп яҙып алғанда ул хоҙай тарафынан бирелгән донъя баһалы бер ниғмәт булыр ине. Хоҙа насип итерме шуны күрергә вә яҙып алырға? Тик был юлы насип булманы; ямғырҙар ул ергә барып етергә ирек бирмәне. Алланан һораным, шуны ишетһәм икән, тинем. Сөнки ул беҙҙең шимали (төнъяк) урта тәрктәрҙең мәңгелек бер тарихи романылыр. Халыҡ уны хәҙер йөҙ йылдан бирле һаҡлап килә. Әгәр бөгөн юғалып китһә, ҙур бәхетһеҙлек булыр”.
Бына ҡайһылай уйлана һәм борсола Әхмәтзәки Вәлиди ул замандарҙа уҡ туған халҡының рухи хазинаһындағы һәр бер поэтик ынйының яҙмышы һәм булмышы хаҡында.
Бөрйәндәр араһында йөрөгән юлсыбыҙ үҙ юлъяҙмаһында башҡорттарҙың тарихына, рухи донъяһына сәйәхәткә инә лә китә. Уның хикмәте юл сәйәхәте түгел, бәлки халыҡ тарихына һәм рухиәтенә күңел сәйәхәте.
Бына ул яҙмаларында әле генә халыҡтың йыр һәм музыкаһын тыңлап, һоҡланып ҡына йөрөй ине, уға ялғап музыкаль фольклорҙы йыйыуға, шуның бер ҙур ғына эшен башҡарған С.Рыбаковтың ’’Урал мосолмандарының музыка һәм йырҙары” тигән китабына, урыҫ ил өйрәнеүсеһенең Урал аръяғы башҡорттарынан яҙып алған йырҙары һәм музыка өлгөләре хаҡында үҙ уй-фекерҙәре, тикшеренеүҙәре донъяһына инә лә сума. Шулай сәйәхәтсе автор тикшеренеүсе ғалимға әйләнеп китә.
’’Тарихтың, Уралдың тәрбиәләре арҡаһында башҡорт, тышҡы культураһының бүтән булыуы сәбәпле, ысындан тәбиғи шағирлыҡ, тәбиғи лирикалыҡтың өҫ кимәленә етә алмаған”, — тигән һығымтаға килә туған халҡының тәбиғи һәләте һәм рухи хәсиәте хаҡында.
Төрки халыҡтары тарихына һәм мәҙәниәтенә мөрәжәғәт итеп һәм сағыштырып, тағы киңерәк һәм тәрәнерәк һөҙөмтәләр яһай Әхмәтзәки Вәлиди:
"Иакинф тәржемә иткән ҡытай тарихтары төрөктәрҙең тайһундар, тукиуҙар дәүерендә музыка бик ҡотло булғанын һөйләйҙәр. Урта Азияла уйғыр ханы Ҡәҙер хан, сығатай ханы Туҡлыҡ хан, Тимер бабаларынан Бабур Солтан, Әбу Сәғиттәр һәм Ғәлишир Науаи, Панаи кеүектәр музыкаға күп оҫталыҡтары менән мәшһүр булдылар. Бабур менән Ғәлиширҙең музыка һәм рапсодия фәненә ғаид әҫәрҙә

ре булған. Мәшһүр ’’Ҡутадғу билик” вә уға оҡшатылып яҙылған ’’Мәхбүб әл-кәлеб” китаптарында уйын вә музыка хеҙмәттәре һаналған. Шәйбани хан үҙенең бик яҡшы музыканты Ғәлләм Шадиҙы Ҡазан ханы Мөхәммәт Әмингә һәҙиә иткән...
Иҫке заманда музыканың беҙҙең халыҡта шул дәрәжәлә таралған булыуы төрки араһында ошо көн музыка йәһәтенән ҡәрҙәшлек булыуға һәм араларынан, мәҫәлән, башҡорттар кеүек яҡшы условиялы булғандарында уның яҡшы тәрәҡҡи иткән бер һүрәтен һаҡлап алып килеүенә сәбәп булған”. Был цитатала килтерелгән һәр бер исем, һәр бер факт тиерлек йәки тезис Әхмәтзәки Вәлидиҙең киләсәктәге хеҙмәттәрендә үҫтереп алып кителәсәк, хатта айырым китаптарға әүереләсәк эштәренең тәүге орлоҡтары булып та һаналырлык.
Төрки халыҡтарының, шул иҫәптән башҡорттарҙың борондан килгән яугирлек, ғәскәрлек традицияларын иҫкә алып, Әхмәтзәки был очергында йәнә бер ҡыҙыҡлы фекер әйтә: ”Беҙ төрк халҡы ғәскәр булып тыуҙыҡ, ғәскәр булып үҫтек, ғәскәр булып ғүмер итәбеҙ, - ти ул. - Ғәскәрлек низамы (дисциплинаһы) беҙҙең ҡаныбыҙға, иҫебеҙгә һеңеп бөткән. Беҙҙең бөтә тарихыбыҙ был йәһәттән һалдатлыҡ тарихылыр”. ”Беҙ һәр эштә бер башырак, тәьҫирлерәк кешегә ҡарап эш башҡарабыҙ”.
Әйтерһең, Әхмәтзәки быларҙы алдан күреп-белеп уйлап торған. Мәле килеп еткәс, революция йылдары башланғас та, бөтә башҡорт илен, ир-егеттәрен ғәскәр итеп, үҙе башлыҡ булып, милли азатлыҡ көрәшенә, хаҡлыҡ яуҙарына күтәрмәйме ни!
’’һуңғы заманда беҙҙең ижтимағи, әҙәби эштәребеҙ өҫтөнән фәлсәфәирәк итеп ҡарап торғанда, шул боронғоноң тәьҫире асыҡ күренеп тора”, — тигән һығымталары ла күп нәмә һөйләй.
Шулай, ’’Бөрйән башҡорттары араһында” тигән ярым сәйәхәт, ярым тикшеренеү очергы менән Әхмәтзәки Вәлиди тәүге ғилми тикшеренеүҙәр осоронда уҡ башҡорт тарихы, этнографияһы һәм мәҙәниәте, бер һүҙ менән әйткәндә, башҡорт проблематикаһын өйрәнеүгә тәүге ҙур заявканы бирә, шуның тәүге көр орлоҡтарын уңдырышлы милли ерлеккә һала.
Был тарихи очерк башҡорт халҡы, айырыуса уның милли интеллигенцияһы араһында ҙур резонанс ала.

Мөғэллимдәрҙэн Хәбибулла Ғәбитов һәм Сабирйән Ҡормаш шул уҡ ’’Шура” журналы биттәрендә, уны уҡып алған илһамдарын белдереп, мәҡәләләр баҫтыра. Авторға күп кешеләрҙән хуплау хаттары килә.
’’Хәтирәләр” китабында ул ”Был яҙыуҙар башҡорт уҡымышлылары араһында бик ыңғай тәьҫир ҡалдырҙы... Дүрт йыл һуңыраҡ, башҡорт сәйәси хәрәкәттәре башланғас, был мәҡәләләрҙең файҙаһы булыуы күренде”, — тип яҙҙы. Тимәк, был хеҙмәте халыҡ күңеленә милли азатлыҡ . өсөн көрәш идеяһы орлоғон да һала алған, тигән һүҙ.
”Төрк һәм татар тарихы”
1910—1911 уҡыу йылында Әхмәтзәки Вәлиди ”Ҡаси- миә” мәҙрәсәһендә төрк тарихын уҡыта башлай. Төрк тарихынан һәм ғәрәп әҙәбиәтенән дәрестәр биреү тәҡдиме уға байтаҡ элгәрерәк булғандыр, моғайын. Мөғәллимлек дипломы әлегә булмаһа ла, йәш тарихсы тигән исеме бар. Үҙен, ”Ҡасимиә”ла бәғзе бер дәрестәр алып йөрөгән кешене (шәкерт тип әйтергә тағы тел әйләнмәй), мөҙәрис һәм мөғәллимдәре яҡшы белә, белеменең дипломдарҙан бы- лайырак икәнен тоя. Ҡойоп ҡуйған тарихсы инде.
Әхмәтзәки Вәлидиҙең, алда күреүебеҙсә, үҙалдына уҡып йөрөүҙәре, университетта лекциялар тыңлауы ҡоро имтиханға әҙерлек өсөн генә булмағандыр. Төрки тарихына, шәрҡиәт ғилеменә инеүенең бер ысулы һәм осоролор ҙа уның өсөн. Шунһыҙ ул тарихтан, ай-һай, ҡапыл лекциялар уҡып алып китә алыр инеме икән? һис юғы яҙған конспекттары булғандыр.
Ул йылдарҙа төрки тарихы буйынса төплө китаптар бар, тип әйтеп булмай. Ғата Ғәбәшиҙең ’’Ғөмүм төрки ҡәүемдәре тарихы”, А.Батталовтың ’’Ҡазан тарихы”, Әхмәрҙең ’’Болғар тарихы” тигән кескәй генә китаптары тарихҡа дөйөм күҙәтеү рәүешендә генәләр. Гәзит-журнал биттәрендә һибелеп ятҡан тарихҡа ҡағылышлы мәҡәләләр, мәғлүмәттәр айырым сәхифәләр бары. Ә юғары типтағы мәҙрәсәләр өсөн системалы фәнни тарих кәрәк. Бындай тарихҡа йәмәғәтселек тә бик мохтаж.
Ошо мохтажлыҡты һәм ихтыяжды күреп, Әхмәтзәки Вәлиди ’’Төрк тарихы” китабын яҙырға тотона ла. ”Ҡаси- миә”лә нәҡ мөғәллим итеп тәғәйенләнгән йылды мин

дәреслек итеп ”Төрк тарихы” исемле әҫәремде яҙа башланым. Тарихты тикшереү һәм яҙыу ысулын профессор Ка- реевтың ошо хаҡтағы хеҙмәтенән өйрәнеп, дәрес бирә инем”, - ти автор үҙе. Күренекле урыҫ тарихсыһы Н.И.Ка- реевтың (1850—1931) тарихтан ысул хеҙмәтенә таяныуы ла һис осраҡлы түгел. Сөнки Ә.Вәлиди китабына системалы фәнни тарих итеп яҙыу маҡсатын куя. Ул, тарихи материалдарҙы тейешле системаға һалыу менән бергә, уны фәнни ысулға — нигеҙле методологияға таянып яҡтыртырға тырыша. Был әлкәлә ул яҙыуға тиклем һәм яҙыу барышында тарихтан әллә күпме теоретик һәм методологик хеҙмәттәр менән таныша. Ошо йәһәттән урыҫ тарихсылары П.Милюковтың, Д.Овсянико-Куликовскийҙың, П.Стру- веның, урыҫ шәрҡиәтселәре А.Мюллерҙың, В.Розелдың, Н.Аристовтың китаптарын атап телгә ала. Шул уҡ ваҡытта, яҙа башлағас, ”Төрк тарихы” китабында Плеханов менән Бартольдтың экономик ҡараштарын нигеҙ итеп алдым”, — ти.
”Төрк тарихы” исемендәге ”төрк” һүҙенә донъяла төрки телдәрендә һөйләшеүсе "төрки халыҡтары” төшөнсәһен һала. Уларҙың бик боронғо замандарҙан алып XIX быуат аҙағына тиклем күп быуаттарға һуҙылған тарихын бер бөтөн көйө эҙмә-эҙлекле сағылдырыуҙы маҡсат итә.
1905—1907 йылдарҙағы революциянан һуң, бигерәк тә унынсы йылдарҙа, төрки халыҡтары араһында, милли үҙаң уянып, дөйөм төрки тарихы һәм үҙ милли тарихтары менән ҡыҙыҡһыныу көсәйә. Урал—Волга мосолмандарында дөйөм төрки һәм милли тарихтарға мөрәжәғәт иткән Р.Фәхретдинов, М.Өмөтбаев, Ғ.Ғәбәши, А.Баттал кеүек әһелдәр майҙанға сыға. Шулар араһында Ә.Вәлиди дөйөм төрки тарихы мәсьәләләрен күтәргән төрки тарафдары, йәш тарихсы булып сығыш яһай.
Шулай ҙа уның китап булып сыҡҡанда ”Төрк һәм татар тарихы” исемен алған хеҙмәте күпмелер дәрәжәлә ошо дөйөм төркилек менән миллилекте берләштергәне күренә. Ҡазан ханлығы осорон сағылдырған һуңғы, бишенсе бүлек ерлек бирә быға. Автор үҙе ’’Хәтирәләр” китабында быны былай аңлата:"Был әҫәргә "Төрк тарихы” исеме биргәйнем. Әммә Ғәлимйән (Ғәлимйән Ибраһимов — Ғ.Х.), китаптың исемен ’’Татар тарихы” тип атарға кәрәк, тигән фекер әйтте. Китап Ҡазанда нәшриәтсе Иҙрисов тарафынан баҫып сығарылды. Был зат та ”Төрк тарихы” исеме

менән ҡәнәғәт булмай, 1911 йылдың аҙағында, әҫәр баҫылып бөткәс, үҙ белдеге менән уға ”Төрк-татар тарихы” исемен биргән, мин иһә, ”Төрк-татар” тигән исем мәғәнәһеҙ булыр, һис булмаһа, ”Төрк һәм татар тарихы” тип атарға кәрәк, тип, үҙ яйҙарына ҡуйҙым, ул мин әйткәнсә эшләне”.
Нисек кенә булмаһын, Әхмәтзәки Вәлидиҙең ”Төрк һәм татар тарихы” китабы төрки халыҡтарының боронғо һәм урта быуаттарҙағы тарихын яҡтыртҡан хеҙмәт булып ҡала. Дәрестә уҡылған лекциялар нигеҙендә яҙылған әҫәр булыуы менән ул һөйләү стиленә бик яҡын һәм сағыштырмаса йыйнаҡ һәм ҡыҫҡа яҙырға тырышылған. Автор ’’Инеш һүҙ’’ендә үҙе лә ”Беҙ был әҫәребеҙҙе, ҡыҫҡа ғына булһын, тип, бик ҡыҫып яҙҙыҡ, — ти. — Ләкин тарихта беҙҙең өсөн мөһим булған ерҙәрен ҡалдырмаҫҡа тырыштыҡ”. Тимәк, уны төрки тарихының бер ҡыҫҡаса курсы, тип атарға ла мөмкин.
Ул замандағы тарих фәненең традицион ҡарашы буйынса, Әхмәтзәки Вәлиди ҙә тарихты ҙур өс баҫҡысҡа бүлеп ҡарай: беренсе баҫҡыс -- вәхши тереклек, икенсеһе - бәдәүи, өсөнсөһө — мәҙәни тереклек. ”Төрк халыҡтары тарихтың беҙгә билдәле булмаған ваҡыттарынан бирле үк йәшәйештең икенсе баҫҡысы булған күсмә — бәдәүи тереклектә йәшәп килгәндәр”, -- ти. Шул уҡ .ваҡытта иген өсөн, сауҙа өсөн уңайлы булған Урал, Иҙел тарафтарында тереклек иткән болғар тәрктәре, Тянь-Шань тауҙары, хәҙерге Ҡашғар тирәләрендә тереклек иткән уйғыр тәрктәре бик иҫке мәҙәни тормошҡа күскәндәр, ти. Күп кенә төрки халыҡтарының төп хужалығы терлекселек менән йәшәһәләр ҙә, күсмәлектең үҙ мәҙәнилеге бар, тигән фекерҙе үткәрә автор. Бүтән халыҡтарға ҡарағанда ныҡ үҫкән халыҡ әҙәбиәте (фольклор), төрки тел үҙенсәлектәренә ҡарап төҙөлгән хәрефтәр, әлифба, яҙма мәҙәниәт, ватанға мөхәббәт, донъя көтөү оҫталығы, зирәклеге ошо боронғо мәҙәниәт- лекте билдәләшкән.
Ҡытай сығанаҡтарына таянып, Әхмәтзәки төрки халыҡтарының беҙҙең эранан 24 быуат элек тә күсмә тереклек иткәндәрен билдәләп китә. Ләкин китабында был тезисты үҫтермәй.
”Төрк һәм татар тарихы” китабында төрки халыҡтары тарихын ике ҙур осорға бүлеп тикшермәксе. Беренсеһе — борон замандарҙан алып XVI быуат уртаһына, Ҡазан хан

лығы бөтөрөлөүгә тиклемге, икенсеһе — Рәсәй кул аҫтына кереүҙән һуңғы тарихтар. Тәүгеһен автор Истиҡал (Бойондороҡһоҙлоҡ) дәүере, икенсеһен Мәхкүмиәт (хөкөм аҫтында йәшәү) дәүере тип атай. Ошоға бәйле рәүештә, китап ике ҙур бүлектән-киҫәктән торасаҡ. Ҡазанда 1912 йылда сыҡҡан ’’Төрк һәм татар тарихы” — шул китаптың беренсе киҫәге.
Китаптың ’’Боронғо заманда төрк халыҡтары” тигән беренсе бүлексәһендә боронғо төркиҙәрҙең көн иткән ерҙәре, ватандары, тормош-көнкүрештәре, ғөрөф-ғәҙәттәре, боронғо диндәре, уларҙан ҡалған яҙмалар һәм әҙәби ҡомартҡылар, төрлө ырыу, төркөмдәргә бүленештәре бәйән ителә. Йәғни автор боронғо төрки халыҡтарының уртаҡ тарихын географик, экономик, дәүләтселек, этнографик, мәҙәни аспекттарын берлектә, бер бөтөн процесс итеп яҡтыртыу хәстәрлеген күрә. Был тарихҡа урыҫ һәм сит ил тарихсыларының ситтән тороп һәм үҙ мәнфәғәттәренән сығып яҙыуҙарынан һәм баһалауҙарынан айырмалы рәүештә, Әхмәтзәки Вәлиди үҙ төркиҙәре тарихы итеп, еңеү-ҡаҙаныш- тарына һөйөнөп, тарҡаулыҡтарына, уңышһыҙлыҡтарына көйөнөп яҙа; күп тарихи хәл-ваҡиғаларға, тарихи шәхестәргә өр-яңы ҡараштан объектив нарыҡ бирә.
Ул, мәҫәлән, беҙҙең эраға тиклем үк һәм эра башында көнсығышта, ҡытайҙарҙың төньяғында ҡеүәтле төрки дәүләттәр йәшәүенә айырым иғтибар итә. Шанлы Төрки ҡағанатына киң туҡтала. Бирерәк килгән, урыҫ һәм Көнбайыш Европа тарихсылары Европаны тотошлай тиерлек яулап алған, Рим империяһын ҡыйратҡан төрки һундарҙы, үҙ позицияларынан сығып, варварҙар, ҡырағайҙар тип күрһәтергә тырышҡанда, Әхмәтзәки Вәлиди һундарҙы, хәрби йәһәттән ҡеүәтле, мәҙәниәтле төркиҙәр, үҙҙәре Бөйөк төрки империяһы төҙөгән халыҡтар, тип иҫбат итә. ’’Былар Урал һәм Иҙел йылғалары буйҙарында, Кавказдың төньяҡ тарафтарында тереклек итеүсе вогул, мажар, болғар, башҡорт, алан кеүек фин һәм төрк ҡәбиләләрен үҙ ҡулдары аҫтына алдылар һәм Ьун Уғур-һунғур исемендә ҡеүәтле мәмләкәт төҙөнөләр, — тип яҙа ул. — Мәмләкәттең асыл ултырған урыны ҡыпсаҡ (сәхрә) булғаны өсөн был халыҡтар (йәғни һундар һәм уларға буйһонған ҡәүемдәр) ҡыпсаҡ тип аталғандар... Был ҡыпсаҡтарҙың (Европаса әйткәндә — һундарҙың) көнбайышҡа иң ҡеүәтле һөжүмдәре V быуат уртаһында һәм аҙағында Баламир, унан һуң Атилла тигән ҡағандар ваҡытында булды”.

Ары беҙҙең диҡҡәтте биләр шундай юлдарҙы ла уҡыйбыҙ: ’’Атилланың Диңгечел (Диңгеҙ) исемле улы аталары ваҡытында йыйылған болғар, мажар, һун, башҡорт кеүек халыҡтарҙың бер миҡдары менән хәҙерге Венгрия ерендә ҡалды. V быуат миладиҙан башлап был ҡыпсаҡтар араһында Ҡаныклы (Ҡаңлы) һәм Калач исемле ике ҙур йәмғиәт ҡеүәтләнә”. Тимәк, беҙ туған халҡыбыҙҙың тарих ярсыҡтарын V быуаттарҙан уҡ Көнбайыш Европа ил-ерҙәренән дә эҙләй алабыҙ.
Ғөмүмән, ’’Төрк һәм татар тарихы” китабында Ә.Вәли- ди дөйөм төрки тарихы барышын байҡағанда әленән-әле башҡорттарҙың ҡатнашлығын әйткеләй бара.
Төркиҙәр ислам динен ҡабул итә башлаған VIII—IX быуаттарҙан алып, яңы динде үҙ күреп ҡабул иткән X—XII быуаттарға тиклемге осорҙо һөйләгән ” Исламиәт һәм тәрктәр” тигән икенсе бүлексә фактик мәғлүмәттәргә ишәйә килеүе, яңыса идея һәм ҡараштарҙың алға һөрөлөшө менән ҡыҙыҡлы. ’’Ғәзнәүиҙәр”, ’’Селжуктар”, ’’Уйғырҙар”, ’’Хазарҙар”, ’’Ҡыпсаҡтар” һәм тармаҡлап бирелгән ’’Болғар тәрктәре” исемле бүлексәләрҙән күренеүенсә, боронғо төрки кәбилә-ырыуҙарының халыҡ, милләт булараҡ ойоШоу һәм ҙур төркөмдәргә айырымланыу барышы эҙлекле күҙәтелә. Элекке эре Бөйөк төрки ҡағанаттар тарҡалып, улар урынына Хазар ҡағанаты кеүек вағыраҡтары, Ҡыпсаҡ, Болғар мәмләкәте кеүек ханлыҡтар тарих майҙанына килә.
Ислам дине төрки халыҡтары араһында ғәрәптәрҙең баҫып алыуҙары һөҙөмтәһендә йәки ирекле ҡабул итеү юлы менән тиҙ тарала. Әммә ғәрәп мәмләкәттәре, сәйәсәте, мосолман мәҙәниәте һәм ғилем эше яйлап төркиҙәр ҡулына күсә. Төрки ғәзнәүи солтандар, сәлжуктар ислам хөкүмәттәре менән етәкселек итә. Фән донъяһында Фараби, Ибн-Сина, Бохари, Зимәхшәри кеүек бөйөк төрки ғалимдар ҙур шөһрәт ҡаҙана. Төрки йәмғиәтенең етеҙ тәрәҡҡиәтендә, мәҙәниәтенең, фәненең үҫешендә ислам дине, мосолман мәҙәниәте ыңғай роль уйнай.
Бер осорҙа төрки мәҙәниәте һәм әҙәбиәте мосолман йәки ғәрәп мәҙәниәте һәм әҙәбиәте эсендә йотолоп юҡҡа сыға барған кеүек тойола. Төрки ғалимдар, әҙиптәр үҙ әҫәрҙәрен ғәрәп телендә яҙалар, асылда ғәрәп ғилеменә, ғәрәп әҙәбиәтенә хеҙмәт итәләр. Ғәрәп, иран ерендә төркиҙәр ғәрәпкә, иранға әйләнәләр. Ә.Вәлиди әйткәнсә, төркиҙәр милли телдәрен илтифатһыҙ ҡалдырҙылар, ғәрәф һәм ғәҙәттәрен,

төрк икәнлектәрен оноттолар. Төркиҙәр шулай йотолоуға, ассимиляцияға тиҙ бирелеп алалар.
Әммә, төркиҙәрҙең бәхетенә күрә, был ассимиляция процесы бик оҙаҡ бармай, тарихҡа Сыңғыҙ заманы яҡынлашҡан һайын, ғәрәплек, иранлыҡ үҙ әһәмиәтен юғалта бара һәм төрки теле, төрки мәҙәниәте яңынан тернәкләнеп, йылдам тәрәҡҡиәт юлына баҫа.
Бындай процестың сәбәптәрен Ә.Вәлиди тарихи шарттарға, ислам диненең көслө йоғонтоһона, төркиҙәрҙең әле мәҙәни милләт булып формалашып етмәүҙәренә бәйләп ҡарай.
Ә бына уйғыр төркиҙәр даирәһендә милли мәҙәниәттең һәм әҙәбиәттең үҫешен уларҙа милли тойғоноң ныҡ һакла- ныуы, сит йоғонтоларға бирешмәүе менән аңлата Әхмәтзәки. ’’Уйғыр мәҙәниәтенең беҙҙең өсөн ҙур әһәмиәте - уның милли мәҙәниәт булыуындалыр, - тип яҙа ул. - Халыҡта рәсми яҙыу-китаптар уйғыр яҙыуы менән саф төркисә яҙылған”.
Уйғыр әҙәбиәтенең классик әҫәрҙәргә әйләнгән дүрт ҡомартҡыһын айырым телгә ала Ә.Вәлиди: ’’Ҡутадғу би- лик”, ’’Бахтиәрнамә”, ’’Мигражнамә” һәм ’’Тәҙкирәт әл- әүлиә”. Шуларҙың атаҡлы ’’Ҡутадғу билик” әҙәби ҡомартҡыһына ҡыҫҡаса күҙәтеү яһап, уға юғары баһа бирә.
Был осорҙағы төрки тарихтан үҙебеҙгә яҡын һәм туған Иҙел буйы болғарҙарының тарихын яҡтыртыуға ҙур ғына урын бүлә. Уларҙың тормошо, көнкүреше, йолалары, ғөрөф-ғәҙәттәре, хужалыҡтары, сауҙа эштәре, ҡалалары, хандары, дин, мәғариф, мәҙәниәт донъяһы, күрше илдәр, ҡәүемдәр менән мөнәсәбәттәре тураһында бай ғына мәғлүмәттәр килтереп бәйән ҡыла. Болғар төркиҙәрен сыуаш, башҡорт, татар халыҡтарының боронғо ата-бабалары тип ҡарай.
”Төрк һәм татар тарихы” китабының "Сыңғыҙ хан. Бөйөк Төрк хөкүмәте” исемендәге дүртенсе бүлексәһе айырым бер әһәмиәткә эйә. XIII—XIV быуаттарға ҡарар татар-монгол яуҙары, Сыңғыҙ хан һәм уның улдары, ейәндәре төҙөгән Бөйөк Төрк хөкүмәте, урыҫ һәм көнбайыш тарихсыларының концепцияларына ҡапма-ҡаршы рәүештә, Әхмәтзәки Вәлиди тарафынан ыңғай шәхес, бөйөк сарҙар (полководец) икәнлеге иҫбатлана; ә ул олуғ хан һәм хан улан-ейәндәре ҡорған төрки дәүләт, ул замандарҙа донъялағы иң бөйөк һәм ҡеүәтле тип характерлана. Сыңғыҙ хан һәм уның хан тоҡомдары (сыңғыҙсылар) заманы төр

киҙәрҙең бөйөк халык һәм олуғ дәүләт булып ойошоп етеүҙәренең иң юғарғы осоро, тип нигеҙле фәнни йомғак яһай. Быны, донъя күләм тарих фәне өсөн яңыса асыш һәм нарыҡ булыр фәнни концепция, тиергә кәрәк.
Был бүлексә үҙе лә күтәренке пафос менән юғары тонда яҙылған кеүек. Сыңғыҙҙың билдәһеҙ Тимучиндан йыһангир Сыңғыҙ олуғ ханғаса күтәрелеш юлын ғәҙәти генә хикәйәләп үтергә мөмкинме ни! Ул хәтәр сетерекле һәм ҡаршылыҡлы тормош юлы, тәхет өсөн ыҙғыш-талаш менән бәйле даулы, күпме илдәр, халыҡтарҙы яулар ҡанлы һуғыштар майҙаны бит. Боронғо монгол легендалары менән һуғарылған тәржемәи хәле лә уны легендар шәхес, бөйөк яугир, йыһангир итеп таныта. Әхмәтзәки Вәлиди хикәйә- ләүендә даулы, яулы, шанлы юлдар торғаны бер мажаралы ярым авантюр хикәйәттәр рәүешендәрәк тә ҡабул ителә ҡай саҡ. Ҡаһарманына күрә сюжеты, сюжетына күрә стиле һәм теле. Сыңғыҙ хан ҡаһарманлыҡ ҡиссаларына тартым баһадир ҙа, олуғ хан, аҡыллы һәм хәйләкәр сәйәсмән дә булып һынлана. ”Ул үҙенең көс-ҡеүәте янына халыҡты үҙенә ҡарата белеү һәләтен, һис бер тайпылмай, һелкенмәй торған үҙаллылыҡ һәм ихтыяр көсөн дә йыйған ине ”, — ти автор Сыңғыҙ хаҡында.
’’Сыңғыҙ хан ҙур бер командан (полководец), олуғ можаһир (көрәшсе) булып ҡына ҡалманы. Донъяның Александр, Наполеон, Тимер кеүек командандары һуғыш йәһәтенән аҙмы-күпме Сыңғыҙға оҡшанылар, ләкин уларҙың төҙөгән мәмләкәттәре өйөлгән бер ҡом тауы кеүек кенә ине — ул мәмләкәттәр йә шул командаңдарҙың үҙҙәре тере сағында уҡ, йә вафат булыуҙары менән таралып бөтәләр ине. Сыңғыҙ ханға килһәк, был эштә ул уларҙан бик юғары тора. Ул мәмләкәтен үҙенән һуң да оҙаҡ ғүмер итһен һәм үҫһен тип төҙөнө. Ул төҙөгән мәмләкәт уның үҙенән һуң да дауам итте генә түгел, бәлки тағы ла ҙурыраҡ булып киңәйҙе һәм үҫте. Мағул дәүләтендә ижтимағи һәм сәйәси ҡоролоштоң һәммәһе лә Сыңғыҙҙың үҙ ҡулы менән эшләнде. Уның мәмләкәт менән идара итеүҙә тотҡан юлдары, дөйөм мәмләкәт халҡының хәленә ярашлы булған ҡанундары тикшереүселәрҙе хайранға ҡалдыра”, — тип дәлилләй һәм үҙенсә тойғоло етди һөҙөмтәләргә килә.
Сыңғыҙ хан, улы Үгедәй хан, ейәне Бату хан, Сығатай хан замандарында төрки әҙәби телдең һәм төрки әҙәбиәттең үҫеше тураһында бик мөһим фекерҙәр әйтә Әхмәтзәки

Вәлиди. ’’Сығатайҙан һуң сығатай әҙәбиәтендә күп милли шағирҙар үҫеп сыҡты. XV-XVI быуаттарға табан был әҙәбиәт ғәҙәттән тыш сүрәттә тәрәкки итте, — тип яҙа ул. — Мирғәлишир Науаи кеүек тере әҙиптәре үҙ милли телдәренең Сығатайға тиклемге төрк шағирҙары табынған фарсы теленә ҡарағанда артыҡ икәнлеген иҫбат иттеләр, уның серҙәрен, камиллыҡтарын күрһәтеп, китаптар ижад иттеләр. Былар һәммәһе лә Сыңғыҙҙың, Сығатайҙың еле ине”.
Инглиз ғалимы Леон Каэндың һүҙҙәре менән Ә.Вәлиди: ’’Сыңғыҙ был милләттең атаһы булһа, Сығатай шул милләттең әҙәби теленең атаһылыр”, — ти. Төрки халыҡтар әҙәбиәте тарихында ’’сығатай теле”, ’’сығатай әҙәбиәте” исемдәре менән мәғлүм осор атамалары ла ҡала.
Сыңғыҙ хан вафат булған саҡтарҙа Көнсығыштан Тымыҡ океан ярҙарынан Көнбайышта Адриатик диңгеҙе ярҙарына тиклем, төньяҡтан Боҙло океандан алып көньяҡта һинд океаны ярҙарына саҡлы икһеҙ-сикһеҙ булып йәйелеп ятҡан Бөйөк төрки мәмләкәте Ҡубылай хан заманында ҙур дүрт өлөшкә: Мағулстан менән Ҡытай тарафы - Ҡубылай хан, Төркөстан - Сығатай хан, Ҡыпсаҡ иле - Жужи хан, Иран, өлөшсә һиндостан һәлағу хан биләмәләре иллегенә бүленә.
Әлеге тарих китабында ошо бөйөк мәмләкәттең ҙур дүрт өлөшөнән үҙебеҙҙең Урал-Иҙел буйҙарындағы, Көнсығыш Европалағы Жужи хан биләмәләренә ҡарар мәмләкәт тарихын ғына дүртенсе бүлексәһендә һөйләп биреүҙе маҡсат итә. ”Дәшт Ҡыпсаҡ йәки Алтын Урҙа мәмләкәте” тип атала был бүлексә. Был исемдәрҙең мәғәнәһен Ә.Вәлиди былай тип аңлата: ”Дәшт” - фарсыса ’’бушлыҡ” тигән һүҙ. Дэшт Ҡыпсаҡ — Ҡыпсаҡ сәхрәһе, Ҡыпсаҡ иле мәғәнәһен бирә. ’’Алтын Урҙа” атамаһы мәмләкәт Бату ханға тапшырылғанда алтынлы тирмәлә хан итеп күтәреүҙәренә ҡарап, ’’Алтын Урҙа” тигәндән алынған. Жужи хан заманында был биләмәләрҙе ’’Жужи иле” тип йөрөткәндәр.
Дәшт Ҡыпсаҡ йәки Алтын Урҙа дәүеренең өс йөҙ йылдарға һуҙылған берсә даулы, берсә яулы һәм берсә тыныс йылдарын шул замандарҙа ханлыҡ иткән хандар буйынса теҙеп-теҙеп бәйән ҡыла тарихсы автор: Бату хан - Бәркә хан - Мәнгү Тимер хан - Тәдан Мәнгү хан - Тәлабоға хан
Тыкығтай хан - Үзбәк хан - Жанибәк хан - Бирҙебәк хан - Туҡтамыш хан... Алтын Урҙа ханлығының бик ныҡ

көсәйгән, мәҙәниәт, сәнғәт, әҙәбиәт сәскә атҡан шанлы дәүерҙәре бар. Тәхет өсөн алыш-тартыш, үлтереш-һуйыш менән бәйле даулы йылдары ла аҙ түгел. Куликов һуғышы, урыҫ кенәзлектәренә һөжүмдәр. Тамерлан ҡара яуы кеүек оло һәм хәтәр ҡанлы яуҙары самаһыҙ. Үҙ-ара тартыштар, янъялдар, өҙлөкһөҙ һуғыштар ҡасандыр ҡеүәтле булған Алтын Урҙа төрки мәмләкәтен ваҡ ханлыҡтарға тарҡалыуға, аҙаҡтан тамам һәләкәткә илтер.
Был ҙур осор Ҡыпсаҡ нигеҙендәге төрки дәүләтенең ҡеүәтләнеп алыуы, аҙаҡ ҡыпсаҡ төркөмө татар, башҡорт, ҡаҙаҡ, нуғай, үзбәк халыҡтарының формалашыуы менән ыңғай характерланыр.
Илдәр, халыҡтарҙың барлыҡҡа килеүе, йәшлеге, үҫеп етеүе, ҡартайыуы һәм аҙағына барыуы схемаһындараҡ ҡоролған Лев Гумилевтың теорияһын һиҙемләгәндәй, Әхмәтзәки Вәлиди ҙә боронғо төрки ҡағанаттар, Сыңғыҙ хан бөйөк мәмләкәте, Алтын Урҙа ханлыҡтары тарихын байҡағанда ошоға оҡшаш тарихи законсылыҡтарҙы ҡапшап ҡараған кеүек.
Бату, Үзбәк, Жанибәк хан замандарында Алтын Урҙа дәүләте ныҡ көсәйеп ала. Иҙел түбәнендә һарай, Һарай Бәркә кеүек яңы ҡалалар төҙөлә. Сауҙа эше йәнләнә. Был ҡалаларҙа ғалимдар, әҙиптәр үҫеп сыға. Ситтән байтаҡ ғалимдар килә. Ноғман әл-Харезми, Тәфтәзани, Рази кеүек ғалимдарҙың исеме бөтә төрки, шәреҡ донъяһына киң билдәле була. Ҡыпсаҡ теле нигеҙенә ҡоролған ҡыпсаҡ әҙәбиәте үҫә башлай. Ҡалаларҙа монгол элитаһының кыпсакла- шыуы, ҡыпсаҡ, монгол теле, әҙәби, мәҙәни бәйләнештәре һәм үҙенсә берегеүҙәре күҙәтелә.
Академик Раил Кузеев әйткәнсә, Әхмәтзәки Вәлиди ҙә ҡыҙыҡһынып күҙәткән был процесс, йәғни Алтын Урҙа дәүләте йәки ҡыпсаҡ дәүерендә барған төрки-монгол тел, мәҙәни бәйләнеше һәм синтез күренеше артабан махсус өйрәнеүгә лайыҡ.
Бирҙебәк хан заманынан тәхет өсөн ҡыҙып киткән ыҙ- ғыш-үлтерештәр, төрлө яуҙар яйлап Алтын Урҙаны көсһөҙләнеүгә һәм тарҡалыуға килтерә. XV быуат аҙаҡтарында, XVI быуат баштарына инде ул Ҡырым, Ҡазан, Себер, Нуғай, Әстрхан кеүек ваҡ ханлыҡтарға бүлгеләнде. Былар хаҡында Ә.Вәлиди хафаланыбыраҡ бәйән ҡыла.

’’Татарҙарҙан һуң болғарҙар. Ҡазан ханлығы” тип исемләнгән аҙаҡҡы, бишенсе бүлексәлә иһә, XVI быуаттың тәүге яртыһында тарҡалыш йәнә көсәйә барып, был ваҡ ханлыҡтарҙың ҡотолғоһоҙ һәләкәткә тәгәрәүе һәм, Рәсәй батшалығы тарафынан яулап алынып, юҡҡа сығарылыу- ҙары тураһында автор бик әсенеп хикәйәләй. Татарҙар араһындағы хыянатсы һатлыҡ йәндәр һәләкәткә илткән төп сәбәптәр икәнлеге әйтелә.
Ошолар менән китаптың беренсе бүлеге тамам.
Ниндәй сығанаҡтарға таянып яҙыла һуң был ҙур бүлек? Автор үҙе, күп әҫәрҙәрҙән йыйып яҙҙым, ти инеш һүҙендә. Бүлексәләрҙә ҡайһы бер сығанаҡтарҙы күрһәткеләй бара. Аҙаҡтан файҙаланылған әҫәрҙәрҙең исемлеге теркәлә. ’’Китапты яҙған ваҡытта күп хеҙмәттәрҙән файҙаландыҡ. Уларҙың һәммәһен күрһәткәндә, китап тағы ла оҙонаясаҡ ине. Мөһимерәк сығанаҡтар ошоларҙыр”, — ти ҙә 17 пункттан төп сығанаҡтарҙы исемләп сыға. Улар тарих китаптарынан, йыйынтыҡтарҙан, ҡамус, энциклопедияларҙан ғибәрәт.
Автор иң беренсе сиратта француз тарихсыһы Леон Каэндың 1898 йылда Мәскәүҙә сыҡҡан 80 битлек ’’Төрк тарихы” китабын һәм төрөк тарихсыһы Нәжиб Ғасимдың ошо китапҡа таянып, үҙе өҫтәп, ныҡ тулыландырып яҙған 551 битлек ’’Төрк тарихы”н атай. Ә.Вәлиди, күрәһең, төрки халыҡтарының боронғо һәм урта быуаттарҙағы тарихын нигеҙҙә ошо ике китапҡа таянып яҙған.
Мөһим сығанаҡтарҙан тағы пунктлап татар ғалимы Шиһабетдин Мәржәниҙең ’’Мөстәфадәл-әхбәр” хеҙмәтенең 1885, 1897, 1900 йылдарҙа донъя күргән баҫмалары, башҡорт тарихсыһы Морат Рәмзиҙең ’’Тәлфик әл-әхбәр” китаптарының 1907-1908 йылдарҙа Ырымбурҙа сыҡҡан ике томлығы күрһәтелә. Был баҫмаларҙағы бай мәғлүмәт Әхмәтзәки Вәлидигә Урал—Иҙел буйы төрки халыҡтарының урта һәм яңы быуаттарҙағы тарихын яҙғанда нигеҙ булып ятҡандыр.
Рәшитәтдиндең ’’Жәмиғ әт-тәуарих”, Әбу әл-Ғазиҙың ’’Шәжәрәи Төрк”, йәнә ’’Алтын тупчи”, ’’Тауарихе Болға- рия”, ’’Дастан нәсел Чыңғыз хан” әҫәрҙәре исемләнә.
Төркиҙәрҙең Рәсәй осоро тарихына ҡарар сығанаҡтарҙан Рычков, Вельяминов-Зернов, Григорьев, Васильев, Березин, Радлов, Фирсов, Саблуков, Шпилевский, Рыбуш- кин, Языков һ.б. тарихсыларҙың әҫәрҙәре телгә алына. Пе-

тербургта, Ҡазанда сығарылған ғилми баҫмалар атап кителә.
һәр хәлдә, ошо исемләнгән һәм исемләнмәгән баҫма- ларҙағы төрки тарихы буйынса бай мәғлүмәттәр Ә.Вәлиди- ҙең ’’Төрк һәм татар тарихы” китабының мөһим сығанаҡтарын тәшкил итә. Уларҙы һайлау, мәғлүм системаға һалыу һәм тарихи күҙәтеү (интерпретация) — йәш тарихсының үҙ һәләт көсө.
Был уңай менән авторҙың бер фекерен иҫкә алып китке килә. Хәтирәләрендә ул, мәҫәлән, былай ти:”Урыҫ мөғәллим мәктәбендә (учительская школа) уҡып, ислам сығанаҡтарынан өйрәнгән тарихи мәғлүмәттәрҙе урыҫ сығанаҡтары биргән мәғлүмәттәр менән сағыштырырға, тип үҙемә маҡсат ҡуйҙым. Был фекерҙе миндә, башлыса, Морат Рәмзи уятты”.
Бына ошо тарихсы Морат Рәмзи мәктәбенә туҡталып үтәйек.
Морат Рәмзи — хәҙерге тарихсыларыбыҙға аҙ билдәле ғалим. Ул XIX быуат аҙағында, XX быуат башында башҡорттарҙың рухи-мәҙәни күтәрелеше осоронда майҙанға сыҡҡан шәхес. ’’Тәлфиҡ әр-рәшәхәт” тигән әҫәре менән киң билдәле булған ул үҙ заманында.
Морат Рәмзи (Морадулла ибн Баһадиршаһ Абдулла) 1854 йылда Өфө губернаһының Минзәлә әйәҙе Бүләр волосы Әлмәт ауылында башҡорт муллаһы ғаиләһендә тыуған. Ул үҙенең башҡорт ырыуы шәжәрәһен дә төҙөп ҡалдырған. Уларҙың ырыуы атаҡлы Биксураға барып тоташа икән. Атаһы Абдулла Баһадиршаһ йәш сағында Башҡорт ҡазаҡ ғәскәрендә хеҙмәт иткән. Улы Моратын ул Троицк мәҙрәсәһенә уҡырға илтеп урынлаштырған. Бында Морат, Нәҡшбәнди тәриҡәтен дә үҙләштереп, шәйех тигән дәрәжә алған. Морат Рәмзи һуңынан Бохараға китеп уҡыған. Аҙаҡ Сәғүд Ғәрәбстанына юлланған, Мәҙинә, Хижаз ҡалаларында йәшәгән. Шунда ғәрәптар араһында фәнни-тикшереү эштәре алып барған. Уның үрҙә исемләнгән ике әҫәре лә ғәрәп телендә яҙылған.
Ғәрәбстанда йәшәһә һәм эшләһә лә, Морат Рәмзи тыуған яғы менән араны өҙмәгән, Башҡортостанға ҡайтҡылап йөрөгән, ике томлыҡ ’’Тәлфиҡ әл-әхбәр” тарихи хеҙмәтен Зәйнулла хәҙрәт Рәсүлев ярҙамында Ырымбурҙа ғәрәп телендә баҫтырған.

’’Хәтирәләр” китабында Әхмәтзәки Вәлиди Морат Рәм- зиҙең атаһы Әхмәтша менән дуҫ булыуы һәм Мораттың уларға кайткан һайын кунакка килгәнлеген яҙа. Шунда ул ’’Тәлфик әл-әхбәр” китабы менән ҡулъяҙма көйөнсә танышып сыға һәм, ғәжәпһенеп, тарих ғилеменә мөкиббән ғашиҡ була.
’’Тәлфик әл-әхбәр” (’’Уйҙырмаларҙы кире ҡағыу”) - заманында башҡорт-татар тарих ғилеме, шулай уҡ төрки- әт, шәрҡиәт фәне өсөн дә яңы күренеш. Унда, көнсығыш һәм көнбайыш сығанаҡтарын киң файҙаланыу менән бергә, Көнбайыш Европа һәм Рәсәй тарих фәне мәктәптәре ҡаҙаныштарын, яңыса ғилми-тикшеренеү ысулдарын ижади ҡулланыу көслө. Унан быға тиклем тарих фәнендә йәшәп килгән бер яҡлы европаүҙәк ҡараштары, төрлө уйҙырмалар кире ҡағыла, төрки халыҡтары тарихына, бигерәк тә азатлыҡ өсөн көрәш менән бәйле башҡорт тарихына яңыса ҡараш ташлана. Көнбайыш Европа илдәренең, Рәсәй империяһының колонизаторлыҡ сәйәсәте ҡаты тәнҡит ителә. Шуға был ике томлыҡ баҫылып сыҡҡас, Рәсәй хөкүмәте тарафынан уны таратыуға тыйыу һис осраҡлы түгел.
Морат Рәмзи томлыҡтары төрки халыҡтары тарихын бик боронғонан алып урта быуаттар бөткәнсе, артабан төп иғтибарҙы элекке Рәсәй империяһы эсендә йәшәгән төркиҙәрҙең, айырыуса татар менән башҡорт халыҡтарының тарихына күсереп, XX быуат башынан күҙәтеүгә ҡоролған. Был ҙур хеҙмәткә шуныһы ла характерлы, тарихи байҡау бүлексәләре атаҡлы төрки тарихи шәхестәр - бөйөк сар- ҙарҙар, олуғландар, ғалимдар, сәйәхәтселәр, мәшһүр дин әһелдәре һәм уҡымышлыларҙың тәржемәи хәле һәм эшмәкәрлектәре хаҡындағы бүлексәләр менән аралашып бара. Шул йәһәттән был томдар ғәжәйеп бай тарихи мәғлүмәттәр, мөһим факттар ҡаҙнаһы булыуы менән дә ҡиммәтле.
”Был әҫәр (йәғни М.Рәмзи — Ғ.Х.) мине төрк ҡәүемдәре тарихы менән тәрән ҡыҙыҡһынып мәшғүл булырға дәртләндерҙе” тигән Әхмәтзәки Вәлиди үҙенең ”Төрк һәм татар тарихы” китабында уның фактик нигеҙен, мәғлүмәттәр ҡаҙнаһын ғына түгел, уның төп структура-композици- он төҙөлөшөн киң файҙаланып яҙа. Йәш автор остазы Морат Рәмзиҙең яңыса ғилми ысулын һәм яҙыу ыслубын (стилен) да ижади ҡуллана. Башта лекция рәүешендә ҡорған ыслубын, китабында ла һаҡлап, уны еңел аңлайышлы төр- ки-татар әҙәби теленә, ябайырак һөйләү һөрөлөшөнә

көйлэй. Былар һәммәһе бергә Әхмәтзәки Вәлиди китабының әһәмиәтен, фәнни популярлығын бермә-бер күтәреп ебәрә. Әгәр Рәмзиҙең ғәрәп телендә яҙған ике томлығы ғәрәпсәне белгән, башлыса сит ил ғәрәп белгестәренә таныш булһа, шәкерте Әхмәтзәки Вәлидиҙең китабы баш- ҡорт-татар уҡымышлылары араһында шөһрәт ҡаҙана.
”Торк тарихына бағышланған әҫәрем мине бер нисә ай эсендә һис көтөлмәгән кимәлдә ысын мәғәнәһендә мәшһүр итте, — тип хәтерләр ’’Хәтирәләр” китабында автор үҙе. - Әҫәремде Төркиәлә Йософ Аҡсура ’’Төрөк йорто” мәжмүғәһендә, Ҡырымда Исмәғил Ғаспыралы ’’Тәржеман” гәзитендә, Ҡазанда профессор Катанов менән шәрҡиәтсе Емельянов урыҫ ғилми журналында ыңғай баһалап ҡаршыланылар. Немец шәрҡиәтсеһе Мартин Хартман, Венгрия- нан профессор Вамбери, Ырымбурҙа сыҡҡан "Ваҡыт” гәзите идараһы булышлығы менән әҫәремә ыңғай баһа биреп, мине бик дәртләндергән хаттар яҙҙы. Әҫәремә баһа булараҡ, Ҡазан университетының археология һәм тарих йәмғиәте, мине үҙенә ағза итеп, тантаналы рәүештә диплом тапшырҙы. Был тантанала университет профессоры Харлампович миңә ҡарата маҡтау һүҙҙәре әйтте. Әҫәрҙе өлгө кеүек ҡабул итәрәк, Истанбулда Ризуан Нәфиз, Ҡо- ҡандта Йософйән Хажи Ағалыҡ улы төрк тарихы буйынса әҫәрҙәр яҙҙы. Әзербайжанда Хөсәйензада Ғәли бей, Ырымбурҙа Ризаитдин Фәхретдин, Истанбулда Көпрүлү Фуат бей мине мәҡәләләрендә төрк тарихсыһы тип атаны. Шәреҡ һәм Европа сығанаҡтарын бөгөнгө ғилми методоло- гияға яраҡлы тикшереп, тәрктәрҙең тарихи яҙмыштарын тасуирлаусы тулы бер әҫәр сифатында баһаланды”.
Шулай итеп, төрк тарихы буйынса ерле һәм сит ил тарихсыларының хеҙмәттәренә таянып, уларҙы ижади файҙаланып, популяр стилдә системалы яҙылған ’’Төрк һәм татар тарихы” китабы төркиәт, шәрҡиәт ғилемдәре күләмендә һәләтле тарихсы тигән шөһрәт алып килде Әхмәтзәки Вәлидигә. Уның китабы революцияға тиклем үк өс-дүрт йыл эсендә Ҡазанда йәнә ике тапҡыр баҫылып сыҡты. Береһе ’’Рәсемле ҡыҫҡаса төрки тарихы” исеме менән дәреслек рәүешендә тағы популярырак редакцияла әҙерләнгәйне.
Әхмәтзәки Вәлидиҙең пак исеме, ниһайәт, рәсми рәүештә аҡланып, милли-рухи мираҫы туған халҡына ҡайтарылғас,’’Төрк һәм татар тарихы. Башҡорттарҙың тарихы” исемдәре менән 1994 йылда Өфөлә башҡортса, 1992 йыл

да Ҡазанда татарса, 1993 йылда Төркиәлә төрөксә айырым китаптар булып сыҡты.
Үҙе әйтеүенсә, Әхмәтзәки Вәлиди был китабының икенсе бүлеген яҙыу өҫтөндә эшләй башлай. Бик күп материалдар туплай, башҡорт, ҡаҙаҡ тарихына күберәк урын бирергә уйлай. Беренсе китабының инеш һүҙендә ул шулай яҙғайны: ’’Икенсе бүлегендә беҙҙең Русиә хөкүмәте ҡулы аҫтында тороуыбыҙ, Ҡазан алынғандан ошо көндәргә тиклем булып үткән ваҡиғалар, мәҙәни бер мәмләкәттең ағзалары булып, ул мәҙәниәт алдында ниндәй хәлдә торғанлығыбыҙ, ул мәҙәниәт менән мөнәсәбәтебеҙ, ул мәҙәниәткә аҙлап-аҙлап ҡушылыуыбыҙ, ғөмүмән, төрк халыҡтарының һуңғы замандағы хәлдәре хаҡында ҡулдан килгән тиклем өйрәнгән мәғлүмәттәребеҙ бәйән ителер”.
Беренсе китап аҙағында икенсе бүлектең (дөрөҫөрәге икенсе китаптың) йөкмәткеһе лә килтерелә:
”2. Ҡаҙандың алыныуынан һуң Болғар ере һәм болғар хаЛкы. Әстрхан урыҫ ҡулына күсеп, тәрктәр урыҫ ҡулына керә башланылар. - Нуғай хандары. - Хөкүмәттең саралары. - Болғар, Ҡазан халҡы (сыуаштар, болғарҙар, татарҙар, арҙар, сирмештәр) үҙаллылыҡты ҡайтарып алыу ҡайғыһына керәләр. - Ихтилалдар (восстаниелар). - Эштәр һөҙөмтәһеҙ сыға. - Салтыков, Шереметьев. - Халыҡтар ҡасып китәләр һәм ҡасып йөрөйҙәр. - Башҡорттар урыҫ ҡулына керәләр. - Себер ханлығы. - Себерҙе баҫып алғандан һуң урыҫ үҙ милкенең ниһайәһеҙ ергә һуҙылыуын күрә. - Башҡорттар менән хөкүмәт араһындағы ваҡиғалар. - Салауат. - Алдар. - Хәмид. - Аҡай. - Батырша мулла. - Екатерина. - Ҡырым. - Әбей батшаның ҙур эштәре арҡаһында мосолмандар Александр II ваҡытына тиклем иркен тын алалар. - Инде бик күп төрк ерҙәре Русиәгә ҡушыла. - Хөкүмәттең һуңғы саралары алдында мосолмандар. - Урыҫтар һаман алға атлаған ваҡытта болғарҙар ни өсөн ҡуҙғалмайҙар? — Был хаҡта ҙур ғалимдар ни уйлағандар. - Халыҡ уяна, тормошта үҙгәрешкә хәжәт таба. - Русиә мосолмандарының Сыңғыҙҙан һуңғы хәлдәре һәм был үҙгәрештәре хаҡында оло ғалимдар фекерҙәре. - Ғөмүмән, тәрктәрҙең был көндәре хаҡында урыҫ ғалимда- рының фекерҙәре.
Төрлө гәзит һәм журналдарҙан, йыйынтыҡтарҙан башҡа, китаптың был икенсе бүлеген яҙғанда ошо заттарҙың әҫәрҙәре сығанаҡ булдылар: Фирсов, Любарский, Шпиляв-
63
ский, Владимиров, Пулич, Пинигин, Косыков, Лаптев, Бажанов, Рыбушкин, Дубровин, Карамзин, Артемьев, Орлов, Смирнов, Мельников, Перстакович һәм башҡалар”.
Китаптың беренсе бүлеге сыҡҡас, яҙаһы икенсе бүлегенең был планы күпкә киңәйә төшә. Беренсе китабы менән танышҡан зыялы дуҫ-иштәре, атап әйткәндә, ҡаҙаҡ хан- солтан заттарынан Ғәлихәй Бүкәйхан менән Сәлимгәрәй Йәнтүриндәр ҡаҙаҡ тарихын, ҡаҙаҡ хан-солтандарының эшмәкәрлеген, ә Төркөстандан үҙе Төркөстан тарихы менән шөғөлләнгән Юнысйән Хажи Урта Азия тарихын икенсе китабында киңерәк яҡтыртыуын үтенәләр, мәғлүмәттәр, китаптар менән ярҙамлашырға вәғәҙә итәләр.
”1912—1913 йылдың ҡышында элекке әҙерлекте дауам иттем, - ти Ә.Вәлиди үҙе. - Төркөстан һәм ҡаҙаҡ дуҫтарымдың теләктәренә ярашлы рәүештә, Мәүреннаһр, Ҡашғар, ҡаҙаҡ хандары, нуғай тарихы, йәғни "Төрк тарихы” китабының икенсе өлөшө өсөн материал туплап, уларҙы тәртипкә килтереп үткәрҙем”.
Ләкин уй-ниәт бер, ә тормош үҙенекенсә эшләй. Икенсе китап эше ихтыярһыҙҙан туҡталып ҡала.
Алда күрербеҙ, бьщ төп темаһына, төрки халыҡтары тарихына, төрлө ижтимағи, сәйәси, ғилми шарттар һәм маҡсаттар үҙгәреп китеү сәбәпле, байтаҡ йылдар өҙөлөп торғас, Әхмәтзәки Вәлиди яңынан ҡайтыр. Әммә ул киңерәк һәм тәрәнерәк йүнәлештә дауам итер. ’’Төрк тарихына кереш”, ’’Тарихта ысул” кеүек фундаменталь хеҙмәттәре менән билдәләнер.
Ә әлегә шаулап даны таралған йәш тарихсының ғилми- тикшеренеүҙәр йүнәлеше ҡапылда икенсе тарафҡа бороло- бораҡ китә. Уны яңы сәфәрҙәр, яңы асыштар көтә.
ТӨРКӨСТАНҒА ҒИЛМИ СӘЙӘХӘТ
Дан шаны менән килер
Тәүге китаптың шаулы шаны Әхмәтзәки Вәлидигә Рәсәй ғилми һәм мәҙәни йәмғиәтенең иғтибарын тартты. Уның менән Санкт-Петербургта Фәндәр академияһында ҡыҙыҡһындылар. ” Әҫәремде фәнни күҙлектән баһалап, минең менән иң самими бәйләнеш урынлаштырған кеше про-

фессор Бартольд булды”, — тип был хаҡта ҡыуанып яҙҙы авторы.
Әхмәтзәки тәү данға кыҙығып-кыҙынып ята торғандарҙан түгел ине. Хоҙай теләгән ҡолона килтереп ҡуйыр юлына тигәндәй, ул бөтә донъяға данлыҡлы академик Владимир Владимирович Бартольдтың Урал һәм Себер мосолмандары араһына ғилми сәйәхәткә сығаһын ишетеп ҡала бит. Ишетеүе була, хөрмәт иткән оло ғалим хаҡында мәҡәлә яҙырға ултыра ул. Оҙаҡламай ’’Ваҡыт” гәзитендә 1912 йылдың 13, 15 июнендә ғалимдың хеҙмәттәрен юғары баһалаған ” Профессор Бартольдтың беҙҙең арабыҙҙа булыуы мөнәсәбәте илә” тигән ҙур мәҡәләһе баҫылып та сыға. В.В.Бартольдтың Урал мосолмандары араһына ғилми сәйәхәтенә визит танытмаһы була был. Шул уҡ ’’Ваҡыт” гәзитендә урыҫ ғалимының ’’әҫәремде тулыһынса өйрәнеп, файҙалана һәм аңлата белгән” мәғәнәһендәге яуап мәҡәләһе баҫыла. Әхмәтзәки Вәлидиҙең академик В.В.Бартольд менән ғүмерҙәре буйы һуҙылыр ғилми бәйләнештәре һәм дуҫлыҡтары башланып китә. Аҙаҡ Ә.Вәлидиҙе Петербургка тартҡан, ижтимағи-ғилми эшмәкәрлегенә яңысарак йүнәлеш биреп ебәргән шәхестәрҙең береһе лә ошо бөйөк В. В.Бартольд булыр.
Ҡазанда күренекле шәрҡиәтсе профессорҙар, төрки телле ғалимдар Катанов менән Ашмарин йәш кешенең ярҙамсылары һәм фекерҙәштәре булып китәләр. Улар икеһе лә, цензор булараҡ, ”Төрк һәм татар тарихы” китабының Рәсәй империяһына кире ҡараштары бар урындарын һыҙып ташламай, ни рәүешле яҙылһа, шул көйө баҫылып сығыуына булышалар. Уға һәр йәһәттән ярҙам итешеп торалар.
Профессор Катанов Ҡазан университетының Археология һәм тарих йәмғиәте йыйылышында Әхмәтзәки Вәлиди- ҙе төрк тарихы һәм этнографияһы буйынса артабан эҙләнеүҙәрҙе дауам итеү өсөн Төркөстанға археографик ғилми сәйәхәткә ебәреү тәҡдиме менән уға яңы юлдар асыша. Төркөстандан саҡырып, уға хаттар килә. Яҡташ уҡымышлылар дәртләндерә.
’’Милләтемдең һәм шәрҡиәтсе ғалимдарҙың мине был тиклем дәртләндереүе миндә төрк тарихы менән шөғөлләнергә тигән ҡарарҙы тамам нығытты. Шул уҡ сәбәптәр мине һуңынан сәйәсәт менән шөғөлләнергә лә дәртләндерәсәк”, — тип һығымта яһар ул үҙе аҙаҡтан.

Башланған уңыштарын нығыта барырға, фән, ил-ха- лыктар донъяһына тәрәнерәк инергә, йырағыраҡ сәфәрҙәр ҡылырға атлыға ине Әхмәтзәки. Хәҙер иң мөһиме, боронғо ҡулъяҙмаларҙы юлларға, үҙеңә ғилми база тупларға кәрәк ине.
Шулай уҡ төрлө ҡалаларҙа, сит илдәрҙә һаҡланған төрки-шәреҡ ҡулъяҙмаларының фондтарын барларға, каталогтарын эҙләргә тотона. Былар уны сәйәхәттәргә әйҙәй, һирәк осрар китаптарҙы тупламаҡ — үҙе бер ҙур бурыс.
Эҙләгән табыр, ти: хаттар, таныштары ярҙамында Ев- ропала баҫылған ғәрәпсә, Бомбей һәм Калькуттала сыҡҡан фарсыса тарихи китаптарҙы, ’’Бабурнамә” кеүек әҫәрҙәрҙе һәм Европа китапханаларында һаҡланыр шәреҡ ҡулъяҙмалары каталогтарын алдыра, аҙ-аҙлап үҙ шәхси китапханаһын йыя башлай. Уның өсөн айырым бүлмә тота. Китапханаһын Ҡазанда түгел, Өфөлә булдырыуҙы мәслихәт күрә. Үҙе әйтмешләй, шулай китапханалы бер тарихсы булмаҡсы. Хажға барған атаһы, бүтән таныштары шәреҡ ил- дәренән һораған китаптарын алып ҡайтҡылай.
”Яңы сыҡҡан ’’Төрк һәм татар тарихы” китабымдың бер данаһын атайым артынан Мәккәлә йәшәгән шәйех Морат Рәмзигә тапшырыу өсөн бирҙем. Рәмзи, китабыма баһа биреп, хат яҙҙы”, — ти Әхмәтзәки. Шулай Рәмзи Морат аша ла ғәрәп илдәрендә сыҡҡан тарихи китаптарҙы алдыра ул. Ҡазанда Катановтың шәреҡ ғилеме буйынса бай китапханаһы менән файҙаланыу йәш ғалимға күп нәмә бирә. Аҙаҡ хужаһының үтенесе менән был китапхананы Истан- бул университетына ҡараған Төркиәт институтына һатыуҙа ярҙам итә. ”1925 йылда Төркиәгә килгәс, был китапхана минең өсөн баһалап бөткөһөҙ бер хазина булды. Әгәр китапханала тупланған урыҫ ғилми нәшерҙәре Истанбулға килмәгән булһа, минең тарихи хеҙмәттәрем Шәреҡ һәм Европа сығанаҡтарына ғына таянып яҙылыр һәм тулы булмаҫ ине”, - тип иҫкә ала был ыңғай.
Әле барыһы ла уңай ғына килеп тора уға. Тыуған яҡтарында ялда булып килеүе менән, 1913 йылдың көҙөндә Әхмәтзәки Вәлиди Ҡазан университеты исеменән Төркөс- танға Фирғәнә вилайәтенә ғилми командировкаға сығып китә.
Ташкентҡа килеп төшә. Исеме үҙенән алда йөрөй икән: хөрмәтләп ҡаршылайҙар, ҡунаҡ итәләр үҙен. Табыш та алдан йүгереп эйәһен тапмаҡсы. Тәүге көндө тигеләй таныш

тары аша атаҡлы сәйәхәтсе шәйех һауинд Таһурҙың (вафаты 1360 йылда) тәржемәи хәле һәм сәйәхәтенә бағышланған, әлегәсә фән донъяһына билдәһеҙ булған ҡиммәтле ҡулъяҙмаһы ҡулына керә. Табышҡан дуҫтарына рәхмәт әйткәндәй, Әхмәтзәки Вәлиди сәйәхәтсебеҙ был боронғо ҡулъяҙманан иҫке төркисә шиғри юлдарҙы мәғәнәләп уҡый: ’’һөйгән дуҫы янында булмаһа, дилбәр гүзәл күренмәҫ; өҙөлөп һайрар һандуғасы булмаһа, баҡса күрке күңелдәргә үрелмәҫ. Йөрәгеңде үҙ йөрәген һиңә бағышларлыҡ кешегә генә тапшыр, йәнеңде лә үҙ йәнен һиңә фиҙа ҡы- лырлык кешегә генә ышанып ашыр”.
Өс ай буйы Фирғәнә, Ҡоҡанд, Андижан, Наманған ҡалаларында, Фирғәнә вилайәтенең ҡышлаҡтарында ҡулъяҙмалар юллап ғилми китаптар менән таныша, ҡиммәтлеләрен һатып йә һәҙиә итеп ала, урындарында һаҡланыр кә- рәклеләренең күсермәләрен, атамаларын юл дәфтәренә теркәй бара. Шул уҡ ваҡытта юл айҡан бик күп этнографик һәм фольклор материалдары яҙып ала.
Сәйәхәтенән ҡайтҡас, Ҡазан университетының Археология, тарих һәм этнография йәмғиәтендә яһаған хисап доклады буйынса, үҙебеҙҙең иғтибарҙы биләгән түбәндәге әһәмиәтле ҡулъяҙма китаптарҙы, диуандарҙы, мәжмүғәләрҙе һәм айырым әҫәрҙәрҙе атап билдәләп китергә мөмкин:
Ҡазуиниҙың
’’Тарих Ғүзидә”, Ҡасимдың ’’Зидәт әл- тәуарих”, ’’Тимурнамә”, Йәздиҙең ’’Зафарнамә”, ”Хәй- ҙәрнамә”, ’’Тарих Бәдәхшан”, ’’Тәуарих мәнзума”, ’’Тарих Фирғәнә”, ’’Нәкарстан” кеүек Төркөстан тарихына, Ҡоҡанд, Фирғәнә, Бәдәхшан ҡалалары тарихына бағышланған яҙмалар. Былар Төркөстан тарихы өсөн бик мөһим сығанаҡтар. Бындай тәуарих ҡулъяҙмалары араһынан беҙҙең өсөн бигерәк тә ҡәҙерле булған, Әхмәтзәки Вәлидиҙең үҙенә шәхсән бүләк итеп бирелгән ’’Сыңғыҙнамә” әҙәби- тарихи ҡомартҡыһын айырып әйтергә кәрәк. Уны Ырымбурҙа уҡ Ризаитдин Фәхретдин һәҙиә иткән. Ҡулъяҙманың күсерелеү датаһы һижри 1019 сәнә, милади 1610 йыл. Йәғни был әлегә билдәле иң элгәрге күсеректәрҙең береһе.
Әҙәби әҫәрҙәрҙән Ә.Вәлиди тапҡан, танышҡан йә күсереп алғандарынан иң мөһимдәре: Ғәлишир Науаиҙың ’’Мәжалис әл-нәфаис”, ’’Хәмсә әл-мөтәхәйфин”, ’’Диуан әмир Науаи”, ’’Ғәраиб әл-сәфәр” ҡулъяҙма ҡомартҡылары. ’’Диуан солтан Хөсәйен Байҡара”, ’’Ҡоллиәт Садаи”,

’’Мәжмуғаи шиғыр Ғөбәйдулла хан Шәйбәни”, ’’Хөсрәү Дәһләүи”, ’’Диуан мәүләна Лотфи” ҡулъяҙмалары.
Был ҡомартҡылар араһында Ғэлишир Науаи, Хөсәйен Байҡара, мәүләна Лотфи әҫәрҙәре менән ҡатар ’’Ҡутадғу билик” боронғо төрки әҙәби йәдкәре ҡулъяҙмаһы айырым әһәмиәткә эйә.
Төрки һүҙлектәр, географик, этнографик яҙмалар үҙҙәре бер төркөм.
Ошондай ҡиммәтле ҡулъяҙма ынйыларҙы табып, танышып, күсереп йә алып ҡайтҡаны өсөн генә лә Әхмәтзәки Вәлиди күренекле археограф тип һаналырға хаҡлы.
Был йәһәттән дә ул шәрҡиәтсе ғалимдар араһында сенсацион ғәжәйеп һоҡланыу уята. Ҡайтышлай Ташкентта Төркөстан археологияһы йәмғиәте йыйылышында сығыш яһап, шәрҡиәтсе ғалимдарҙы табыштары менән таң ҡалдыра. Ҡазандағы хисап доклады иһә Әхмәтзәки Вәлидиҙең абруйын тағы күтәреп ебәрә. Йәш тарихсының археография өлкәһендәге табыштарын Санкт-Петербургта, хатта сит илдәрҙә лә ишетеп алалар. Уны пайтәхеткә саҡырып, Рәсәй Фәндәр академияһында сығышын тыңлайҙар, яҙмалары менән танышалар. ’’Записки Восточного отделения Императорского русского Археологического общества” журналының 1915 йылғы XXII томында ’’Восточные рукописи в Ферганской области” исемендәге мәҡәләһен академик В.В.Бар- тольд тәҡдиме менән баҫып сығарғандар. Төркиәлә ’’Төрк йорто” журналында ”Бер төрк ғалимына ҡарата күрһәтелгән иғтибар билгеһе” тигән баш аҫтында әңгәмәһен бирәләр.
В.В.Бартольд Әхмәтзәки Вәлидиҙе Петербургка, Фәндәр академияһы даирәһенә үҙ янына эшкә тартырға теләй. Петербург университетының шәреҡ факультетына, гимназия дипломы булмаһа ла, үҙе уҡырға инергә, үҙе етәкләгән Халыҡ-ара Урта Азияны өйрәнеү комитетына эшкә алырға һәм ислам әҫәрен һәм ҡулъяҙмаһын өйрәнеү өсөн Көнбайыш Европа илдәренә ебәрергә вәғәҙә итә. Ул Берлин, Вена, Париж, Лондон фондтарында шәреҡ сығанаҡтары менән шөғөлләнергә тейеш. Йәғни Ә.Вәлидиҙе төрки халыҡтарының, ислам мәҙәниәтенең тарихын төплө өйрәнер, үҙе шикеллерәк бер шәрҡиәтсе ғалим итмәксе ниәте.
Баш ҡалала фән даирәһенә нығыраҡ йәлеп итеү маҡсаты менән Рәсәй Фәндәр академияһы исеменән тағы Төр- көстанға, был юлы Бохара тарафына археографик командировкаға ебәрергә ҡарар ҡылалар.

Әхмәтзәки Вәлиди 1914 йылдың майында Бохараға килеп етә. Петербургтан, Фәндәр академияһынан килгән мосолман ғалимы булараҡ, уны ололап ҡаршылайҙар, алыҫ сәфәрҙәрендә оҙата йөрөйҙәр. Бохара, Ҡарши, Сәмәрҡәнд ҡалаларында, Бохара вилайәтенең ҡышлаҡтарында булғанда йәнә ҡиммәтле генә ҡулъяҙмаларға юлыға, байтаҡ фольклор, этнографик материалдар яҙып ала.
Бәхетленең табышы ҡайҙа ла аунап ята, ти. Ҡарши ҡалаһының баҙарынан үткәндә Әхмәтзәки бер дарыу һатыусының төрөп бирер ҡағыҙҙарына иғтибар итә. Ул иҫке төрки яҙма китаптың ҡағыҙ биттәре булып сыға. Китаптың йолҡоноп бөтмәгән биттәрен уҡып ҡарай — Ҡөрьәндең боронғо төркисә тәржемәһе ләбаһа. Дарыу урынына китаптың ҡалған өлөшөн 20 тингә һатып ала. Төрки телдең ислам дәүерендәге иң боронғо, унынсы быуатҡа ҡараған ҡулъяҙма ҡомартҡыһы шулай ҡулына килеп инә (һуңынан ул ошо уҡ әҫәрҙең ун дүртенсе быуатта Иранда илһанлылар һәм Алтын Урҙала Жужи хан улдары дәүерендә яҙылған нөсхәләрен Төркиәлә табып танышыр). Ҡайтышлай Ташкентҡа туҡталғанда был табышты шәр- ҡиәтсе ғалим А.А.Семенов күреп таң ҡала.
Ҡаршиҙа Әхмәтзәки Вәлиди тарафынан һатып алынған икенсе бер ҡиммәтле ҡомартҡы - Мәхмүт Васифи исемле заттың ун алтынсы быуат башында Тимер нәҫелдәре дәүерендә һираттың ижтимағи һәм мәҙәни тормошон тасуир итеп яҙған ҙур әҫәр, археограф сәйәхәтсебеҙ үҙе әйткәнсә, ул замандағы йәмғиәт тормошон, айырыуса шағир тасуир иткән был әҫәр ижтимағиәт һәм мәҙәниәт тарихын өйрәнеүсе ғалимдар өсөн баһалап бөткөһөҙ бер сығанаҡ булып хеҙмәт итәсәк.
Был сәфәрендә ул тағы байтаҡ ҡына ҡулъяҙма тарих китаптары, әҙәби-мәҙәни мәжмүғәләр таба. Шулар араһында Бохараның һәм Хорасандың ун етенсе быуаттан һуңғы тарихына ҡараған ҡулъяҙмалар, айырыуса ун етенсе быуатта Бохара үзбәк шағиры Имами тарафынан яҙылған ’’Хандар тарихы” йәки ’’Ханнамә” тигән боронғо төрк дастандары мәжмүғәһе әһәмиәтле. Петербургка ҡайтҡас, шәрҡиәтсе һәм тарихсының ’’Записки Восточного отделения Русского археологического общества” журналындағы (1916, 23-сө том, 245—246-сы биттәр) ’’О собраниях рукописей в Бухарском ханстве” баҫмаһына ҡарағанда, Әхмәт

зәки тапҡан, танышҡан ҡулъяҙма китаптарҙың шаҡтай төрлө һәм бай икәнлеге күренә.
Был сәфәрендә ул ҡайһы бер боронғо ҡәбер ташы яҙмаларын, Шәһрисәбздә Тимер нәҫелдәре заманына ҡараған биналарға төшөрөлгән яҙыуҙарҙың күсермәләрен ала. Был тарафтарҙа йәшәгән Лаҡай һәм Ҡарлыҡ күсмә ырыуҙарының тел, халыҡ ижады, ғөрөф-ғәҙәттәре, йолалары өлгөләрен туплауға әһәмиәт бирә.
Әлбиттә, ғилми командировка менән сыҡҡан Әхмәтзәки Вәлидиҙең Төркөстандағы төп маҡсаты ҡулъяҙма китаптар туплау, ҡайһы бер фондтар менән танышыу булһа ла, ул ил-халык күреп, был тарафты үҙенсә өйрәнеп тә йөрөй; яңы дуҫ-иштәр, фекерҙәштәр таба, төрки уҡымышлылар, ғалимдар, дәүләт, дин әһелдәре менән осраша. Ташкентта ул Әбүбәкер Диваев менән яҡындан танышып, дуҫлашып китә. Бында шулай уҡ башҡорт офицерҙарынан Көсөков, татарҙарҙан генерал Еникеев, ҡырғыҙ генералы Колчаков һәм Мирбәдәлиев, ҡаҙаҡтарҙан Нәҙер Түрәҡул, әле ул саҡта Петербург университеты талибы булған Мостафа Чокаев, үзбәктәрҙән, аҙаҡ атаҡлы шағир булып китер Сулпан, үзбәктәрҙән йәнә Менәүер Ҡари һәм Убайдулла Хужа, Сәмәрҡәндтән Мәхмүт Хужа Бәһбуди, Бохаранан Әхмәтйән Мәхдүм, тарихсы Полат Сали кеүек яҡын дуҫтар таба. Артабан уларҙың байтағы азатлыҡ өсөн көрәш юлында тоғро арҡаҙаштары булып китә.
Ғөмүмән, Әхмәтзәки Вәлидиҙең был 1913—1914 йылдарҙа Төркөстанға ике ғилми сәйәхәтен киләсәктә Төркөс- тан тарихы һәм мәҙәниәте менән шөғөлләнер мөһим фәнни йүнәлешенең ғәмәли башы, был тарафта йәйелдереләсәк ижтимағи-сәйәси эшмәкәрлегенең алды тип тә ҡарарға мөмкин.
Әле икенсе сәфәренең уңышлы барған юлы 1914 йылдың июль урталарында Германия менән Рәсәй араһында һуғыш сығыу айҡанлы өҙөлөп ҡала. Хәрби хеҙмәт йәшендәге йәш сәйәхәтсебеҙ Рәсәйгә, Санкт-Петербургтың үҙенә тиҙерәк әйләнеп ҡайтырға тейеш.
Баш ҡалаға ҡайтҡас, әллә Фәндәр академияһының ҡушыуы буйынса, әллә академик В.В.Бартольдҡа арҡаланып, Әхмәтзәки Вәлиди башта баштан-аяҡ фәнни эше, ғилми хисабы менән мәшғүл. Тәүҙә ғилми йәмғиәт йыйылышында ҡыҫҡаса хисап тота. Бартольд менән Радлов уның был сәйәхәте һөҙөмтәләренән бик ҡәнәғәт булалар. Ә.Вәлиди

үҙе яҙғанынса, Бартольд ” Фәндәр академияһына яҙма әҫәрҙәрен һаҡлап алып ҡалыуҙа, археографик һәм этнографик материалдар туплауҙа шул халыҡтарҙың тулы ышанысын ҡаҙанған урындағы ғалимдарҙың ни тиклем файҙалы булыуы Зәки Вәлиди сәйәхәте тарафынан тулыһынса иҫбатланды” мәғәнәһендә мәғлүмәт бирә.
Бер заман Вәлиди Петербургта шул Бартольд менән Радлов академиктарҙың ҡанаты аҫтында фәнни даирәләр эсенә инә: шәрҡиәтселәр йыйылыштарына йөрөй; аҙна һайын үтер ’’Радлов түңәрәге” ойошмаһында ҡатнаша, үҙе күпмелер ваҡыт ғилем донъяһына сума. Остаз ғалимдары- на сығанаҡтар табышыу, корректуралар уҡыу эштәрендә ярҙамлаша.
Шул уҡ ваҡытта ’’Төрк тарихы” китабының икенсе өлөшө өҫтөндә ныҡлабырак эшләй башлай. ’’Тәрктәрҙең Рәсәйгә ҡаршы күтәрелеше, урыҫтарҙың хоҡуҡи һәм иҡтисади яҡтан баҫым яһау ысулдары, нуғай һәм башҡорт йолаларының тарихы менән шөғөлләнә инем”, — ти ул был хаҡта.
В.В.Бартольд уға киләсәк пландары хаҡында Радлов түңәрәгендә мәғлүмәт бирергә тәҡдим яһай. Ихлас күңелдән риза була был тәҡдимгә. ”Был хаҡта 1914 йылдың 12 декабрендә булған йыйылышта һөйләгән һүҙемдә: ’’Бөгөн Рәсәй хакимлығында булған, Хазар диңгеҙенең көнсығышында һәм төньяғында йәшәгән төрки ҡәүемдәрҙең тарихын ун алтынсы быуаттан башлап бөгөнгө торошона тиклем өйрәнәм. Бының өсөн далала көн итеүсе ҡәүемдәргә, башҡорттарға ҡағылған закондарҙы һәм уларҙағы үҙгәртеүҙәрҙе, ер мәсьәләләренең тарихын, Щербина, Кузнецов, Румянцев, Скрупулев, Переплатчиков кеүек заттар туплаған һәм ошо көндә 40-сы томы сыҡҡан, мөһим өлөштәре ’’Күсмә халыҡтар идараһы” архивтарында ҡулъяҙма хәлендә һаҡланған материалдарҙан башлыса ҡаҙаҡ, ҡырғыҙ ерҙәре мәсьәләләрен тикшерҙем. Тарихты, бөгөнгө тормоштан алып боронғо дәүерҙәргә тиклем, аныҡ өйрәнеү юлын тотам, дала халыҡтарының ижтимағи тормошон һәм этнографияһын тикшереү ысулдарын һеҙҙән өйрәнергә теләйем, тип аңлаттым”, — ти ”Хәтирәләр”ҙә.
Бында ’’Төрк тарихы” китабының икенсе өлөшө буйынса өйрәнгән мәсьәләләре, уны нисек сағылдырырға теләүе, кемдәрҙән үрнәк алыуы ла ҡыҫҡаса әйтеп бирелгән. Петербургта йәшәүенән файҙаланып, Рәсәй үҙәк архивта-

рында тиҙерәк шөғөлләнеп ҡалырға тырышҡанлығын да белдерә ул. ’’Башҡорттар йәшәгән барлыҡ губерналарҙың статистикаһы һәм этнографияһы буйынса мәғлүмәттәр тупланым. Фәндәр академияһы архивында башҡорт, ҡаҙаҡ, нуғай хаҡындағы документтарҙы өйрәндем”, — ти.
һуғыш осоронда Әхмәтзәки Вәлидиҙең, һалдатҡа алынып, фронтҡа ебәрел е үе бик мөмкин. В. В. Бартольд уны һалдаттан ҡотҡарыу өсөн төрлөсә тырышлыҡ һалып ҡарай. ’’Шәреҡ телдәре мәктәбе”нә уҡытыусы итеп алдырыуҙы юллай. ’’Мәшһүр Чокан солтан Вәлиханов Петербургта Достоевский һәм уның дуҫтары менән ҡыҫҡа ваҡытта яҡындан танышкан кеүек, мин дә ’’Шәреҡ телдәре мәктәбе ”ндә уҡытыусы булһам, был мөхиткә инеп, аралашып китәсәгемде күрҙем”, — тип ебәрә. Ләкин был юл барып сыҡмай. Ҡаҙанға килеп, ’’Урыҫ булмағандар семинарияһы ”нда урыҫ мөғәллимлеге өсөн имтихан биреүе лә һөҙөмтәһеҙ ҡала. Әхмәтзәки мобилизация буйынса һалдатҡа алына. Мәгәр көткән теләк икенсе яҡлап асыла: һалдат шинелен кейергә өлгөрәме-юкмы, урыҫ булмағандар өсөн урыҫ теле уҡытыусыларын ғәскәри хеҙмәттән ҡотолдорорға, тигән закон сыға. Шулай һалдатлыҡтан, фронтҡа китеүҙән ҡотолоп ҡала Әхмәтзәки.
Ғилми эшмәкәрлегенең беренсе осорона йомғаҡ яһағанда Әхмәтзәки Вәлидиҙең Европа ысулында төрки палеография һәм археография ярҙамсы ғилемдәренә нигеҙ һалы- шыуын билдәләп үтергә кәрәк. Ғилми сәйәхәттәренә хисап рәүешендәге ’’Восточные рукописи в Бухарском ханстве” баҫмаларына ҡарағанда, ул ҡулъяҙмаларға тасуирламаны археография ғилеме талаптарына тулыһынса яуап бирерлек итеп, еренә еткереп башҡара. Ҡулъяҙманың әгәр авторлығы, даталары билдәле булмаһа, уларҙы асыҡлауға, мәғлүм ҡомартҡылар икән, бүтән варианттары менән сағыштырыуға, текстологик күҙәтеүҙәр яһауға ҙур иғтибар бирә. Һәр хәлдә, тәү сығанаҡтың һәр деталенә, теүәл йә ярты-йорто биттәренә хәтле төпсөп, сәкен-төкөнөнә, нөктә-өтөрөнә саҡлы тәфсилләп тасуирлай. Төрлө телдәге нөсхәләр менән иркен эш итә.
Бына миҫал өсөн ’’Восточные рукописи в Ферганской области” тасуирламаһынан атаҡлы ’’Ҡутадғу билик” ҡулъяҙма варианттың нисек тасуирланыуына диҡҡәт итәйек.

арабскими
буквами. Правописа
ние заглавия такое же, как в каирском списке [1], но по разночтениям наманганский список часто ближе примыкает к венскому, чем к каирскому. Ҡаһирә вариантын (спи- согын) бит аҫтында күрһәтеп үтә: 1 текста каирского списка см. в издании В.В.Радлова, Das Kutadku Bilik, Theil II, St.P 1900-1910, 3. III-XXIV, 240-298, 536-544 и примечания к другим страницам.
Тасуирлама артабан шулай дауам итә:
Заглавие приводится, между прочим, в следующих стихах 2: (Беҙ был ғәрәп хәрефтәрендәге цитатаны транскрипцияла хәҙерге кириллица хәрефтәрендә бирәбеҙ): Китап аты урдум Ҡутадғу билик,
Кутадғу уҡыйғлыға тутса иликЗ,
Сүзем сүзләдем мән бәтидим битик,
Сунуб ики узунны тутғу илик.
Кеше ики узунны тутса кутун Ҡутадмаш булур бу сүзем чин бутун.
В каирском списке этого места нет: ср. W.Radloff, op. cit, s.XV соответствует 22, 6-8 факсимиле венского списка (изд. В.В.Радлова, С-Пб. 1890; ср. Das Kutadku Bilik, Theil
s. 38).
В венском списке эти два стиха (с вариантами) в обратном порядке.
Ғәли Хәсән бин Арслан хан, так что, по-видимому, отпадает предположение В.В.Бартольда (Пам. кн. Семир. обл. 1898 г., стр. 98) о тождестве этого Бугра хана с Бугра ханом Хуруном, сыном Кадыр хана.
Йәки бына тәуарих ҡулъяҙма китаптарынан Йәздиҙең ”3афарнамә”һенә һәм "Тарих Мирзашаһ Мәхмүт Чурас”- ҡа тасуирнамә: ”В Ташкенте я ознакомился с частью собрания рукописей туземца Баки-Джан-Бея; из них наиболее интересны следующие:
вместе
с предисловием (гЦш ^_>Ь_^)-
Прекрасная рукопись с 12-ю иллюстрациями; список 1038-1629 г. Содержание иллюстрации:
а)
Свадьба сына Тимура Джехангира в 775/1374 г.
б)
Тимур на войне в 782/1380 г. (первый поход на Иран).
в)
Сражение в Секстане.
г)Война
в Персии в 788/1386 г. (второй поход на Иран).

д)
Взятие Исфахана в 789/1387 г.
е)
Битва в долине Юлдуз с войсками Хызр-Ходжа хана в 791/1384 г.
ж)
Битва с Тохтамышем при Кундузче ([image: image6.jpg]


)
в
793/1391 г.
з)
Война против Египта.
и)
Война с Мухаммед султаном (?)
к) Пир Тимура после победоносной войны с Тохтамышем.
л) Свадьба.
3)[image: image7.jpg]L s ou,U



история
владетелей Кашгарии и Восточ
ного Туркестана, составленная мирзою Ших-Махмуд-Чу- расом по поручению Джаиатагда Исамила-хана (1670-1682). Рукопись посредственным, по четким насхом, состоит из 170 страниц в 40 д.л.: заголовки следующие:
л. 1-2[image: image8.jpg]515 a5 yés alulw g g 55




Ошонан баҫма тасуирламаның 11—16 биттәрендә биш бит буйынса ҡулъяҙма ҡайһы биттә ҡайһы йылғы ваҡиғалар бәйән ителеүе исемләп аңлатылып сығыла. Тасуирлама шундай юлдар менән тамамлана:
’’Таким образом, книга оканчивается рассказом о событиях 1670 года. Сведения о событиях до 1546 года заимствованы автором[image: image9.jpg]


мирзы
Хайдара, причем он в
некоторых местах сам ссылается на это сочинение; но о событиях после 1576 года он мог дать такие подробные сведения благодаря только рассказам достоверных лиц. Автор анонимного турецкого сочинения, использованного В.В.Бартольдом, без сомнения пользовался сочинением Шах-Махмуд-Чураса”. (Восточные рукописи в Ферганской области, стр. 10-17).
Төркөстанға 1913-1914 йылдарҙа яһаған ике ғилми сәйәхәтендә алып ҡайтҡан йәки танышҡан ҡулъяҙма китаптарға был тасуирламаларынан тыш ҡайһы берҙәренә шул йылдарҙа уҡ, ҡайһыларына һуңынан кире ҡайта. Улар хаҡында ғилми-тикшеренеү мәҡәләләре йәиһә китаптар яҙа, иң кәрәкле тигәндәрен, ҙур текстологик эштәр атҡарып, киң аңлатмалар биреп, баш һүҙҙәрен яҙып, баҫмаларға әҙерләй.
Әлегә улар араһынан Ә.Вәлйди тәүге сәйәхәтенән ҡайтҡас та яҙылған һәм 1914 йылда декабрҙә ’’Йолдоз” гәзитенең дүрт һанында баҫылған, шул уҡ йылында Ҡазанда

айырым китап итеп тэ сығарылған ’’Лотфи һәм уның диуаны” исемле хеҙмәтенә туҡталып китәйек. Был хеҙмәт Әхмәтзәки Вәлидиҙең өлгөрлөгөн һәм әҙәбиәтсе булараҡ маһирлығын танытыу йәһәтенән үҙе бер әһәмиәткә эйә.
Әхмәтзәки Вәлиди үҙе әйткәнсә, Лотфи исемле сығатай шағирының шиғырҙар диуанын Ҡоҡанд ҡалаһында Юныс- йән Хужа Мөхәммәттең ҡулъяҙмалар коллекцияһынан табып таныша. Был нөсхәнең тәүге һәм аҙаҡҡы биттәре туҙып төшөп юғалған, ҡалғаны барлығы 24 биттән ғибәрәт була. Икенсе йылдың йәйендә Бохара ханлығына сәфәрендә Карши ҡалаһында Әхмәтзәки XIV быуат шағиры Лотфиҙың тағы бер нөсхәһен табып ала.
Ғилми сәйәхәттәренән ҡайтып, был ҡулъяҙмалар менән шөғөлләнә башлағас, Петербургтың Азия музейында төрлө китаптар араһында Лотфиҙың тағы бер диуанына юлыға. Эҙләнә торғас, Лотфи шиғырҙарының йәнә бер — дүртенсе варианты Германияла Гота ҡалаһы китапханаһы фондында һаҡланғанын белә. Үҙе тапҡан ике нөсхәне һәм Петербургтың Азия музейындағы нөсхәһе менән сағыштырып өйрәнә башлай. Өс нөсхәнең дә тулы түгеллеген асыҡлай. Шуларҙың өсөһөн бергә ҡушҡандан тулы ғына йыйылма диуан тексы барлыҡҡа килә.
Бығаса Лотфиҙың тәржемәи хәлен һәм шиғырҙарын тикшереү менән шөғөлләнгән ғалим булмаған икән - быныһын да асыҡлай ул. Лотфи тарих төпкөлөндә тамам онотолоп ҡалған.
Архивтарҙа, ҡулъяҙма һәм иҫке баҫма китаптарҙа соҡсона торғас, Әхмәтзәки Вәлиди шуны белә: заманында, XV быуатта Лотфи бик мәшһүр төрки шағир булған икән. Ғә- лишир Науаи "Мәжәлөс ән-нәфаис” тигән китабында уның хаҡында: ’’Мәүләнә Лотфи ғәләйһи ир-рәхмәти үҙ заманының мәлик әл-ҡәләме (һүҙ оҫтаһы) ине. Фарсы вә төркиҙә нәзире (тиндәше) юҡ ине”, — тип юғары баһалап яҙған.
Мәүләнә (остаз) Лотфиҙың тәржемәи хәлен дә Әхмәтзәки Вәлиди яйлап аяҡҡа баҫтыра: Лотфи 897 йыл шағбан- дың ун етенсе көнөндә (1492 йылдың 14 июнендә) 99 йәшкә етеп вафат булған. Тимәк, ул 797 һижри, 1395 милади йылында тыуған. Йәшлегендә сәнғәт ғилемен яҡшы өйрәнгән, фарсыса һәм төркисә шиғырҙар яҙған. Тасаууф тәриҡәте менән яҡынлашып, суфый шағирға әйләнгән. Фарсыға ҡарағанда төрки шиғырҙары күпкә камил булып, халыҡ араһында популярлыҡ яулаған. Мәүләнә Жәми

кеүек бөйөк шағир һәм хаким зат Лотфиҙы ихтирам иткән, шиғриәтен юғары нарыклаған. Хөсәйен Байҡара хан уға эйәреп шиғырҙар яҙған.
Шиғырҙарынан тыш, Лотфи Тимерландың тормошо һәм яу юлдары тураһындағы ’’Зафарнамә” исемле тарихи китап буйынса ун мең шиғыр юлдарынан торған дастан да ижад иткән.
Лотфиҙың хәҙерге көнгәсә һаҡланып ҡалған диуанда- рындағы шиғырҙары мотлаҡа ғәзәлдәрҙән, мөхәббәт шиғырҙарынан ғибәрәт, ти Вәлиди. Уларҙы төркөмләп, бик күп миҫалдар килтереп, күҙәтеү яһай. ’’Мөхәббәт шиғырҙарында Лотфи үҙенең имамы булған Низами һәм Жәмиҙәр- ҙең эҙҙәренә баҫып бара, - тип яҙа. — һәм шулар кеүек үк мәхбүбәһенең (һөйгәненең) ҡояштан да нурлы йөҙҙәрен, бөтә донъяны әсир итә торған һәм ”нун” хәрефенең дуғаһына оҡшаған ҡаштарын, ҡараңғы төн кеүек ҡара сәстәрен, ”мим” хәрефенең эсе ҡәҙәр тар, бал саҡлы татлы ауыҙҙарын, ҡылдан нескә билдәрен һөйөп тасуирлай”. ’’Беҙҙең был шағирҙарыбыҙҙың (йәғни Лотфиҙың — Ғ.Х.) шиғырҙарын ул замандағы төрк интеллигенттары, шағир вә әҙиптәре бик яратҡандар һәм шундай шиғырҙарҙы яҙа алғаны өсөн ул заманғы төрк әҙиптәренең хужаһы, тип атағандар”, — ти автор.
Ошо тапҡан ҡулъяҙма ҡомартҡылары менән Әхмәтзәки Вәлиди төрки, хәҙер үзбәк классик шағиры иҫәпләнгән Мәүләнә Лотфиҙы әҙәбиәт өсөн яңынан аса асылда. ’’Лотфи һәм уның диуаны” исемле китабы — Ә.Вәлиди алда бөтөн бер система рәүешендә өйрәнәсәк төрки халыҡтары әҙәбиәтен тикшеренеүҙе уңышлы башлап ебәргән төплө хеҙмәте, тип һаналырға лайыҡ.
Тимәк, Әхмәтзәки Вәлиди-тарихсының эшсәнлеге тәүге осоронан уҡ археограф, текстолог, телсе һәм әҙәбиәтсе маһирлығы сифаттары менән үрелеп бара.
ИКЕ УРТАЛА
Ун һигеҙ йәшендә тыуған йортон ташлап ситкә сығып китһә лә, Әхмәтзәки Вәлиди сараһыҙҙан эмиграцияға киткәнсе тыуған яғы менән араны һис өҙмәне. Ҡазанда уҡығанда ла, Петербургта сағында ла һәр йәйен тыуған яғына

ҡайтып йөрөнө. Туған мөхите, Башҡортостаны уны үҙенә мең төрлө ептәр менән бәйләгәйне.
Цивилизациялы ҡала мөхитенә инә, белеме тәрәнәйә, донъяға ҡарашы киңәйә барған һайын, туған мөхите, туған халҡының әхлаҡ сифаттары уға күп йәһәттән өҫтөнөрәк кеүек тойола. ”Был мөхиттең маҡтауға лайыҡ байтаҡ сифаттары бар ине, — тип яҙыр ул аҙаҡ. — Улар бер-бе- реһенә самими рәүештә тоғро, ихтирамлы, һәр эштә тәүәккәл, ихлас, әммә үлсәүле, бөтәһе лә һәләт эйәһе, фанатизмдан, эскелектән һәм һәр төрлө боҙоҡлоҡтарҙан бик алыҫ торалар ине... Мин үҫкән был мөхит кешеләре һис кемде йәберләмәҫкә, кешенең хәтерен ҡалдырмаҫҡа тырышты, улар араһынан байтаҡ күренекле шәхестәр сығасаҡ ине”.
Ошо мөхит, туған башҡорт халҡы Әхмәтзәки Вәлидиҙе ана шулай саф күңелле, намыҫлы, идеалдарына тоғро ҡонар шәхес итеп тәрбиәләшә лә. Туған яғының бай тәбиғәте, биләм-биләм иркен ерҙәре, хозур йәйләүҙәре, мәғрүр тауҙары, халҡының һәүетемсә көнкүреше, күркәм ыҙан-йолалары, ғөрөф-ғәҙәттәре инсафлы, ирек һөйәр зат итеп үҫтерешкәндер.
Шул уҡ ваҡытта ғилемгә, юғарыға, киңлектәргә ынтылған Әхмәтзәкиҙе ҡала цивилизацияһы менән ауылдың ҡәҙимге тәбиғәте, мөхите, үҙ-ара бер-береһенә тартып, уны баштараҡ йыш ҡына урталыҡта ҡалдыра кеүек. Былар, үҙ нәүбәтендә, мулла ғаиләһендә үҫкән, мәҙрәсәләрҙә һабаҡ алған Әхмәтзәки Вәлидиҙең донъяға ҡарашы үҫешендә, айырата дин менән фән, иҫке һәм яңы идеология, әҙәп- әхлаҡ принциптары мәсьәләләрендә мәғлүм бер ҡаршылыҡтар тыуҙыра.
Исламға, ғөмүмән, дингә мөнәсәбәттә, мәҫәлән, атаһы һәм Хәбибназар бабаһы араһында уның менән киҫкен фекер айырмалыҡтары булып, ҡырҡыу хәлдәр ҙә килеп сыҡҡылай. Донъяуи ғилемдәрҙе тәрәнтен үҙләштерә барған Әхмәтзәки, әлбиттә, дини тәғлимәт ҡанундары эсендә сикләнеп ҡала алмай. Уның дингә ҡарашы үҙгәрә, тәнҡиди фекерҙәре көсәйә. Әммә ул динде ҡырҡа инҡар итеүсе, мосолманлығынан ваз кисеүсе лә түгел. Динилек менән донъ- яуилыҡтың ике уртаһында торғандай ул.
Ҡазанда уҡытып йөрөгәндә бер йәйҙе ауылға ҡайтҡанында бер ғилемле генә мәхдүм талип менән дин, ислам хаҡында бик оҙаҡ фекер алышып һәм бәхәсләшеп йөрөй

ҙәр. Был талиптың үтенесе буйынса Әхмәтзәки дингә ҡарашының төп айышын уға яҙып бирә. һаҡланып ҡалған был ете битлек яҙманы Ә.Вәлиди тураһында хеҙмәт яҙған немец ғалимы Фридрих Бергдольт исламға ҡарата бер манифест тип атай. ’’Хәтирәләр” китабынан белеүебеҙсә, уның ҡыҫҡаса мәғәнәһе шунан ғибәрәт: ’’Менәүәр иксан (уҡымышлы кеше) өсөн дин ғаләмдә ниндәйҙер илаһи рух хаким итеүенә һәм бөтә донъя уның тарафынан етәкселек ителеүенә ышаныуҙан тора. Фекер эйәһе булған кеше был юғары рухи ысынбарлыҡ менән бәйләнеш эҙләй. Бал ҡорто кеүек миллиард күп төрлө мәхлүктәрҙе, иҫәпһеҙ ғаләм- дәрҙе яратҡан Алланың эше — йәшәү ҡанундарын һәм тәбиғәт закондарын булдырыу. Тормоштоң һәм ысынбарлыҡтың башланғысын һәм ахырын, әхлаҡ һәм киләсәк тормош мәсьәләләрен яҡшы аңлауҙан, тәжрибәле булыуҙары, башҡалар белмәгән күп нәмәләрҙе белеүҙәре һөҙөмтәһендә донъяның серҙәренә төшөнгән һәм хоҙай тәғәләгә яҡын булған күренекле шәхестәр кеше араһында пәйғәмбәр булып танылыр. Был пәйғәмбәрҙәр кешеләргә үҙҙәренең фекерҙәрен һәм идеяларын төшөндөрөү өсөн тарихи хикәйәттәрҙе халыҡ аңына барып етерлек һәм инандырырлык формала аңлаталар. Тәңре Ҡөрьәнде бөтә хәрефтәре, һүҙҙәре менән ошо килеш барлыҡҡа килтергәнме, әллә тик мәғәнәһен генәме? Ул хаҡта ғалимдар төрлө фекер әйттеләр. Хәҡиҡәт шул: пәйғәмбәр шул замандағы ғәрәптәргә аңлатыу эшен уларҙың аңына ярашлы рәүештә башҡарған, быны Ҡөрьәндәге хәреф һәм һүҙҙәр генә түгел, ундағы ҡисса һәм фекерҙәр ҙә күрһәтеп тора”.
Быларҙан ун туғыҙ-егерме йәшлек Әхмәтзәкиҙең ғаләм менән хакимлыҡ иткән ниндәйҙер рухи ҡеүәт, йәғни Алланың барлығын, илаһи ҡанундар йәшәүен танығанын, әммә уларҙы донъяуи, материалистик нигеҙҙә аңлатҡанын асыҡ күрергә мөмкин.
Атеистар ҡарашына ҡаршы килеп, ул:
’’Ләкин
ғаләмдең ниндәйҙер аҡыллы һәм алдан күрә белгән бер рухи көс тарафынан барлыҡҡа килтерелеүен, күп төрлө рәүештә тәбиғи ҡанундар идараһында булыуын инҡар итеүселәрҙең фекерҙәре мине һис ваҡыт ҡәнәғәтләндермәне. Алла һәм дин кешелек донъяһында хаким иткән бер хәҡиҡәт”, - ти.
Икенсе урында тағы ҡәтғиерәк рәүештә шулай яҙа: ” Кеше ғаләмде барлыҡҡа килтереүсегә ҡарата үҙенең хай-

ран ҡалыуын теге йэки был дини ҡараш рәүешендә кәүҙәләндерергә бурыслы, мөшкөл сәғәттәрҙә шул хоҙай тәғәләгә һыйынырға, быны атаһы һәм әсәһе өйрәткәнсә эшләргә һәм уның үҙ дине хаҡында төҙөк һәм тулы төшөнсәһе булырға тейеш. Дин кешенең донъя ҡороу эштәренең алдына сығырға, ихтыярын артыҡ сикләргә, уның аяҡтарына тышау булырға тейеш түгел. Исламиәтте лә тәрән рухи дин тип ҡабул итергә кәрәк”.
Ул, дини выждан иркен ҡыйыу яклауы менән бергә, кешегә нәмәне һайлау-һайламауҙы үҙ иркенә лә ҡалдыра. Был йәһәттән уның деистик ҡарашта торғанлығы ла аңлашыла. Ул гүйә материалистик һәм идеалистик ҡараштарҙы берләштереберәк, шуларҙың урталығында торған кеүек. ’’Минең дин менән мөнәсәбәтем деист доктор Дрей- перҙыҡы кеүек, ә мосолманлығым Ҡөрьәндең ижад ите- леүен белгән ғәббәссе Хәлиф әл-Мәмүндеке һәм либерал мотазиЛиттәрҙеке ҡәҙәр”, — тип ебәреүе лә юҡка түгел (Дж.в.Дрейпер — инглиз ғалимы, деизмды яҡлаусы; Мәмүн Ғәбделғәббәс Ғабдулла — 786—833 йылдарҙа йәшәгән ғәрәп хәлифе. Мотазилиттәр Ҡөрьәндең Алла тарафынан индерелеүе хаҡындағы фекергә тәнҡит менән ҡарайҙар һәм исламды боронғо грек философияһына яраштырырға тырышалар).
Хөрмәт иткән диндар мулла атаһы менән имам хатип һәм мөҙәрис бабаһы алдында Әхмәтзәкигә көфөр һүҙ һөйләп йөрөгән бер дәһри булып күренмәү һәм хаҡ мосолман булып ҡалыу ҙа шунса мөһим ине. Шуға улар менән аңлашыу һәм килешеү бик кәрәк.
Выждан хөкөмө рәүешендәрәк барған ғаилә эсендәге әңгәмәләшеү һәм килешеүҙә Хәбибназар Үтәки былай ти:
— Улым, ят мөхиттәрҙә аралашаһың, күп уҡыйһың, әлбиттә, фекереңдә үҙгәрештәр бар, буласаҡ. Әммә беҙ һинең һәр саҡ мосолман булып ҡаласағыңа һәм Ҡөрьәнде яратыуыңа ышанабыҙ. Ләкин эш шунда, башыңа килгән, әммә халыҡ ҡабул итә алмаҫ көфөр һүҙҙәр һөйләмә, бигерәк тә ҡағыҙға яҙма. Бынан дошмандарың файҙаланыр, беҙҙең йөҙгә ҡыҙыллыҡ килтерер. Шуны төшөн.
Истиҡамәт ни икәнен беләһеңдер, тим. Хаҡ тип иҫәпләгән юлыңды шикләнмәйенсә дауам итеү — истиҡамәт. Эштәрҙе ситкә ташлап, бөйөк юлдан юғарыға сыға белеү. Исламда истиҡамәт, — выжданыңа тоғро булараҡ, тормош

юлыңды дөрөҫ дауам итеү ул. һин дэ ғилем юғарылыҡтарына күтәрелгәндә был эштә, иманың камил булып, истиҡамәт юлы менән барһаң, маҡсаттарыңа һис шикһеҙ ирешерһең, — тине.
Был ысындан да атаһы һәм бабаһы менән генә түгел, ғаиләһе, тыуған йорто, халыҡ инанысы хаҡына килешеп һәм аңлашып йәшәү өсөн выждан һүҙе лә ине. Ғилем юғарылыҡтарына күтәрелеү өсөн дә истиҡамәт кәрәк ине.
Әхмәтзәки Вәлиди исламда асылда дини фанатизмды һәм теократизмды ҡабул итмәй. ’’Теократизм — төркиҙәр өсөн баш бәләһе булған зиһиниәттер (идеология) ”, — ти ул.
Хәҙер ситтә, ике арала йөрөүҙәр ҙә етер кеүек уға. 1915 йылдың көҙөндә ул, Өфөгә ҡайтып, Ғосмания мәҙрәсәһенә төрки халыҡтар тарихы менән төрки әҙәбиәттәрен уҡытырға мөғәллим булып урынлаша. Был уны һалдатҡа алыуҙан да ҡотҡара.
Шулай уның алыҫ сит яҡтарҙа уҡып-уҡытып йөрөүҙә- ре, тәүге осор ғилми эшмәкәрлеге осланғандай итә.
Икенсе бүлек
СӘЙӘСИ КӨРӘШ МАЙҘАНЫНДА
Милләтебеҙ хоҡуҡтарын һәм хөрриәтен һаҡлау юлында хәлемдән килгән ҡәҙәр көрәштем.
Әхмәтзәки Вәлиди
ИЖТИМАҒИ-СӘЙӘСИ ЭШМӘКӘРЛЕГЕНЕҢ БАШЛАНЫУЫ
Февраль революцияһы башланыу менән, Әхмәтзәки Вәлиди көрәш майҙанына атлыға. Был уның өсөн көтөлмәгән хәл түгел ине, әлбиттә. Азатлыҡ, халыҡтың үҙаллылығы, дәүләтселеге өсөн көрәш осҡоно уның бала сағынан уҡ башҡорт яуҙары, уның батырҙары, ил аҙаматтары хаҡында тарихтар, легендалар, йырҙар аша зиһене һәм күңеленә һалынғандыр. Үҙ ата-бабаларынан Иштуғандың шул яуҙарҙа шәһит булып ятып ҡалыуы тынғыһыҙ хәтирәгә әүерелгәндер. Үҙе яҙғанса, был йәһәттән уға тарихсы Морат Рәмиҙең ’’Тәлфиҡ әл-әхбәр”е ише китаптар ҙа күп нәмә бирә. Ҡазанда саҡта революцион рухлы, йәшереп баҫма китаптар менән танышырға ла яйын таба ул. Өфөлә социал- демократтар менән социал-революционерҙар даирәһенә яҡыная. ’’Улар арҡыры батша хөкүмәтенә ҡаршы яҙылған байтаҡ нәшриәт ҡулыма эләкте. Был нәшриәт аша сит илдәге урыҫ революционерҙары араһындағы сәйәси фекер йүнәлештәрен өйрәндем. Социализм мине ул дәүерҙә башлыса бер тәғлимәт рәүешендә ҡыҙыҡһындыра ине”, — тип яҙа ул.
Төркөстанға ике тапҡыр сәйәхәте лә фәҡәт ғилем эше менән генә сикләнмәгәйне. Ул Фирғәнәлә булған саҡта, урындағы социал-революционерҙарҙан Өфө яҡташы Вадим Чайкин менән күп тапҡырҙар күрешеп, ике телдә — урыҫса һәм төркисә ’’Төркөстан тауышы” (’’Голос Туркестана”) исемле гәзит сығарырға һөйләшәләр. Ниәттәре — ошо тирәгә революцион рухлы мосолман уҡымышлыларын берләштермәкгә.
Был осорҙа әле Әхмәтзәки Вәлиди революцион идеяларға башлыса теоретик планда ҡарай. ”Мин, теге йәки был сәйәси хәрәкәт фәнгә таянып һәм үҙенең эске рухи мөмкинлектәренә ярашлы рәүештә башҡарылырға тейеш

тигән фекерҙә инем ”, — ти. Шул уҡ ваҡытта ул урыҫ һәм бүтән телдәрҙәге китаптарҙан, Һирәк баҫмаларҙан тарихты өйрәнгәндә төрлө болаларға, халыҡ хәрәкәтенә бәйле мәғлүмәттәргә айырыуса ныҡ иғтибар итә башлай. Шул замандарҙа ҡаҙаҡтарҙың солтан зат Ғәлихан Бүкәйхан, Сәлимгәрәй Йәнтүрин атлы уҡымышлылары менән йыш ҡына ҡаҙаҡ, башҡорт күтәрелештәре тирәһендә Һүҙ алып ба- рыуҙары ла һис осраҡлы түгел. ’’Сәлимгәрәй солтан минең ҡыш айҙарында Петроградҡа килеүемде һәм Рәсәйҙә барған революцион әҙерлектәр менән таныштырыуымды бик тә теләр ине, — тип яҙыр Әхмәтзәки һуңынан. — Икәүҙән- икәү һөйләшкәндә ул мине, сәйәсәттең бөтә тәрәнлеген аңларға һәләтле бер егет, тип баһалауы хаҡында әйтте”.
Шулай Әхмәтзәки үҙе артыҡ абайлап тормаҫтан сәйәси эштәргә тартылды. Заманаһы, форсаты шундай ине.
Әмәленә ғәмәле: Ғосмания мәҙрәсәһендә уҡытып йөрөгән еренән Әхмәтзәки мөғәллимде мосолмандарҙың бер ҙур йыйылышында, Думала мосолман фракцияһына ярҙамға Өфө вилайәтенән бер вәкил итеп һайлап, 1915 йылдың аҙағында Петроградҡа ебәрмәһендәрме! Сәлимгәрәй солтан, ҡала зыялылары теләгәне улар тырышлығы менән йәһәт кенә ғәмәлгә ашырылды ла ҡуйҙы.
Петроградтың, Дәүләт Думаһының ҡайнаған сағы. Унда мосолман депутаттар күп түгел. Бары алты бөртөк. Шуның да, сәйәсәт һәм хоҡуҡ мәсьәләләрен тәрәнтен төшөнөп, Рәсәй мосолмандарының мәнфәғәтен яҡларлыҡ һәләт һәм ҡеүәт кенәләре үтә самалы. Улар булдыҡлы ярҙамсыға, төплө сығыштар, программа проекттары әҙерләр вәкил затҡа мохтаж.
Шулай Петроградта Думаның мосолман фракцияһы янында Төнъяҡ Кавказдан һайланып килгән осетин Әхмәт Цаликов, Төркөстандан — ҡаҙаҡ Мостафа Чокаев, Ҡырымдан — ҡырым татары Исмәғил Лиманов, Башҡортостандан Әхмәтзәки Вәлиди вәкиллеге составында бюро эшләй башлай. Улар мосолман фракцияһы Думаға сығарыр мәсьәләләрҙе бергәләп әҙерләйҙәр. Әхмәтзәки Вәлиди бер нисә декларацияны әҙерләшә. Дума депутаты, аҙаҡ Ваҡытлы хөкүмәттең башлығы булыр А.Ф.Керенский ҡатнашлығында фронтҡа эшсе итеп алынған төркөстанлылар мәсьәләһе менән шөғөлләнә. Ул хеҙмәткә алынғандар эше менән танышыу өсөн Мостафа Чокаев менән бер-ике тапҡыр фронтҡа барып әйләнә. Шунан Думаның сәйәси даирәһе эсенә сума.

Тора-бара Петроград тормошо, ғалимдар, яҙыусылар мөхите, ҡайһы бер күренекле дәүләт һәм йәмәғәт эшмәкәрҙәре менән танышырға яйын таба... ’’Миңә яҡын булған мөхит дворяндарға ҡаршы сыҡҡан һәм күбеһе социалист булған киң төшөнсәле зыялылар, башлыса социал-револю- ционерҙар ине”, — ти Әхмәтзәки үҙе. Шул даирәнән танышҡандарынан береһе — атаҡлы Максим Горький. Урыҫ яҙыусыһы уға үҙҙәре нәшер иткән Рәсәй халыҡтары мәҙәниәте һәм әҙәбиәте серияһынан ’’Рәсәй мосолмандары” йыйынтығын әҙерләү эшен тапшыра. Шул эш менән Пет- роградтың Үҙәк дөйөм китапханаһында йыш ултыра, Рәсәйҙә сыҡҡан мосолман баҫмаларын, гәзит-журналдарын ҡарап сыға. Шулай баҫылған һәм баҫылмаған әҫәрҙәрҙән һайлап бер ҙур томлыҡ төҙөй. М.Горький китапҡа ҡыҫҡаса инеш һүҙ яҙа. Ләкин һуңынан революция ваҡиғалары ҡуйырып китеү арҡаһында китап сыҡмай ҡала. Ә.Вәлиди уның бер ни тиклем материалын аҙаҡ үҙенең ’’Бөгөнгө Төркөстан һәм уның яҡын тарихы” исемле китабында файҙаланасаҡ.
Максим Горький Әхмәтзәки Вәлидиҙе бер саҡ Петроград менән Финляндия араһында урынлашҡан йәйге дачаһына саҡыра; шунда Рәсәйҙең урыҫ булмаған милләттәрҙең хоҡуҡтары хаҡында фекерләштек, башҡорт халҡы хаҡында һорашты, ти ул. Мосолман фракцияһы эшенән бушанған араларҙа Петроградтың урыҫ шәрҡиәтсе ғалимдары менән яңынан бәйләнештәр урынлаштыра. Азия музейы һәм география йәмғиәте фондтарында ғилми эш менән шөғөлләнгеләп ала, күп сығанаҡтар менән таныша. Пайтәхеттә тупланған мосолман зыялылары, талиптары менән аралаша. Шул саҡта танышҡандарҙан Мостафа Чо- каев, Ильяс Алкин, Ғәлиәкбәр Төпчибаши, Ҡаҡажан Бердиев, Ғайса Ҡасҡындай, Солтанбәк Мәмлиев кеүек заттар инҡилап йылдарында азатлыҡ өсөн көрәштә иң яҡын дуҫтары һәм аркаҙаштары булып китер.
В.Бартольд, В.Богородицкий, Н.Катанов кеүек иң яҡын күргән ғалимдарға ”был сәйәси вазифалы-ваҡытлы эш. һеҙҙең мине фән әлкәһендә үҙ урыным һәм һүҙем буласаҡ кеше итеп күреүегеҙ миңә терәк буласаҡ”, — тип хаттар яҙһа ла, Ә.Вәлиди инҡилап тулҡындары менән бергә сәйәсәткә инеп китеүе арҡаһында оҙаҡ йылдарға фән эшенән айырылаһын әле һиҙмәй ине.

Рәсәйҙә 1917 йылдың февралендә башланған инҡилап — Февраль революцияһы Әхмәтзәки Вәлидиҙе шаулы көрәш тулҡындары эсенә, сәйәси алыш майҙандарына өйөрөлтөп алып инә. Урамдарға байраҡтар, ҡорал күтәреп сыҡҡан эшселәр, һалдаттар ташҡынын үҙ күҙҙәре менән күрә, үҙе үк ашҡынып шул ағымға ҡушыла. Үҙенә пистолет һатып ала. ”Йә, раббым, ошоноң менән минең милләтемә лә ҡотолоу юлы ас”, - тип доғалай һүҙҙәрен ҡабатлай ул. ”Мин был инҡилапты уның төп сығанағы булған Преображенский казармаһында башланған мәлендә үҙ күҙем менән күрҙем һәм үҙемде бәхетле итеп тойҙом”, — тип яҙыр ул аҙаҡ.
Инҡилап айҡанлы Дәүләт Думаһының, фракцияларының хәле айҡалып, аҫты-өҫкә килгәндәй итә. Бәхәстәр ҡуйыра, фирҡәләр тартышы көсәйә. Инҡилаптың тәүге аҙнаһынан уҡ төбәктәрҙән — Кавказдан, Себерҙән, Ҡаҙағстан- дан, Ҡырымдан мосолман сәйәси вәкилдәре килә башлай. Улары Рәсәй мосолмандарының дөйөм конгресын йыйыуҙы һорай. Тимәк, платформаларҙы асыҡларға, ойоштороу эштәрен башларға кәрәк. Фракцияның, бюро ағзаларының күбеһе, инҡилаптан файҙаланып, Рәсәйҙә демократик йөмһүриәт төҙөү яҡлы. Әхмәтзәки Вәлиди, Сәлимгәрәй Йәнтүрин тарафдарҙары ерле йөмһүриәттәр федерацияһы идеяһын алға һөрә. Ана нисек баштан уҡ Әхмәтзәки Вәлиди үҙ платформаһын ап-асыҡ билдәләй.
Форсаттан тиҙерәк файҙаланмаҡ шарт: Мосолмандар конгресын нисек ойоштороу, программаһын төҙөү өсөн Ә.Вәлиди менән бер нисә бюро ағзаһы Финляндияның үҙәге Гельсингфорсҡа ебәрелә. Хельсинкиҙа осратҡан бер ауылдашы әйтмешләй, шулай батшаның эше боҙолдо, Зә- киҙең көнө килде.
Петроградта 27 мартта Мосолмандар конгресын нисек үткәреү хаҡында ойоштороу йыйылышы үтә. Уға күпме ағза, кемдәрҙе саҡырыу, конгресс программаһы һ.б. мәсьәләләр тикшерелә. Ә.Вәлиди, Рәсәй мосолмандары статистикаһы һәм этнографияһы буйынса тулы мәғлүмәт биреп, 600 самаһы делегат саҡырырға тигән тәҡдим менән сығыш яһай. Ҡаҙандан килгән Ғаяз Исхаҡи, Садри Маҡсудиҙар конгреста үҙ унитар ҡараштарын үткәрер өсөн татарҙарҙан күберәк делегаттар саҡыртырға маташып ҡарайҙар. Әхмәтзәки Вәлиди һәм уның тарафдарҙары, федерализм яҡлылар һәр төбәктән, һәр ҡәүемдән халыҡ һанынан сығып делегат

тар һайлау юлы өсөн көрәшәләр. Унитарнстар менән федералистар көрәше, Зәки Вәлидиҙең Ғаяз Исхаки, Садри Максудиҙар менән ғүмер буйы килешмәҫ алышы ана шунда ҡабынып китә лә инде.
Вәлиди Төркөстанға, Әзербайжанға, Кавказға, Ҡаҙағ- станға һәм Башҡортостанға, үҙ программаларына автономиялы йөмһүриәт төҙөү мәсьәләһен үҙәккә куйыуҙарын һәм шуны яҡлар делегаттар һайлауҙы үтенеп, хаттар тарата, ә үҙе башҡорттарҙы, ҡаҙаҡ һәм башҡаларҙы ойоштороу өсөн икенсе көндө үк поезд менән юлға сыға. Ырьшбурға туҡталып, башҡорт уҡымышлыларын йыйып һөйләшеп, Мәскәүҙә буласаҡ мосолмандар конгресына әҙерлек, делегаттар һайлауҙы ойоштороу эштәрен ҡуҙғатып ебәрә. Шулай уҡ был ҡалалағы ҡаҙаҡ менәүәрҙәрен күреп, Мәскәүгә тейешле һанда делегациялар ебәреүҙе тәьмин итеүҙе үтенә.
Артабанғы эше — Ташкентта. Апрель урталарында үтәсәк Дөйөм Төркөстан Башҡарма комитетының әлкә конгресына әҙерлек эштәренә тотона. Унда федерализм фекерен уҙғарыу буйынса күп саралар күрә, программалар төҙөй.
Шул көндәрҙә Ә.Вәлиди Ташкентта эсерҙар фирҡәһенә яҙыла. Шуға таянып, 16 апрелдә асылған Төркөстан мосолмандары конгресы юғары кимәлдә уҙа. Бындағы унитарист яҡлылар менән көрәштә Ә.Вәлиди етәкләгән федералистар төркөмө еңеп сыға. Үзбәктәрҙе үҙҙәре яғына ауҙарырға тип, Мәскәүҙән килеп еткән Садри Максуди- ҙарҙың тырышлыҡтары һөҙөмтә бирмәй. Ташкент конгресы аҙнаға яҡын һуҙыла. Мәскәүҙә май айында үтәсәк Бөтә Рәсәй мосолмандары конгресында ҡатнашыу өсөн 12 кешелек комитет һәм Төркөстан мосолмандары Үҙәк шураһы һайлана. Ә.Вәлиди комитетҡа һәм Үҙәк шураға ағза булып үтә. Нисек өлгөрәлер, Әхмәтзәки Үҙәк шураның органы сифатында ’’Кәңәш” тигән гәзит ойоштороп, уның тәүге һандарын сығарып та йөрөй. Уға программалар характерындағы биш-алты мәҡәлә яҙып баҫтыра, йәғни Ташкентта ай самаһы ваҡыт эсендә тауҙай эштәр атҡарып ташлай. Үҙе әйтмешләй, ул көндәрҙәге башҡарған эштәре, үҙенә йөкмәтелгән вазифалары башынан ашҡайны. Йыллыҡ эштәрҙе ул гүйә айҙа, айлыҡтарын көнөндә, сәғәтендә үтәп сыға. Шулай Рәсәй мосолман, төрки халыҡтарының азатлығы өсөн Февраль революцияһы биргән мөмкинлектәрҙән йәһәт файҙаланып, Әхмәтзәки Вәлиди көн-төн тынмаҫ
85
тынғыһыҙ сәйәси көрәш диңгеҙендә, трибуналарҙа ялҡынлы оратор сифатында фекерҙәр, идеялар алышы майҙандарында алһыҙ-ялһыҙ ҡайнағандан-ҡайнай башламаһынмы.
Мәскәү. 1917 йылдың 7 майы. Мәшһүр үҙәк ҡаланың зиннәтле һарайында Бөтә Рәсәй мосолмандарының беренсе ҡоролтайы (конгресы) асыла. Рәсәй мосолмандары өсөн ҙур тарихи ваҡиға был. Төрлө тарафтарҙан һайланмыш биш йөҙләп делегат килгән. Башҡортостан делегаттары үҙҙәре генә лә иллегә яҡын. Был Мәскәү ҡоролтайында Ә.Вәлиди 12 кешенән торған Төркөстан делегацияһы составынан. Ҙур форумда ул ’’Рәсәй мосолмандарының этник сығыштары һәм уларҙың сәйәси тормошта әһәмиәте ” тигән төп докладтарҙың береһе менән сығыш яһай. ”Был телмәр, асылда, минең бөгөнгә ҡәҙәр алып барған көрәшем программаһының нигеҙен тәшкил итә ине”, — тип билдәләй аҙаҡ.
Бер нисә көнгә һуҙылған был оло йыйында, татар делегаттары алға һөргән унитар нигеҙҙәге милли-мәҙәни мөхтәриәт идеяһы кире ҡағылып, төрки халыҡтарының ерле мөхтәриәт федерализмының программаһы еңеп сыға. Был программаны ғәмәлгә ашырыр өсөн Рәсәй мосолмандарының Үҙәк шураһы һайлана. Уның составына Әхмәтзәки Вәлиди ҙә үтә.
Башҡорт делегаттары был дөйөм ҡоролтайҙа ер мәсьәләләрен дә ҡуялар. Ләкин ул ҡәтғи ҡарарға килмәйенсә асыҡ ҡала. Шунлыҡтан башҡорт делегаттары, үҙҙәре айырым йыйылып, Сәғит Мираҫов, Аллабирҙе Йәғәфәров һәм Әхмәтзәки Вәлидиҙән торған өс кешелек комитет һайлап ҡуялар: комитет бөтә башҡорт ҡоролтайын уҙғарыуҙы әҙерләргә тейеш.
Тарих тәгәрмәсе ҡыҙыу тәгәрәмәксе: делегация менән Ә.Вәлиди Ырымбурға килә. Унда Башҡорт әлкә шураһын төҙөйҙәр. 20 июндә Ырымбурҙа Башҡорт ҡоролтайын йыйыу хаҡында иғлан һәм халыҡҡа мөрәжәғәт баҫып тараталар. ’’Башҡорт” исемендәге гәзит ойошторалар. Уның тәүге һанының имзаһыҙ баш мәҡәләһендә Ә.Вәлиди буласаҡ Башҡорт ҡоролтайының төп программаһын, алда торған сәйәси һәм ойоштороу эштәрен аңлатып бирә.
Әммә ләкин Әхмәтзәки Вәлидиҙең төп шөғөлө әлегә - Төркөстанда. Үҙе Төркөстан делегаты һәм шураһы ағзаһы булғас, тағы Ташкентҡа китә. Уның төп маҡсаты — мөхтәриәт хәрәкәтен Төркөстанда йәйеп ебәреү. Уның уйынса,

шунһыҙ Ҡаҙағстан менән Башҡортостанда быны нығытыу ауыр буласаҡ. Ул шуға әле беренсе сиратта Төркөстан Мәркәз шураһында ойоштороу эштәре менән мәшғүл. Рәсәй Ҡороусылар мәжлесенә (Учредительное Собрание) берҙәм милли программа төҙөү эше лә уға йөкмәтелгән. Ташкентта сыға башлаған "Кәңәш” гәзитенең баш мөхәррирлеге лә уның өҫтөндә. Был тарафтарҙың лидерҙары Ә.Вәлиди кәңәштәренә, программаларҙы төҙөү һәләтенә мохтаж.
Урыҫ большевиктары, урындағы социалистар, фәҡәт үҙ мәнфәғәттәрен генә күҙәтеп һәм яҡлап, Төркөстан мөхтәриәте идеяһына, ғөмүмән, урындағы халыҡтың, төрки халыҡтарының милли мәсьәләләренә илтифатһыҙ, күп ваҡытта ҡаршы фекерҙә торалар. Зәки Вәлиди һәм уның был яҡтағы арҡадаштары үҙаллы Төркөстан социалистик партияһын төҙөү фекерендәләр. Уның программаһын һәм уставын яҙыу эшен Ә.Вәлидигә тапшыралар.
Асылда, Әхмәтзәки Вәлиди инҡилаптан һуң Рәсәйҙә төрки халыҡтары араһында ерле мөхтәриәт өсөн көрәштә сәйәси һәм теоретик әҙерлекле иң алдынғы лидерҙарҙың береһенә әйләнә. Шуға уның Рәсәй Мосолман шураһының Башҡарма комитетына, Төркөстан Мәркәз шураһына, тағы Башҡорт үҙәк шураһына ағза итеп һайланыуы һәм уларҙа мөһим вазифалар башҡарыуы, программа характерындағы документтарҙы әҙерләшеүе бик тәбиғи ине.
Бына Ырымбурҙа 1917 йылдың 20 июлендә асылған Беренсе Башҡорт ҡоролтайының түрендә лә ул. Ерле милли мөхтәриәт һәм башҡорт ерҙәре мәсьәләһе хаҡындағы докладты ул яһай. Ҡоролтай бик берҙәм һәм юғары кимәлдә үтә. Мөхтәриәт, ер, башҡорт ғәскәрен аяҡҡа баҫтырыу, мәҙәниәт, мәғрифәт хаҡында мөһим ҡарарҙар ҡабул ителә. Башҡорт үҙәк шураһының идара комитеты һайлана. Уның рәйесе итеп Шәриф Манатов тәғәйенләнә. Ә.Вәлидов — идара комитеты ағзаһы.
Яңы идараның эшенә лә ең һыҙғанып тотона ул. Ҡоролтай ҡарары буйынса, уның етәкселегендә бер делегацияны ергә хоҡуҡ, батша замандарынан йыйылып килгән башҡорт капиталын — Ырымбурҙағы Каруанһарай бинаһын мәсете, баҡсалары менән башҡорттарға кире ҡайтарыу мәсьәләләрен хәл итеү өсөн Петроградҡа Керенский хөкүмәтенә ебәрәләр. Быларҙы, бөтә тырышлыҡтарын һалып һәм Әхмәтзәки Вәлидиҙең Керенский менән элекке танышлығын

файҙаланып, ыңғай хәл итеүгә ирешәләр. Етмәһә, ҡалаға барғас белеүенсә, үҙе Ваҡытлы хөкүмәттең Һаулыҡ һаҡлау министрлығында бер вазифаға ла тәғәйен, имеш.
Инҡилаптан һуң Әхмәтзәки Вәлиди хәҙер Рәсәй мосолмандары араһында барған тарихи, сәйәси ваҡиғаларҙың нәҡ уртаһында ҡайнай. Ул үҙенә йөкмәтелгән вазифалары менән ике ай эсендә Төркөстанда, Ырымбурҙа үҙ башҡорттары араһында эшен йәйеп ебәрә. Ҡоролтай эштәре менән мәшғүл, уның артынса юлы Петроградҡа, Мәскәүгә йүнәлә. Ундағы кәңәшмәләр, осрашыуҙар уртаһында.
Әхмәтзәки Вәлидиҙең шундай ҡөҙрәте күптәргә мәғлүм: ул ныҡлы логикаға ҡоролған яҡшы оратор булыуы менән ҡоролтайҙарҙа, ҙур йыйылыштарҙа күпселекте үҙ фекерҙәренә, программаларына инандыра алһа, бәхәстәрҙә, былай һөйләшеүҙәрҙә үҙенә ҡапма-ҡаршы ҡарашлы оппоненттарын да ул нигеҙле аңлатыуы, фекер ҡеүәһе менән йыш ҡына үҙ яғына ауҙара, идея дошмандарын да хатта теләктәш итеп ҡуйғылай. Был, әлбиттә, бөйөк шәхестәргә генә тейер ҡәбилиәт, хоҙай биргән оло ҡөҙрәттер.
Мәҫәлән, Петроградҡа әлеге барған ваҡытында Сәйетгәрәй мырҙа Алкиндың теократик дәүләт идеяһын яҡлап һөйләшкән дискуссияларында ҡатнашҡан элекке Абдулла Дәүләтшин, кантон тоҡомдарынан булған генерал Ғәбдел- ғәзиз Дәүләтшин, бәхәс барышында уҡ Әхмәтзәки Вәлиди яғына ауып, төбәп шундай иғтибарҙы биләр фекерҙәр әйтә мырҙа: ’’Зәки бей һәм арҡадаштары милләттең был инҡилабынан нисек файҙаланыу юлдарын беҙҙән яҡшыраҡ белә, сөнки улар халыҡтың эсенән үҫеп сыҡҡандар. Мин яҙын Ташкентта булған саҡта өлкәнең өс-дүрт конгресы булып үтте. һөйләшелгән мәсьәләләрҙе тиҙ генә аңлап алыуы ҡыйын ине. Бөгә ваҡиғалар кинолағы кеүек аҡты. Әммә аңлап, конгрестарҙа уҡыу өсөн докладтар, мосолмандарҙың мәнфәғәтен яҡлаған, халыҡҡа аңлайышлы ҡарар- намәләр (резолюциялар) әҙерләп килде. Төркөстанда күп йылдар эшләнем, ләкин был мәмләкәттә инглиздәрҙең һиндостан менән идара итеү өсөн ҡорған пландары һәм ҡанундары ниндәй маҡсат менән урыҫсаға тәржемә ителеп, нәшер ителеүен аңламай инем. Зәки бей Әлкә конгресында ла, Әлкә идараһында ла (Краевое Совещание), бының маҡсатын тулыһынса аңлап, уртаға һалды һәм өлкәнең киләсәк идараһы мәсьәләләре буйынса һөйләшеүгә дөрөҫ йү-
нэлеш бирҙе. Мин башта федерация фекеренә ҡаршы инем, хәҙер иһә, федералистарҙың планы тормошҡа ашыр- лыҡ, тип иҫәпләйем. Әммә һеҙ тәҡдим иткән, шәриғәткә таянған теократик дәүләт, ерлекһеҙ булыу сәбәпле ҡоролмаҫ. Вәлидов һеҙҙе хаҡлы тәнҡитләй”.
Әхмәтзәки бей һуңынан Сәйетгәрәй Алкин мырҙаны үҙенә фекерҙәш итеп кенә ҡуймай, бәлки уның улы Ильяс мырҙа Алкинды Башҡорт хөкүмәтен нығытыуҙа ҡатнашҡан иң таяныслы арҡадашы итә.
Өфөлә 28—29 августа Икенсе Башҡорт ҡоролтайы йыйыла. Бында ерле мөхтәриәтте нығытыуға бәйле тағы яңы ҡарарҙар ҡабул ителә, Петроградта булаһы Рәсәй Ҡороусылар мәжлесенә (Учредительное Собрание) делегаттар һайлана. Әхмәтзәки Вәлиди — йәнә ҡоролтайҙы ҡороусыларҙың һәм алып барыусыларҙың үҙәк фигураһы.
Уның артынса Өфө вилайәте мосолмандарының съезы асыла. Бында ла ултырыштарҙа Ә.Вәлиди — етәкселәрҙең береһе. Был юлы унитаристар менән федералистар араһында ҡаты көрәш ҡыҙа. Тағы Садри Маҡсуди, уның яҡлылар ярһып төкөрөк сәсә. ”Мин дә һүҙ алдым һәм Садри бей ғүмере буйы онотмаясаҡ нотоғомдо һөйләнем, — ти Ә.Вәлиди. — Был съезд Өфө вилайәтендә татар унитаристары- ның тамам еңелеүенә сәбәп булды. Өфө вилайәт съезы уларҙың фекерен ҡәбергә күмде, пропагандалары һөҙөмтәһеҙ ҡалды. Үҙҙәре Ҡороусылар мәжлесенә лә һайланманылар”.
Алда тағы яңы форумдар, яңы алыштар: Ырымбурҙа ҡаҙаҡтарҙың Икенсе ҡоролтайы, сентябрҙә Төркөстан мосолмандарының Икенсе конгресы. Шуңарсы Өфөлә ҡалып, Башҡорт үҙәк шураһы эштәре менән шөғөлләнгәндән һуң, тыуған ауылына ҡайтып, ата-әсәһен, туғандарын күреп әйләнергә була Әхмәтзәки. Бер уңайҙан бүтән эрерәк башҡорт ауылдарына һуғылып, ҡоролтай ҡарарҙарын ғәмәлгә ашырыу буйынса ла эштәр башҡарырға төп ниәте.
Тыуған ауылын үҙе һағынған, унан былай туған-тыума- салары, ауылдаштары һағынған — Көҙәндә бер көн самаһы булыуы, шат күңел, уйын-көлкө эсендә уҙҙырыуы зарҡынған күңелен үҫтереп ебәрмәһенме! Әҙәмгә күп кәрәкме ни: ’’Ауылымда бер ваҡиға булды, милләтем дә шулай уҡ яратһа ине, тип уйлағайным”, — ти был юлы ҡайтышында.
Ата-әсәһе дуҫтарына, Еҙем-Ҡаран, Мырҙаҡай ауылдарына, ҡунаҡҡа киткән икән — уларҙы юллап күреп китмә-

гэ кәрәк. Үтәккә туктап, бер кис бабаһы йортонда ҡунып китә. Хәбибназар ҙа Мырҙаҡайҙа ҡунаҡта икән. Икенсе көн Еҙем-Ҡаранға етеп, Мәжит Ғафуриҙарҙа үҙе ҡунаҡ булып китте, унан, Ғафури менән икәүләп, Хәбибназар бабаһы, ата-әсәһе артынан Мырҙаҡайға юлланалар. Туғандары, дуҫтары менән күрешеп, ҡунаҡ ҡәҙере, һый-хөрмәт күреп, был ҙур башҡорт ауылында бер көн яталар. Күрәләр, ишетәләр: башҡорт ҡоролтайҙарының тәьҫире, ҡыуаныстары һәр ауылға, һәр кеше күңеленә килеп еткән. Әхмәтзәкигә рәхмәттәр уҡыйҙар, изге эшендә уңыштар теләйҙәр. Үҙ атаһының был хәрәкәтте, уны йәннәткә инде- рерлек бер хеҙмәт, илаһи мәрхәмәт, уға тиҙ арала тапшырылырға тейеш бер бүләк, тип баһалауы бигерәк тә һөйөнөслө ине.
Үҙен иң оло башлыҡтары, халыҡтың хөрмәтле улы урынына күреп, һәр ауылда халыҡ йыйылып китте. Вәли- дигә рәхмәттәр, изге теләктәр, наказдар яуҙыралар, ул тотҡан юл ирек, ер, үҙ хөкүмәтең өсөн көрәшкә ҡушылырға, кәрәк икән, йәндәрен фиҙа ҡылырға әҙерлектәрен анттар кеүек әйттеләр. Ундай хәл Мырҙаҡайҙа ғына түгел, ул булған һәр ауылда: Көҙәндә, Үтәктә, Еҙем-Ҡаранда, һайранда үҙенсә ҡабатланды. Былар Ә.Вәлидиҙең күңеленә үҙе көтмәгәнсә иҫ-киткес көрәш ялҡынын дөрләтеп ебәрҙе. ”Был йыйылыштар XVIII быуатта башҡорт күтәрелештәре дәүерендәге йыйындарҙы хәтерләтә ине, — тип яҙыр һуңынан. — Ундағы һөйләшеүҙәр күңелемдә милләтемдең азатлыҡ хәрәкәтенә тоғро ҡалыу һәм был юлда ғүмеремде лә фиҙа ҡылырға әҙер булыу теләгемде уятты”. Башҡортостаны, башҡорт халыҡ азатлығы өсөн көрәшкә, изге юлға күңеленән ант итеүе кеүек яңғырай бындай һүҙҙәре.
Әле йыл башында, Февраль революцияһы булған айҙарҙа, уның күңелендә һәм эш ғәмәлдәрендә революцион осҡон ҡабынһа ла, ул икенсе төрлөрәк уйлай ине: ”Ул ваҡытта, башҡорттарҙың үҙ аллы бер сәйәсәте булыр, тип уйламай инем әле. Тарихи күтәрелештәре һәм ер мәсьәләләре буйынса урыҫ күскенселәренә ҡаршы көрәштә ҡаҙаҡ, ҡырғыҙҙар менән бер булғанлыҡтан, башҡорттарҙың сәйәси ҡуҙғалышы ла, ғөмүмән, Төркөстан менән бер булырға тейеш тигән фекерҙә булдым”, - ти.
Ул әле Мәскәүҙә мосолмандар ҡоролтайында ла Башҡортостан мөхтәриәте идеяһын махсус ҡуймай, дөйөм ағымда ҡарай. ”Мин ул заман Төркөстан мөхтәриәте яҡлы инем”, - ти үҙе.

Башҡортостандың үҙаллы мөхтәриәте мәсьәләһе Башҡорт ҡоролтайҙарында күтәрелә һәм Ә.Вәлидиҙең дә бөтә күңелен, уй-хыялдарын ялмап ала. Мөхтәриәт идеяһының инҡилаптан һуңғы дүрт-биш ай эсендәге үҫеше һәм яңыса- раҡ йүнәлеш алыуы шундайыраҡ бара, тип әйтергә кәрәк Әхмәтзәки Вәлидиҙең ҡараштарында һәм сәйәси эшмәкәрлеге ағышында.
Шул уҡ ваҡытта ул хәҙер ҙә Төркөстандағы, Ҡаҙағстан- дағы, Башҡортостандағы ерле мөхтәриәт хәрәкәттәрен бер- береһенән айырмай ҡушып алып барыу фекерендә. Уларҙың хәрәкәттәрендә үҙе берҙәй ҡатнашмаҡсы. Бер конгрестан икенсеһендә, бер ҡоролтайҙан өсөнсөһөндә катнашыуҙары, һәр береһендә шура йә комитет ағзаһы булып һайла- ныуҙары, дөйөм лидерлык йүнәлеше шуны раҫлай бит.
Сентябрь—октябрь айҙарында ла әле уның сәйәси эшмәкәрлеге Петроград, Мәскәү, Өфө, Ырымбур, Ташкент ҡалаларын киң иңләп дауам итә. Кисә унда, бөгөн бында, иртән тегендә тигәндәй.
Әйтәйек, шул көҙҙә тыуған яҡтарында ике-өс көн булып, тиҙ арала Вәлиди Башҡорт үҙәк шураһында ойоштороу эштәре менән өс-дүрт көн шөғөлләнә, Ырымбурҙа Икенсе ҡаҙаҡ ҡоролтайына килгән көрәштәштәре менән осрашып һөйләшә. Унан тағы Ташкентҡа юл тота.
Ташкентта дөйөм Төркөстан конгресы ағзаларына Пет- роградтағы, Мәскәүҙәге һөйләшеүҙәре, Башҡортостан, Ҡа- ҙағстан шура ағзалары, бергәләп башҡарған эштәре хаҡында мәғлүмәттәр биреп, дөйөм сәйәси хәлде асыҡлағас, Төркөстандағы хәлгә, күрәһе сараларға күсәләр. Вәлиди барыһын бергә бәйләүсе, элемтәсе, туплаусы фигура сифатында.
Төркөстанда сәйәси хәлдәрҙең һаман ҡатмарлана барғаны күҙәтелә. Большевиктарҙың йоғонтоһо көслө. Ә.Вәлиди әле Ташкент муниципалитет йыйылыштарында ҡатнаша, әле шураға фонд туплау маҡсаты менән Андижан ҡалаһына барып ҡайта. Күрә: Төркөстанда Советтар хакимиәте урынлашыу хәүефе ҙур. Фирҡәләр араһында мөнәсәбәттәр ҡырҡыу. Милли ойошмалар эсендә тарҡаулыҡ, һәлкәүлек хөкөм һөрә. Милли ғәскәр булдырмайынса, милли дәүләт төҙөү мөмкин түгел. Быларҙы тәрән аңлаған Ә.Вәлиди Төркөстанда шундай ғәскәр төҙөүҙе күтәреп ҡарай, әммә төркөстанлы аркадаштары быға ышанмайҙар.

Октябрь баштарында Башҡорт үҙәк шураһы телеграмма менән Ә.Вәлидиҙе Ырымбурға саҡыра. Унда ла бармай сара юҡ. Рәсәй Ҡороусылар мәжлесенә - Учредительное Собраниеға делегаттар Башҡортостанда һайлауҙар үткәреү өсөн башта вилайәт йыйылыштарын уҙғарырға кәрәк ине. Ойоштороу, платформаны аныҡлау эштәре күп.
Шулай октябрҙә Ырымбурға кире ҡайтып, Ә.Вәлиди Башҡорт шураһы эштәре, Башҡортостан мәсьәләләре менән баштан-аяҡ бындағы сәйәси донъяға сума. Учредительное Собраниеға делегаттар һайлау эштәрен ойошторорға, программалар, мөрәжәғәттәр яҙырға ултыра. Татарҙар ойошторған Ырымбур вилайәте мосолмандар съезында ҡатнаша. Татар зыялыларының башҡорт хәрәкәтенә таяҡ тығырға, уны юҡҡа сығарырға ынтылыуҙарына ҡаршы Ә.Вәлиди был съезда ҙур телмәр тота. ’’Минең был тәңгәлдә Ырымбур вилайәте татарҙарына аңлатып һәм ғәйегшәүҙәренә яуап биреп һөйләгән телмәрем дүрт сәғәт дауам итте. Ғүмеремдә иң оҙон телмәрем шул булды”, — тиер ул аҙаҡ. Ошо үҙенсә тарихи телмәр татарҙарҙың башҡорт автономияһына ҡаршы тарафдарҙарын тар-мар килтерә. Федерацияға һәм автономияларға ҡаршы татар зыялылары үҙҙәренә генә зыян итә, һуңынан Рәсәй Учредительное Собраниеһына береһе лә делегат итеп һайланмай.
Бөтә Рәсәй буйынса октябрь аҙаҡтарында илдә сәйәси хәлдәр бик ҡырҡыулашҡан осорҙа Ырымбурҙа Башҡорт Үҙәк шура, Ҡаҙаҡ шураһы ағзалары ярым рәсми, ярым йәшерен кәңәшмә ҡоралар. Бында улар, киҫкен ситуацияға ҡарап, үҙ позицияларын билдәләй.
”Ике көн дауам иткән был кәңәшмә беҙҙең яҙмышыбыҙҙы билдәләүсе йыйылыш булды, — тип баһалар быны Ә.Вәлиди үҙ хәтирәләрендә.— Демократияға һәм Ҡороусылар мәжлесенә тоғро ҡалырға, большевиктарҙы ҡабул итмәҫкә, Украинала тормошҡа ашырылған әлкә автономияһы төҙөү юлын тоторға, декабрь аҙағында бөтә Ҡа- ҙағстан һәм Башҡортостан ҡоролтайҙарын бер үк көндәрҙә Ырымбурҙа йыйырға, Төркөстанда ла мөхтәриәт юлына баҫырға, тип ҡарар иттек”.
Был асылда бик мөһим йыйылыш һәм тарихи ҡарарҙар ине. Был ваҡиға Әхмәтзәки Вәлидиҙең үҙе өсөн сәйәси эшмәкәрлегендә икенсе яңы осорон — Башҡортостан менән айырылғыһыҙ йылдарын асып ебәреүе ине.

Каруанһарайҙы үҙенең төп резиденцияһы иткән Башҡорт үҙәк шураһы, ошо кәңәшмәнән һуң, әүәлге традиция буйынса, Башкортостанды боронғо башҡорт ғәскәри идара төҙөлөшөнә тартым кантондарға бүлә, уларҙың төбәк комитеттарын ойоштора. Учредительное Собраниеға һайлауҙарҙа шурасылар платформаһы еңеүселәр булып сыға. Башҡорт үҙәк шураһы өсөн Октябрь революцияһы алдынан булған бер тарихи еңеү ине былар.
Башҡорт хәрәкәтен, ғөмүмән, революция тураһында тарихи әҙәбиәттә уны бер кескәй төркөм милли интеллигенция вәкилдәре, революционерҙар башлап ебәрҙе тигән бер яҡлы ҡараш йәшәй. Әлбиттә, ялҡынды дөрләтеү өсөн саҡтырыусыһы кәрәк. Осҡондан ялҡын ҡабына. Осҡон тоҡанһын өсөн, ҡоро ерлек шарт.
Февраль революцияһы башҡорт демократик хәрәкәте башланыр өсөн ана шундай мөһим шарт һәм уңайлы ситуация булды. Азатлыҡҡа зарҡынған рухы һәм ынтылышы быға әҙер ине. 1917 йылдың майында уҙған Мәскәүҙәге Мосолмандар конгресына башҡорттар тарафынан һайлап ебәрелгән иллеләп делегат шул идеяларҙы ғәмәлгә ашырыусылар хоҡуғында. Әгәр был конгреста башҡорт делегацияһы федератив нигеҙҙәге мөхтәриәт (автономия) өсөн тауыш бирһә, шул уҡ делегация, үҙҙәре йыйылып, Башҡортостан мөхтәриәте, ер мәсьәләләрен ниндәй саралар ярҙамында тормошҡа ашырыу өсөн тәүге ойошма - комитетты ла һайлап ҡуя. Шул комитетҡа ингән Ә.Вәлиди, Ш.Манатов, С.Мираҫов, А.Йэғәфәров һ.б. шул мөхтәриәт осҡонон саҡтыртыусылар ине. Ырымбурға ҡайтҡас төҙөлгән Башҡорт әлкә шураһы, Беренсе һәм Икенсе Башҡорт ҡоролтайҙары тарафынан һайланылған Шәриф Манатов (рәйес), Әхмәтзәки Вәлиди (рәйес урынбаҫары), Сәғит Ми- раҫов, Юныс Бикбов, Харис Йомағолов, Хәбибулла Ғәбитов, Сәләх Атнағолов, Илдархан Мутин, Шәйехзада Бабич, Нурлыәғзәм Таһиров кеүек әүҙем эшләгән Башҡорт Үҙәк шураһы ағзалары — шул осҡондо ҡабыҙыусылар, асылда.
Әхмәтзәки Вәлиди ни тиклем белемле, сәйәси әҙерлекле һәм эшлекле булмаһын, әлбиттә, бер үҙе генә әллә ни оло эштәр атҡара алмаҫ ине. Башҡорт демократик хәрәкәтен, мөхтәриәт әсән көрәште ул әле исемләнгән һәм исемләнмәгән милли интеллигенция вәкилдәре, шундай иң яҡын арҡадаштары менән бергәләп йәйеп ебәрә. Шулар был хәрәкәттең лидерҙары булып алдан бара.
93
Башҡорт халҡы үҙ араһынан революция майҙанына сығарған ана шундай ил аҙаматтары, Әхмәтзәки Вәлидиҙең аркаҙаштары, хаҡында ҡыҫҡаса ғына мәғлүмәт биреп үтәйек.
Араларында иң уҡымышлыһы, революцион юл үткәне Шәриф Манатовтыр, моғайын.
Шәрифйән Әхмәтйән улы Манатов 1887 йылда Ырымбур губернаһы Ялан-Ҡабай кантоны (хәҙерге Курган әлкәһе Әлмән районы) Манатау ауылында крәҫтиән ғаиләһендә тыуған. Өфөлә ’’Ғәлиә” мәҙрәсәһен тамамлаған, Семипалатинск ҡалаһында семинарияла уҡыған. 1910 йылда Петербургка барып, В.Бехтеров исемендәге психоневрология институтының тарих-филология факультетында өс йыл лекциялар тыңлай. Шул йылдарҙа революцион рухлы йәштәр, большевиктар менән яҡынлаша. Балҡан һуғышы башланғас, Төркиәгә китә, унан Швейцарияға сыға. Цюрих, Женева ҡалаларында йәшәй, фабрикала эшләй. Эмигрант большевиктар менән бәйләнешкә инә, В.И.Ленин менән таныша.
Февраль революцияһы булыу менән, Рәсәйгә ҡайта, Өфөлә революцион эшкә ҡушыла. Оҙаҡламай башҡорт демократик хәрәкәтенә ҡатнашып китә. Башҡорт үҙәк шураһына ағза, Икенсе Башҡорт ҡоролтайында Үҙәк шураның рәйесе итеп һайлана. 1918 йылда Мәскәүҙә Рәсәй Үҙәк Мосолман Халыҡ комиссариатында эшләй. 1919 йылдан Төркиәгә коммунистар партияһын ойоштороу эшенә ебәрелә.
йылда Төркөстанда яуаплы дәүләт эштәре башҡара,
йылдың башында - Башҡортостан Халыҡ мәғарифы комиссариатының Академия үҙәге мөдире. 1925-1932 йылдарҙа - Бакуҙа, Тбилисиҙа, Ҡырымда, Әрмәнстанда партия эшендә. 1932-1934 йылдарҙа Ленинградта Фәндәр академияһы аспирантураһында уҡый. Аҙаҡ Фрунзе ҡалаһының педагогия институтында уҡыта, профессор исеме бирелә.
Туберкулез менән ауырып, Башҡортостанға ҡайта. 1936 йылда вафат. Учалы районы Көсөк ауылы зыяратында ерләнгән.
Шәриф Манатов большевиктарға яҡынлыҡтанмы, нисектер, Әхмәтзәки Вәлиди менән мөнәсәбәттәре һалҡын булған. Ул аҙаҡтан, башҡорт хәрәкәтенән бер аҙ ситләшеп, Мәскәүгә эшкә күсә, күп ғүмерен Башҡортостандан ҡырҙа үткәрә.
Өсөнсө Бөтә Башҡортостан ҡоролтайында төҙөлгән Башҡортостан хөкүмәтенең беренсе рәйесе итеп тәғәйен

ләнгән Юныс Бикбов — юрист кеше. Ул 1882 йылда Ырымбур губернаһы Орск ойэҙе 2-се Үҫәргән волосы Әбү- ләйес ауылында тыуған. Ырымбур гимназияһында уҡыған, Ҡазан университетының юридик факультетын тамамлаған. Йәштән үк социал-демократик хәрәкәттә ҡатнашҡан, эсер- ҙар партияһына ингән. Февраль революцияһы осоронда Үҫәргән волосында мировой судья булып эшләгән. Башҡорт хәрәкәтенә ҡатнашып киткән. Башҡорт әлкә шураһы ағзаһы. Башҡортостан хөкүмәтенең тәүге рәйесе. 1919— 1920 йылдарҙа Башҡортостан ревкомы ағзаһы һәм Башҡортостан республикаһының юстиция халыҡ комиссары. Аҙаҡ Ташкент яғында эшләй. 1938 йыл репрессияға эләгә.
Ырымбур губернаһы Ҡыпсаҡ волосы Мерәҫ ауылында тыуып үҫкән Сәғит Мираҫов (1880—1932) — Башҡорт әлкә шураһының тәүге рәйесе, 1917 йылда Башҡортостан хөкүмәтенең рәйес урынбаҫары, тарихсы. Башҡорт милли хәрәкәтенә иң тәүгеләрҙән булып ҡатнашып китә. Беренсе Башҡорт ҡоролтайын ойоштороуға күп көс һала. ’’Башҡорт”, ’’Башҡортостан мөхбире” гәзиттәренең тәүге мөхәррире. Аҙаҡ төрлө йәмғиәт, дәүләт вазифаларын башҡара, журналистика, ғилем эше менән шөғөлләнә, һуңыраҡ күренекле тарихсы булып таныла.
һамар губернаһы Имел волосы Хәсән ауылында тыуып үҫкән Харис Йомағолов (1891 —1937) — башҡорт милли хәрәкәтенең, Башҡортостан республикаһын төҙөшөү өсөн көрәшкән актив шәхестәрҙең береһе. Ул 1917 йылдан бирле Коммунистар партияһы ағзаһы. 1914-1916 йылдарҙа Мәскәү ауыл хужалығы академияһында уҡыған, Мәскәү прапорщиктар мәктәбен бөткән (1917). Башҡорт әлкә шураһы, Башҡортостан хөкүмәте ағзаһы, Республиканың ревком рәйесе. Әхмәтзәки Вәлиди менән бергә ’’Ирек” тигән Башҡортостан милли фирҡәһен төҙөүҙә ҡатнашҡан. 1920 йылда Ә.Вәлиди менән икеһе Мәскәүгә саҡырып алынғас, Мәскәүҙә Башҡортостан вәкәләтлегендә, уҡытыу эштәрендә эшләй. Репрессия ҡорбаны.
Хәбибулла Ғәбитов (1886-1939), байтаҡ йылдар мөғәллим булып эшләгән кеше, башҡорт милли хәрәкәтенә ылығып китә. Башҡорт әлкә шураһы, Беренсе, Икенсе һәм Өсөнсө башҡорт ҡоролтайҙары һайлаған Үҙәк шура һәм һуңғыһында хөкүмәт ағзаһы. 1917 йылда ’’Тулҡын” исемендәге башҡорт йәштәр ойошмаһын ойоштороусыларҙың береһе. Күренекле журналист. Башҡорт милли хәрәкәте

рухы менән һуғарылған ’’Башҡорт моңдары” (1918) тигән шиғырҙар китабы авторы. ’’Ынйыҡай менән Юлдыҡай” тигән популяр пьесаһын яҙа. Аҙаҡ Башҡортостан Академия үҙәгендә ғилми эш менән шөғөлләнә, ’’Башҡорт аймағы” журналын сығарыуҙа ҡатнаша.
Башҡорт хәрәкәте тулҡындарына ҡушылып киткән атаҡлы шағир Шәйехзада Бабич (1893-1919) Башҡорт үҙәк шураһының һәм хөкүмәтенең үҙәк фигураларының береһе ине. Ул милли дәүләтселек эшендә сәркәтиплек вазифаһын башҡарҙы. ”Йәш Башҡортостан” (1918) исемендәге шиғырҙар йыйынтығында туған халҡының азатлыҡ өсөн көрәш идеяларын һәм фиҙакәрлеген күңелдәргә үтерлек итеп еткерә алды. ’’Тулҡын” йәштәр ойошмаһы менән етәкселек итте. Граждандар һуғышы ваҡытында ҡыҙылдар тарафынан ҡорбан булды.
Бына ошондай тәүге аркадаштары менән Әхмәтзәки Вәлиди башҡорт милли хәрәкәтенә рәсми төҫ һәм билдәле бер йүнәлеш биргән шарттарҙа Октябрь революцияһы ваҡиғаларына килеп инделәр. Башҡорт үҙәк шураһы, Әхмәтзәки Вәлиди үҙе большевиктар власҡа килгән түңкәрелеште бик шөбһәләнеп ҡаршыланы. Гәрсә большевиктар Рәсәй ҡул аҫтындағы милләттәрҙең үҙаллылыҡ хоҡуғын таныуҙа- ры хаҡында декларация иғлан итһәләр ҙә, Ә.Вәлиди быға ышанманы.
Бындай киҫкен боролошло ситуацияла уларға үҙ юлдарын анығыраҡ билдәләргә кәрәк ине. Башҡорт үҙәк шураһы исеменән улар 11 ноябрҙә ’’Башҡорт” гәзите аша тарихҡа инер атаҡлы ’’Беренсе һанлы фарман” (Приказ №1) иғлан иттеләр. Ә.Вәлиди ҡулы менән яҙылған һәм шура ағзалары ҡул ҡуйған был фарманда Шураның платформаһы, башҡорт милли хәрәкәтенең төп йүнәлеше, маҡсаттары аныҡ һәм тапҡыр итеп әйтеп бирелгәйне.
Бындай ялҡынлы фарман Башҡорт үҙәк шураһының халыҡты мөхтәриәткә хоҡуғын, үҙ ерҙәрен, милектәрен, иректәрен яҡларға һәм һаҡларға саҡырыу ораны ине. Ул халыҡта тейешле резонанс тапты.
Совет хөкүмәте менән Башҡорт хөкүмәте араһында 1919 йылдың февралендә рәсми килешеү төҙөлгәс, В.И.Ле- нин Ә.Вәлидиҙән был фарман хаҡында ла һораша. ”Мин уға: ”Эйе, фарманды мин яҙҙым, ул халҡыбыҙҙың шул замандағы милли хакимиәтен аңлатыу ине. Бында иң мөһиме, - Рәсәйҙә анархизм хөкөм һөрөү сәбәпле, Баш

кортостандың мөхтәриәтен иғлан итеү кәрәк булды”, — тинем”, — ти.
Башҡорт үҙәк шураһы 16 ноябрҙә икенсе һанлы фарманы менән Рәсәй составында Башҡортостан мөхтәриәтен рәсми рәүештә иғлан итә. Шулай Башҡортостан хөкүмәте төҙөлә. Уның рәйесе итеп Юныс Бикбов һайлана. Әхмәтзәки Вәлидигә Хәрби һәм Эске эштәр идаралығы тапшырыла.
Башҡортостандан һуң Ҡырым, Төркөстан, Әзербайжан һәм Ҡаҙағстан йөмһүриәттәре иғлан ителә. Шулай үҙенсә ’’йөмһүриәттәр парады” барлыҡҡа килә.
Башҡорт үҙәк шураһы һәм уның урындағы төбәк бүлексәләре ярҙамында бик йәһәт һәм әүҙем рәүештә Бөтә Башҡортостан ойоштороу ҡоролтайын үткәреүгә әҙерлек эштәре ҡыҙып китә.
Ай ҙа үтмәй, 8 декабрҙә Ырымбур ҡалаһында Каруан- һарай бинаһында Өсөнсө Бөтә Башҡортостан ҡоролтайы тантаналы шарттарҙа асыла. Унда Ырымбур, Өфө, һамар, Пермь губерналарынан һайланып килгән 223 делегат ҡатнаша. Улар араһында башҡорттар ғына түгел, урыҫ, татар, сыуаш, мари делегациялары ла бар.
Ҡоролтайҙың рәйесе итеп Әхмәтзәки Вәлиди һайлана. Көн тәртибенә милли, ер, аҙыҡ-түлек, финанс, Башҡортостан идараһы, ғәскәр ойоштороу, мәғариф эштәре кеүек иң мөһим ундан артыҡ мәсьәлә индерелә.
Ойоштороу ҡоролтайы иғлан ителгән Башҡортостан мөхтәриәтен (автономияһын) Ырымбур губернаһының нигеҙҙә көньяҡ-көнсығыш өлөшөндәге башҡорттар тығыҙ ултырған төбәк сиктәрендә рәсми раҫлай. Быны аҙаҡ Кесе Башҡортостан тип атап йөрөтәләр.
Ә.Вәлиди Башҡортостан сиктәренә бәйле өс проект картаһын әҙерләгән була: ошо раҫланған беренсеһе — Кесе Башҡортостан, икенсеһе — Ырымбур, Өфө, һамар, Пермь губерналарында бөтә башҡорттар йәшәгән киң территориялағы Ҙур йәки Олуғ Башҡортостан, ә өсөнсөһө — Башҡортостан, Ҡаҙағстан, Төркөстанды берләштергәне — шартлы рәүештә ’’Шәрҡи Рәсәйҙең Азат мосолман әлкәләре берлеге (союзы) ” тип атала. Әлеге был Башҡорт ҡоролтайы, шарттар өлгөрөшөнә бәйле рәүештә, ’’юрғанына ҡарай аяғын һуҙа”.
Ниндәй тантаналы һәм ҡеүәтле күренмәһен, был форумды ҡаршылыҡһыҙ һәм шыма ғына үткән тип һанап бул

май. Тәүге икеһендәге кеүек, был ҡоролтайҙа ла ике-өс платформа, төркөмдәр көрәше дауам итә. Мөхтәриәт (автономия) идеяһы ҙур өҫтөнлөк алыуға ҡарамаҫтан, татар унитаристары, большевистик һуллыҡ ҡараштары ла оло трибунан ишетелә, бәхәстәр ҡыҙып ала. Хатта Арғаяш башҡорттарынан Ғәбделхай ишан Ҡорбанғәлиев яҡлылар, урыҫ монархистары менән берләшеп, оппозиция ҡорорға маташып ҡарайҙар. Шәриф Манатов шул яҡҡа ауышҡандай итә. Әхмәтзәки Вәлиди тарафдарҙары адвокат Юныс Бикбовты Башҡортостан хөкүмәте башлығы итеп һайларға тырышһа, Ҡорбанғәлиев яҡлылар Шәриф Манатовты был посҡа тәҡдим итә.
Ҡыҙыҡ ҡына бер тамаша булып ала Ҡоролтайҙа. Ҡорбанғәлиев, халыҡҡа күрһәтеп, Манатовка матур биҙәкле затлы тун бүләк итә. Шул уҡ ваҡытта Туҡсоран кантонынан килгән Ырымбур башҡорттары Әхмәтзәки Вәлидигә ҡоролтай исеменән боронғо көмөш эйәрле бәйге атын һәҙиә (бүләк) ҡылалар. Быға өҫтәп, алтын ялатып яҙылған көмөш сәй һауыты, ҡаймалап исеме яҙылған ҡул янсығы бүләк итәләр. Сәй һауыты батмусына маҡтау шиғырҙары ла яҙылған була. Ике тараф бүләк бирешеүҙә лә ярыша. Был хөрмәт билдәләре хаҡында Ә.Вәлиди аҙаҡ шулай яҙыр: "Улар минең ғүмерем эсендә милләтем исеменән бирелгән иң ҡәҙерле бүләктәр булды”.
Ҡоролтай Башҡортостандың рәсми хөкүмәте рәйесе итеп Юныс Бикбовты, Ә.Вәлидиҙе элеккесә хәрби һәм эске эштәр буйынса ярҙамсыһы итеп һайлай (Иғтибар итегеҙ: Әхмәтзәки Вәлиди Башҡорт милли хәрәкәтенең, башҡорт автономиясыларының иң хөрмәтле башлығы булыуға ҡарамаҫтан, ул иң баш посҡа ынтылмай, гел ярҙамсыһы вазифаһында ҡала).
Был ҡоролтай йәнә Башҡорт милли ғәскәре төҙөргә ҡарар итә, уның Башҡорт ғәскәри идараһы ойошторола. Бына ошо эштәр ҙә Вәлидиҙең мөһим вазифаһына инә.
Башҡортостандың 22 кешенән торған Кесе ҡоролтайы раҫлана. Улар Башҡортостан хөкүмәтен төҙөй. Уға Ю.Бик- бов (рәйес), Ә.Вәлиди (урынбаҫар), Ш.Манатов, И.Мутин, М.Смаков, Ғ.Айытбаев, Х.Ғәбитов, С.Мираҫов, Х.Йо- мағолов, Ғ.Иҙелбаев, Г.Ҡыуатов, Н.Таһиров. Д.Әмиров, Х.Рәмиев, А.Фәхретдинов, И.Солтанов, Ғ.Ғирфанов, полковник Аҡсулпанов, прапорщик Ғ.Мағазов, А.Йәғәфәров (ағзалар һәм вазифа эйәләре булып) үтә.
Башҡортостан хөкүмәте Рәсәйҙә бына-бына граждандар һуғышы ҡабынып китергә торған иң киҫкен осорҙа төҙөлә. Ырымбур, Өфө губерналарында власть әлегә большевиктар ҡулында, әммә Ырымбур тирәһендә, Урал буйҙарында генерал Дутов ҡаҙаҡтары хакимлек итә. Бындай ҡапма-ҡаршы ике көс араһында Башҡортостан хөкүмәте башта һәр тарафҡа ла битараф (нейтраль) ҡалырға ынтыла. Уға тарафтар түгел, үҙ көнө көн.
Сәйәсәт — бер нимә, әммә әмәле, ғәмәле икенсе. Власть өсөн дау һәм алыш оло яуға әйләнеп китергә тора. Башҡорт хөкүмәте ағзалары Ырымбур большевиктары менән һөйләшеп килешер кеүектәр, рәйестәре Цвилинг уларға ыңғайыраҡ ҡарай. Әммә Ырымбур мосолман хәрби ко- митетындағы кораллы татарҙар башҡорттарҙы дошман күрә. Тап шулар Башҡорт хөкүмәте ағзаларын, 17 февралдә төнөн ҡулға алып, төрмәгә яптырып ҡуялар. Шулай Ә.Вәлиди, С.Мираҫов, И.Мутин, Ғ.Айытбаев, Ә.Йәғәфәров, Ә.Әҙеһәмов һ.б. хөкүмәт ағзалары төрмәгә эләгә. Баймаҡ яғына ғәскәр тупларға ебәрелгән хөкүмәт ағзаларынан Ғ.Мағазов менән Ғ.Иҙелбаевты, тағы 16 башҡорт хәрбиҙәрен тотоп атып үлтерәләр.
Шулай яңы ғына тыуған Башҡорт хөкүмәте урыҫ һәм татар шовинистары тарафынан сабый хәлендә быуып ташлана, тәүге ҡорбандар биреп тарҡала.
Ә Ырымбурҙа һул ҡарашлылар төҙөп булашҡан Башҡортостандың Ваҡытлы инҡилаби шураһы етлекмәй үлек тыуған бала ине.
Төрмәләге Әхмәтзәки Вәлидиҙәрҙең хәле ҡыл өҫтөндә: бөгөн йә иртәгә судһыҙ-ниһеҙ атып үлтерәсәктәр. Юҡ, ошо төрмәнән башлана ла инде Ә.Вәлиди һәм уның аркадашта- рының хөкүмәтте яңынан тергеҙеү өсөн мажаралы романдарҙан да мажаралыраҡ һәм хәтәрерәк алыш һәм яу юлдары.
Хәс романдарҙағыса: өсөнсө-дүртенсе апрель төнөн Ырымбурға ҡазаҡ һәм башҡорт отрядтарының кинәт һөжүме менән улар төрмәнән ҡотҡарыла. Хөкүмәт ҡасҡындары үҙ һәм йәшерен юлдар менән Өфөгә килеп юлыға. Йәшерен Өфө йыйыны шундай ҡарарҙар ҡабул итә: Урал урман-тауҙарында партизан хәрәкәттәрен башларға; Ҡаҙағстан Алаш Урҙаһы осрашыуын ойошторорға; милли өлкәләрҙәге хәлде донъяға белдерергә.
Апрель башынан май аҙаҡтарына тиклем ике айҙа урман-тауҙар, далалар аша берсә атта, берсә йәйәүләп,

Ырымбур—һамар—Өфө—Урал тауҙары, Ялан Ҡатай далалары, Троицк—Кустанай—Силэбегэ саҡлы ике мең саҡырымлыҡ йәшерен хәтәр одиссея партизан отрядтары ойоштороп, йыйылыштар үткәреп, ниһайәт, Силәбелә Башҡортостан хөкүмәтен яңынан аяҡҡа баҫтырыу менән тамамлана.
Силәбелә 7 июндәге фарман менән Башҡортостан хөкүмәте яңынан эшләй башлай. Башҡорт ғәскәренә мобилизация иғлан ителә. Бик тиҙ арала әллә нисә полкты, ике дивизияны тәшкил итер милли ғәскәр ойоштороп, ҡоралландырып өлгөрөлә. Екатеринбург йүнәлешендә айырым батальондар тәүге һуғыштарға инә. Ғәскәр башлығы Әхмәтзәки Вәлиди үҙе лә ҡорал тотоп ҡаты бәрелештәрҙең береһендә яу сирҡанысы ала.
Июль айында инде башҡорт ғәскәрҙәре төрлө урындарҙа батырҙарса һуғыша, фронт тота. Уның Ғәлимйән Таған, Муса Мортазин, Әмир Ҡарамышев кеүек хәрби әҙерлекле ҡыйыу яу башлыҡтары үҫеп сыға.
Беренсе атлы полкты ойошторған һәм уның башлығы булған Муса Мортазин тураһында Ә.Вәлиди хәтирәләрендә шулай яҙа: ”Был полкты ойошторған Муса Мортазин Тамъян ырыуы башҡорттарынан сыҡҡан унтер-офицер ине. һуңынан айырым дивизия сардары, полковник дәрәжәһенә етте. 1920 йылда Башҡортостан йөмһүриәте рәйесе булды, Ҡыҙыл Армия Генеральный штабы академияһын тамамланы. Башҡорт ғәскәре тарихын яҙып, 1926 йылда нәшер итте. һуңынан большевиктар уны язалап үлтерҙе. Мортазин был китабында беренсе полк тарихын ентекле тасуирлай”.
Йәйге уңышлы һөжүм һөҙөмтәһендә Өфө, Ырымбур, һамар ҡалалары ҡыҙылдарҙан азат ителә, улар Волга аръяғына тиклем сигенергә мәжбүр булалар. Ошо уңайлы шарттарҙа Башҡорт хөкүмәте ғәскәре менән Силәбенән Ырымбур ҡалаһына күсә. Әүәлгесә Каруанһарай бинаһына урынлаша. Силәбелә хөкүмәттең мәғариф һәм нәшриәт идаралығы, "Башҡорт” гәзите редакцияһы ҡалдырыла. Ырымбурға өс хөкүмәт туплана: Урал ҡаҙаҡтары хөкүмәте, Башҡорт хөкүмәте һәм Көнбайыш Ҡаҙағстан вәкәләте. Былар үҙ-ара һыйышып, билдәле бер йүнәлеш тотоп йәшәргә тейеш.
Ғөмүмән, 1918 йылдың уртаһында, граждандар һуғышының тәүге осоронда, Рәсәйҙең көнсығышында үҙаллы

эллэ нисә ваҡ хөкүмәт хасил була: Кама буйы Ҡороусылар мәжлесе (Камский комитет членов учредительного собрания), һамар Ҡороусылар мәжлесе (Комуч), Себер Ваҡытлы хөкүмәте, Ырымбур ғәскәри хөкүмәте, Башҡорт хөкүмәте, Ҡаҙаҡ Алаш урҙа хөкүмәте. Башҡорт менән Ҡаҙаҡ мөхтәриәттәре үҙ-ара тығыҙ бәйләнештә хәрәкәт итһәләр ҙә, урыҫ әлкә хөкүмәттәре менән үҙ-ара мөнәсәбәттәр төрлөсә ине. Әгәр Кама буйы һәм һамар хөкүмәттәре нигеҙҙә демократик платформала торһалар, Себер Ваҡытлы хөкүмәте реакционырак йүнәлешкә ҡоролғайны.
Башҡорт хөкүмәте һамар Комучы менән тиҙерәк уртаҡ тел тапты. Ул башҡорттарҙың мөхтәриәткә (автономияға) хоҡуғын таныны, уға ғәскәр тотоуға аҡсалата, ҡораллата ярҙам итте. Себер Ваҡытлы хөкүмәте менән дә дипломатик бәйләнештәргә инеп, үҙ-ара килешеү төҙөргә, ярҙам алырға мөмкин булды. Себер хөкүмәте менән килешеү Дутов- тың монархистик хөкүмәтен башҡорттар менән һыйышып йәшәргә мәжбүр итте.
Ь1рымбурға күскәс тә, Әхмәтзәки Вәлиди шулай, яңы хөкүмәт органдары менән тығыҙ дипломатик, хәрби мөнәсәбәттәргә инеү менән бергә, бүтән күрше әлкәләр, Төркөстан менән бәйләнештәрҙе нығытыуға әһәмиәт бирҙе. Ҡаҙағстан менән бәйләнеш тығыҙ булды.
Ҡокандтағы Төркөстан милли хөкүмәте Советтар тарафынан тарҡатылғас, Ә.Вәлиди ул хөкүмәт ағзаларынан Убайдулла Хужаевты, дәүләт эшмәкәре һәм шағир Ғәбдел- хәмит Сөләйманды (Сулпан), һуңынан Бохараның хәрби министры булыр Ғәбделхәмит Арифовты, Ташкент менә- үәрҙәренән Мирмухсинды башҡорт хөкүмәте эшенә йәлеп итте. Төрлө әлкә, ҡалаларға хөкүмәт вәкилдәре ебәреп, тәшкиләттәр булдырҙы.
Ырымбурҙа эске эштәр менән шөғөлләнеү тейешле юлға һалынды, яңы типтағы мәктәптәр асыу пландары тикшерелде. Мөғәллимдәр әҙерләү мәктәбе, медсестра, телефон, телеграф курстары, хәрби мәктәп, ғәскәри курстар асылды. Идара, уҡыу-уҡытыу эшенә белгестәр йәлеп ителде.
Ошо йәйҙе Ырымбурҙа Башҡортостан, Алаш Урҙа, Төркөстан вәкилдәренән торған бер ҙур ғына йыйылыш үткәрелде. Унда был хөкүмәттәрҙең Көньяҡ-көнсығыш мосолман әлкәләре федерацияһын ойоштороу, башҡорт менән ҡаҙаҡ ғәскәрҙәренән бер корпус төҙөү, Себер, һамар хөкүмәттәрен, Урал, Ырымбур ҡаҙаҡтарын берләштергән

Көнсығыш Рэсэй иттифағы нигеҙендә киң федерация булдырыу хаҡында фекер алышыуҙар булып, ошо тәңгәлдә ҡарарҙар ҡабул ителде.
Бынан һуң Әхмәтзәки Вәлиди һәм ошо йыйылышта ҡатнашҡан вәкилдәр 8 сентябрҙә Өфөлә асыласаҡ Рәсәй Дәүләт йыйылышына (Российское Государственное Собрание) китә. Унда коалицион бер хөкүмәт төҙөлә. Тарихҡа ул Өфө Директорияһы исеме менән инә.
Ырымбур йыйылышында мосолман вәкилдәре менән бергә һөйләшеү, рәсми рәүештә булмаһа ла, Өфөлә лә дауам итә. Бында татар, башҡорт, ҡаҙаҡ, үзбәк вәкилдәре алдында Әхмәтзәки Вәлиди граждандар һуғышы шарттарында төрки берлекте булдырыу, мөхтәриәттәрҙе нығытыу, берҙәм ғәскәр туплау мәсьәләләрен ҡуя. Аҙаҡ хәтирәләрендә яҙғанса, бында ул ирекле социалистик партия ойоштороу мәсьәләһен дә күтәрә. ’’Пландарыбыҙ буйынса был партия көнсығыш тәрктәренең барыһын да берләштерергә тейеш”, — ти.
Һуғыш осоро — һуғыш осоро инде. Фронтта хәлдәр үҙгәреп тора. Бигерәк тә граждандар һуғышында. 1918 йылдың йәйендә аҡтарҙың уңышлы һөжүме ҡыҙылдар тарафынан көҙгә туҡтатылды. Октябрь башында ҡыҙылдар үҙҙәре контрһөжүмгә күсте. Бер-бер артлы Сызрань, Ҡазан, һамар, Сембер ҡалаларын яулап ала башланы, аҡтар ғәскәре артҡа, Уралға таба тәгәрәне.
Шулай Башҡорт хөкүмәте, ғәскәре алдында ла киҫкен хәл килеп тыуҙы. Бындай шарттарҙа нишләргә?
Өҫтәүенә, адмирал Колчак 18 ноябрҙә, Омскиҙа элекке хөкүмәтте тарҡатып, үҙен Рәсәйҙең Юғары хакимы (Верховный правитель) тип иғлан итте, йәғни, бөтә власты үҙ ҡулына алып, хәрби диктатура режимын урынлаштырҙы. 21 ноябрҙә Башҡортостан, Ҡаҙағстан хөкүмәттәрен бөтөрөү, башҡорт, ҡаҙаҡ хәрби корпусын тарҡатыу хаҡында приказ сығарҙы. Бәтә башҡорт полктарын, Көньяҡ Урал фронтын генерал Дутов ҡарамағына тапшырҙы. Шулай ғәмәлдән сығарылған Башҡортостан хөкүмәте, Башҡорт ғәскәре ҡыҙылдарға ла, аҡтарға ла берҙәй дошман рәүешле ике ут араһында тороп ҡалды. Йә, ике фронтта ике яҡ менән дә һуғышып, тамам тар-мар ителергә, йә иһә улар автономияһын таныр тарафты һайларға тейеш.
Ғәскәр башлығы Әхмәтзәки Вәлиди, хәтәр план ҡороп, генерал Дутовты ҡулға төшөрөргә самалай. Үҙенсә бер за-

говор ҡорола. Генерал Дутов диктатураһын яҡламаған Аҡтүбә фронтына етәкселек иткән полковник Макхин, Ырымбур ҡаҙаҡтары атаманы Каргин, Ҡаҙағстан хөкүмәте вәкиле Ҡыдырбаевтар менән килешеп, дөйөм етәкселектәге хөкүмәт төҙөргә ниәтләйҙәр бергәләп. 1—2 декабрь төнөндә Ҡаруанһарайҙа йәшерен йыйылыштарында генерал Дутовты нисек әсир итеү һәм Ырымбурҙа власты үҙ ҡулдарына алыуҙы иғлан итергә ҡарар ҡылалар. Ләкин бер татар сауҙагәренең, был һөйләшеүҙәрҙе белеп, Дутовҡа хәбәр итеп өлгөрөүе, хыянатсыл ығы арҡаһында заговор барып сыҡмай: Дутов төнөн бронемашинаға ултырып ҡасып китергә өлгөрә. Шулай ай буйы ҡоролған план бер сәғәт эсендә юҡҡа сыға.
Бындай хәлдә Башҡортостан хөкүмәтенә лә ғәскәре менән Ырымбурҙы, Аҡтүбә фронты участкаһын ташлап китеүҙән башҡа сара ҡалмай. Таң менән Ырымбурҙағы ғәскәрҙәрҙе аяҡҡа баҫтырып, тимер юл станцияһына бер эшелон вагондарға тейәлеп, төшкә тиклем ҡаланан ҡуҙғалып, һаҡмар менән Орск араһындағы юлда станцияларҙы үҙ ҡулдарына алалар. Хөкүмәтте Баймаҡ—Таналыҡ тарафына, Темәскә күсерәләр. Ул осорҙа Ырымбур менән Өфө араһындағы 400 саҡырым оҙонлоҡтағы фронтты тотоп тороуҙа Башҡорт ғәскәре төп көстәрҙең береһе ине. Шуға Ә.Вәлиди ваҡытлы идара үҙәген һәм штабын Башҡортостандың көньяғындағы Ермолаевка тигән ҙур урыҫ ауылына тупланы.
Советтар менән һөйләшеүҙе кисекмәҫтән башларға кәрәк ине. Был йәһәттән Ермолаевка шаҡтай уңышлы булып сыҡты. Хөкүмәт әле Ырымбурҙа саҡта уҡ Совет власы менән килешеүҙең һәм договорҙың төп принциптарын үҙ ултырыштарының береһендә асыҡлап һәм раҫлап ҡуйғайны. РСФСР составындағы совет платформаһындағы мөхтәриәт идеяһы үҙәктә торҙо, һөйләшеүҙе башлау өсөн хөкүмәт ағзалары Муллайән Халиҡов менән Ғәрәй Ҡарамышевты фронт аша Мәскәүгә оҙаталар. Ә.Вәлиди үҙе йәнә Максим Горький менән Федор Шаляпин исеменә, үҙенә электән таныш һәм Рәсәйҙең иң абруйлы шәхестәренә, был тәңгәлдә һүҙ ярҙамы күрһәтергә үтенеп хаттар яҙа. Шул ваҡыттарҙа Ҡаҙағстандан вәкилдәр вазифаһында Мөхтәр Әүәзов менән Азимбәк Бирешханов Ермолаевкаға килеп төшә. Улар менән берлектә Башҡортостан һәм Ҡаҙағстан хөкүмәттәре

нең Советтар менән килешеүе хаҡында кәңәшләшәләр — берҙәм юл тотмаҡсылар.
Өфөлә 1919 йылдың ғинуарында Башҡортостан хөкүмәте вәкилдәре менән Өфө губернаһы совет етәкселәре араһында рәсми һөйләшеүҙәр башлана. Улар адресына Мәскәүҙән В.И.Ленин менән И.В.Сталин ҡултамғалары һалынған шундай телеграмма ла килә: ’’Халиҡовты (йәғни Башҡортостан хөкүмәте вәкиле — Ғ.Х.) кире ҡаҡмаҫҡа тәҡдим итәбеҙ. Башҡорт полктары Колчакка ҡаршы берҙәм фронт булдырыу шарты менән уларға амнистия биреүгә килешергә. Совет власы тарафынан башҡорттарға милли азатлыҡ тулыһынса гарантиялана”.
Был шарттар Башҡортостан хөкүмәте тарафынан тикшерелеп, уртаҡ фекергә киленә. Договор ҡасан төҙөлөрҙө көтмәҫтән, Ә.Вәлиди ҡыҙылдарҙың Көнсығыш фронты 5-се армияһы командующийы менән Башҡорт ғәскәрҙәренең -Ҡыҙыл Армия яғына сығыуы хаҡында һөйләшеүҙәрҙе башлай.
Башҡортостан хөкүмәтенең 16 февралендәге ҡарары нигеҙендә Ә.Вәлидиҙең үҙенә ике көндән ғәскәрҙәрҙең Советтар яғына сығыуын юлға һалып ебәрергә тура килә. Был ирекһеҙ мәжбүриәтлектән башҡарылған эштең ни тиклем йөрәк өҙгөс ауыр һәм киләсәге әлегә билдәһеҙ драматик хәл икәнен тойоп, ғәскәрҙәре хәрәкәтен күҙәткәндә үкһеп илағанын да йәшермәй ул. ’’Бындай үкһеүем ғүмеремдә күп булһа ике—өс тапҡыр булғандыр, — тип яҙа аҙаҡ хәтирәләрендә. — Барыбыҙ ҙа инанған демократия һәм азатлыҡ фекерен фиҙа итеп, шәхси, милли һәм ижтимағи ихтыярыбыҙҙы беҙгә билдәһеҙ маҡсатҡа ҡулланасак Толобин, Колесовтар (Ҡыҙыл ғәскәр командиры — Ғ.Х.) ҡулына тапшырыу, аяуһыҙ ҡаршы һуғышҡан дошмандарың аяғы аҫтында ҡалыу, милләтебеҙ киләсәгенең ҡараңғылығы, яратҡан ғәскәрҙәребеҙҙең башына һәләкәт төшөү мөмкинлектәре күҙ алдыма килә ине. Советтарҙың, көнсығыш халыҡтарына ҡарата сәйәсәт мәнфәғәтенән сығып, беҙҙең ғүмерҙе кыймаҫтарына ышана инем. Әммә милләтебеҙҙең хөрриәткә ынтылышын демократия юлы менән тормошҡа ашырыу өмөтөнән ваз кисеү, унан үҙ ир- кең менән баш тартыу минең өсөн инсандың үҙ-үҙенә ҡул һалыуы менән бер”.
Икенсе хакимиәт шарттарына күсеү ни тиклем генә драматик булмаһын, хәлде йүнәтеү башлыҡтар иңендә ба-

рыбер. Беренсе, Икенсе атлы полктар күсеп бөткәс, Ә.Вәлиди Советтар хөкүмәте менән договор төҙөшөр өсөн хәрби рәйес ярҙамсыһы Ильяс Алкин менән Мәскәүгә китә. Мәскәүҙә уларҙы хөкүмәт кешеләре күреп, былай, ололап ҡаршыланылар кеүек, башкаланың иң затлы ’’Метрополь” ҡунаҡханаһына урынлаштырҙылар. Тәүге рәсми осрашыуҙары Сталин һәм Троцкий менән булды. Сталин ’’Правда” гәзитенең 1919 йылдын 2 март һанында Башҡорт ғәскәрҙәренең Советтар яғына сығыуы айҡанлы ’’Көнсығышта башҡасараҡ эштәребеҙ” тигән мәҡәлә баҫтырғайны шул көндәрҙә. Шунда: ’’Татар, башҡорт, ҡырғыҙ, үзбәк, төркмән, тажик кеүек урта быуат һәм төрлө мәҙәниәт вәкиле булған утыҙ миллион халыҡ массаһының Советтарға ҡушылыуы айҡанлы бөтә ислам донъяһына һәм Көнсығышҡа ҡағылышлы мәсьәләләрҙе аңлатыу буйынса” тип яҙылғандай, һөйләшеү шул тирәләрәк барҙы. Мәскәүҙә хәлебеҙҙең ярайһы ныҡ булыуын аңланыҡ. Милли эштәр комиссариатында осрашҡан саҡта быны Сталин да бик ентекле аңлатты. Ул миңә тәрән ышаныуын, аҡтар яғына ваҡытлыса, яңылыш эләккән инҡилапсы тип иҫәпләүен әйтте. 1918 йылда ул саҡырғанда килһәм, яҡшы булған булыр ине, тип ышандырырға тырыштым. Уның менән һәр көн тигәндәй осраштыҡ”, — ти Ә.Вәлиди хәтирәләрендә. Ул саҡта Ҡыҙыл Армияның баш командующийы Лев Троцкий менән айырым осрашыуҙарында һүҙ нигеҙҙә хәрби мәсьәләләргә ҡағылды.
Бер көн уны Ленин үҙе ҡабул итте. Улар хөкүмәт рәйесе доктор Ҡулаев менән бергә барҙы. Хәтирәнән аңлашылыуынса, Владимир Ильич тиҙ көндәрҙә асыласаҡ Рәсәй Коммунистар партияһының VIII съезы, унда төрлө илдәрҙән килгән делегаттар, башҡорттарҙың Советтар яғына сығыуы съезда милли һәм көнсығыш илдәр мәсьәләһен тикшереүгә нигеҙ биреүе, киләсәктә был мәсьәлә буйынса башҡорттар менән хеҙмәттәшлек хаҡында һөйләйәсәк. Договорҙы төҙөү, уның төп пункттары тураһында ла һүҙ барғандыр. Ә.Вәлидиҙең: ”Беҙ Лениндан күтәренке кәйеф менән сыҡтыҡ”, - тигән һүҙе үҙе үк шуны раҫлай.
Ләкин бер нисә көндән һуң, 19 мартта асылған партия съезында, Лениндың милли мәсьәләләр хаҡында һөйләгәндә, атап әйткәндә, Бухарин менән бәйле бәхәсендә милли сәйәсәтенең тышҡы яғы тактик һәм дипломатик сараларҙан сығып эшләнгән ваҡытлы күренеш икәнлеген сама

лай Ә.Вәлиди. ’’Тимәк, Ленин һәм иптәштәре беҙҙең менән солох төҙөүгә килешеүҙәрен ваҡытлы эш тип иҫәпләй, — ти ул. — Хәҙергә иптәштәрсә мөғәмәлә итһәләр ҙә, киләсәктә беҙҙе үзбәк муллалары, фин капиталистары кеүек ситкә этәсәктәрен, коммунистар партияһы ағзаларын үҫтереп, идараны улар ҡулына тапшырырға теләүҙәрен Ленин- дың һүҙҙәренән уҡып аңланыҡ”.
Ниһайәт, 1919 йылдың 20 мартында Кремлдә ’’Үҙәк совет власының Башҡортостан хөкүмәте менән Башҡортостан совет автономияһы тураһында килешеү” договорына ҡул ҡуйылды. Рәсәй Совет Федерацияһы яғынан уға М.Ф. Владимирский, И.В.Сталин, А.Енукидзе, Башҡорт хөкүмәте яғынан М.Кулаев, М.Халиков, А.Бикбавов ҡулдарын ҡуя. Ул килешеү 23 мартта ’’Известия” гәзитендә баҫылып сыға. Ошо дата 1919 йылдың 23 марты Башҡорт Совет Автономиялы республикаһының тыуған көнө тип иҫәпләнә.
Килешеү Башҡорт Совет Автономиялы республикаһының төҙөлөүен юридик яҡтан нығытып ҡуя. Унда республиканың дәүләт, административ ҡоролошо, территорияһы, хоҡуҡтары, армия тоторға хоҡуғы, үҙәк Рәсәй хөкүмәте менән мөнәсәбәттәре параграфлап конкрет билдәләнә. ’’Башҡорт Совет Автономиялы республикаһы Бәләкәй Башҡортостан сиктәрендә төҙөлә һәм РСФСР составына федератив бер өлөшө булып инә”, — тип күрһәтелә беренсе параграфта, һуңыраҡ, 1922 йылда, башҡорттар йәшәгән көнбайыштағы, төньяҡ-көнбайыштағы территорияларҙы ла индереп, баш ҡалаһы Өфө булған Ҙур Башҡортостан барлыҡҡа килә. Шулай 1917 йылда башланған башҡорт милли хәрәкәте, халыҡтың азатлыҡ һәм дәүләтселек өсөн даулы һәм яулы көрәше социалистик нигеҙҙәге үҙ республикаһын төҙөүгә килтерә. Был көрәштә башҡорт халҡы меңәрләгән ҡорбандар һала.
Ҡыҙылдар яғына күсеү үҙе генә лә Әхмәтзәки Вәлиди һәм арҡадаштары өсөн күпме йөрәк өҙгөс хәлдәр, Башҡорт ғәскәре, башҡорт халҡы өсөн күпме фажиғәләр, нахаҡҡа ҡан ҡойоштар, үлтерештәр, эҙәрләү һәм мәсхәрәләр менән бәйле булып сыҡты. Ҡоролтайҙа законлы төҙөлгән Башҡорт хөкүмәте, уның башлыҡтары, Әхмәтзәки Вәлиди үҙе Советтар яғы менән дипломатик һәм һәүетемсә хоҡуҡи килешеү өсөн күпме тырышлыҡ һалды, төрлө юлдар менән һөйләшеүҙәр алып барҙы.
Бер ай самаһы Мәскәүҙә булып, Советтар менән договор төҙөшөп, Автономиялы Башҡорт республикаһын рәсми

раҫлатып ҡайтыуына Әхмәтзәки Вәлидигә Башкортостанда булған иҫ китмәле аяныс хәлдәрҙе күрергә һәм кисерергә тура килә. Башҡорт полктары Ҡыҙыл Армияның егерменсе дивизияһы аша ҡыҙылдар яғына сыҡҡанда, шовинистик урыҫ командирҙары, уларҙы ҡоралһыҙландырып, командирҙарын һәм һалдаттарын әсир хәленә өйләндергәндәр, хатта бөтә өҫ кейемдәрен һалдырып алғандар. Төрлө , мыҫҡыллауҙар, йәберләүҙәр киткән.
’’Ҡыҙыл Мәсетте яулап алған егерменсе дивизияның сардары бик фанатик бер урыҫ, ә шул дивизияның 3-сө бригадаһы сардары Зеленков иһә илбаҫар әҙәм ине, — тип хәтерләй Ә.Вәлиди. — Был кешеләр Ҡыҙыл Мәсеттәге башҡорт ғәскәре командалығынан, һуғыш башлайбыҙ, тип ҡурҡытып, беренсе һәм дүртенсе полктарының ҡоралһыҙланып ҡыҙылдар яғына күсеүен талап иткәндәр”.
Ҡоралһыҙландырылып әсир хәлендә ҡалырға ризалашмай һәм йәбер, мыҫҡылланыуҙарға дусар булмаҫ өсөн, Муса Мортазин командалығындағы Беренсе кавалерия полкы кире аҡтар яғына сығып китергә мәжбүр була. Бындай хәл әлеге Зеленков, Воробьев ише бәғзе бер ҡан эскес шовинистарҙы, башҡорт ерҙәренә баҫып килеп ултырған урыҫ кулактарын оторо ҡотортоп ебәрергә һылтау булып етә ҡала: Башҡортостандың баҫып алынған башҡорт ауылдарында ысын террор башлана, һәр ауыл һайын унарлаған кешеләрҙе судһыҙ-ниһеҙ атып үлтереп йөрөйҙәр, ауыл халҡын талайҙар, ҡатын-ҡыҙҙарҙы тотоп мыҫҡыллайҙар, халыҡҡа күтәрә алмаҫ контрибуциялар һалалар. Шулай бинахаҡҡа күпме ҡандар ҡойола, йәндәр ҡыйыла. Башҡорт йорт-ере утлы ҡулса эсендә, үлем, ҡырылыш, талау арҡаһында тамам бөлөп һәләкәт алдына ҡуйыла.
Туған халҡының ирке, үҙ иле тип көрәшкә күтәргән һәм уны етәкләгән ғәзиз Әхмәтзәки Вәлидиҙе юҡ итеү йә абруйын төшөрөү өсөн дошмандары уға күпме золом һәм яуызлыҡтар ҡыла! Колчак атып үлтерергә бойороҡ бирә, большевиктар үҙ ҡулдарына төшөрөргә тырыша, төрлө яҡлап ялалар яуа. Ҡыҙылдар яғына Советтарға күскәс, аҡтар уны һатлыҡ йән тип халыҡтың башын бутарға маташа. Яу юлында, һәр аҙымда үлем ҡурҡынысы янай.
Халҡы менән ике ут араһында ҡалғанда Әхмәтзәки Вәлидиҙең тоғро, намыҫлы зат икәнен яҡлап, тоғро юлдашы һәм хөкүмәт ағзаһы бөйөк шағирыбыҙ Шәйехзада Бабич шиғыр юлдары менән бына нимә ти:

Уйыңа ла алма, башҡорт булһаң,
Әхмәтзәки беҙҙе һатыр тип!
Ҡөрьән үбеп Зәки анттар иткән,
Уйлай күрмә антын тапар тип.
Башҡорттағы намыҫ, иман менән Ярһып тибә Зәки йөрәге,
Ҡолаҡ асма дошман ҡотҡоһона!
Зәки — Башҡортостан терәге.
Ышан, ышанрандай бер аллаңа:
Зәки һинең садиҡ уғылың!
Утҡа бешер Зәки, һыуға төшөр,
Әммә һатмаҫ намыҫ - күңелен!
Ошо шиғыр юлдары ла ингән ’’Большевиктар менән килешеү туралы Башҡорт халҡына көйлө хитап” тигән әҫәрендә Шәйехзада Бабич Советтар яғына сығыуҙың сәбәптәрен, төрлө тарафтың милли мөхтәриәткә мөнәсәбәтен аңлатып, шул уҡ ваҡытта ҡыҙылдарҙы, Ҡыҙыл ғәскәрҙе маҡтап күп кенә шиғри һүҙҙәр әйтә:
Әммә ләкин өмөт бағлап үҙҙәренә йылы һүҙҙәр әйтелгән ҡыҙылдар бер айҙан һуң шағирҙың үҙен, һис аямайынса, ҡылыс менән сапҡылап язалап үлтермәһендәрме! Изгелеккә шунан да яман золомлоҡ булырмы?
’’Хәтирәләр” китабында Ә.Вәлиди был аяныслы ҡанлы ваҡиғаны әрнеп иҫкә ала һәм һөйөклө милли шағирыбыҙ тураһында баһа һүҙендә: ’’Улар (йәғни ҡыҙылдар) бер нисә татар һәм башҡорт менәүерҙәрен тотоп үлтерҙе. Иң башта милли шағирыбыҙ Шәйехзада Бабич менән мөхәрриребеҙ Ғәбделхай Иркәбай иҫкә төшә. Темәстән хөкүмәт, Колчак һөжүменән һаҡланып, Стәрлетамаҡҡа күсерелергә тейеш. Шәйехзада арҡадаштары менән бергә бик яҡшы ойошторолған матбуғатыбыҙ менән хӨкүмәт архивын күсерә ине. Уларҙы ҡыҙылдар, Йылайыр заводында тотоп, вәхшиҙәрсә үлтерҙе.
Шәйехзада бик һөйкөмлө милли шағир ине. Татарса һәм башҡортса бик һәйбәт шиғирҙары һәм башҡа әҫәрҙәре бар ине. Ижадында 1917 йылда башланған инҡилап дәүерендәге милли хәрәкәтебеҙҙе тасуирланы. Әле тамамланып өлгөрмәгән дастан кеүек әҫәре лә бар ине. Башҡортостан милли хәрәкәте ике шағирҙың һәм Сәйетгәрәй Мағаздың ҡәләме менән әҙәби әҫәрҙәрҙә һәм шиғри мәжмүғәләрҙә йәнләндерелде”.
Фронт һыҙығы тирәләрендә ҡыҙылдар тарафынан эшләнгән бындай енәйәттәрҙе Ә.Вәлиди, Мәскәүҙән кайтыш-

лай юлда уҡ ишетеп, уларҙы туҡтатыу һәм ғәйеплеләрҙе асыҡлау өсөн төрлө саралар күрә башлай. "Быҙаулыҡтан уҡ хөкүмәткә офицер ебәреп, ҡыҙыл ғәскәр тарафынан Башҡортостанда ҡайҙа ниндәй енәйәт эшләнеүен ҡағыҙға теркәргә ҡуштым. Хөкүмәт был эште еренә еткереп башҡарҙы. Ҡайҙа күпме мал таланып алыныуы, йорттар янды- рылыуы тураһындағы мәғлүмәттәр, старосталарҙың имзаларын ҡуйҙырып, мөһөрҙәрен баҫтырып, бик тиҙ арала тупланды. Был да хөкүмәтебеҙҙең халыҡ араһындағы йоғонтоһон һәм ихтирам менән файҙаланыуын күрһәтеүсе бер дәлил ине. Ҡыҙылдар уңайһыҙ хәлгә ҡалды, ғәйептәрен танырға мәжбүр булды” ("Хәтирәләр”, 275-се бит).
Ошо тикшереүҙәрҙән һуң 1919 йылдың майында Әхмәтзәки Вәлиди тарафынан яҙылып Мәскәүгә Сталин ҡулына тапшырылған "Башҡорт ғәскәрҙәренең күсеү һәм хәҙерге хәле тураһында” тигән доклад яҙмаһының мәғлүмәттәренә ҡарағанда, ул енәйәттәрҙең ни саҡлы күп һәм аяныслы, ысынлап та ҡан ҡойғос ҡыҙыл террорға әүере- леүен күрергә мөмкин. Фронтҡа яҡын һәр ауыл һайын һалынған меңәр-меңәр һумлыҡ контрибуциялар, талап алынған мөлкәт, ҡыуып алып кителгән малдар, яндырылған башҡорт ауылдары, һәр ауыл исемләп, унда күпме кеше атып үлтерелгәне, ҡатын-ҡыҙҙарҙы мыҫҡыллауҙар, күскән һәр башҡорт полкында, күптәрендә судһыҙ-ниһеҙ атылған һалдаттар, үлтерелгән йә эҙәрлекләнгән хөкүмәт ағзалары, урындарҙағы старосталар тураһында аныҡ мәғлүмәттәр, конкрет цифрҙар килтереп яҙылған. Ҡанлы фажиғәнең ҡоласына, вәхшилектәргә иҫ-аҡыл китмәле! Ә тағы иң яманы һәм ғәҙелһеҙлеге — Совет хөкүмәте, енәйәткә юл ҡуйған Беренсе һәм Бишенсе Ҡыҙыл армия башлыҡтары енәйәтселәргә бер ниндәй хөкөм дә сығармай бит. Бына ҡайҙан уҡ килә бит илдә 1937—1938 йылдарҙағы масса күләмле репрессияларҙың башы.
Граждандар һуғышы шарттарында яуҙар кисеп, ана ниндәй ҡорбандар биреп, фажиғәләр кисереп, ҡан, йәш ағыҙып, ҡанһырап тыуа Башҡорт Совет хөкүмәте. Быныһы ла әсе хәүеф-хәтәрле башы ғына.
Совет автономияһын нығытыу, яңы хөкүмәтте юлға һалыу өсөн яңы ойошторолған Башҡортостан революцион комитеты (Ревком), уның башлығы Әхмәтзәки Вәлиди һәм коллегалары тарафынан ауыр шарттарҙа эште атҡара башларға тура килә.

Ил һуғыш уты эсендэ. Башҡортостан граждандар һуғышы фронты уртаһында. Башҡорт ил-ере аша бер нисэ тапҡыр һуғыштар үтеп, эле ҡыҙылдар, эле аҡтар ҡулына күсеп, властар алмашынып тора. Ҡайһыһы килһә лэ, халыҡты үлтереп, хужалыҡты бөлдөрөп үтә.
Бына тағы, 1919 йылдың яҙында, Колчак армияһының һөжүме ваҡытында Башҡортостан территорияһы икенсе тапҡыр аҡтар ҡулында ҡала. Таланған ил-йортто яңынан талау, үлтереш, бөлгәндән-бөлдөрөш китә.
Башҡорт хөкүмәте Советтарҙың алыҫ тылына Саранск ҡалаһына күсерелә. Ревком һәм ғәскәр башлығы Ә.Вәли- дигә һуғыштарҙа бик аҙайып һәм хәлһеҙләнеп ҡалған полктарҙы, хәрби частарҙы тәртипкә килтереү, нығытыу, хәрби әҙерлек эштәре менән күберәк шөғөлләнергә кәрәк була. Совет системаһына ярашлы агитация, тәрбиә эштәре юлға һалына.
Хөкүмәт рәйесе итеп Кәмәлек башҡорттарынан сыҡҡан юғары белемле Харис Йомағолов һайлап ҡуйыла. Харис Йомағолов — ауыл хужалығы белгесе. Тәжрибәле кеше. Башҡорт милли хәрәкәтенә баштан уҡ ҡушылып киткән эшлекле зат. Әхмәтзәки Вәлидиҙән айырмалы рәүештә, ул коммунистик позицияла торған большевик. 1917 йылдан коммунистар партияһы ағзаһы. Башҡорт хөкүмәте уң тарафты алғас, ул Совет власы яғында ҡала. Ул хәҙер яңы хөкүмәткә Рәсәй коммунистар партияһы Үҙәк Комитетының вәкиле булып килә. Шуғалыр, бәлки, Әхмәтзәки Вәлиди менән ҡайһы бер сәйәси, мәҙәни мәсьәләләргә ҡарата фекер айырмалыҡтары ла күҙгә ташлана. Дөйөм стратегия һәм тактика йәһәтенән дә айырмалыҡтары бар.
” Беҙ башҡорт һәм татарҙарҙың әҙәби теле бер булыуын хәстәрләп, нәшриәтебеҙҙе уртаҡ телдә сығарған саҡта Харис Йомағолов башҡорт телен әҙәби телгә әүерелдереү фекерендә булды”, — ти, мәҫәлән, Ә.Вәлиди. Улар әле 1917 йылда Беренсе башҡорт ҡоролтайы көндәрендә үк Ырымбур урамдарында башҡортса яҙылған лозунгылар күтәреп сығалар, һуңынан башҡортса матбуғат, нәшриәт эштәрен юлға һалыу хәстәрлеген күрәләр.
Әхмәтзәки Вәлиди дәүләт вазифаһы буйынса Үҙәк Совет хөкүмәте һәм коммунистар партияһы етәкселәре менән йыш һәм тығыҙ аралаша башлағас, бик күп мәсьәләләрҙә үҙ-ара байтаҡ фекер айырмалыҡтары барлығы ңығыраҡ беленә. Ул сит ил эштәре комиссары Чечерин, мәғариф ко-

миссары Луначарский, экономика комиссары (халыҡ экономикаһы комиссариаты рэйесе) Рыков менән яҡындан таныша. Хэрби комиссар Фрунзе менән йыш осраша. ”Мин был өс инсанды һәм Фрунзены ышанып һөйләшерлек кешеләр тип таныным. Ленин менән Сталин милли мәсьәләгә мөнәсәбәттәре арҡаһында беҙгә яҡын булһалар ҙа, милли төшөнсәгә ҡараштары, милләтселәргә ҡарата ышаныстары конкрет шарттарға бәйле булды. Троцкий, Вацетис, Каменев һәм Бухарин кеүектәрҙе интернационалист коммунистар итеп белә инек”, — ти Ә.Вәлиди.
Бына ошоларға бәйле рәүештә, Башҡорт хөкүмәте Советтар яғына сығып, Дәүләт Килешеүе төҙөлгәндән һуң, әле тарихсылар һәм политологтар тейешенсә иғтибар биреп еткермәгән бер эске әмәл йәки сәйәси уйын хасил була. Ул — Совет власы һәм коммунистар башлыҡтарының, атап әйткәндә, Ленин менән Сталиндың башҡорт хәрәкәте лидеры, милли хөкүмәт башлыҡтарының береһе Әхмәтзәки Вәлидиҙе нисек тә үҙ яҡтарына ауҙарырға, уны туған хал- ҡынан, Башҡортостанынан айырырға тырышыуҙары.
Ә.Вәлиди Ленин менән күп тапҡырҙар осраша. Башҡорт хөкүмәте Советтар яғына сыҡҡас, Ленин уны үҙ янында, Үҙәк хөкүмәт аппаратында тоторға теләй. Уны милли мәсьәләләр, Көнсығыш халыҡтары эше буйынса консультант итеп тотмаҡсы, буғай.
Бер һөйләшкәндә Ленин уға шулай ти: ”Мин һеҙҙе бер кескәй әлкә үлсәүендә түгел, бөтә Рәсәй күләмендә беҙҙең менән бергә хеҙмәттәшлек итәсәк бер шәхес тип беләм. Әлкәгеҙҙең эшен башҡа иптәштәрегеҙ ҙә башҡарыр, ара- тирә һеҙ ҙә шунда барып килерһегеҙ, хәҙер иһә бында, үҙәктә эшләргә риза булығыҙ”.
Былар изге теләк менән әйтелгән һүҙҙәр кеүек. Әммә бының төбөндә, әлбиттә, уны Башҡортостандан изоляциялау ята ине.
Тәү осорҙа милли автономия, Көнсығыш халыҡтарын, айырыуса Төркөстанды, азат күреү мәсьәләләрендә Ленин Ә.Вәлидигә фекерҙәш кеүек тә. Йыш ҡына улар уртаҡ тел табалар. Ленин уға Украина фронтында төҙөлөп ятҡан мосолман ғәскәри частарын ойоштороу, Мәскәүҙә совет мосолман республикалары конституцияһын әҙерләшеү эштәрендә, Шәреҡ халыҡтары араһында алып барыласаҡ эштәр планын әҙерләүҙә, Коминтерндың был йүнәлештәге эшмәкәрлегендә ҡатнашыу кәрәклектәрен конкрет әйтә.
Лениндың үтенесе буйынса Әхмәтзәки Вәлиди Мәскәүгә саҡырылғанда, бер нисә тапҡыр ай буйы тиерлек ҡалып, Владимир Ильичтың ’’Материализм һәм эмпириокритицизм” әҫәрен уҡып сыҡҡанлығын һөйләп яуап ҡайтара. Үҙенең китабы хаҡында Ленин: ”Был китап хәҙер байтаҡ иҫкерҙе, шулай ҙа ул һеҙҙең дингә ҡарашығыҙҙы үҙгәртмәгәндер, тип уйлайым, - тине. Мин уға: ”Юҡ, минеңсә, бөтә илдәрҙә социаль инҡилап еңеүе өсөн көрәшеүсе кеше донъяның осраҡлы рәүештә барлыҡҡа килеүенә мотлаҡ ышанырға тейеш түгел. Мин донъяның бер рух тарафынан яра- тылыуына инанам”, — тинем. Ленин: ’’Беҙҙең байтаҡ иҫке дуҫтарыбыҙ ҙа шул уҡ фекерҙә, был партия ағзаһы булырға ҡамасауламай. Самими һөйләшеүегеҙ бик оҡшаны”, — тине”. Был һөйләшеүҙә Ленин Вәлидигә коммунистар партияһына инергә тәҡдим итә. ”Бик ихлас һәм асыҡ был һөйләшеүҙә Ленин минең ниндәй ғилми, этнография мәсьәләләре менән шөғөлләнеүемде һорашты, — ти ул йә- нә. — Үҙе: ”мин, үкенескә ҡаршы, бындай мәсьәләләр менән мәшғүл булманым, мине күберәк иҡтисади мәсьәләләр ҡыҙыҡһындырҙы”, — тине. Йөмһүриәтебеҙҙең яҙмышына ҡағылған һорауҙарҙы уртаға ҡуйҙым”.
Ана шул Башҡортостан йөмһүриәте, ғөмүмән, совет автономияһы мәсьәләләрендә Ленин менән Вәлиди араһында принципиаль фекер айырмалыҡтары асыҡлана бара. Башҡортостан йөмһүриәте мәнфәғәттәренә ҡаршы килһә лә, Әхмәтзәки Вәлиди башта Владимир Лениндың байтаҡ бойороҡтарын һүҙһеҙ үтәргә тейеш күрә. Шулай Төркөстан фронты йүнәлешендә ҡалдырылырға һораған Башҡорт ғәскәре Ленин бойороғо менән Украина фронтына ебәрелә, аҙаҡ Петроград фронтына ташлана. Башҡортостанға контроллек һәм хакимлек өсөн уның тарафынан ебәрелгән шовинистик рухлы Артем, Самойлов кеүек вәкилдәренең баш-баштаклыктарына ла тәүҙә тешен ҡыҫып түҙергә тура килә уға. ’’Ленин диктатор ине, әммә тиран түгел”, — тигән фекер тыуа унда, Ленин менән Сталинды сағыштырып ҡарай. ”Беҙ Ленинды яҡшы, Сталинды бер иблес итеп күҙ алдына килтерә торғайныҡ”, — ти ул. Әммә Ленин янында Фрунзе, Рудзутак кеүек һәйбәт кешеләр булып та, партия теҙгенен уларға бирмәй, Сталин ҡулына тотторғас, ’’уның үҙендә лә был иблеслектең бер шауҡымы булманымы икән?” - тигән шиккә төшә.
Башта Сталинға ла ышанып ҡарай Вәлиди. Башҡорт ғәскәрҙәренең Совет яғына күсеүҙәге яҙмышын хәл итеүҙә,

хөкүмәттәр менән дәүләт кимәлендә килешеүгә килеүҙә уның роле аҙ булманы. Сталин үҙе лә Вәлидигә хөрмәт менән ҡарағандай. Ә.Вәлиди, М.Солтанғәлиев кеүек әҙерлекле лидерҙар ваҡ милләттәр араһында күп түгел, уларҙы беҙгә һаҡларға һәм коммунистик рухҡа күндерергә кәрәк, тип ҙур йыйылыштарҙа һөйләгәне бар. Тәүге осрашыуҙа уҡ ”ул миңә тәрән ышаныуын, аҡтар яғына ваҡытлыса, яңылыш эләккән инҡилапсы тип иҫәпләүен әйтте”, — ти Әхмәтзәки. Шул уҡ ваҡытта Сталиндың, Ленин һүҙҙәрен һөйләп, үҙен бик димләп, Мәскәүгә үҙ яндарына эшкә саҡырыуының бер хикмәте уны үҙ ҡулдарына һәм хөкөмдәренә алырға тырышҡанлығын яҡшы аңлай ине. Ә.Вәлиди Сталиндың бөтә донъя социалистик революцияһы идеяһын Рәсәй империализмына һәм урыҫтарҙың милли-шовинистик маҡсаттарына яраҡлаштырырға ынтылышын да тоя ине ул.
Әхмәтзәки Вәлиди Ленин менән Сталиндың, уны үҙҙә- ренә яҡынайтырға ниәтләп, милли автономия мәсьәләләрендә башта теләктәшлек белдерһәләр ҙә, милләттәр, милләт лидерҙарына кире ҡараштарын Башҡорт совет автономияһы, үҙ яҙмышы миҫалында аҙағынаса татып белә.
Лениндың милли мәсьәләгә, Башҡортостан автономияһына мөнсәбәтен уның 1919 йылдың апрелендә Рәсәй коммунистар партияһының VIII съезында һөйләгән докладынан уҡ асыҡ күрә ул. ’’Тимәк, Ленин һәм иптәштәре беҙҙең менән килешеү төҙөүҙәрен ваҡытлы сара тип иҫәпләй, — ти Ә.Вәлиди. — Хәҙергә иптәштәрсә мөғәмәлә итһәләр ҙә, киләсәктә беҙҙе үзбәк муллалары, фин капиталистары кеүек ситкә этәрәсәктәрен, коммунистар партияһы ағзаларын үҫтереп, идараны улар ҡулына тапшырырға теләүҙәрен Лениндың һүҙҙәренән уҡып аңланыҡ”.
Әммә ләкин Ленин большевистик рухтағы йәш милли кадрҙарҙың үҫеүен көтөп торманы, әлбиттә. Рәсәй коммунистар партияһы Үҙәк Комитеты, мәҫәлән, Башҡортостанға Артем (Ф.Сергеев) кеүек вәкилдәрен ебәреп, ревкомды һәм хөкүмәтте партия һәм үҙ контроле, асылда хакимлығы аҫтына алыуҙы маҡсат итте.
Әхмәтзәки Вәлиди Үҙәк Комитеттың Артем, Самойлов ише вәкилдәре менән дә һөйләшеп уртаҡ тел таб!ырға, милли автономия хоҡуҡтарын һаҡларға тырышып ҡарай. Әммә бушҡа. ’’Артем кеше ихтыярын бөгөн, робот хәленә килтереп, коммунизмды иң тупаҫ саралар менән тормошҡа ашы

рырға мөмкин тигән ҡарашта булды,- ти уның хаҡында. - Уның уйынса, социализмды ғәмәлгә ашырыу өсөн бәләкәй милләттәрҙең тарҡау ихтыяры урынына бөйөк милләттәрҙең империалистик теләктәрен файҙаланыу маҡсатҡа ярашлы буласаҡ, был маҡсатҡа ирешеү өсөн теләһә ниндәй ысул яраҡлы. Ҡыҫҡаһы, ул бөтә донъя коммунизмының ярһыу миссионеры, бик күп осраҡта Лениндың үҙен күрһәткән көҙгө ине. Фекерҙәрен Лениндан үҙләштергән. Уның менән һөйләшеү, уны һөйләндереү Лениндың планын, фәлсәфәһен тәрәндән өйрәнеү өсөн ифрат мөһим ине. Ленин- ды, уның әҫәрҙәре менән берлектә, Артем кеүек мөриттәре аша яҡшыраҡ өйрәнеп булыуын төшөнә инем”.
Лениндың Артем шикелле мөриттәре Башҡорт совет автономияһының үҙаллылығын оҙаҡламай юҡҡа сығарыуға алып килде лә инде.
Башҡортостан хөкүмәте баш ҡаланы Ырымбурға күсереү, Башҡорт менән Ҡаҙаҡ автономиялы совет республикаларының тығыҙ хеҙмәттәшлеген булдырыу идеяларын да еңел генә быуып ташлайҙар Мәскәүҙән. Калинин етәкләгән бер комиссия, Башҡортостан менән Ҡаҙағстан сиктәшлек- тәрен бөтөрөп, араны Ырымбур һәм Силәбе сиктәре тигән буфер менән айырып ҡуйҙы, ’’һөҙөмтәлә ’’Калинин комиссияһы”, батша заманындағы шовинистик һәм колониаль сәйәсәтте асыҡ рәүештә дауам итеп, Советтарҙың был йөмһүриәттәрҙе юҡ итәсәген алдан билдәләне”, — тип баһа бирҙе Ә.Вәлиди быға хәтирәләрендә. Был аҫтыртын сәйәсәттең асылын Үҙәк вәкилдәренән Бройдо тигән берәүһе үҙенең Мәскәүгә яҙған рапортында асыҡтан-асыҡ ярып һалды: ’’Ырымбур Көнсығыш Рәсәй мосолмандары араһында берләшеү нөктәһенә әүерелде. Вәлидовты бында яҡынайтырға ярамай. Мортазинды уға ҡаршы ҡуйырға кәрәк. Ҡаҙаҡтар менән башҡорттарҙың араһын боҙоу юлын маҡсат итеү мотлаҡ. Неплюев шулай эшләгән, ул ысынлап та бөйөк бер сәйәси әҙәм булған. Вәлидовты башҡа төрки ҡәүемдәрҙән айырырға кәрәк”.
Рәсәй совет үҙәк хөкүмәтенең һәм Үҙәк Комитеттың эмиссарҙары шулай яман уйҙар менән, Башҡортостан автономияһын тамам юҡҡа сығара алмаған хәлдә, ҡоро ҡағыҙға ғына ҡалдырырға йүнәлтелгән ҡара маҡсаттарын ғәмәлгә ашырып йөрөгәндә, Башҡорт хөкүмәте яңы ғәскәрҙәр туплап, башҡорт дивизияһы һәм полктары Украина һәм Петроград фронттарында яҙмышы ҡыл өҫтөндә ҡалып барған Совет власын яҡлап ҡан ҡоялар ине.
Был осорҙарҙа Әхмәтзәки Вәлиди үҙе Украина фронтында башҡорт атлы полкы янында булып ҡайта; респуб
ликала матбуғат, һаулыҡ һаҡлау эштэрен юлға һалыу өсөн ҡорамалдар табыу һәм Стәрлетамаҡҡа оҙатыу эштәре, Башҡортостан территорияһы аҡтарҙан азат ителә башлағас, Саранскиҙағы хөкүмәтте һәм яңы төҙөлөп ятҡан бригадаларҙы үҙ ил-еребеҙгә күсереү мәшәҡәттәре менән шөғөлләнә. Мортазин атлы бригадаһын кире ҡайтарыр өсөн Көнсығыш фронт сиктәрен дә гиҙергә тура килә уға. Ғәскәрҙәре артынан Петроград фронтына ла барып сыға.
һәр бер оҙон һәм ауыр юл йөрөмдәре хөкүмәт, ғәскәр хәстәре менән бәйле. Ә.Вәлиди ғәскәре өсөн Петроградҡа ике вагон аҙыҡ-түлек менән килеп төшә. Был осор — ҡалала аслыҡ хөкөм һөргән саҡ. Ғәскәренән ҡалған бер аҙ аҙығынан ҡала халҡына, ғалимдар даирәһенә өлөш сығара. Атаҡлы шәрҡиәтселәрҙән академик В.Бартольд, Крачков- ский, Самойлов, Б. Владимирцев, Ф.Розенберг, йырсы Ф.Шаляпин ғаиләләренә ит, май, шәкәр паектары өләшә. ”Был изгелек өсөн был ғалимдар ғүмерҙәренең һуңына ҡәҙәр рәхмәттәр уҡыны”, — ти ул. Рәхмәт менән генә ҡалмай улар, Башҡортостан республикаһы өсөн китапхана, ғилми фонд булдырыу өсөн туранан-тура ярҙамлашалар.
Башҡорт ғәскәрҙәре революция усағын дошмандарҙан фиҙакәр рәүештә һаҡлауҙа ҡатнашҡандары өсөн, Петроград ҡала советы Башҡортостан республикаһына медицина йыһаздары, матбуғат машиналары, станоктар, бүтән төрлө ҡорамалдар менән ярҙам итә. Ә.Вэлиди менән Фәтхел- ҡадир Сөләйман Фәндәр академияһы китапханаһынан Башҡортостанға бәйле һирәк осрар китаптарҙы һайлап бү- ләк итеп алып ҡайталар.
Башҡортостан хөкүмәте 1919 йылдың йәйе аҙағында Стәрлетамаҡҡа килеп урынлашҡанда, граждандар һуғышы арҡаһында тамам бөлгән илдең хәле бик ауыр ине. Йорт- ере ныҡ таланған, хужалыҡтар емерелгән. Халыҡҡа аслыҡ янай. Халыҡтың йыйып алған әҙ-мәҙ игенен дә, Ырымбур, Өфө губерналарынан килеп, иген һалымы тип көслөк менән йыйып йөрөйҙәр. Шул арҡала һәм бүтән административ мөнәсәбәттәргә бәйле рәүештә, йәш Башҡорт хөкүмәте, уның ревкомы менән Өфө, Ырымбур губерналары идаралыҡтары араһында ҡаршылыҡтар тыуа. Ҡышына аслыҡ башлана. Самаһыҙ иген һалымынан (продразверстка), эҙәрлекләүҙәрҙән интеКкән ауыл халҡы, бигерәк тә төнь- яҡ-көнбайыш Башҡортостан төбәктәре күтәрелеп сыға. "һәнәк болаһы” исеме менән тарихҡа ингән был күтәре

леш байтаҡ ҡына территорияны солғап ала. Бэлэбэй, Өфө өйәҙҙәре башҡорттары, делегациялар ебәреп, Кесе Башҡортостанға ҡушылыу теләген белдерәләр.
Республикала 1919—1920 йылдың көҙө һәм ҡышында хөкүмәт эштәрен ғәмәлгә ҡуйыу ана шундай ҡатмарлы шарттарҙа бара. Быға Башҡортостан ревкомын милләтселектә ғәйепләүсе урыҫ һәм татар вәкилдәре лә ҙур тотҡарлыҡ яһай. Ундайҙар, урыҫ һәм татар коммунистарының башҡорт коммунистарына ҡарағанда һан яғынан күпкә ҙур булыуынан файҙаланып, Башҡортостан партия әлкә комитетында өҫтөнлөк алалар, үҙ мәнфәғәттәренә буйһондорорға тырышалар. Башҡорттарға ярҙам (’’Башкирпо- мощь”) комитетына һәм ’’Ярлылар комитетына” (комбед) ла шулар оялап алып, бары үҙ яҡтарын ҡайыра. Мәскәүҙән ебәрелгән вәкәләтле вәкилдәр шуларға таянып эш итә. Шуның өсөн Әхмәтзәки Вәлидиҙең ’’Минең өсөн Мәскәү бынан һуң бер ялғанлыҡ, ике йөҙлөлөк, яһалмалык мөхитенә әүерелде”, — тип әйтеүендә ҙур хаҡлыҡ бар.
һәр хәлдә, Башҡортостанға ебәрелгән Мәскәү вәкилдәренең эшмәкәрлеге йәш республиканы нығытыуға түгел, ә милли автономия хоҡуғын юҡҡа сығарыуға йүнәлтелә.
Ревком тирәһендә ҡара болоттар ҡуйыра. Шуға ревком, үҙе алдан өлгөрөргә теләпме, 1920 йылдың 15—16 ғинуар төнөндә Башҡортостанда ғәҙәттән тыш комиссия ағзалары Ғ.Шәмиғоловты, Измайлов менән С.Мостафинды һәм тағы бер нисә кешене, Башҡортостан автономияһына ҡаршы заговорҙа ғәйепләп, ҡулға ала. Был ваҡиға иһә, йәшендән һуң яңғыраған күк күкрәүендәй, партия әлкә комитеты тарафынан яман тауыш ҡуптарыуға бер сәбәп кенә була. Әхмәтзәки Вәлидиҙең был ваҡытта ситтә булыуынан файҙаланып, оло ғауға сығаралар. Мәскәүгә, Үҙәк Комитетҡа, береһенән-береһе хәтәр телеграммалар оса. Башҡортостандағы Төркөстан ғәскәре частары хәрби хәлгә килтерелә. Тикшереүҙәр, эҙәрлекләүҙәр, үҙ-ара ғәйепләшеүҙәр, яла яғыуҙар китә. Ҡулға алынған ”урыҫ ялсыһы булған мосолман коммунистары” Ғ.Шәмиғолов менән Из- майловҡа Ә.Вәлиди ”һәр икеһе ’’урыҫтан арттырып урыҫ” булып күренергә тырышты. Шул йөҙҙән теләһә ниндәй милли автономия хәрәкәтенә дошман булып, бындай хәрәкәттәрҙе баҫтырыу өсөн бөтә көстәрен һалған, беҙҙе язалауға йә иһә аҫтыртын юҡ итергә ҡотҡо таратҡан әҙәмдәр ине” тип нарыҡ бирә.

Үҙәк Комитетҡа, Үҙәк милли халыҡ комиссариатына был ваҡиға һылтау өсөн етә ҡала — Башҡорт совет автономияһының хоҡуҡтарын сикләү, Дәүләт Договорын юҡҡа сығарыу әсән төрлө саралар күреү эштәре тиҙләтелә. Ревком рәйесе Әхмәтзәки Вәлидиҙең Рәсәй коммунистар партияһы Үҙәк Комитетына Ленин, Сталин, Троцкий исемдәренә Башҡортостан совет автономияһы мәсьәләһендә урындағы урыҫ һәм татар коммунистары, Үҙәк Комитет вәкилдәре тарафынан алып барылған, автономияны юҡ итергә йүнәлтелгән сәйәсәттәре тураһындағы белдереү хаты ла бер ниндәй һөҙөмтә бирмәй. А.Троцкийҙың Өфөгә килеп кәңәшмә үткәреүе һәм ике яҡты ла тынысландырырға тырышыуы күҙ буяу ғына була. Уның ҡарауы Башҡорт совет автономияһын сикләү тураһында Мәскәүҙә йәшерен рәүештә тиерлек бер яҡлы документ әҙерләнеп ятҡан икән. Тиҙҙән аңлашыу өсөн тип Ә.Вәлидиҙе Мәскәүгә саҡыралар. Тиктәҫкә түгел ине был. Әхмәтзәки аңлай: йә уны көсләп Мәскәүҙә ҡалдыралар, йә иһә хөкөмгә тарттыралар. Икенең бере.
Уйлағаны хак булды: 1920 йылдың яҙында Әхмәтзәки Вәлидиҙе һуңғы тапҡыр Мәскәүгә саҡырыуҙары туған Башҡортостанынан уны мәңгегә айырыуҙарының һуңы ине.
Тыштан ҡарағанда хәүефләнерлек бер ни ҙә юҡ кеүек. Бары Мәскәүҙә үҙәктә эшкә ҡалырға тәҡдим итәләр. Ленин да, Сталин да шул уҡ бер һүҙҙе ҡабатлай: бында ҡалырға, улар менән бергә эшләргә. Ниҙер һиҙенһә лә, Ә.Вәлидигә ризалашыуҙан башҡа сара юҡ: ул инде үҙ ихтыярында түгел, ошо коммунист юлбашсылар ҡулында. Аманат хәлендә. Борон батша хөкүмәте лә башҡорттарҙы күпме аманат итеп тотҡан. Аманаттан ни яманат. Шул ук Ленин менән Сталин үҙҙәре Әхмәтзәкиҙе үҙ ихтыярынан тыш Коммунистар партияһы ағзаһы булырға ғариза яҙыуҙы мәжбүр иткән етәкселәр. Мәжбүр иттеләр, әммә рәсми рәүештә партия билетын биреүҙе үҙҙәре һаман һуҙып киләләр. Был көйө ул партиялымы, түгелме — билдәһеҙ. Ғаризаһы булғас, партия ағзаһы хөкөмөндә йөрөтөлөр, шулай хөкөм ителер кеүек. Ҡулында ағзалыҡ билеты булмағас, кәрәк сағында уға иҫәп-һан да юҡ.
Был хаҡта уға бер поляк дуҫы былай ти: ’’һеҙҙе партияға алдыҡ, тип әйтеүҙәре фәҡәт.партия тәртибенә буйһондороу, ағзалығығыҙҙы ҡулығыҙҙан тартып алыу өсөн эшләнә. Хәҙер партия — билдәләүсе нәмә — партия тәртибе. Ошо юл менән инсанды ихтыярынан мәхрүм итеүебеҙ
117
азатлыҡ һөйөүсе байтаҡ кеше өсөн бәхетһеҙлек сығанағына әүерелде. Минең уйлауымса, һеҙ Мәскәүҙә генә түгел, Шәреҡтә эшмәкәрлек итергә тейеш бер шәхес”.
Эйе, ихтыярһыҙ рәүештә Ә.Вәлидиҙе Мәскәүҙә тотоп ҡалдылар. Хөкүмәттең яуаплы вазифалы эшенә тәғәйен иттеләр кеүек, бик күп эштәр йөкмәттеләр, төрлө документтар әҙерләшергә ҡуштылар. Шулай ике ҡулын да бында бәйләнеләр.
һиҙенеүҙәре хаҡ булып сыҡты: Мәскәүҙә тотоуҙары сәйәси һәм тактик бер әмәл икән шул. Баҡһаң, Башҡортостан мәсьәләһе хаҡында үҙәктә бер комиссия эшләп килә, имеш. Ул Башҡорт Совет Автономиялы республикаһының конституцион-хоҡуҡи нигеҙҙәрен яңы-баштан тикшерә икән. Хәҙерге хөкүмәт, ревком етәкселәренең ҡайһыларын милләтселектә, контрреволюцион эштә ғәйепләп, ҡулға алыу ихтималы, көтөлмәгән үҙгәрештәр булыуы мөмкин, ти. Быларҙы Әхмәтзәки Вәлиди Мәскәүҙә апрель аҙаҡтарында ышаныслы кешеләрҙән ишетә белде. Үҙенә Башҡортостан һәм башҡорт ғәскәре мәсьәләләре буйынса Сталин, Троцкий һәм Каменевтан торған өс кешелек комиссия эшләүен әйттеләр. Аҙаҡ исем өсөн бер нисә ултырышҡа уны ла саҡырҙылар. Мәсьәләләр комиссия тарафынан хәл ителеп бөткәйне инде асылда. Башҡорт совет автономияһының хоҡуҡтарын бик ныҡ сикләү хаҡында тәҡдимдәр ҡылынған, ул әлкә кимәленә төшөрөп ҡалдырылған тиерлек. Яуланған мөхтәриәтте яҡлап, үҙәк менән төҙөлгән дәүләт Договорына таянып, йөмһүриәттең юридик хоҡуҡтары, статусы хаҡында нигеҙле раҫлауҙар яһап, Әхмәтзәки Вәлиди комиссия ағзалары менән бәхәсләшеп, дәғүәләшеп ҡараны — улары үҙ һүҙҙәрен тылҡыны. Башҡортостан ревкомы рәйесен үҙҙәренең тәҡдименә күнергә өндәнеләр, ахырында, ҡәтғилек белдереп, буйһонорға бойорҙолар. Улар өсөн Ә.Вәлидиҙең комиссияла булыуы шуға хәжәт: икенсе яҡтың, республика ревкомы рәйесенең фекерен ултырыштарында тыңлағандар, әммә үҙҙәренең тәҡдимдәренә күндергәндәр, йәнәһе.
Комиссия ҡарамағынан һуң Рәсәй хөкүмәте кимәлендә ҡабул ителер бер яҡлы бындай тәҡдим һәм ҡарарҙар менән һис килешмәйенсә, Әхмәтзәки Вәлиди Владимир Ильич Лениндың үҙе менән бер-ике тапҡыр һөйләшеп ҡарай, элекке Договор нигеҙен яҡлай. Бына бер һөйләшеүҙәренең күсермәһе:

’’Вәлиди: 1919 йылдың мартында килешеп һүҙ бирештек. Килешеүгә - Договорға икебеҙ ҙә кул ҡуйҙыҡ. Шәреҡ- тәге бер мазлум милләттең хоҡуҡтары, тулы булмаһа ла, танылғайны. Ун дүрт ай тигәндә, улары ла күккә осто.
Ленин: Бындай әхлаҡи тәғлимәттәр хаҡында нимәгә таянып һүҙ күтәрәһегеҙ? һеҙ ниндәй революционер? Нишләп шул килешеүҙәргә йәбешеп ятаһығыҙ? һеҙҙең менән төҙөгән Килешеү — Договор һис кемгә һис бер бурыс йөкмәмәүсе ҡағыҙ киҫәге генә ул.
Вәлиди: Беҙ иһә кешеләр араһындағы мөнәсәбәттәрҙең шундай ҡағыҙ киҫәктәрен ихтирам итеүгә таяныуына ышана инек.
Ленин: Яңылышҡанһығыҙ, һеҙ беҙҙең мөхиттә башҡа үҙенсәлектәр ҙә күрерһегеҙ. Мин етди һәм ихлас рәүештә беҙҙең менән бергә бөтә Рәсәй һәм донъя кимәлендәге эштәрҙә хеҙмәттәшлек итеүегеҙҙе теләйем. Ваҡытында талап ителгән ҡағыҙ киҫәгенә имза ҡуйырға мәжбүр булыу хаҡында бәхәсләшеү һеҙгә килешмәй”.
Тәрән белемле, юғары интеллектлы ике кешенең генә түгел, ә ике дәүләт эшмәкәренең, Рәсәй коммунистар партияһының, Рәсәй совет федерацияһы хөкүмәте башлығы Лениндың, даһи тип йөрөткән әүәлге юлбашсыбыҙҙың үҙ ҡулы аҫтындағы бүтән милләт юлбашсыһы, автономиялы хөкүмәт етәксеһе менән үтә ғибрәтле һәм яуаплы диалогы, сәйәси, хоҡуҡи ҡараштар конфликты бит был.
Марксизм-ленинизм тәғлимәтенә нигеҙ һалыусыларға, донъяла берҙән-бер иң ғәҙел, халыҡсан Совет хөкүмәте башлығының дәүләт договорҙарын бер ҡағыҙ киҫәге генә тип һанауы иҫ китмәле абсурдлыҡ бит! ’’Беҙҙең мөхиттә башҡа үҙенсәлектәрҙе лә күрерһегеҙ” тигән һүҙе лә шул абсурдлыкҡа, яуапһыҙлыҡҡа бәйле бит. Маҡсатҡа ирешеү өсөн теләһә ниндәй сара яҡшы, тигән принцип менән эш итеү, әлбиттә, әхлаҡҡа туранан-тура бағлы. Был хаҡта Әхмәтзәки Вәлиди Украина Совет хөкүмәтенең рәйесе Петровский менән Ленин хаҡында бер һөйләшеүен иҫкә ала. ’’Ленин маҡсатҡа ирешеү юлында теләһә ниндәй саралар ҡулланыуға бара, был партия һәм дәүләт етәксеһе өсөн ҙур әхлаҡһыҙлыҡ түгелме? - тигәндәй һорау ҡуя уға. Быға Петровский былай яуап бирә: ’’Әлбиттә, Ленин бөтә нәмәгә тактик күҙлектән карай. Мәҫәлән, халыҡ араһында ярашмаҫ никах хаҡында һүҙ сыҡһа, йәмғиәттә абруйыбыҙ төшмәҫме, тип уйлар ине. Лениндың ҡарашы дингә нигеҙ-
лэнмэгэн кеүек, әхлаҡ һәм ғөрөф-ғәҙәт ҡағиҙәләре менән дә сикләнмәгән. Ул әхлаҡты пролетариаттың синфи көрәше мәнфәғәттәренә буйһондора. Большевиктарҙың байтаҡ союздаштары ваҡытлы юлдаш. Уларҙың бер өлөшө, Ленин ялған вексель тарата тип, беҙҙән айырылды, һеҙ һөйләгән килешеүҙәр үҙ ваҡытында зарур булғанлыҡтан, әһәмиәте юҡ түгел”. Тимәк, әһәмиәте бөткәс, унан еңел генә баш тарта ала тигән һүҙ. Юҡһа, уға урыҫ милли фекерҙәренең бәғзеләре тәьҫир итмәйме икән? - тип һорай. Петровский: ’’Ленин коммунизмды ысын күңелдән донъя күләмендә тормошҡа ашырыуға өлгәшергә теләүе арҡаһында миллилекте танымай (вненаңионалец), әммә тарихи, географик, иҡтисади мәғәнәлә бөйөк Рәсәйҙә йәшәгән халыҡтарға ҡарата интернационализм хаҡында һүҙ йөрөтөүе күҙ буяуҙан ғибәрәт. Был хосуста ул великорус юҡҡа сығарыла, Башҡорт совет республикаһы ҡарамағына бик ныҡ сикләнгән хоҡуҡтар, асылда урындағы хужалыҡ, административ вазифалар ғына ҡалдырыла. Дөйөм экономика, финанс, сит ил эштәре, транспорт, почта һәм телеграф, хәрби эштәр тулыһынса Рәсәй Федерацияһына тапшырыла. Ғәскәр идаралығы Волга буйы хәрби округына буйһондорола. Был ҡандар ҡойоп яуланған мөхтәриәттең (автономияның), дәүләт үҙаллылығының юҡ ителеүе, асылда декоратив республика исеменең ҡалдырылыуы ғына ине. Образлап әйткәндә, юғарыға, азатлыҡҡа ынтылған башҡорт шоңҡарының ҡанаттарын киҫеп, ос- маҫлыҡ итеп ситлеккә бикләп ҡуйыуға тиң ине был декрет.
Автономия тип күпме тырышҡан, даулашҡан һәм яулашҡан лидеры Әхмәтзәки Вәлиди үҙе хәҙер аманат (заложник) урынында Мәскәүҙә ҡанаты киҫелгән һәм ситлеккә ябылған оса алмаҫ баш шоңҡар хәленә ҡуйылғайны. Декретҡа протест менән һүҙ ҡуҙғатмаҡ, дәүләт, шәхес хоҡуҡтарын даулап ҡарау — үҙ-үҙенә үлемесле хөкөм сығартыу менән бер. һуңғы әмәл — нисек башыңды ситлектән ал- маҡ, үлемдән ҡотолмаҡ. Рухы, ҡанаты төшөп, Әхмәтзәки Вәлиди бер мәл юғалып ҡалғандай итә. Артабанғы эшмәкәрлегенең, тырышлыҡтарының һис мәғәнәһе булмаҫ кеүек. Бушҡа күпме көс түгелде түгелме?
Хәҙерге аяныс хәлде, киләсәкте уйлап, Ә.Вәлиди күп баш ватҡандыр, төрлөсә уйланып ҡарағандыр. Ситуация киҫкен, әммә көстәр тиң түгел. Ул башҡорт иленән тыш төрки донъяһына ҡарап киңерәк фекер йөрөтөп ҡарай:

’’Көнсығыш Рэсэй мосолман ҡәүемдәре бер милли идеал тирәһендә тупланырға мөмкин, әммә башҡорттар кеүек, ғәскәрлек тәжрибәһен белгәндәр аҙ. Урыҫ милләтендә бөгөн берҙәмлек юҡ, тарҡау фекерҙәрен берләштерә алыу форсатынан мәхрүм ҡалдылар. Бындай хәлдә теләһә ниндәй күтәрелеш, тәү мәлдә уңыш ҡаҙанһа ла, аҙаҡҡы сиктә һәләкәткә дусар буласаҡ. Беҙ большевиктар менән артабан хеҙмәттәшлек итә алмаҫбыҙ, уныһы асыҡ. Мин аркадашта- рым менән Төркөстанға китеп, унда күптән башланған азатлыҡ хәрәкәтенә ярҙам итеүҙе өҫтөнөрәк күрәм”. (’’Хәтирәләр”, Өфө, 1996, 317-се бит).
Мәгәр Вәлиди теләһә ниндәй хәлдәрҙә лә бөгөлөп төшөр заттарҙан түгел. Уға хәҙер һағыраҡ булырға, тактиканы үҙгәртергә кәрәк. Бер ни тиклем тынысланғаныраҡ һымаҡ күренергә тырыша ул баш хужаларына. Ҡушҡан яуаплы йомоштарын еренә еткереп башҡара. Бойорғас, Көньяҡ фронтҡа, Сталин штабына ла барып сыға. Шунан ары һыҙырға яй сыҡмаҫмы — шуны уйлай. Ауырып китеүенә һылтанып, Сталиндан Әстрханға етеп бер аҙ хәл алырға һорап ҡарай. Ҡайҙа ул ял, ҡайҙа ул рөхсәт! — һиҙенгәндер мәғ- лүн. Кире тиҙ генә Мәскәүгә оҙатмаһынмы үҙен.
Стәрлетамаҡтан үҙәккә киткәндә ышаныслы хөкүмәт ағзалары, арҡадаштары менән шуға килешкәйнеләр: әгәр уны Мәскәүҙән ҡайтармаһалар, азатлыҡ өсөн көрәште Төркөстанға китеп дауам итергә, шунда фәлән урында йыйылырға.
Хәҙер Мәскәүҙә тотҡарланыуына ла уның икенсе ай, Башҡортостан хаҡында яманатлы декрет иғлан ителеүгә лә әллә күпме ваҡыт үтте — илдән йүнле хәбәр-хәтер юҡ. Бында һәр аҙымың күҙәтеү аҫтында, ҡайтыр юл ябыҡ. Элемтә ептәре Үҙәк ҡулында.
Аҙаҡ белер: үҙен Стәрлетамаҡҡа ҡайтарыуҙы һорап, Үҙәк Комитетҡа күпме телеграмма һуҡҡандар — уға ләм- мим. Оҙаҡламай ревком, хөкүмәт ағзаларын да ҡаты күҙәтеүгә, ҡыҫымға алғандар, ахырында улар хөкүмәтте ташлап китергә мәжбүр булғандар. Башҡа һыймаҫлыҡ хәл: Ә.Вәлиди Мәскәүҙә — тотҡонлоҡта, ил арҡадаштары ҡасҡын хөкөмөндә. Был инде һәләкәткә тиң.
Бындай мәлдәрҙә һуңғы әмәлгә тотонорһоң хатта. Әмәлгә таянғандай, был юлы Вәлиди Сталиндың үҙен теп башына ултырта: ул бирмәгән рөхсәтте партия Үҙәк Комитеты секретарҙары Крестинский менән Преображенский

фекерҙәштәре ярҙамында ала. Йәнәһе, Әстрхан ви- лайәтендә ял итеп ҡайтырға тейеш — ҡулында хәҙер ышаныслы ҡағыҙ бар. Өйөндә ҡунаҡта саҡта - хатта ки ғүмерҙә уйыңа ла килтермәҫһең - батшаның зиннәтле һунар мылтығын үҙенә бүләк итмәһенме Преображенский!
Бындай саҡтарҙа үҙеңдән-үҙең үҙгәреп китерһең: ышаныслы юлдаштары, Үҙәк Комитеттың мөһөрлө ҡағыҙы менән Мәскәүҙән сығып китә Ә.Вәлиди.
Был 1920 йылдың 29 июнь иртәһе ине.
Мәскәү менән мәңге айырылышыу көнө.
Оҙон юлда сәфәр кешеһенең уйына күберәк күңелле хәлдәр, һәйбәт хәтирәләр иҫтә төшәлер, моғайын. Иң башта үҙенең өҙөлөп һөйгән кәләшен, Нәфисәһен иҫенә төшөрҙө. Туйҙары бөгөнгөләй булып күҙ алдына килде. Өйләне- шеүҙәренә әле йыл да тулмаған бит. Бына тағы айырылыу ғаиләнән. Аҙғамы-күпкәме — билдәһеҙ. Юлдары хәтәр. Сәфәре йыраҡ.
Ун дүрт йәшендә үк таныштырғайнылар Әхмәтзәкиҙе Нәфисә менән. Атаһы менән булаһы ҡайныһы Хажимөхәм- мәт хажи әшнәлеге, ҡоҙалашыу теләге арҡаһында ине. Улар башҡорттоң түңгәүер ырыуынан. Урал аръяғындағы Әбйәлил ауылынан. Нәфисәнең әсәһе - Троицкиҙағы мәшһүр Зәйнулла ишандың ҡыҙы. Шулай таныштырҙылар, йәштәр бер-береһен яратыштылар. Аралар бик алыҫ булғанға, һирәк осрашһалар ҙа, башта йыш хат алыштылар. Аҙаҡ Ҡаҙанға китеп укып-уҡытып йөрөгәндә йәйлеген генә осрашырға тура килде, килмәгәндә юҡ. Әммә һөйөү-һө- йөшөү һүрелмәне. Алыҫ ҡояш йылырак булған кеүек, мө- хәбәттәре арта ғына барҙы, буғай. Тик һуңынан ситтә йәмәғәт эштәренә, башҡорт милли хәрәкәтенә, хөкүмәт вазифаларына бирелеп китеп, никахтары бик күпкә һуңланы. Улар өйләнешкәндә, Нәфисә ултырған ҡыҙға әйләнеп, Әхмәтзәки үҙе утыҙға етеп бара ине инде.
Туйҙары Әхмәтзәки Вәлиди Саранскиҙан Башҡортостанға хөкүмәт һәм ғәскәр менән әйләнеп ҡайтҡан 1919 йылдың сентябрь башында булды. Никах туйы ғәҙәттәгесә ҡыҙҙың тыуған түркен йортонда Әбйәлилдә үтте. Ләкин иркенләп туйлап ятырға мөмкинлек юҡ ине. һуғыш заманы. Хатта ҡыҙ ҡуйынына инер ҡауышыу төнөнә лә тыныслыҡ теймәне. Төн уртаһында биш һыбайлы килеп Әхмәтзәки ҡулына телеграмма тотторҙо. Мәскәүҙән Троцкий телеграф аша һөйләшергә ашығыс рәүештә Магнитогорскиға

саҡыра ине. Туй ваҡыты, төн тип тормай, йэһэт кенә кейенеп, шунда саба. Ҡыҙыл ғәскәрҙәрҙең баш командующийы Петроградҡа һөжүм итеүсе генерал Юденичтың аҡ ғәскәренә ҡаршы башҡорт полктарын һис кисектермәй оҙатырға бойора. Хәрби бойороҡтоң һүҙһеҙ үтәлеүе зарур.
Ғәскәр сардары шулай тағы ат өҫтөндә. Кәләшен ҡалдырып, Стәрлетамаҡҡа ашыға был юлы. Унда уны Ленин эҙләтә, имеш. Ленин телефон аша тағы шул ғәскәр талап итә. Бына ҡасан уларға башҡорт кәрәк. Яу өсөн, ҡан ҡойор өсөн. Пролетариаттың баш ҡалаһы Петроградты Юденич аҡ ғәскәренән һаҡларға ҡыҙыл башҡорт ғәскәре килә, тип шапырынырға кәрәк ине уларға. Йәнәһе, пропаганда сараһы. Автомобиле менән Бәләбәйгә барып, бер нисә полкты Петроградҡа оҙатып, Стәрлетамаҡҡа кире әйләнеп ҡайтҡас ҡына Әхмәтзәки Вәлидигә туйҙы үҙҙәре яғынан тамамлап ҡуйырға форсат тейә. Туйға ата-әсәһен, бабаһы Хәбибназарҙы, бөтә туған-тумасаларын, яҡын дуҫ-иштәрен, хеҙмәттәштәрен саҡыра. Бөтә ыҙа-яфаларын, үҙ хөкүмәттәре тип көн-төн сабып йөрөүҙәрен бер көнгә генә булһа ла оноттороп, күңел юшҡындарын йыуҙырып төшөрөр күпме көтөлгән иҫтәлекле никах туйы була был. Ҡасандыр ауылынан ҡасып сығып киткән үҫмерҙең, төрлө илдәр, ерҙәр гиҙеп ҡайтып, батша булып ултырған әкиәт батырындай, хөкүмәт башлығы булып, ил күләмендәгеләй оло туй яһауынан да ниндәй ҙур шатлыҡ бар әлегә уға. Ә ата-әсәһенең, яҡын туғандарының ҡыуанысын әйтеп аңлатырлыҡмы ни; илгиҙәр улының һәм бөйөк шәйехтең ейәнсәре, хәҙер үҙҙәренең ғәзиз килененең күпме зарығып көтөп алған туйҙары бит.
Туй табындары бик күңелле барҙы. Бабаһы Хәбибна- зарҙың әйткән фатиха һүҙҙәрен, ғәрәп шиғырын һаман һис онота алмай. Туй шәрәфе өсөн генә ҡулына затлы шарапты тотоп, әлеге һүҙҙәрен, ғәрәпсә уларҙы әйтеүгә Әхмәтзәки үҙе лә шундуҡ ғәрәпсә шиғыр менән яуап ҡайтармаһынмы. Был шиғырҙарҙың мәғәнәһен ғәрәпсәне белмәгәндәргә үҙе үк аңлатып та бирә: Быяла һауыт менән шарап икеһе лә үтә күренеп торғанлыҡтан, шарап барлығы тойолмай. Шуның шикелле беҙҙең баштар ҙа буталып киткеләйҙер. Буталмай буталсыҡтан сыға белеү, күҙ йәшендәй сафлыҡты һаҡлай белеү аҡыллылыҡ билдәһелер.
һүҙенең аҙағында кейәү кеше ярым етди, ярым шаяртып шуны ла өҫтәне: Совет режимының бер файҙаһын да күрҙек былай булғас: ул шәхес менән мөрит, остаз менән

шәкерт араһындағы быуаттар буйы торған пәрҙәне йыртып ырғытты. Ул кистә бабаһы һәм атаһы менән дин һәм исламдың киләсәге, дин менән дәүләттең мөнәсәбәте тураһында төп ҡарарға ла яйын таптылар, кинәнеп байрам иттеләр. ’’Стәрлетамаҡтағы был күңелле һөйләшеүҙәр бабам менән һуңғы күрешеүем булды. Иртәгәһенә иртәнсәк бер батальон ғәскәр менән Шафранға йүнәлдем. Был осрашыу ғүмерем буйы һис хәтеремдән сыҡманы”, — тип яҙыр быны хәтирәләрендә. Ғәрәп телендә шундай атаҡлы ғәрәп шағирҙарынан шиғырҙар әйтешеү ғәҙәттәре барлығын бер саҡ 1926 йылда Истамбулға килгәндә академик В.Бар- тольдҡа һөйләгәйнем, Урал буйҙарында ла ғәрәп шағирҙа- рының ғәрәпсә шиғырҙары яттан һөйләнә алыуына бик ғәжәпһенеп ҡуйҙы хөрмәтле академигыбыҙ, тип тә иҫенә төшөрә.
Был оло туйҙан һуң Әхмәтзәки Вәлиди йәш кәләше менән башҡорт ғәскәре артынан Петроградҡа йүнәлә. Ғәскәр башлығы фронт шарттарында ла Нәфисәне үҙе менән йөрөтә, ваҡыт тапҡан араларҙа элекке пайтәхеттең зиннәтле һарайҙарын күрһәтә, һалдат аштары менән һыйлай. Хөкүмәт эштәре, яу ҡыры менән аралашҡан туй сәфәре лә була инде улар өсөн.
Фронт һыҙығынан йөрөп ҡайтҡас, ғаиләһе менән Стәрлетамаҡҡа, Нуғаевтарҙың дәүләт ҡарамағына алынған иркен йорттарына урынлаша. Шулай үҙҙәренсә донъя көтөп алып китәләр. Көндөҙ Әхмәтзәки бөтә көнө хөкүмәт эштәре менән мәж килеп үтһә, кисен улар фатиры йыш ҡына хеҙмәттәштәре, ҡунаҡ кешеләр һөйләшеп ултырыр мәжлес кисәләренә лә әйләнгеләй. Атаҡлы Нуғаевтар йорто шулай ҡунаҡханаға, Мәскәү, сит ил вәкилдәре, күренекле ҡунаҡ шәхестәр менән осрашыу урынына ла әүерелә.
Шулай март башының буранлы көндәренең береһендә Стәрлетамаҡҡа дүрт мосафир килеп төшә. Икәүһе һиндо- стан вәкилдәре Мәүләүи Бәрәкәтулла менән Мәүләүи Ғәбделбар исемле күренекле заттар, икәүһе Рәсәй мосолмандары араһында киң билдәле Ғәбдерәшит ҡазый Ибраһимов менән Муса Яруллаһ Бигиев хәҙрәттәр булып сыға. һинд мосафирҙары өшөп туңыр хәлгә еткән.
Тегеләре дәүләт йомошо менән килгәндәр. Ленин янында булғандар, уның кәңәше менән Стәрлегә юл тотҡандар. Урал буйҙарында бер ислам дәүләтенең барлыҡҡа килеүе ҡыуаныстарын белдерҙеләр, ә үҙҙәренең ниәте шундай

дәүләттәрҙе тағы юлға һалышыу, бергәрәк туплау икән. Исламды байраҡ итмәкселәр. Ә Ә.Вәлиди демократик гражданлыҡ дәүләте тарафдары, ул һинд вәкилдәренә лә шул йүнәлештә эшләргә кәңәш бирә. Ғәбдерәшит менән Муса хәҙрәт тә дин әһелдәре. Улар ҙа мосолман халыҡтарын ислам дине нигеҙендә берләштереү яҡлылар, әммә күпкә һул уҡымышлы шәхестәр. Муса Бигиев Әхмәтзәки Вәлиди кәңәше һәм тәҡдиме менән Башҡортостан хөкүмәте юстиция вәкәләтенең кәңәшсе ағзаһы итеп тәғәйенләнә.
Бындай вәкәләтле заттар менән оҙак һөйләшеү һәм артабан хеҙмәттәшлек улар өсөн дә, Әхмәтзәки Вәлидиҙең үҙенә лә фекерҙәшлеккә, аралашыуға мөмкинлектәр аса. Башҡортостанда төрөк офицеры Кәзим бей, Ҡаҙағстан хөкүмәте вәкилдәре Азимбәк Биремжанов, Мөхтәр Әүәзов кеүек дәүләт эшмәкәрҙәре менән осрашып һөйләшеүҙәр ҙә дәүләт-ара бәйләнештәрҙе нығытыуға хеҙмәт итешә.
Йәш Башҡорт дәүләте эшенә Әхмәтзәки Вәлиди киң ҡарашлы демократик урыҫ һәм татар уҡымышлыларын да тарта белде. Башҡортостанда йәшәгән бар халыҡтар өсөн дә яҡын уртаҡ демократик дәүләт төҙөү уйы менән янды. Башҡортостанға Үҙәктән ебәрелгән билдәле коммунист Москаленко Ә.Вәлиди тураһында иҫтәлектәрендә былай тип яҙҙы: ’’Вәлидовтың, Совет Азияһындағы ҡәүемдәр һәм уларҙың хөкүмәттәре менән федерация нигеҙендә берләшеп, ҙур дәүләт ҡорорға тырышыуына шик юҡ ине, уның күҙе Рәсәйҙең тышына йүнәлтелгәйне. Ул иптәштәренә ҡарағанда байтаҡ киңерәк ҡарашлы булды”.
Эйе, Әхмәтзәки Вәлидиҙең дәүләтселек мәсьәләһендә пландары киң һәм ҙур ине. Бер ҡәүем, бер халыҡ менән генә көслө дәүләт төҙөү мөмкин түгеллеген аңлай ине. Уға, киңлектәргә ынтылған шоңҡарҙай йәнгә, канаттарын кирергә мөмкинлек бирмәнеләр.
Бына Башҡорт автономияһы дәүләте өсөн көрәштә тейешле һөҙөмтәгә өлгәшә алмағас, ярым-йорто мөхтәриәт идеяһы, большевистик диктатура менән килешмәйенсә, ул юл сатында баҫып тора. ’’Ҡайһы юлды һайларға? Икеләнәһе, һайлайһы юҡ: азатлыҡ өсөн көрәш хәҙер тағы киңерәк майҙандарҙа, Төркөстанда дауам итәсәк. Бөтә ғәйрәтеңде күптән башланған Төркөстан хәрәкәтенә ҡушып, уға бер идеология булдырыуға сарыф итәсәкмен”, — ти ул үҙе программа рәүешендә. Йәғни был көрәштең яңы этабы башланасаҡ.

ТӨРКӨСТАНДА
Яҙмыштың боролошло саҡтары булыр.
Яҙмыш ҡына түгел, хатта тарихтар ҡабатлана, тарих юлдары үҙҙәре бормалы. Шулар үҙ бормалы юлдарында йөрөтә әҙәм балаларын.
”1908 йылдың 29 июнендә, атайымдан ҡасып, алыҫ ҡалаларға уҡырға киткәйнем. Хәҙер 1920 йылдың 29 июнендә, Лениндан ҡасып, уға ҡаршы асыҡтан-асыҡ көрәш байрағы күтәреп, Төркөстандың тау-сүлдәренә юлландым”, — тип башлай Ә.Вәлиди ’’Хәтирәләр” китабының ’’Төркөстандағы көрәш” исемле бүлеген.
Шулай Әхмәтзәки Вәлидиҙең азатлыҡ өсөн көрәштә икенсе иң оҙон һәм иң данлы яулы сәфәре, төрлө илдәр- ерҙәр аша үтер оло одиссеяһы башлана.
Төп маҡсаты — Төркөстанда азатлыҡ өсөн көрәште яңы этапта йәйеп ебәреү һәм үҙе шунда туранан-тура ҡатнашыу. Алда күргәнебеҙсә, Ә.Вәлиди был көрәште 1917 йылдың Февраль революцияһынан һуң тап Төркөстанда кабыҙышып ебәргәйне лә. Унда тәүге ялҡын һүрелде- релгәс, быны Башҡортостанда дөрләткәйне. Башҡортостан —Ҡаҙағстан—Төркөстан төрки азатлыҡ хәрәкәтенең бер бөтөн ҡулсаһы ине уға. Хәҙер Башҡортостан автономияһы хоҡуҡтары Мәскәү тарафынан бик ныҡ сикләнгәс, был көрәште Төркөстанда дауам итеү, ысын автономияға, үҙаллы дәүләтселеккә өлгәшеү — төп бурыс. Был хаҡта төрки лидерҙары менән электән, һуңында Мәскәүҙә күп тапҡырҙар һөйләшелгән, пландар ҡоролған, Башҡортостандағы арҡадаштары менән һүҙ ҡуйышылған.
Әхмәтзәки Вәлиди үҙенең бер нисә юлдашы менән йәшерен рәүештә Мәскәүҙән нисек Төркөстанға барып юлығыу юлының маршрутын ла анык билдәләгән: Мәскәү— Әстрхан—Ашхабад—Бакы—Устйорт—Харәзм—Бохара.
Әлбиттә, маршрут, пландарҙы билдәләүҙәре еңел, әммә ғәмәлгә ашырыуҙары күпкә ауыр һәм ҡатмарлыраҡ.
Юл йөрөмдөң былай ҙа әле үҙ мәшәҡәттәре күпме. Әҙерлеге-ние, башҡаһы. Әхмәтзәки Вәлиди ҡатынын — Нәфисәһен, бер башҡорт һалдаты оҙатыуында Волга пароходына ултыртып, Царицынға алдан ебәрҙе. Унан Мәскәүҙә йыйылған байтаҡ китаптарын, иң кәрәк-яраҡ әйбер- ҙәрен, хөкүмәткә бәйле архивын адъютанты аша Стәрлета-

макҡа әҙерләп оҙатыша. Аҙаҡ үҙҙәре бер төркөм юлдаш һалдаттар менән, үҙе лә ҡыҙылармеец кейемендә бер нисә аркадашы менән поезда Һарытауғаса юлға сығалар. Башҡортостанға ҡайтыусы һалдаттар менән Һарытауҙа хушлашып, үҙҙәре ҡаҙаҡ ҡорҙашы Әхмәт Байторсон, ике башҡорт юлдашы, йәнһаксылары менән, ҡаҙаҡтар тарафынан алдан әҙерләп көтөп торған аттарға атланып, Волга буйлабырак, ҡаҙаҡ далалары ҡырлап, бер ауылға, кала- фәләнгә һуғылмай, Царицын, Әстрхан тарафына юлланалар. Юлда төрлө мажаралар күреп, эҙ яҙҙырып, алдан килешелгән йәшерен маршрут һәм көтөп торған кешеләр ярҙамында Волга буйы нуғайҙары араһына етеп, әҙерәк хәл йыялар, ҡунаҡ булалар. Әстрхандан, пароходҡа ултырып, Каспий диңгеҙе аша Баҡыға сығалар. Унда тағы йәшерен рәүештә үҙ йомоштарын башҡаралар. Август айында Төрк- мәнстанға килеп, Ашхабад һәм Мерв ҡалалары тирәһендәге төркмәндәр араһында йәшәйҙәр. Бик һаҡлыҡ менән көрәште ойоштороу, бәйләнештәрҙе булдырыу эштәре менән шөғөлләнәләр. Бик һаҡ, йәшерен эш итергә тура килә, сөнки, белеүебеҙсә, Әхмәтзәкиҙе тотоу өсөн Мәскәү тарафынан ебәрелгән шымсылар Төркөстан тарафтарында йөрөп ята, нисек тә эҙенә төшөргә тырышалар. Бакыла сентябрь башында йыйылған Шәреҡ халыҡтары съезы эшендә лә уға конспиратив рәүештә генә ҡатнашырға тура килә. Фекерҙәш делегациялар өсөн съезға мөһим ҡарар проекттарын яҙып бирешә, съезд барышында йәшерен осрашыуҙар үткәрелә, Төркөстандағы хәрәкәттең төп пландары тикшерелә, башҡорт делегаттары менән кәңәшләшә.
Бакынан, Каспий диңгеҙен урап, Төркөстанға кире китешләй Һарытау өлкәһендәге Петровский ҡалаһына туҡтала. Шунда Ленин, Сталин, Троцкий һәм Рыков исемдәренә 1920 йылдың 12 сентябрендә дүрт нөсхәлә тарихтарҙа ҡалыр хаттарын яҙа.
Рәсәй коммунистар партияһы Үҙәк Комитеты үҙ ҡулына алған Шәреҡ халыҡтарының Баҡылағы съезы Мәскәү большевик етәкселәре диктовкаһы аҫтында үтте, ул Мәскәүҙең милли сәйәсәттәге ысын йөҙөн күпмелер асып һалды. Әхмәтзәки Вәлиди үҙенең был хаттарында ундай сәйәсәттең ниндәй һөҙөмтәләргә килтерәсәген асыҡтан- асыҡ һәм уның баш идеологтарынан һис ҡурҡмайынса ҡыйыу фаш иткәйне. Бына уның төп фекерҙәре:

’’РКП(б) Үҙәк Комитеты башлаған сәйәсәттән аңлашылыуынса, һеҙ ҙә, Артем менән иптәштәре кеүек үк, Шәреҡ милләттәренә ҡарата сәйәсәтегеҙҙең нигеҙе итеп ысын урыҫ шовинистарының фекерен ҡабул итергә булдығыҙ. Гәрсә иптәш Троцкий, Өфөлә ошо мәсьәләләрҙе тикшергәс, был кешенең С.Артем (Ф.А.Сергеев — Ғ.Х.) эшмәкәрлеге провокациялар теҙмәһенән ғибәрәт булыуын аңлағайны. Шөбһә юҡ, яңы урыҫ империализмы сәйәсәте хакимлыҡ итә бирә. Төрк комиссияһының башында торған Фрунзе һәм Куйбышев иптәштәр ҙә, Троцкий кеүек үк, Үҙәк Комитет үткәргән сәйәсәттең ике йөҙлө һәм алдатҡыс булыуын Рыҫҡолов менән мине етәкселектән ситләштергәндән һуң йыйылған йыйылыштарҙа асыҡтан-асыҡ һөйләгәндәр. Иҫке традицион урыҫ империализмын аҫтыртын тормошҡа ашырыу эше партия ағзаһы булған аркадашта- рыбыҙ ҡулы менән хәл ителергә тейеш буласаҡтыр. Төркөстан халыҡтары араһында синфи ҡаршылыҡтар яһалма рәүештә кабартыласағы, Рыҫҡолов менән Вәлидов кеүек урындағы милләтселәрҙең эшсе синыфтың дошманы сифатында фашланасағы, ундағы зыялылар араһынан, ’’октябристар” тип атап, урыҫ империализмына тоғро бәндәләр әҙерләнәсәге һәм улар беҙҙе юҡ итәсәге хаҡында шул уҡ Төрк комиссияһы ултырышында асыҡ әйтелгән. Фәҡәт белмәйһегеҙ, беҙ урындағы крәҫтиәндәрҙең яһалма синфи дошманы булмаясаҡбыҙ һәм, ғөмүмән, мыҫҡылға дусар ителеүгә баш эйеп тормаясаҡбыҙ. Үҙегеҙгә кәрәк ҡорбандарҙы табырһығыҙ. Фәҡәт ул ҡорбандар беҙ булмайбыҙ. Төркөстанлыларҙың хоҡуғына ҡул һуҙыу тик урындағы урыҫ коммунистарының эше түгел икәнен, был сәйәсәт Үҙәк Комитеттың үҙ сәйәсәте булыуын Бакылағы Шәреҡ халыҡтары съезы унда ҡатнашҡан яҡташтарыбыҙға ап- асыҡ күрһәтте. Үҙәк Комитет вәкилдәре Зиновьев менән Радектың съездағы көнсығыш халыҡ вәкилдәренә мөнәсәбәте 1917 йылда инҡилап башланған мәлдә комиссарҙарҙың ауыл йыйылыштарына ҡыуып килтерелгән наҙан крәҫтиәндәргә ҡарата күрһәткән мөғәмәләһе менән бер булды. Делегаттарҙың үҙ мәмләкәттәрендә әҙерләп килтерелгән сығыштарын уҡыуын ҡысҡырып туҡтатыу менән генә сикләнеп ҡалманылар. Ҡыҙыл һаҡсы һалдаттар ярҙамында һөйләтмәй тыйып ҡуйҙылар һәм Мәскәү биреп ебәргән ҡарарҙарҙы мәжбүри ҡабул иттерҙеләр. Көнсығыш милләттәр мәсьәләһен тик урындағы хоҡуҡ, ауыл мәсь-

элэһе тип ҡарау Үҙәк Комитеттың ялған юлға боролоуын кире ҡаҡҡыһыҙ иҫбатлай. Үҙәк Комитет көнсығыш халыҡтары ауылдарында барлыҡҡа килтереләсәк яһалма синфи ҡаршылыҡты тик террор ярҙамында йәшәтә алыр. Иптәш Лениндың Коминтерн съезында колониаль мәсьәлә буйынса уҡыясаҡ тезистары хаҡында яҙған иҫкәрмәләремдә был хаҡта әйткәйнем инде. Көнсығышта ижтимағи инҡилап яһалма синфи бүленеш (расслоение) арҡаһында ғына тормошҡа ашыра торған хәл түгел, ул бик ҡатмарлы мәсьәлә. Европа халыҡтарының капиталист һәм эшсе синыфтары колония яулау өсөн бергәләп тотонһа, колонияға әйләнгән шәреҡ крәҫтиәне менән эшсе үҙ байҙары менән берләшергә мәжбүр буласаҡ, һеҙ, урындағы халыҡта синыфтарға бүленеү барлыҡҡа килмәүен күрә тороп, уҡымышлыларҙы ғәйепле табасаҡһығыҙ, уларҙың бер өлөшөнән ’’синфи дошман, ваҡ буржуаз милләтсе”, икенсе өлөшөнөн ’’синфи октябрист” яһаясаҡһығыҙ, бер нисә тапҡыр был ”һул октяб- ристар”ҙы ’’синфи дошман” сафына сығарып язалағандан һуң, уларҙың урынына яңы ”һул октябристар” әҙерләйәсәкһегеҙ! ”
Был хат юлдарында ни тиклем алдан күрә белеү сағылған. Рәсәй коммунистар партияһының милли сәйәсәте, террор аҙаҡ миллионлаған ҡорбандарға килтереүе шуны һөйләй бит.
Был хаттар юғары адресаттарына тапшырылыр, төрлөһөндә төрлөсә тәьҫир тыуҙырыр. Сталин, һәр төрлө вәғәҙәләр биреп, кире Ә.Вәлидиҙе үҙ яҡтарына ҡайтарыр өсөн саралар күреп ҡарар. Ленин хатта ниндәйҙер үкенес белдерер. Ә бында ни тиклем хәйлә һәм мәкер ята.
Башҡорт лидерының был хаттары милли сәйәсәт мәсьәләһендә Рәсәй коммунистар партияһы етәкселәре, иң беренсе сиратта В.И.Ленин менән принципиаль диалогының, идеялар көрәшенең тәүге мөһим һығымтаһы һәм был сәйәсәттең ниҙәргә килтерәсәгенә етди иҫкәртеү булып яңғырай. Асылда киләсәк ҡыҙыл террорҙы, 1937—1938 йылдарҙа ҡубар дөйөм репрессияны иҫкәртеү ҙә ине бит ул. Баштарын бындай ҡотолғоһоҙ террорҙан ҡотҡарыу өсөн бөтә арҡадаштарын Төркөстанға, ҡырғарак әйҙәүе ерле юҡтан түгел ине Әхмәтзәкиҙең.
Ошо уҡ көндө Ә.Вәлиди Үҙәк Комитет сәркәтиптәре һәм Политбюро ағзалары Крестинский менән Преображен- скийға ҡыҫҡаса хаттар яҙа йәнә:” Гәрсә социалистик прин

циптарҙы милли принциптар менән үҙ-ара килештереү буйынса, социализмдың бөйөк милләттәрҙең (формаһы ғына үҙгәргән) хакимлығы аҫтында тормошҡа ашырыла алыу-алмауы хаҡындағы фекерҙәребеҙ ныҡ айырылһа ла, намыҫлы булып ҡалырға тырышҡан бер инсан сифатында һеҙҙең икегеҙ һәм ҡайһы бер башҡа коммунистар менән дуҫтарса мөнәсәбәт итеүем саф күңелдән булды. Советтарға, коммунизмға ҡаршы көрәш юлына баҫып, мин һеҙҙе алдаманым. Алдағаным — Сталин кеүек мине алдаған дәүләт эшмәкәрҙәре. Эскерле, ике йөҙлө диктаторҙың кеше яҙмышы һәм ихтыяры менән намыҫһыҙ уйнауы хаҡында иҫкәртеүсе ҡайһы бер иптәштәр бар, улар партия эсендә ҡот осҡос террор баш күтәрәсәге хаҡында асыҡ һөйләй. Бер көн һеҙҙең дә баштарығыҙ осмаһын тип ҡурҡам. Мин башымды ҡасан киҫерҙәр тип көтөп ултырманым. Үлһәм дә, асыҡ һуғышта үлермен” (Ә.Вәлиди. “Күрәҙәлек итә тимәгеҙ...”, Өфө, 1998, 27-се бит).
Ни тиклем борсолоулы, аяныслы, әммә хаҡ һүҙҙәр! Иҫкәрткән был фекерҙәштәренең баштары ун өс йылдан һуң ысынлап та террор ваҡытында оса, ә үлемесле көрәшкә күтәрелгән Ә.Вәлиди үҙе уттар-һыуҙар, яуҙар кисеп иҫән ҡала. Рәсәйҙән башын алып ҡасмаһа, ул да, йәберләнгән фекерҙәштәре кеүек, нахаҡҡа ҡорбан булыр ине.
Сит-ят ерҙәрҙә ауыр һәм билдәһеҙ оҙон юлдар яңы башлана ғына ине әле уға. Иленә үҙе кире әйләнеп ҡайта алмаҫ яҙмыш юлдары.
Алда Дағстандан Әстрхан, Гурьев аша Харәзмға — Урта Азияға сығыр меңәр саҡырымлы юлдар ята. һыуһыҙ ҡаҙаҡ таҡырҙары, Устйорт ҡом сәхрәләре, ялан, далалар аша.
Иң яҡын арҡадаштары — ысынлап та арҡа терәге шул, хәүефле хәтәр юлдар үтеп, ҡайнағаһы Талха Рәсүлев менән Харис Йомағолов алдан Әстрхандың үҙенә килеп еткән. Улар һәм йәнә йәнһаҡсылары менән Әхмәтзәки Вәлиди Әстрхандан, елкәнле балыҡсы кәмәһе яллап, диңгеҙ ситләп Гурьевҡа йөҙәләр. Унан 17 сентябрҙә Ҡанбалыкҡа сығалар. Улар инде хәҙер Бүкәй урҙаһы ҡаҙаҡтары араһында. Үҙҙәрен Ҡазан сауҙагәрҙәре тип таныштыралар. Ҡаҙаҡтар, һиҙгер халыҡ, уларға, татарға оҡшамағанһығыҙ, истәктәрһегеҙ, тиҙәр. Өҫтәүенә, өлкән бер аҡһаҡалы: ’’Истәктәрҙең бик ҙур ғәскәре бар икән. Башлыҡтары Зәки Вәлиди атлы аҙамат, имеш, ҡаҙаҡтар менән әшнәләш”, —
130
тип ебәрә. Бындай һүҙҙәрҙән мосафирҙарҙың эстәре йылынып китһә лә, үҙҙәренең кем икәнен әйтергә ярамай ине шул.
Еткеле аҙығын әҙерләп, ат һәм дөйә яллап, оҙон һәм хәтәр Устйорт сүллектәренә инеп юғала артабанғы юлдары. Аҙналар буйы сүллектә күргән ыҙаларын һөйләп бөтөрөрлөк түгел. Юл аҙабы — гүр ғазабы: араһында хәүефтәр һағалай уларҙы; һыуһыҙлыҡтан сарсайҙар, эҫеһенән- һыуығынан норлайҙар, асҡа ҡаҡланалар. Көн-төн юлда аяҡ табандары табаланып, бер айҙан артыҡ ауыр сәфәрҙән һуң ғына октябрҙең егермеләрендә арып-алйып Харәзм тарафына, уның беренсе ҡалаһы Ҡуңратҡа килеп йығылалар. И, хоҙайҙың рәхмәте, бында уларҙы иҫке аркадашта- ры Хөрмәтулла Иҙелбаев ҡаршылай. Мосафирҙар интектергес оҙон юлдан бер аҙ хәл алалар, өҫ-баштарын алыштыралар, тын тарталар, ниһайәт.
Төркөстандың еренә, эҫе-һыуығына ерһей алмаҫын күреп, Әхмәтзәки Вәлиди ҡәҙерле юлдашын, элекке хөкүмәт башлығы Харис Йомағоловты тыуған Башҡортостанға ҡайтарып ебәрергә мәжбүр. Талха Рәсүлев Чимбай ҡалаһы тирәһендә ҡарағалпаҡтарҙы көрәшкә әҙерләү эштәренә ҡалдырыла. Ә.Вәлиди бер нисә юлдашы менән генә Ноҡос, Хужайлы, Ургенч ҡалалары, Ҡыҙыл ҡом сәхрәләре буйлап Хиваға юл тота.
Хиуала Әхмәтзәки Нәфисәһен табырға тейеш — һүҙ ҡуйышыуҙары шулай. Күңел тартылыуҙарылыр: бер-бе- реһен тиҙ табышалар. Башҡортостандан ҡасып килгән яу- ярандарынан Усман Тереғолов хәҙер Харәзмдең хәрби нәзире-министры икән. Нәфисә уның ярҙамында уҡытыу эшенә урынлаша алған. Хөкүмәт ағзаларынан, иҫке дуҫтарынан Бикжанды, Солтан Моратты ла ошо ҡалала таба. Осрашыу хөрмәтенә мәжлес ҡоралар, Хиуа башлыҡтары, фекерҙәштәре менән бәйләнешкә инәләр. Хиуала күп эшләнем, тип яҙа Ә.Вәлиди үҙ хәтирәләрендә. Хәҙер азатлыҡ өсөн көрәште ойоштороу эштәре менән мәшғүл башлыса. Хиуанан тороп, Бохара, Ташкент, Ҡаҙағстандан көрәштәштәре менән бағланышты юлға һала. 1921 йылдың башында осрашырға тейештәр.
Азатлыҡ хәрәкәте хәстәрҙәре Әхмәтзәки Вәлидиҙе 19 декабрҙә Хиуанан төркмән ерҙәре аша Чаржоуға, унан Бохараға, тағы хәтәр һәм мажаралы юлдарға илтә. Ниһайәт,
йылдың 31 декабре шәмбе көндө Бохараға килеп етә.

йылдың ярты йылдан артыҡ төрлө юлдарҙа, төрлө ҡалаларҙа һәм ауылдарҙа, ҡаҙаҡ далаларында, Төркөстан сүлдәрендә үткән ауыр һәм мәшәҡәтле сәфәренең оҙон һәм урау-урау маршруты әлегә Бохараға килеп туҡтай.
Был әле Әхмәтзәки Вәлидиҙең Төркөстанда тотонор көрәшенең бары юл башы. Ул алыштың башланышы, эске ағышы тураһында һүҙ алда булыр. Шуға тиклем был сәфәрҙең бер эске айышына туҡталып үтке килә. Ул — Әхмәтзәки Вәлидиҙең күңел һәм аҡыл сәфәре.
Ижтимағи-сәйәси эшмәкәрлек менән ҡылған оҙон юлында Әхмәтзәки Вәлиди юлайҡан ғилем эшен дә ҡайғыртып йөрөй. Ул, гүйә, һис бер ҡасаҡ сәйәсмән түгел, ә ил гиҙеүсе бер ғалим. Төркөстанға йәшерен барышлай ул ниндәй юлдарҙы үтмәһен, тура килгәндә тарихи урындарҙы күреп, тикшереп уҙыр, кәрәкле мәғлүмәттәрҙе яҙып алыр, үткәнде яҡшы белгән уҡымышлылар, билдәле аҡындар, йырсылар менән осрашыр.
Мәҫәлән, Царицынға таба үтешләй, Волга буйы далаларында боронғо Алтын урҙаның пайтәхете булған Яңы һарай ҡалаһының ҡалдыҡтарын күреп, хәрәбә таштарын ҡапшап булһа ла уҙа. Цариңында пароход көткәндә өс сәғәт эсендә ҡаланың иҫтәлекле урындарын гиҙеп әйләнергә лә өлгөрә Әхмәтзәки. Хәҙер Сталинград исеме менән донъяға билдәле булған был ҡала хазарҙар ваҡытында Сары Сын (Сары Суу) тип аталған, ә урыҫтар уны Царицын тип йөрөттө. Ҡала ташландыҡ хәлдә ине, тип иҫкә ала ул хәтирәләрендә.
Ә бына Әстрханға килеп еткәс, Ә.Вәлиди, халыҡ ижадын өйрәнеп, ҡайһы бер мөһим тарихи факттарҙы асыҡлау өсөн махсус рәүештә Әстрхан нуғайҙары араһында Бүзән буйҙарында йөрөп ҡайта. ’’Бүзән — Иҙел йылғаһы дельтаһының бер тармағы. Хазар хаканы Йософтоң хатында иҫкә алынған был йылға минең ата-бабаларымдың Кубань сәфәрҙәре хаҡындағы риүәйәттәрендә лә Кәмәлек йылғаһы менән бергә иҫкә алына, — ти ул. — Ләкин хәҙер ул тирә менән кыҙыҡһыныуымдың сәбәбе башҡа. Урыҫ яҙыусыларынан Евгений Марков исемле берәү үткән быуаттың аҙағында, ’’Очерки Крыма” тип атап, хәтирәләрен нәшер иткән. Чуфит-ҡала янында крепость эргәһендәге бер мәрмәр ташҡа соҡолған яҙыуҙы күреп тикшереүе хаҡында ла яҙған. Был таш Алтын Урҙа ханының Нәнәкә-жан исемле ҡыҙының ғишыҡ мажаралары хаҡында йәдкәр рәүешендә ҡуйылған, имеш. Китапҡа фотоһүрәте лә төшөрөлгән. Йә-

нэһе, Туҡтамыш хан ҡыҙы Нэнэкә-жан, бер йәһүткә ғашиҡ булып, ҡауыша алмағас, ҡаянан ташланып үлә. Мәрмәр ташта ҡалған яҙыуға ҡарағанда, был ваҡиға һижри буйынса 740-сы, христиан йыл иҫәбе буйынса 1340 йылға ҡарай булһа кәрәк. Ҡырымлы Исмәғил Лиманов, Нәнәкә-жан исемле ана шул принцесса тураһындағы йырҙарҙы Ҡырым һәм Әстрхан (Ҡундырау) нуғайҙары ла белә, ти торғайны”.
Бына шул риүәйәттең һәм йырҙарының хәҙер һаклан- ғанмы-юҡмы икәнен белер, булһа яҙып алыр өсөн килә лә инде сәфәрсебеҙ был тарафҡа. Әстрхандағы дуҫы Ғәбдерахман мулланың алдан хәбәр итеүе буйынса, Ҡундырау нуғайҙары йырсыларын, боронғоно белгән аҡһаҡалдарын саҡырып, һый-хөрмәт мәжлесен әҙерләп ҡуйғандар. Бүкәй урҙаһынан килгән берәү татар йырҙарын моңло итеп йырлай. ’’Шулар араһынан бик үҙенсәлекле татар йырҙарынан ошо мисрак иҫемдә ҡалған, — ти Ә.Вәлиди:
Аҡ келәтнең келәсен Элә белми эләсең.
Шәфәҡ батмый картлар ятмый,
Килә белми киләсең.
Төрки шиғыр ҡоролошоноң аллитерация, акростих һәм эске рифма тип аталған нескәлектәрен үҙ эсендә һаҡлаған был шиғырҙар минең өсөн бик һөйкөмлө ине. Ҡазан тәрктәренең халыҡ йырҙары һәм музыкаһы Алтай татарҙарының музыкаһына ауаздаш. Был тәңгәлдә Ҡазан музыкаһы бик боронғо традицияларҙы заманыбыҙға тиклем һаҡлаған. Ихтимал, улар Алтын Урҙа ваҡытынан Ҡазан яғында ерләшкән. ”Алжы-татар” кеүек ҡәбиләләрҙән ҡалғандыр”, — тигән һығымтаға килә.
Нәнәкә-жанға бағышланған бер-ике бәйет үрнәктәрен дә ишетә йырсыларҙан. Уларҙа башҡорттарҙың ’’Тәфти- ләү” йыры һәм моңона оҡшашлыҡ һиҙелә, ти Әхмәтзәки. Үкенескә ҡаршы, нота грамотаһын белмәгәстен, моңон яҙып ала алмай.
Нуғай йырсылары мосафир ҡунағына, нуғай йырҙарын йырлап, Ир Тарғын кеүек нуғай дастандарын һамаҡлап ишеттерәләр. ”Был мәжлес боронғо Алтын Урҙаның нуғай мырҙалары заманын терелтте, — тип яҙыр үҙе аҙаҡтан. — Бүзән мәжлесенән һуң алты йыл үткәс, Истамбулда Археология музейы китапханаһының ҡулъяҙма әҫәрҙәр бүлегендә (№1619), бер мәжмүғәлә ”Нәнәкә-жан” йырының ноталарын таптым. Шәреҡ Тарихы конгресында Иран музы

каһының тарихы менән шөғөлләнгән белгестәргә бирҙем, әммә әлегә тиклем укый алманылар. Нәнәкә-жан көйҙәренең Осман төрөктәренә ҡәҙәр килеп етеүе Һарайҙа үҫеп сыҡҡан милли төрки мәҙәниәттең ни тиклем ҡеүәтле булыуын күрһәтеүсе бер билге”.
Эмба йылғаһы аша Харәзмға барыу сәфәрен хәтерләп, хәтирәләрендә Ә.Вәлиди шуларҙы яҙа: ”Был ваҡиғаларҙан һуң өс йыл уҙғас, Иранда Мәшхәдкә тиклем килеп, унда милади 921 йылда Харәзмдан үтеп Иҙел (Волга) болғарҙарына барған ғәрәп сәйәхәтсеһе Ибн Фадлан сәйәхәтнамәһен тапҡас, беҙҙең Харәзмға килгән юлыбыҙ бынан теүәл мең йыл элек Ибн Фадландың Болғарға барған юлына тулыһынса тап килеүен күреп, хайран ҡалдым. Жавын- ды йылғаһын Ибн Фадлан яғынды тип, Жим йылғаһы үҙ исеме менән иҫкә алына. Шам-шам исемле урын ха- рәзмшаһтар тарихында ла бар. Ғәрәп географы Яҡуп һамауи уны ’’Маңғышлаҡ шем” исеме менән телгә ала. Шул уҡ атама Харәзмшаһ Атсыздың ошо яҡты яулап алыуы айҡанлы ижад ителгән бер ғәрәпсә шиғырҙа ла осрай. Ул заманда был тирәлә дәүләт сигендә Харәзмшаһ ҡеүәтле ҡәлғә лә төҙөгән. Унан бер мәсет ҡалған икән.
Бына оҙон юл сәфәре һәр төбәгендә уҡымышлы сәфәрсебеҙ уйында күпме тарихи мәғлүмәттәрҙе яңынан терелтә, төрлө ассоцияларҙы уята. Юлсыға янсыҡ та ауыр, тиҙәр, ә бына Әхмәтзәки Вәлиди сәфәрсе оҙон һәм ыҙа- яфалы юлға атаҡлы Бабурҙың ’’Бабурнамә”, Карл Маркс- тың ’’Капитал” кеүек ҡалын китаптарын, тағы вағыраҡ мәжмүғәләрҙе һалып сыҡҡан. Яйы килгәндә уҡыу менән дә мәшғүл. Юлда тотһалар, тентей ҡалһалар, кемлеген аңлатыр өсөн дә кәрәктер, бәлки.
Күп белеүе, белемлелеге менән ҡуналҡаларҙа хужаларын, ерле халыҡты ла йыш ҡына хайран итә ул. Белеме уға үҙенсә пароль, осрағандар күңелен арбау әмәле лә ул асылда. Бына беҙҙең сәфәрсебеҙ адай ҡаҙаҡтары йәшәгән ерҙәрҙе үткәндә ике ырыуҙың барымта арҡаһында килеп сыҡҡан низағтары мәленэ тура килә. Шуны ике яҡ бейҙәре лә нисек хәл итә алмай торалар икән.”Беҙ туҡтар-туҡта- маҫтан һәр ике тарафтан: ’’һеҙҙе беҙгә баш алла ебәрҙе. Беҙгә хаким бул (бей бул) ”, — тинеләр. Мин баш тарттым, дәғүәләрегеҙҙе белмәйем, тинем. Улар иһә: ’’Белмәгәнегеҙ яҡшы, беҙҙең бейҙәр эште артыҡ яҡшы белгәнлектән, ике яҡтың береһе лә хөкөмдө ҡабул итмәй”, — ти

неләр. Мин:’’Иҙеүкәй ҙә ошо тирәлә бейлек иткән түгелме?” — тип һораным. Был һүҙ уларға бик оҡшаны. ’’Ысынлап та хаҡ бей һин”, — тинеләр”. ("Хәтирәләр”, 368-се бит).
XV быуатта Алтын Урҙа әмире булған атаҡлы Иҙеүкәй тураһында дастан ҡаҙаҡтарҙа ла, башҡорттарҙа ла киң таралған. Әммә Алтын Урҙанан ҡасып, Харәзмға һәм Сәмәр- ҡәндкә китеп барышлай, Иҙеүкәйҙең ҡаҙаҡтар араһында бер дөйә хаҡында ҡупҡан низағын хаким булып хөкөм сығармаҡ, аҙаҡ ’’Иҙеүкәй дөйәһе” тигән атама алып киткән хикмәтле хөкөм һүҙҙәре ҡаҙаҡ дастанында ғына мәғлүм. Билдәһеҙ сәфәрсенең шуны белеүенә ҡаҙаҡтар һөйөнөшә. Иң дөрөҫ хөкөм сығарыр мосафир хаким үҙе был, тиҙәр.
Шулай итеп, Әхмәтзәки мосафирға ла хөкөм сығарырға тура килә: барымта менән талап алынған малды кире ҡайтарырға ҡуша. Низағ та шулай яу-янъялһыҙ хәл ителә. Тимәк, ул кәрәк мәлендә илсе лә, хаким да була ала икән.
Төркөстандың ниндәй ҡалаһына килһә - ул Хиуамы, Үргәнечме, Ҡуңғрат йәки Бохарамы - урындағы халыҡтан былайыраҡ аяҡлы тарихсы ул Ә.Вәлиди сәйяр. Төплө белеме, арбар һүҙе үҙе менән. Шуға уға дехкан ялпы араһында абруй яулауы ла тиҙ һәм еңел. Кәрәк икән ялпы эсендә ул - дастансы, мулла-монтағыйҙар ҡоронда - Ҡөръән- кәримсе, суфыйҙар һөжрәһендә - суфыйсы.
Ҡуңғрат ҡалаһынан йыраҡ түгел Баҡырған ауылында атаҡлы суфыйсы шәйех Хәким Ата Баҡырғандың төрбәһен барып күрә. Төрбә һаҡсыһының мосафирҙар китабына суфый шағирҙың күңелендә йөрөгән ике хикмәт һүҙен иҫтәлек итеп яҙып китә:
Солтан биргән халатты һис киренән алманы,
Собхан иман халатын биреп ҡайта алырмы?
Арыҫлан менеп елерҙәр, йыланды ҡамсы ҡылырҙар,
Башын кирбескә һалып, теҙен ҡосҡан дәрүиштәр.
Чимбайҙа ҡарағалпаҡтар араһында Нуретдин исемле халыҡ шағиры йәшәй. Эше нисек тығыҙ булмаһын, Әхмәтзәки уны барып күрмәйенсә тыныслыҡ тапмай. Шәреҡсе ғалим Беляевтар күргән, дастандарын яҙып алған таныҡлы шағир бит. Әхмәтзәки Вәлиди ҙә, уның менән осрашып, Иҙеүкәй, Туҡтамыш, Тимер тураһындағы дастандарҙы яҙып ала. Яҙғандары араһында Иҙеүкәйҙең Харәзмда Тимерҙең вәлийе булған дуҫы Шаһмәлик бей менән кәңәш-

ләшеүе тураһындағы, бүтән варианттарҙа булмаған өлөшө барлығына бик ҡыуана, уны үҙ табышы тип һанай. Ҡарағалпаҡ аҡыны Нуретдин ҡыпсаҡтар мөхитендә дастансы- ларҙың иң бөйөгө һәм иң ҡәҙерлеһе, тигән фекергә килә. Ундай оҫта дастансыны уның әле беренсе күреүе. Ҡуңғрат менән Чимбай араһында һәм Ноҡос юлында борондан ерләшеп ҡалған башҡорт ырыуҙары барлығын да яҡшы белә Вәлиди. Уларҙы күрмәй китһә, ғүмере буйы күңеле китек булыр ине. Туҡтала, үҙ тоҡомдаштарын күреп һөйләшә, ете-һигеҙ быуын элек күскән тарихтарын ҡуйын дәфтәренә теркәй.
Тынғыһыҙ эш араларында Төркөстанда үҙе булған ҡалаларҙың боронғо архитектура ҡомартҡыларын барып ҡарарға нисек тә ваҡытын таба, иҫке мазарҙарҙың боронғо ҡәбер ташы яҙмаларын, эпитафия йәдкәрҙәрен күсереп алырға тырыша. Боронғо Ҡат ҡалаһының харабаларын ҡарай. Харәзмдың боронғо күренекле ырыуҙары, Әбу Насир Ибн Ираҡ һәм Бируни кеүек бөйөк ғалимдар йәшәгән ҡала ҡалдығы булыуы менән Ҡат Ә.Вәлидигә айырыуса изге. Шулай сит-ят ерҙәрҙең ҡайһы төбәгендә булмаһын, ниндәй шарттарҙа ғына йөрөмәһен, Вәлиди, шуларға бәйле тарихи ваҡиғаларҙы хәтерендә тергеҙеп, тарихсы ғалимлығы алға сыға. Уның менән тарих гүйә үҙе эйәреп йөрөй. Хива хандарынан ҡалған яҙма әҫәрҙәрҙе өйрәнергә лә етешә. Бохараға барып етеп эшләй башлағас, милли китапхананың хазинаһынан боронғо ҡульяҙма әҫәрҙәрҙе өйөнә алдырғылап, төндәрен шуларҙы өйрәнеү менән шөғөлләнер. Ниндәй ауыр һәм киҫкен шарттарҙа ла Вәлиди Төркөстанда ла ғилми эшен бөтөнләй ташлап ҡуймай, мая туплау, сығанаҡтарҙы теркәү эше менән булһа ла мәшғүл ул. Был инде фәнгә бирелгәнлектең, унан айырыл- маҫлыктың бер билдәһе.
sjs * *
йылдың ғинуарын Әхмәтзәки Вәлиди Бохарала йәмәғәт эше менән ҡаршылай. Бохарала ханлыҡ ҡолатылғас, яңы хөкүмәт ҡоролғайны. Большевиктар йоғон- тоһондағы хөкүмәт ине, әлбиттә. Төрлө ҡараштағы үзбәк һәм тажик менәүерҙәре хакимиәттә. Башҡарма Комитет рәйесе Фәйзулла Хужа, Мәғариф назиры Ғариф Юлдаш, Финанс назиры Усман Хужа, Хәрби вәкил Ғәбделхәмит

Ариф һ.б. Быларҙың күбеһе Әхмәтзәки Вәлидигә яҡын таныш һәм фекерҙәш заттар. Башҡортостанда хеҙмәт итеп киткән Мостафа Шаһкули менән Ғарим Кәрими бар. Бүтән зыялылар байтаҡ.
Араларында иң шөһрәтлеләре Усман менән Фәйзулла Хужаевтар ине. Уларҙың фамилиялары ғына бер, икеһе ике нәҫелдән, төрлө сәйәси йүнәлештәге шәхестәр. Усман Хужа (Хужаев) — Фирғәнә әлкәһенең Ош ҡала- һындағы Атахужа хажиҙары нәҫеленән сыҡҡан бер сауҙагәр улы. Бохара мәҙрәсәһендә һабаҡ алғандан һуң, Ис- танбулға барып уҡыған. Иленә ҡайтып, бер мәғариф йорто ойошторған, йәдит мәктәбе асып ебәргән, демократик рухтағы гәзит сығарған. Инҡилап көрәшенең уртаһында ҡайнап, сәйәси сынығыу алған зат.
Фәйзулла Хужаев иһә — Бохара хажиҙары нәҫеленән сыҡҡан бай кеше, миллионер, сауҙа эше менән төрлө илдәрҙә йөрөгән, төрлө даирәләр менән аралашҡан. Урыҫ, немец телдәрен яҡшы белә. Донъяуи ғилемдәрҙе яҡшы уҡ үҙләштергән. Үзбәк инҡилапсылары хәрәкәтенә ҡушылып киткән.
Шуныһын да иҫкә төшөрәйек: 1918 йылда Усман һәм Фәйзулла Хужаевтарҙы Мәскәүгә барышлай Ырымбур станцияһында Дутов офицерҙары ҡыҙылдар шпионы тип төрмәгә ултыртып ҡуя. Уларҙы төрмәнән һәм үлемдән Ә.Вәлиди ҡотҡарып ҡала.
Ғәбделҡадир мырҙа Мөхөтдинов — шулай уҡ үзбәк миллионерҙары вәкиле. Уҡымышлы, сәйәси әҙерлекле шәхес.
Ғәбделхәмит Ариф иһә — ҡышлаҡтан сыҡҡан үзбәк. Күберәк татар, башҡорттар араһында булып, милли хәрәкәткә ҡушылған. Ырымбурҙағы Башҡорт хөкүмәтендә кәтиб вазифаһын башҡарған. Яңы идара эштәрен ойоштороуҙа тәжрибәһе булған үҙ кеше.
Сығышы менән Хиванан булған яңы типтағы үзбәк эшмәкәрҙәренең береһе Бикжан мулла идеалисыраҡ тәбиғәтле зат ине.
Дөйөм рәүештә әйткәндә, инҡилап хәрәкәтенә ҡушылып киткән, яңы хөкүмәт ағзалары булып тәғәйенләнгән үзбәк лидерҙарының күбеһе сәйәси яҡтан төрлө ҡараштар- ҙағыраҡ менәүерҙәр ине. Уларҙың бәғзеләре йәдитселек платформаһын тотто, социалистары, большевиктарға яҡындары, хатта исламсылары бар ине.

Сәйәси йәһәттән шаҡтай сыбар һәм ҡаршылыҡлы шундай ижтимағи мөхиткә, Төркөстанда йәйелә килер милли азатлыҡ хәрәкәтенә килеп инәләр Вәлиди һәм аркадашта- ры. Башҡорттар әле йыйылған ҡәҙәреһе үҙҙәре бер төркөм: Илдархан Мутин, Харис Игликов, Абдулкадир Сөләймәнов (Инан), Сәйетгәрәй Мағазов, Әүхәҙи Ишмурзин, Ибраһим Исхаҡов, һибәтулла һөйөндөков, тағы бер нисә офицер, һуңғылары Бохара хәрби ойошмаһының етәксе вазифаларын биләне. Хиуала Усман Тереғолов Харәзмдың хәрби назиры ярҙамсыһы. Ҡаҙағстанға килеп урынлашҡан арҡадаштары бар.
Әхмәтзәки Вәлидиҙең һәм аркадаштарының төп бурысы — Бохара милли ғәскәрен ойоштороу, Төркөстан милли берлеге йәмғиәтен ҡороу. Әгәр урыҫтар рәсми һәм законлы юлдар менән милли ғәскәрҙе тарҡатырға тотонһа, ахыр сиктә, баҫмасылар менән берләшеп, дөйөм күтәрелеште тәьмин итеү. Мәгәр һуңғыһына өлгәшеү өсөн баҫмасылар араһында милли азатлыҡ маҡсатын киң күләмдә аңлатыуҙы йәйелдерергә кәрәк буласаҡ. Был эште Ташкенттағы һәм Фирғәнәләге фекерҙәштәре әлегә йәшерен рәүештә башлап та тора инде.
Әхмәтзәки Вәлиди, Башҡортостандағы милли-азатлыҡ хәрәкәте, башҡорт хөкүмәте төҙөү, ғәскәрен булдырыу тәжрибәһен Төркөстанда ла файҙаланып, көрәште киңерәк йәйеп ебәрергә теләй ине. Уның төрлө фирҡәләр, сәйәси ағымдар һәм дәүләт эшмәкәрҙәре менән бәйләнешендә һәм дипломатияһында ла тәжрибәһе ҙур. Бындай эштәр был тарафта уңышлы ғына башланып та тора. Ерлек шаҡтай ныҡлы. Быларға ҡағылышлы ул хәтирәләрендә былай ти: ’’Харәзм һәм Бохара эшмәкәрҙәренең 1920 йылда төҙөлгән милли йөмһүриәттәренең иң яҡты, ҡыуаныслы көндәрен күреүемә, тарихсы булараҡ, мин үҙемде бик бәхетле итеп хис ҡылдым. Халыҡ алдында абруйҙары юғары булды, уларҙан күпте өмөт иттеләр”.
Шулай ҙа Вәлиди һәм уның яҡташ арҡадаштары Төркөстанға килгәндә милли-азатлыҡ хәрәкәте тарҡауыраҡ, сәйәси фирҡәләр араһында бәйләнеш йомшаҡ ине. Баҫмасылар үҙ алдарына тиерлек айырым-айырым хәрәкәт итә, уларҙың яуы асылда партизансылыҡҡа ҡоролған. Сәйәси партиялар — йәдиттәр, социалистар, Алаш Урҙа фирҡәләре башлыса үҙ дәғүәләре һәм үҙ мәнфәғәттәре менән мәшғүл. Ошондай хәлдә, Вәлиди фекеренсә, Төркөстандағы милли-азатлыҡ хәрәкәтенә теге йәки был дәрәжәлә бәйле

фирҡәләрҙе, идеологик ағымдарҙы ойоштороу, сәйәси һәм идеологик яҡтан бер үҙәккә тартыу, тығыҙ бәйләнеш һәм берлек урынлаштырыу иң мөһим шарт ине. Уның әсән Төркөстан Милли Берлеге йәмғиәтен төҙөү бер бурыс. Азатлыҡ көрәшенең дөйөм милли идеологияһын булдырырға кәрәк.
Ошо Милли Берлек программаһын һәм дөйөм милли идеологияның нигеҙҙәрен әҙерләп, Әхмәтзәки Вәлиди йәдиттәр фирҡәһе, социалистик ирек фирҡәһе һәм Алаш Урҙа фирҡәһе лидерҙары менән башта айырым-айырым һөйләшеүҙәр алып бара, унан бергә йыйылып фекер алышҡанда уртаҡ ҡараштарға килеүгә өлгәшә. Шулай ете пункттан торған түбәндәге дөйөм платформа ҡабул ителә:
Үҙаллылыҡ. 2. Демократик республика. 3. Милли ғәскәр. 4. Иҡтисади идара, тимер юлы төҙөү, каналдар ҡаҙыу Төркөстандың үҙаллылыҡ маҡсаттарына тап килергә тейеш. 5. Мәғарифты юғары кимәлгә күтәреү һәм Европа мәҙәниәте менән Рәсәйҙән башҡа юлдар аша танышыу мөмкинлектәрен булдырыу. 6. Милли мәсьәлә, мәктәптәр, илдең тәбиғи байлығы менән файҙаланыу эштәрен дәүләттә йәшәгән милләттәрҙең иҫәбенә ҡарап хәл итеү. 7. Дингә тулы иреклелек, дин менән донъя эштәрен бергә бутамау.
Шулай итеп, береһе либераль, икенсеһе социалист рухтағы ике партиялы системалағы Төркөстан Милли Берлеге, уның уртаҡ программаһы һәм бергә идара итеү принциптары барлыҡҡа килә. Был Ә.Вәлиди һәм уның Төркөстан фекерҙәштәренең ҙур уңышы ине.
Бохарала 1921 йылдың 2-5 авгусында йыйылған ойоштороу съезы Төркөстан Милли Берлеген һәм уның программаһын рәсми рәүештә ҡабул итте. Милли Берлектең рәйесе итеп Әхмәтзәки Вәлиди һайланды.
Бындай сәйәси Берлекте йәки Дөйөм Комитетты төҙөүгә килеүҙең кескәй булһа ла үҙ тарихы бар.
1918 йылдың башында Ә.Вәлиди Төркөстан лидерҙары менән булған бер кәңәшмәлә Төркөстан Социалистик партияһын төҙөү идеяһын күтәреп сыға. Шул партияның программаһын яҙа. Башҡорт хөкүмәте төҙөлгән осорҙа ”беҙ Советтарға ҡушылыуҙан алда уҡ, сәйәси ойошҡанлыҡ булдырыу өсөн, коммунистар партияһынан айырмалы Социалистик партия төҙөү мәсьәләһен хәл итеү менән дә шөғөлләнә инек. Ниәтебеҙ ’’Ирек” социалистик партияһы ойоштороу ине”, — ти хәтирәләрендә. Хөкүмәт Саранскиҙа сак

та коммунистар менән хеҙмәттәшлек итәсәк ’’Ирек” партияһы хаҡында һөйләшеүҙәр дауам итә. Был хаҡта Рәсәй коммунистар партияһы Үҙәк Комитет ағзалары менән дә кәңәшләшеүҙәр була. һуңыраҡ был тәңгәлдәге хәлдәр тураһында Ә.Вәлиди шулай яҙа: ”Беҙ элек, ’’Ирек” социалистик фирҡәһе ойоштороп, уны үҙаллы ағза сифатында Коминтернға теркәргә тырышҡайныҡ. Хәҙер иһә ’’Ирек” менән бергә ҡаҙаҡтарҙың ”Өс жуз”, үзбәктәрҙең ”Түде” социалистик партияларын ’’Көньяҡ-көнсығыш мосолман халыҡтарының коммунистик партиялары берлеге” сифатында берләштереп, Коминтернға үҙаллы ағза итеп ҡабул итеүҙәрен үтендек. Сталиндың:”Был ҡулай”, — тип әйтеүенә ҡарамаҫтан, уларҙы Коминтернға үҙаллы партия сифатында теркәргә риза булманылар”. Төркөстан, Ҡаҙағ- стан, Башҡортостан вәкилдәре 1920 йылдың мартында Мәскәүгә йыйылған саҡта был ’’Ирек” партияһының 12 пункттан торған дөйөм программаһын да төҙөгәйнеләр. Шул йылдың сентябрендә Баҡыла уҙған Шәреҡ халыҡтарының ойоштороу комиссияһы эшләгәйне. Бында уның 27 пункттан торор киңәйтелгән яңы пограммаһы проекты яҙылды. Комиссияның эше артабан Бохарала дауам иттерелде. Унда Ә.Вәлиди иң актив эшләгән ағзаларҙың береһе булды. ’’Ирек” партияһының был тулы программаһын Ә.Вәлиди аҙаҡтан ’’Бөгөнгө Төркөстан һәм яҡын тарихы” китабында, һуңыраҡ ’’Хәтирәләр’’ендә баҫтырып сығарҙы.
Төркөстан Милли Берлеге асылда ошо ’’Ирек” партияһы программаһына ярашлы нигеҙҙә ойошто ла инде. Был Йәмғиәт Төркөстанда милли-азатлыҡ хәрәкәтен ойошҡан рәүештә һәм киңерәк күләмдә йәйеп ебәрергә мөмкинлек бирә. Төркөстан Милли Берлегенең 5-7 сентябрҙә Сәмәрҡәндтә үткән Икенсе съезы Төркөстан байрағын, бүтән дәүләт атрибуттарын ҡабул итә. Съезд төрлө фирҡәләрҙең һәм сәйәси ағымдарҙың эшмәкәрлеген дөйөм бер йүнәлешкә туплауҙа мөһим роль уйнай. ”Был съезд Төркөстандағы йыйылыштарҙың иң уңышлыһы булды һәм күңел күтәренкелеге шарттарында үтте”, — тип яҙа Ә.Вәлиди хәтирәләрендә.
Төркөстанда баштан-аяҡ эшкә сумыуына ҡарамаҫтан, Әхмәтзәки Вәлиди Башҡортостан менән дә тығыҙ бәйләнеш тота. Был осорҙа Башҡортостанда ҡаты аслыҡ хөкөм һөргәнлектән, әлеге съезд тамамланғас та, Бохара хөкүмә

те менән һөйләшеп, аҙыҡ-түлек ебәреүҙе ойоштора, тыуған иленә бер нисә вагон ризыҡ оҙаттыра. Уны Башҡортостан вәкилдәре үҙҙәре килеп алып китә. Шуларҙан Сөләймән Мырҙабулатов етәкселегендә башҡорттарҙың баш күтәре- үен ишетә. Хәҙергә бындай күтәрелештең ыңғай һөҙөмтә бирмәйәсәген аңлатып, Советтар менән ярашырға кәрәклеген белдереп килгәндәр артынан хат ебәрә.
Төркөстан Милли Берлегенең рәйесе Әхмәтзәки Вәлиди был яҡтарҙа ла үҙҙәренең сәйәси эшмәкәрлеген тыштан Совет ойошмалары һәм коммунистар партияһында аңлатып һәм килешеп алып барыу тактикаһын тота. Төркөстан мосолмандарынан төҙөлгән рәсми милли ҡыҙыл частарҙы ҙурайтыуға. Совет ойошмаларында һәм партия сафында демократик ҡарашлы үзбәк, тажик, ҡаҙаҡ уҡымышлыларының иҫәбен арттырыуға, сит дәүләттәр менән дипломатик бәйләнештәрҙе үҙҙәре файҙаһына йүнәлтеүгә ныҡ әһәмиәт бирә. Баҫмасыларға йәшерен рәүештә ныҡ ярҙам итһәләр ҙә, тыштан уларға лояль күренергә тырышалар. Башҡортостандан ҡыҙылдар сафында килгән бер башҡорт батальонын Ә.Вәлиди, башлыҡтары менән һөйләшеп, баҫмасылар яғына сығара. Баҫмасылар менән Берлек әлегә ситтән йәшерен рәүештә етәкселек итә. Уларға Төркөстандағы милли-азатлыҡ хәрәкәтен Рәсәйҙең эске эше, Берлекте демократик йүнәлештәге йәмғиәт итеп күрһәтеү ҡулай.
Әхмәтзәки Вәлидиҙең Төркөстандағы пландары ғәйәт киң, тактикаһы үтә яйлы ине. Ул дәүләт үҙаллылығын тәьмин итеү өсөн милли-азатлыҡ хәрәкәтенең берҙәм дөйөм идеологияһын булдырыу, иҡтисади сәйәсәтте асыҡлау юлы менән бөтә мосолман интеллигенцияһын, хатта уның большевиктар менән хеҙмәттәшлек иткәндәрен дә, берләштереп берлектә эш итеү тарафдары. Хатта ки баҫмасы- лык күтәрелешен дә төрлө саралар менән дөйөм демократик маҡсаттарға буйһондороу яҡлы.
Әммә ләкин баҫмасылыҡ хәрәкәтендә 1921 йылдың баштарында киҫкен һынылыш күҙәтелә. Ул Совет власы- ның һәм коммунистар партияһының ҡайһы бер иҡтисади сәйәсәте менән килешмәгән дехкандарҙың күтәрелешенән Рәсәйгә, ҡыҙыл ғәскәрҙәргә каршы һуғышҡа әйләнеп китеүе менән бәйле. Төркиәнең вице-генералиссимусы Әнүәр Паша килеп ҡушылғас, ул шундай төҫ ала.
Төркөстан Милли Берлегенең башлығы һәм идеологы Әхмәтзәки Вәлиди 20-се йылдар башындағы тарихи шарт

тарҙа төрки халыҡтарының үҙ армияһы булған, Рәсәй составына ингән автономиялы дәүләтен төҙөү иң реаль юл тип ҡарай. Ә ул ҡайһы бер төрки лидерҙары теләгән төрки республикаларҙың үҙаллы федератив Туран дәүләтен төҙөү идеяһын яҡламай. Уны әле ғәмәлгә ашмаҫ иртә бер хыял тип иҫәпләй.
Ә бына Әнүәр Пашаның баҫмасылар яуына етәкселек итеү маҡсаты менән килеп кыҫылыуы ана шул һуңғы идеяны ғәмәлгә ашырырға ынтылыш менән туранан-тура бәйле ине, тиергә кәрәк. Мәгәр нисек кенә булмаһын, Әнүәр Паша, Төркөстанға бик ҙур булмаған төрөк офицерҙар төркөмө менән килеп, баҫмасылар хәрәкәтен тиҙҙән үҙ ҡулына ала. Милли Берлек ағзаларына, ғөмүмән, илдең азатлығы өсөн көрәшкән төркөстанлыларға икенең береһен һайлау юлы ғына ҡала: йә Советтар, большевиктар ҡулы аҫтында ҡалырға, йә, баҫмасыларға ҡушылып, ҡораллы яу асырға, һуңғы юлды һайламай сара юҡ.
Башта Ә.Вәлиди, Әнүәр Паша менән осрашып, уны баҫмасылар хәрәкәтендә асыктан-асык ҡатнашыу уйынан кире һүрергә, ситтән, Афғанстандан тороп ярҙамлашырға өндәп ҡарай. Төрөк Пашаһы катнашлығындағы һуғыштың, халыҡ-ара мәсьәләгә әйләнеп, Ҡыҙыл Армияның бөтә ҡораллы көсө менән ҡанға батып, ҡырылып ташланыу хәлен, ҡотолғоһоҙ һәләкәт килерен аңлата. Ләкин, ҡындан һурылған ҡылыс ҡанға мансылмай ҡынына инмәҫ принцибы менәнме, нисек, төрөк Пашаһын дүндереү мөмкин булмай. Ҙур яуҙар күргән, ҡаһарманлыҡтар күрһәткән Паша яңынан һуғыш көҫәй, Төркиә протекторатында булыр бөйөк Төркөстан дәүләтен күргеһе, шуны яулашып алыусыһы итеп күрһәткеһе киләлер, күрәһең. Әнүәр Паша етәкселегендә Бохаранан Көнсығыш тарафында һуғышҡан баҫмасылар башта етди генә еңеүҙәргә өлгәшәләр, тиҙҙән Бохараны яулап алыу мөмкинлеге тыуа. Ләкин был форсат ваҡытында йәһәт кенә файҙаланылмай.
Төрөк Пашаһына тағы Төркөстандың төрлө тарафтарында хәрәкәт итеүсе баҫмасылар төркөмө тартыла. Әхмәтзәки Вәлиди һәм төркөстанлы арҡадаштарына бындай шарттарҙа шулай уҡ ҡоралға тотонорға тура килә.
Фекерҙәштәре араһында ла, әлбиттә, айырымланыу булмай мөмкин түгел: коммунистар партияһы ағзаларының күпселеге, тәбиғи, Советтар яғында ҡала.
йылдың 8 ноябрь көнөн Әхмәтзәки Вәлиди мәңге иҫендә тота. ’’һуңынан ғына төшөндөм, - ти ул хәтирә-
142
лэрендә, - 8 ноябрь, ысынлап та, илап иҫкә ала торған көн булып сыҡты. Минең яҙмышымда иң ҙур боролош. Урыҫ идараһындағы ватанымда ҡалмайынса, сит мәмләкәттәргә китеү зарураты ошо көндә асыҡланды... Был шарттарҙа беҙҙең шәрҡи Бохара баҫмасыларына кушылыуыбыҙ заруратҡа әүерелде”.
Баҫмасылар араһында Ә.Вәлиди Бохара, Сәмәрҡәнд тирәләрендә ойоштороу эштәренә тотона, үҙе әйткәнсә, уға Зарафшан буйындағы хәрәкәттәргә етәкселек итергә ҡушыла. ’’Ғинуар, февраль айҙарында Нурата менән Жи- зак, Сәмәрҡәнд, Кәттәҡурған менән Ғузар араһында, һәр саҡ ат өҫтөндә йөрөп, ойоштороу эше менән шөғөлләндек”, - ти үҙе. Ул яңынан хәрби кеше булып китә, ҡораллы төркөмдәр менән етәкселек итә, яуҙарға инә, үлемесле киҫкен ситуацияларға эләгә. Ҡаты яуҙарҙа уны бер нисә тапҡыр яҡташ һалдаттары, йәнһаксылары үлемдән һаҡлап ҡала.
Ярты йыл эсендә Зарафшан, Сәмәрҡәнд тирәләрендә, тау эҫтәрендә ниндәй генә хәтәр яуҙарҙа ҡатнашмай. Вәлиди ’’Хәтирәләр” китабында айырым бүлексә итеп исемләп алған һәм тасуир иткән яу-һуғыштар үҙе генә лә әллә күп- мене аңлата түгелме һуң: ’’Челек һуғыштары”, ’’Давул һуғыштары”, ’’Усмат һуғыштары” һ.б.
Әнүәр Пашаның Әхмәтзәки Вәлиди менән осрашыуҙары, уның һуғыш шарттарында күрһәткән ойоштороу эштәре, яу батырлығы, аҡыллылығы төрөк Пашаһында ҙур тәьҫорат калдырыуы — ул нигеҙле. Әнүәр Паша уға шундай юғары баһа бирә: ’’Шәреҡтә төрөктәрҙең уяныуын ҙур ҡеүәт менән күрһәтеүселәрҙең береһе Зәки Вәлиди булыр. ’’Төрк һәм татар тарихы”н яҙған был заттың ғалимлығы ни ҡәҙәр киң нигеҙгә таянһа, эшмәкәрлегенә лә ғилеменә ярашлы самимилыҡ һәм фиҙакәрлек хас. Зәки Вәлиди урыҫ инҡилабына ҙур өмөт бағланы, төрки халыҡтарға инҡилап уңыш һәм бәхет нигеҙе булыр, тип ышанды, ләкин өмөттәре тормошҡа ашманы... Зәки Вәлиди шәреҡте йоҡонан уятыу өсөн, төрлө ҡиәфәткә инеп, бөтә тарафҡа ла барып етеп, иманы камил әүлиә кеүек шөғөлләнде”.
’’Ләкин өмөттәре тормошҡа ашманы” — Паша хаҡлы ине. Инҡилапҡа, Төркөстанға ҙур өмөттәр бағлағайны шул. Рәсәйҙең империялығы ҡеүәтле булып сыҡты. Бына әле лә Төркөстанда эштәр юлға һалынып ҡына барғанда, Советтар хөкүмәте, Польша интервенцияһын ҡыйратыу

менән, Ҡыҙыл армияның бөтә көсөн баҫмасыларға ҡаршы ташланы. Насар ҡоралланған, хәрби әҙерлектәре самалы баҫмасылар төркөмдәрен регуляр ҡыҙыл ғәскәр берәм-бе- рәм тиҙ тар-мар итте. һуғыштар тау араларында партизанлыҡ көрәшенә күсте.
Шаршамы тигән таулы ҡышлаҡ янында башҡорт отрядтары ла ҡатнашҡан һуңғы ҡаты яуҙарҙың аҙағынан төркөстанлы арҡадаштары менән артабан ни эшләү хаҡында йыйылып кәңәшләштеләр. Әүхәҙи Ишмырҙин етәкселегендәге башҡорт отряды, Мамур һәм Мурат бейҙәр янына Мача тауы яғына китеп, ары Әнүәр Пашаға ҡушылырға, баҫмасыларҙың бүтән төркөмдәре лә тауҙар эсенә сигенергә тейеш, тигән ҡарарға килделәр. Вәлидигә Төркөстан- дың төньяғында штаб-квартира ҡарарға, һуңғы сиктә, Иранға сығырға һәм барыһы ла ары Афғанстанда берләшергә кәрәк булыр тигән ҡарар ҡылынды. Әммә быларға тиклем Ташкентта йәшереп йыйыласаҡ съезда ҡатнашырға, уның төп ҡарарҙарын тыңларға тейештәр.
Мача тауҙары ҡырында, бик күп тарҡау отрядтар бергә йыйылып, башҡорт отряды һәм арҡадаштары ла бергә булғанда, үҙенсә бер хушлашыу йыйыны ҡоралар. ”Был кис ғүмерем буйы онотолмаҫлыҡ булды”, — тип хәтерләр аҙаҡ Ә.Вәлиди. Унда күмәкләп йырлаған йырҙары күңеленә һеңеп ҡалыр:
Дошманға ҡол булып, ҡалманы арманыбыҙ,
Ирек өсөн фиҙа булһын, йәнебеҙ ҙә малыбыҙ.
Башыбыҙ һәләк булһа, ҡош булып осһон иманыбыҙ,
Был ватанды баҡса итһен түгелгән ҡандарыбыҙ.
Фиҙакәрҙәрҙең хушлашыу йыры булып яңғырай былар. Шунан һуң Ә.Вәлиди өс юлдашы менән Ташкентта үткәреләсәк йәшерен съезға ҡарлы тауҙар, үҙәндәр аша һыбай юлға сығалар. Ул йәшертен сәфәр Мача тауҙары, Ҡыҙыл Ҡом сүллектәре буйлап йөҙәр саҡырымдарға һуҙыла. Юлда күргән михнәттәрен, үлер, һәләк булыр сиккә еткәндәрен, күргән төрлө мажараларын һөйләп бөтөрөрлөк түгел. ’’Әммә, башҡа һыймаҫлыҡ михнәттәр кисерһәк тә, барып еттек, - ти Ә.Вәлиди үҙе. — Был хәдисте тасуирлау өсөн ҡәләмемде ҡулға алғас, Салтыков-Щедриндың ’’Былые времена” исемле әҫәренең башындағы һүҙҙәр иҫемә төштө: ’’Свежо предание, да верится с трудом”. ’’Аллаһы тәғәлә миңә иман һәм идеал биргән, ләкин бының ауыр

лығын үҙемдән күберәк башҡаларға йөкмәткән булып сыҡты”, — тигән һүҙҙәре фиҙакәрҙең был сәфәренә генә түгел, бөтә азатлыҡ өсөн көрәш юлына ҡарата әйтелгән кеүек. Ташкентта сентябрь урталарында йәшерен рәүештә уҙғарылған Етенсе Төркөстан Милли Берлеге съезы, үҙ илдәрендә үткән һуңғы форум булып, мөһим ҡарарҙар ҡабул итә. Дәүләт идараһын ойоштороуҙа һәм милли мәҙәниәтте үҫтереүҙә айырым ҡәүемдәр, өҫтөнлөк алыу дәғүәләренән баш тартып, араларында тигеҙлек һәм ҡәрҙәшлек нигеҙҙәрен тәьмин итәсәк федерация принциптарын нығытырға, Төркөстандың талаптарын артабан Рәсәйҙең эске мәсьәләһе тип түгел, халыҡ-ара мәсьәлә итеп күрһәтеү юлына баҫырға, милли талаптарҙы сит илдәрҙең йәмәғәтселегенә еткерергә тигән ҡарарҙар сығарылды. Был съезд Ә.Вәлидигә, Төркөстанда ҡалмай, Иран, Афғанстан, һиндостан илдәрендә бәйләнеш ойоштороу эштәре менән шөғөлләнгәс, диңгеҙ юлы менән Европаға сығырға һәм Мостафа Чокай улы менән бергә Төркөстан Милли Берлеге эшен сит илдәрҙә дауам итергә вазифаландыра.
Сит илдәргә сығып киткәнсе Ә.Вәлиди бер айҙан артыҡ Ташкенттың үҙендә, Сәмәрҡәндтә, унан Төркмәнстанда урындағы Милли Берлек бүлектәренең конспиратив шарттарҙа нисек эш алып барасаҡтары, ниндәй юлдар менән бәйләнеш табасактары хаҡында һөйләшеүҙәр, килешеүҙәр алып бара. Сит илдәге миссиялары менән эште координациялауҙар ҡарала.
Сит илгә китешләй дуҫтар менән хушлашыу йолаһы бар: Ташкентта, Сәмәрҡәндтә, Төркмәнстанда шундай табындар ҡорола. Айырата Сәмәрҡәндтә ” Пойкабак ҡапҡаһы янындағы баҡсала булған табын миндә һис бер ваҡыт онотолмаҫ дуҫлыҡ хәтирәләре ҡалдырҙы”, — ти Ә.Вәлиди. Сәмәрҡәндле дуҫтары уға зиннәтле ҡәҙерле бүләктәр менән бергә иҫтәлекле яҙыу ҙа тапшыралар. Бына унан бер аҙ юлдар: ’’Төркөстандың һәр вилайәтендә көрәш байрағы күтәрелде. Ләкин һеҙ йәшерен милли көрәшкә саҡырған йәмғиәттең эшмәкәрлек үҙәге итеп ни өсөн беҙҙең ҡаланы һәм вилайәтебеҙҙе һайланығыҙ һуң? Бының сәбәбен үткән йылғы ҡорбан байрамы кисендә Обирәхмәттә тупланған йыйылышта аңлаттығыҙ һәм беҙҙе үҙегеҙгә әсир итерлек һүҙҙәр әйттегеҙ: ’’Боронғо ғәрәп ғалимы Мөҡәддәс сәмәр- ҡәндтәр хаҡында Мәвәрәүеннаһрҙың башҡа вилайәттәре халҡынан айырмалы рәүештә, ’’егетлек һәм бөхтәлек эйәһе

инсандар”, тигән. Ҡарап ҡарайыҡ, ысынлап та шулай микән? Ысынлап та, Сәмәрҡәнд вилайәте халҡы һеҙҙе күңел төшөнкөлөгөнә дусар итерлек хилафлыҡ эшләмәне, һеҙ беҙгә 1921 йылдың 9 авгусында шаршамбы көн килдегеҙ, дүрт көндән һуң, Ҡорбан байрамы көндәрендә, мөһим ҡарарҙар ҡабул итеп, бер айҙан һуң алтынсы съезды йыйып, Төркөстандың милли байрағын һәм йәмғиәт уставын ҡабул иттек, һәммәбеҙгә вазифалар бирҙегеҙ һәм беҙ Сәмәрҡәндкә килгән көнөгөҙҙән алып бөгөнгә (23 октябрь) тиклем дауам иткән 14 ай ҙа 15 көн эсендә һеҙҙе Төркөстан Милли Берлеге йәмғиәтенең етәксеһе сифатында әмер биреүсе тип таныныҡ һәм әмерегеҙҙе үтәү өсөн бар көсөбөҙҙө һалдыҡ, һеҙ килеп, йәмғиәт ойошҡанға тиклем, был вилайәттә берләшкән мөжәһит төркөмдәре түгел, бер- береһе менән бәрелешеп, ыҙғышып торған, ниндәй ҙә булһа милли идеалдан мәхрүм булып, муллалар тәьҫире аҫтында ҡалған кескәй баҫмасы төркөмдәре генә бар ине. Йәмғиәт уларға бөтә Төркөстан баҫмасыларына өлгө булырлыҡ эске ойошҡанлыҡ һәм тәртип индерҙе. ’’Егетлек менән бөхтәлек” беҙгә борондан хас икән, хәҙер беҙ был сифаттарҙы һеҙҙә лә күрҙек. Бохараға килгән Әнүәр Паша янына барып, Паша менән Төркөстан азатлығы өсөн көрәштә Төркиә бөйөктәренең ҡушылыу мәсьәләһен хәл иттегеҙ. Ғузарҙағы Яббар ҡайҙа, Кәттәҡурғандағы Ҡарағол, Уратүбәләге Халбута ҡайҙа, Бохаралағы Ҡаһар мулла ҡайҙа — һеҙ уларҙың барыһын да ат өҫтөндә йөрөп күрҙегеҙ, хатта Баттал Ғази кеүек дошман сафтары аша үтеп, бөтәбеҙҙе бер үҙәккә туплап, Йәмғиәткә итәғәтлек принциптарын ҡабул иттерҙегеҙ.
Етәксеһе, ғәскәр башлығы булған пәйғәмбәрҙәребеҙгә башҡа ислам бөйөктәренә хас булған иң юғары сифат — тап ошо бөхтәлек”.
Төркөстанлы дуҫ арҡадаштарының маҡтау ҡағыҙы сифатында биргән был һүҙҙәре иң ихлас, иң юғары баһа тип ҡарарға кәрәк Әхмәтзәки Вәлиди эшмәкәрлеген. Үзбәктәр үҙҙәре әйтмешләй, үҙе бер нәмүнә - үрнәк һүҙе былар. Сит илгә сығып киткәнгә тиклем әле Ә.Вәлиди дүрт ай тирәһе Төркөстанда йәшәй. Ситкә сығыу өсөн бер нисә аркада- шын, шулар араһынан Фәтхелҡадир Сөләймановты көтөп ала. Нәфисәһе уның янына килә. Байтаҡ ваҡыт ойоштороу эштәре менән була.

Сит илдәргә сығып китеүҙең үҙ әҙерлектәре, мәшәҡәттәре күп, әлбиттә. Уны ирекһеҙҙән кисергәндәр генә яҡшы беләлер.
Төркөстан Әхмәтзәки Вәлиди өсөн ғилем һәм мәҙәниәт майҙаны ла. Бохарала эшләгәндә ул кистәрен ҡулъяҙма китаптар алдыртып, һирәк осрар баҫмалар табып өйрәнергә тырыша. Юл йөрөгәндә дә ул һәр тарафҡа ғалим күҙе менән баға. ’’һыбай килеш ҡала тирәһендәге боронғо тарихи ерҙәрҙә һәм баҡсалар араһында күп гиҙҙем, - тип яҙа ул, мәҫәлән. - Йәшерен тормош миңә Бохара менән Сәмәрҡәнд ҡалаларының топографияһын бик ентекле өйрәнеү форсаты бирҙе. Айырыуса Афрасиап һәм Шаһи- зинда исемле тарихи ҡомартҡылар эргәһендә йәшәү бындағы таш яҙыуҙарҙың күбеһен уҡырға мөмкинлек тыуҙыра”.
Шул уҡ Сәмәрҡәнд вилайәтендә йөрөгәндә, Тимер тарихында исемдәре телгә алынған ҡышлаҡтарҙа булып, бөйөк әмиргә бәйле риүәйәттәрҙе яҙып ала. Эпиграфик ҡомартҡылар менән ҡыҙыҡһына. Фәнгә фанатикса бирелгәнлегенәндер инде, бер яу ваҡытында шундай сәйер хәл була. Челек янындағы бер һуғыш ваҡытында Ә.Вәлиди зыярат эсендә ҡәбер таштары араһына йәшеренеп атышҡанда боронғо яҙыулы ҡәбер ташын күреп ҡала. Шыуышып бара ла кеҫәһенән ҡағыҙ киҫәге табып, яҙыуҙы тырышып-тырышып уҡырға һәм күсерергә тотона. Ә тирә-йүнендә пулялар һыҙғырыша. Яҙыуҙы күсереп бөткәнсе дошманды яҡын ебәрмәй торорға арҡаҙаштарынан Фәтхелҡадир Сөләймәновҡа бойора. Әйтерһең, уйын менән булалар.
Бер Ярйәйләү тигән яҡтарҙы гиҙгәндә Ә.Вәлидигә, үҙе әйткәнсә, инсандарға аҡылы менән, милке менән ярҙам итеүҙән кинәнес тапҡан бер ил ағаһы, Ғүмәр Хажи исемле бай үзбәк йортонда мосафир булырға тура килә, йорт хужаһы уға ата-бабаларынан ҡалған байтаҡ боронғо әҫәрҙәрҙе, затлы кейем-һалымдарҙы, һандыҡта һаҡланған рәсемле ҡулъяҙма китаптарҙы, фәҡәт музейҙарҙа ғына тоторлоҡ Ҡөрьән яҙмаларын, Хафиз, Науаи диуандарын күрһәтә. Китаптары араһында XVI быуаттың беренсе яртыһында йәшәгән мәшһүр үзбәк хөкөмдары Ғөбәйҙулла хандың төркисә, фарсыса һәм ғәрәпсә өс телдәге шиғырҙар мәжмүғәһе, васыятнамәһе лә бар. Йәдкәрҙәрҙең ҡәҙерен белгән был үзбәк ғаиләһе XVI быуаттың беренсе яртыһынан алып үҙ заманына тиклем дүрт быуат буйы шун-

дай ҡиммәтле ҡомарткыларҙы һаҡлаған. Ә.Вәлиди бындай хазинаны Сәмәрҡәңд музейына тапшырырға кәңәш бирә. Ләкин аҙаҡ ҡыҙылдар яуы ваҡытында тәләф булып бөтөүен ишетә. Ә.Вәлиди шунда һис юғы бер ҡомартҡыһын һәҙиә итеп һорап алмағанына үкенә. Төркмәнстанға килеп, бер аҙ хәүеф-хәтәрҙәрҙән, эҙәрлекләүҙән ҡотола төшкәндәй иткәс, Әхмәтзәки Вәлиди фән тип ҡулына яңынан ҡәләм ала. Мәхмүт Ҡашғари әҫәрен ныҡлабыраҡ өйрәнә. Төркөстандың һуңғы осорҙағы тарихына мөрәжәғәт итә. Үҙенең күҙе алдында, үҙе ҡатнашлығында үткән тарихи ваҡиғаларҙы ҡайнар эҙҙәре буйынса аҡҡа күсергеләй башлай. Әзербайжан ғалимы Талибзаданың буш ваҡыттарын ни менән мәшғүл булыуы тураһында һорашҡанына Ә.Вәлиди шулай яуап бирә: ” Күҙгә ташланып торған өс эшем бар: 1. Мәскәү һәм Петроградтағы Коминтерндың эшмәкәрлеген ентекләп өйрәндем. Мәскәүҙә ҡалған ғәскәри эшмәкәребеҙ миңә был хаҡта сыҡҡан нәшриәттән иң ҡыҙыҡлыларын ебәреп торҙо. Коммунизм тәғлимәтен һәм тарихын өйрәнеү юлында Мәскәүҙә башлаған эшемде дауам иттем. Марксизмды элек миңә таныш булмаған Фридрих Энгельс хеҙмәттәре аша өйрәнеүҙе мөһим тип иҫәпләй инем;
XI быуатта Мәхмүт Ҡашғари тарафынан яҙылған һәм Истанбулда баҫылған өс томлы әҫәр менән мәшғүл булдым. Был хеҙмәтте Бохаралағы дуҫым Хашим Шаих Әзербайжандан алып килеп һәҙиә иткәйне;
Йәләлетдин Руми ”Мәҫнәүи”енең солтан Мәжит заманында баҫылған кеҫәлә йөрөтөрлөк кескәй нөсхәһен Сәмәрҡәндтән дуҫым һаҙи Хәйҙәр, әсең бошҡанда уҡырһың, тип биргәйне, уны ла ара-тирә уҡый инем”.
Әзербайжан ғалимы быға ҡарата: ” Йәләлетдин Руми яҡшы, ләкин имам Бохариҙың мазары янында урыҫ китаптарын уҡыу урынлымы? - тип һорай.
— Рәсәйҙә коммунизмға ҡаршы көрәш мәжбүриәтендә ҡалғанбыҙ икән, уларҙың сәйәсәтен, тәғлимәтен мин дә, Мәскәүҙә, Ташкентта, Сәмәрҡәндтә ултырған арҡаҙашта- рыбыҙ ҙа етди рәүештә өйрәнергә тейешлебеҙ. Башҡа сарабыҙ юҡ, - тип яуаплай Әхмәтзәки.
Ахун Йософ Талибзада — Әзербайжандың фекер үҫешендә мөһим урын тотҡан бер ғалим һәм яҙыусы. Либераль фекерлерәк әҙип. Ә.Вәлиди әйткәнсә, ысын мәғәнәһендә панисламист һәм пантюркист зат. Ғәрәп, фарсы телдәрен камил белә. Шәреҡ поэзияһына ғашиҡ.

Ошо йәһәттән Әхмәтзәки Вәлиди менән Йософ Талиб- заданың шәреҡ әҙәбиәте, уның классиктары хаҡындағы әңгәмәләре ҡыҙыҡлы.
Әхмәтзәки Вәлидиҙең кумиры — Йәләлетдин Руми. Төрөк һәм иран әҙәбиәте классигы Румиҙың фарсы телендәге шиғырҙарын ул әңгәмә барышында берәй фекерен образлы итеп нығытып ҡуйырға кәрәк булғанда йыш ҡына яттан цитаталарға ярата, уның кинәйәле һүҙҙәрен оҫта ҡуллана. ’’Мәүләнә төрлө яҡлы, күсмә мәғәнәле, тәрән фәлсәфәи фекерҙәр яҙып ҡалдырған, — ти ул. — Уларҙы аңлау өсөн дини әҙәбиәтте, хатта төп йәһүди сығанаҡтарҙы, пәйғәмбәр ҡиссаларын, Һарут-Марут, Балам-Баһур ҡиссаларын, ғәрәп әҙәбиәтен тәрән белеү шарт. Быларҙы минең кеүек бөтә нескәлектәрендә белеп етмәгән кешеләргә Ру- миҙы аңлауы анһат түгел. Баязит Бистами, Мансур Һаллаж һәм Ибраһим Әдһәмдең, суфыйҙарҙың тәржемәи хәлдәрен, Ҡөрьән аяттарын, хәдистәрҙе, ғәрәп һәм фарсы фольклорын, айырыуса иблис, шайтан интригаларын белеү мотлаҡ. Мәүләнә Йәләлетдин Руми, үҙе бик яҡшы хәбәрҙар булған был хикәйәт-киссаларҙың берәй киҫәгенә таянып, фекерен үҫтерә. Өҫтәүенә Руми, бер әҫәрҙең аҙағына сыҡмаҫтан, икенсеһенә, өсөнсөһөнә күсә. Улар араһындағы эске мәғәнәүи бәйләнештәрҙе аңлау ҙа уҡыусының дини, тарихи, әҙәби яҡтан мәҙәнилеге кимәленә бәйле”.
Әңгәмәлә Ә.Вәлиди Төркөстанда һәр саҡ ике мәҙәниәттең — Көнсығыш һәм Көнбайыш мәҙәниәтенең, ислам һәм йәһүд, христиан диндәренең үҙенсә бер көрәш сәхнәһе булыуына ла иғтибар итә. Көнсығыш әҙәбиәтенең, уның Хафиз, Хәйәм, Руми, Низами, Науаи кеүек классиктары шиғриәтенең фәлсәфәи тәрәнлеге, күсмә, аллегорик мәғәнәлелеге хаҡында һүҙ алып бара. Урта быуат әҙәбиәттәрендәге ’’гүзәл инсан культы” тураһында төплө фекер йөрөтә Ә.Вәлиди. Көнсығыш әҙәбиәтендәге гүзәллек, художестволылыҡ, миниатюралар хаҡындағы фекерҙәре лә уның эстетик ҡараштарының нескәлеге хаҡында һөйләй.
’’Төрөктәр араһынан сыҡҡан бөйөк аҡыл эйәләренән мәүләнә Руми, әл-Бируни һәм Науаи — бөйөк мәҙәниәтле һәм күп яҡлы инсандар, — ти ул. — Урынына күрә һүҙен һөйләй белгәндәр... Бөтә кеше, Ер — донъяның уртаһы, күк көмбәҙе барса йондоҙҙары менән ер тирәләй әйләнә, тип уйлаған саҡта әл-Бируни ер шарының хәрәкәт итеүен белгән, ләкин был хаҡта боронғо Греция һәм һиндостан

ғалимдарының әйткәндәрен иҫкә алыү менән сикләнгән. Үҙ замандаштары араһында төрлө ғәйбәт таралыуға юл ҡуймаҫ өсөн: ”Был физика мәсьәләһе, мин бары тик математик” , — тип тура яуаптан ситләшкән. Йәғни бер үк ваҡытта ул дипломат та. Йәләлетдин Руми ҙа бик күп нәмәләр белгән. Уның уйынса: ’’Күңел күрәҙәлеге — илаһи рухтың ҡолағы. Күңел күрәҙәлеге нимә ул? Хистең тәрәнгә йәшеренгән урынынан фекер әйтеү тигән һүҙ”, йәғни тәңре, ту- ранан-тура пәйғәмбәрҙең иң нескә хистәренә мөрәжәғәт итеп, уға үҙ фекерен еткерә. Быны тәңре Ябраил ярҙамында эшләнгән эш кеүек күрһәтер.
Юғары инсан башҡалар ауыр аңларҙай мәҙәниәт мәсьәләләре хаҡындағы үҙ төшөнсәләрен тирә-яҡтағы кешеләрҙе өркөтмәҫлек һүҙҙәр ҡулланып аңлатыр һәм үҙе йәшәгән мөхиткә файҙалы булырға тырышыр. Мәҫәлән, әгәр ҙә һеҙ кешеләрҙең ғөрөф-ғәҙәттәренә ҡарата урынһыҙ рәүештә ризаһыҙлыҡ күрһәтһәгеҙ, уларҙы үҙегеҙҙән биҙҙерер инегеҙ. Шуға күрә Руми: ”Мин Ҡөрьәндең елеген һурам, кимектәрен эткә атам”, — ти. Ләкин Руми беҙҙе был ’’елек” менән генә туҡламай, ”кимек’’тәрен дә тәшкил иткән риүәйәттәрҙе, әкиәттәрҙе, хикәйәттәрҙе аңлатып та, халыҡҡа файҙа эшләй”.
Әхмәтзәки Вәлидиҙең Көнсығыш классик әҙәбиәте һәм мәҙәниәте миҫалында, атап әйткәндә, йәнә Румиҙың поэтик Ҡөрьән, фарсы шиғри энциклопедияһы тип йөрөтөлгән ’’Мәҫнәүи” китабы нигеҙендә ана шулай үҙенең философик һәм эстетик ҡараштарын асыҡ һәм мәғәнәле итеп әйтеп биреүе күренә.
Төркөстан халыҡтарының әҙәбиәте, сәнғәте һәм мәҙәниәте менән Ә.Вәлиди ошо осор эшмәкәрлеге йылдарында яҡындан таныша. Уларҙың тарихы, айырым ҡомартҡылары буйынса мәғлүмәттәр туплап йөрөй, бигерәк тә Ғәлишир Науаиҙың тәржемәи хәленә һәм ижадына күңелен бағлай.
Үҙ заманындағы әҙәбиәт һәм сәнғәт әһелдәренән, артабан күренекле әҙиптәр һәм сәнғәткәрҙәр булып китер үзбәк шағиры Сулпан, ҡаҙаҡ яҙыусыһы Мөхтәр Әүәзов, ҡаҙаҡ шағиры һәм артисы Динше, тажик яҙыусыһы Садретдин Айни менән тығыҙ аралаша, әҫәрҙәре менән таныша, шиғырҙарын тыңлай, Төркөстан әҙәбиәте һәм мәҙәниәте хаҡында осрашҡан һайын фекерҙәр алыша.
Шуныһын да әйтергә кәрәк, Әхмәтзәки Вәлиди тәрән хисле, эстетик зауыҡлы шәхес кенә түгел, шиғриәтле на
150
тура ла. Боронғо башҡорт йырҙарын, ҡурайын ярата, үҙе лэ йырға эүәҫ. Хисләнеп киткәндә үҙе лә шиғырҙар яҙып ташлай, үҙенә күңел йырҙары сығара. Ул, өҫтәүенә, мал йәнле кеше. Ат уның өсөн йән юлдашы.
Бер саҡ гел менеп йөрөгән Бурыл атының эйәрҙән һырты сейләнгәс, дауалау өсөн эт тиҙәген йыя. Быны күреп Нәфисәһе былай ти: ”Бер ҡарағанда, һин, бөтә Төркөстан- ды ҡотҡармаҡ булып сикһеҙ мәмләкәттең төрлө яғына еләһең, милләтте арҡанлап һөйрәкләйһең. Икенсе ҡарағанда, аттың арҡаһындағы яраны төҙәтәм тип, үлән араһынан эт тиҙәге йыйып, яулығыңа төрөп кеҫәңә тығаһың. Бында бер мәғәнәһеҙлек юҡмы?” Әхмәтзәки: "Мәғәнәһеҙлек юҡ. Яратҡан бурылым мине үлемдән ҡотҡарҙы. Уға бында ветеринар табыуы ҡыйын, шуға күрә былай эшләү урынлы. Ә мин һөйөклө милләтем өсөн йәнемде бирер инем. Мине йәшәткән нәмә — һөйөү тойғоһо”, — ти. Бик оло һәм ихлас һүҙҙәр былар.
Үҙен Зарафшан даръяһы аша ташҡында йөҙөп сыҡҡанда үлемдән ҡотҡарған Бурыл аты һәләк булғас, ҡайғыһынан Ә.Вәлиди шундай шиғыр сығара:
Ҡош осмаҫтай Масаның,
Көмөш башлы Аҡтауҙың Мәңгелек ҡары әҫтәңдә Ослайып сыҡҡан ҡыраташты Ҡосаҡлап ятҡан эйәңде Аҡ болотто юрған итеп,
Төн ҡайтарып бөкләгән,
Дошманын ҡан ҡоҫтарған Йөрөгөм шул, йөрөгөм!
Таңатарҙа сысҡан үтмәҫ юлдарҙан Ҡар күперен һикертеп,
Көн-төн килеп сәхрәлә Саңҙар һыуға килтергән,
Ярып урыҫ ҡамауын Йән ҡотҡарған, йөрөгөм!
Иртә тандан алып эйәңде Аҡшамғаса Ҡыҙыл Ҡомда тилеккә Ҡом сәхрәһен көн-төн юртып,
Икһеҙ-сикһеҙ ер үтеп,
Һау килтергән, йөрөгөм!
Ҡиәмәт булмай һис ҡалмаҫ,
Ҡиәмәт көндәр килгәндә

Ҡойроғоң болғап, уйнаҡлап Килеп етсе эйэңэ,
Йөрөгөм шул, йөрөгөм!
Бер ваҡыт үзбәк, төркмән дуҫтары үҙенә йыйылған мәжлестә Төркмәнстандан Мәхмүт ҡазый Йәләлетдин Руми шиғырҙарын фарсыса яттан уҡығанда, Ә.Вәлиди уларҙы, ярым шиғырға һалып, төркисә әйтә барған. Шуның бер нәмүнәһен (өлгөһөн) хәтерендә ҡалғанса хәтирәләрендә килтерә:
Йыһанды һатып алыуың Сауҙагәргә оҡшамаҫ.
Ғәләмде яулап алғаның Ғауғасыға оҡшамаҫ.
Ҡарун ҡаҙнаһын бирәм тиһә,
Ышанма, һүҙен боҙмай ҡалмаҫ.
Ә.Вәлиди: ”Был миһмандарыма шул тиклем оҡшаны, ҡәлбемдә шағирлыҡтың һис бер әҫәре булмаһа ла, мин дә ул көн үҙемде шағир кеүек хис иттем”, — ти.
Алда әйткәнебеҙсә, Әхмәтзәки Вәлидиҙең әңгәмәләрен, үҙ фекерҙәрен яйы килгәндә шағирҙарҙан шиғри цитаталар, тасуирлауҙар менән биҙәп барыуы ла уның зиһенле һәм поэтик тәбиғәтле шәхес икәнен һөйләй.
Төркөстанда ла Ә.Вәлидигә бихисап күңел драмалары, фажиғәләр, үтә киҫкен хәлдәр кисерергә тура килә. Азатлыҡ өсөн көрәш юлында, яуҙарҙа бында ла күпме иң яҡын дуҫтарын, арҡадаштарын юғалта, үҙенең ғүмере әллә нисә тапҡыр ҡыл өҫтөндә ҡала.
Үҙе саҡырмаһа ла, Төркөстанға, үҙҙәре теләп, Ә.Вәлиди эргәһендә булыу, уны һаҡлап йөрөү өсөн генә лә әллә нисә башҡорт егете килә. Бөрйәндән килгән Харис Сәсәнбай үҙе генә ни тора. ’’Уның кеүек нисәмә егеттәребеҙ бар ине! Ғәскәремдә улар йәшлек дуҫым мәрхүм Ибраһим Ҡасҡынбай урынын алды. Бөтә ҡөҙрәтем миңә йәне- тәне менән тоғро һалдаттарҙың ғәскәрҙә бик күп булыуында ине”, — ти үҙе был хаҡта. Ана бит азатлыҡ, ил-көн тип йөрөткән ҡөҙрәт ҡайҙан!
Башҡортостанда ла, Төркөстанда ла иң яҡын арҡада- шы, ил аҙаматы Харис Йомағолов менән айырылыша. Сит ерҙә ул екһенә, ерһенә алмай. Уның тураһында үкенеп Ә.Вәлиди былай ти: ’’Бөгөн Төркиәлә янымда булһа, һис шикһеҙ, ғилем юлында уңышлы эштәр башҡара алыр ине.

Бабур кеүек шағир һуғышсы булыуҙы идеал күрҙе. Тимерҙең ’’Күккөмбәҙ” тип аталған төрбәһен күргәндән һуң, кисергән тойғоларын белдереп, бер гүзәл әҫәр ижад итте... Ҡаҙак һәм нуғай дастандарына ғашиҡ булды, шуларға эйәреп, күп матур әҫәрҙәрен яҙҙы. Аллаһы тәғәлә ғүмер бирһә, ни тиклем яҡшы була ине”.
Тоғро юлдашы, йәнһаҡсыһы шағир йәнле Харис Сәсән- байҙың үлеме Ә.Вәлидигә йөрәк өҙгөс оло ҡайғыға әүерелә. Уның ҡәберенә таш ҡуйҙырып, уға уйҙырып ’’Буҙъегет” дастанынан шиғри юлдар яҙҙырыуы ла ҡайғыһын баҫһасы.
Фажиғәле үлем менән һәләк булған абруйлы яҡташ яуҙаштарын юғалтыуы мәңгелек йөрәк яраларын һала. Ниндәйҙәре бит әле! һибәтулла һөйөндөков (полковник), Исмәғил һөйөндөков (йөҙбашы), Усман һөйөндөков (йөҙ- башы), Ильяс Асиев (йөҙбашы), Ғизетдин менән Исмәғил Йәнәкәевтар (йөҙбаштары), Ильяс Мамлеев (меңбашы), Сәләхетдин Сакаев, Усман Мамлеев, Яхин һ.б. ”Үҙ балаларым кеүек күргән, яҙмыштарын бөтә күңелдән милли мәнфәғәткә бағышлаған фиҙакәр егеттәр ине”, — ти ундайҙар тураһында Ә.Вәлиди.
Өҫтәүенә, быларға үҙенең шәхси ҡайғыһы килеп ҡушыла. Төркөстанға килгәс тыуған тумалаҡтай ғына йәш ярымлыҡ теремек улын юғалта. Тапма сиренән вафат була. Исемен дә бит үҙе Ырыҫмөхәммәт тип ҡуштырғайны. Ырыҫлы йән булһын тип. Тарихи исем дә ине үҙе: Күсем хандар тоҡомонан башҡорттар үҙҙәренә хан итеп тәғәйенләгән Ырыҫмөхәммәт исеменән. Сабый ҡәберенә ’’Ырыҫ улым иҫтәлегенә” тип Мушфики тигән шағирҙың шундай мәғәнәләге һүҙҙәрен яҙа: ’’һинең ҡайғыңдан күңелем зарыға, гүйә, юғалдың да табылырһың кеүек. Йөҙөбөҙҙө хәсрәттәрҙән аҡҡан ҡанлы йәш менән йыуабыҙ”. ’’Мушфикиҙың шиғырын ҡат-ҡат уҡып иланым. Нәфисә иһә: ”Беҙ әле йәш, алла бирһә, балаларыбыҙ тағы ла булыр, илама”, — тип йыуатырға тырыша ине”, — ти үҙе.
Ләкин аллаһы биргән икенсе улын да Әхмәтзәкигә күрергә һәм бергә үҫтерергә насип булмай. Улар илдәрендә айырылып ҡала, ғаиләне Төркиәгә ебәрергә Совет хөкүмәте рөхсәт итмәй. Эй, яҙмыш ҡәһәрҙәре!
Бына хәҙер үҙ яҙмышы ла ҡыл өҫтөндә. Бындай хәлдә үзбәктәр, нәжәте хәжәт, тиҙәр. Йәғни ҡотолмаҡ юлдарын эҙләмәк кәрәк.
Ҡарар кылылыуын ҡылынған: сит илгә сығырға.

Ситтән тороп, көрәште дауам итергә.
Әхмәтзәки Вәлидиҙең үҙенең дә әле Мәскәүҙән йәшерен сығып китеренән алда әйткән: ”Әгәр Төркөстанда хәрәкәтебеҙ һөҙөмтә бирмәһә, сит илгә сығырбыҙ. Көрәште сит илдәрҙә дауам итербеҙ”, — тигән һүҙе бар ине.
Нишләмәк кәрәк, хәҙер шул һүҙе алға килде.
Яҙмыш юлдары миҙгел-миҙгел үҙгәрә, күрәһең, тарихтар ҡабатлана.
Башҡортостандан айырылып киткәндә хаттар яҙып хушлашҡан кеүек, Төркөстандан айырылғанда ла шундай хаттар яҙырға тура килә. Ғүмер юлының бер осорона, азатлыҡ өсөн көрәш миҙгелдәренә үҙенсә бер йомғаҡ рәүешендә. Тарих өсөн, һабаҡ өсөн. Улар ябай хаттар түгел, тарихи документтар асылда.
Әле 1922 йылдың йәйендә үк, элекке Ҡоҡанд милли хөкүмәтенең рәйесе, хәҙер Парижда йәшәп ятҡан үзбәк эмигранты Мостафа Чокай улына, Төркөстандағы сәйәси ситуацияны аңлатып, хат ебәргәйне Әхмәтзәки (әйткәндәй, Ә.Вәлиди үҙе лә аҙаҡ Парижға барып был менәүәр зат менән күрешкәс, ул хатты авторына тарихи яҙма рәүешендә кире ҡайтара).
Хаттың йкмәткеһе шунан ғибәрәт: Ә.Вәлиди тойом- лауынса, Совет хөкүмәте граждандар һуғышынан һәм интервенцияларҙан һуң Рәсәй мосолмандарына, ғөмүмән, үҙ ҡул аҫтындағы төрлө милләттәргә ҡарата яңы мәҙәни сәйәсәт ҡуллана башлаясаҡ. Ул коммунистик идеяларҙы төрлө саралар менән халыҡ аңына һеңдереү менән бәйле буласаҡ. Уны халыҡтың коммунист булған үҙ ул-ҡыҙҙары аша ла башҡарасаҡ. Мәскәүҙә Шәреҡ университеты, урындарҙа яңы уҡыу йорттары асылыуы, коммунистик идеяларҙы үткәрер милли совет матбуғаты, милли баҫмалар тотошлай шуға йүнәлтелер. "Тимәк, беҙҙе хәрби фронтта еңгәндән һуң эште мәҙәниәт фронтына күсерәсәктәр”, — ти хат авторы. Әле ’’бөтә төрки халыҡтарға латин йәки урыҫ хәрефтәре (кирилица) нигеҙендә айырым-айырым алфавит төҙөп, беҙҙе бер-беребеҙҙән һәм нигеҙебеҙҙән айырыу сәйәсәте алып баралар. Диалекттар нигеҙендәге айырым-айы- рым әҙәби телдәр барлыҡҡа килтереү сәйәсәте лә халыҡтарҙы бер-береһенән айырымланыуға килтерәсәк”, — ти ул.
Тарих аҙаҡ Ә.Вәлиди фараздарының хаҡ булыуын раҫлай.

1923 йылдың февралендә Төрөкмәнстанға килеп, Иран аша сит илдәргә сығып китерҙән алда Ә.Вәлиди Ашхабад- тан бер нисә адресатҡа хушлашыу хаттарын яҙа.
20 февралдә яҙылған тәүге хаты Ленинға адресланған. Ә.Вәлиди үҙе әйткәнсә, ’’артабан тарихҡа инәсәк бер яҙыу булыр” был хатын Сталин, Рудзутаҡ аша үҙен Совет хөкүмәте алдап, кире ҡайтырға саҡырыуына яуап итеп тә ҡарай. ’’Ләкин 1919 йылдың 20 мартында һеҙҙең, Сталиндың һәм аркадаштарыбыҙҙың имзалары менән нәшер ителгән Килешеү ун дүрт айҙан һуң 1920 йылдың 19 майында яңғыҙ һеҙҙең һәм Сталиндың имзалары ҡуйылған фарман менән юҡҡа сығарылғас, кем һеҙгә ышанып кире килер? Был бер яҡлы фарманығыҙға мин үҙегеҙҙе күреп протест белдергәс, һеҙ 1919 йылдың 20 мартында ҡабул ителгән Килешеүҙе ’’ҡағыҙ киҫәге” (клочок бумаги) тип баһаланығыҙ”, — ти ул хатында. ’’Мосолмандарҙың ирек һәм хоҡуҡтарының Рәсәйҙәге эске көрәш нигеҙендә хәл ителмәү тәжрибәһе үкенесле, — тип дауам итә ул хатын. — Шунлыҡтан был мәсьәләләрҙе хәл итеү халыҡ-ара көрәш кимәленә күтәрелә. Минең маҡсатым һәм төп эшем азатлыҡҡа дәғүәбеҙҙең тарихын һәм асылын донъяға белдереүҙән ғибәрәт буласаҡ. Артабан был хатта беҙҙең иҙелеүгә (эксплуатацияға) бәйле айырым мәсьәләләр тикшереләсәк”.
Хаттың алдағы һәм был юлдарҙа Ә.Вәлиди, Рәсәй коммунистар партияһының милли сәйәсәте ялғанға ҡоролоуын фаш итеү менән бергә, хәҙер быға ҡаршы үҙҙәренең сәйәси көрәш тактикаһы үҙгәреүен һәм уны халыҡ-ара кимәлгә сығарасаҡтарын асыҡ итеп әйтеп бирә.
’’Бынан аҙаҡ көньяҡ-көнсығыш Рәсәйҙә башҡорт, ҡаҙаҡ һәм төркөстандарҙың еңелеүенән һуң һәм минең иртәгәге көн Совет Рәсәйенән сығып китеүҙән башлап, көньяҡ- көнсығыш мосолмандары тарихында яңы бер дәүер асыласаҡ”, — ти.
Рәсәй коммунистар партияһының милли сәйәсәт өлкәһендәге үҙгәрештәрен дә иҫенә төшөрә ул: ’’Великорус милләте хәҙер үҙ ҡулы аҫтында ҡалған ҡәүем һәм милләттәргә ҡаршы йүнәлтелгән сәйәсәтен ижтимағи һәм иҡтисади әлкәлә генә түгел, мәҙәниәт әлкәһендә лә киҫкен рәүештә тормошҡа ашыра башланы. Үткән йыл ойошторолған ’’Шәреҡ университеты” ошо сәйәсәтте башҡарыусы бер үҙәк сифатын алды. Үҙәк Комитет янында великорустарҙан торған шәреҡ эштәре белгестәренең төркөмө күренә баш

ланы... Артабанғыһы билдәле, һеҙ великорус иптәштәрегеҙ менән берлектә ябай бер милләтте теленән һәм яҙмаһынан яҙҙырыуҙан башлап, уларҙы тамам урыҫлаштырғанға тиклем яғаларынан ыскындырмаясаҡһығыҙ. ’’Ағымға ҡаршы” һәм башҡа әҫәрҙәрегеҙҙә милләттәрҙең хоҡуҡтарын тулы бер формала үҙ ҡулдарына тапшырыу тураһындағы һүҙҙәрегеҙ менән хәҙерге сәйәсәтегеҙ араһындағы айырма ҡабул ителерлек түгел”.
Донъя күләм пролетар диктатураһы йәки бөтә донъя инҡилабы идеяһының шовинистик асылын да фаш итә Ә.Вәлиди донъя пролетариаттарының юлбашсыһына хатында: ”һеҙ пролетариат диктатураһы донъя күләмендә еңгәндән һуң ’’артта ҡалған милләттәр йәшәгән әлкәләрҙә социализм режимы урынлаштырыу алдынғы (передовой) милләттәрҙең (улар араһына хаким итеүсе милләттәр ҙә керә) актив ярҙамында тормошҡа ашырыласағы шарт булыуы хаҡындағы фекерегеҙҙе алға һөрҙөгөҙ. Был һиндо- станда инглиз, Төркөстанда урыҫ, Африкала француз һәм Бельгия эшселәренең ойошмалары колониаль сәйәсәтте дауам иттерәсәк тигән һүҙ”.
Был хат буйынса Ә.Вәлидиҙең Ленин әҫәрҙәрен яҡшы өйрәнгәнлеге, марксизм-ленинизм тәғлимәте нигеҙҙәрен төплө белгәнлеге лә күренеп тора. Ул тәғлимәттең реакцион, шовинистик рухын ныҡ тоя.
”Әгәр Рәсәйҙә социализм идеяһы иҫке империализм традицияларына әсир төшкән булмаһа, был мазлум милләттәр өсөн һөйләшеү диалекттары нигеҙендә яңы алфавит һәм әҙәби телдәр уйлап сығарыу менән социализм араһында ниндәй алыш-биреш булыуы мөмкин?
һаҡ булығыҙ, бәлки, яһалған хаталарҙың тамыры һеҙҙең үҙегеҙҙәлер”.
Был хаттан аңлашылыуынса, Ә.Вәлиди менән Лениндың электән үҙ-ара телдән һәм хат аша яҙма диалогы хат авторының фашлау һәм Рәсәй коммунистары лидерын иҫкәртеү менән тамамлана.
Сәйәси бәхәстә бөйөк Ленин түгел, Ә.Вәлиди хаҡлы булып сыға. Артабанғы тарих шуны раҫлап ҡуя.
Әгәр Ленин даһи тип аталған булһа, даһиҙы ла сәйәси- теоретик көрәштә еңеп сыҡҡан Әхмәтзәки Вәлиди кем була икән: бөйөк әүлиәме, әллә хәҙерге заман пәйғәмбәреме?
Был тарихи хат, бер нисә дана күсерелеп, Ленин исеменә, Үҙәк Комитет исеменә лә ебәрелә. Төп адресатына

хатты Ә.Вәлидиҙең элекке адъютанты, Башкортостан хөкүмәте ағзаһы Ғәбдерәшит Бикбау үҙ кулы менән тапшырған.
Әлбиттә, хатка яуап булмай. Урыҫтар әйтмешләй, дө- рөҫ һүҙгә яуап юҡ.
Иң иҫтәлеклеһе — Әхмәтзәки Вәлидиҙең ’’Башҡорт халҡына хушлашыу хаты”. Ул шул уҡ 1923 йылдың февраль айында бүтән хаттары менән бергә Ашхабадтан яҙыла.
Ул — хушлашыу хаты ғына түгел, туған халҡы менән аңлашыу һәм уға наказ һүҙе лә.
’’Милләтебеҙҙең хоҡуҡтарын һәм хөрриәтен яҡлау юлында хәлемдән килгән ҡәҙәр көрәштем. Хәрәкәтебеҙ, Башҡортостандағы кеүек үк, Төркөстанда ла бихисап ватандаштарыбыҙҙы көрәшкә дәртләндерҙе”, — тип башлай ул был хатын һәм Төркөстандағы көрәштең үҙенсәлектәрен, еңеү-еңелеүҙәрен ҡыҫҡа ғына аңлатып үтә. Хәҙер ’’Төркөстан Милли Берлек конгресы миңә көрәште сит мәмләкәттәрҙә дауам итеүҙе, уның тарихын яҙып, донъя йәмәғәтселегенә еткереүҙе, беҙҙең талаптарҙы халыҡ-ара мәсьәлә сифатында ойоштороу эштәрен йөкмәтте. Евро- пала һәм Төркиәлә ҡалып, шул эш менән шөғөлләнәсәкмен”, — тип алдағы бурыстарын әйтә.
Был хатында ла ул, Ленинға яҙған хатындағыса, Рәсәй коммунистар партияһының һәм Совет хөкүмәтенең милли мәсьәләлә ялған һәм шовинистик ҡараштарҙың өҫтөнлөк алыуын күрһәтә. ’’Советтар, милләттәрҙе һәм колонияларҙы азат итеүҙәре тураһында ялған һүҙ таратып, эшселәрҙең ирек һәм хоҡүҡтары мәсьәләһен күтәргән социализм тәғлимәтен бер эгоист милләттең империалистик идеяһына хеҙмәт итеүсе хәрәкәткә әүерелдерҙе”, — ти.
Хәҙерге заманда ирек өсөн көрәш тактикаһын үҙгәртергә кәңәш итә. ”һәр хәлдә, хәҙер мәмләкәтебеҙҙә бола һәм күтәрелештәргә юл ҡуймаҫҡа кәрәк, — ти. — Сө- ләйман Мырҙабулатовтың сығышы кеүек хәрәкәттәр бөгөнгө көндә милләтебеҙгә зыян ғына”.
Шундай мәсьәләләргә әһәмиәт бирергә кәңәш итә:
Йәштәрҙең уҡыуы, уларҙан ғилем һәм техника белгестәрен әҙерләү менән шөғөлләнеү;
Хосуси хужалыҡ эштәренән айырылып, кооперативтарға инеп, социализм аппаратында нығынып, милләткә шул юлда хеҙмәт итеүҙе вазифа итеп үҙ өҫтәренә алыу теләген эшлекле кешеләр күңеленә һеңдереү;

Дин һәм телебеҙҙе һаҡлауға ғәйрәт сарыф итеү. Сөнки иң әшәке йәберләүҙәр ошо ике нигеҙҙә, йәғни дин һәм милли тел әлкәһендә эшләнәсәк. Был көрәште закон рөхсәт иткән саралар менән дә, йәшерен рәүештә лә алып барыу мотлаҡ буласаҡ;
Көрәштең икенсе дәүерендә был мәсьәләләрҙең милләттәр-ара кимәлгә күтәреләсәгенә ышанып әҙерләнеү.
1917 йылдан алып барған көрәшебеҙ хаҡында балаларыбыҙға өйҙә аңлатыу зарур.
’’Киләсәк хаҡында бәғзе фекерҙәремде яҙам, күрәҙәлек итә тимәгеҙ: урыҫтарҙың империализмы һәм бөтә донъя инҡилабы күтәрергә йүнәлтелгән тырышлыҡтары Рәсәйҙә булған ваҡиғаларҙы егерменсе быуаттың иң бөйөк хәдистәре итеп күрһәтәсәк. Бының һөҙөмтәһендә килеп тыуған бөйөк ваҡиғалар беҙгә яңынан терелеү мөмкинлеге бирәсәк. Мосолмандар күп йәшәгән Төркөстан кеүек әлкәләр был хәлдән файҙаланыр. Ошо мәлдә, йәһүдтәр Израиль дәүләтенең тергеҙеләсәгенә инанған кеүек, беҙҙекеләр ҙә ышанып йәшәргә һәм быны йәш быуынға аңлатырға тейеш”.
Әүлиәләрҙән былайырак алдан күрә белеү түгелме ни былар! Егерменсе быуаттың бөйөк ваҡиғалары хәҙер шуны раҫлап торалар бит. Израиль үҙаллы дәүләт булып йәшәп ята. Төркөстанда үҙ аллы Үзбәкстан, Ҡаҙағстан, Ҡырғыҙ- стан, Төркмәнстан, Тажикстан дәүләттәре барлыҡҡа килде. Күпме милли кадрҙарыбыҙ үҫеп етте.
Әхмәтзәки Вәлиди һәм уның арҡаҙаштары, революцион рухлы милли интеллигенциябыҙ Башҡортостанда милли хәрәкәтте законлы рәүештә йәйелдергән, ҡоролтайҙарҙың ҡарары буйынса милли ғәскәр төҙөлгән, азатлыҡ өсөн асыҡтан-асыҡ көрәшелгән, милли матбуғаты, мәктәптәре асылған икән, хәҙерге суверенлы Башкортостан Республикаһы үҫеп етеүенең башы булыр тарихыбыҙ булып тора бит. Улар хәдистәр кеүек бөйөк хәтирәләр булып хәҙерге быуын күңелендә йәшәй, киләсәктә лә йәшәйәсәк.
’’Беҙҙең милләтебеҙ аҡтамыр кеүек, тупраҡ араһында бәләкәй генә киҫәге ҡалһа ла, яңынан терелеп, бөтөн баҡсаға таралыр”, — тигән көслө образлы һәм өмөтлө ҡарашында күпме хаҡлыҡ әйтеп бирелгән. Көл-күмер араһынан да терелеп осҡан ҡош тураһындағы боронғо легендаға тиң образ бит!

’’Иманыбыҙ һәм азатлыҡҡа булған мөхәббәтебеҙ беҙҙе һәр ваҡыт ҡотолоу юлдарына саҡырыр һәм алға өндәр!” Был юлдар һәр кем йөрәгендә осҡон ҡабыҙыр ялҡынлы һүҙҙәр булып яңғырамаймы ни!
Башҡорт хөкүмәтен төҙөшөп тә, тулы дәүләтселек хоҡуғын яулап ала алмайынса, көрәште ситтә, Төркөстанда дауам итергә, ундағы көрәш тә тейешле һөҙөмтәләрҙе бирмәй баҫтырылып ҡалып, үҙе бөтөнләй сит илдәргә китергә мәжбүр булғанда ла, был юлда ниндәй генә фажиғәләргә, иҫ китмәле ауырлыҡтарға дусар булғанда ла, Әхмәтзәки Вәлиди күңел төшөнкөлөгөнә бирелмәй. ”Мин үҙем, боронғоларҙы белгәнлектән, уңышһыҙлыҡтарға осраған сәғәттәрҙә һис бер ваҡыт күңел төшөнкөлөгөнә бирелмәнем”, — ти башҡорт халҡына яҙған хатында. Ә был үҙе күпме сабырлыҡ һәм рухи ныҡлыҡ билдәһе! Туған халҡына өндәшеп, ул ”тик хәҙерге көндә ҡотолғоһоҙ күренгән террорға ҡоролған хакимлыҡ милләтебеҙҙе өмөтһөҙлөккә төшөрмәһен”, — тип теләй. Фиҙакәрлек менән генә яуап бирергә мөмкин. Быны ла изге күреп тота белде милләтебеҙ.
Шундай изге хат туған халҡына килеп етә алғанмы һуң? Үҙенән-үҙе шундай һорау тыуа. Сөнки халыҡ дошманы тип мөһөр баҫылған һәм Әхмәтзәки Вәлиди исеме ҡурҡыныс фигураға әйләндерелгән совет заманында, ҡаты эҙәрләү һәм ҡәтғи цензура режимында кемдәр ҡулына ғына килеп керә алды икән ул хат?
Был һорауҙарға Ә.Вәлидиҙең ’’Хәтирәләр” китабында күпмелер яуап була алырлыҡ бер-ике мәғлүмәт бар. ”Ике көндән Иранға сығырға булғас, бер-ике башҡорт зыялыларына биреп ебәреләсәк хатты яҙҙым, — ти ул. — Шаһ- вәлиҙең итек ҡунысына тегелгән был хаттың илгә барып етеүен, байтаҡ кешеләр тарафынан уҡылып, ’’мәшһүр хат” исемен алыуын 1943 йылда немецтарға әсир төшкән яҡташтарымдан белеп ҡыуандым. Хаттың берәр нөсхәһен башҡа бәғзе мөһим ҡағыҙҙар менән бергә, беҙ Иранға сыҡҡандан һуң Мөхәммәтабадҡа килтерерһең тип, бер төркмән сауҙагәренә бирҙем”.
Күрәһең, Башҡортостанға итек ҡунысында килеп еткән хат ышаныслы ҡулдарға бирелгән һәм күпмелер зыялыларға таныш булған. Ул хат тексы башлап Төркиәлә ’’Хәтирәләр” китабында 1960 йылда ташҡа баҫылып сыға. Мин үҙем, мәҫәлән, ул хат тексы менән шунан танышмын. Ә хат инде адресланған туған халҡына, яҙылыуына етмеш

йылдар тирәһе үткәндән һуң ғына, асыҡ мәғлүм булды, һуң булһа ла, уң булһын: ул хат хәҙерге көндә лә шунса актуаль һәм заманса яңғырай. Шәхес ирке һәм милли ирек өсөн көрәш әле лә туҡталмаған. Әлегә көрәшәһе лә көрәшәһе.
’’Башҡортостандағы дуҫҡа хат” тигән дөйөм исем менән конспирация өсөн шулай яҙылған хат нөсхәләре лә бар Ә.Вәлидиҙең. Улары ла шул уҡ Ашхабадта февраль айында яҙылған. Былары, күрәһең, Төркөстанда совет ғәскәрҙәре сафында хеҙмәт иткән бер нисә таныштарына шулай уҡ йәшерен рәүештә тапшырылған. Бында инде уларға, фекерҙәштәренә, артабан нисек көрәш алып барыу хаҡында үҙенсә күрһәтмә бирелә, ’’һеҙҙең өсөн иң яҡшыһы, яңы шарттарға яраҡлашып, мәмләкәттә ҡалыу һәм халыҡ эсендә дин һәм телебеҙ, милли булмышыбыҙ өсөн йәшерен рәүештә көрәш алып барыу. Мәмләкәттән ҡасыу хәҙер йән ҡотҡарыу йәки дипломатик эшмәкәрлек башлау өсөн кәрәк. Мәмләкәттә ҡалмағандар Төркөстанға һәм шәрҡи Төркөстанға килеп ерекһендәр. Мөмкинлек булһа, йәштәрҙе Төркиәгә һәм Европа мәмләкәттәренә уҡырға ебәрегеҙ”, — ти ул был хатында.
Төркөстан дуҫтарының бер-икеһенә лә хушлашыу хаты яҙа ул. Был хаттар Ә.Вәлидиҙең сит илгә сығып китеүе хаҡында үҙе белдергән һуңғы хәбәре лә була. Азатлыҡ өсөн көрәшенең икенсе осоро шулай ослана.
СИТ ИЛДӘРҘӘ
Әҙәм был донъяла мосафир, ти Ҡөрьән Кәрим.
Әхмәтзәки Вәлидиҙең яҙмышына, күрәһең, ғүмере буйы ерҙәр, илдәр гиҙергә яҙғандыр. Ул ил-йорт хәстәре менән һәр саҡ юлда йәки ғилем сәфәрендә. Ә.Вәлиди гүйә һәр даим салик зат.
Көрәштәше Фәтхелҡадир Сөләймәнов (Абдулкадир Инан) менән бергә Әхмәтзәки Вәлиди 1923 йылдың 21 февралендә, тыуған илдәрен ташлап, мәңгегә сит илдәргә сығып китергә мәжбүрҙәр. Ғәҙәти мосафир-илгиҙәр булып түгел, сәйәси мөһажир-эмигрант булып.
Юлдары Ашхабадтан һил һуҡмаҡтар аша ышаныслы оҙатыусылар ярҙамында башта Иран иленә үтә. Ҡайҙа бараһы, кемдәр ҡаршы алаһы ла алдан һөйләшелгән. Ҡулдарында Төркөстан вилайәте тарафынан бирелгән рәсми ҡа-

Олатаһы Хәбибназар Ҡафи улы (1921 йыл вафат).
Ә.Вәлидиҙең атаһы Әхмәтша, әсәһе Өммөлхәйәт һәм ҡустыһы Ғәбделрәүеф. 1924 йыл.
“Ғосмания” мәҙрәсәһе.

һулдан уңға: Ә.Вәлиди аркаҙашта- ры Ғазимбәк Беримжан, Абдулкадир Инан менән. Берлин. 1924 йыл. Ә.Вәлиди. Истанбул. 1950 йыл. Ә.Вәлиди (1-се рәттә уңда) Төркөстанда азатлыҡ өсөн көрәштәштәре менән. Истанбул. 1925 йыл.

Фәтхелҡадир
Сөләймән (А.Инан)
менән Әхмәтзәки
Вәлиди төркмән
кейемендә. Торкостан.
1923 йыл, ғинуар.

Ә.Вәлидиҙең Төркөстандағы көрәштәштәренең ғаиләләре менән Истанбулда осрашыуы. 1924 йыл.
Ә.Вәлиди Туған (1-се рәттә һулдан икенсе) талиптары менән. 1951 йыл.

Ә.Вәлиди Туған һәм Ғ.Таған 30-сы йылдарҙа.
Ә.Вәлиди, Истанбул университетының профессоры исемен алғас, 1926 йылда ғилми кәңәшмәлә сығыш яһай.
Абдулкадир Инан — Анкара университеты профессоры.

Һулдан уңға: Ә.Вәлиди, А.Инан, Ғ.Таған. Будапешт.
15 май, 1925 йыл.
Ә.Вәлиди Туған һәм Нәзмиә Туған.
Ә.Вәлиди Туған — Истанбул
университетының профессоры.
Профессор Ә.Вәлиди Туған (1-се рәттә уртала) Истанбул университетында дөйөм төрки тарихы семинарында ҡатнашҡан талиптары менән.
1966 йыл.

Ә.Вәлиди Туғандың
балалары: улы
профессор Сүбедәй
һәм ҡыҙы Иҫәнбикә
Туған.
Өфө. 1993 йыл.
Ә.Вәлиди Туғандың
Истанбулдағы
Ҡараса Әхмәт
зыяратындағы ҡәбер
ташы.

Төрки халыҡтарының күренекле кешеләре. Беренсе рәттә: ҡаҙаҡ М.Чокаев, үзбәк Усман Хужаев, башҡорт Ә.Вәлиди; икенсе рәттә: башҡорт А.Инан, татар М.Шахкули. Истанбул.
1926 йыл.

Ә.Вәлиди Туған аспиранттары менән. Истанбул. 1968 йыл. Ә.Вәлиди Туған һәм Ғ.Таған Венгрияла. 30-сы йылдар аҙаҡтарында.
[image: image21.jpg]



[image: image22.jpg]



[image: image23.jpg]C X EMarweoran Kapma
drmonommnon Hrwmrwupwm

2 rtlefL s u-n,a,-«_

= Y/
Spaan w, =te SKapuwpa
. Commatasmin, Ry Soaman orsgplacss I|'\\\

Baurkoprocran Astonomushsisiy 3.Bonmau Tegoron kaprahb.




релгәнлек менән, алдығыҙға баҫасаҡ мәсьәләләр һәм Төркиәнең үҙ киләсәге өсөн дә ҡиммәтле төшөнсәләр хаҡында асыҡ рәүештә яҙаһығыҙ. Әгәр һеҙ, ғүмерегеҙҙә башҡа бер әҫәр яҙмайынса, беҙгә шул саҡ Мәшһәдтән ебәргән рапортығыҙҙы ғына мираҫ итеп ҡалдырһағыҙ ҙа, улар мәмләкәтебеҙҙә исемегеҙҙе мәңгеләштерергә нигеҙ була алыр ине”.
’’Шәреҡтә ижтимағи инҡилап йәки реакция ихтималлығы ҡаршыһында шәреҡтәге инҡилапсы зыялыларҙың бурысы” исеме менән билдәле был рапортта автор донъяла капитализм менән коммунизм тарафдарҙары араһында көрәш барған заманда киләсәктә шәреҡтә лә социализм һәм дөйөм ижтимағи ғәҙеллек өсөн реформа яҡлыларҙың күбәйәсәге, был шарттарҙа шәреҡ зыялыларының бурыстары хаҡында яҙа. Коммунизм, әүәл Маркс тарафынан, ә яңы заманда Троцкий тибындағы шәхестәр тарафынан кәүҙәләндерелгән сафлығын юғалтып, империалистик милләт ҡулында колониялар яулауҙың яңы бер төрөнә әүерелгән заманда шәреҡ зыялыларының ниҙәр эшләргә тейешлеген билдәләргә тырыша. ”Төп фекерем шул: социализм идеяһы бөгөнгө көндә еңелеп ҡалмаясаҡ, — ти автор. — Ләкин беренсе донъя һуғышында һәм унан һуңғы граждандар һуғышында һәләкәткә осрауҙары һөҙөмтәһеңдә Рәсәй һәм Германия халыҡтары социализм идеяларының яңылыш йүнәлешен алды. Иҙелгән, үҙаллылығын юғалтҡан милләттәр баҫҡынсы коммунист-социалистар ҡул аҫтында үтә мөшкөллөккә төшәсәк”. Социализмды бер илдә, Рәсәйҙә, төҙөргә маташыу идеяһын Ә.Вәлиди урыҫ империализмының социалистик идеяларға яраҡлашыу формаһы тип ҡарай. Автор фекеренсә, бындай мөшкөл хәлдә шәреҡ инҡилапсылары, үҙҙәрендәге милләтәтселәр менән берләшеп, коммунизмды ҡабул итмәгән көнбайыш милләттәрҙең ярҙамынан файҙаланырға тейеш, шунан башҡа сара юҡ. Был осраҡта шәреҡ инҡилапсыларына, көнбайыш империализмының реакцион даирәләренә ҡаршы көрәште ҡырҡа дауам итеү менән бергә, бөтә ҡеүәттәрен урта синыфты көсәйтеү эшенә йүнәлтеү талап ителәсәк. Йәғни шәреҡтәге инҡилапсы социалистар, урыҫтарҙың империалистик коммунизмына ҡаршы көрәш алып барыу менән бергә, үҙ дәүләттәрендәге инҡилапты яҡларға тейеш.
Рапортында файҙаланған бындай тезистарын Ә.Вәлиди Төркөстанда 1922 йылдың йәйендә үк яҙған була. Бында ул

’’балаларыбыҙҙы техникаға өйрәтеү өсөн Европаға уҡырға ебәрергә кәрәк, әммә иҡтисади, сәйәси мәсьәләләрҙе большевиктарҙан өйрәнергә ярамай”, — тигән ҡарашын да әйтә.
Үҙенең коммунизмға ҡарашын һәм хәҙер азатлыҡ өсөн көрәш тактикаларын сағылдырған был мөһим сәйәси яҙмаһын Ә.Вәлиди, сит илгә сығып, Мәшһәд һәм Ҡабул ҡалаларында булған айҙарында унлап күсермәһен эшләп, иң яҡын арҡадаштарына ла төрлө юлдар менән еткерә. Уның ҡыҫҡаса бер нөсхәһе һуңыраҡ ”Яңы Кавказия” исемле журналда (1925, 18—19-сы һандар) ташҡа баҫыла.
Ирандың төньяҡ өлөшөндә Хорасан регионында ике айға яҡын булғас, Ә.Вәлиди менән Ф.Сөләймәнов, Афған- станға сығып, азатлыҡ өсөн көрәште артабан нисек ойоштороп ебәреү эштәрен дауам итәләр. Бигерәк тә Афғанстан еренә аяҡ баҫҡас, бик һаҡ йөрөргә, төрлө тыҡшыныусыларға осрарға, урыҫ шымсыларынан ауырлыҡ менән эҙ яҙҙырырға, төрлө мажараларға тарырға тура килә. 18 июндә генә Ҡабул ҡалаһына килеп етәләр. Алда һөйләшеү буйынса, бында төркөстанлы байтаҡ арҡадаштары йыйылып өлгөргәйне инде.
Ҡабулда 26—28 июндә Төркөстан Милли Берлеге рәйесе вазифаһында Ә.Вәлиди Усман Хужа, Әбделхәмит Ариф, Хашим Шаик, Мырҙа Хисаметдин, Ф.Сөләймәнов, тағы башҡа төркөстанлыларҙы йыйып, ҙур ғына кәңәшмә ҡоралар, мөһим ҡарарҙар ҡабул итәләр. ”Был өс көнлөк кәңәшмә бөтә яҙмышыбыҙҙың бөгөнгө көнгә тиклем дауам иткән йүнәлешен билдәләне”, — тип баһалай Ә.Вәлиди.
Ҡарарҙар нигеҙендә башҡарасаҡ эштәр шуларға ҡайта:
Хажи Сәми менән арҡадаштары Төркөстандан сығып китеү сәбәпле, Төркөстан Милли Берлегенең сит илдәрҙәге комитеттарын яңынан ойошторорға һәм нығытырға; Ҡабулда, Төркиәлә һәм Франңияла башҡарыласаҡ эштәрҙе координацияларға. 2. Төркөстан Милли Берлеге идеологияһын сағылдырыусы төп документтарҙы баҫтырыу өсөн йыйынтыҡ нәшер итеүҙе Зәки Вәлидигә йөкмәтергә. Зәки Вәлидиҙе Төркөстан Милли Берлегенең эске һәм тышҡы ойошмаларының дөйөм рәйесе итеп ҡалдырыу менән бергә, Ғәбделхәмит Ариф улын Ҡабулдағы бүлектең рәйесе, Усман Хужаны Төркиәлә, Мостафа Чокайҙы Европала вәкил итеп тәғәйенләргә; Зәки Вәлидигә, Парижда Мостафа Чокай менән кәңәшләшеп, Төркөстан Милли Берлегенең үҙә-

ген Берлинда йэ иһә, шарттар мөмкинлек бирһә, Истан- булда ойоштороуҙы йөкмәтергә. Зәки Вәлидигә Төркөстандағы милли көрәш тарихын яҙыу, уны баҫып сығарыу, сит ил телдәрендәге нәшриәттә был өлкәнең дәғүәләрен донъяға аңлатыу эштәрен йөкмәтергә.
Кәңәшмәлә бүтән аркадаштарға шулай ук байтаҡ конкрет эштәр йөкмәтелә. Милли Берлектең эшен яңынан йәнләндереү, бүлексәләрен ойоштороу мәсьәләләре ҡуйыла.
” Фәтхелҡадирҙың минең менән бергә барыуы, уның рәсми йәки йәшерен рәүештә Рәсәйгә ҡайтып әйләнеүе, Берлинға йәки Истанбулға барыуы, минең бер йылдан һуң тағы Ҡабулға килеүем, Усман Хужа, Фәтхелҡадир менән өсәүләп Төркиәлә Төркөстан хаҡында мәжмүғә нәшер ите- үебеҙ ҡарарлаштырылды”, — ти йәнә Ә.Вәлиди.
Ул өсәү, Англия хөкүмәтенән рөхсәт алып, һиндо- станға сығырға, Пешаварға барғас, ундағы бер нисә эшмәкәрлегенең яңы эш пландарын да билдәләргә тейеш.
Афғанстанда ла, Ирандағы кеүек, Әхмәтзәки Вәлиди юғары даирәләр менән бәйләнешкә инергә юлдарын тиҙ таба. Ул илдең сит ил эштәре назиры (министры) Вәли Мөхәммәт Хан һәм мәғариф назиры Фәйес Мөхәммәт Хан менән таныша һәм күп белемлелеге, сәйәси ҡеүәте менән уларҙың хөрмәтен яулай. Был юғары вазифалы шәхестәр уны хөкүмәт эшендә хеҙмәттәшлек итергә саҡыралар. Тәүге тәҡдим рәүешендә Афғанстан хөкүмәте башлығы Аманулла Хан исеменә Төркөстан яҙмышы хаҡындағы фекерҙәрен һәм Афғанстанда мәғариф эшенә бәйле тәҡдимдәрен рапорт итеп яҙып биреүен үтенәләр.
Бер нисә көн эсендә яҙып бирә ул бындай тәҡдим-ра- порт яҙмаһын. Авторҙың төп фекере Афғанстан—Төркөстан—Рәсәй мөнәсәбәттәренә бәйле. Рәсәйҙең, Төркөстан- ды баҫып алғандай, Афғанстанға үтеп инеү хәүефен иҫкәртә, милли сәйәсәттә афған халыҡтарын бер-береһенә ҡаршы сәкәләштерергә тырышасағын белдерә, иҡтисади мәсьәлә һылтауы менән Афғанстандың төньяғындағы һыу баштарын ”һыу килешеүе” кеүек тәҡдим менән үҙ ҡарамағына буйһондороу ихтималын да күҙ уңында тоторға кәрәк, ти.
’’һиндостан бер көн үҙаллылыҡҡа өлгәшер”, — ти рапорт авторы. Был хәлдә, уныңса, Урта Азияла Рәсәй менән инглиздәр араһында ҡаршы тороу юҡҡа сыҡһа, урыҫтарға ҡаршы яңғыҙ ҡалмауығыҙ өсөн, өсөнсө бер етди көстө

эҙлэргэ кәрәк буласаҡ. Төркиә менән яҡынлыҡты көсәйтеүҙе яҡлай. Европа—Азия сауҙа юлында боронғо ’’Ебәк юлын” аяҡҡа баҫтырыуҙы тәҡдим итә. Тимер юлдар, машина юлдары һалыу, бүтән иктисади саралар хаҡындағы фекерҙәре ғәмәли йәһәттән үтә әһәмиәтле. Ә.Вәлиди был рапорт яҙмаһында Көнсығыш илдәрҙең, айырыуса Афған- стандың, тарихын, бөгөнгөһөн яҡшы белгән, киләсәген алдан күргән аҡыл эйәһе булып сығыш яһай. Уның тарих, сәйәсәт буйынса төплө белемле шәхес булыуы ғына түгел, иҡтисадты яҡшы белеүе, киләсәкте аныҡ төҫмөрләүе лә хайран итә.
Ә мәғариф эштәре һәм тәшкиләт хосусында Афғанстан хөкүмәтенә тапшырған рапорты уны ғалим һәм дәүләт эшмәкәре булараҡ тағы аса төшә. Уның тәҡдимдәре араһында Афған милли китапханаһын ойоштороу, биш факультеттан торған университет асыу, мәктәптәрҙә, юғары уҡыу йорттарында уҡыу-уҡытыу эштәрен заманса ҡороу, төрлө илдәр менән фәнни, мәғариф бәйләнештәре хаҡындағы кәңәштәре үҙҙәре бер айырым әһәмиәткә эйә. Тағы иң мөһиме, улар аҙаҡтан ошо Ә.Вәлиди тәҡдимдәре буйынса яйлап ғәмәлгә ашырыла барасаҡ та. Ҡабулда асыласаҡ университеттың нигеҙендә хоҡуҡ һәм сәйәсәт, иҡтисадиәт һәм сауҙа, тәбиғәтте өйрәнеү һәм математика, тел һәм тарих, медицина һәм анатомия факультеттары ятасағы билдәләнелә.
Шуныһы ла иғтибарға лайыҡ, Аманулла Хан Ә.Вәлиди рапорттары менән танышып сыҡҡас та Хан һарайында тәүҙә мәғариф назариәтенең коллегия мәжлесен йыйҙыра, был тәҡдим ителгән мәсьәләләрҙе конкрет Ә.Вәлидигә үҙе тәҡдим иткән бик мөһим эштәрҙе ойоштороу өсөн хөкүмәттең вазифалы урындарына ҡуйырға теләйҙәр. ’’Бында ҡалып, университет, ғилми китапхана һәм ғилми йәмғиәт ойоштороу минең өсөн иң шөһрәтле бер эш булыр ине. Ләкин хәҙергә, мотлаҡ кире киләм, тип һүҙ бирә алмайым. Күҙ алдыбыҙҙа Төркиә тора. һәр өс ислам иленә (йәғни Афғанстанға, Иранға, Төркиәгә) әйтәсәгем Хафиздың шул һүҙелер: ”Беҙ бында дан йәки юғары вазифа биләү өсөн килмәнек. Ватаныбыҙҙа башыбыҙға төшкән бәләләрҙән ҡасып, һеҙгә һыйындыҡ”. Йәғни Ә.Вәлиди ҡайҙа ғына барып юлыҡмаһын, ниндәй юғары вазифалар тәҡдим итмәһендәр, уның алдына алған һәм тыуған иле, халҡына һүҙ биргән оло маҡсаты бар, ул — туған халҡының, төрки халыҡтарҙың азатлығы өсөн көрәшеү, үҙенең

бар көсөн шул юлда фиҙа ҡылыу.
Ҡабулдағы бер ҙур мәжлестә бер юғары вазифалы афған зыялыһы Ә.Вәлидигә шундай һорау бирә: ”һеҙ батша заманын да, Керенский режимын да, Советтарҙы ла эстән күреп өйрәнгән кешеләрҙең береһе. Ни өсөн унда демократия уңышҡа өлгәшә алманы? Советтар юҡ ителһә, Төркөстанда демократия йәшәй аламы? Афғанстанда демократияны тормошҡа ашырып булыр инеме икән? Булһа, ни рәүешле?” Былар оло һорауҙар, әлбиттә.
Ә.Вәлиди былайырак яуап бирә:
’’Демократияның
берҙән-бер рецепты юҡ. Уның маҡсаты — милләттәргә һәм йәмғиәттәргә үҙ ихтыярҙарына ярашлы көн итеү мөмкинлеге биреүҙә. Демократия төрлө милләттә төрлөсә, ләкин уның бер төп шарты бар: милләт һәм йәмғиәт эсендә яуаплылыҡты уртаҡлаша белеү һәм, ошоға ярашлы рәүештә, эш ҡанунына буйһоноу. Инглиздәрҙә, Америкала, Швеци- яла, Норвегияла эш шулай ҡоролған. Бер партия хөкүмәт башына килһә, башҡалары уға ярҙам итә. Рәсәйҙә иһә был юҡ. 1917 йылда бик яҡшы демократик партиялар ойошто, әммә большевиктар алға сыҡты һәм, беҙ күпселек ҡарары менән риза түгел, тип башҡа партияларҙы юҡ итте, тарихта өлгөһө булмаған диктаторлык режимы ҡорҙо.
Дәүләт эшендә яуаплылыҡ тойғоһоноң уртаҡлығы халыҡтың мәҙәни кимәленән генә тормай, ул шулай уҡ тәрбиә һәм ғәҙәт мәсьәләһе. Минең туған башҡорттарымдың мәҙәни кимәле урыҫтарға сағыштырғанда түбәнерәк, әммә дәүләт эшенә килгәндә, уларҙа дөйөм яуаплылыҡ хисе көслө. Башҡорттар араһында тулы бер демократик режим урынлаштырып булыр ине”.
Иғтибарҙы биләр фекерҙәр былар. Улар Ә.Вәлидиҙең демократик ҡарашлы фекер эйәһе һәм шундай демократия өсөн көрәшеүсе шәхес икәнлеген дә аңлата ала.
һиндостанда булғанда Ә.Вәлиди уның киләсәге, Төркөстан—һиндостан мөнәсәбәттәре хаҡында уйлана, үҙенсә фараздар ҡора. Метрополия менән колониялар араһында оҙаҡламай киҫкен үҙгәрештәр булырын яҡшы тоя. ’’Донъяла социаль инҡилап һәм реакция эштәре ҡораллы һуғыш нигеҙендә генә хәл ителмәйенсә, ҡатмарлы бәхәстәр формаһын алып, оҙаҡҡа һуҙыласаҡ һәм буталсыҡ юлдарға керәсәк”, — тигән фекергә лә килә. Йәғни социаль көстәрҙең үҙ-ара килешеүҙәр, социаль реформалар юлы менән дә йәмғиәт үҫешен үҙгәртеп булырына ныҡлы ышана.

Сит илдәргә сыҡҡас, Әхмәтзәки Вәлидигә күпмелер фән менән шөғөлләнергә лә яйҙары тыуа кеүек. Ул үҙе булған ил һәм ят ерҙәрҙе мөһәжир-эмигрант сифатында түгел, гүйә фәнни экспедицияға сыҡҡан ғилем эйәһе һымағыраҡ байҡап һәм өйрәнеп үтә. Иран ерҙәренә аяҡ баҫып, Хорасан тарафтарын уҙғанда, хорасан ялҡауы кеүек илтифатһыҙ һәм һәлкәү әҙәм булмайынса, тарихсы булып тарихи ерҙәргә баға, һәр төбәктең үткәнен күҙ алдынан үткәрә, күренекле ҡомартҡылары менән юлайҡан булһа ла таныша, риүәйәт һәм хикәйәттәрен яҙып ала. Надир шаһ хаҡында бығаса ишетмәгән һәм уҡымаған хикәйәттәргә тап була ул. Имам Ғазали тыуып-үҫкән ерҙәрҙе үткәндә уның һәм Фирдәүсиҙең мазарҙарына зыярат ҡыла.
Мәшһәд ҡалаһына килеп урынлашҡас инде, уның боронғо архитектор һәм сәнғәт ғимараларын, зиннәтле һарайҙарын тамаша ҡыла, уҡымышлы заттары менән осраша. Иң мөһиме, Мәшһәдтең үҙәк хазинаһы — Рауза китапханаһы фондында шөғөлләнергә рөхсәт ала, уның боронғо ҡульяҙмалар бүлегендә байтаҡ көндәр ултырырға форсатын таба. Хоҙай теләгән ҡолона сығарып ҡуйыр юлына, тигәндәй, Ә.Вәлиди был китапханала ҡиммәтле тарихи яҙмаларға юлыға. ’’Табылған әҫәрҙәрҙең иң мөһимдәре - милади IX һәм X быуаттың беренсе яртыһында йәшәгән мәшһүр ғәрәп географы ибн әл-Фаҡиһ әҫәре һәм уға ҡушып төпләнгән ибн Фадлан, Әбудулаф исемле ике сәйәхәтсенең яҙмалары”, — ти ул.
Быларҙы донъя күләм әһәмиәткә эйә табыш тип иҫәпләргә кәрәк. Сөнки табылған был Мәшһәд нөсхәләре ике сәйәхәтсенең һәм Ибн әл-Фәҡиһтың беҙҙең заманға килеп етмәгән тип иҫәпләнгән ҡулъяҙмаларының тулы даналары булып сыға. Ул заманда хәҙергесә ксерокс аппараттары булмағас, Ә.Вәлидигә, тейешле рөхсәт алып, был күләмле генә ғәрәпсә ҡулъяҙмаларҙы көн-төн ултырып тигәндәй үҙ ҡулы менән күсереп алырға тура килә.
”Был әҫәрҙәрҙе табыуыма һөйөнөсөмдөң иге-сиге юҡ ине, — тип яҙа ул. — Сөнки йәш сағымда ғәжәйеп төш күргәйнем. Гүйә Николай батша бер нисә кеше менән бергә торған килеш, миңә мөрәжәғәт итеп: ”Ошо алтын һүрәттәрҙе һиңә бүләк итәм”, — ти икән, һәм был һүрәттәр болғар һәм башҡорт тарихы хаҡындағы әҫәр, имеш. Атайым ул саҡ: ’’Бәлки, һин болғар һәм башҡорт тураһында мөһим әҫәр табырһың, — тигәйне. Хәҙер атайымдың шул

һүҙҙәре иҫкә төштө”. Тимәк, атаһының юрағаны юш килгән.
”Был табыштар уңайы менән хәтер дәфтәремә шул һүҙҙәрҙе яҙып ҡуйғайным: ”Ибн әл-Фәкиһ менән Ибн Фадлан, бәлки минең тормошома яңы йүнәлеш бирер”. Ысынлап та шулай булды ла”, — ти үҙе. Алда күрербеҙ, Ибн Фадлан сәйәхәтнамәһе буйынса Ә.Вәлиди Венала докторлыҡ диссертацияһы яҡлар, был әҫәр уның әҙерләүендә баш һүҙ, тулы аңлатмалар менән немец телендә айырым китап булып сығыр. Ғалимдың ғилми биографияһында яңы йүнәлеш булып танылыр.
Мәшһәдтә тағы Гәүһәршад мәсетен һәм, Ғәлишир Науаи тарафынан төҙөтөлөп, һуңынан Надир шаһ мәсете исемен алған мәсетте, сәнғәт ҡомартҡылары сифатында өйрәнеп, яҙмаларын күсереп ала. Ул мәғлүмәттәрҙе Төркиәгә килгәндән һуң ’’Ислам энциклопедияһы”нда һәм башҡа урындарҙа мәҡәләләр итеп баҫтыра.
Мәшһәдтә йәшәгән ғалим-ғөләмә заттар Ә.Вәлидигә хосуси ҡулдарҙа һаҡланған яҙма әҫәрҙәрҙе алып өйрәнергә ярҙам итә. Улар аша ’’Кәлилә вә Димнә” әҫәренең фарсы- санан төркисәгә тәржемә китабы менән таныша, тарихи география китаптарын ҡулына төшөрә. ’’Элек Башҡортостан һәм Төркөстан үҙаллы Йөмһүриәттәренең географияһына һәм статистикаһына бағышланған хеҙмәтте мин дә әҙерләгәйнем. Башҡортостандың айырым кантондарына арналған өлөштәрен һәм ҙур картаһын 1920 йылда нәшер иттек”, — ти ул ошо уңайҙа.
Афғанстанға сығып, Һират ҡалаһына урынлашҡас, Ә.Вәлиди үҙен фән һәм мәҙәниәт донъяһына килеп ингән кешеләй тоя. ’’Төрк тарихының бөйөк бер дәүерендә мәмләкәттең пайтәхете булған һәм ҡалала һаҡланған әҫәрҙәр менән танышыу маҡсатында бында биш аҙнаға туҡталдыҡ,
тип яҙа ул. — Ҡайһы саҡ вәли үҙе, ә ҡайһы ваҡыт сығышы сәлжуҡтарҙан булған урындағы ғалим Сәләхетдин Сәләкүки беҙгә ҡаланы һәм уның тирә-яғын өйрәнергә етди ярҙам итте. Мин стена менән уратып алынған боронғо һираттың Тимер нәҫелдәре заманынан ҡалған бөтә ҡомартҡыларын күреп сыҡтым, ҡаланың шул дәүерҙәге планын алдым”.
Үҙенең яратҡан шағиры бөйөк Ғәлишир Науаиҙың ҡәберен эҙләп табып, зыярат ҡыла, уның исеменә бәйле биналарҙы, төбәктәрҙе ҡыҙырып сыға. Ә.Вәлиди ошо биш аҙ-

на эсендэ башҡарған археологик тикшеренеүҙәренең һөҙөмтәһен, ҡаланың планын аҙаҡ Истанбулда нәшер ителгән ’’Ислам энциклопедияһы”нда ’’Һират” мәҡәләһе сифатында баҫтыра.
һиратта Ә.Вәлиди йәнә хосуси ҡулдарҙа, Кәбир мәсетендә, бүтән урындарҙа һаҡланып ҡалған бәғзе бер боронғо ҡулъяҙма һәм баҫма әҫәрҙәрҙе өйрәнә. Ислам хоҡуғына ҡараған яҙмалар араһында XIII быуат башында Сыңғыҙ хан баҫып алғандан һуң төрки тел тарафынан ҡыҫырыҡлап сығарылған, шәрҡи Ирандың оригинал теле булған харәзм һөйләшендә яҙылған бер нисә әҫәрҙе таба. ’’Был да, Мәш- һәдтә Ибн Фадланды тапҡан кеүек үк, мөһим асыш ине, — ти Ә.Вәлиди, - сөнки ул телдәге бер әҫәр ҙә ҡалмағайны. Харәзмдә яҙылған һәм харәзм телендә айырым һөйләмдәр килтерелгән бер фиҡһ (юриспруденция) китабының бик тулы нөсхәләрен Истанбулда табып, 1927 йылда Германи- яла ’’Исламика” мәжмүғәһендә нәшер иттем. Шул уҡ телдә Харәзмдә төҙөлгән лөғәт китабы хаҡында, 1951 йылда Истанбул университеты йыйынтығында мәҡәлә баҫтырғандан һуң, XXII халыҡ-ара шәреҡселәр конгресында сығыш яһаным”. Бына ул әһәмиәтле табыш аҙаҡ ниндәй фәнни йомғаҡлауҙар яһарға мөмкинлек бирә.
Ҡабул ҡалаһына барышлай юлда туҡталған саҡтарында ’’Шаһнамә” әҫәренә бәйләнешле бер-ике риүәйәт яҙып алырға форсат таба, зиһенлерәк кешеләрҙән был төбәк тарихтары тураһында халыҡ хикәйәттәрен белешә йөрөй.
Ҡабулда Ә.Вәлиди тағы шаҡтай ҡалъялы урындарға эләгә. Китапханала тупланған матбуғатты, ”Яңы мәжмүғә” ише тупланмаларҙы, төрөк ғалимы Фуат Көпрүлиза- дәнең китаптарын, төрөк аҡыл эйәләренең ғосмансылык, төрөксөлөк һәм исламсылыҡ хаҡындағы мәкәләләр йыйынтыҡтарын, шулай уҡ афғанлыларҙың үҙ нәшриәте хеҙмәттәрен үҙенсә байҡап сыға.
Июль башынан Ҡабул хәрби үҙәгендә тарҡау хәлдә ятҡан ҡулъяҙмаларын өйрәнә, ял иткән бушыраҡ саҡтарында ҡаланың тирә-яғын, башлыса Бабур мырҙа һәм улдары ваҡытына ҡараған тарихи урындарҙы, зиннәтле һарайҙарын, Баһрам харабаларын ҡарарға өлгөрә. Боронғо зыяраттарынан иҫке таш яҙыуҙарҙы һәм эпитафияларҙы дәфтәренә күсереп ала.
Ҡулъяҙма әҫәрҙәр араһында был юлы табылғандарынан иң мөһим тигәне тарихсы Рәшид-әд-диндең үҙе йәшәгән

заманда күсереп яҙылған, бик яҡшы һаҡланған, миниатюралар төшөрөлгән атаҡлы ”Жәмиғ-әт-тәуарих” ҡулъяҙмаһы ине. Унан тыш, йәнә Тимерҙең ’’Түзүкәт” ендәге төрлө риүәйәттәрҙе аңлатҡан нөсхәләрҙе, Төркөстандың XIV-XVI быуаттарҙағы иҡтисади тарихына бәйле ҡиммәтле сығанаҡтарҙы тикшергән, ләкин һуңынан юғалған ’’Жәмиғ әл- Ватһаик” исемле ҙур ҡулъяҙманы, Ҡашғар һәм Кашмир тарихына бағышланған әҫәрҙәрҙе, һуңғы быуаттағы Аф- ғанстан хөкөмдарҙарының документаль ҡағыҙҙарын да ентекле өйрәнә.
һиндостан Ә.Вәлиди менән Ф.Сөләймәнов мөһажирҙа- рыбыҙға Европаға океан, диңгеҙҙәр юлы менән барыу өсөн аша үткән ил кеүегерәк. Шулай ҙа унда ла оҙон юл йөрөмдәр, туҡталыштар менән 25 сентябрҙән алып 1 ноябргә тиклем тотҡарланалар. Шул биш аҙна ваҡытты ла Ә.Вәлиди тулыһынса тиерлек фән эше өсөн файҙалана. Хәйер, улар һиндостанда, Иран менән Афғанстандағы шикелле, юғары даирәләр менән аралашып бик иркенләп йөрөй алмайҙар. Билдәле маршрут буйынса инглиздәр күҙәтеүе аҫтында ҡыҫынҡы шарттарҙа сәфәр ҡылалар; күренекле шәхестәр, ғалимдар менән осрашырға рөхсәт итмәйҙәр. Һиҙеүҙәренсә, арттарынан шымсылар темеҫкенеп йөрөй.
Әхмәтзәки Вәлиди, һиндостандағы инглиз хужалары исеменә рәсми хат яҙып, Лаһөр ҡалаһында йәшәүсе атаҡлы шағир Мөхәммәт Иҡбал һәм Бомбейҙағы тарихсы Сөләй- ман Надви менән осрашырға теләүен белдерһә лә, рөхсәт бирмәнеләр. Шуға Мөхәммәт Иҡбалдың үҙ илендә әҫәрҙәре менән китаптары аша ғына танышырға, магазинда осратҡанын һатып алырға тура килде.
һиндостан мосолмандарының философы һәм шағиры Мөхәммәт Иҡбал Ә.Вәлидиҙең шулай уҡ кумирҙарының береһе ине. Уның фарсыса байтаҡ шиғырҙарын яттан белде. Әле таныштары уға Иҡбалдың ’’Шәреҡ мосаирҙары” (хитапнамалары) исемле яңы сыҡҡан йыйынтығын бүләк итеп бирҙеләр.
’’Иҡбал — һинд, ләкин рухы һәм мәҙәниәте менән төрөктәргә бик тығыҙ бәйле шағир”, — ти Ә.Вәлиди. ’’Гәрсә һинд балаһы булһам да, күҙ нурым Бохара, Ҡабул һәм Тәбриздең пак тупрағынан килә”, — ти Иҡбал үҙе. Ә.Вәлиди әйткәнсә, Иҡбал Шәреҡте Ғәрәп менән бәйләүсе шағир, ул үҙ әҫәрҙәрендә Гете, Ницше, Гегель, Толстой,

Карл Маркс һәм Европаның бүтән аҡыл эйәләренең фекерҙәрен шундай ук оҫталыҡ менән, шул уҡ мәҙәни кимәлдә тасуирлай. Икбал бөтә ислам донъяһын бер бөтөн итеп күрә һәм уның һәр ҡәүеменең ҡайғы-хәсрәттәрен көй- ләп ишеттерә. Алда туҡталырбыҙ әле, Ә.Вәлиди Мөхәммәт Иҡбалдың тормошон һәм ижадын ентекләп өйрәнгән хеҙмәттәр ҙә яҙыр. Ә әлегә, тағы үҙе әйтмешләй, Бомбейҙа Иҡбалды уҡып үткәргән көндәре ’’Иҡбал көндәре” булып иҫендә ҡала.
һиндостан был юлы Ә.Вәлидигә шул яғы менән иҫтәлекле: ул бик һирәк осрар байтаҡ китаптар һатып ала. Шулар араһынан үҙе ошоларын исемләп атай: Бабурҙар дәүеренең бөйөк ғалимы һәм фекер эйәһе Ниғмәтулла Вәли Деһлевиҙең ’’Худжәтуллаһ әл-Балиға” исемле фәлсәфи хеҙмәте, әл-Бируниҙың Лейпцигта баҫылған китабы, Минһаж Жузежани, Байһаҡи, Шәрәфетдин Йезди әҫәрҙәренең, һинд ислам тарихсыларының ’’Суфыйҙар һәм шағирҙар” йыйынтыҡтарының бер нисәһе, ”һинд китапханаһы” серияһында сыҡҡан бәғзе әҫәрҙәр, Васифи, Хондемир кеүек тарихсыларҙың, Ғәбделхаҡ Деһлеви, Хосрау Деһлеви, принц Дара Шикох әҫәрҙәре. ”Ул заман әле инглизсә белмәһәм дә, был телде мотлаҡ өйрәнәсәкмен тип ниәтләп, әл-Бируни һәм Жузежани кеүек ғалимдарҙың инглизсә тәржемәләрен, шулай уҡ Элиот әҫәрҙәрен, мөмкинлек барҙа йыяйым тип, һатып алдым”, — ти мосафирыбыҙ. Алда Ә.Вәлиди ғилми мираҫын тикшергәндә улар ниндәй мөһим сығанаҡтар булып әйләнгәнен күрербеҙ әле. ’’Ҡыҫҡаһы, ҡораллы көрәште ҡалдырып, ғилми тарихсы- лыҡҡа күсеү өсөн китапханамдың нигеҙен Мәшһәд, Ҡабул һәм Бомбейҙа һалдым”, — ти Әхмәтзәки Вәлиди.
Бик мөһим һәм ғибрәтле һүҙҙәр былар. Тимәк, Ә.Вәлидиҙең ысынлап та фәнни эшкә кире ҡайтыу уйы һәм шуға ныҡлап әҙерләнеүе эмиграцияға киткәс, сәфәр юлында уҡ нығына һәм яңы нигеҙ таштары йыйыла килә.
Уйлап ҡараһаң, ғәжәп итерлек: юлсыларыбыҙ мөһа- жир-эмигрант сифатында хәтәр һәм ауыр юлдар кисерәләр, күп саҡ аҡсаһыҙ интегәләр; шуға ҡарамаҫтан, аҡтыҡ аҡсаларын йәлләмәй, китаптар һатып алалар, ҡиммәтле баҫмалар йыялар. Юлсыға янсыҡ та ауыр, ти беҙҙең халыҡ, ә Ә.Вәлиди менән Ф.Сөләйманов мосафирыбыҙға

һандыҡ-һандыҡ китаптар ҙа һис ауыр түгел. Уларҙы, бер ҡаланан икенсеһенэ, аттан машинаға, машинанан пароходҡа күсереп, күтәренеп, бушатып йөрөүҙәре, һаҡлау мәшәҡәттәре күпме! Етмәһә, юлына өҫтәмә сығым.
Әле юғарыла беҙ "Хәтирәләр” китабы буйынса атаған китаптарҙың бәғзе бер исемлегенә бәйле рәүештә Ә.Вәлиди үҙе бына ни ти: ’’Иран, Афғанстан һәм һиндостанда ҡыҙыҡһынған әҫәрҙәрҙең бер өлөшөн иҫкә алыу менән киләсәктәге ғилми эшмәкәрлегем ниндәй йүнәлештә бара- сағын ул саҡта үҙем нисек күҙ алдыма килтереүемде күрһәтер өсөн яҙҙым”. Мөһажир үҙе ауыр оҙон юлда, ә башында фән. Бары фән ҡайғыһы. Ғәжәпләнмәҫлекме ни бындай шәхескә!
Нисәмә илдәр аша үткән ярым йәшерен мәшәҡәтле һәм ауыр юлында һандыҡ-һандыҡ китаптар йыйыуына үҙе һис аптырамай, ғәжәп, тәбиғи хәл тип ҡарай. Йәнәһе, уның нәҫел-ырыуының көнкүреше йыш ҡына күсмә тормоштан, ғөмүмән, төрки мәҙәниәте ’’төргәк мәҙәниәт”тән тора. Төркиҙәр борон-борондан күсенеп йөрөгән, тирмәһен-ниен, бар кәрәк ярағын, ҡулъяҙма ҡомартҡыларын да аттарға, дөйәләргә артмаҡлап, арбаларға һалып йөрөткән тимәксе. Ул да, йәнәһе, ата-бабалары ғәҙәтен ҡыуа. ’’Тимәк, күсмә тормош ғәҙәттәре быуындар алмашынғас та хәтерҙән юғалмай, уларҙы юғары мәҙәниәтле кешеләр ҙә аңлап ҡабул итә ала”, — тип ебәрә ул үҙе. Ә.Вәлидиҙең, тимәк, был тәңгәлдә лә үҙ фәлсәфәһе, үҙ ысулы.
Юлсыларыбыҙ, ниһайәт, 1923 йылдың 1 ноябрендә Бомбейҙа, океан пароходына ултырып, һинд океаны, Ҡыҙыл диңгеҙ, Сеүәйеш каналы аша океан, диңгеҙ юлдары менән оҙон сәйәхәттәрен дауам итәләр.
Был сәйәхәте хаҡында ’’Хәтирәләр” китабында бына ниҙәр генә әйтә Ә.Вәлиди: ”27 көн дауам иткән диңгеҙ сәйәхәтендә киләсәктәге ғилми эшмәкәрлегебеҙ пландарын асыҡлау менән шөғөлләндек. Минең ҡыҙыҡһынғаным башлыса тарих булһа, Фәтхелҡадирҙыҡы иһә — тел һәм этнография. Ҡабулда 26-28 июндә йыйылғанда билдәләнгән ҡарар буйынса, мин ғилми эшмәкәрлек менән шөғөлләнергә тейешмен, Бомбейҙан сыҡҡан көндә үк план төҙөй башланым. Был план 43 йыл буйы бөгөнгө көнгә тиклем тормошҡа ашырылып килгәнлектән, уны хәтирәләремдә әйтеп үтергә булдым. Минең ғилми тикшеренеүҙәрем Урта
172
һәм Яҡын Азия, Рәсәй мосолмандарының бөгөнгө һәм үткәндәге сәйәси һәм мәҙәни тормошо хаҡында буласаҡ”.
Бына ҡайһы ваҡыттан һәм ҡайҙа асыҡ йүнәлеш ала Әхмәтзәки Вәлидиҙең яңы шарттарҙағы ғилми-тикшеренеү эштәренең яңы осоро. Мөһажир ғалимыбыҙ әле юлда ғына, ә башында ғилми эше планлаштырылып, асыҡланып үк өлгөргән. Ғилем эше уға көрәштәш арҡадаштары тарафынан иң мөһим бурыс итеп йөкмәтелгән.
Әле пароход каютаһындағы көндәлек уйы — алдында һандыҡ-һандыҡ өйөлөп торған күсмә китапханаһы хаҡында. Был китапхана билдәле бер ғилми нигеҙгә һалынырға тейешле бит. ’’Хәтирәләр” китабында яҙғанса, Истанбул- дағы йортонда хәҙер йөҙҙән ашыу һандыҡтан торор китапханаһының нигеҙе шул 18 һандыҡтан һалынған. Диңгеҙ сәйәхәтендә 86 том китап һәм бик күп рисәләләр — йыйынтыҡтар йыйылған булған. Ғилми хатлашыу, тикшеренеү материалдары өсөн махсус һандыҡтар кәрәк буласаҡ. Бәғзеһенә төрлө ғалимдарҙан килгән хаттар, ваҡ яҙмалар һалынасаҡ — бына әлегә шундайыраҡ план ҡора. Ә Иранда һәм Афғанстанда сығатай әҙәбиәте хаҡында Фәтхел- ҡадир менән бергә йыйған материалдарын 10-сы һандыҡтың 9-сы бүлегендәге 11-се том итеп туплайҙар. Шунан 7-8 битле системалы каталог төҙөп ташлайҙар. Шулай сығанаҡтарға төп база һалына.
Океан-даръялар юлы оҙон, Ә.Вәлиди күп ваҡытын алған китаптарын уҡып йыуана, ниндәйҙер күсермәләр, мәғлүмәттәр теҙмәһе әҙерләй. Ҡай саҡ мәжмүғәләрҙәге серле тарихтар, мажаралы ваҡиғалар, шиғриәт менән мауығып китә.
Бына, мәҫәлән, ’’Диуани Махфи” тигән китаптан һинд принцессаһы шағирә Зибуннисаның диуандары, уның романтик һәм ярым фажиғәле тәржемәи хәле уны хайран итә. Ниндәй ғәжәйеп һәләтле шәхсиә, мәғрур шаһиә булған икән был Зибунниса. Ул — үҙе һиндостанда хөкөмдарлыҡ иткән Тимерҙәр затынан. Уның романтик тәбиғәте, мажаралы тормошо, ҡайнар ғишҡы, ғилем, әҙәбиәт, дин хаҡындағы фекерҙәре, шиғриәте, сәйәси ваҡиғаларға ҡатнашлығы үҙе романдарға һорап торған сюжет. Зибунниса — Бабуриҙарҙың һуңғы бөйөк императоры Ау- рангәзиб (1618-1707) ҡыҙы. Ниса ете йәшенән Ҡөрьәнде ятлаған, ун дүрт йәшендә Ҡөрьән Кәримгә тәфсир яҙа. Ғәрәп, фарсы, төрки телдәрен яҡшы белә. Бөйөк ҡарта-

таһы кеүек әҙибә, ҡыҙы Гөлбәдән кеүек шағирә була. Хоҙай Нисаға һәләтте һис йәлләмәгән: өҫтәүенә ул философ һәм аҡыл эйәһе лә. һинд философы Браманатра, ғәрәп философы һәм әҙибе Мөхөтдин ибн Ғәрәби, фарсы һәм төрки шағиры Йәләлетдин Руми әҫәрҙәре рухында ижад итә. Шиғырҙарҙы фарсыса ла, ғәрәпсә лә, төркисә лә берҙәй оҫталыҡ менән яҙған. Атаҡлы Насир Ғәли шағир сәсәнлек әйтештәрендә ҡатнашҡан. Рәсем сәнғәтенә лә маһир була был ҡыҙ. Атаһы Деһлиҙағы һарайы янына уға ’’Аршын тавыс” исемле йәйге һарай төҙөткән, ҡыҙы шуны үҙ нәфис һүрәттәре менән биҙәгән. Йәнә баҡса эштәре, сәскәләр үҫтереү, спорт менән дә кинәнеп шөғөлләнгән. Донъя ниғмәттәре менән генә ҡәнәғәтләнмәй, диндар шаһиә йыл һайын бер нисә фәҡирҙе хажға ебәрер булған.
һылыу һәм һоҡланғыс һәләтле Зибунниса шағирәгә шаһзадәләр, ханзадәләр ғашиҡ тота, ҡулын һорай. Әммә уның үҙ шарты бар: кем ғилемлектә һәм шиғриәттә унан уҙҙыра, шуға ғына кейәүгә сыға. Әммә уны уҙыусылар табылмай, был шаһиәне төрлө драмаларға, фажиғәләргә дусар итә.
Ҡыҙын атаһы үҙе теләгән шаһзадәгә кейәүгә сыҡмағаны өсөн хатта төрмәгә бикләп ҡуйҙыра. Шунда тотҡонлоҡта яҙған йөрәктәргә үтмәле гүзәл һәм тетрәндергес шиғырҙары менән күберәк мәшһүрлек ҡаҙана.
Зибунниса шиғырҙарын уҡып, Ә.Вәлиди үҙе лә романтизм һәм трагизм менән һуғарылған шиғриәт донъяһында йөҙә, шаһиә шағирәнең талантына һәм ғилемлегенә һоҡлана. Уның артынан яттан күп шиғыр юлдарын күңеленә һала: ”Мин һыным менән Ләйлә инем, ә рухым менән Мәжнүнмен. Тик әҙәп тигәнең аяғымды сылбырлаған, сүл ҡомона батырған”. ”һин гүзәллек ғәләмендә таж эйәһең, шаһиәһең, бөтә гүзәлдәр һинең аяғыңды үбергә мохтаж, тик, зинһар, гонаһһыҙҙарҙың ҡаны ҡойолорға, һажжаж золомоноң сырағына май тамыҙырға сәбәпсе була күрмә”.
Донъя һәр кемде үҙенсә бейетә, тиҙәр: ’’Яҡындар һәм яттар ҡаршыһында ла бейе, фәҡәт бейеүең менән үҙеңде егеттәргә ғашик иттереүҙән һаҡлан. Ҡулындағы мөхәббәт тултырылған һауытың ярым-ярты булмаһын, һиңә ғишҡынан иҫергәндәр араһында ла һиммәтеңде белеп бейей бел”. ’’Гүзәл йөҙөңдө батшалар ғәҙәтенә күрә ас. Ғәҙеллек эҙләп килгәндәрҙе ниҡап (пәрәнжә) ябынып түгел, яҡты йөҙөңдө күрһәтеп булһа ла хушландыр”. —
174
Шулай һәр һүҙе хикмәтлелер, һәр әйткәне янар йөрәккә шәм кеүек тамалыр. Күрербеҙ, бындай шәхсиәт һәм шиғриәт Ә.Вәлидиҙең үҙ зиһененә һәм рухына ла шәм майы- лай тамыр, уны шиғри күңелле әҙәбиәтсе лә итешер. Шәмдең йәме шәмдәл менән булыр.
Зибунниса һәр йыл һайын Мәккәгә хажға бер нисә мосафир фәҡирҙәрҙе ебәргән... Уйлағаны тап килдеме, әллә хоҙайы тап иттерҙеме, Әхмәтзәкиҙәр пароходы тап ошо ваҡытта Мәккә ярҙары тапҡырына етеп бара бит! Хажға килеүселәр Хадрамаут тауҙарын күрер-күрмәҫтән тәкбир әйтә башланылар. Ә.Вәлиди ҙә үҙенән-үҙе тәкбиргә ҡушыла. Күңеле тулып намаҙға баҫа. Намаҙҙы бығаса яйы сыҡҡанда һәр саҡ көньяҡтағы ҡиблаға ҡарап уҡый торғайны, хәҙер ҡибла төньяҡта, бүтәндәр шикелле ул да төньяҡҡа ҡарап рәҡәт ҡыла, намаҙын уҡый. Тик үҙ ҡиблаһы ғына үҙгәреп китмәгәйе.
Тағы ни ғәжәп, намаҙ артынса бер һыуһын юл Мәккә ҡаршыһында күңелендә үҙенән-үҙе шиғыр ярала:
Көнгә ҡарап күп туңҡайҙыҡ, йә раббым,
Төнгә ҡарап бер йөгөнһәм етерме?
Йортом сиккән был аманһыҙ аҙаптар
һин тыймаһаң үҙлегенән бөтөрмө?
Әхмәтзәки Вәлидиҙең үҙенең азатлыҡ өсөн көрәш юлына эпиграф итеп ҡуйырлыҡ шиғри строфа бит был. Йөрәктән сығып, хоҙай ҡөҙрәте менән тыуғандыр улар. Был иң иҫтәлекле юлдар сәфәрсебеҙҙең хәтер дәфтәренә лә теркәлә.
Мөхәммәт ватаны диңгеҙе буйында Вәлиди күңелен Мөхәммәт өммәте, пәйғәмбәр рухы бөтөнләй биләп алмаһынмы: ғали сәли иссаламы, уның алланан вәхи тәғлимәте, изге ислам дине хаҡындағы тәрән уйҙарға сума. ’’Уҡыу-яҙыу танымаған пәйғәмбәрҙең бөйөклөгө мөғжизәләргә таянмай. Ул, ябай бер инсан һымаҡ, кешелек донъяһы өсөн дөрөҫ юл эҙләүсе зиһенле зат, — ти ул Мөхәммәт пәйғәмбәр тураһында. — Өйрәткән дине дәүләт ҡанунына әүерелә”. Исламға аҙағынаса тоғро йәмғиәттең яҡшылыҡҡа ынтылырға тейешлеге хаҡындағы Ҡөрьән һүҙҙәрен иҫенә төшөрә. Уйланыуҙары шулай аға: ’’Исламиәт — тәрктәр өсөн дә иң һөйөклө милли дин. Пәйғәмбәрҙең бөйөклөгөнөң тағы бер асыҡ кәүҙәләнешен әхлаҡ менән сәйәсәттә күрәбеҙ. Ул өйрәткән ыңғай сифаттар — бер Аллаға табыныу, уға

тоғро булыу, бер һүҙлелек, ҡыйыулыҡ, фиҙакэрлек, тәртип һөйөү, һәр эштә сама белеү, кешелелек”.
Әхмәтзәки Вәлиди үҙе лә ошо һәйбәт сифаттарға мәңге тоғро булырға, бүтәндәрҙе лә шуға күндерергә, шул сифаттар, ғәҙеллектәр өсөн көрәшкә ғүмерен бағлаған шәхес түгелме ни? Шулай уҡ Ҡөрьәндә яҙылғанса, ошондай сифаттарҙың киреһе булған мәжүсилек, ялғанлыҡ, хыянатсыллыҡ, ике йөҙлөлөк кеүек алама сифаттарҙың кешене, кешелекте боҙоҡлоҡҡа илтеүенә ҡаршы пәйғәмбәрҙәре үрнәгендә көрәшкә бил быуғандар сафында түгелме ни улар?
Ыңғай сифаттар күҙлегенән ҡарап, төрки халыҡтар тарихына күҙ ташлай, пәйғәмбәр тәғлимәтенең төркиҙәр рухына тап килеүен самалай. ’’Тарихта һәр саҡ әүҙемлеге менән билдәле төркиҙәргә Мөхәммәт дине иң яҡшы дин була. Башҡа диндәргә лә эйәреп ҡарағандан һуң, улар мосолманлыҡты ҡабул итә һәм уға тоғро ҡала. Мин төрк ҡәүемдәренең Азияның уртаһында үҙ булмыштарын киләсәктә лә исламиәткә таянып һаҡлай аласаҡтарына ышанам”, — ти ул инаныс менән. Ошо фекерҙәрен ул артабан төрки халыҡтары һәм исламиәт тарихы буйынса яҙған хеҙмәттәрендә борондан алып үҙ заманынаса нисек раҫланыуын тарихи ағыш ҡанундары, йөҙәр-меңәрлэгән тарихи мәғлүмәттәр менән нигеҙләр.
Шулай мосафирҙарыбыҙ әле һаман оҙон юлда, ә күңелдәре күптән ғилемдә. Мысыр иленә, Сәйет портына еткәс тә әле улар ғәрәп ғалимдарының әллә күпме китаптарын һатып алалар. Ары Төркиәнең Измир, Истанбул порттарына туҡталып, ҡулдарында визалары булмау арҡаһында, төрөк еренә аяҡ баҫа алмай, Урта ер диңгеҙен кисеп, Көнбайыш Европала, һыу юлы сәйәхәтен Франция- ның Марсель ҡалаһында тамамлайҙар. Ә.Вәлиди әлеге китаптарын һандыҡтары менән дуҫтарына һаҡлауға биреп ҡалдыра ала.
Алда уларҙы Европа илдәре, мәшһүр ҡалалары көтә. Әлбиттә, мосафирҙарыбыҙҙы атлығып бер кем дә көтөп тормай, яҙмыш юлдарының ҡайҙа туҡталырын йә боролорон хәл итешер саттар ҡаршылар уларҙы.
Октябрь инҡилабы һәм граждандар һуғышы осоронан Көнбайыш Европа — Рәсәй эмигранттары, башлыса урыҫ эмиграция ояһы. һан яғынан сағыштырмаса аҙ украинлы-

лар, белорустар, кавказлылар, төркөстанлылар, татарҙар, башҡорттар мөһажир диаспораһы бар. Ана шул һуңғылары менән бәйләнеш урынлаштырыу, Төркөстан Милли Берлегенең Көнбайыш Европала бүлексәһен асып ебәреү һәм азатлыҡ өсөн көрәште дауам итеү маҡсатында бер баҫма булдырыу — Ә.Вәлиди һәм бындағы арҡадаш эмигранттар алдында торған төп сәйәси бурыстарҙың олоһо.
Иҙел кисмәй ир булмаҫ, илдәр гиҙмәй илсе булмаҫ тигәндәй, 1923 йылдың аҙағында Францияға аяҡ баҫҡан Ә.Вәлиди юлдашы Ф.Сөләймәнов менән эште Парижда Афғанстан илселегенән, афған әҙибе һәм фекер эйәһе таныш Мәхмүт Хан Тарсы илсе менән осрашыуҙан башлап ебәрәләр. Иҫке дуҫтарының береһе Мостафа Чокай улы менән күрешәләр. Иҫке дуҫы, яңы ике дуҫына биргеһеҙ ине. Мостафа Чокай менән 1913 йылдан Фирғәнәнән таныштар. Сығышы менән ҡаҙаҡ Мостафа Ташкент гимназияһын, аҙаҡ Петербург университетын тамамлаған уҡымышлы. Ҡоҡанд ханлығы заманында үзбәктәрҙең күренеклеләренә, һуңынан урыҫ дворяндарына яҡынлашҡан затлы ғаиләнән. Төркөстандағы көрәштә арҡадаш булып юлдары йыш тап килде.
Дәүләт Думаһы буйынса 1916 йылдан таныш һәм фекерҙәш, хәҙер Парижда эмиграцияла йәшәүсе әзербайжан миллионеры Әлимардан Топчибаши менән осрашыуҙар, уның өйөндә йыйылып һөйләшеүҙәр Көнбайыш Европала үҙ сәйәси эштәрен башлап ебәреүҙә ҙур булышлыҡ итә. Францияла шулай уҡ украин, грузин, татар эмигранттары менән бәйләнеш урынлаштырыла.
Ике айға якын Парижда булғандан һуң мөһажирҙары- быҙ виза менән Германияға сыға, тура Берлинға киләләр. Бында Рәсәй эмигранттары шулай уҡ күп. Башта Төркөстан хөкүмәте исеменән һатып алынған талиптар йортона барып, Берлинда уҡып ятҡан үзбәк, ҡаҙаҡ, төркмән һәм башҡорт талиптарын күрәләр, шәреҡ эмигранттары менән осрашып һөйләшәләр. Берлинда ’’Шәреҡ клубы” асылған икән, күп таныштарын, фекерҙәштәрен шунда табалар. Урыҫ, поляк эмигранттары менән дә бәйләнешкә инәләр. Улар аша украинлылар, кавказлылар менән элемтәне нығыталар. Поляк эмигранттарының бик эшлекле тәҡдимдәре бар: улар Балтик дәүләттәре менән Кавказ, Төркөстан һәм Украина араһында берҙәм берләшмә ойошторорға теләйҙәр. Быға өлгәшеү өсөн бер институт төҙөргә, журнал

табындағыраҡ бер периодик мәжмүғә сығарырға ниәттәре. Ошо эшкә Төркөстан эмигранттарын да йәлеп итеү өсөн Ә.Вәлиди һәм арҡадаштары менән тығыҙ бәйләнеш урынлаштыралар. Улар ярҙамында Ә.Вәлиди "Конкорд клубы” исемле ойошма менән, Франциялағы "Кеше хоҡуҡтарын һаҡлау йәмғиәте” һәм "Котидьен” гәзите мөхәрририәте менән элемтәгә инә. Поляктар уға Германия һәм Полына- ның ”Уфа” исемле кинокомпанияһы менән хеҙмәттәшлек эшен дә тәҡдим итә. Улар был кинокомпанияның эшендә шәреҡ халыҡтарының хәҙергеһенә һәм тарихына ҙур урын бирмәкселәр икән. Уларға Әхмәтзәкиҙәй шәреҡ белгесе бик кәрәк. ”Бик ҡыҙыҡлы тәҡдим ине. Байтаҡ уйландым,
ти ул. — Ниһайәт, шулай яуап бирҙем: ”Мин яҙмышымды, бер яҡтан, ғилемгә, икенсе яҡтан, милләтемдең хоҡуҡтарын яңынан үҙ ҡулына тапшырыу өсөн көрәшкә бағышлағанмын. Хәҙер кинокомпания эшенә ҡатнашһам, ’’Вәлидов артист булған” тип һүҙ сығарырҙар һәм көрәшебеҙгә ҡаршы өгөт башларҙар. Шуға риза була алмам”.
Ысындан да, эмиграцияла азатлыҡ өсөн көрәште ойоштороп ебәреү, берҙән, үҙе бер бик мәшәҡәтле эш булһа, икенсенән, шул уҡ шәреҡ эмигранттары араһында үҙ-ара ҡаршылыҡлы ҡараштар йәшәүе быға үҙе бер етди тотҡарлыҡ ине. Хатта төркөстанлылар араһында бәғзеләре ”бер башҡорттоң рәйес булып йөрөүе үзбәктәргә шөһрәт өҫтәмәй” кеүегерәк һүҙ таратыуҙары ла юҡтан түгел. Быны Ә.Вәлидиҙең Рәсәй мосолмандары съездарында уҡ унитари- стик йүнәлеш алған Ғаяз Исхаҡи, Садри Маҡсуди, Ғүмәр Тереғолов кеүек эмигрант татар оппоненттары тағы ҡуйырталар ине. Аптырағас, Ә.Вәлиди, 1924 йылдың 13 ноябрендә ’’Төркөстан Милли Берлегенең Төркөстан тышындағы ағзаларына” тигән баш аҫтында 8 битлек мөрәжәғәт яҙып, рәйеслеккә башҡа берәүҙе һайлауҙы тәҡдим итә.
Шул айҙың аҙағында Берлинда Төркөстан Милли Берлегенең конгресы йыйыла. Берлектең рәйесе Ә.Вәлидиҙең тәҡдиме менән йыйыла был асылда. Конгресҡа Париждан Мостафа Чокай, Будапешттан Ғәлимйән Таған да килә.
Был кескәй форумда эмиграция шарттарында Төркөстан Милли Берлегенең торошо һәм алдағы пландары тикшерелә. Әүәле административ-территориаль яҡтан бөтөн булған Төркөстанды Совет хөкүмәтенең Ҡаҙағстан, Ҡырғыҙстан, Үзбәкстан, Төркмәнстан һәм Тажикстан тигән йөмһүриәттәргә бүлгеләүе айҡанлы, был хәлдең төрки

халыҡтары берлегенә ҙур зыян килтерәсәге хаҡында ҡарарҙар ҡабул ителә. Төрки әҙәби тел мәсьәләләре хаҡында фекер алышыуҙар була. Конгресс ҡарарҙары Төркиә, Иран, Афғанстанда һәм Төркөстандың үҙендә йәшәгән ватандаштарына ебәрелә. Конгресс Ә.Вәлидиҙең рәйеслегенә, ғөмүмән, был һәләтле сәйәсмән һәм ғалим тирәһендә һүҙ ҡуйыртыуға бәйле рәүештә мәсьәләне тикшереп, сәйәси оппоненттарҙың тыҡшыныуын хөкөм итә һәм рәйесте үҙ урынында ҡалдыра.
Шул уҡ Берлинда 1925 йылдың майында Төркөстан Милли Берлегенең сит илдәге икенсе конгресы ла булып уҙа. Унда шулай уҡ мөһим көнүҙәк мәсьәләләр тикшерелә, ҡарарҙар ҡабул ителә.
Биш айға һуҙылған Берлин осоронда Ә.Вәлиди шаҡтай актив сәйәси эшмәкәрлек менән шөғөлләнә. Төрлө партия вәкилдәре, эмигранттар менән көндәлек элемтәләрҙән тыш, ул партияларҙың йәки берекмәләрҙең конференцияларында ҡатнаша, сығыштар яһай.
Рәсәй инҡилапсы социалистарының 1924 йылдың 24-25 декабрендә Берлинда үткән конгресында Ә.Вәлидиҙең ’’Большевизм аҫтында социализмға” тип исемләнгән сығышы эмигрант социалистар һәм төрлө ҡараштағы партия ағзалары араһында хуплау менән ҡаршы алына. Унда, докладсы үҙе әйтеүенсә, социализм байрағына ышыҡланған урыҫ коммунистарының ғәмәлдә капиталистарҙан уҙҙырған империалист булыуҙарын, ә Төркөстанда баҫмасыларҙың халыҡ азатлығы өсөн көрәшен иҫбат итергә тырыша, бөтә донъя һул социалистарының, колония халыҡтарының инҡилапсылары менән аңлашып, эш берлегенә ирешергә тейешлеген, III Интернационалды артта ҡалдырып, IV Интернационал төҙөргә кәрәклеге хаҡында һөйләй. Был телмәрҙе аҙаҡ һул эсерҙар — үҙҙәренең ’’Знамя борьбы” журналында (1925 йыл, 9—10-сы һандарҙа), немец социалистары ’’Klassenkampf” гәзитендә баҫып сығаралар.
Ғөмүмән, Әхмәтзәки Вәлиди Европалағы эмиграция осоронда үҙ күҙәтеүҙәре һәм сәйәси әҙәбиәттәрҙе уҡыу нигеҙендә тыуған азатлыҡ өсөн көрәштең яңы шарттарҙағы үҙгәреше һәм социализм хаҡындағы ҡараштарын Төркөстанда, Төркиәлә, Францияла, Иранда, Афғанстанда йәшәгән иң яҡын аркадаштарына яҙған һәм ышаныслы кешеләр арҡыры тапшырылған сәйәси хаттарында тағы үҫтерә бирә.

’’Социализмды, һәр милләттең үҙенсәлектәрен күҙ уңында тотоп, барлыҡҡа килгән милли ойошмаларҙы Рәсәй күләмендә берләштергән демократик федерация сифатында күҙ алдына килтерә инек. Диктатура тәртибенә ҡәтғи рәүештә ҡаршы сыҡтыҡ. Рәсәй коммунистар партияһы иһә бөгә Рәсәй күләмендә империалистик социализм сәйәсәте алып барҙы. Ул саҡта РКП үҙәге үҙҙәренең өгөт эшендә ярҙамсы сифатында Мәскәүҙә Мосолман мәркәзе ойошторорға рөхсәт бирҙе, әммә вилайәттәрҙә филиалдар булдырырға юл ҡуйманы. 1919 йылда Төркөстанда социализм идеяһы киң таралды, ә социалистик булмаған партиялар төҙөүгә бер ниндәй форсат бирелмәне, тыйылды.
Беҙ сит илгә сыҡҡас та мәмләкәт эсендәге эштәргә милли социалистик партиялар аша тәьҫир итербеҙ, тип уйланыҡ. Ысынлап та, был әле булһа мөмкин. 1920 йылда партияның программаһын (бында ’’Ирек” партияһы тураһында һүҙ) Рәсәй шарттарына яраҡлаштырып төҙөнөк һәм, сит илгә килгәс тә, уны үҙгәртергә кәрәк, тип тапманыҡ”, — ти Ә.Вәлиди Парижға Мостафа Чокайға яҙған хатында, үткәндәргә күҙ ташлап.
”Мин социализмды бер тәғлимәт сифатында күҙ алдына килтерәм. Герцен, Чернышевский, Маркс, Плеханов, Ленин, Чернов әҫәрҙәрен ентекләп өйрәндем. Фәнни социализм мәмләкәтебеҙ тарихын яҙғанда материалистик ҡараш системаһын ҡулланырға ярҙам итәсәк, ләкин был тәғлимәттең башҡа яҡтарын Төркөстанда тормошҡа ашырыу мөмкинлеге юҡ. Әммә демократияны нигеҙ итеп, эволюцион үҫешкә инанған социализм тәғлимәте милли һәм мосолманлыҡ фекерҙәре менән берләшһә, Төркөстанда киң халыҡ ҡатламдарына тәьҫир итә аласаҡ. ’’Ирек” тик Төркө- станға хас партия”, — ти әлеге хатында Ә.Вәлиди социализм тураһындағы фекерҙәре хаҡында.
Быға бәйле шундай маҡсатты билдәләй: ’’Бөйөк дәүләттәрҙең империалистик, диктаторлыҡ социализмына алданмай, инсандарҙың һәм милләттәрҙең хоҡуҡтарын һәм ихтыярын сикләүгә юл ҡуймаусы, милли азатлыҡҡа һәм демократияға тоғролоҡ һаҡлаусы социализмға ынтылыу”.
” һәр хәлдә, беҙ халҡыбыҙҙы бер милләт һәм бер дәүләт итеп йәшәтеү өсөн бөтә ғәйрәтебеҙҙе түгергә тейешбеҙ. Киләсәк — демократик социализм принцибын ҡабул иткән алдынғы милләтселек ҡулындалыр, тип уйлайым”, — ти Ә.Вәлиди ышаныс менән.
180
Йыйып әйткәндә, Әхмәтзәки Вәлиди эмиграция башында ике йыл самаһы Иран, Афғанстан, һиндостан, Франция һәм Германия илдәрендә булған осоронда күп көнө дәүләт һәм йәмәғәт, партия вәкилдәре менән һөйләшеү, сәйәси конференцияларҙа һәм конгрестарҙа ҡатнашып, социалистик әҙәбиәтте уҡыу аша Совет Рәсәйенең сәйәсәте нигеҙендә социализм идеяһы, милли азатлыҡ өсөн көрәштең яңы этабына ҡарата мәғлүм ҡараштары формалаша. Ул үҙен ҡатмарлы тарихи-сәйәси шарттарҙа, төрлө партиялар көрәше эсендә сәйәси ағымдарҙы, ижтимағи ҡараштарҙы тәнҡит күҙенән кисереп аңлар һәм хәрәкәт итер ысын сәйәсмән итеп таныта.
Әхмәтзәки Вәлидиҙең Көньяҡ Азия аша Көнбайыш Ев- ропаға килеүе — яңынан фәнгә килеү юлы ла. Ул үҙе лә: ’’Рәсәйҙән ҡасып, Европаға килеүем ғилми сәйәхәткә әүерелде”, — ти. Ул гүйә, илдән-илгә күсеп, ғилми экспедициялағы кеүек, үҙ фәне өсөн материалдар йыйып һәм өйрәнеп йөрөй, күренекле ғалимдар менән осраша һәм кәңәшләшә. Был айырыуса Парижда һәм Берлинда йәшәгәндә интенсив төҫ ала.
Ғалим — ғалимдың көҙгөһө: Азияла һәм Европала сәйәхәт дәүерендә генә лә Ә.Вәлиди донъя күләмендә исемдәре танылған әллә нисә ғалим менән танышып һәм дуҫлашып өлгөрә.
Шуларҙың бер күренеклеһе — француз шэреҡсеһе Габриель Ферранд. Ул ғәрәп һәм фарсы телдәрен яҡшы белә. Ғәрәп илдәре географиялары һәм тәржемәләр менән шөғөлләнә. Ә.Вәлиди был ғалим менән бик тиҙ уртаҡ тел таба һәм дуҫлаша. Г.Ферранд уға Ибн-әл-Фаҡиһ, Ибн Фадлан һәм Әбү-Дулаф әҫәрҙәрен нәшер итергә тәҡдим яһай.
Атаҡлы француз ғалимдарынан тағы профессор И.Ден- ди, Готхиот, Поль Пеллио кеүек шәрҡиәтселәр менән тығыҙ бәйләнешкә инә. Париж Милли китапханаһының Шәреҡ бүлеге мөдире ғалим Е.Блоше менән дуҫлаша. Рәсәйҙә йәшәгән француз ғалимы Иосиф Кастанье менән Парижда яҡындан таныша. ”Ул мине тере китапхана һәм сығанаҡтар белгесе” күреп, үҙенә күп мәғлүмәт алып ҡалырға тырыша ине, ти Ә.Вәлиди уның хаҡында.
Француз ғалимдары Ә.Вәлидиҙе Парижда ҡалырға димләйҙәр. "Пеллио, Ферранд, Готхиот һәм Дениҙың тәҡ

димдәрен ҡабул итһәм, Парижда ҡалып, француз ғалимдары даирәһенә ҡушылыу мөмкинлеге асыла ине”, — ти үҙе.
Шул уҡ Парижда Ә.Вәлиди атаҡлы инглиз археологы сэр Аурел Стейн менән осраша, ғилми дуҫлыҡ урынлаша. Ә был инглиз ғалимы уны Англияға саҡыра, һуңынан улар Вена ҡалаһында ла күрешәләр. Урыҫ ғалимдары Минор- ский һәм Брутскус менән дә Парижда танышалар.
Парижда тығыҙ дуҫлыҡ һәм хеҙмәттәшлек урынлаштырған ғалимдарҙан ирансы Мырҙа Мөхәммәт Казвини булғандыр, моғайын. Казвини йортонда ул Ирандың баш вәкиле Мөхәммәт Фуруги һәм Лондондағы Шәреҡ телдәре мәктәбе мөдире сэр Денисон Росс менән күп тапҡырҙар осраша. Был заттар Ә.Вәлидиҙе йәнә Европаның шәреҡте өйрәнеүсе байтаҡ ғалимдары менән таныштыра. ’’Ҡыҫҡаһы, Парижда ла, Лондонда ла фәнгә юл асылды. Бөтә был танышлыҡ һәм бәйләнештәр ете аҙна тирәһе ваҡыт эсендә иҫ киткес тиҙлектә барлыҡҡа килде”, — тип хәтерләр Ә.Вәлиди быларҙы "Хәтирәләр”ендә.
Парижда сағында Вәлиди Азия йәмғиәте, Франция География йәмғиәте йыйылыштарында ҡатнаша, Сорбонна университетында үҙен ҡыҙыҡһындырған бер нисә лекция тыңлай. Үҙе 8 февралдә Азия йәмғиәтендә "Мәшһәд һәм Ҡабулда тапҡан яңы ҡулъяҙма әҫәрҙәр” тигән темаға ғилми доклад яһай. Урыҫса яҙылған был докладты синхрон рәүештә профессор Дени французса тәржемәлә уҡый. Үҙе тапҡан Ибн Фадландың ҡулъяҙма сәйәхәтнамәһе, һират ҡалаһы тураһындағы әҫәр, Тимерҙең Зарафшан йылғаһынан сығарған каналдар буйынса күскенселәр урынлашыуы хаҡындағы яҙмалар, Ҡабулда тапҡан миниатюралар, бөгөнгө көнгә ҡәҙәр билдәһеҙ ҡала килгән фарсы телендәге Шуара ҡулъяҙмалары тураһындағы мәғлүмәттәр һәм шулар нигеҙендә яһаған фәнни фекерҙәре Европа шәркиәт- селәре араһында ҙур ҡыҙыҡһыныу уята. Монсеньор Фер- нард, Пеллио, Блоше, Бенвенист, Бобе һәм башҡа ғалимдар бер-бер артлы төрлө һорауҙар бирәләр, аҙаҡ бер нисәһе хуплап фекер алышыуҙа ҡатнашалар. ’’Аҙаҡ ’’Азия” журналында докладымдың ҡыҫҡаса йөкмәткеһе баҫылғас, был сығыш минең Европа шәреҡселәре араһына инеүемә сәбәпсе булды”, — тип яҙҙы үҙе.
Парижда булыуҙарынан файҙаланып, Әхмәтзәки менән Фәтхелҡадир Франция Милли китапханаһының Шәреҡ бүлегендә донъяла берҙән-бер данала һаҡланған ҡиммәтле ҡулъяҙмаларҙы мөмкин тиклем күсереп алырға тырыша

лар. Шулай ғәрәпсә һәм фарсыса булған, үҙҙәре бик ҡыҙыҡһынған ҡулъяҙмаларҙы күсереп алалар. Ғәрәп географтарынан Шәриф Идриси әҫәренең Урта, Көньяҡ һәм Көнсығыш Азияға ҡараған өлөштәрен Ә.Вәлиди хазина тапҡандан да былай күреп күсереп ала. Бындай күсермәләр уларға фәнни эштәрендә аҙаҡ иң мөһим сығанаҡтар булып хеҙмәт итәсәк.
Француз ғалимдары менән осрашып һөйләшеү йыш ҡына ғилми мәжлес рәүешенә әйләнеп китә торған була. Үҙе иҫкә алыуынса, мәҫәлән, мырҙа Мөхәммәт Хан йортонда булған шундай мәжлестә инглиз ғалимы сэр Денисон Росс, Ә.Вәлидиҙе һынамаҡ булып, күрәһең, ’’Ислам тарихында билдәле иң хикмәтле һүҙҙәрҙең ҡайһылары диҡҡәтегеҙҙе нығыраҡ биләй?” тигән һорауына башҡорт ғалимы хәдистәрҙән Мөхәммәт Пәйғәмбәр һүҙҙәрен, әл-Бируни, Ибн Мискавейк, Йәләлетдин Руми, Абдрахман Жәми, Ғәлишир Науаи әҫәрҙәренән хикмәтле һүҙҙәрҙе яттан һөйләүе мәжлестәге ғалим-ғөләмәнең һәммәһен дә хайранға ҡалдыра. һорау биргән ғалим шуларҙан ҡайһы берҙәрен үҙенә иҫтәлек итеп яҙып биреүен үтенә хатта. Аҙаҡ ишетеүенсә, сэр Росс уларҙы Лондонда сыҡҡан ’’Азия” журналында бер мәҡәлә рәүешендә ойоштороп баҫтырып та сығарған икән.
Хикмәтле һүҙҙәрҙең бер хикмәте шәхестең рухи байлығын һәм зиһен ҡеүәһен билдәләшеүҙә лә. Шәреҡ кешеһе, башҡорт тоҡомо Әхмәтзәки Вәлиди менән аралашыуҙа быны ла ғәмәлдә күрә һәм таный Европа ғалимдары. Ғалим да ғалимды йыраҡтан һәм яҡындан таныр.
Париждағы Мырҙа Мөхәммәт Казвини һәм Берлиндағы Такизада, Ә.Вәлиди үҙе яҙғанса, уны Европала ла, Иранда ла ғалим-ғөләмәләр менән таныштырышкан заттар ине.
Берлинға килгәс тә, Әхмәтзәки Вәлидигә был йәһәттән киң юлдар асыла.
’’Берлинда танышҡан тәүге заттар Иран зыялыһы Сәйет Хәсән Такизада менән Әзербайжан Кязимзада булды”,
ти хәтирәләрендә. Такизада — Берлинда шәреҡ китаптарын туплаған күренекле ғалим. Унан Ә.Вәлиди бик күп файҙалана. Такизада аша Берлин китапханаларында ир- кенләберәк эшләргә киң юл таба.
һөсәйен Кязимзада иһә — Германияла уҡыған һәм шунда йәшәгән мөхәррир. Берлинда ’’Ираншәһр” исемле журнал сығара. Кешеләргә ярҙамсыл һәм киң күңелле зат.

Әхмәтзәки Вәлидиҙең Берлинда танышҡандары һәм дуҫлашҡандар араһында ғалимдар һәм сәйәсмәндәр ҙә байтаҡ булды. Шундайҙарҙан немец ғалимдарынан иң беренсе сиратта профессор Эдвард Захау, Теодор Нельдеке, Андреас Мордтман, Ф.В.К.Мюллер, фон Ле Кок һәм Йозеф Марквард исемдәрен телгә алырға кәрәк.
Профессор Захау — әл-Бируниҙы донъяға танытҡан атаҡлы ғалим. Уның менән ғәрәп телендә әл-Бируни хаҡында ла фекер уртаҡлашыуҙары — үҙе бер мәктәп.
Ф.В.К.Мюллер — Төркөстанда археографик тикшеренеүҙәр үткәргән, төркисә, уйғырса, соғдса һәм башҡа телдәрҙәге ҡомартҡылар менән шөғөлләнгән ҡарт ғалим. Уның менән был әлкәләрҙә бик күп уртаҡ тел табалар. Ошо һөйләшеүҙәрҙән һуң Ә.Вәлиди Ирандағы харәзм теле хаҡында Лейпцигта сыҡҡан ’’Исламика” журналында үҙенең бер мәҡәләһен баҫтыра.
Эрнст фон Ле Кок Германия этнография музейының мөдИре ине. Ул Франциянан килгән сәйәси эмигрант. Көнсығыш Төркөстанда археографик эҙләнеүҙәр үткәргән һәм алып ҡайтҡан сәнғәт, архитектура ҡомартҡыларынан музей ойошторған. Уйғырса бер нисә боронғо ҡулъяҙма китап тапҡан. Ә.Вәлиди уға ҡулъяҙмаларҙы асыҡлауҙа ярҙам итә.
Пруссия Дәүләт китапханаһының шәреҡ бүлеге мөдире профессор Вайядың үтенеүе буйынса Ә.Вәлиди эстәлектәре билдәһеҙ булған шәреҡ ҡулъяҙмаларының каталогын төҙөү эше менән шөғөлләнеп ала.
Профессор Марквард — классик телдәр, боронғо Иран пехлеви теле белгесе һәм Серияны өйрәнеүсе. Ҡыпсаҡтар тарихы буйынса ҙур әҫәр баҫтырып сығарған. Был немец ғалимы Ә.Вәлидигә ’’Көнсығыш Европа һәм Көнсығыш Азия хаҡында тикшеренеүҙәр” һәм ҡомандар тарихы буйынса ике бик әһәмиәтле әҫәрен бүләк итә. Нәҡ ошо улар килгән көндәрҙә баҫылып сыҡҡан ’’Төньяҡ мәмләкәттәр хаҡында мосолман хәбәрҙәре” исемле хеҙмәтендә ”бер башҡорт бик мөһим сығанаҡтар тапҡан” тип Ибн Фадлан, Ибн Фәҡиһ хаҡындағы табыштары менән Ә.Вәлидиҙе телгә алған.
Андреас Мордтман, Теодор Нельдеке кеүек атаҡлы немец ғалимдары менән аралашыу ҙа ике яҡ өсөн фәнни йәһәттән күп нәмә бирә. Был ғалимдарҙың барыһы ла тиерлек Ә.Вәлидиҙе Германияла ҡалып, шәреҡ ғилеме менән бергәләшеп шөғөлләнергә димләйҙәр.

Кембридж профессоры Эдвард Браун, Парижда сэр Денисон Росс менән икеһе Ә.Вәлидиҙе Кембриджға саҡыралар. Йәғни, ул үҙе әйткәнсә, шәреҡ телдәрен белеүе уға Европала ҡалып эшләү мөмкинлеген аса ине. Төркөстан менән шөғөлләнеүсе Йозеф Кастанье Ә.Вәлидиҙе хәҙерге ислам тәғлимәте буйынса ’’Көнсығыш мосолмандар журналы” исемле периодик баҫмаға йәлеп итергә теләне.
Берлинда йәшәгәндә Ә.Вәлидигә СССР Фәндәр Академияһы менән бәйләнеште юлға һалырға ла мөмкинлектәр тыуа. Мәшһәдтә тапҡан Ибн Фадлан, Ибн Фаҡиһ һәм Әбу Дулаф ҡулъяҙмалары хаҡындағы мәкәләһе СССР Фәндәр академияһы журналында урыҫ телендә донъя күрә. Бар- тольдтан, Самойловичтан һәм Крачковскийҙан артабан да ғилми журналдарға мәҡәләләр ебәрә тороуын һорап хаттар килә. Берлинға фәнни эш менән килгән фин ғалимдары менән осрашып, төркиәт ғилеме әлкәһендә элемтәгә инә.
Парижда һәм Берлинда ошолай төрлө ил шәрҡиәтсе ғалимдары менән фәнни бәйләнеш урынлаштырыу менән бергә, Әхмәтзәки Вәлидигә артабан ҡайҙа төпләнеп эшләү мәсьәләһен бик һуҙмай хәл итергә кәрәк ине. Тәкдим- дәрҙән ҡайһыһын һайлау отошлораҡ буласаҡ? Берлинда ҡалырға, Лондонға барырға саҡырыуҙар ҙа ымһындырғыс: ҙур фәнни үҙәктәр, шәрҡиәт йүнәлеше үҫеп бара, ҡулъяҙма, һирәк баҫма фондтары бай. Мәгәр шәреҡте шәреҡ илдәрендә өйрәнеү уңайлыраҡтыр.
’’Ләкин ваҡытында Ҡабулда ҡабул иткән ҡарар буйынса, Төркиәлә ерләшеүебеҙҙе маҡсатыбыҙға ярашлы, тип тапҡанлыктан, шул уҡ ваҡытта шәреҡте өйрәнеүсе ғалимдар менән элемтәбеҙ етди төҫ ала башлағанлыктан, Төр- киәгә килеп йәшәү мөкинлеген ентекләп өйрәнә башланым”, — ти Ә.Вәлиди үҙе. Был мәсьәләне нәҡ шул планда хәл итеүҙә Төркиәнең элекке мәғариф вәкиле доктор Риза Нур бейҙең Берлинға килеүе мөһим роль уйнаны. Риза Нур бей — үҙе төрөк тарихы һәм этнографияһы буйынса белгес, төрөк тарихынан бер нисә том әҙерләгән автор. Ул төрлө урынға саҡырыуҙарҙы ситкә ҡуйып, Төркиәгә килеп төпләнергә, сәйәси эштәрен бүтән кешеләргә тапшырып, башлыса ғилем, төрөк тарихы менән шөғөлләнеүҙе тәҡдим итте. Уның тәҡдиме хатта бик ҡәтғи һәм нигеҙле ине. Шуның артынса Төркиә мәғариф министрынан рәсми саҡырыу ҡағыҙы, профессор Фуат Көпрүлү менән Йософ Аҡсура бейҙән хаттар килеп төштө. ’’Үҙем йәрәбә ташланым —
185
Төркиә сыҡты”, — ти Ә.Вәлиди. Шулар Төркиәгә китеп эшләүҙе һәм йәшәүҙе тамам хәл итте. Өҫтәүенә Берлинға килеп нигеҙләнгән Ғаяз Исхаҡи, Фуат Туҡтар ише татар унитаристарының Әхмәтзәки Вәлидигә Көнбайыш Европа- ла тыныс йәшәргә һәм эшләргә һис мөмкинлек бирмәйә- сәктәре лә бер сәбәп ине. Сит илдәрҙәге төрлө йыйылыш йәки конференцияларҙа унитаристар менән федералистарҙың фекер көрәше һаман киҫкен һәм дорфа формалар алып дауам итә ине. Был тыу бейәнән тыумаҫ ҡолондо бүлешеү менән бер ине. Ошо уҡ татар мөһажирҙары Сыңғыҙ хан тарафынан нигеҙләнгән уртаҡ төрки-монгол дәүләтен татар дәүләте, Сыңғыҙҙы татар ҡаһарманы тип дәғүәләшеп үҙҙәренә буш ҡыуыҡ шөһрәт эҙләнеләр. Ә.Вәлиди һәм уның арҡадаштары, фекерҙәштәре менән төрлө интригалар, талаш сығарырға маташтылар.
1925 йылдың 12 майында, тейешле визаларын алып, Әхмәтзәки Вәлиди менән Фәтхелҡадир Сөләймән дуҫтары һәм яҡын таныштары оҙатып ҡалған Берлин вокзалынан Истанбулға ҡарай юлға сығалар. Тимер юл маршруттары Чехословакия, Венгрия һәм Румыния илдәре, Прага, Будапешт, Бухарест, Констанца ҡалалары аша. Прагала улар Рәсәйҙә граждандар һуғышы ваҡытында берлек тапҡан че- хословактар легионы етәкселәренән Богдан Павлу, доктор Потейдел һәм башҡалар менән ’’Чехословакия легиондары үҙәге”ндә осрашалар. 14 майҙа Будапешт вокзалында иһә уларҙы төрөк Хөсәйен Намык Оркун, мадьяр турансыһы табип Баратуши, профессор Гофти Иштван һәм яҡташтары Ғәлимйән Таған ҡаршылай. Европа буйлап сәйәхәттәрен яңынан дауам иткән юлсыларыбыҙ Будапештта туҡталған ике көн эсендә байтаҡ иҫтәлекле урындарҙы ҡарарға, мадьяр ғалимдарының ҡайһылары менән осрашырға өлгөрәләр. Мадьяр Фәндәр академияһының китапханаһында булалар. Баратоши Ә.Вәлидигә Туран ҡәүемдәре тарихы һәм этнографияһы тураһында 12 томлыҡ әҫәрен бүләк итә. Бынан 22 йыл элек Башҡортостанда экспедицияла булған, Ә.Вәлидиҙең атаһы менән осрашҡан, риүәйәттәр яҙып алған этнограф ғалим Месарош менән күрешәләр. Ул башҡорттар' ауыҙынан яҙып алынған бик ҡыҙыҡлы Уғыҙ дастанын уҡып ишеттерҙе. Профессор Немет Дьюра менән дә гел фәнни мәсьәләләр буйынса һүҙ алып барҙылар. ’’Туран” йәмғиәтендә булалар. Юлсы ҡунаҡтар үҙҙәре гүйә ғилми сәфәрҙә йөрөйҙәрме ни.

Кисен дуҫтары, Ғәлимйән Таған менән ресторанда ултыралар. Ә.Вәлиди үҙе яҙыуынса, төнөн ҡунаҡханаға ҡайтҡанда, урамда өсәүләп башҡортса йырлап, Будапешт халҡын күңелгә яҡын моңдары менән хайран ҡалдыралар.
18 майҙа Бухарестта булып, киләһе көнөндә Констан- цала туҡталалар. Ғабдулла әфәнде тигән таныштарында мосафир булып, нуғай ауылдарынан саҡырып килтерелгән бер-ике сәсән телле кешеләрҙән нуғай риүәйәттәрен, йырҙарын тыңлайҙар. Нуретдин исемле дастансыһы Сура батыр, Иҙеүкәй һәм Ураҡ, Мамай хаҡындағы дастандарҙы һөйләп ишеттерә. Мосафирҙар үҙҙәре, нуғай табындаштарына нуғай халҡының боронғо тарихы, ырыуҙары тураһында ғилми әҙәбиәттән белгәндәрен һөйләп, үҙ сиратында һоҡланыу уяталар. Юлсы ҡунаҡтары үҙҙәре аяҡлы тарихсы, имеш.
’’Ғәмәлдә, 1925 йылдың май айында ике көнгә туҡта- лыуым ундағы нуғай һәм татарҙар менән туғандарса бәйләнешкә инеү менән тамамланды”, — тиер Ә.Вәлиди хәтирәләрендә. Бының менән ул шуны күҙ алдында тота: Нәфисә менән кире ҡауышыу мөмкинлеге бөткәс, Ә.Вәлиди икенсе тапҡыр әйләнергә тейешле булыр. Өйләнгән икенсе кәләше ошо Румын нуғайҙары араһынан булып сыға. Ул аҙаҡ Едисан ырыуынан булған Ғүмәр Уңғар ағаның, Бухарест университетында тарих өйрәнеп, докторлыҡ дәрәжәһе алыу өсөн Истанбул университетына килгән Нәзмиә исемле ҡыҙына әйләнер. ’’Йәғни был әйләнеү ту- ранан-тура Әстрхан, Хива (Чинбай), Констанца нуғайҙары менән танышыу һөҙөмтәһендә, уларҙың дастандары уятҡан хистәр йоғонтоһо аҫтында тормошҡа ашты”, — тип ебәрә Ә.Вәлиди.
20 майҙа пароход Ҡара диңгеҙ буйлап Босфор боғаҙы, Мәрмәр кескәй диңгеҙе аша, ниһайәт, Истанбулға килтерҙе һиндостандан Европа аша оҙон сәфәрҙәге мосафирҙарыбыҙҙы. Башта үтешләй визит бирмәгән Истанбул, был юлы визитлы, ваҡытлы төрөк паспортлы пассажирҙарыбыҙҙы асыҡ йөҙ менән ҡаршылар кеүек ине.
Иртәрәк ҡыуанғандар икән шул, рәсми саҡырылып килеп тә, тағы тотҡон хәленә ҡала яҙмаһындармы. Үҙҙәренә кафил, йәғни залогҡа алғандай, Төркиә граждандарынан кемдер үҙ ышанысына алырға тейеш, имеш. Килмешәктәрҙе ҡайҙа ла нисектер барыбер ҡырын, ҡыйырһытып ҡарайҙарҙыр инде. Ярай, хәйерлегә булһын.

Әхмәтзәки Вәлидиҙең дә, кафилға алған дуҫтары ярҙамында Төркиә еренә ныҡлап аяҡ баҫып, уны үҙ иттерәһе, ысын мәғәнәһендә кемлеген таныттыраһы бар икән әле.
ТӨРКИӘЛӘ
Төркиә. һәр төрки халҡына яҡын исем, ҡәҙерле ил. Төркиә нисәмә быуаттар буйы донъяла берҙән-бер үҙаллы төрки дәүләт булып килде. Азатлыҡ өсөн көрәшкән күпме аҙаматтар, үҙ илдәрендә эҙәрләүҙән ҡасып, хатта бәғзе бер кавказлы халыҡтар, үҙ иленән һөрөлөп, һижрәт ҡылып, Төркиәгә килеп һыйынды. Эмигрант-мөһажирҙар, мөжа- һидтар яҙмышы шундай ине.
Әхмәтзәки Вәлидиҙең ҡалған ризығы һәм тупрағы шулай ситкә яҙғандыр.., ике йыл ярым буйы сит ер-илдәр аша Азиянан Көнбайыш Европаға сәйәхәте, урау һәм оҙон юлдар үтеп, Төркиәгә килеп төпләнде. 1925 йылдың 20 майында Истанбулға, Мәрмәр диңгеҙе буйына, етеп, якорь һалды ул, ниһайәт.
Истанбул — Төркиәнең йөҙөк ҡашы, әүәлге пайтәхете. Ә.Вәлиди өсөн ҡалған ғүмеренең төп өлөшөн йәшәр һәм эшләр төп ҡалаһы. Әле килгәс тә, Истанбулдың диңгеҙ буйындағы Кучукялы тигән йәмле бер ерендә ҡунаҡта булғанда, ошо тирәлә үҙ йоргом булһа ине, тип әйтеп һалмаһынмы. ’’Аллаһы тәғәлә ишеткәндер, ул заман булмаһа ла, 32 йыл үткәс, бында йорт төҙөп, китапханамды ла шунда күсерҙем”, — тиер ул.
Ә әлегә Вәлиди Истанбулға ваҡытлы ғына туҡталған паспортлы мосафир. Уның саҡырылған эш урыны һәм башҡарыр визифаһы Төркиәнең хәҙерге баш ҡалаһы Анкарала.
Истанбулда хәҙергә күпмелер булып, күрергә ашҡынған ҡалаһын ҡарап, дуҫ-иштәре менән күрешеп китәһе бар. Шуныһы ғәжәберәк, башта каланың зиннәтле һарайҙарын, данлыҡлы урындарын ҡарайһы ерҙә, мосафирыбыҙ — ҡайҙа тиһегеҙ — шөһрәтле Фатих мәсете китапханаһына йүнәлә. Уйы шанлы ҡалала түгел, уның шөһрәтле китапханаһында, имеш. Уны күптән күрәһе, танышаһы ҡиммәтле ҡулъяҙма китаптар күберәк ҡыҙыҡһындырған. Кисен оҙон юлдан арып килгән мөһажир урынлаштырылған матур ҡунаҡханала иркенләп йоҡлағас, иртәгәһен юлы тағы
китапханаға. Был юлы шунса шөһрәтле Ая-Суфыя, Сөләймәниә, Көпрүлү китапханаларына. Ханаларҙа эш ха

на: унда, энэ менән ҡойо ҡаҙығандай, көн-төн соҡсоноп ултырырға кәрәк, ә ваҡытлы кешенең ваҡыты самалы. Ярай, күрергә бик теләгән боронғо ҡулъяҙмаларҙы күрҙе, ҡапшап ҡараны, бер аҙ тикшереп ултырҙы — шуларына ла хуш. Төпләнеп ултыраһылары алдалыр. Әл-Бируни хеҙмәттәренә, Рәшид әд-дин тәуарихына, Тимер хаҡындағы тарихтарға әле өр-яңынан ҡайтаһы.
Шулай Истанбулда Төркөстан мөһажир арҡадаштары менән осрашырға, төрөк ғалимдары менән танышырға сират етә. Күрешәһе менән күрешеп, кәңәшләшәһе менән кәңәшләшеп сыға, яңы шарттарҙағы көрәшкә ниндәйҙер яңы ысулдар, юлдар эҙләйҙәр, уй-фекерҙәр туплайҙар. Тағы мөһиме, Ә.Вәлиди Төркиәнең атаҡлы тарихсылары һәм филологтары, дәүләт эшмәкәрҙәре Фуат Көпрүлү, Риза Нур бей, Фәрит бей, Мөғәллим Йәүҙәт, Исмәғил Саиб бей кеүек заттары менән таныша һәм ғилми, мәҙәни дуҫлыҡ бәйләнештәре урынлаштыра.
Әлбиттә, үҙ илендә кем дә бей. Ә Әхмәтзәки Вәлидигә Төркиәлә дәрәжәле бейлекте фиҙакәрлеге, ғилемдә яңы хеҙмәттәре менән яулайһы бар әле.
Истанбулдағы бары ун көнлөк мосафирлығында Вәлиди профессорҙар һәм талиптар саҡырыуы буйынса университеттың тарих бүлегендә, Төркиәт институтында булырға өлгөрә. Бындай осрашыуҙарҙа һәм профессорҙар менән айырым-айырым күрешеүҙәрҙә һүҙ күберәк төрки халыҡтары тарихының ниндәй мәсьәләләренә нығыраҡ иғтибарҙы туплау, университеттарҙа укыу-уҡытыү, ғилми-тикшеренеү йүнәлештәре, яңы алфавит, әҙәби тел мәсьәләләре хаҡында бара. Ә.Вәлиди үҙенең программа тибындағы уй- фекерҙәре, конкрет тәҡдимдәре менән дә бүлешә.
Иҙел кисмәй ир булмаҫ, илдәр гиҙмәй илсе булмаҫ, ти башҡорт. Әхмәтзәки Вәлиди Төркиәгә илселек тарафынан мәғариф министрлығында юғары вазифалы эшкә тәғәйенләп саҡырылғайны. Ул, Төркиә Йөмһүриәте гражданлығы паспортын алыу менән, июнь башында Анкараға килеп, тәғәйен вазифаһын башҡара башланы. Шөғөлө Авторлыҡ һәм тәржемә комитетында. Яңы хеҙмәткәрҙең пландары шаҡтай киң һәм аныҡ. Ул яҡын арала Төркиәлә Фәндәр академияһы булдырыу тураһында программа һәм устав проекттары әҙерләп тапшыра хөкүмәт ҡарамағына. Академияға ҡарар, Төрөк тарих институты, Төрөк тел институты өсөн проекттар тәҡдим итә. Төркиә археология йәм-

ғиэте, Төркиә география йәмғиәте уставтары проекттарын төҙөй. Хөкүмәт кимәлендә авторлыҡ һәм тәржемә мәсьәләләренә бәйле эштәрҙе киң йәйелдереп ебәрә.
Ҙур пландарын һәм күптәнге уй-ниәттәрен ғәмәлгә ашырыу өсөн Төркиәлә төпләнеп эшкә тотона Әхмәтзәки бей. Уның эшмәкәрлеге әүәлгесә ике тармаҡта тәрәҡҡи итмәксе: азатлыҡ өсөн көрәшкә бәйле ижтимағи-сәйәси йүнәлештә һәм фән әлкәһендә.
Сәйәси эштәр буйынса Ә.Вәлиди Төркиәләге мөһажир арҡадаштары менән бәйләнеш урынлаштыра. Башта Истанбулда осрашып һөйләшәләр. Аҙаҡ Усман Хужа менән Нәзир Мәғзүм — элекке Бохара хөкүмәте вәкилдәре, һуңынан Төркөстан Милли Берлеге ағзалары, — Анкараға килеп, алдағы пландарын аныҡлайҙар. 1926 йылда Истанбулда Төркөстан Милли Берлегенең конгресын үткәрергә планлаштыралар. Үҙ-ара вазифалык бурыстарын бүлешәләр. Ә.Вәлиди, Абдулкадир Инан (Ф.Сөләймән) менән Усман Хужа бергә, университет тормошона ҡушылып, ”Яңы Төркөстан” исемле яңы журнал сығарырға һүҙ беркетәләр. Унда Төркөстандың тарихы, мәҙәниәте һәм әҙәбиәте хаҡында ғилми мәҡәләләр баҫтырырға, азатлыҡ өсөн көрәш юлындағы ижтимағи-сәйәси мәсьәләләр буйынса сығыштар яһарға тейештәр. Яңы журнал азат Төркөстан өсөн көрәш оранын башҡарасаҡ. Был осорҙа Төркиәлә эмиграцияла булған бүтән төрки лидерҙар, айырыуса әзербайжанлы һәм кавказлы көрәштәштәре менән тығыҙ берлектә эш итеү саралары күрелә. Кавказлылар ”Яңы Кавказия” тигән журнал сығармаҡсылар. Бында бергә хеҙмәттәшлек кәрәк.
һуңынан Вәлиди Истанбулға күскәс, был баҫмаларҙы ойоштороу инициативаһын, берлектә эшләүҙе, асылда, үҙ ҡулына алыр, ”Яңы Төркөстан” журналын үҙе редакторлар, мөһим ижтимағи-сәйәси һәм ғилми мәҡәләләрен шунда баҫтырыр. Иран, Афғанстан аша элекке көрәштәштәре менән тығыҙ бәйләнеш урынлаштырып, журнал өсөн Төр- көстандан яңылыҡтар алып тора ул. Был хатлашыуҙарҙа уның йәшерен исеме-тахаллустарының береһе Бәшир бей. Корреспонденттарының иң яҡындарынан береһе — көрәштәше Турабек үзбәк, журналда күренер тахаллусы — Бек- мурад Турсунбай. ”Яңы Төркөстан” журналын Совет Төр- көстанына шундай хәбәрсе-элемтәселәре ярҙамында еткерә.
Анкарала үҙ рәсми вазифаһы эштәрен Ә.Вәлиди еңел башҡара, фәнни эш менән шөғөлләнергә ваҡыты күп ҡала.

Бында шәхси китапханаһын туплай, тапҡан ҡулъяҙмаларын, кескәй булһа ла архивын тәртипкә килтерә. Күп ваҡытын хәҙер Төркөстандың тарихи географияһы хаҡындағы ҙур әҫәрен яҙыуға бүлә. Асығыраҡ итеп әйткәндә, Ан- карала Төркөстан тарихы буйынса хеҙмәте шулай бер йүнәлештә бүлекләп тулылана башлай.
Шундай хәлдәр ҙә булғылай: әйтәйек, Төркиә тарихына ҡарар бер тикшеренеүен яҙыр өсөн Вәлидигә махсус рәүештә Анкаранан бигүк алыҫ булмаған тарихи урындарҙы күрергә кәрәк. Был — Тимер менән Баязит ғәскәрҙәренең иң ҡаты һуғышы булған Хөсәйен Ғази тауы янындағы Чубук үҙәне. ”Бер Швейцария кешеһе, бер урта мәктәптең тарих уҡытыусыһы менән өсәү, ауыл кешеләренән ат яллап, бер көн буйы Эсенбоч, Чатал түбэ һәм Ячбасан тарафтарын, йәғни төп һуғыш майҙандарын гиҙеп йөрөнөк”, — ти үҙе. Шул үҙәнгә яҡын күскенсе нуғай ауылдарында ла була ул. Тимәк, әүәлгесә, сәйәхәтсе кеүек, өйрәнәһе объекттарын үҙе күрмәй, урында тикшермәй, күңеле булмай. Йә Анкарала ’’Төрөк усағы” тигән бер йәмғиәт эшләп килә икән, ғалимдар тәҡдиме буйынса, ’’Төркиәлә ғилми тикшеренеүҙәрҙең халыҡ-ара ғилми тикшеренеүҙәр кимәленә күтәрелә алыуының шарттары” тигән темаға әҙерләгән бер яҙмаһын уҡый Зәки бей. Ғалимдар араһында был сығыш, әлбиттә, ҙур ҡыҙыҡһыныу тыуҙыра.
’’Хәтирәләр” китабына һәм үҙе алып барған көндәлек яҙмаларына ҡарағанда, Зәки Вәлиди Төркиә еренә баҫыу менән, Истанбулда һәм Анкарала яңы мөхиткә бик тиҙ инеп һәм эйәләшеп китеүен күрергә мөмкин. Ул үҙ тәбиғәтенә хас бер ҡомарлыҡ менән тиҙ арала үҙенә яҡын фекерҙәштәрен таба ала, белеме, йәнле әңгәмәһе менән зыялыларҙы үҙенә тиҙ ҡарата. Әллә күпме кешеләр менән аралашырға, әллә ни хәтле эштәр башҡарырға өлгөрә. Мосафир мөһажирлығын оноттороп, күҙ алдарында тигеләй абруйлы ғалим бейгә әйләнә лә ҡуя.
Анкараға килгәс, донъяла иң бөйөк төрөк — Ата Төрөк Ғази Мостафа Кемал менән күрешеүгә һәм фекерҙәш итеүгә форсатын һәм ҡөҙрәтен дә тиҙ табыр Зәки бей. Ҡорбан байрамын тура килтереп бара ул Ата Төрөккә. Үҙе яҙыуынса, ҙур илтифат күрһәтә уға Төркиә президенты, мәғәнәле әңгәмә ҡороп ултыралар. ”Әле 45 йәшендә булған Ғази Мостафа Кемал миндә бик яҡшы тәьҫир ҡал

дырҙы. Уның менән осрашыуым ҡап икегә ярылған яҙмышымдың икенсе яртыһының иң тәүге көндәрендә булды”,
тип яҙыр хәтирәләрендә.
Тимәк, Вәлиди үҙ яҙмышын ике осорға бүлә: Төркиәгә тиклемге һәм Төркиәләге ғүмер юлына.
Мостафа Кемал Паша менән тағы бер нисә тапҡыр осрашасаҡ әле ул. Ләкин тәҡдиремелер, улар уның яҙмыш юлын кирегә бороп ҡуйған саҡтары ла килер.
Балыҡ тәрәнде, шоңҡар бейек күкте эҙләр, тигәндәй, Анкаралағы бер яйға ғына аҡҡан көнкүреше, кабинет вазифаһы һис кенә лә хушһындырмай Зәки бейҙе, уның бар уй-теләктәре Истанбулға, университетҡа, киңерәк ғилми- мәҙәни даирәгә ынтыла. Үҙен профессор Көпрүлүзада Фуат бей Истанбул университетына профессор итеп күптән саҡыра инде. Бушаған урынымы йә яйымы сыкмайырак тора әлегә. Анатолия тимер юлы идараһының ағзаһы булып күсеү мөмкинлеге бар. Эше мәшәҡәтһеҙ, килеме мул кеүек үҙенең — яңы вазифа билә лә ғилем менән шөғөллән дә ят. Килеменән бигерәк ғилеме ҡәҙерле шул уға.
Истанбулдың Саматья тигән матур урынынан арендаға йорт та алып ҡуйған инде ул. Эше-ние генә әлегә ике арала. Ярты ғүмере Истанбулда үтә.
Рәсәйҙән хаж сәфәренә үтешләй 1926 йылдың май урталарында тыуған яктарындағы дуҫтарынан Ризаитдин мөфти Фәхретдин, Кашафетдин ҡазый, Әстрхандан Ғабдрахман хәҙрәт Ғүмәри Истанбулда туҡталғайнылар, уларҙы өйөнә саҡырып ҡунаҡ итте, Рәсәй хәлдәре, туған-тыумаса- лары хаҡында һорашып-белешеп ҡалды. Хәйер, үҙе лә Берлинда саҡта ата-әсәләре, хәләл ефете Нәфисә менән хат аша бәйләнешкә инеп, уларҙан яуап хаттары алып, күпмелер бағланыш тапҡайны. Берлиндан да, бында Төркиәгә килгәс, Анкаранан да Совет хөкүмәте башлыҡтарына рәсми мөрәжәғәт итеп, ҡатынын үҙе янына ебәреүҙәрен үтенгәйне. Ләм-мим яуап-хәстәр булманы. Шуға Ризаитдин Фәхретдин аша хәләл ефетенән килгән ҡош телендәй генә йылы хат, күҙ нурҙары һеңгән сигеүле янсығы ҡауышасактарына өмөт бағлатыр йөрәк уты сатҡыһындай ине.
Шул йылдың көҙөндә Рәсәйҙән Төркиәгә яратҡан остаҙы академик В.В.Бартольд килеп төштө. Ул Истанбулға Төркиәт институтының саҡырыуы буйынса килгән икән. Василий Владимирович институтта Урта Азия тарихы буйынса лекциялар уҡыны, уларҙы төрөксәгә әйләндереп,

Ә.Вәлиди аңлата барҙы. Ҡунаҡты ҡалала, Төркиәләге иҫ- тәлелекле урындарҙа тәржемәсе урынында оҙатып һәм аңлатып Әхмәтзәки үҙе йөрөнө. Оло ғалим менән һәр саҡ бергә булыуҙары төрөк ғалимдары ҡаршыһында Вәлидиҙең абруйын тағы күтәреп ебәрҙе.
йылдың башынан Вәлиди Истанбулда бөтөнләйгә төпләнеп, университетта профессор дәрәжәһендә төрки тарихынан лекциялар уҡый башланы. Ул дәрестәре һуңыраҡ летографик ысул менән ташҡа баҫылып сыға ла килде.
Истанбул китапханаларының һирәк осрар баҫмалар һәм ҡулъяҙма китаптар бүлектәрендә бик оҙаҡ тикшеренеп ултырыуҙарының һөҙөмтәләрен йомғаҡлабырак ҡуйырға кәрәк ине. Сығанаҡтар итеп үҙең файҙаланыу бер нәмә, ә күрһәткестәр рәүешендә ойоштороу — икенсе, мөһимерәк этап. Шулай "Истанбул китапханаларындағы ҡиммәтле әҫәрҙәр” тигән ҡулъяҙмаһы барлыҡҡа килә. Ошо көндәргә тиклем әле баҫылмаған был яҙмаһын Вәлиди университеттың әҙәбиәт факультеты деканы Фуат Көпрүлүзадә бейгә танышырға бирә. Был хаҡта олуғ профессор авторына телдән генә түгел, хатта "Хәйәт” тигән журналда (1926, №3) баҫма рәүештә шундай юғары баһаны еткерә: "Беҙҙең мөхтәрәм менәүәребеҙҙе шундай күп яҡлы һәм тәрән йөкмәткеле әҫәр яҙып бөтөрөүе менән тәбрикләйем, ул әҫәргә беҙҙең илдә генә түгел, Европала ла тиң хеҙмәтте табыуы ҡыйын. Ул тиҙерәк донъя күрһен. Шундай әҫәрҙәр менән хәҙерге төрөк милләте милли фәнебеҙҙең, ситтәргә эйәреүҙән һәм баш эйеүҙән ҡотолоп, өлгөрөп етеү юлына баҫыуына, хатта бәғзе бер бәйләнсек көнбайыш ғалимда- рын ышандыра алыуына аҡылым камил. Был әҫәрҙе баҫып сығарыу Төркиәлә генә түгел, бөтә донъя төркиәт ғилемендә тәрәнтен өйрәнеүҙең мөһим бер ваҡиғаһы буласаҡ, ул алдағы яңы тикшеренеүҙәргә киң офоҡтар асасаҡ” (Т.Байкара. Заки Валиди Тоган. Уфа, 1998, 29-сы бит).
Истанбул университетында профессор булып эшләй башлау Вәлиди өсөн, бер яҡтан, һәләтле педагог-лектор булараҡ эшмәкәрлеген иң юғары кимәлендә асып ебәрһә, икенсенән, уның ғалим-тикшеренеүсе булараҡ киң майҙанға сығыуына юл ярҙы. Ошо осорҙан ғына уға бер урында төпләнеп, иркенләп эшләп китеү өсөн мөһим шарттар тыуа.
Төркиәлә, Истанбулдың үҙендә университетта эшләй башлау йылдарынан алып, Ә.Вәлидиҙең фәнни һәм педагогик эшмәкәрлегенең яңы емешле осоро билдәләнә. Ул айы
рыуса 1927 йылдан бик актив һәм интенсив төҫ ала. 1932 йылдың урталарына тиклем ғилми-тикшеренеү эштәренең уңышлы һәм төрлө тармаҡлы булып үҫеше күҙәтелә. Тарих, этнография, фольклор, тел һәм әҙәбиәт ғилеме, шәр- ҡиәт — бына шуның иң характерлылары. Төркөстан тематикаһы шуларҙы бер үҙәккәрәк йыя. Хатта ул ғилми һәм ижтимағи-сәйәси мәсьәләләрҙе лә йыш ҡына үҙ-ара тығыҙ үреп, беректереп ебәрә. Мәҫәлән, быны ошо осорҙа журналдарҙа баҫылған түбәндәге мәҡәләләренең исемдәре үк әйтеп тора: ’’Төркөстан”, ’’Большевиктарҙың шәрҡи һәм колониаль сәйәсәте ”, ” Төркөстан иҡтисадында ” ерле ” һәм ’’урыҫ” ҡараштары...”, ’’Төркөстан мәсьәләһе”, ’’Төркөстан азатлыҡ хәрәкәтенә ҡаршы Бохара эмире”, ’’XVIII- XIX быуат төрки сәйәси тарихына гаид ике әҫәр”, ’’Төрк донъяһында әлифба мәсьәләһе”, ’’Төркөстанда ғәскәрлек мәсьәләһе”, ’’Урыҫ инҡилабы дәүерендә Төркөстан ғилми нәшриәтенең ҡыҫҡаса йөкмәткеһе”, ’’Урыҫ күскенселәре сәйәсәтенең яңы дәүерендә төркөстанлыларҙың вазифаһы”, ’’Рәсәй мосолмандарының хәҙерге хәле”, ’’Урта Азияла ҡомға күмелгән ҡалаларға ҡарата”, ’’Зәки Вәлиди бей килде: университетты ташлап киткән тарих профессоры ниҙәр аңлата?”,’’Зәки Вәлиди бейҙең инаныстары...” һ.б.ш.
Бындай мәҡәләләрендә автор, бик күп факттар менән ғилми нигеҙле итеп, бигерәк тә Рәсәйҙең Төркөстанға ҡарата колонизаторлыҡ сәйәсәтенең асылын һәм тарихын, ундай сәйәсәткә ҡаршы көрәште яҡтыртыуға иғтибарын тупларға тырыша. Йәғни ул Башҡортостанда һәм Төркөстанда азатлыҡ һәм автономия өсөн үҙе башлашып ебәргән көрәште хәҙер фән һәм матбуғат аша дауам итә. Уның өсөн Төркиәлә үҙе ойошторған ”Яңы Төркөстан” исемле журналды бик ныҡ файҙалана, үҙенсә бер рупорға ҡора. Тимәк, көрәш ошондай юлдар менән дә бара. Ғөмүмән, тарих ғилеме Вәлиди өсөн ҡоро бер фән генә түгел, ғилми, сәйәси, ижтимағи фекерҙәр көрәше майҙаны ла.
Был яңы осорҙа Зәки Вәлидиҙең нәғеҙ фәнни, академик стилдәге мәҡәләләре һәм ҙурыраҡ хеҙмәттәре лә күп, әлбиттә. Уларҙың байтағы төрки фольклор, тел һәм әҙәбиәт ғилеменә, этнографияға һәм тарихи географияға бағышланған. Мәҫәлән, ’’Төрк легендаларында милли һыҙаттар”, ’’Төркөстан вә Иҙел бассейнының мәҙәниәт бәйләнештәре тарихынан”, ’’Харәзмда яҙылмыш иҫке төрки әҫәрҙәр”, ’’Төрки дастандарын төркөмләү”, ’’Дивани лөғәт ит-төр-

ки”ҙең яҙылыу датаһы хаҡында”, "Шәйбәк хандың шиғырҙары”, ’’Әзербайжан этнографияһы тураһында”, ’’Әзербайжандың тарихи географияһы” нәҡ шундай типтағы хеҙмәттәр. Улар бөтәһе дөйөм төркиәт ғилеменә ҡарай (Шуларҙың ҡайһы берҙәренә алдараҡ ҡайтырбыҙ әле).
Был осорҙа Зәки Вәлидиҙең эшмәкәрлеге өс йүнәлештә бара: университетта уҡытыу эшендә, китапханаларҙа, ғилми йәмғиәттәрҙә фән менән шөғөлләнеүҙәр һәм ижтимағи- сәйәси даирәләрҙә. Күп ваҡыты, әлбиттә, китап, яҙмалар өҫтөндә үтә. Ул башкөллөһө ижади эшкә күмелә. Фәнгә инде фанатиктарса бирелгән. Көн-төн тимәй архивтарҙа соҡсона. Хатта төшкө аш ваҡытында ла эшенән айырылмай ултыра икән. Төрөк ғалимдары әллә ысын, әллә юрый: Зәки бей төндәрен дә йоҡламай архивта ятып эшләй, имеш, тип һүҙ таратҡандар. Эйе, фиҙакәрлегенә һоҡланғандары бик күп, әммә шуға көнләшкәндәре лә аҙ булмаған уның.
Шуныһын да оноторға ярамай: сит илдән килгән кешегә әле Төркиәнең ғилми, педагогик, мәҙәни, шулай уҡ ижти- мағи-сәйәси донъяһына инеп китәһе, уны тейешенсә төшөнәһе һәм үҙләштерәһе бар. Йола, ғөрөф-ғәҙәттәргә, традицияларға ла яйлашырға кәрәк. Адаптацияһыҙ булмай. Төрөк телен бөтә камиллығында белмәк фарыз. Йәмғиәттәге төрлө төркөмдәр, фирҡәләр, тарафтар, ҡараштар даирәһен һәм айыштарын төбөнәсә аңламай, кәрәгенсә эш итеп булмай. Өҫтәүенә, Зәки Вәлиди бөтәһенә килешеп, яйлашып һәүетемсә генә йәшәп ятыр зат та түгел. Уның донъяға, фәнгә, сәйәсәткә ҡарата үҙ ҡарашы, принциптары күптән формалашып өлгөргән. Ундай кеше ҡайҙа ла хур булмаҫ.
Тура һүҙлеге, принципиаллеге, үҙ инанған ҡараштарынан дүнмәүе уны ҡай саҡ киҫкен хәлдәргә лә ҡуйғылай. Логик фекере, хаҡ һүҙҙәре менән ул дошманын да йыш ҡына дуҫҡа әйләндерә, әммә бәғзе дуҫтарын мәлендә дошман итеп тә ҡуя. Әҙәмдең бит төрлөһө бар. Алған юлынан, яҙған яҙмышынан яҙлыҡтырыр ситуацияларға ла юлыҡҡылай.
Бына шуның бер ғибрәтлеһе һәм мәңге онотолмаҫы. Йығылһаң да бейек ағастан йығыл, ти беҙҙең халыҡ. Бығаса юғары даирәләр, хөкүмәт башлыҡтары менән дә аралашырға, принципиаль сәйәси мәсьәләләрҙә бәхәсләшергә туры килгәс, әлбиттә, төрлөһө булды. Ленин, Сталин менән килешмәҫ бәхәстәр һәм принциптар шундайҙарҙан ине.
Алда әйткәнебеҙсә, Вәлиди Төркиәлә лә юғары даирәләргә юлды тиҙ тапты. Ата Төрөк Мостафа Кемал ме

нән күп тапкырҙар күреште, Паша уның менән сәйәсәт һәм тарих мәсьәләләрендә йыш ҡына кәңәшләшер булды. 1930 йылдың 1 февралендә булған осрашыу хәтерендә айырыуса ныҡ һаҡланған. Өҫтәүенә ул көндәлек яҙмаларына ла теркәп ҡуйылған икән.
Ата Төрөк Мостафа Кемал Паша Зәки Вәлиди Бейҙе Анкаралағы йәйге резиденцияһында ҡабул итте. Уның менән бергә Жәләл Баяр, Тәүфик Рушту, Мәхмүд Бей, Йософ Аҡсура Бей, тарихсы профессор Шәмседдин Гүнәлтай кеүек күренекле заттар саҡырылған булып сыҡты.
Зәки Вәлиди 1923 йылда эмиграцияға киткәс тә Ирандан Мәшһәд ҡалаһынан Кемал Паша исеменә бер рапорт яҙғайны. Унда Төркөстанда азатлыҡ өсөн көрәштең тарихы, Әнүәр Пашаның ҡатнашлығы, Рәсәйҙең шәреҡ илдәренә ҡарата сәйәсәте тураһында аңлатырға тырышҡайны. Шул рапортты Кемал Паша ҙур иғтибар менән танышып сыҡҡан икән — шуны иҫенә төшөрҙө.
һүҙ ыңғайында Ата Төрөк Мәхмүд Бейҙән: ’’Профессорҙың мәҡәләһен килтерегеҙ әле”, — тип һораны. Алып киленгән ’’Билге” журналынан күренеүенсә, Вәлидиҙең 1914 йылда уҡ баҫылған ”Ибн һалдун ҡарашынса ислам хөкүмәттәренең киләсәге” тигән мәҡәләһен әйткән икән. Ата Төрөк ошо мәҡәлә менән күптән таныш икәнен, әммә бер һөйләмен төшөнөп етмәүен әйтте. Уны үҙе уҡып күрһәтте: ’’Сыңғыҙ хандың бөйөк етәкселеге менән тормошҡа ашырылған ғәскәр идаралығының төҙөк ҡоролошо Иранда бюрократик тәртиптәрҙе юҡҡа сығарҙы”.
Ошонда ниндәйҙер хата ебәрелгән түгелме? — тип һораны Ата Төрөк.
”һеҙ хаҡлы, олуғ Пашабыҙ, — тип яуапланы Зәки Бей, — ’’теократик тәртиптәр” тигәне хаталыҡ менән ’’бюрократик тәртиптәр” тип баҫылып киткән”.
Мин дә шулай тип уйлағайным, — тине Паша, — сөнки бүтән урындарҙа хәлифәткә караш хаҡында һөйләгәндә теократия һүҙен ҡулланаһығыҙ.
Ата Төрөк Паша һүҙен былайыраҡ дауам итте:
Тойҙоғоҙмо икән, Зәки Бей, беҙ һеҙҙең күптәнге мәҡәләгеҙҙе үҙегеҙ беҙгә килгәнсе үк уҡығанбыҙ. Шулай үҙегеҙ килгәнсе үк беҙҙең илгә яҡшы хәбәр ебәрҙегеҙ.
Быларға ҡушып Ата Төрөк Паша элекке хәлифәт һәм солтанат ҡанундарының күптән иҫкергән булыуын, быларҙың ҡалдыҡтарынан хәҙерге хөкүмәт тәртиптәрендә

күптән ҡотолорға кәрәк икәнлеген, ошо мәсьәләләр ҙә мәҡәләнең ни тиклем заманса булмағы хаҡында хуплап һөйләп алып китте.
Йөҙөнән үк тойоп торам, Кемал Пашаның мине маҡтап һөйләгән һүҙҙәре һауалы төрөк ғалимы Шәмсетдин Гү- нәтайға оҡшамай. Уны түгел, килмешәк бер кешене маҡтайҙар бит, — тип иҫкә ала был мәлен Ә.Вәлиди. Ҡыҙғанысҡа ҡаршы, ул мәл үҙен алда бик ҡаты иҫкә төшөртәсәк әле.
Был резиденциялағы юғары аудиенцияла тарихи темаға тарихтың философияһы, хәлифәт һәм солтанат, уларҙың иҫкергән ҡанундары хаҡында бик иркенләп самими һөйләшеү була асылда.
Ибн Халдундың ҡиммәтле яҙмалары менән бергә Зәки Вәлиди Мостафа Кемал Пашаға, күренекле әңгәмәләш- тәренә Шәмси Иджи исемле төрк ғалимының ’’Төхфә” тигән әҫәрендә Тимер әмирҙең дәүләт идаралығы, төрк ҡанундары тураһында ентекләп яҙыуын да хәтерләтеп үтә. Шәриғәттән донъяуи ҡанундарҙың өҫтөнлөгө, дәүләт менән диндең айырым булыуы, хәҙерге демократик яңырыштар хаҡындағы фекерҙәре менән дә уртаҡлаша ул. Төрки халыҡтарының уртаҡ тарихи яҙмышы, төрки берлеге хаҡындағы фекерҙәрен дә Паша үҙе лә, әңгәмәлә ҡатнашҡандар ҙа хуп күрә. Ғөмүмән, был юғары даирәләге һөйләшеү бик ихлас, хуплау рухында уҙа.
Айырып әйтергә кәрәк, Ата Төрөк Кемал Пашаның Төркиәләге 20-се йылдарҙағы һәм 30-сы йылдар башындағы демократик реформалары, мосолман шәреғенән Көнбайыш Европа тәртиптәренә ориентацияһы ил үҫешендә ҙур прогрессив роль уйнай.
Әммә ләкин Ленин, Сталин, Ата Төрөк кеүек тарихи шәхестәрҙең дә тарихи һәм йәмғиәт үҫешенең эске ҡанундары менән тейешенсә иҫәпләшеп етмәйенсә уны сәйәсәт өсөн ҡорбан итергә, үҙ субъектив хата ҡараштарын тағырға тырышҡанда бөйөктәр ҙә бөлөүгә дусар. Үҙҙәре менән ҡатар оппоненттарын ҡаты яҙмышҡа йә һәләкәткә этәрерҙәр. Зәки Вәлиди үҙе үк шундай һәм шул заттар менән көрәштең бер ҡорбаны йәки асы яҙмышҡа эләккәне.
Шундай хәл Ата Төрөк Мостафа Кемал Паша менән мөнәсәбәтендә лә ҡабатлана.
Бөйөктәр бейек күтәреләләр һәм ғәҙәттә бик бейектән йығылалар.

Мостафа Кемал тарихи аренаға, юғары власть башына сағыштырмаса еңел күтәрелә. Мәғлүм булыуынса, 1911 — 1912 йылдарҙағы Италия-төрөк, 1912—1913 йылдарҙағы Балҡан һуғышы ваҡытында Төркиә үҙенең Африкалағы һәм Балҡандағы ҙур биләмәләрен юғалта. Ә беренсе бөтә донъя һуғышы һөҙөмтәһендә Антанта державалары тарафынан заманында бөйөк булған Ғосман төрк империяһы 1918 йылғы Килешеү буйынса Кесе Азияла ғына ҡалған бойондороҡло кесе Төркиә хәленә төшөрөлә.
Төркиә дәүләте өсөн бына ошондай иң бөлгөн һәм киҫкен ваҡытта бер төркөм төрөк офицерҙары менән тарихи аренаға Мостафа Кемал ҡалҡа. Кемалсылар талабы менән 1920 йылда Истанбулда йыйылған Милли Мәжлес (парламент) Төркиәне бойондороҡһоҙ дәүләт тип иғлан итә. Был уңайҙан файҙаланып, Англия, Франция, Италия һәм Греция ғәскәрҙәре Истанбулды баҫып ала, төрөк парламентын тарата, парламент ағзалары, күп төрөк лидерҙары ҡулға алына. Бер аҙҙан Греция ғәскәрҙәре бөтә Төркиәне яулап алыр өсөн һуғыш аса, Төркиәнең ярты өлөшөнә баҫып инә. Бына ошо иң киҫкен һәм ауыр осорҙа Мостафа Кемал төрөк халҡын дәүләттәрен һәм хоҡуҡтарын һаҡлап ҡалыу өсөн азатлыҡ һуғышына күтәрә. Ике йылға яҡын ҡаты һуғыштарҙа грек оккупанттарын ҡыйратып, илдәренән һөрөп сығара, 1923 йылдың октябрендә Төркиәнең баш ҡалаһы Истанбул төрөктәр ҡулына күсә, азатлыҡ һуғышы ҙур еңеү менән тамамлана. Төркиәнең үҙаллы дәүләтлеген һаҡлап ҡалышҡан Мостафа Кемал дәүләт башлығы Паша булып һайлана, уға Ата Төрөк Гази Мостафа Кемал Паша тигән иң олуғ исем бирелә. Ата Төрөк, Төркиәлә бик күп демократик реформалар үткәреп, илде Европа тибындағы дәүләттәр кимәленә күтәреүгә юл тота.
Бөйөктәр ғәҙәттә тарихты ла үҙенсә күрергә һәм үҙ сәйәсәтенә борорға тырыша. Грецияның Төркиә ере Кесе Азияға — Анатолия территорияһына боронғо грек ере тигән дәғүәһен юҡҡа сығарыр өсөн, Ата Төрөк Анатолия- ның борондан төрөк ере идеяһын алға һөрә. Борон гректарға тиклем бында хеттар йәшәгән, ә хеттар төрөктәрҙең боронғо ата-бабалары булырға тейеш — тарихсыларға шуны раҫлау мөһим бурыс.
Төрөк ғалимы, Ә.Вәлидиҙең шәкерте Тунжер Байҡара яҙғанса, шулай итеп, бөтә мәсьәлә милли мәнфәғәттәрҙе
иҫәпкә алып ҡуйылған проблемаға тарихи факттар ни дәрәжәлә тура килә йә килмәүгә ҡайтып ҡала ине. Тап шул планда ҡуйғайны Ата Төрөк тарихсылар алдына бурысты (Тунджер Байкара. Заки Валиди Тоган. Уфа, 1998, 65-се бит). Бында тарихҡа ысын һәм тенденциоз ҡараш, ысын тарихсы һәм конъюнктурасы мәсьәләһе лә асыҡланырға тейеш ине. Тарихсыларға намыҫ һәм выждан һынауы ла ине был.
Анатолияла төрөктәрҙең ҡай замандарҙан алып йә!нәүе проблемаһына бағышланған Тарих конгресы 1932 йылдың июлендә Анкара ҡалаһында асыла. Уның эшендә Ата Төрөк үҙе башынан аҙағына тиклем ҡатнаша.
Төрөктәрҙең хәҙерге илдәрендә бик борондан ерләшеүе теорияһы менән медицина докторы Рәшид Ғалиб сығыш яһай. Уның теорияһы Урта Азияның ҡасандыр бик яҡшы климатлы ере беҙҙең эраға тиклем байтаҡ быуат элек ҡом сәхрәлегенә әйләнә барыуы арҡаһында ундағы төркиҙәрҙең хәҙерге Кесе Азия — Анатолия тарафына күсеп ерләшеүе идеяһына ҡоролғайны.
Уның артынса Зәки Вәлиди бей был теорияны кире ҡағыр доклад менән сыға. Ул бик боронғо замандарҙан Урта Азияла һәм өлөшсә Кесе Азияла төрки ҡәбиләләре йәшәүен инҡар итмәйенсә, оппоненттың Урта Азияның борондан ҡом сәхрәһенә әйләнеүен һәм ундағы төрки ҡәбиләләренең күпселегенең Кесе Азияға күсеү идеяһының төбө- тамыры менән тарихи хәҡиҡәткә тура килмәүен бик күп тарихи мәғлүмәттәр менән нигеҙләй. Бындай буш теорияның ысынлап та ҡомға ҡоролоу ын раҫлай ул.
Төркиә президенты фекеренә яйлашып, абсолют күпселек төрөк тарихсылары һәм Садри Маҡсүди кеүек татар эмигранттары төрөк медицина докторының идеяһын яҡлайҙар. Төркиә тарих ҡоромо йәмғиәте ағзалары ла тотошлай тиерлек ошо тарафты тота.
Тарихи хәҡиҡәтте асыҡларға тип ойошторолған был конгресс, үҙ ҡарашы һәм нигеҙле аргументацияһы булған Зәки Вәлиди фекерҙәре менән килешмәгәндә, уны әгәр була ҡалһа үҙ тарихи факттары менән кире ҡағаһы урында, нигеҙле мәғлүмәттәре юҡлыҡтандыр инде ғәмәлдә оппоненттары уның шәхесен мәсхәрәләүгә, уны ғалим булараҡ юҡҡа сығармаҡ яман юлға күсәләр. Бына ни ти бит яуап һүҙендә төп докладсы медицина докторы: ’’Коллегаларым, үкенес менән һеҙгә шуны әйтәм, университет кафедраһы

алдында Зәки Вәлиди бейҙең талибы булмауыма, хоҙайға рәхмәттәр уҡыйым. Беҙ, төрөктәр, үҙебеҙҙең балаларыбыҙҙы, иртәгә бөйөк дәүләт эштәренә әҙерләнер кешеләрҙе, баштарын юҡ-барҙар менән тултырыуға, аңдарын бутауға, үҙ фекерҙәрен юйыуға бер нисек тә түҙеп тормаясаҡбыҙ. Университет кафедраһы боҙоҡ ысулдарға ҡоролған примитив белем бирер ниндәйҙер урын түгел” (Т.Байкара. Зәки Вәлиди Тоған. Анкара, 21-се бит (төрөксә).
Быға хаҡ һүҙ залдан түгел, ситтән яуап репликаһы телеграмма булып килеп етә. ’’һеҙҙән айырмалы рәүештә, беҙ Зәки Вәлиди талиптары булыуыбыҙ ^енән ғорурланабыҙ”, — тип яҙалар уның элекке шәкерттәре.
Ә бына Ә.Вәлидиҙең күптәнге идея дошманы татар Садри Маҡсуди үҙ телмәрен шундай һүҙҙәр менән ослай: ” Конгреста ҡатнашыусыларға мин шундай хөкөм сығарырға мөмкин тим; нисек инде, ялған сығанаҡтарға һылтанып, Зәки Вәлидиҙең тәҡәллеһеҙ ҡыланышы уның профессор тигән исеменә һәм фәнни назариәтенә туры килә ала икән”.
Күптәнге көнсөл төрөк тарихсыһы Шәмсетдин Гүнәл- тай иһә, форсаттан файҙаланып, Вәлидиҙең азатлыҡ өсөн көрәш юлындағы эшмәкәрлеген дә конгресс алдында бөтөнләй боҙоп күрһәтергә тырыша: ’’Батшалыҡ бөтөрөлгәс, Рәсәй мосолмандары үҙҙәренең милли йәшәйешен һаҡлап ҡалыу өсөн күп тырышлыҡ һалдылар. Башта Мәскәүҙә, аҙаҡ Өфөлә ҡоролтайҙар уҙғартып, төрк исеменән үҙ дәүләттәрен ойошторорға тырыштылар. Ләкин бындай берләшеүгә беренсе дошман булып Өфө ҡоролтайында, кем тиһегеҙ, Зәки Вәлиди сыҡты. Ул башҡорттарҙы төрк халыҡтар берлегенән айырҙы. Ул төрк халыҡтарын берҙәм тел нигеҙендә берләшеүгә тотҡарлыҡ яһаны, төрк донъяһында уртаҡ мәҙәниәт һәм уртаҡ тел барлыҡҡа килеүгә ҡаршы булды. Һәм хәҙер тап уның ғәйебе арҡаһында Рәсәй тәрктәрендә төрлө тел, төрлө мәҙәниәт, төрлөсә тормош, улар татар, башҡорт, үзбәк, әзербайжан һәм башҡалар булып башҡаланып бөткән. Зәки Вәлиди бей беҙҙең конгреста ла шундай роль башҡарырға йыйынмаймы ни?”.
Шулай итеп, тарихи хәҡиҡәтте асыҡларға бағышланған был Тарих конгресы трибунаһы Зәки Вәлидиҙе күрәлмаған һәм уңың талантынан көнләшкән дошмандары тарафынан уны төкрөк сәсеп яманлау һәм туҡмау өсөн файҙаланыла. Бигерәк тә ул Ата Төрөктөң быға юл ку- йыуына, дуҫтарының аҙ ғына яҡлап булһа ла ләм-мим һүҙ

әйтмэүенэ көйөнә. Яҡын дуҫы, хеҙмәттәше профессор Фуат бей Көпрүлүзаданан, ниңә дуҫыңды яҡлашманың, тип һорағас, ”Ә мин бер үҙем нишләй алам, унан мин бар мөлкәтен арҡаһына йөкмәгән йөргөнсө түгелмен бит”, — тип яуап биргән икән, тиҙәр.
Был конгрестан һуң ныҡ уйланырға һәм тейешле һабағын алырға ла тура килә Зәки бейгә. Биләгән профессор- лыҡ вазифаһына оппоненттары күпмелер хаҡлы шул. Юғары белемгә рәсми дипломы ла, докторлыҡ дәрәжәһе лә юҡ бит. Хикмәт белемдә генә түгел, ҡатырғалы ҡағыҙҙа ла икән.
Конгресс артынса 1932 йылдың 8 июлендә Ә.Вәлиди Истанбул университеты профессорлығынан бушатыуҙы һорап телеграмма һуға. Башта доктор исеменә өлгәшмәк зарур.
Әмир Юлдашбаев әйткәнсә, хеҙмәттәре менән бөтә донъя шәрҡиәтселәренең иғтибарын тартҡан, бик мөһим боронғо ҡулъяҙма әҫәрҙәрҙе тапҡан ҡырҡ ике йәштәге абруйлы ғалимға, төпләндем тигән Төркиәне ташлап, Европа илдәренә китеп, студент булып, университет эскәмйәһенә үҙенә ултырып алырға ла, аспирантура үтеп, докторлыҡ диссертацияһы яҙырға ла тура килер.
Тимәк, кем, йөргөнсөбөҙгә тағы юлға, тағы оҙон сәйәхәткә.
Анкаралағы Тарих конгресы ҡарамаҡта тенденциоз тарих тарафдарҙарының тантанаһы кеүек тамамланғандай булһа ла, ул шунда уҡ тарихсыларҙы ике лагерға айырҙы: ысын тарихсылар һәм конъюнктурсыларға. Ялған теория фәндә тамыр ебәрә алманы. Орлоғо түлһеҙ, үрентеләре зәғиф булыуын тарих үҙе танытты.
һуңынан "Тарихта ысул” тигән ҙур хеҙмәтендә ысын тарих хаҡында Ә.Вәлиди былай яҙҙы: ’’Минеңсә, тарих фәне — үҙ маҡсат түгел, бәлки үҙең йәшәгән һәм үткән йәмғиәтте өйрәнеү сараһы ғына. Шуға күрә минең үҙем тарихты ниндәйҙер изге идея хаҡына боҙоу үҙ-үҙеңде алдау һәм һинең әҫәрҙәреңә ышанған уҡыусыларыңды алдау менән бер. Тап ошондай тезисты мин 1932 йылда Анкара- ла үткән Беренсе тарих конгресында яҡлағайным. Минеңсә, фәҡәт хәҡиҡәт һәм хаҡ тарих ҡына төрөк халҡына һәм бүтән халыҡтарға файҙа килтерә ала”.
Зәки Вәлиди бей теге саҡта үҙенә оятһыҙ рәүештә ябырылыуҙан шаңҡып ҡалманы, әлбиттә, — ундай ҡойолоп

төшөрҙәрҙэн түгел — үҙе һөжүмгә күсте. Тәүге тондороуы хас дошманы Садри Маҡсудиға төбәлгәйне. Ул хеҙмәтен ”Ҡом аҫтына күмелгән ун ете ҡала һәм Садри Маҡсуди бей” тип атаны. Был бәндәнең һаман да тыштан күҙ буяп соҡсоноп ятыуына ҡаршы йүнәлтелгәйне ул. Сәйәси оппонентының ҡыйыҡ көҙгөләгесә боҙоп күрһәткән эштәрен һәм ғалим кешегә килешмәҫ ҡылыҡтарын фәнни яҡтан да, мораль йәһәтенән дә киң йәмғиәтселек ҡаршыһында бер ныҡлап фаш итергә кәрәк ине уға.
1917 йылдың инҡилабынан һуң башланған, Ә.Вәлиди башында торған федералистар менән татар лидерҙары Ғаяз Исхаҡи, Садри Маҡсуди торған унитаристар араһындағы идея көрәше эмиграция дәүерендә ошо ике-өс бөртөк татар төркөмө тарафынан һөрһөп бөткән татар гегемонизмы рухы менән һуғарылған бер шапырыныуҙарға һәм Ә.Вәлидиҙе төрлө ысулдар менән эҙәрләүгә, хатта яла яғыуҙарға әйләнеп китте. Бының өсөн улар Берлинда ла, хәҙер килеп Төркиәлә төрлө матбуғат биттәрен, йәмәғәт ойошмалары йыйылыштарын, конгресс трибуналарын файҙаландылар. Юғары дәүләт даирәләренә ялғанлап хаттар, ялыуҙар яҙыуҙан да тартынманылар.
Бындай хәлдәргә күпме түҙеп торорға мөмкин, бер яуап бирергә кәрәк ине. Конгрестағы фекер ҡаршылыҡтарын асыҡлауға, тәҡәллеһеҙ оппоненттарына яуап рәүешендә лә ҡоролғайны Ә.Вәлидиҙең ”Ҡом аҫтына күмелгән ун ете ҡала һәм Садри Маҡсуди бей” тигән китабы.
”1917 йылдан бирле Ғаяз Исхаҡиҙың матбуғат биттәрендә минең адресыма ҡарата туҡталмай алып барған ялаларына һәм нахаҡ һүҙҙәренә бығаса бер ҙә яуап бирмәнем. Бының менән бигерәк тә сит илдә шөғөлләнергә тура килер тигән уй башыма ла килмәне, — тип яҙа китабында Ә.Вәлиди. — Ләкин 1925 йылда мин Берлинда саҡта, беҙ Төркиәгә китергә йыйынғанда, быға ҡаршы Ғаяз Исхаҡи төрлө саралар ҡулланып ҡараны. Бындай хәл Төркиәлә лә ҡабатланыр, улар беҙгә ҡаршы тағы ниҙәр ҡылырҙар икән, Төркөстанда милли азатлыҡ көрәшендә ҡатнашҡандар, эмиграцияға китергә мәжбүр булғандан һүң арҡадаштар араларын нисек тә боҙорға маташасаҡтар тип уйландыҡ. Быны тойоп, һағайыбыраҡ ҡалдыҡ. Бер дуҫым менән ’’Татар мәҙәниәтеме, әллә Төркөстан мәҙәниәтеме?” тигән бер ҙур ғына хеҙмәт яҙып ташланыҡ хатта. Унда Рәсәйҙәге баяғы ике ҙур төркөмдөң идея көрәшен аңлатырға тырыш

тыҡ. Ләкин Төркиәгә килгәс, был ҡулъяҙмабыҙҙы яңынан уҡып сыҡҡас, Рәсәйҙәге был үткән, тарихҡа күскән проблемалар менән төрөктәрҙең иғтибарын йәлеп итергә ынтылыу артыҡ нәмә тип таптыҡ һәм хеҙмәтебеҙҙе матбуғатта баҫтырыуҙан баш тарттыҡ.
1927—1929 йылдарҙа мин ”Яңы Төркөстан” журналын сығарыу эше менән етәкселек иттем. Был ваҡытта Ғаяз менән Садри бейҙәрҙең беҙгә ҡаршы аҫтыртын эштәре беленде: улар беҙҙең журналды дингә ҡаршы йүнәлтелгән дошмансыл баҫма тип мәкерҙәр ҡорғандар. Шуларға ҡарамаҫтан да, мин быға ҡаршы бер ауыҙ һүҙ яҙып сыҡманым, кескәй генә ишара ла яһаманым. Улай ғына түгел, Төркөстан менән Волга буйы тәрктәренең үҙ-ара мәҙәни бәйләнештәре тарихы хаҡында мәҡәлә яҙҙым һәм унда шундай хеҙмәттәшлектең хәҙерге мөмкинлектәрен аңлаттым. Икенсе яҡтан, беҙ, проблемаға үтә һаҡ килеүҙе тойоп, ул көрәшебеҙ хаҡында фекерләшеүҙе Ҡазан тәрктәренең бер төркөмөнөң идеяһына ҡаршы ғына йүнәлтелеүен дә иҫәпкә алдыҡ. Төркиәлә ул ҡаҙанлыларға ғына хас идеология тип ҡабул ителер ине кеүек. Ахырҙа беҙ уны, ике яҡын туған- тыумасалар араһындағы талаш-тартыш кеүегерәк нәмә, яйлап үҙенән-үҙе яйланыр, юҡҡа иҫке яраға тейергә ярамай, тип уйланыҡ. Әммә ләкин был яра беҙ өмөт иткәнсә, үҙенән-үҙе генә уңалманы. Милләттең мәҙәни ҡеүәте проблемаларын тикшергән олуғ конгреста, халыҡтың бөйөк вәкилдәре ҡаршыһында беҙҙе милләткә хыянатта ғәйепләнеләр. Ләкин мәсьәлә бының менән генә бөтмәне, был ваҡиғанан һүң минең өндәшмәүемде еңелеүем, бөлөүем тип иҫәпләнеләр. Шуға асыҡлығы менән шуны аңлатырға тейешлемен: ”Иҙел-Уралсылар” тип исемләнгән Ҡазан тәрктәре — Садри Маҡсуди менән Ғаяз Исхаҡи башлығындағы ғына төркөм”.
Ҡазан төрки интеллигенцияһы һәм күпселек йәштәр 1917 йылда уҡ, башҡа төрки региондарындағы кеүек, федералистар төркөмөнә берләштеләр. Улар автономиялы татар дәүләтселеген ул заман ысынлап та күпселекте тәшкил итер татарҙарҙан торған Ҡазан әйәҙе тирәһендә ойошторорға теләнеләр. Йәки проблеманы Волга буйыңда бик ҡатмарландырмаҫ өсөн, Рәсәйҙең үҙәкләшеүе таркалыуы- нан файҙаланып, башҡа төрки әлкәләре менән дә шөғөлләнмәкселәр ине. Башында Садри менән Ғаяз торған быларға ҡаршы дошман төркөм нигеҙҙә дини руханиҙарға

һәм сауҙагәрҙәр төркөмөнә таянды. 1917 йылғы, бигерәк тә Рәсәй ойоштороу йыйылышына һайлауҙар барышында был төркөм, өгөт-нәсихәт өсөн күп акса һәм көс түгеүгә ҡарамаҫтан, һис тә генә үҙ маҡсаттарына өлгәшә алманы, күпселек тауыш менән федералистар һәр ҡайҙа депутатлыҡ урынын яуланылар. Садри Маҡсуди үҙе кадеттар партияһында тороуы менән абруйы булмағас, депутатлыҡҡа кандидат итеп үҙен күрһәтергә лә ҡурҡты.
Хәҙерге йәшәгән Татарстан республикаһы — федералистар тырышлығы һөҙөмтәһе. Был республика Садри Маҡсуди менән Ғаяз Исхаҡи төркөмөнөң автономияға ҡаршы көрәше арҡаһында үҙ ваҡытында ойоша алманы, ул 1920 йыл ғына ойошто. Шулай итеп, Садри-Ғаяз төркөмө тарафынан һөрөлгән татар экспансионизмының тамыры өҙөлдө.
1917 йылдың 22 июнендә Башҡорт ҡоролтайы тарафынан ҡабул ителгән ҡарарҙағы идара формаһы шуны аңлата: Рәсәйҙә үҙәкләштерелгән власть тантана итәсәк, башҡа илдәрҙәге кеүек, Башҡортостан да бойондороҡлолоҡтан азат булырға тейеш. Башҡорттарҙың азатлығы — бөтә Урта Азия төркиҙәренең әүәлге дөйөм милли йәшәйеш ҡанундарын яңынан тергеҙеү, үҙ илендә ысын үҙаллылыҡҡа өлгәшеүе. Башҡортостандан көнсығышта һәм көнбайышта ятҡан бик киң территориялағы төрки халыҡтары менән берләшеп, сәйәси идараны үҙ ҡулдарына алыуы менән бәйләнешле ине. 1917 йылда Ырымбурҙа, 1918 йылда Өфөлә ҡабул ителгән ҡарарҙарҙың айыштары шунда. Башҡорт ҡоролтайы, быларҙан тыш, башҡорт һәм татар крәҫтиәндәре араһында ерҙе тигеҙ бүлеү тураһында ҡарар сығарып, Башҡортостанға татарҙарҙың күсеүенә лә мөмкинлек асты.
Үҙҙәренең үҙаллылығын иғлан иткән өс өлкәне (Башҡортостанды, Ҡазағстанды, Төркөстанды) берләштереү ул ваҡытта ғәмәлгә ашырырға мөмкин түгел ине, сөнки Төркөстан милли хөкүмәте 1918 йылдың башында большевиктар тарафынан таратылғайны. Уның ағзалары Ҡаҙағ- станға һәм Башҡортостанға килеп эшләнеләр. Семипала- тинскиҙағы Ҡаҙағстан хөкүмәте һәм Ырымбурҙағы Башҡортостан хөкүмәте бөтә уртаҡ сәйәси мәсьәләләрҙе бергәләп, бер үҙәктән тороп хәл иттеләр. Шул уҡ ваҡытта йөҙләгән Ҡазан федералистары башҡорттар менән бергә Башҡортостанда хеҙмәттәшлек иттеләр. Ғаяз Исхаҡи төркөмөнөң ҡаршы пропагандаһына ҡапма-ҡаршы рәүештә,

Ҡаҙанлылар беҙҙең менән ихлас хеҙмәттәшлектә булдылар”. (А.-З. Validi. On Yedi kumalti ve Sadri Maksudi Biu- Istanbul, 1934-s 27-30 (Был цитата Ә.Юлдашбаевтың ’’Ахметзаки Валиди Тоган” тигән мәҡәләһендә килтерелгән өлөшөнән урыҫсанан башҡортсаға тәржемә итеп алынды — коллектив авторов ’’Судьба и наследие башкирских уче- ных-эмигрантов”. Уфа, 1995, 61-64-се биттәр).
Башҡорт һәм татарҙарҙың Төркөстандың азатлығы өсөн көрәштә әле актив ҡатнашыуҙарын билдәләп, Ә.Вәлиди шундай һығымта яһай: ’’Ҡаҙансылар менән, бигерәк тә Ильяс Алкин һәм уның фекерҙәштәре менән, берлектә төҙөлгән төрки халыҡтарының үҙ-ара мөнәсәбәте хаҡындағы беҙҙең уртаҡ ҡарашты ҡыҫҡаса йомғаҡлап, шулай әйтеп булыр ине: Урта төрки халыҡтарының (йәғни башҡорт һәм татарҙарҙың — Ғ.Х.) дөйөм сәйәси ойошоуҙары федерация нигеҙендә булыуы мөмкин, сөнки был халыҡтарҙың сәйәси һәм мәҙәни киләсәге немец ерҙәренең берләшеүенә оҡшашлы берләшеүгә ҡороласаҡ” (Үрҙәге китап, 65-се бит).
Йәғни Әхмәтзәки Вәлиди үҙенең был китабындағы сәйәси полемика өлөшөндә, уны Садри Маҡсуди менән Ғаяз Исхаҡи төрки милләттәрҙе бер-береһенән айырырға һәм ҡаршы ҡуйырға тырышҡан сәйәсмән тип боҙоп күрһәтеү- ҙәрен фашлап, үҙенең һәм федералистарҙың, һәр милләттең үҙаллылығына өлгәшеү менән бергә, ысын федерализм нигеҙендә берләшеүгә, федератив дәүләттәр төҙөүгә тырышлыҡтарын әйтеп бирә.
Был фекерҙе тарихсы Әмир Юлдашбаев тағы аныҡлабы- раҡ китә: ’’Зәки Вәлиди федерализм идеяһын яҡлағанда күпселек төрки халыҡтары тәшкил иткән Урта Азияның, Ҡаҙағстандың, Көнсығыш Башҡортостандың яҙмышын күҙ алдында тотто. Башта үҙенең башҡорт интеллигенцияһының, тиҙҙән халҡының да кумиры булып китеүен көтмәгәйне лә. Тарихсы булараҡ, ул халыҡ төпкөлөнән килгән тектоник ҡеүәтте бик тиҙ тойоп алды һәм империалистик Рәсәйҙә тарихи тенденцияны тәрән сағылдырыусы идея хәрәкәтенең алдынғы сафына баҫты, Башҡортостанда һәм Урта Азияла был идея өсөн көрәшкә аҙағынаса тоғро ҡалды. Заманалар уның хаҡлығын һаман раҫлай бара. (Судьба и наследие башкирских ученых-эмигрантов, 60-сы бит).
Бөйөк лидерыбыҙға идея дошмандарының мәкерле сәйәсәттәрен дә асыҡ баһалай был тарихсы ғалимыбыҙ.

” Садри Маҡсуди һәм башҡа татар әһелдәренең эмиграцияла, бигерәк тә Төркиәлә, татар гегемонизмын XX быуат башында башҡорттарға һәм Рәсәйҙәге башҡа төрки халыҡтарға ҡарата төрки халыҡтары берлеге идеяһы итеп күрһәтергә маташыуҙары алдатҡыс бер бөркәнсек ине. Уны Төркиәлә һәм Татарстанда хәҙерге тарихи хеҙмәттәрҙә лә ҡулланыуҙы күрергә мөмкин”. Тимәк, гегемонизм идеялары хәҙерге көндә лә бөтөп етмәгән, уны төрлө бөркәнсек менән үткәреүселәре һаман бар, тигән һүҙ.
Тарих үҙе генә түгел, уның идеяларының юлдары ла бормалы һәм һырмалы.
’’Бөгөнгө Төркөстан һәм яҡын тарихы”
Әхмәтзәки Вәлидиҙең 1923—1932 йылдарҙағы ғилми эшмәкәрлегендә төп урынды тотҡан фундаменталь хеҙмәте — ’’Бөгөнгө Төркөстан һәм яҡын тарихы” китабы. Был китапты яҙыуға ул, алда күргәнебеҙсә, 1913—1914 йылдарҙа Фирғәнә әлкәһенә һәм Бохара ханлығына яһаған ғилми экспедицияларҙы, 1917—1922 йылдарҙа Төркөстанда азатлыҡ өсөн көрәш уртаһында ҡайнап, оҙон юлдар үтеп килде. Былар уға төркөстанлыларҙың тормошон, рухи донъяһын тәрәнтен белергә, Төркөстан тарихы һәм бөгөнгөһө буйынса материалдар туплай йөрөргә мөмкинлектәр асты. Унан күбеһен үҙ күҙҙәрең менән күргәнгә, йөрәгеңдән үткәргәнгә ни етә.
Төркөстанда революция осоронда азатлыҡ көрәше лидерҙарының береһе булған Әхмәтзәки Вәлидигә Төркөстан Милли Берлеге исеменән был көрәштең тарихын яҙыу бурысы йөкмәтелә. ’’Зәки Вәлидигә Төркөстандағы милли көрәш тарихын яҙыу, уны баҫып сығарыу, сит ил телдәрендәге нәшриәттә был өлкәнең дәғүәләрен донъяла аңлатыу эштәрен йөкмәтергә”, — тип күрһәтелгән була ҡарарҙарында.
’’Урта Азия мәсьәләһе бер көн килеп бөтә донъя мәсьәләләренең береһенә әйләнер. Ул көн еткәс, беҙҙең бөгөнгө көрәшебеҙ нигеҙ ташын тәшкил итер, — ти үҙе хәтирәләрендә. — Мин был хәрәкәттең тарихын яҙасаҡмын. Ҡулымда мәғлүмәт күп”.
Әхмәтзәки Вәлиди 1922 йылдың аҙағында һәм 1923 йылдың башында, Төркмәнстанда сит илгә сығып китеүгә
206
әҙерлек эштәре менән шөғөлләнгән айҙарҙа, Төркөстан хаҡындағы ҡайһы бер мәғлүмәттәрен тәртипкә килтерә һәм яҙыу эшен башлап ҡуя. Йәғни ’’Бөгөнгө Төркөстан һәм яҡын тарихы” хеҙмәтенең яҙыла башлауын 1923 йылдың ғинуар, февраль айҙары менән билдәләй алабыҙ.
Ғөмүмән, 1923 йыл башы — Ә.Вәлиди өсөн ғилми эшкә яңынан ҡайтыу датаһы ла. Был эш 1917—1922 йылдарҙа сәйәси-дәүләт эшмәкәрлеге менән өҙөлөбөрәк торғайны.
Тарихи һәм тормош шарттарының үҙгәреше, ижтимағи һәм шәхси талап менән дә билдәләнә был фәнгә яңынан ҡайтыу ихтыяжы. ’’Ҡабулда 26—28 июлдә йыйылғанда билдәләнгән ҡарар буйынса, мин ғилми эшмәкәрлек менән шөғөлләнергә тейешмен, Бомбейҙан сыҡҡан көндә үк план төҙөй башланым, — ти Ә.Вәлиди. — Был план 43 йыл буйы бөгөнгө көнгә тиклем тормошҡа ашырылып килгәнлектән, уны хәтирәләремдә әйтеп үтергә булдым. Минең ғилми тикшеренеүҙәрем Урта һәм Яҡын Азия, Рәсәй мосолмандарының бөгөнгө һәм үткәнге, сәйәси һәм мәҙәни тормошо хаҡында буласаҡ”.
Тимәк, Ә.Вәлиди үҙенә 1923 йылдан яңынан фән эшенә тотонорға форсат һәм ихтыяж тыуғас, киләсәккә оҙайлы, бик киң ғилми эш планын да төҙөп ала. Уның төп йүнәлеше асыҡ: Урта һәм Яҡын Азия, Рәсәй мосолмандарының бөгөнгө һәм үткәнге сәйәси һәм мәҙәни тормошо. Тәүге ҙур бурысы — бөгөнгө Төркөстандың һәм уның яҡын тарихын яҙыу.
Әгәр ғилми эшмәкәрлегенең беренсе осоронда Ә.Вәлиди ’’Төрк һәм татар тарихы” китабы менән төрки тарихына боронғо замандарҙан алып Сынғыҙ хан яулап алыуҙа- рына тиклемге һәм Ҡазан ханлығы осорҙарына бер байҡау рәүешлерәк башлаған булһа, ’’Бөгөнгө Төркөстан һәм яҡын тарихы” хеҙмәтендә иһә тарихты яңы ҙур регионда XVI быуаттан алып үҙ заманынаса еткергәнсе киңәйтеп дауам итмәксе.
Берлинға килеп урынлашҡас, был китабын ныҡлап яҙыу эшенә ултыра. ”1924 йылда бөтә ваҡытымды сәйәси мәсьәләләр хаҡында һөйләшеп һәм ’’Бөгөнгө Төркөстан һәм уның яҡын тарихы” исемле әҫәремде яҙып үткәрҙем. 1925 йылда Берлинда ни бары биш ай булдым, әммә бик һөҙөмтәле бер дәүер кисерҙем”, — тип хәтерләй ул. Китаптың ”Баш һүҙе”ндә әйткәненсә, был ҙур әҫәре 1924—

йылдар эсендэ, һуңғы өлөштәре, ’’Аҙаҡҡы һүҙ”е 1929 йылда яҙыла.
’’Бөгөнгө Төркөстан һәм яҡын тарихы” башта бик киң итеп, өс киҫәктән уйланылған була: беренсе киҫәге — ’’Көнбайыш Төркөстан”, икенсеһе — ’’Көнсығыш Төркөстан”, өсөнсөһө — ’’Төньяҡ Төркөстан” йәки ’’Төркөстан- дан төньяҡтағы төркиҙәр”.
Беренсе киҫәк Каспий диңгеҙенән алып Алтай, Алатау, Тянь-Шань тауҙарынаса һуҙылған Көнбайыш Төркөстан- ды, икенсе киҫәк ошо тауҙарҙан көнсығыштағы, хәҙерге Ҡытай ерендәге Көнсығыш Төркөстанды, өсөнсө киҫәге төньяҡтағы Урал-Волга буйы төркиҙәрен үҙ эсенә алырға тейеш.
1924—1929 йылдар эсендә шундай киң уйланылған хеҙмәттең беренсе киҫәге тамамлана. Ә ҡалған ике киҫәге, артабан байтаҡ ҡына яҙылһа ла, тамамланмай, өлөш-өлөш кенә булып кала.
Авторҙың маҡсатына ошо бөйөк Төркөстандың яҡын тарихын яҡтыртыу, төрки халыҡтарының донъяла тотҡан урынын билдәләү инә. Ул ошо ғәйәт ҙур Төркөстан ил-ере- нең XVI быуаттан һуң нисек тарҡала һәм көсһөҙләнә башлаған яҡын тарихына һәм XIX—XX быуаттың тәүге яртыһындағы ижтимағи, сәйәси хәленә төп иғтибарын туплай.
Әхмәтзәки Вәлиди Төркөстан тарихына тотонған саҡта был хаҡта байтаҡ ҡына ғилми-тикшеренеү эштәре яҙылған, китаптар, мәҡәләләр баҫылып сыҡҡан, тарихи ҡулъяҙма әҫәрҙәр билдәле була. Уларҙы бик ентекләп өйрәнеп сыға, Төркөстан тарихының әле өлөшләтә генә тикше- релеүен күрә, үҙе архивтарҙа бығаса ҡул теймәгән мәғлүмәттәргә, яҙмаларға юлыға. Уның уй-ниәте — Төркөстандың бер бөтөн тулы тарихын яҙыу. Үҙе әйткәнсә, бөтөн Төрк иле — Төркөстан берлеге серияһы кеүек был хеҙмәтендә ҡасандыр бер бөйөк булған был илдең һуңғы быуаттарҙа ни өсөн бөлөүгә, сит дәүләттәр ҡул аҫтында иҙелеп йәшәргә дусар ителеүен асыҡлау.
Унан Төркөстан, төрки халыҡтары хаҡында сит милләт ғалимдары яҙған китаптарҙа һәм мәҡәләләрҙә был илдең һәм халыҡтарының тарихы бер яҡлы ғына яктыртылыуын һәм тенденциоз рәүештә боҙоп күрһәтелеүен дә асыҡ күрә Әхмәтзәки Вәлиди. В.Григорьев, Ф.Шварц, Денисон Россе, Масальск, Махашик, хатта ки В.В.Бартольд хеҙмәттәрендә һундарҙы, күктөрөктәрҙе арийҙарҙан һуң йәшәгән йә шу

ларҙың ҡалдыҡтары йәки төркиләшкән иранлылар, төрк- мәндәрҙе хәҙерге ватандарына VIII быуатта ғына килеп ерләшкәндәр рәүешендә сағылған хата ҡараштар менән һис килешә алмай. Шуға тарихи хәҡиҡәтте аяҡҡа баҫтырыу, тенденциоз йүнәлештәрҙе фаш итеү ҙә мөһим маҡсат төрки ғалимы өсөн.
’’Бөгөнгө Төркөстан һәм яҡын тарихы” китабының Көнбайыш Төркөстан хаҡындағы беренсе киҫәге биш бүлектән һәм ”Баш һүҙ” ’’Аҙаҡҡы һүҙ” бүлексәләренән ғибәрәт. ”Баш һүҙ”ҙә әҫәрҙең маҡсаты, төҙөлөшө, мәсьәләнең өйрәнелеү дәрәжәһе, ғилми һәм сәйәси бурыстары, тәнҡит ҡараштары әйтеп бирелгән.
Беренсе бүлектә Көнбайыш Төркөстандың (Bati Turkistan) географик торошо тасуирлана. Каспий (Хазар) диңгеҙенән, Көньяҡ Урал тауҙарынан Алтайғаса, Тянь- Шань, Памир тауҙарынаса йәйелеп ятҡан Көнбайыш Төркөстандың сиктәре, ғәйәт киң территорияһы, тауҙары, күлдәре, йылғалары, ҡом сәхрәләре, далалары, баҡсалыҡтары атап, баһалап күҙ алдына баҫтырыла. ’’Төркөстан”, ’’Төркиле” (’’Төрк иле”) атамаларына ла аңлатма биреп үтә автор.
’’Төркөстандың идараи бүленеше һәм анализы” исемле икенсе бүлегендә идараи (административ) бүленеш һәм Төркөстан халҡы, төрки төркөмдәре, атап әйткәндә, ҡаҙаҡтар, үзбәктәр, ҡырғыҙҙар, төркмәндәр, ҡарағалпаҡтар, тажиктар, ҡала тәрктәре, СССР дәүерендәге йөмһүриәттәре, ерле йәһүдтәр, урыҫтар тураһында мәғлүмәттәргә бай байҡау яһала, һәр милләт буйынса һандар килтерелә.
Был бүлектә беҙҙең иғтибарҙы Ә.Вәлидиҙең төрки халыҡ төркөмдәрен нисек бүлгәнлеге һәм уның ҡыпсаҡ төркөмөнә ҡарата күҙәтеүҙәре нығыраҡ тарта. Төркөстан төркиҙәрен ул этнологик һәм тарихи йәһәттән өс төркөмгә бүлә: ҡыпсаҡ төркөмө (ҡаҙаҡтар, ырыулы үзбәктәр, ман- ғыт-нуғайҙар, башҡорттар һәм татарҙар); төрк-чигел төркөмө. Ҡыпсаҡ төркөмөнән ҡаҙаҡ, үзбәк, нуғай һәм башҡорттар өсөн уртаҡ ҡыпсаҡ, ҡаңлы, ҡырғыҙ, ҡатай (ҡытай), найман, мең, кирәй (кирәйәт), арғын, табын, барын (баһрин), маңғыт, яғалбайлы, алсын, салжығут (һалйы- ғут), ялайыр, ҡуңрат ырыуҙарын атай. Башҡорттарҙың бик борондан аҫыл нигеҙҙәрен тәшкил иткән бөрйән, юрматы, ғәйнә ырыуҙарын билдәләй. Башҡорттарҙа кыпсак-каңлы төркөмсәһенең Көнбайыш Башҡортостанда һаман күпселек

тәшкил итеүен күрһәтә: ҡыпсаҡ 13 олоҫ (тармаҡ), ҡаңлы (үҫәргән) 12 олоҫ, ҡыпсаҡтарға бәрәбәр һаналған ҡатай 5 олоҫ. Ә.Вәлиди ’’олоҫ” һүҙенең сығышын болғар телендәге ’’волос” (vulus)тан килә тип иҫәпләй. Тимәк, этимологияһы менән ’’волос” (волость) төрки һүҙ.
Ә.Вәлиди ҡыпсаҡ төркөмө төркиҙәрен — ҡаҙаҡтарҙы, башҡорттарҙы, нуғайҙарҙы, үзбәктәрҙе һәм татарҙарҙы, айырыуса 12 олоҫтан торған ҡыпсаҡ ырыуы башҡорттарын, Дешти Ҡыпсаҡ дәүләтенең төп халҡы тип һанай. Был ырыу төркөмөндәге уртаҡ яҡтарҙы ул ҡаҙаҡ, нуғай, башҡорт халыҡ ижадында Иҙеүкәй, Туҡтамыш, Сура батыр, Ҡобланды, Ерәнсә сәсән хаҡында һаҡланған дастандар миҫалында ла нигеҙләй. Нуғай дастандарын Харезм ҡарағалпаҡтары һәм ҡаҙаҡтар ҙа һүҙмә-һүҙ тиерлек һөйләйҙәр. Башҡорт һәм күсмә үзбәктәрҙең көйҙәрен бөгөнгө ҡырым һәм Констанца нуғайҙары йырлайҙар, ти ул.
Өсөнсө ҙур бүлек Төркөстан тарихы хаҡында. Бында
быуатҡа тиклемге тарихҡа күҙәтеү үткәрелә. Төркөстандың борондан йәшәгән төп халҡы мәсьәләһе күтәрелә, арийҙарҙың яулап алыуҙары хаҡында һүҙ бара. Турайлылар һәм бүтән мәҙәниәттәрҙең Төркөстанға бәйләнеше, күк-төрктәр һәм ислам, ҡараханлылар, монгол яуҙары, Тимербәк заманы хаҡында бәйән ителә. Шул замандарҙағы иҡтисади хәлдәргә ҙур ғына урын бирелә, Төркөстандың иҡтисади яҡтан көсһөҙләнә, хатта кризис кисерә башлауы сәбәптәре тикшерелә.
Әйткәнебеҙсә, XVI быуаттың бир яғындағы Төркөстан тарихы тулыраҡ яҡтыртыла. XVI быуаттағы сәйәси хәл, был замандағы халыҡтар, Европа илдәре оккупацияһы, Харезм үзбәктәре һәм ҡалалары, Ҡаҙағстандағы хәлдәр, ҡаҙаҡ солтандары, Шайбаниҙар династияһы тураһында шаҡтай тулы мәғлүмәттәр бирелә.
Төркөстанда XVII-XVIII быуаттарҙа тарихи, социаль ваҡиғалар ҡатмарлашып китә. Көнсығыштан Ҡаҙағстанға, Урта Азия ерҙәренә ҡалмыҡтар ябырыла, төньяҡтан Рәсәй баҫымы көсәйә, ханлыҡтар тарҡала башлай, яуҙар йышая. Көньяҡтан Надир шаһ Төркмәнстан ерҙәренә баҫып инә. Шулай Төркөстан үҙ мөстәҡиллеген тамам юғалтыу алдына ҡуйыла. XIX быуаттың тәүге яртыһында Төркөстанға, бер яҡтан, Рәсәй империяһының, икенсе яҡтан, Англия империяһының хакимлығы өсөн үҙ-ара көрәш ҡыҙа. Ә.Вәлиди Төркөстан тарихының ошо осорҙағы ауыр һәм катмар-

лы сәйәси, иҡтисади, социаль, мәҙәни хәл-ваҡиғаларын билдәле бер эҙлелектә бәйән итергә, быларҙың төрлө сәбәптәрен, ҡотолғоһоҙ яҡтарын, шуларҙан сығыу юлдарын асыҡларға тырыша, шул замандарҙың сетерекле мәсьәләләренә инеп китә.
’’Колонияға әүерелгән Төркөстанда сәйәси хәйәт” тип исемләнгән дүртенсе бүлектә иһә тарихсы ғалим XVI—
быуаттарҙан алып XX быуатҡа тиклем Рәсәй империяһының колониаль сәйәсәтенең нисек барышын, быға ҡаршы башҡорттарҙың, ҡаҙаҡтарҙың, үзбәктәрҙең һәм Төркөстандың башҡа халыҡтарының нисек көрәшеүҙәрен, ихтилалдарҙы, төрлө яу һәм дауҙарҙы ентекләп тасуирлай. Бында азатлыҡ хәрәкәтенең дәүләт, милләт, шәхес ирке менән туранан-тура бәйләнешле мөһим хәл-ваҡиғалары, шуға ҡараған мәсьәләләре үҙәкләшә. Ә инДе Рәсәйҙә 1917 йылғы революциянан һуңғы тарихи барышты, милли-азатлыҡ хәрәкәтен, шуларҙың Башҡортостанда, Төркөстанда барғандарының уртаһында үҙе лә ҡатнашҡандарын тарих, социаль-иҡтисади, ижтимағи фәндәр талап иткән кимәлдә эҙмә-эҙле һәм тәрәнтен тикшерә һәм тарихи хәҡиҡәтте, хәл-ваҡиғаларҙы, төрлө ситуацияларҙы тулы һәм асыҡ итеп күҙ алдына баҫтырырға ынтыла.
”һуң һүҙ” (’’Sonsoz”) исемле йомғаҡлау бүлегендә автор Рәсәй һәм совет империяһының колониаль сәйәсәтенең маҡсаты һәм айышы, Төркөстандың дәүләттәр һәм халыҡ- ара хәлдәре, Төркөстандың киләсәге тураһында ғалим һәм сәйәсмән булараҡ киң фекер алып бара, үҙенең нигеҙле фараздарын, киләсәктә ни булырҙарын дөйөм сәйәси барыштан сығып алдан әйтә. Бында ул үҙе яҡлаған тарихи һәм мәҙәни теоретик һәм практик мәсьәләләрҙе лә тезис рәүешендә яңынан алға ҡуя.
615 битлек ҡалын китаптың аҙаҡҡы битендә, ”һуң һүҙ” һуңында ’’Вена, Һерналсер-Гюртел, 11, Тур 10, 10 октябрь, 1929” тип ҡуйылған. Тимәк, былар китаптың ҡасан һәм ҡайҙа яҙылып бөтөү урынын һәм датаһын күрһәтеп торалар.
’’Бөгөнгө Төркөстан һәм яҡын тарихы” тигән бындай ҙур һәм фундаменталь хеҙмәткә тулы һәм ғилми анализ биреү, уны ентекләп өйрәнеү — тарихсылар эше. Уны та- рихи-биографик китапта ҡыҫҡаса булһа ла характерлап китеү ҙә еңел түгел. Шуның өсөн беҙ был хеҙмәттең Әх

мәтзәки Вәлиди Туғандың ғилми мираҫында ниндәй урын биләүен һәм уның дөйөм әһәмиәтен билдәләп кенә китәбеҙ.
Беренсенән, ’’Бөгөнгө Төркөстан һәм якын тарихы” китабы — Ә.Вәлиди Туғандың төп фәнни эшмәкәрлеге йүнәлешенең һәм ижтимағи-сәйәси эшмәкәрлегенең үҙенсә бер ғилми йомғаҡ һөҙөмтәһе ул.
Икенсенән, был китаптың беренсе киҫәгендә төрки халыҡтары тарихының бер ҙур өлөшө Төркөстан ерлегендә XV1 быуаттан бире тулы өйрәнелә, үҙәк тарихи, иҡтисади, социаль, мәҙәни мәсьәләләр эҙлекле яҡтыртыла, ғилми-та- рихи ҡанундары төпсөлә.
Өсөнсөнән, был хеҙмәт ғалимға алдағы ғилми тикшеренеүҙәре өсөн яңы юлдар асыша, әле өйрәнелмәгән йә аҙ өйрәнелгән мәсьәләләргә, темаларға диҡҡәтен туплауға йүнәлтә, ниндәйҙер проблемаларҙы төплөрәк өйрәнеүҙе, яңы теоретик, методологик бурыстар ҡуйыуҙы, яңы ысулдар ҡулланыуҙы һорай.
Көнбайыш Европаға уҡырға һәм уҡытырға китеү сәбәпле утыҙынсы йылдар башында был хеҙмәтте нәшриәткә әҙерләү эше өҙөлөп ҡала. Ул ’’Бөгөнгө Төркөстан һәм яҡын үткәне” (“Bugunku Turkistan ve jakin tarihi”) исемендә 1940 йылда ғына Мысырҙа Ҡаһирә ҡалаһында ғәрәп шрифында донъя күрә.
Унан Төркөстанда 1929—1940 йылдар эсендә булып үткән тарихи, сәйәси ваҡиғалар хаҡында ”1929—1940 йылдар араһында Төркөстандағы хәлдәр” (1940) тигән кескәй китабын баҫтыра. Ошондағы мәғлүмәттәрҙе өҫтәп, 1947 йылда Истанбулда ’’Бөгөнгө Төркиле (Төркөстан) һәм яҡын тарихы” (’’Bugunki Turkili (Turkistan) ve jakin tarihi”) исемендә был хеҙмәттең Көнбайыш һәм Төньяҡ Төркөстанға арналған беренсе киҫәген тулыландырып баҫтырып сығара. Китапҡа ике карта һәм бер ҡушымта ҡушып бирелә. Был хеҙмәт 1981 йылда Истанбулда икенсе баҫма (әгәр Ҡаһирә баҫмаһын да иҫәпләгәндә өсөнсө баҫма) булып нәшер ителә.
Әле Төркиәлә саҡта уҡ күренекле йәмәғәт эшмәкәре Йософ Аҡсура, был хеҙмәттең ҡулъяҙмаһы менән өлөшләтә танышып, ”был әҫәр етди хазиналыр” тип баһа биргәйне. Германияла был әҫәрҙең шулай уҡ ҡулъяҙмаһын немец ғалимдары профессор Эберхарт һәм доктор Анһаггер уҡып сығып, уны немец теленә тәржемә итәләр. Инглиз ғалимы В.Аллен, немецсанан инглизсәгә тәржемә иттереп, уны

нәшриәткә әҙерләй. Ләкин Германияла, ғөмүмән, Көнбайыш Европала һуғыш ялҡыны ҡабырға тороу арҡаһында булһа кәрәк, тәржемәләр баҫылып сыҡмай ҡала. Инглизсә- гә тәржемәнең ҡулъяҙмаһы хәҙер Гарвард университеты китапханаһында һаҡлана икән. ’’һиндостанда инглиз вә- килдәренән береһе сэр Олаф Кэроу хеҙмәтемдең инглизсә вариантының ҡыҫҡаса йөкмәткеһен ” Совет империяһы һәм Урта Азия тәрктәре” исемле әҫәрендә нәшер итте, — тип яҙа Ә.Вәлиди ’’Хәтирәләр” китабында. — Сэр Олафтың был әҫәре аша 1924-1925 йылдарҙа Берлинда яҙған хеҙмәтем һәм уның үҙәгендәге Төркөстан азатлығы өсөн көрәш фекере донъяға мәғлүм булды. 1958 йылда Лаһорҙа Пакистан йөмһүриәте президенты Мирза Искәндәр Али менән, 1964 йылда Деһлиҙа, һиндостан етәксеһе Джава- харлал Неру менән күрешкәндә, улар көрәшебеҙ тураһында, шулай уҡ минең үҙем хаҡында сэр Олафтың әҫәрен уҡып белеүҙәрен, хеҙмәтемдең тулы тәржемәһен нәшер итергә кәрәклеген әйттеләр”.
’’Бөгөнгө Төркөстан һәм яҡын тарихы” әҫәре менән Австрия ғалимы профессор Г.Яшек, профессор Г.Янски, П.Виттек, инглиз ғалимы сэр Д.Росс танышып, уға юғары баһа бирәләр. Д.Росс, мәҫәлән, ’’Беҙҙең 1898 йылда ”Тһе heart if Asta” ла юлдашым Скрине тарафынан иғлан ителгән Урта Азияның һуңғы замандарына ҡарата яҙылған яҙмалар һеҙҙең сығанаҡтарға ғәйәт бай булған бик ҙур әҫәрегеҙ янында бер инеш һүҙ рәүешле генә булып ҡалалар. Беҙ һеҙҙән урыҫ сығанаҡтары хаҡында бай мәғлүмәттәр алыуға бик ҡәнәғәтбеҙ. Тикшергән Аюк уғлы Кәнәғәт кеүек ҡаһармандарығыҙ һәм милли восстание хаҡындағы һөйләгән дастандар минең өсөн яңы нәмәләрҙер”, — тип яҙа. Г.Янски был хеҙмәтте немец гәзитендә ’’Мәҙәниәт тарихы әлкәһендә ғәҙәттән тыш әһәмиәтле әҫәр”, — тип баһаланы.
’’Бөгөнгө Төркөстан һәм яҡын тарихы” һуңғы йылдарҙа Ташкентта үзбәк теленә тәржемәлә айырым китап булып баҫылды.
Төркөстан серияһынан Көнбайыш һәм Төньяҡ Төркөстан буйынса Ә.Вәлиди, алда исемләнгән китаптарынан тыш, йәнә 1930 йылда Будапештта немецса ’’Рәсәй мосолмандарының хәҙерге хәле” (’’Die qeqenwfrtiqe Lfqe des Mohammedants Russland”); 1934 йылда Истанбулда төрөксә ”Ҡом аҫтындағы ун ете ҡала һәм Садри Маҡсуди

бей” (”On yedi kumalti sehri ve Sadri Maksudi”), 1943 йылда Истанбулда ’’Төркиле карталары һәм уларға аңлатмалар” (” Turkili haritast ve ona ait izahlas”) исемле китаптарын баҫтырҙы. Быларға тағы 1943 йылда сыккан ’’Төрк иле”, 1960 йыл баҫылған ”Төрк-Төркөстан” тигән ҡыҫҡаса йомғаҡлау характерындағы китаптары өҫтәлде.
Әхмәтзәки Вәлиди Туған ’’Бөгөнгө Төркөстан һәм яҡын тарихы” китабының беренсе киҫәге буйынса хәҙерге заман ваҡиғалары хаҡында ғүмеренең аҙағынаса шөғөлләнеүен дауам итә. ’’Хәтирәләр” китабында 1969 йылдың 20 июлендә яҙған ’’һуңғы һүҙ’’ендә ул был хаҡта түбәндәгеләрҙе әйтә: ’’Ғәмәлдә иһә мин был өлкәнең (йәғни Көнбайыш Төркөстандың — Ғ.Х.) 1925 йылдан һуңғы тормошон да бик тулы һәм ентекле рәүештә өйрәнеп барҙым ”.
Советтар Союзы, ысынлап та, бөйөк бер инҡилап әлкәһе. Тормош унда диктатураға һәм пропаганда системаһына буйһондоролоу арҡаһында ғәрип форма алыуға ҡарамаҫтан, ҙур схемаларға, ҡәтғи пландарға нигеҙләнгән һәм байтаҡ йүнәлештә баш әйләндергес тиҙлектә алға бара.
Ләкин Ә.Вәлиди Туған Төркөстандың Советтар Союзы составындағы ошондай уңыштары, Совет осороноң 40—60- сы йылдары тураһында яҙырға өлгөрмәй. Был йылдарҙа ул төрки халыҡтарының, тәғәйене тарих ғилеменең методоло- гияһына һәм философияһына бәйле мөһимерәк проблемалар менән мәшғүл була.
Төркөстан серияһында баҫылып сығасаҡ әҫәрҙәрен дә иғлан итә ул:
”Был серияла баҫылып сығасаҡ:
Бөгөнгө Төркиле (Төркөстан) һәм яҡын тарихы. Икенсе киҫәк Көнсығыш Төркөстан;
Төрк иленә бәйле библиография мәғлүмәте;
Башҡорттарҙың тарихы;
Тимур һәм тимурҙар дәүеренә бәйле миниатюралар һәм уларға аңлатмалар;
Рәсемле Төрк иле (Төркөстан), 600-ләп рәсем, 355 клише.” (’’Бөгөнгө Төркөстан һәм яҡын тарихы”, Истанбул, 1981, 616-сы бит).
’’Бөгөнгө Төркөстан һәм яҡын тарихы” хеҙмәтенең Көнсығыш Төркөстан хаҡындағы икенсе киҫәге буйынса бик күп мәғлүмәттәр тупланған, өлөшләтә яҙа башланған булһа ла, ҡыҙғанысҡа ҡаршы, был киҫәге яҙылмай ҡала.

Әлеге сериянан ’’Башҡорттарҙың тарихы” яҙылып бөтә, әммә ҡулъяҙма көйө һаҡлана (Был турала алда һүҙ булыр).
Төрк иленә бәйле библиографик мәғлүмәттәр тейешле системаға һалынып бөтмәй.
Тимур һәм тимурҙар дәүеренә бәйле миниатюралар һәм уларға аңлатмалар шулай уҡ төҙөлөп етмәй ҡала.
Рәсемле Төрк иле альбомы төҙөлгән. Ләкин рәсемдәргә тулы аңлатмалар бирелмәгән.
Башланған бындай ҙур эштәрҙе еренә еткереп башҡарып ҡуйыу йәки дауам итеү — Ә.Вәлиди Туғандың шәкерттәренең һәм яңы быуын тарихсыларҙың бурысылыр. ’’Бөгөнгө Төркөстан һәм яҡын тарихы” хеҙмәтенең беренсе киҫәге менән Ә.Вәлиди Туған үҙ өҫтөнә йөкләмә итеп алған бурысын тулыһынса үтәп сыға, тип ауыҙ тултырып әйтергә мөмкин. Ул Төркөстандың яҡын тарихын һәм революциянан һуң азатлыҡ өсөн көрәш тарихын яҙыу ғилми һәм тәрбиәүи йәһәттән оло һабаҡ булырлыҡ хеҙмәт тә, шул көрәштең бер үрнәге лә ине. Ҡорал тотоп та яҡланған, ҡәләм алып та яҙылған изге эш. Әмир Юлдашбаев әйткәнсә, был әҫәр — ябай тарихсы тарафынан ғына түгел, шул хәрәкәттең идеологы һәм етәксеһе тарихсы-ҡатнашсы тарафынан яҙылған берәгәй ваҡиға ул. Бөтә арҡадаштары тиерлек үҙ илендә эҙәрлекләнеп, атылып һәләк булып бөткәндә, Ә.Вәлидигә, эмиграцияла бындай яҙмыштан ҡотолоп ҡалып, Рәсәйҙәге төрки халыҡтарҙың XX быуат башындағы иң фажиғәле тарихи осорҙарын яҙыу бурысы төштө.

Был эште ул аҙағыраҡ, ’’Хәтирәләр” китабын яҙып, икеләтә арттырып үтәп ҡуйҙы. Хәтирәләрҙең ’’Төркөстандың һәм башҡа көнсығыш тәрктәренең милли булмыш һәм мәҙәниәт өсөн көрәше” тип аталыуы ла шуны ҡеүәтләй.
’’Бөгөнгө Төркөстан һәм яҡын тарихы” хеҙмәте башҡорт ғалимдары өсөн өҫтәүенә унда башҡорт халҡының тарихы һәм мәҙәниәте буйынса күҙәтеүҙәр үрелеп китеүе, Төркөстан халыҡтарының тарихы менән контекста өйрәне- леүе, бик бай мәғлүмәттәр тупланыуы менән дә әһәмиәтле.
’’Хәтирәләр” китабына 1969 йылдың 20 июлендә яҙған ’’һуңғы һүҙ’’ендә ул был хаҡта түбәндәгеләрҙе әйтә: ’’Советтар Союзында бөгөн ысынбарлыҡҡа әүерелгән байтаҡ ваҡиғалар ярты быуат әүәл, йәғни беҙ Төркөстанда булған саҡта, хәтер-хыялыбыҙға ла инеп сыҡмай ине. Бо-

харала 1939 һәм 1959 йылдарҙа ике тапкыр булған инглиз Фицрой Маклин кеүек Европа кешеләре лә билдәләп үтте. Быуаттар буйына йәшәп килгән Бохара һәм Хиуа (Харәзм), 1920 йылда советлаштырылғандан һуң, үҙҙәренең боронғо мәҙәниәт ҡалдыҡтары урынына совет культураһын тиҙ генә ҡабул итте. Бохарала 1959 йылда тәбиғи газ табылғас, күккә ашҡан биналарҙан торған яңы мәхәлләләр барлыҡҡа килде, боронғо һәм бик боронғо замандарҙың мәҙәниәтен һаҡлап килгән бөйөк ҡомартҡылар юҡ ителеп, автомобиль юлдары һалынды. Бында 1963 йылға тиклем 3,3 миллиард кубометр газ сығарылған. Рәсәйҙең Европа өлөшөнән бик күп кешеләр күсеп килеп, сығарылған газды Рәсәйҙең индустрия үҙәктәренә ҡыуыу өсөн 3500 километр оҙонлоғонда торба һалынған. Был әҫәрҙә бәләкәй бер ҡасаба рәүешендә телгә алынған, ләкин Эргунекун дастандарына бәйле булған Нукус хәҙер Мәскәү менән Һиндостан һәм Пакистан араһындағы һауа юлдарының иң мөһим бәйләнеш нөктәһенә әүерелгән. Ҡаҙағстан- дағы боронғо уғыҙҙарҙың йәйләүе, ә беҙҙең заманда күмер һәм баҡыр сығарыу урыны тип танылған Арҡала бөгөн Советтарҙың Байконур исемле мөһим космос станцияһы урынлашҡан. 1932—1933 йылдарҙа Ҡаҙағстанда аслыҡтан 3 миллион кеше үлде. 20 йылдан һуң (1953) был әлкәнән ’’баҡыр тупраҡтары” ’’сиҙәм ерҙәр” тип аталған 20 миллион гектар ер бүлеп алынды, унда рус күскенселәре ерләштерелде, һәм тартып алынған ’’баҡыр тупраҡтары” ның майҙаны 1963 йылда 27 миллион гектарға етте. һөҙөмтәлә ҡаҙаҡ төрөктәре үҙ илендә хЯлыҡтың 25 процентын ғына тәшкил итә. Беҙ мәмләкәттә саҡта Башҡортостанда нефть сығарылмай ине, хәҙер иһә Баҡыға сағыштырғанда дүрт тапҡыр күберәк нефть табыла, 1963 йылда Башкортостандың Туймазы ятҡылығында 105 миллион тонна нефть сығарылған. Мамыҡ, тимер, һыу энергияһы етештереү хаҡындағы Совет статистикаһы мәғлүмәттәре был әлкәләр буйынса һәр саҡ рус күскенселәренең күбәйеүе, урындағы халыҡтың процентлата өлөшөнөң кәмеүе, рус теленең таралыуы хаҡындағы мәғлүмәттәр менән бергә бирелә”.
АВСТРИЯЛА. ГЕРМАНИЯЛА
Ауыр яҙмыш юлдары Әхмәтзәки Вәлидиҙе 1932 йылда яңынан Көнбайыш Европаға әйләндереп килтерә. Ул, Вена университетында өс йыл буйы лекциялар тыңлап, имтихандар тапшырып, университет дипломын алырға тейеш була. Ҡазан университетын тамамларға тигән хыялы бына ҡасан һәм ҡайҙа ғына зарураттан ғәмәлгә аша. Әммә уның ҡарауы хәҙер уға донъя халыҡтары тарихынан, иҡтисадтан, ғәрәп һәм иран филологияһынан, немец теле һәм латиндан исемдәре бар донъяға билдәле А.Допш, В.Копперс, Зейф, Гейдер кеүек профессорҙарҙың лекцияларын тыңлау һәм улар менән киң аралашыу бәхете тейә. Талип эскәмйәһенән тыш, ул университетта бер үк ваҡытта аспирантура программаһын да үтәй, докторлыҡ диссертацияһын яҙыу менән шөғөлләнә. 1935 йылдың 7 июнендә инде Әхмәтзәки Вәлиди Туған, ”Ибн Фадландың юлъяҙмалары” тигән темаға немецса яҙылған диссертацияһын яҡлап, университетты философия докторы дәрәжәһе менән тамамлап сыға.
Был университет тарихында һирәк булыр хәл. Аҙаҡ Ә.Вәлидиҙең иң яҡын дуҫы булып киткән Австрия ғалимы Герберт Янски яҙғанса, бүтәндәр аспирантура үтмәйенсә, докторлыҡ диссертацияһы яҙмайынса ла хеҙмәтенә, стажына күрә арҙаҡлы доктор исемен еңел ала торған заманда, Ә.Вәлиди, ҙур тырышлыҡ һалып, бик ҡыҫка мөҙҙәт эсендә рәсми докторлыҡ исемен яулап ала. Был үҙе фәнни ҡаһарманлыҡҡа тиң.
Ә шул диссертация яҡлаған көндөң кисендә Вена университеты профессураһы, ҡаланың билдәле мәҙәниәт эшмәкәрҙәре алдында ислам шәрҡе менән Европаның ғилми хеҙмәттәшлеге мәсьәләләре буйынса үҙе доклад яһай. Гүйә уҡытыусылары менән уҡыусыһының урындары алмашына.
Ҡулына диплом алыу менән, профессор Пауль Каале уны Германияға Бонн университетына уҡытырға саҡыра. Бында Әхмәтзәки Вәлиди Туған ислам һәм Урта Азия тарихы буйынса лекциялар уҡый башлай. Әйткәндәй, доктор Әхмәтзәки Вәлиди Туған тигән дәрәжә һәм псевдонимы Германияла бер осорҙа уҡ берегә. Ул Туған тигән псевдонимын ҡаһарман ата-бабаһы Иштуған исеменән ала. Иштуған бабаһы XVIII быуаттың тәүге яртыһындағы башҡорт восстаниеларының береһендә Кәмәлек буйындағы бер яуҙа шәһит булған. Белеүебеҙсә, сәйәхәттәренең береһендә уның ҡәберен эҙләп, Кәмәлек буйҙарына ла барып әйләнә.

Бонн университетында Вәлиди Туған 1938 йылдың көҙонәсә уҡыта. Уға шул йылдың 19 сентябрендә профессор исеме бирелә. Был уңай менән немец ғилми йәмәғәтселеге Вәлиди Туғанды ғалим булараҡ рәсми рәүештә шулай юғары баһалай: ’’Көнсығыш илдәрен өйрәнеү буйынса немец йәмғиәте Вәлиди Туғанды хәҙерге иң алдынғы төрөк тарихсыһы булараҡ ҡотлай. Уны үҙендә шәреҡ ғилемлеге менән ғәреп тәнҡитле ысулын оҫта берләштергән иң һирәк осрар тикшеренеүселәрҙең береһе тип һанай. Уның көнсығыш тарихи сығанаҡтарҙы сикһеҙ күп белеүенә, ундай материал менән уңышлы эш итеүенә хайран ҡалырлыҡ. Урта быуаттағы Алғы Азияның иҡтисади тарихы өлкәһендәге тикшеренеүҙәренең һөҙөмтәһе — үҙе юл күрһәткесе. Ул бер үҙе бығаса билдәһеҙ күпме төп сығанаҡтарҙы донъяға сығарҙы. Европа менән көнсығыш фәндәре араһындағы ысын аралашсы кеүек, ул төрки тарихсыларын күтәреүгә бөтә көсөн бирә” (Г.Янски. Әхмәтзәки Вәлиди Туған).
Бонндан һуң Геттинген университетына уҡытырға күсә. Университеттағы лекцияларының һәм семинар эштәренең тематик һәм проблематик даирәһе һаман киңәйә бара. Тарих менән ҡатар көнсығыш филологияһынан да дәрестәр бирә, ғәрәп, фарсы, төрөк телдәрен уҡыта.
Германияла йәшәгән осоро - Вәлиди Туғандың фән әлкәһендә лә емешле ижад йылдары. Ул Бируниҙың фәнни мираҫы буйынса ҙур тикшеренеү эштәре үткәрә. Төркөстандың тарихы һәм хәҙергеһе хаҡында ғәйәт ҙур хеҙмәтен тулыландыра килә. ”Ибн Фадлан юлъяҙмалары” эшен нәшриәткә әҙерләй. Ул 1939 йылда Лейпциг ҡалаһында баҫылып сыға. Был китап, уға яҙылған бик киң һәм тәфсилле аңлатмалар Вәлиди Туғандың исемен бөтә донъяға танытыр ғалим юғарылығына күтәрә. Күренекле немец шәреҡсеһе Б.Шпулер был китапты ’’кесе төрки тарихи энциклопедияһы” тип атай. ”Ул шундай берҙән-бер хеҙмәт, уны Туғандан башҡа бер кем дә ошондай ентеклелек менән яҙа алмаҫ ине”, — ти.
Был осорҙа Ә.Вәлиди Туған Көнбайыш Европа матбуғатында бик актив яҙыша. Ул Венала, Берлинда, Боннда, Лейпцигта, Парижда, Лондонда сыҡҡан фәнни журналдарҙа байтаҡ мөһим мәҡәләләрен баҫтыра. Шулар араһынан бер нисәһен атап китәйек: ’’Ислам һәм география ғилеме”, ”Р.Густав. Фарсы мистигы Й.Руми”, ”Әл-Биру- ни төнъяҡ халыҡтары тураһында”, ’’Мосолман Көнсығы

шы менән Европаның ғилми хеҙмәттәшлеге тураһында”, ’’Боронғо харезмлыларҙың теле һәм мәҙәниәте тураһында”, ’’Хәйдәр Мирҙа Дуглаттың төрки әҫәрҙәре”, ’’Урта быуатта Үҙәк Азияла халыҡтың тығыҙлығы хаҡында”, ’’Мөбәрәк шаһ Ғүри тураһында” һ.б.
Германияла Ә.Вәлиди Туған немецтарҙың тарихына һәм мәҙәниәтенә ҡараған маҡсус бер нисә тикшеренеү эштәрен яҙа һәм баҫтырып сығара: ’’IX-XI быуаттарҙағы ғәрәп сығанаҡтарында герман ҡылыстары тураһында”, ’’Гетеның шәреҡте кабуллауы”, ”Гете һәм Шәреҡ” һ.б.
Вәлиди Туған Көнбайыш Европаның шәрҡиәтсе ғалимдары менән тығыҙ ғилми бәйләнеш һәм хеҙмәттәшлек урынлаштырыуға ҙур әһәмиәт бирә. Профессорҙарҙан
А.Допш, В.Копперс, Гейдер, Г.Григори, И.Маркварт, Д.Крамик кеүек ғалимдар менән дуҫлығы, ә Пауль Каале һәм Герберт Янски менән ғилми хеҙмәттәшлеге был турала күп нәмә һөйләй. Вәлиди ял иткән айҙарында Швейцарияға ла барып ҡайта, таныштары саҡырыуы менән 1936- 1937 йылдарҙың йәйендә Финляндияға ҡунаҡҡа бара. Былар уның бәйләнеш географияһын киңәйтә.
Шул уҡ ваҡытта, Әхмәтзәки Вәлиди Туғандың фәнни эшмәкәрлеген юғары баһалаған немец, инглиз, француз, фин ғалим дуҫтары артыу менән бергә, уның уңыштарынан оторо көнләшкән һәм хаслашҡан дошмандары ла аҙаймай. Улары тағы мәкерлерәк хаслыҡ кылыуҙарын дауам итә. Әлеге татар эмигранттары аҫтыртын ялалары менән Ә.Вә- лидиҙе большевиктар агенты итеп күрһәтергә маташалар был юлы.
Гитлерсы фашизмдың Германияла ҡоторонған хәтәр йылдары: тикшеренеүҙәр, аңлатмалар яҙыуҙар, борсолоулы саҡтар китә. Әлдә намыҫлы немец ғалимдары күп, улар Ә.Вәлидигә яла яғыуға мөмкинлек бирмәйҙәр, нахаҡ бәләләрҙән аралап ҡалалар. Уны яҡлап юғары даирәләргә яҙған хатында Бонн университеты профессоры Пауль Каале былай ти: ’’Зәки Вәлиди хаҡында һүҙ сыҡһа, уның ғәҙәттә бик һирәк осрай торған һәләтле, ауыр тормош һикәлтәләре аша үткән кеше генә түгел, үҙе һайлаған фәндең мәшһүр вәкиле икәнлеге лә аңлашыла. Сәйәси тормошоноң үткән осорҙарынан алып дошмандары ла аҙ булманы, һуңғылары уны, Төркиәлә генә эҙәрлекләү етмәгән, бында ла уның шәхесенә зарар килтерергә тырыша. Әлеге хәлдең дә шуларҙың эше икәнлегенә шик юҡ.

Зэки Вәлиди әфәнденең ул йылдарҙағы сәйәси эшмәкәрлеге хаҡында иң аныҡ мәғлүмәттәрҙе уның ’’Рәсәйҙәге һәм сит илдәрҙәге сәйәси эшмәкәрлегем хаҡында” исемле аңлатмаһынан алырға мөмкин һәм мин уны ҡушымта рәүешендә килтерәм дә. Шулай уҡ, уның 1930 йылда Буда- пештта донъя күргән ” Рәсәй мосолмандарының бөгөнгө хәле” исемле мәҡәләһен дә килтерәм. Бында телгә алынған фекерҙәрҙең барыһы ла иғтибарға лайыҡ”.
Профессор П.Каале, Төркиәләге һуңғы яманатлы Тарих конгресына ҡағылып, шуны әйтә: ”Тик профессор Зәки Вәлиди, Рәсәйҙән сыҡҡан ғәҙәттән тыш һәләтле, ҙур сәйәси тәжрибәгә эйә булған, үҙенең етдилеге, тырышлығы һәм характеры менән бындағы мөхиттән бер башы юғары торған бер төрөк кенә, ’’ҡоролоҡҡа (кибеүгә) дусар булған”, тигән тезисҡа ҡаршы позиция алыуға батырсылыҡ итте... Шул уҡ ваҡытта Вәлидиҙең үҙен ихтыярлы, ирҙәрсә тотоуы конгреста ултырыусыларҙа көслө тәьҫир ҡалдырҙы һәм уның, ”мин намыҫым ҡушҡанса эшләйәсәкмен”, тигән һүҙҙәре көслө алҡыштарға күмелде. Оҙаҡ та үтмәй, Зәки Вәлиди үҙе теләп университет вазифаһын ҡалдырҙы һәм илде ташлап китте (хәҙер ул Венала йәшәй). Венала Зәки Вәлиди, өс йыл уҡып, 1935 йылдың йәйендә ’’отлично” билдәһенә докторлыҡ диссертацияһы яҡланы”. (М.Исмәғилев. Әхмәтзәки Вәлиди Германияла. ’’Ватандаш”, 1998, №9, 140—141-се биттәр).
Немец профессоры үҙ хатында Ә.Вәлидиҙең Рәсәйҙә азатлыҡ өсөн көрәш тарихына, унитаристар менән федералистарҙың фекер айырмалыҡтарына ла туҡталып үтә. ”Ошо көрәш йылдарынан һуң 20 йыл уҙһа ла, татарҙар һәм Вәлиди араһында билдәле бер ҡапма-ҡаршылыҡ һаҡлана әле, — тип яҙа ул. — Татарҙар был көрәште төрлө лозунгылар менән һаман дауам итә. Шулай, Төркиәлә улар ’’Зәки Вәлиди һәм уның тарафдарҙары пантюркизм хәрәкәтенең дошмандары” тиһә, Германияла ’’Улар большевиктарҙың дуҫтары” тигән имеш-мимеш тарата. Был татарҙарҙың Анкаралағы лидеры Садри Маҡсуди булһа, Берлинда Ғаяз Исхаҡи тора”. Быларҙың шундай ялаларына ҡаршы хат авторы шундай хәҡиҡәтте лә иҫкә төшөрә: ”1937 йылдың 17 сентябрендә ’’Правда” һәм ’’Известия” ла сыҡҡан ике гәзит мәҡәләһендә большевиктарҙың Зәки Вәлидиҙе һәм уның дуҫтарын ни тиклем күрә алмауы күҙгә ташлана”.

Шуны ла айырып эйтэ П.Каале: ”1929 йылдан башлап Зәки Вәлиди сәйәсәттән тамам айырыла һәм үҙенең фәне менән генә йәшәй... Иғтибарығыҙҙы тағы шуға йүнәлтер инем: урыҫ ғалимы профессор Бартольд (Ленинград) үлгәндән һуң, Үҙәк Азия тарихы һәм географияһы буйынса профессор Зәки Вәлиди донъяла йәшәүсе беренсе авторитет булып тора”.
Бындай юғары баһаны икенсе бер ғалим, Лондонда Шәреҡте өйрәнеү институтының мәшһүр директоры сэр Денисон Росс та белдерә: ” Европала беҙҙең европаса белем алған өс мәшһүр шәреҡсебеҙ бар, — ти ул. — Уларҙың икәүһе — Боннда Зәки Вәлиди һәм Атийя, өсөнсөһө Каз- вини — Парижда”. "Бөтә донъяға танылған инглиз белгесенең был һүҙҙәре лә профессор Зәки Вәлидиҙең иҫ киткес ғалим һәм ғәҙәти булмаған кеше икәнлеген күрһәтә”, — ти П.Каале.
Шулай, 30-сы йылдарҙа инде Европала ла, хатта бөтә донъяла исеме киң билдәле ғалим Әхмәтзәки Вәлиди Туғанды сәйәси дошмандарының соҡсоноу һәм эҙәрләү- ҙәренән ҡурсалап ҡалалар.
Утыҙынсы йылдарҙа Ә.Вәлиди Туған, ысындан да, сәйәси эшмәкәрлеген башҡа арҡадаштарына тапшырып, үҙен ғилем эшенә генә бағышлаған ғалим ине. Быны ул үҙе лә 1935 йылды Германияла яҙған ’’Рәсәйҙәге һәм сит илдәге сәйәси эшмәкәрлегем хаҡында” тигән хеҙмәтендә асыҡ итеп әйтә. ’’Арта барған урыҫ-төрөк яҡынлашыуы шарттарында беҙҙең Төркиәләге сәйәси эшмәкәрлегебеҙ ҙә бик еңелдән булманы, — ти ул. — Шулай ҙа 1929 йылдың мартына ҡәҙәр мин унда ярайһы уҡ интенсив сәйәсәт менән шөғөлләнә инем. Ул саҡта Төркөстандың бойондороҡһоҙлоғо хаҡында ”Яңы Төркөстан” исемле антиболь- шевистик журнал да нәшер иткәйнем... Төрөктәр, сәйәси эшмәкәрлегемде туҡтатыуҙы талап итеп, мине күп тапҡыр иҫкәрттеләр. Тап ошо мәлдәрҙә беҙҙең эмигранттар даирәһе араһында яйлап-яйлап үтә ҡыҙғаныс хәл — деморализация башланды һәм артабан да сәйәси эшмәкәрлек алып барыу саманан тыш ауырлашты. Профессор булараҡ, мин үҙем дә йә фәнни эшмәкәрлектән, йә сәйәси эшмәкәрлектән баш тартырға тейеш инем... Шулай итеп, 1929 йылдан бирле һис бер сәйәси эшмәкәрлек менән шөғөлләнгәнем булманы”. ("Ватандаш”, 1998, №9, 148—149-сы биттәр).

Тимәк, тарихи шарттар үҙгәреү һәм сәйәсәт менән шөғөлләнергә шарттар һәм мөмкинлектәр бик сикләнеү сәбәпле, Ә.Вәлиди сәйәси эшмәкәрлеген ҡалдырып, үҙен тотошлай фән эшенә арнарға мәжбүр. Уның фән файҙаһына һайланышы заруратлы һәм отошлораҡ та булғандыр.
Тимәк, утыҙынсы йылдар башынан Ә.Вәлидиҙең башкөллө ғалим булараҡ һәм исеме бөтә донъяға танылыр яңы фәнни эшмәкәрлеге осоро башлана. Был йылдарҙа ул Германияла Бонн университетының профессоры, Финляндия- ла Фин-уғыр йәмғиәтенең арҙаҡлы ағза-корреспонденты итеп һайлана.
Яҙмыштары әҙәмдәрҙе кемдәр менән генә осраштырмай икән. Әхмәтзәки Вәлидигә Вена ҡалаһында һис көтмәгән һәм уйламаған бер бөйөк ғалим менән осраҡлы осрашырға тура килә. Ул — Австрия невропатологы, психоанализ ғилеменә нигеҙ һалыусы атаҡлы Зигмунд Фрейд (1856—1939).
Венала уҡыған һәм эшләгән сағында Ә.Вәлиди, университеттың философия факультетындағы Шәрҡиәт семинарына (Ориенталише Семинар) һәм Сәнғәт тарихы институтына яҡын булһын тип, Берггасе урамындағы 9-сы һанлы йорттоң икенсе ҡатындағы бер бүлмәлә түләп йәшәй. Уның аҫҡы ҡатында ниндәйҙер бер институт урынлашҡанын белә, ләкин ул хаҡта артыҡ ҡыҙыҡһынмай. Бер көн йорт хужаһы булған ҡатын: ’’Беҙҙән аҫтағы ҡатта ултырғандар төндә ныҡ баҫып йөрөүегеҙгә һуҡырайалар. Бүлмәлә кейә торған йомшаҡ аяҡ кейемендә йөрөһәгеҙ булмаймы?” — ти. Быға ул ’’ярар” ти ҙә онота ла ҡуя. Әммә бер кисте хужабикә уға: ’’һеҙҙе профессор күрергә теләй”, — тине.
Профессор менән төшөп осраша Ә.Вәлиди. Доктор Фрейд тип таныта үҙен институт профессоры. Шулай танышып һөйләшеп китәләр былар.
Атаҡлы Зигмунд Фрейд — невропатолог, психиатр һәм философ хаҡында ишетһә лә, былай йәнәшә йәшәүҙәрен башына ла килтермәгән була, әлбиттә. Береһе — үҙ иленең бөйөк ғалимы, икенсеһе — әлегә аҙыраҡ билдәле шәрҡиәтсе, эмигрант. Береһенең түшәме икенсеһенә иҙән икән. Шундай күршеһе менән ҡыҙыҡһынып китеп, Ә.Вәлиди Зигмунд Фрейдтың психоанализ тәғлимәте, психосексу- ализм теорияһы һәм тормош философияһы менән ныкла- быраҡ таныша. Шулай ҙа немец ғалимының үҙ тәғлимәтендә енси мауығыуҙы, сексуаллекте үҙәккә ҡуйыуы менән

килешә алмай һәм был хаҡта бәхәскә инә. Сексҡа баҫым яһау уға енси аҙғынлыҡты хуплау кеүегерәк аңлашыла. Ә.Вәлиди фекеренсә, халыҡҡа, атап әйткәндә, мосолман, төрки халыҡтарына, енси мөнәсәбәткә тәбиғи һәм тыйнаҡ ҡараш, ғиффәтлелек хас. Бигерәк тә тәбиғәт ҡосағында, мал араһында үҫкән ауыл балаһы ата һәм инә хайуандарҙың нисек тороғоуҙарын, нисек тыуыуҙарын күреп үҫә, уларҙың тәбиғи күренеш икәнен йәштән аңлай. Борон һәм әүәлерәк замандарҙа балалар кешеләр, ата-әсәләре араһындағы енси мөнәсәбәттәрҙе балиғ булғансы йүнләп күҙ алдына ла килтермәгәндер, бәлки. Үҙенсә традицион табу, тыйыу һәм тыйылыу ғөрөф-ғәҙәте йәшәп килгән.
Әхмәтзәки Вәлиди үҙе был хаҡта шулай яҙа: ’’Әммә ҙурайғанға тиклем өлкән йәштәге ҡатындар араһында енес мөнәсәбәттәрен иҫкә алыуҙарына иғтибар итмәнем.
Ғөмүмән, әсәйем менән атайым араһында енси мөнәсәбәттәр булыуы-булмауы беҙҙең, балаларҙың хәтер-хыялы- на инеп тә сыҡмаҫ ине. Шулай ҙа улар беҙгә исламдың енес мөнәсәбәтен тәртипкә һалыу буйынса тәғлимәтен аңлаттылар, мал ҡыҫыр ҡалмаһын тип, уларҙың ҡайһы берҙәрен беҙҙең күҙ алдында ҡасыра торғайнылар. Ҡышын өй эсендә йылыға алынған һарыҡтарҙың бәрәсләүен, яҙын бейәләрҙең ҡолонлауын күреп үҫтек”.
Бер саҡ атайым әсәйем өҫтөнән тағы бер ҡатын алырға йыйынып йөрөгәйне, шул саҡта бик борсолоп, әсәйемдең бер шиғыр сығарғаны хәтеремдә, тип иҫкә ала Ә.Вәлиди. Бына ул шиғырҙың тотмары:
һинән башҡа һөйәр йәрем һис юҡтыр тинең,
Ул һүҙеңдән ҡайттыңмы ни, үҙгәрҙеңме ни үҙең? Иренемдең татын алған, мөһөрөмдө боҙған үҙең, Яттарға карағастын, шулмы ни тотҡан һүҙең?
’’Фрейд менән һөйләшкән саҡта профессорға алты-ете йәшлек ҡыҙ баланың атаһына енси теләк менән ҡарауы хаҡындағы яҙыуҙары башҡорт һәм ҡаҙаҡ өсөн һис тә хаҡ түгеллеген аңлаттым, әсәйемдең үрҙә килтерелгән шиғырын немецсаға тәржемә иттем һәм: ’’һеҙҙең бер брошюрағыҙҙы уҡығандан һуң ғына был шиғырҙа ’’мөһөрөмдө боҙған” һүҙенең енси бер темаға бәйләнешле булыуын аңланым”, — тип һөйләнем”, — ти Ә.Вәлиди.
Фәнни телдә атағанса, секс, йәки татар, башҡорт үҙ һөйләү телендә шуға оҡшаш әйткәнсә, тыйылған, оятһыҙ һүҙҙәрҙән хәҙер сығып та бара буғай. Енси аҙғынлыҡ әҙәп
лелек менән яраша алмай. Ә халыҡ телендә һәм әҙәбиәттә әҙәп сиктәренән ашмаған күпме үҙ төшөнсәләре һәм мәғәнәле айыштары бар: ир менән ҡатын кауышыуы, ҡушылышыу, ҡыҙлығын алыу, мөһөрөн боҙоу, шәшкеһен ватыу һ.б.
Зигмунд Фрейд менән бәйле рәүештә, быға ҡағылып үтеүебеҙ шунан да, Әхмәтзәки Вәлидигә тарихта был темаға ла туҡталғыларға тура килә. Бигерәк тә боронғо һәм урта быуаттарҙың ғөрөф-ғәҙәттәрен өйрәнгәндә. Ә был юлы Ә.Вәлидиҙең бөйөк ғалим 3.Фрейд менән осрашып һөйләшеүҙәре уның нәҡ Ибн Фадлан яҙмалары менән шөғөлләнгән осорона тап килә. ’’Фрейд менән бынан аҙаҡ та бер нисә тапкыр күрештек, — ти ул. — Ул заман ғәрәп сәйәхәтсеһе Ибн Фадландың боронғо уғыҙҙарҙа енси мөнәсәбәт айышының башҡа мосолмандарҙан һәм ғәрәптәрҙән ныҡ айырылғанлығын күрһәткән яҙыуҙарын тикшерә һәм быны Геродоттың боронғо скифтарҙағы енси мөнәсәбәткә ҡағылышлы яҙыуҙары менән сағыштыра инем. Икенсе тапҡыр күрешкәндә быларҙың барыһын да доктор Фрейдҡа аңлаттым. Хатта мин уға: ”һеҙ брошюраларҙағы фәлсәфәгеҙҙә, ҡыҙ кешеләрҙе яланғас хәлендә ишек тишегенән ҡарап тороуҙы оялмай хикәйә иткән әҫәрҙәр кеүек хеҙмәттәр яҙып, мөһим һәм ҡыҙыҡлы ғилем булған психоанализды шундай әҙәбиәт менән бер рәткә ҡуйҙығыҙ”, — тинем”.
”Ибн Фадландың сәйәхәтнамәһе”
Тарихсы ғалим — бер үк ваҡытта археограф, палеограф, текстолог һәм үҙенсә библиограф та ул. Шунһыҙ ысын тарихсы юҡ. Ул үҙен ныҡ ҡыҙыҡһындырған һәм өйрәнгән осорҙарына ҡарар тарихи сығанаҡтарҙы биш бармағы кеүек белергә тейеш. Белеү генә түгел, шуларҙы үҙе тәрәнтен аңлай һәм аңлата алыуы шарт. Ғәмәлдә тарих ғилеме сығанаҡтарҙы юллай һәм таба белеүҙән — эвристи- канан башлана. Ә әһәмиәтле тарихи сығанаҡтарҙы, билдәһеҙ ҡиммәтле документтарҙы табыу — үҙе тарихи асышҡа тиң.
Әхмәтзәки Вәлиди, — ана шундай ҡиммәтле тарихи яҙма ҡомартҡыларҙы табып, ғилми асыштар яһаған бәхетле ғалим, эврисист. Уның шундай табыштарының береһе һәм берәгәйлеһе — ғәрәп сәйәхәтсеһе Ибн Фадландың X быуатҡа ҡарар сәйәхәтнамә (юлъяҙма) ҡулъяҙмаһының аҫыл нөсхәһе.

Ибн Фадлан — Әхмәт бин әл-Ғәббәс ибн Рәшид ибн- Хәммәд — X быуаттың беренсе яртыһында йәшәгән ғәрәп сәйәхәтсеһе һәм әҙибе. Ул 921—922 йылдарҙа ғәрәп хәли- фәте илселегенең сәркәтибе вазифаһында Багдадтан Урта Азия, ’’Башҡорт иле” ерҙәре аша Болғар ханлығына сәйәхәттә ҡатнашҡан. Шунда ул үҙҙәренең сәфәрҙә күргән- белгәндәре хаҡында юлъяҙмаһын алып барған, әйләнеп ҡайтҡас, шул нигеҙҙә, үҙенсә бер хисап рәүешендәге сәйәхәтнамәһен яҙып, хәлифәткә тапшырған булған. Шул боронғо юлъяҙма ҡомартҡынан ҡайһы бер күсермәләре өҙөк- өҙөгөрәк урта быуат географы Якут Хәмәүиҙең 1215—1229 йылдарҙа яҙылған ’’Географик һүҙлеге”, унан бер 30—40 йыл алдараҡ күсерелгән Әхмәт Тусиҙың яҙмалары шун- дайҙар.
Архивтарҙа алты-ете быуат буйына билдәһеҙ ятҡан был яҙмалар Европа тарихсыларына үткән быуаттың баштарында ғына мәғлүм була башлай. Данияла сыҡҡан ”Ат- һепе” журналында 1824 йылда Я.Расмуссен тигән тарихсының ’’Ғәрәптәрҙең Скандинавия һәм Рәсәй менән танышлығы һәм сауҙа итеүе” исемле мәҡәләһендә Ибн Фадлан сәйәхәтнамәһенән алынған мәғлүмәттәр Яҡуттың ’’География һүҙлеге” аша билдәлелек ала. Яҡуттың ҡулъяҙмаһы, күрәһең, Дания сәйәхәтселәре ҡулына юлыҡҡан. Дания тарихсыһының сенсацион мәҡәләһе тиҙ арала швед, инглиз телдәренә тәржемә ителгән.
Ибн Фадлан мәғлүмәттәрен Яҡут һүҙлеге аша Европа тарихсыларына еткереүҙә немец ғалимдары ҙур эштәр башҡара. 1819 йылда Париждың Азия музейындағы Руссо фондынан Яҡут хеҙмәтенең тулы ҡулъяҙмаһы табыла. Ошо сығанаҡтан файҙаланып, Френ ”Ибн Фадлан башҡорттар һәм хазарҙар тураһында”, ”Ибн Фадлан урыҫ тураһында”, ”Ибн Фадлан болғарҙар тураһында” тигән айырым хеҙмәттәр яҙып сығара һәм Ибн Фадлан сәйәхәтнамәһенең алынма тексын тулыһынса тиерлек Европа ғалимдарына еткерә. Ә икенсе немец тарихсыһы Фердинанд Вюстенфельд иһә, Париж, Истанбул, Берлин, Британия музейы фондтарында һаҡланған төрлө күсермәләренә текстологик сағыштырыу үткәреп, 1866—1873 йылдарҙа Яҡут һүҙлегенең алты томдан торған тулы ғилми баҫмаһын донъяға сығара.
Бындай баҫмалар ни тиклем ҡиммәтле булмаһын, ҡуян һурпаһының һурпаһы тигән шикелле, улар күсермәнең күсермәһе булыуы менән теүәллеккә һәм бөтөнлөккә, боҙоу-

һыҙ, хатаһыҙ, төшөрөп ҡалдырылмаған, яңылыш уҡылмаған нөсхәгә дәғүә итә алмайҙар, әлбиттә. Шуға текста төшөп ҡалған, хата күсерелгән йә аңлашылып етмәгән урындар осрай. Былары үҙ нәүбәтендә ғалимдарҙы төрлөсә фараз итеүгә, яңылыш аңлатмалар, хата һығымталар яһауға килтергеләй.
Эҙләгән тапҡан, тырышҡан ташҡа ҡаҙаҡ ҡаҡҡан, ти беҙҙең халыҡ. Әхмәтзәки Вәлиди 1923 йылдың яҙында Ирандың Мәшһәд ҡалаһының үҙәк хазинаһы — Рауза китапханаһының йөҙәр йылдар буйы кеше ҡуды теймәгән боронғо һәм урта быуаттар ҡулъяҙмаларында ҡаҙынып ултырғанда Ибн Фадландың үҙ ҡулы менән яҙылған төп нөсхәһенә юлыға. Эләкһә, ҡалъя мул эләгә, тиҙәр, Ә.Вәлиди еңел ҡулынан бер юлы өс ҙур табышты эләктерә. Бер төпкә быға тиклем билдәһеҙ боронғо өс аҫылдарҙан-аҫыл нөсхә ҡулъяҙмалар төпләнгән булып сыға. Улар — IX һәм X быуаттың беренсе яртыһында йәшәгән мәшһүр ғәрәп географы Ибн әл-Фәҡиһ һәм уға ҡушып төпләнгән Ибн Фадлан, Әбү Дулаф исемле сәйәхәтселәр ҡулъяҙмалары. Табыш эйәһе үҙе яҙғанса, ’’Мәшһәд нөсхәләре һәр ике сәйәхәтсенең һәм Ибн әл-Фәкиһтың беҙгә килеп етмәгән тип иҫәпләнгән китаптарының бик тулы даналары икәнсе. Был әҫәрҙәрҙе табыуыма һөйөнөүемдең иге-сиге юҡ ине”.
”Был табыштар уңайы менән хәтер дәфтәремә шул һүҙҙәрҙе яҙып ҡуйғайным: ” Ибн әл Фәҡиһ менән Ибн Фадлан, бәлки, минең тормошома яңы йүнәлеш бирер”.
Юрағаны юш килә: табыш авторының оҙон һәм урау юлдар үткән тормош һәм ғилми сәйәхәтенә яңы йүнәлеш бирә. Ул ике әҫәр — үҙ ҡулы менән күсерелгән һәм ун биш йыл буйы бүленә-бүленә өйрәнелгән текстар — Әхмәтзәки Вәлидиҙе Европаның үҙәгендә бөтә донъяға танылыр шәр- ҡиәтсе ғалим, тиңһеҙ текстолог һәм археограф итеп күтәрә.
Ашаған белмәй — тураған белә: фәндең археография менән текстология тармағы, йәғни боронғо манускрипттарҙы текстологик яҡтан тикшереү, уға апробация һәм интерпретация, тексҡа шифровка, аңлатма һәм иҫкәрмәләр яҙыу, академик баҫманы еренә еткереп әҙерләү һәм тауыҡ сүпләһә лә бөткөһөҙ ғилми-техник эштәре күпме ваҡыт, сыҙамлыҡ һәм ныҡышмалылыҡ талап иткән иң ауыр һәм мәшәҡәтле, үтә ваҡ һәм ваҡай бер шөғөл икәнен шөғөлләнгәндәр үҙҙәре генә төшөнәләрҙер, моғайын, һәр бер һүҙҙең нисек яҙылышы, уҡылышы, аңлайышы, айышы, ди-

акретик билдәләре, сәкен-төкөндәре өҫтөндә соҡсоноуҙары, халыҡ әйтмешләй, энә менән ҡойо ҡаҙыуҙан да тегеләйе- рәк. Күпме быуаттар үтеүенән ҡараһороға ҡатып ылбырғап бөткән боронғо ҡағыҙға ҡаҙалып, күҙ нурҙарын түгеп, көн- төн ҡаҙынырға ла ҡаҙынырға дусар ғалимға хоҙай үҙе сабырлыҡ һәм ғүмер бирһен! Ә.Вәлидиҙең немец телендәге ”Ибн Фадландың сәйәхәтнамәһе” академик баҫмаһы — ана шундай археографик һәм текстологик тикшеренеүҙәрҙең ун биш йылға тартылған күп йыллыҡ емеше ул. Ғалим үҙе ’’Инеш һүҙе”ндә: ”Ибн Фадландың яҙмаларындағы бәләкәй генә деталдәр ҙә, һис шикһеҙ, тикшеренеүсенең етди иғтибарына һәм хөрмәтенә лайыҡ... Бер-бер артлы килгән хәбәрҙәр араһында үҙ-ара бәйләнештәрҙе тик икенсе сығанаҡ ярҙамында ғына табырға, йәки ’’юлдар араһын да уҡый белеү һәләте кәрәк”, — ти.
Шундай бөйөк табышынан атҡарған ауыр эштәренең һөҙөмтәһен күреп, Ә.Вәлиди Туған былай ти: ”1923 йылда, уның юлъяҙмаһы тамамланғандан һуң тап 1000 йыл үткәс, Мәшһәдтә уның юлъяҙмаһын табып, ул әҫәрҙе яҡтыға сығарыуыма шатланып бөтә алмайым”.
”Ибн Фадландың сәйәхәтнамәһе” өҫтөндә Әхмәтзәки Вәлиди 1932 йылдан, Австрияға килгәс, унан Германияға күскәс, айырыуса ныҡышмалы эшләй. Уның буйынса, әйткәнебеҙсә, докторлыҡ диссертацияһын немецса яҙып бөтә һәм 1935 йылдың июнендә Вена университетында яҡлай. X быуат ғәрәп сәйәхәтсеһенең юлъяҙмаһы нөсхәһен инеш һүҙ һәм ғәйәт ҙур аңлатмалар менән 1938 йылдың йәйендә баҫмаға әҙерләп бөтә. Шулай итеп, ”Ибн Фадлан сәйәхәтнамәһе” киләһе йылына — 1939 йыл — Лейпцигта немец теЛенә тәржемәлә айырым китап булып донъя күрә.
Был ғилми баҫма боронғо яҙма ҡомартҡының мең йылдан һуң төп нөсхәһе табылыу факты булыуы менән генә түгел, бай һәм төплө аңлатмалары менән ысын тарихи асыш булыуы йәһәтенән Германия һәм бөтә донъя шәр- ҡиәтселәре тарафынан сенсацион фәнни ваҡиға итеп ҡаршы алына. Немец ғалимы профессор Герберт Янски был китапты ’’төркиәт ғилеменең кескәй энциклопедияһы” тип атауы уҡ уның ни тиклем юғары баһаланыуын раҫлай. Әхмәтзәки Вәлиди Туған әҙерләп сығарған ”Ибн Фадлан сәйәхәтнамәһе” китабының фәнни ҡиммәтен ҡыҫҡаса ғына әйтеп биреүе бик ҡыйын. Уны тулыһынса аңлатыу өсөн, шул китаптың үҙенән әллә күпмегә ҡалын әллә нисәмә- ләгән баҫма хеҙмәттәр кәрәктер.

Ҡарамаҡта автор хэлифэт илселеге менән Багдадтан Урта Азия аша Волга буйы Болғар иленә барған сәйәхәтендә күргәндәрен ғәҙәти һәм ҡай бер ваҡиғаларын ғәжәйеп күреп яҙып барған ғына кеүек. Әгәр шулай ғына булғанда ла, улар бынан мең йыл элек яҙып алынған булыуы менән баһалап бөткөһөҙ, хаҡ ҡуйғыһыҙ тарихи ҡиммәткә эйә. Өҫтәүенә, ул боронғо заман хәл-ваҡиғалары, кешеләре, ҡәүемдәре, илдәре нисек күрелгән шулай тормош- тағыса йәнле һәм тамашалы итеп тасуирланыуы менән ҡәҙерле. Тарихи юлъяҙма илселек каруанының Багдадтан Бохарағаса, унан Харәзм, Устйорт сәхрәләре, ’’Башҡорт иле” аша Волга буйы болғарҙарынаса нисәмә мең саҡырым сәфәрендә осраған ер-һыуҙарын, фәнни телдә әйткәндә, тарихи географияһы менән тулы көйө ҡағыҙға төшөрә. Шул сәфәр юлында ятҡан, осрашҡан төрки ҡәүемдәренең, уғыҙҙарҙың, башҡорттарҙың, болғарҙарҙың, урыҫтарҙың, хазарҙарҙың, саҡалиба халыҡтарының көнкүрештәрен, ғөрөф-ғәҙәттәрен, инаныстарын, ижтимағи тормоштарын, башлыҡтарын, батшаларын ғәрәп сәркәтибе үҙе күргәнсә һәм аңлағанса бәйән итә. Бындай мәғлүмәттәр баһаларҙан юғары тарихи хазина, факттар ҡаҙнаһы бит хәҙер. Вәлиди әйткәнсә, улар, һүҙгә һаран булыу менән бер рәттән, сит илдәрҙең, сит халыҡтарҙың традицияларын, ғөрөф-ғәҙәт- тәрен иң бәләкәй деталдәргә тиклем тәфсилләп яҙған был X быуат ғәрәбенә, уның ғәжәйеп диҡҡәтле һәм күҙәтеүсән булыуына бөгөн ҡырғыҙ, төркмән далаларына сәйәхәт иткән күптәр ниндәйҙер дәрәжәлә көнләшеп ҡарар ине.
Ошо мәғлүмәттәргә бай тарихи сәйәхәтнамәне Ә.Вәлиди, ғәрәп теленән немец теленә тәржемә итеп баҫтырып, уны Европа ғалимдары ҡарамағына адреслай. Икенсенән, үҙе шәреҡтең шәреҡ белгесе булған көйө Германияла йәшәгәндә, немец шәрҡиәте ғилеме традицияларын үҫтерешеп, был тарихи ҡомартҡыға европаса күҙлектән баһа бирә.
Әхмәтзәки Вәлиди Туған әҙерләп баҫтырған ”Ибн Фадлан сәйәхәтнамәһе” (Ibn Fadlan’s Reisebericht”) дүрт өлөштән ғибәрәт: Инеш һүҙ (VII—XXXIV); Немецса текст (1 — 104-се биттәр); Экскурстар(104—295-се биттәр);
Саҡалиба хаҡында (295—331-се биттәр), Вәлиди конъ- ектураһы менән ғәрәпсә текст (332-се биттән).
Ошо композициянан күренеүенсә, немецсаға тәржемә ителгән сәйәхәтнамә тексының өлөшө китаптың өстән бер

тиклемен генә тәшкил итә. Йәғни хеҙмәттең икеләтә күпселеген тексҡа аңлатмалар биләй. Асыл нөсхәһенән ғәрәпсә текст өлөшө лә Ә.Вәлиди конъектураһында төшөп ҡалған һүҙҙәргә, ауыр уҡылғандарына иҫкәрмәләр менән бирелә.
Немеңса текст өлөшө, бит аҫтына төшөрөп, айырым һүҙҙәрҙең яҙылышына һәм уҡылышына йә хата бирелешенә бәйле рәүештә, элекке баҫмалар менән сағыштырылып төҙәтелә йә аңлатыла барыла. Бит аҫтындағы асыҡлауҙар йыш ҡына киң текстологик тикшеренеүгә әйләнеп китә. Был үҙе бер махсус өйрәнеү объекты.
Ғалимдар, айырыуса тарихсылар өсөн китаптың иң ҡиммәтле өлөшө, әлбиттә, — аңлатмалар, комментарийҙар. Әммә улары ла традицион аңлатмалар түгел, бәлки төп тексҡа бәйле юлайҡан, хатта үҙаллы ғилми-тикшере- неүҙәр. Автор уларҙы экскурстар тип атаған. Уларға йәнә ’’Саҡалиба”хаҡында ҡушымта” тигән өлөшө ҡушылған.
’’Инеш һүҙ’’ендә төҙөүсе автор китаптың төҙөлөшө, төп текстың тарихы, уның әһәмиәте, экскурстарында ҡуйылған мөһим мәсьәләләре хаҡында һүҙ йөрөтә. ”Ибн Фадландың юлъяҙмаһын Ғәббәсидтәр империяһының бөйөк дипломатик һәм мәҙәни ағымдары хаҡында мөһим бер документ тип иҫәпләргә тулы нигеҙ бар, — ти унда Ә.Вәлиди. — Шуның менән бер рәттән, был әҫәр IX—X быуат мосолман география әҫәрҙәренең башында килә һәм Арал-Каспий өлкәһендәге этник һәм мәҙәни мөнәсәбәттәрҙе өйрәнеүҙә ышаныслы сығанаҡ булып тора. Был тарихи осор — Ғайса пәйғәмбәрҙән алда йәшәгән скифтар хакимиәте менән беҙгә яҡшыраҡ таныш булған XIII быуат монголдары араһында ятҡан ваҡыт упҡыны аша һалынған мөһим күпер ул. Ибн Фадландың хеҙмәтенә ошо күҙлектән баһа биреү киләсәк тикшеренеүселәрҙең бурысы булып тора.
Ибн Фадлан сәйәхәтнамәһе буйынса Ә.Вәлиди Туған ҡуйған ошо үҙәк бурысты һәм тағы байтаҡ тарихи-филоло- гик мәсьәләләрҙе тикшереү хәҙерге шәрҡиәтсе ғалимдар алдында әлегә асыҡ көйө ҡала. Ул һаман киләсәк эше.
Беҙ Әхмәтзәки Вәлиди Туғандың тормошо һәм эшмәкәрлеге тураһындағы был китабыбыҙҙа ”Ибн Фадландың сәйәхәтнамәһе” хаҡында дөйөм ҡараштарыбыҙҙы белдергәндә бөйөк ғалимыбыҙ ҡуйған мәсьәләләрҙән үҙебеҙҙе айырыуса ҡыҙыҡһындырғандары буйынса ғына ҡай бер фекерҙәребеҙҙе әйтеп китеү менән сикләнергә мәжбүрбеҙ.

Ибн Фадлан үҙ юлъяҙмаһында, байтаҡ ҡына ҡәүем һәм халыҡтарҙың исемдәре менән бергә, мәҫәлән, ’’Саҡалиба” тигән исемде лә йыш ҡына ҡуллана. Тәғәйен атаған хазар, уғыҙ, урыҫ, башҡорт, болғар исемдәренә ҡарағанда уға нисектер киңерәк мәғәнә һала. Ул төрлө ҡәүемдәрҙең ҡатнаш атамаһы кеүегерәк йөрөй. Әммә шулай киң мәғәнәлә ҡулланылған исемде ҡайһы бер ғалимдар славян йә Скандинавия, йә иһә фин-уғыр халҡын аңлата тип, хатта герман халыҡтарының ата-бабалары тигән кеүек төрлө фекерҙәр осрай ғилми әҙәбиәттә.
Ошо исемгә бәйле рәүештә, Ә.Вәлиди Туған Ибн Фадлан сәйәхәтнамәһенә яҙған экскурстарына тулы асыҡлыҡ индерә. Шуға ’’Саҡалиба” хаҡында ҡушымта” тигән махсус мәҡәләһен ҡушып яҙа.
Экскурстың беренсе параграфында уҡ һүҙен былай башлай:
’’Саклаб,
күплектә
саҡалиба
булып йөрөгән
һүҙҙең ғәрәп әҙәбиәтендә төрлө мәғәнәлә ҡулланылыуын күрһәтеүсе факттарҙы бер урынға туплап, ошо экскурста шул хаҡта һөйләргә теләйем. Мәғлүмәттәрҙән шул аңлашыла: Ибн Фадланға Волга болғарҙары батшаһын Саҡалиба батшаһы тип атарға тулы нигеҙ бар. Беренсенән, урта Волга, уның ҡушылдыҡтары буйында йәшәгән һәм финдарға күрше булған тәрктәр: болғар, барач, буртас, исғил, суварҙар Ибн Фадландан алда уҡ ’’саҡалиба” иҫәпләнә, икенсенән, Алмыш батша үҙе лә, башлыса үрҙә әйтеп үтелгән тәрктәрҙең һәм уларҙан төньяктараҡ йәшәгән финдарҙың, йәғни бөтә Төньяҡ-Көнсығыш Европалағы ’’саҡалиба”ның, батшаһы итеп ҡабул ителгән була”.
’’Саҡалиба” хаҡында ҡушымта”ла шундай мәғлүмәтте өҫтәй: ’’Төрлө дәүерҙәрҙә йәшәгән авторҙар (сәйәхәтселәр, ғалимдар — Ғ.Х.) уға төрлө мәғәнә һала һәм X быуаттың ғәрәп авторҙары йыш ҡына был исем менән Көнсығыш һәм Төньяҡ-Көнсығыш Европаның башлыса аҡһыл тәнле кешеләрен атап йөрөткән”.
’’Саҡалиба — төрки-фин ҡатнашмаһы”, ’’Саҡалиба — фин халыҡтары”, ’’Саҡалиба — германдар” тип исемләнгән бүлексәләрендә Ә.Вәлиди, бик күп тарихи сығанаҡтарға, риүәйәттәргә таянып, был исемдең киң мәғәнәлелеген, ошо атағай халыҡ исемдәренә уның туранан-тура мөнәсәбәтен раҫлай. ’’Төркиҙәрҙең боронғо тарихы” тип йөрөтөлгән хазар-фарсы риүәйәттәре төрки ҡәбиләләрен (әйткәндәй, уларҙың исемдәре Библиялағы халыҡ исемдәре

менән идентификаңиялана) Алғы Азиянан килтереп сығара һәм Жәйхун, Тянь-Шань, Ыссык күл төбәген уларҙың тәүге ватаны тип атай”, — тигән мәғлүмәтте килтереүе лә ҡыҙыҡлы. ’’Шулай уҡ Ҡытай Вәй династияһының анналда- рындағы асыл ’’төрк” (т"у=кю) ҡәүеменең килеп сығышы тураһындағы риүәйәт тә әле телгә алынған ’’Төркиҙәрҙең боронғо тарихы”ның бер өлөшө булғанға оҡшаған”, — ти.
Йәғни саҡалиба исемен аңлатҡанда Ә.Вәлиди төрки халыҡтарының тарих осо беренсе быуаттар башына һәм беҙҙең эраға тиклемге дәүерҙәргә барып сығыуын да билдә- ләберәк ҡуя.
Йәнә ’’Ҡырғыҙ-саҡлабтың килеп сығышы хаҡындағы хикәйәлә ’’хазар хаҡаны” һәм тағы бер әҙәм, тәүгеһенең тарафтары иҫкә алына һәм уның тарафынан идара ителгән өлкәнең Башғирт иленән (Урал) румдарға тиклем йәйрәп бәйән ителә” (’’Ватандаш”, 1997, №12, 107-се бит) тигән мәғлүмәтте бирә икән, беҙ, башҡорт ғалимдары, ул хикәйә эҙе менән Ибн Фадландар заманынан күпкә боронғорак тарихыбыҙ төпкөлдәренә лә баға башларға тейешлегебеҙҙе тоябыҙ.
Йәки бына хәҙерге тарихсылар араһында һаман да бәхәсле булып һаналған скифтар мәсьәләһе. Скифтар кемдәр улар? Улар кемдәрҙең боронғо ата-бабалары? Был хаҡта скифтар — һинд-иранлыларҙың ата-бабалары тигән бер яҡлы ҡараш йәшәп килә әлегә.
Ә бына Әхмәтзәки Вәлиди Туған Ибн Фадлан сәйәхәтнамәһенә яҙған ’’Инеш һүҙе”ндә һәм экскурстарында был мәсьәләгә, бик күп тарихи мәғлүмәттәргә таянып, икенсе төрлөрәк ҡарашта тора.
Алда әйткәнебеҙсә, Ә.Вәлиди Ибн Фадлан юлъяҙмаларын ’’Ғайса пәйғәмбәрҙән алда йәшәгән скифтар хакимиәте менән беҙгә яҡыныраҡ таныш булған ХШ быуат монголдары араһында ятҡан ваҡыт упҡыны аша һалынған мөһим күпер”, — тигәйне. Шунан: ’’үҙемдең экскурсымда мин, скифтарҙың ғөрөф-ғәҙәттәре менән ҡайһы бер сағыштырыуҙар яһап (Сағ: §23 с.: агатһирстарҙың йоғонтолары менән параллелдәр, фракийҙар, йурктар, масагеттар), адай, (§20а) уғыҙ һәм бәжәнәк, (экс. §96а) болғар (сакала- ба хаҡында Кушымта), кумид, кумад (экс. §78а) һәм суварҙарҙың (экс. §736) боронғо икәнлегенә иғтибар йүнәлткәйнем”, — ти.
Әле 1908 йылда уҡ бөйөк иранист Б.Лауфер: ’’Скифтарҙың иран сығышлы булыуы хаҡында теориялар бик шикле һәм ныҡлы ревизияға мохтаж”, — тип яҙғайны.

Ә.Вәлиди Туған инеш һүҙендә яҙғанса, Иран скифтары аҫтында хәл иткес алтай ҡатламы ятыуы һуңғы ваҡытта тағы ла нығыраҡ яҡлау таба. Ғөрөф-ғәҙәттәрҙең, дәүләт ҡоролошоноң, инаныуҙар системаһының, халыҡ характерының, физик типтарҙың боронғо скифтарҙа һәм төрки- монголдарҙа бер-береһенә тап килеүе Фр.Нойман заманына тиклем үк бик бай материал менән иҫбатланған.
Тимәк, башҡорттар материалында был йүнәлештә беҙҙең ғалимдарыбыҙға эшләйһе эштәр барлығы асыҡлана.
’’Ҡараханидтар үҙ тарихын Христостан алдағы 7 быуатҡа тиклем белеүҙәрен алға һөргән икән, хаҡанидтар династияһы менән бәйләнгән төрки дәүләт идеяһының прото- тибын таҡыр башлы аргипейҙарҙың дәүләт идараһында эҙләргә хаҡлыбыҙ”, — тип тә фекер йөрөтә Ә.Вәлиди. Тимәк, был юҫыҡта ла өйрәнергә кәрәклекте атап әйтә.
Ибн Фадландың башҡорттар тураһында яҙғандарынан сығып, Ә.Вәлиди был тәңгәлдә байтаҡ асыҡлыҡтар индерә йәки яңы фараздарҙы алға ҡуя.
’’Башҡорт” этимологияһына ла уның үҙ ҡарашы бар. ”Ибн Фадландың JjjL.iL тип яҙғанын мин ’’башғурд” тип уҡыйым, — ти ул. — Был шул замандағы уғыҙҙарҙың һәм башҡорттарҙың телендә шулай яңғырарға тейеш. Был һүҙ Ибн Фадланға тиклем үк әле баш — ”баш”, ҡурт — ’’бүре” этимологияһы менән аңлатылғандыр, күрәһең; шулай, Иран эпосында фарсы телендәге ’’гүргсәр” һүҙе менән Каспий диңгеҙенән төньяҡ-көнсығышта йәшәгән халыҡ атала” (фарсы телендә ”гүрг” — бүре, ”сәр” — баш мәғәнәһендә) .
Экскурстың 40а параграфында ”Баш ғурт” һәм ’’Булғар” һүҙҙәренең этимологияһы”нда Ә.Вәлиди бына нисек фекер йөрөтә: ”Төрки-иран халыҡ этимологияһы баш+ҡурт=гүрг+сәр бик боронғо булһа ла, был исемдең хаҡиҡи килеп сығышына уның һис бер мөнәсәбәте юҡ кеүек. Минеңсә, башғирт һәм булғар кеүек ике халыҡ исемен дә ”биш огур” һүҙе аша аңлатырға тырышҡан Б.Мун- качи хаҡлы. ”Биш” һүҙе аңлатҡан лир-төрөксә бил һәм шаз-төрөксә бэш, йә үҙенән һуң килгән (О) гур һүҙен И-А йәки И-A рәүешендә ассимиляцияға дусар иткән һәм ике халыҡ исеме палаталь әйтелә башлаған, йә был бил һәм бэш һүҙҙәре һуңғыһы тарафынан үҙҙәре ассимиляцияға дусар ителгән һәм гуттураль әйтелә башлаған; ошо ҡағиҙәгә ярашлы, халыҡ исемдәренең оҙон теҙмәһе барлыҡҡа кил-

гэн: бил (г) эр, бэш(г)эр һәм бал (г) ар, баш (г) ар, ”г” төшөп ҡалыу менән биләр, башар, Б-М арҡаһында машар йәки мәшәр, күплек ялғауы ”т” арҡаһында башғур+т (Птоло- мейҙа, III,б), шулай уҡ хазар+д.
Боронғо төрки, айырыуса уғыҙ риүәйәттәре (Рәшид- әтдиндең тарихында телгә алынған ’’Төркмән Уғыҙна- мәһе”, Көллыйәти Хафиз Абру ҡулъяҙмаһы) беҙгә төрки ҡәбилә исемдәренең бик боронғо формаларын килтереп еткергән, улар араһында башғурд һәм балуғур йәки малуғур (этилдәге ҡәлғә исеме, ихтимал, болгар); был риүәйәттең сығатай версияһында ла (Хөсәйен Намыҡ) ’’Агачер яҡындағы биш уйғур” хаҡында һүҙ бара, был хазарҙар янында йәшәгән болғарҙарҙың тарихи биш ҡәлғәһе менән тап килә. Г.Немет та ’’башгурт” һүҙен ”бәш огур”ҙан килтереп сығара”.
Беҙҙең тарихсыларыбыҙ Ибн Фадландың ’’Яныбыҙҙа уларҙан (йәғни башҡорттарҙан — Ғ.Х.) исламға күскән берәүһе булды, беҙгә хеҙмәт итте”, — тигән хәбәренә һаман бик иғтибар итеп бармайҙар. Был хаҡта Ә.Вәлиди Туған ҡыҫҡа ғына мәғлүмәт биреп китә: исламдың ул ваҡытта уҡ башҡорттар араһында тарала башлауын һәм бер башҡорттоң Харәзмдан килгән ғәрәптәрҙә хеҙмәт итеүен башҡорттарҙың Харәзм, Шаш (Ташкент) провинцияһы халҡы, шулай уҡ уғыҙҙар менән сауҙа бәйләнештәренән сығып аңлатып була, Был хаҡта беҙгә Идриси ҙә хәбәр итә (VI климат, 7 секция) ”.
Экскурстың 41а параграфында ’’Башҡорттарҙа фаллус культы” мәсьәләһен Ә.Вәлиди Туғандың, хәҙерге бәғзе бер яҙыусыларыбыҙ һәм тарихсыларыбыҙ аңлауына ҡапма- ҡаршы рәүештә, яңы позициянан тороп, төрки халыҡтарының боронғо йолаларына нигеҙләнеп аңлатыуы шулай уҡ ышандырғыс. ”Ибн Фадлан башҡорттарҙың фаллосты из- геләштереүен йәки уға табыныуын раҫламай, ул ’’фаллос ҙурлығындағы ағастан юнып алынған” бәләкәй һын (идол) хаҡында ғына әйтә”, — ти. Элек төрки халыҡтарында ата- бабалар рухын изгеләштерә торған кеше башы һәм һынына оҡшатып, хатта кеше йөҙө билдәләре менән йөрөтөү йолаһын, башҡорттарҙа ла шул күренеште бик күп фактик мәғлүмәттәр менән раҫлай.
Әхмәтзәки Вәлиди Туған башҡорттарҙың ун ике эйәгә табыныуҙарын да ошондай уҡ принциптарҙан, изгеләште- реү йолалары менән аңлата.
Экскурстарының 61а параграфында Ә.Вәлиди ’’Болғарҙарҙа номад мәҙәниәте” мәсьәләһенә асыҡлыҡ индерә. Волга буйы болғарҙарында ултыраҡ, ҡала һәм күсмә (номад), дала мәҙәниәте аралаш йәшәүенә диҡҡәт итә ул. ”Ибн Фадлан килгән осорҙа Волга болғарҙары һаман номад халыҡ булып ҡалһа ла, үҙҙәренең сатыр тирмәләрендә мәҙәни тормош менән йәшәгән булалар, — тип яҙа. — Ошо йәһәттән Көнсығыш Тянь-Шань уйғырҙары һәм Көнбайыш Тянь-Шань чөмүктәренең, шулай уҡ Йәнәсәй ҡырғыҙҙарының ярым күсмә тормошон хәтерләтә. Был халыҡтарҙың сатыр-тирмәләрҙә сағыштырмаса, ҡайһы саҡта ярайһы уҡ юғары мәҙәни тормош алып барыуы беҙгә күсмә тормоштан ултыраҡ тормошҡа күсеш дәүере хаҡында түгел, ә даими тормош рәүеше хаҡында һөйләй”.
XI—XIII быуаттарҙа иһә Волга буйы болғарҙарында ҡәлғәләр, ҡалалар төҙөү нығынып киткәс, ҡала мәҙәниәте йылдамыраҡ үҫә башлай. Болғарҙар менән аралаш һәм йәнәш йәшәгән көнбайыш башҡорт ырыуҙары шулай уҡ ҡала мәҙәниәтенә лә ылыға. Йәғни ярым күсмә тормош кисергән башҡорт ырыуҙарының, ултыраҡлы тормош менән йәшәгән ҡатламдарының ҡалалар менән бәйләнеше, яҙма культура менән күпмелер танышлығы уларҙы ҡала мәҙәниәтенә ылыҡтыра барған, исламдың далаға ла үтеп инеүе яҙмасылыҡты, яҙма әҙәби башланғыстарҙы көсәйткән. Борон Болғар дәүләте сфераһында йәшәгән, болғар ҡалалары менән аралашҡан, Биләр һ.б. ҡалаларҙа ғүмер һөргән башҡорт ырыу-ҡатламдарының ҡала сәнғәте һәм яҙма әҙәбиәтенә туранан-тура мөнәсәбәтен хасил иткән.
’’Болғарҙарҙың яҙмаһы” тип исемләнгән экскурста Ә.Вәлидиҙең, болғарҙар башта киртмә шрифт ҡулланыу- ҙары ла мөмкин, тигән фаразы иғтибарға лайыҡ. Киртмә, руна яҙмалар, төрки тамғалар хаҡында ла фекер йөрөтә ул.
Экскурстарында Ә.Вәлиди Туған Болғар дәүләте менән идара итеү, ғөмүмән, боронғо төрки дәүләттәренең идара системаһын, уның төп ҡанундарын тикшереүгә ҙур урын бирә.
’’Төньяҡ-Көнсығыш төркиҙәрендә дуумвират” тигән ЮОа параграфында идара итеүҙең дуумвират, йәғни икәүле хаҡимиәт системаһын, хаҡан менән иң яҡын урынбаҫары хаҡан беһтың икәүләп идара итеү тәртиптәрен ентекләп тасуирлай.

Дәүләт идараһында дүртле система хаҡында ҡыҙыҡлы күҙәтеүҙәр яһай. Төрки һәм монгол хакимиәте һәр ваҡыт дүрт терәккә таянған булған икәнлеген күрһәтә. Мәҫәлән, дүрт терәк ул йә дүрт әмир, йә дүрт ҡәбилә, йә дүрт өлөшө рәүешендә. Уғыҙ хандың дүрт ҡәбиләһе була, күк тәрктәренең дүрт ҡәбиләһе, Сыңғыҙ хандың дүрт улының улустары йәки ’’дүрт бөйөк урҙаһы”, илһамлыларҙың дүрт улус беклектәре. Бындай дүртле система скифтарҙан уҡ килә икән.
Хаҡандың өс урынбаҫары һәм дәүләт идараһының өсәүле системаһы хаҡындағы аңлатмалар ҙа иғтибарҙы биләй.
’’Ихтимал, өсәүле һәм дүртәүле системаларға таянған ҡушма система үҙенең килеп сығыуы менән батша скифтарына бурыслылыр, — тип тарих төпкөлөнә мөрәжәғәт итә. — Мәҫәлән, сколотондарҙың бабаһы Таргитаустың өс улы була, уларҙан дүртәр ҡәбилә пәйҙә була. Үрҙә телгә алынған караханид һәм хазар хөкөмдарҙарының өс урынбаҫары булып, был урынбаҫарҙар уға буйһонған ҡәбиләләрҙең, йәғни ябай халыҡтың, вәкилдәре була. Әммә болғар, уйғыр һәм монголдарҙың дүрт ’’мәлиге” — династия принциптары була”.
Шулай итеп, ошо килтерелгән бер нисә миҫалыбыҙҙан тойомланыуынса ла, Ә.Вәлиди Туған Ибн Фадлан юлъяҙмаларында телгә алынған йә бәйән ителгән факттар, ҡәүемдәр көнкүреше, йолалары, инаныстары буйынса экскурстарында, киң тарихи сағыштырыуҙарға мөрәжәғәт итеп, тарих төпкөлдәренә экскурс яһап, ентекле тикшеренеүҙәр, анализдар, аңлатмалар, фараздар, йомғаҡлауҙар алып бара. Төркиҙәрҙә туй, ерләү йолалары, тирмәләр, арбалар һ.б. тураһында бай экскурстар үҙаллы ғилми-тикшеренеү характерынаса күтәрелә. Ибн Фадлан яҙмалары Ә.Вәли- дигә боронғо тарих хаҡында фекер йөрөтөү, конкрет детале, мәғлүмәте оло һүҙ башлау өсөн бер башланғыс һәм нигеҙ булып тора. Борондан килгән һәр әһәмиәтле факттың, мөһим мәғлүмәттең, хатта һәр бер һүҙенең ҡәҙерен һәм ҡиммәтен тойоп, шуның айышына төшөнөргә тырыша, шулар буйынса тамырҙары буйлап тарих төпкөлдәрен байҡай.
Йәки бына сәйәхәтнамәләге һәр бер географик атамаға, айырым һүҙҙәргә ни тиклем иғтибарлы булыуын һәм уларҙан тарихи мәғәнә һығып сығарыуын тағы бер-ике миҫал менән булһа ла күрһәтмәй ярамаҫ.
Ибн Фадландан бер цитата: ”һәм беҙ, артабан хэрэкэт итеп, Бағынды (Бғынды) йылғаһына килеп еттек... йөҙөп сыҡҡан ишеләргә авангард, башҡорттар һөжүм итмәһен өсөн, аръергард булып тора. Шулай итеп... беҙ Бағынды йылғаһын йөҙөп сыҡтыҡ. Бынан һуң Джамг2, ДжахишЗ, һуңынан озыл (Аҙл йәки Уҙл)4, һуңынан Арди5, һуңынан Варшб, һуңынан Ахты7, һуңынан Вбна8 йылғаларын сыҡтыҡ. Былар барыһы ла ҙур йылғалар”.
Бына ошо аша сыҡҡан йылға исемдәренә Ә.Вәлиди бит аҫтына төшөрөп нисек үҙ фаразын һәм аңлатмаһын бирә бара:

һүҙен,
күрәһең, йағынды тип уҡырға
кәрәктер. ”й” һәм ”ж” диалекттарында был һүҙ ”ғ”ның ”й”ға йәки 2в”ға ассимиляцияһы һөҙөмтәһендә йә йайын- ды, йавынды тип, йә жайынды, жавынды тип әйтеләлер. Тимәк, Ибн Фадлан яҙған йағынды хәҙерге Жайынды йылғыһына, Джим (Эмба) йылғаһының һул ҡушылдығына тура килә. Был урында Чиң платоһы һөҙәкләнә башлай.
Джам, һис шикһеҙ, бөгөнгө Джим йылғаһы (Эмба) булырға тейеш.
Джахиш, хәҙер Сағыз, элекке уғыҙса(?) әйтелеше, моғайын, Джагиш булғандыр. Бындағы ”ш” бөгөнгө ҡырғыҙ телендә ”с”.
” Jal ” һүҙен Одыл тип уҡыу кәрәктер. Хәҙерге Уйыл йәки Ойыл; элекке әйтелеше одыл йәки Одол була.
Арди, — моғайын, хәҙерге Жаҡсибай йылғаһылыр.
Варш, — ихтимал, бөгөнгө Кардағайты йылғаһылыр.
Ахты, — ихтимал, бөгөнгө Булдурты йәки уның ҡушылдығы.
Ашлы Сай йәки Ашшы Өләнти. Был һүҙҙе, бәлки, ”ад- жи” йәки ’’аджти” тип уҡырға кәрәктер. Ул саҡта һүҙ бөгөнгө ашшы ”әсе” һүҙенең иҫке ҡырғыҙса формаһы була.
Вбна һүҙен, моғайын, ”утба” тип уҡыу кәрәктер. Был осраҡта ул хәҙерге утва (Яйыҡтың һул ҡушылдығы) менән тап киләсәк.
Ә бына Ибн Фадланда бер нисә тапҡыр телгә алынған ”Әтил” (хәҙерге Волга) атамаһына Ә.Вәлиди экскурста махсус киң аңлатма бирә (50л параграфы). Уның боронғо һәм урта быуаттарҙа атил, этил, атыл, итил, идил рәүештәрендә әйтелеүен төрлө сығанаҡтарға тоҫҡап аңлата. Башҡорттар Волганы әүәл-әүәлдән Иҙел тип йөрөткән. Иҙелдең ҙур йылға тигән дөйөм мәғәнәһе лә бар. Шунан Ағиҙел, Ҡариҙел, Күгиҙел атамалары килә.

Яйыҡ (хәҙерге Урал) йылғаһы Ибн Фадланда Джайих тип яҙылған. Ҡаҙаҡ һәм татарҙар Жайыҡ ти. Ә.Вәлиди был йылғаның тарихи сығанаҡтарҙа, мәҫәлән, Птоломейҙа Да- ич, Менандарҙа Даих, Конст. Порфигоренстоста Гңх тип телгә алыныуын күрһәтә.
Ибн Фадлан юлъяҙмаһында осраған төрлө ырыу-ҡә- үемдәрҙең йола, көнкүреш, аш-һыу, кейем-һалым, әйбер атамаларына Ә.Вәлиди, тарихи күҙлектән сығып, экскурстарҙа йыш ҡына бик киң аңлатмалар бирә. Улар хатта айырым бер тикшеренеү, үҙаллы мәҡәләгә оҡшап китә. Бындай саҡта тарихи сағыштырыу, төрлө аналогия алымдарын, лингвистик, этимологик анализ ысулдарын ҡулланырға ярата. Бына бер генә миҫал. Ғәрәп илселеге Дж,эй- хун (Сыр-Дарья) йылғаһына еткәс, урындағы төркиҙәрҙән юлға йылыраҡ кейем-һалымдар һатып алалар. Шуларҙы Ибн Фадлан исемләп атап китә: хафтан, ҡуртаҡ, бустин, кейеҙ көбө, бурнус, салбар, каймухтан тегелгән итек һ.б. Ә.Вәлиди шул әйберҙәргә юл аҫтына төшөрөп ҡыҫҡаса аңлатмаһын бирә бара. Әммә былар менән генә ҡәнәғәтләнмәйенсә, тулы аңлатма кәрәк тип һанағандарын экскурсҡа күсереп, төплө ғилми-тикшеренеү эшенә тотоноп китә йә этимологик байҡауҙар менән шөғөлләнә.
Экскурстарының, мәҫәлән, 15в параграфы — ”Ҡай- мухт” — сағры — шиғрин” тигәне нәҡ шундай. ’’Фарс. ҡаймухт, ғәр.заргаб, төрк.сағры һәм савры, иләнгән тире, шағрин күкен аңлата, — тип башлай экскурсын. — Сағ. Замахшари-Ветцштейн, 52, Асим Әфәнде, Укйанус: ”3ар- габ, фарс. каймухт, (төркиҙәр) уны сағры тиҙәр”; М.Ҡашғари, 1, 34: Сағри — заргаб ул, уны итек тегеү өсөн ҡулланалар; 353: Сағры заргабты аңлата, шул уҡ ваҡытта, һәр нәмәнең тышын, ҡабығын аңлатыу өсөн дә ҡулланыла. Мәҫәлән, Ер сағрыһы тиһәләр, был Ерҙең өҫтөн, ҡабығын аңлата; Ш, 259: ’’сағрыны ҡыртышлады, йәғни, шағрин тиреһен һалды”.
Шунан үҙе аңлатмаға күсә: ’’Сағры йәки ҡаймухт башлыса аттың йәки ишәктең тиреһенең артҡы өлөшөнән эшләнә. Шуға ла ат йәки ишәк кеүек хайуандың һыртындағы ҡамсы төшкән урын да төркисә һәм фарсыса сағры тип атала”. ”Сағ. М.Ҡашғари, 1, 353: киши сағрысы йүз, йәғни ’’кешенең сығрыһы — уның йөҙө, сөнки ул һыуыҡ һәм эҫегә түҙеүсе ҡиммәтле һәм үтә ныҡ тире булып тора”. Төркиҙәр фекеренсә, әйберҙең йәки кешенең ныҡлығы,

оҙаҡҡа түҙеүе уның иң ҡиммәтле сифаты һанала; шуға ла бөгөнгө ҡырғыҙ телендә сағры, сауры бер үҡ ваҡытта ’’ҡиммәтле, аҫыл” тигәнде лә аңлата.
Сағры-ҡаймухт эшләү менән күсмә төркиҙәр ҙә, ултыраҡ төркиҙәр ҙә шөғөлләнә. Мәҫәлән, Рубрук татарҙарҙа шағрин күндән матур аяк кейемдәре эшләнеүен телгә ала. Муҡайддәси, 325, әйтеүенсә, Харәзм сит илдәргә һатҡан шағрин Харәзмдең үҙенә Болғарҙан килтерелгән була. Ошо уҡ болғар шағрин күнен Көнсығыш Азияла ’’camut of Bogral” исеме аҫтында Марко Поло ла иҫкә алып үтә. Бындағы ’’ҡамут”, һис шикһеҙ, ’’ҡаймухт” һүҙенең боҙолған формаһы булап тора. Тимәк, тауарҙарҙы Көнсығыш Азияға ’’Болғар ҡаймухты” исеме аҫтында Урта Азияла йәшәүсе Иран сауҙагәрҙәре ташығандыр, тип фараз итеп була. Бынан айырмалы рәүештә, Европала был күн үҙенең төрки исеме аҫтында (’’шағрин-сағры”) билдәле (Хәтерләгеҙ, Бальзак ’’Шағрин күне” әҫәре).
Ошо экскурстан килтерелгән өлөштәр буйынса ла, уның лингвистик, этимологик анализдың тарихи аналогиялары менән сағыштырып алып барылғанлығын, аңлатманың үҙаллы тикшеренеү рәүешен алғанлығын аңларға мөмкин.
Экскурстарҙың йәнә бер үҙенсәлеге һәм ҡулланған ысулдарының береһе шунда, Ә.Вәлиди Туған Ибн Фадлан юлъяҙмаларында килтерелгән исемдәргә, атамаларға аңлатма биргәндә төрки халыҡтары ижады һәм әҙәбиәте өлгөләренә, айырыуса риүәйәттәргә һәм эпик ҡомартҡыларға, дәлил, өҫтәмә миҫал рәүешендә мөрәжәғәт итә. Уның өсөн боронғо ауыҙ-тел һәм яҙма әҫәрҙәре лә мөһим сығанаҡ.
Бына, мәҫәлән, төркиҙәр хаҡандар йөҙөндә идеаль хакимды күрергә теләүен раҫлағанда, атаҡлы ’’Ҡутадғу Билик” төрки яҙма әҫәренә лә таяна. ’’Ҡутадғу Билик” идеаль хаҡанды (элик) ’’донъялағы иң аҡыллы һәм белдекле зат, мөнәсәбәттәрендә үтә ғәҙел, уның һүҙҙәре лә хаҡ” тип тасуирлай. Китап аскет тәбиғәтле, етди, саф күңелле һәм аҡыллы эликтең нәсихәттәре менән тулы. Хаҡандың хикмәтле һүҙҙәре ’’Билик” тип аталған, был хикмәтле һүҙҙәр монгол осоронда бик ентекләп яҙып алына. Әле XI—XII быуаттарҙа ғына Туңа-Афрасиабтың төрлө нәсихәттәре халыҡ араһында йөрөгән була. Бының ҡайһы берҙәре яҙмаларҙа беҙҙең көндәргә тиклем килеп еткән. Афрасиабтың бер хикмәтле һүҙен Ғүмәр Хәйәм үҙейең ’’Наурузнамә” әҫәрендә төркисә килтереп китә”. (Экс. §100а). Әйт
кәндәй, экскурстарында Ә.Вәлиди Афрасиаб хаҡындағы риүәйәттәргә өҫтәмә дәлил рәүешендә һылтанма яһай. Шуны ла күҙәтергә мөкин, Ә.Вәлиди яйы сыҡҡан һайын башҡорттарҙың тарихына һәм рухи донъяһына ҡағылышлы мәғлүмәттәрҙе үҙенең экскурстарына һәм бит аҫтындағы күрһәтмәләренә бик йыш йәтеш ҡушып ебәрә, йәғни туған халҡына бәйле материалдарҙы донъя күләм фәнни әйләнешкә индерә.
Йомғаҡлап әйткәндә, Әхмәтзәки Вәлиди Туған ”Ибн Фадлан сәйәхәтнамәһе” тигән фундаменталь хеҙмәте менән үҙен шәркиәт ғилемендә донъя күләм юғарылығындағы талантлы археограф һәм текстолог итеп таныта; был китабы менән сығанаҡтар, текстар, аналогиялар менән нисек эшләүҙең, ғилми аңлатмаларҙың ниндәйерәк булыуының иң юғары өлгөһөн барлыҡҡа килтерә. Немец шәрҡиәтсеһе Б.Шпулер әйткәнсә, ”Был хеҙмәт шул тиклем берҙән-бер уникаль күренеш, шундай ентеклелек һәм тәрәнлек менән Туғандан башҡа бер кем дә яҙа алмаҫ ине” (А.Юлдашба- ев. Ахметзаки Валиди Тоган. — Судьба и наследие башкирских ученых-эмигрантов. 67-се бит).
Европаның һәм Азияның иң күренекле ғалимдары был хеҙмәткә шунса бик юғары баһа бирәләр. Генри Григори уны атаҡлы ғалим И.Марквард әҫәрҙәре, Минорскийҙың Худуд әл-Әләм баҫмаһы менән тиң ҡуя.
Әхмәтзәки Вәлиди Туған әле Германияла саҡта уҡ был хеҙмәтен, инглиз теленә лә тәржемә итеп, баҫмаға әҙерләгән була. Ләкин ул әлегәсә баҫылмай ҡалған.
”Ибн Фадлан сәйәхәтнамәһе” 1966 йылда Германияла немецса икенсе тапҡыр баҫылып сыҡты, 1995 йылда Төркиәлә уның төрөксә баҫмаһы донъя күрҙе. Был китап, немец теленән башҡортсаға тәржемә ителеп, ’’Ватандаш” журналының 1997 йылғы 5—12-се һандарында туған теле- беҙҙә баҫылды.
Утыҙынсы йылдарҙа Австрияла, Германияла йәшәгәндә ниндәй фәнни уңыштарға һәм дәрәжәләргә өлгәшмәһен, донъя күләмендәге атаҡлы шәрҡиәтсе ғалим булып танылмаһын, бәрәкәтле, бәхәсле ижади миҙгелдәр кисермәһен, Әхмәтзәки Вәлиди Туған үҙен бәхетлемен тип һанай алмай ине әле барыбер. Тормошо ла ал да гөл түгел ине уның. Бәхетле көндәре бәхетһеҙлектәр, шатлыҡтары оло ҡайғы-хәсрәттәр, уңыштары уңышһыҙлыҡтар менән аралашты. Дуҫтары, фекерҙәштәре бермә-бер артҡан һайын, дошмандары

яман хасланды, хөсөтлөктәре көсәйҙе. Байтаҡ ваҡытын ялғандарға, үҙенә яла яғыуҙарға ҡаршы көрәшкә сарыф итергә, күпме көсөн, нервыларын түгергә тура килде. Иң аянысы, уны дәүләт күләмендә эҙәрлекләү һаман һис туҡталманы. һаман бер урынға төпләнә алмай, илдән илгә күсеп, нисәмә йылдар күскенсе хәлендәге яҙмышы, ғаиләһе, йәшәр, эшләр өсөн тейешле шарттар юҡлығы уны ныҡ иҙә ине.
Иң яманы — тыуған иленән, туған-тумасаларынан, ғаиләһенән айырылыуға дусар ителеүе. Үлеменән ҡасып, иленән айырылған икән, ниңә уның язаһын ҡаза һәм яза итеп ата-әсәһенә, ҡатынына, иң яҡын арҡадаштарына күсерергә?
Ғаиләһен яңынан ҡороу, хәләл ефете Нәфисәһе менән ҡауышыр өсөн Әхмәтзәки Вәлиди Лениндың үҙенә, Ста- линға, Фрунзеға, кеше яҙмышын хәл итешер бүтән оло түрәләргә үтенес хаттары яҙып ҡараны, әллә күпме юллау хәстәрҙәрен күрҙе. Ленинға яҙған хатында: "һеҙгә тик бер генә үтенесем бар: йөклө булыу сәбәпле минең менән бергә Иран юлына сыға алмаған ҡатыным Нәфисәгә минең менән ҡайтанан ҡауышыу өсөн Германияға сығырға рөхсәтегеҙҙе һорар инем”, — тигәйне. Ләкин бер кемдән ләм-мин яуап булманы. Киреһенсә, Нәфисәһен Әхмәтзәки Вәлиди ҡатыны булғаны өсөн илендә рәхимһеҙ эҙәрләүҙәргә дусар ителеүен яҙа-йоҙа ишетеп ҡалғыланы.
Үҙенән бигерәк һөйгән Нәфисәһенең яҙмышы ауыр хәлгә төшөрөлөүгә өҙгөләнә ине ул. Германияла эшләгәндә, бер аҙ иркенлектәрҙән файҙаланып, Берлиндағы СССР илселеге аша, Финляндияға барғанда шулай уҡ илселек аша ҡатынын үҙ янына алдырырға юллап йөрөнө. Былары ла ыңғай һөҙөмтә бирмәне. Киреһенсә, уны, эмигрант татар дошмандары, үҙҙәренсә бороп, шпионлыҡта ғәйепләргә маташтылар. Быныһы яңы йөрәк яраларын һалды, аҡланыу хәстәрҙәрен тыуҙырҙы.
Нәфисәһе, иренә ниндәй яҙмыш тейһә лә, уртаҡлашыр ғүмерлек юлдашы ине бит. Күпме генә бәхетле айҙар, сәғәттәр кисереп ҡалдылар икән. Төркөстанға сыҡҡас та, берсә яҡшы, берсә ауыр сәфәр юлдары бергә булды, еңелен дә, ауырын да бергә үткәрҙеләр. Ни генә күрелмәһен, үҙҙәренсә бәхетле инеләр. Юлдары бүленде — бәхеттәре өҙөлдө.
Нәфисә башта Урта Азияның ҡалаларҙан алыҫыраҡ, аулағыраҡ ҡышлаҡтарҙа йәшәне, мөғәллимә булып эшлә

не. Ул Ырымбурҙа мөғәллимәләр мәктәбен тамамлағайны. Донъялар бер аҙ тыныслана төшкәс, 1925 йылда Өфөгә ҡайтты, шунда эшкә урынлашты. Шул осорҙа уға Әхмәт- зәкие менән хаттар алышырға ла бер аҙ мөмкинлек тыуған. Теләктәре бер генә — тиҙерәк бергә булыу. Нәфисә, үҙ сиратында, Мәскәү аша дуҫтары ярҙамында илселеккә хаттар яҙып, ире менән ҡауышыу тураһында оҙаҡ юллап йөрөнө. Колхозлашыу йылдары башланғас, Асҡарҙағы ата-әсәһен, туғандарын, йорт-ҡаралтыларын һалдырып алып, Себергә һөргөн ебәрҙеләр. Ул үҙе лә оҙаҡламай ата-әсәләре артынан Себергә китергә мәжбүр була. Кемерово әлкәһенең Прокопьевский ҡалаһында йәшәй. Күпме йылдар юллап та, ире Әхмәтзәки Вәлиди янына мәңге ебәрмәйәсәктәрен аңлағас, ситтә үҙҙәренең яҡташы Ташбулат ауылы кешеһе Рамазан менән ғаилә ҡорорға тура килә. Тыуған яҡтарын һағынып, бер нисә тапҡыр ҡунаҡҡа ҡайтып китәләр. Ләкин ”ата халыҡ дошманы” ҡатыны, һөргөн ебәрелгән бай хажи ҡыҙы тигән яманатлы атаҡ уны ғүмере буйы эҙәрлекләй, яҙмышын фажиғәле итә.
Нәфисәнең туғандары менән 1965 йылда күмәкләп төшкән бер фоторәсеме һаҡланған. Унан бик күп нужалар күргән, сырайын һағыш һарыған етди һәм матур йөҙлө ҡатын ҡарап тора. Шәхси ҡаза бер хәл. Ул яза булып бөтә нәҫел-нәсәпкә, халыҡтың аҫыл ил ҡыҙҙарына төшөрөлгәне яман. Башҡортостаны үҙаллылыҡ хоҡуҡтарынан мәхрүм ителгәс, көрәште Төркөстанда дауам иткән, унан эмиграцияға сығып китергә мәжбүр булған Әхмәтзәки Вәлидиҙе дошмандары, илен ташлап ҡасты, үҙ башын һаҡлау хәстәрен генә күргән әҙәм булды, тип тә ғәйеп ташланылар. Әгәр ул, Мәскәүгә саҡырып алдырылғас, йәшерен рәүештә унан китмәһә, автономия өсөн көрәшеүселәрҙең иң беренсе ҡорбаны булырын бындай бәндәләр күрмәмешкә һалышты. Беҙ ул саҡта Әхмәтзәки Вәлиди йөҙөндә сәйәси һәм дәүләт эшмәкәрен генә түгел, киләһе бөтә донъяға билдәле бөйөк ғалимды ла юғалтыр инек.
Диктатураға ҡоролған большевизмға, уның коммунизм тураһындағы тәғлимәтенә ҡаршы көрәшкән, 1919-1920 йылдарҙа большевиктар менән уртаҡ тел табып булмаҫмы тигәндәй хеҙмәттәшлек иткән Ә.Вәлидиҙең бындай сәйәси һәм тактик саралары ла саф күңелдән ине.
Күренекле большевиктарҙан һәм улар менән дуҫ булған Н.Крестинский менән Е.Преображенскийға яҙған хатында Ә.Вәлиди был хаҡта былай ти:

’’Гәрсә социализм һәм милли үҙбилдәләнеш тәғлимәттәрен үҙ-ара килештереү һәм бөйөк милләттәрҙең аҙ һанлы халыҡтар өҫтөнән (формаһы ғына үҙгәргән) хакимлығы аҫтында социализмдың тормошҡа ашырыла алыу-алмауы хаҡындағы фекерҙәребеҙ ныҡ айырылһа ла, намыҫлы булып ҡалырға тырышҡан бер инсан сифатында һеҙҙең ике- геҙ һәм ҡайһы бер башҡа коммунистар менән дуҫтарса мөнәсәбәт итеүем саф күңелдән булды. Советтарға, коммунизмға ҡаршы көрәш юлына баҫып, мин һеҙҙе алдаманым. Алдағандарын — Сталин кеүек мине алдаған дәүләт эшмәкәрҙәре. Эскерле, ике йөҙлө диктаторҙың кеше яҙмышы һәм ихтыяры менән намыҫһыҙ уйнауы хаҡында иҫкәртеүсе ҡайһы бер иптәштәр бар, улар партия эсендә ҡот осҡос террор баш күтәрәсәге хаҡында асыҡ һөйләй. Бер көн һеҙҙең дә баштарығыҙ осмаһын тип ҡурҡам. Мин башымды ҡасан киҫерҙәр тип ултырманым. Үлһәм дә, асыҡ һуғышта үлермен”.
1920 йылдың 12 сентябрендә Рәсәйҙән Төркөстанға китерҙән алда яҙылған хат был.
Ә.Вәлиди Сталин кеүек диктаторҙар тарафынан ҡасан да булһа террор башланасағын ҡалай алдан тоя, белә алған. Шул хаҡта фекерҙәштәрен, арҡадаштарын иҫкәрткән. Үҙе: ” Мин башымды ҡасан киҫерҙәр тип көтөп ултырманым. Үлһәм дә, асыҡ һуғышта үлермен”, — ти.
Үҙ балаларын ашар Сатурн шикелле, большевистик террор 1937—1938 йылдарҙа революция яһаған, социализм төҙөү эшенә ихлас тотонған коммунист лидерҙарҙы масса күләмендә террор юлы менән баштарына етмәнеме ни? Германияла йәшәгәндә бындай ҡот осҡос фажиғәләрҙе ишетеп, арҡадаштарының шулай һәләк булыуын белеп, Ә.Вәлидиҙең йөрәктәре әҙ өҙгөләнгәндер тиһегеҙме ни.
Үҙе лә сит илдәрҙә, май эсендәге бөйөрҙәй, рәхәт йәшәп ятмай бит. Яҙмышы елдәре уны, ҡамғаҡ кеүегерәк, һаман илдән-илгә һөрөп йөрөтә. Нисәмә йылдар һаман төпләнеп йәшәр үҙ йорто, ғаиләһе юҡ. Ғүмере ярым илгиҙәр хәлендә. Шул көйө әле ул нисек университеттар тамамларға, докторлыҡ диссетарцияһы яҙырға, юғары уҡыу йорттарында сит телдәрҙә лекциялар уҡырға, иң мөһиме, ”Ибн Фадлан сәйәхәтнамәһе” ише китабын немецса, ”Би- руниса донъя картинаһы” кеүек фундаменталь хеҙмәтен инглизсә яҙырға нисек форсатын һәм мөмкинлектәрен таба. Нисек дәрт һәм дарман тыуа! ’’Бируниса донъя карти

наһы” тикшеренеүҙәрендә ул, йәнә Европа шәреҡселәрен ғәжәпкә ҡалдырып, боронғо сығанаҡтарҙы шул хәтле тәфсилле тасуирлап, боронғо донъяны үҙенсә ғилми асыш үрнәген бирә. Был хеҙмәте хаҡында Герберт Янски шулай яҙа: ’’Георг Сартон әйтеүенсә, ул бөйөк ислам ғалимы текстарының бер өлөшөн киң фәнни йәмәғәтселеккә еткеле итте, бик күп ғалимдарға ғилми-тикшеренеү эштәре алып барырға мөмкинлек асты. һуңғы йыдарҙа Туған бындай масштаблы хеҙмәттәрҙе, мәҡәлә һәм тикшеренеүҙәрҙе даими баҫтыра килә. Күп йылдар буйы тормошоноң ауырлығына, көнкүрешендәге уңайһыҙлыҡтарға, төрлө ҡыҫым һәм йәберләүҙәргә ҡарамаҫтан, был кешенең фәнгә шундай бирелгәнлек һәм фиҙакәрлек менән эшләүенә ғәжәпһенмәй тулы характерлау мөмкинме ни? Быны шундай хәлдәрҙе үҙе күпмелер кисергән ғалим ғына аңлай алалыр”.
Германияла фашизмдың власҡа килеүе, бик ныҡ ҡо- ралланыуы һәм төрлө дәүләттәргә һуғыш менән яҫҡыныуы был илдә йәшәү һәм эшләүҙең хәүефлелеген һәм тотороҡло түгеллеген Ә.Вәлиди алдан тоя ине инде.
Ҡалай ғына ҡыйын һәм ҡыйырһытҡандай күренмәһен, Төркиә, төрки донъя Туғанға туған һәм ҡәҙерлерәк ине, әлбиттә. 1938 йылдың көҙөндә Ата Төрөк Кемал Паша вафат булғас, Төркиәгә ҡайтырға юл асылғандай итте. Ундағы дәүләт, ғилми йәмғиәт тормошондағы үҙгәрештәр, яңы төрөк президентының ыңғай ҡарашы уның файҙаһына ине.
1939 йылдың майында Ә.Вәлиди Туған Төркиә мәғариф министры исеменә рәсми хат яҙа. Тарихи һәм ғилми әһәмиәткә эйә булған был хаттың тулы көйө башҡортса тексын килтерәйек:
Төрөк Йөмһүриәтенең мәғариф министрына.
Мөхтәрәм министр бей!
Ете йыл элек Анкарала үткән Тарих конгресындағы инцидент арҡаһында мин, Истанбул университетында төрки тарихын уҡытыуымды ҡалдырып, Австрияға киттем. Вена университетында докторлыҡ диссертацияһын яҡлағас, өс йыл Урта Азия һәм ислам буйынса лекциялар уҡыным. Үткән йылдан алып ошо уҡ фәндәрҙән арҙаҡлы профессор вазифаһында Гёттинген университетында уҡытыуымды дауам итәм.
Әммә ваҡыттар үтеү менән, тормош үҙгәрә. Милли ғилемдең роле арта барыу менән, сит илдә сит мәҙәниәткә хеҙмәт иткән кеше үҙ эштәренең яҙмышы хаҡында борсола башлай. Мин уҡыу дәүерендә лә, тарихи документтарҙы

мосолман һәм Европа илдәрендә өйрәнгән йылдарҙа ла төрөк ғилеменең уңыштары өсөн бар көсөмдө биреп эшләнем. Утыҙ йылға яҡын эшләүем һөҙөмтәһендә төрк мәҙәниәте тарихы хаҡында күп хеҙмәттәр яҙҙым. Төрөк халҡы уҡыһын, балалар өйрәнә алһын тип, мин уларҙы төрөк телендә баҫтырып сығарҙым. Фәндә эшләргә ынтылыуымдың берҙән-бер маҡсаты шул: төрөк милләтенә, айырыуса уның бөйөк һәм боронғо мәҙәниәтен өйрәнеүгә, файҙам тейеү. Шуға һеҙҙән үтенесем дә шул: мине Төркиәлә, атап әйткәндә Анкарала, миңә ярашлы вазифа биреүегеҙ һәм үҫеп килгән йәш быуын менән эшләргә рөхсәт итеүегеҙ.
Зәки Вәлиди Туған.
Гёттинген, 1939, 1 май.
Ҡушымта: өс диплом күсермәләре.
Йәйге каникулдар бөтөп, яңы уҡыу йылы башланыу- ғаса, 1939 йылдың 1 сентябренән Әхмәтзәки Вәлиди Туған Истанбул университетының әҙәбиәт факультетында төрки халыҡтар тарихынан профессор итеп тәғәйенләнә.
Шул 1 сентябрҙә, Германия Польшаға һуғыш иғлан иткән һәм, ғөмүмән, икенсе донъя һуғышы башланған көндә, Германиянан Төркиәгә ҡайтырға сыға.
ЯҢЫНАН ТӨРКИӘЛӘ
Шулай Әхмәтзәки Вәлиди Туған 1939 йылдың көҙөндә, Истанбул университетының профессоры булып, төрк тарихы буйынса лекциялар уҡырға башлай. Был уның яратҡан эшенә, фәнгә бөтөнләйгә ҡайтыуы һәм Төркиәлә ныҡлап төпләнеүе лә ине. Әкиәттәгесә, үгәй баланың өйөнән ситкә быраҡтырып ташланып та, кире байығып ҡайтып төшкәне шикелле, Зәки бейҙең, ҡыйырһытылып ситкә китеп уҡып, тулы хоҡуҡлы доктор һәм иң абруйлы ғалим булып, дуҫтарын һәм дошмандарын да берсә аптыратып, төп төрки ил- йортҡа ғүмерлеккә әйләнеп ҡайтыуы ине был.
Юғары хакимиәт тарафынан саҡырып ҡайтарылғас, хөсөт оппоненттары ла шымып ҡалғандай итте. Ә Әхмәтзәки Вәлиди Туған үҙе бер нигә ҡарамай тәғәйен кафедрала уҡытыу һәм ғилем эшенә сумды. Уға хәҙер бар ҡапҡалар, бар мөмкинлектәр асыҡ кеүек ине. Бығаса төрлөсә сәскәндәрен урып йыйырға форсаты килде. Ҡасандан бирле әҙер ятҡан ’’Бөгөнгө Төркөстан һәм яҡын тарихы” әҫәрен юғары даирә дуҫтары ярҙамында Ҡаһирәлә тиҙ арала

китап итеп баҫтырып сығарта алды. ’’Төрки тарихына мәд- хәл” инеш хеҙмәтенең бер өлөшө баҫма күрҙе. ’’Бируниҙың донъя картинаһы” һиндостанда инглизсә донъяға сыкты. ’’Ислам энциклопедияһы” томлыҡтарын әҙерләшеү һәм мөһим өлөштәрен яҙыу эшенә тотондо. Әле Ғәлишир На- уаиҙың әҫәрҙәрен, үҙенең яҙмаларын нәшриәткә әҙерләүҙәр менән мәшғүл.
Шәхси бәхет ҡапҡалары асылып тора. Күпме йылдар юллап та, Нәфисәһен үҙ янына алдыра, тәүге ғаиләһен яңынан ҡора алмағас, яңыһын ҡорорға ваҡыттыр. Әхмәтзәки Вәлиди Истанбул университетында тарихтан докторлыҡ диссертацияһы яҙып йөрөгән нуғай ҡыҙы Нәзмиә менән таныша һәм уға ғашиҡ була. Нәзмиә — Әхмәтзәки Вәлидигә таныш румын нуғайлыһы Ғүмәр Унгар ағаның ҡыҙы. Ул Бухарест университетын тамамлаған һәм докторлыҡ диссертацияһын яҙыр һәм яҡлар өсөн Төркиәгә килгән. Әхмәтзәки Вәлиди кеүек ата тарихсыны осратыу һәм уның ҡанаты аҫтына инеү — үҙе ҙур бәхет. Аҫыл ҡоштар ҡулға тиҙ керә. Йәш айырмалары ҙур булһа ла, улар һөйөшөп ҡауышалар, матур ғаилә ҡоралар. 1940 йылдың 12 апрелендә туйҙары була. Нәзмиә ханым Әхмәтзәки Вәлиди Туғандың ғүмерлек хәләл ефетенә һәм фәндә иң яҡын ярҙамсыһына әүерелә. Улар ике бала тәрбиәләп үҫтерәләр. Ҡыҙы Иҫәнбикәһе хәҙер, атаһы шикелле тарихсы ғалимә, фән докторы, профессор. Улы Сүбедәй шулай уҡ фән докторы, иҡтисад ғилеме белгесе, атаҡлы эшҡыуар.
Шулай Әхмәтзәки Вәлиди Туғандың илле йәшенә еткәндә Төркиәлә, ниһайәт, тамам төпләнеп төп ғилем эше менән шөғөлләнергә тотоноуы, үҙенә йорт алып, ғаилә ко- роуы бығаса ил-көн тип дауҙар һәм яуҙар кисеүенә, күпме ыҙа-яфалар күреп, ил-ерҙәр гиҙеүенә, бар тормош, йәшәү ҡыҫынҡылыҡтарына сик ҡуйыр кеүек. Шулай бәхет тулы ғүмеренә, иң емешле йылдарына бар юлдар асылғандай хәҙер.
һәр йәһәттән яйы килеп тора: Төркиәлә генә түгел, бөтә донъя күләмендә шәрҡиәт ғилемендә абруйы йылдан- йыл күтәрелә бара. Әхмәтзәки бей Вәлиди Туғандың исеме менән ҙур ғалимдар, дәүләт эшмәкәрҙәре лә иҫәпләшәләр, уны бөйөк ғалим һәм фекер эйәһе тип таныйҙар.
Германияла ҙур хөрмәт ҡаҙанған Зәки бейҙе Төркиәнең дәүләт һәм хәрби назариәт әһелдәре Төркиә-Германия халыҡ-ара мөнәсәбәттәрен нығытыуҙа ла файҙаланырға ты

рышалар. Әхмәтзәки Вәлиди икенсе донъя һуғышы йылдарында бер нисә тапҡыр Германияға барып ҡайта, дәүләт йомоштарын үтәй, әсир төшкән Рәсәй һалдаттары, яҡташтары менән осраша. Ләкин, Маҡсуди кеүек, Советтар Союзына ҡаршы легиондар ойоштороу һәм Урал-Иҙел штаттары төҙөү ише эштәр менән шөғөлләнмәй, мәғлүм бер дипломатик һәм фәнни маҡсаттар менән йөрөй. Ул әүәлгесә, большевиктарҙың сәйәсәтен инҡар иткәне шикелле, немец фашистарының расистик теорияһын һәм ил-халыҡтарҙы баҫып алыу сәйәсәтен дә ҡабул итә алмай. Берлинға ба- рыуҙарының береһендә фашистик режимдың тиҙҙән емере- леүен һәм Германияның һуғышта еңелерен яҡшы тоя. Германия дипломатияһының Әхмәтзәки Вәлидигә шикләнеп ҡарауы һәм уға тентеү яһауҙары ла һис осраҡлы түгел ине.
Оҙаҡламай, Ә.Вәлиди фекерен раҫлағандай, Германия- СССР фронтында ла һынылыш барлыҡҡа килә. 1943 йылда Курск дуғаһында, немец ғәскәрҙәренең төп удар көстәре ҡыйратылып, рейх ҡояшы байыуға таба тәгәрәй. Быға бәйле рәүештә, Төркиәнең сәйәси ориентацияһы үҙгәрә, ул нейтралитет сәйәсәтенә күсә. Бының шауҡымы Ә.Вәлидигә лә килеп ҡағыла.
Бая ғына Төркиә хөкүмәтенә яҡын булып, уның сәйәсәтен яҡлаған шәхестәр, шул иҫәптән Әхмәтзәки Вәлиди ҙә, Советтар Союзына ҡаршы пропагандала ғәйепләнеп, эҙәрлекләнә башламаһындармы. Дәүләт күләмендәге дуҫты дошман һанау ҙа әллә ни түгел, имеш, дәүләт башлыҡтарына. Төркиәнең Ә.Вәлидигә кисә генә дуҫтарса ҡараған президенты Исмәт Инәню һәм уның дәүләт әһелдәре илдең бойондороҡһоҙлоғо һәм ҡеүәте өсөн тырышҡан төрөк милләтселәре менән бергә Зәки бейҙе лә бөгөн килеп дошманға сығаралар. Йәнәһе, ундайҙар Совет хөкүмәтенә ҡаршы көрәш алып барғандар. Ошондай һылтауҙар табып һәм яңыса дипломатик мөнәсәбәттәр урынлаштырып, Төркиә хөкүмәте Советтар Союзы менән дуҫ булып күренергә тырыша. Күп кенә төрөк илһөйәрҙәре төрмәләргә ябыла. Әхмәтзәки Вәлидигә лә ’’Төркиәлә туранизм идеяларын яҡлағаны һәм советтарға ҡаршы ҡараштары өсөн” ғәйептәр ташланып, 1944 йылдың 15 майында ҡулға алына һәм төрмәгә ултыртыла.
Бер уйлағанда, бик сәйер был донъяның сәйәсәт тигәндәре. Төрлө яҡҡа теләгәнсә һуҙһаң да, һуҙылыр, ни әйтһәң дә, дөрөҫ төҫлө күренер сәйәсәттән дә яманы юк-

тыр. Теләһәләр дуҫты — дошман, дошманды дуҫ ҡылып иғлан итәләр, ғәйепһеҙҙе ғәйепләйҙәр, ғәйеплене аҡлайҙар, тегеләй ҙә, былай ҙа түкмәстерәләр, төрлө сәйәси нәмә әүәләйҙәр.
Ҡасан ғына әле Зәки бейҙе, Төркиәлә, төрки халыҡтарын тарҡатыуҙа, сепаратизмда ғәйепләп, Көнбайыш Евро- паға сығып китергә мәжбүр итһәләр, әле килеп, киреһенсә, төрки халыҡтарҙы берләштерергә тырышыуҙа ғәйеп табалар, пантөркист тигән исем тағалар. Рәсәй төркиҙәренең азатлыҡ көрәшендә катнашыуын, илдәр, халыҡтар иркен яклауын хуп күрмәйҙәр. Ғәжәп итерлек бындай бы- нағайыштарға! Сәйәсәт хаҡына әҙәм баштары менән уйнайҙар. Күрәһең, бер ни тормай бындай сәйәсмәндәргә кеше ғүмерҙәре, кеше яҙмышкайҙары.
Төркиәлә Әхмәтзәки Вәлиди Туғанға бына килеп бәхет кояшы асылды ғына тигәндә, ул ҡояш шулай ҡапыл төрмә камераһы менән бүленә. Ғәҙәттән тыш суд, ’’дәүләт түңкәрелеше яһарға тырышыу” тигән статьяға һылтанып, ун йылға хөкөм ҡарары ла сығарып ҡуя. Бына һиңә ’’бәхет ҡояшы”!
Төрмәлә шундай мәкерлектәргә лә баралар: Ә.Вәлидиҙе бер саҡ, ҡул тамғаңдың өлгөһө кәрәк тип, көсләп тигәндәй ап-аҡ ҡағыҙ битенә ҡул тамғаһын һалырға мәжбүр итәләр. Һуңынан ошо ҡул тамғалы ҡағыҙ битенә үҙ-үҙен фашлаған тексты баҫтырыу менән ҡурҡыталар. Ике-өс көн ашатмайынса ас тоталар, бүтән ыҙа-яфалар күрһәтәләр. Уны физик, рухи яҡтан ҡаҡшатырға булашалар. Тотҡондарҙы йыуындырмай, өҫтәрен алыштырмай, бетләтеп ыҙалаталар. Бер көн Әхмәтзәки тотҡон стеналарҙа үрмәләп йөрөгән беттәрҙе стенаға ҡуша һытып сыға. Стенала кеше ҡанына буялып бөткән, һытылған 318 бет урынын һанайҙар. Төрмә түрәләре, быны күреп, стенаны аҡҡа буярға, тотҡондарҙың хәлен санитар яҡтан бер аҙ арыулатырға мәжбүр булалар.
Тынғыһыҙ йән Әхмәтзәки төрмәлә лә, әлбиттә, тьтнып ятмай, ваҡытын интегеп бушҡа үткәрмәй: китаптар уҡый, күберәк хәтеренә таянып, ғилем менән шөғөлләнә. ’’Төрки тарихына инеш” хеҙмәтенең байтаҡ өлөшөн ул төрмә камераһында яҙа.
Әлдә әле хөкөм эшендә лә, бәхеткә күрә, ғәҙелһеҙлектәргә ҡарағанда ғәҙеллек, мәкерлеләргә ҡарағанда миһырбанлы хөкөмдарҙар хөкөм һөрә. Төркиәнең хәрби трибуналы Әхмәтзәки Вәлидигә ҡарата сығарылған хаҡһыҙ ҡаты

хөкөмдө торараҡ юҡҡа сығара һәм эште гражданлыҡ суды ҡарамағына тапшыра.
Ун биш ай төрмәлә ултырғандан һуң, 1945 йылдың октябрендә Ә.Вәлиди иреккә сығарыла.
Хөкүмәт ғалимды нисек тә яла яғып хөкөм иттерергә тырышыуға ҡарамаҫтан, гражданлыҡ суды Зәки бей Вәлидиҙең сәйәси эшмәкәрлегендә ғәйеп ташларлыҡ инкрими- наль енәйәт эҙҙәрен тапмай һәм 1947 йылдың 31 мартында уны тулыһынса аҡлай. Хөкөм ҡарарында уның революция йылдарында Рәсәйҙәге ижтимағи һәм дәүләт эшмәкәрлеге, Төркиәгә килгәндән һуңғы сәйәси-ижтимағи эштәре ыңғай яҡтан баһалана. Ғилми хеҙмәттәре юғары нарыҡлана. Ҡарарҙы иғлан иткәндән һуң, суд рәйесе, Зәки бей алдында ғәфү үтенгәндәй итеп, ’’ялған ғәйепләүҙәр, ялалар арҡаһында өс йыл ғүмерҙе зая иткәнбеҙ”, — тип үкенес белдерә. (Тунжер Байкара. Заки Валиди Тоган. Уфа, 1998, 41—42-се биттәр).
Рәсми рәүештә суд тарафынан аҡланһа ла, яла яғыуҙарҙың эҙҙәре, төрмәлә ултырыуҙың эҙемтәләре тиҙ генә юйылмай әле. Йәмәғәт донъяһындағы шикле ҡараштар, йөрәк яралары, рухи ыҙалар, матди мохтажлыҡтар оҙаҡ ҡына эҙәрләп килә Ә.Вәлидиҙе һәм уның ғаиләһен. Төрмәнән ҡотолғас та, уны бер кем дә эшкә алырға атлығып тормай, дуҫ-иштәренең дә һүҙе бигүк үтеп бармай. Хәҙер шулай эш урынһыҙ интегә ул. Йәмғиәт үҙен ситләтә.
Ғаиләһенә төрмәлә ултырғанда бик ауырға тура килә. Ваҡ ҡына ике балаһы менән Нәзмиәһе бик йонсой. Ғаилә аҡсаһыҙ ярым ас хәлендә йәшәй. Бер нисә яҡын дуҫтарының әҙ-мәҙ ярҙамы арҡаһында ғына йән аҫрайҙар.
Эштән, йәмғиәттән ситләтеүҙәренә биш йыл тулып килә бит инде. һаман барып баш төртөр ерҙәре, батыр күлдәре юҡ. Әҙәм балаһы матди һәм рухи иҙеүҙе күтәрһә күтәрә икән. Ә Әхмәтзәки ниндәй генә хәлдәрҙә лә ҡойолоп төшөр зат түгел. Төрмәнән сыҡҡас, мәҡәлә яҙып булһа ла көн итергә, ғаиләһен ҡарарға тырыша. Төрмәлә яҙып бөткән ’’Төрки тарихына инеш” хеҙмәтен китап итеп баҫтырып, бер аҙ гонорар ала, күпмелер тамаҡтары туйып, өҫтәре бөтәйеп ҡала.
Әхмәтзәки Вәлиди кеүек сәйәси эмигранттарҙың яҙмышы донъяла халыҡ-ара сәйәсәттең торошона һәм үҙгәрешенә ныҡ бәйләнгәйне шул ул заман.

Икенсе бөтә донъя һуғышынан һуң бер килке һалҡын һуғыш елдәре иҫте, сәйәсәт икенсе яҡҡа ауышты. Сәйәси ҡыҫалар һәм ҡыҫымдар бер аҙ бушай төштө. Әхмәтзәки Вәлиди Туған да күпмелер иркен тын ала биреп ҡалды. Уға күпме көткән уй-ниәтен ғәмәлгә ашырырға мөмкинлек бирҙеләр: 1948 йылдың 27 июленән элекке эшенә кире ҡайтырға — Истанбул университетында профессор вазифаһын биләргә, төрк тарихынан уҡытырға рөхсәт ителде. Һуңыраҡ хөкүмәт ағзаһы, мәғариф министры булып үҙенең элекке шәкерте Тәхсим Бангоглу ултырғас, кафедрала был фәндә йөҙөп эшләргә тулы форсат тыуыуын нығыраҡ тойҙо. Изгелеккә изгелек, остаздарға хөрмәт йәшәй икән әле илдәрҙә.
1949 йыл Төркиә йөмһүриәтенең тыуыуына 25 йыл ине. Был дата Әхмәтзәки Вәлиди Туғандың Төркиәлә килә-ҡай- та йәшәүенә лә бер сама бит. Йөмһүриәттең йәше — уның эмиграциялағы ғүмер йәше.
’’Төрки тарихына инеш”
Төркиәгә ҡайтҡас, Әхмәтзәки Вәлиди Туғандың хәле ҡырҡынсы йылдар уртаһында шаҡтай ҡатмарланып һәм ауырлашып китһә лә, уның фән өлкәһендәге әүҙем эше туҡталманы тиерлек. Тормошо һәм педагогик эше көй- ләнеп алған 1940—1943 йылдар уның өсөн айырыуса емешле булды. ’’Төрки тарихына инеш” тигән ҙур хеҙмәтен тамамланы, ’’Ислам энциклопедияһы” редакцияһында ең һыҙғанып эшләне, уға утыҙлап ҙур һәм бик тос ғилми-энциклопедик мәҡәләләр әҙерләне. Хатта төрмәлә камера шарттарында ла фәнни шөғөлөн дауам итте.
Был осорҙа уның төрк тарихы буйынса эшмәкәрлеге тағы киңерәк ҡолас йәйҙе. Ул ғилми-тикшеренеүҙәренең тематик һәм хронологик киңлеккә ынтылышы теоретик, проблематик һәм методологик тәрәнлек менән берегә ба- рыуында асыҡ күренде. Шуның иң яҡшы үрнәктәре ’’Төрки тарихына инеш” менән ’’Тарихта ысул” исемле фундаменталь хеҙмәттәре ине.
’’Төрк иле” йәки ’’Бөгөнгө Төркөстан һәм яҡын тарихы” серияһын ул әлеге хеҙмәттәре менән ялғап икенсе серия итеп асып ебәрҙе. ’’Бөгөнгө Төркөстан һәм яҡын тарихы” (1981) китабы аҙағындағы белешмәлә ул серия шу- лайырак күҙ алдына баҫа:

’’Тарихи тикшеренеүҙәре.
Был сериянан хәҙергә ҡәҙәр баҫылғандар:
Беренсе хеҙмәт (sayi). Тарих методологияһы.
Икенсе хеҙмәт. Дөйөм төрки тарихына инеш, 1-се киҫәк. Истанбул, 1946, 650 бит.
Өсөнсө хеҙмәт. Төрк илдәренең тарихи географияһы. 3-сө киҫәк.
Дүртенсе хеҙмәт. Ҡараханлылар тарихы.
Бишенсе хеҙмәт. Төркөстандың XIII—XVI быуаттар тарихы (Сығатайҙар. Тимер һәм улдары), 2-се киҫәк.”
Күренеүенсә, был серия ла, тәүгеһе кеүек үк, бик киң уйланылған. Уның ҡайһы бер хеҙмәттәре генә, яҙылып бөтөп, Ә.Вәлиди Туғандың үҙе иҫән сағында донъя күргән (’’Дөйөм төрки тарихына инеш”, ’’Тарихта ысул”), ә башҡалары ҡулъяҙма көйөнсә йә иһә яҙылып бөтмәйенсә ҡалған. Серияла тарихи, теоретик һәм методологик, тари- хи-географик хеҙмәттәрҙең бер бөтөндө тәшкил иткәнлеге асыҡ сағыла.
’’Дөйөм төрки тарихына инеш” башта ике томдан торорға тейешле була. Уның беренсе томы ғына баҫылып сыға.
Булаһы китабының төп фекерҙәрен Ә.Вәлиди, Истанбул университетының дөйөм төрки тарихы кафедраһы уҡытыусыһы итеп тәғәйенләнгәс, 1927/1928 уҡыу йылында лекцияларында киң ҡуллана. Лекцияларҙың бер өлөшө 1928 йылда дәрескә ҡулланма рәүешендә ташҡа баҫыла. ”1939 йылда икенсе тапҡыр был кафедраны биләгәс, телгә алынған курстарҙы дауам иттем, — тип яҙа үҙе әлеге хеҙмәтенең ”Баш һүҙ’’ендә. — Был юлы дәрестәрҙең конспекты ’’Дөйөм төрки тарихына мәдхәл” һәм ’’Тарихта ысул” исеме аҫтында баҫтырыла башланы. 1941 йылда быларҙың тәүгеһе ете табаҡ, икенсеһе ике табаҡ күләмендә (уларға өҫтәп, тарихи географияға арналған карта ла) баҫылып сыҡты. Хәҙер иһә ул дәрестәрҙе ’’Дөйөм төрки тарихына инеш” һәм ’’Тарихта метод ғилеме” исемдәре аҫтында ’’Тарихи тикшеренеүҙәр” серияһының айырым томдары сифатында нәшер итә башлаясаҡмын”.
’’Дөйөм төрки тарихына инеш” (’’Umumi Turk tarihini giris”) китабының беренсе томы тулы көйө 1946 йылда, икенсе баҫмаһы — 1970, өсөнсө баҫмаһы 1981 йылдарҙа Истанбулда донъя күрә һәм ғилми йәмәғәтселек тарафынан нигеҙҙә юғары баһалана.

Әхмәтзәки Вәлиди Туған — дөйөм төрки халыҡтары тарихы буйынса нигеҙҙә боронғо һәм урта быуаттар осоро менән шөғөлләнгән тарихсы ғалим. Уның төп фундаменталь хеҙмәте — ’’Дөйөм төрки тарихына инеш” китабы нәҡ ошо осорҙарға бағышланған. Ике томлығы өсөн тип төҙөгән тәүге планы ла ошо осорҙарҙы үҙ эсенә ала. Ул план дүрт киҫәктән ғибәрәт: Инеш. Беренсе киҫәк. Төрки тарихының иң боронғо дәүере. Икенсе киҫәк. Төрки тарихының ислам эпохаһы. Өсөнсө киҫәк. Төркиҙәрҙең яулап алыуҙары һәм ер шарына таралыуҙары. Дүртенсе киҫәк. Алғы Азияла яңы төрки ватанының ҡоролоуы. Йәғни төрки халыҡтарының беҙҙең эраға тиклемге иң боронғо тарихи башланғыстарынан алып беҙҙең эралағы XIV быуатҡаса тарихы тикшереләсәк. Быны автор китабының ”Баш һүҙ’’ендә лә асыҡ итеп әйтә: ’’Төрки тарихы үтә киң бер тема булғанға, ике томлыҡта ’’Инеш” исемен үҙгәртеп торманым, сөнки был әҫәр төрки тарихындағы ваҡиғалар ағышын түгел, ә тарихыбыҙҙың проблемаларын күҙ алдына килтереү өсөн тәғәйенләнгәйне. Тарихыбыҙҙың иң боронғо дәүерҙәре, тарихҡа тиклемге осорҙары, шулай уҡ Ғосманлы тарихы минең эҙләнеүҙәр әлкәһенә инмәһә лә, тарихыбыҙҙы тотош килеш күрһәтеү зарурлығы арҡаһында быларға ла мөһим урын бирергә тура килде. Китабымдың икенсе томында Алғы Азия төркиҙәренә, был төркиҙәрҙең дөйөм төрки тарихында тотҡан урынына ярашлы, етмәһә, был осраҡта ла башҡа төрки илдәренә ҡағылышлы темаларға ғына урын бирелде”.
Әхмәтзәки Вәлиди Туғандың фәнни мираҫында Алғы Азия төркиҙәренең, атап әйткәндә, Төркиә дәүләтенең XIV быуаттан һуңғы тарихына бағышланған әҫәрҙәре бик аҙ. Уларҙың булғаны ла айырым мәҡәләләр рәүешендә. Ғалимдың архивындағы 33-сө һанлы ҡалын папкаһында ’’Дөйөм төрки тарихы”ның икенсе томына материалдар” тигән яҙмалары тупланған. Тимәк, ул том материалдар әҙерләү стадияһында ғына тороп ҡалған.
’’Дөйөм төрки тарихына инеш” китабының беренсе томынан күренеүенсә, Ә.Вәлиди Туған төрки ҡәүемдәренең борон-борондан Азия һәм Европа ҡитғаларында, Төньяҡ Ҡытай территорияһынан алып Уралдан Балҡанғаса, хатта Африкағаса таралыуҙарын, айырым ырыу-ҡәбиләләрҙең нисек берләшеүҙәрен, дәүләтселектәрен, боронғо һәм урта быуаттарҙағы тарихын өйрәнеүгә бар зиһенен туплай. Үҙе

әйткәнсә, төрки тарихындағы ваҡиғалар ағышын түгел, бәлки шул тарихтың проблемаларын, тарихи үҫеш ҡанундарын, концептуаль мәсьәләләрҙе тикшереүҙе үҙәккә ҡуя.
Мәҫәлән, ”Баш һүҙ”ҙә автор былай ти: ”Мин иһә 1911 йылда башланған 35 йыллыҡ фәнни эшмәкәрлегемдә Төрки тарихының эске яҡтан камиллашыуының тирмә тормошондағы үҙгәрештәр менән генә сикләнмәгән булыуын, Урта Азиялағы төркиҙәрҙең элек-электән мәҙәниәт эсендә йәшәүен, төрлө дәүерҙәрҙә ҡалҡып сыҡҡан сәйәси тәш- киләттәрҙә уларҙың ыңғай роль уйнауын, дала дәүләттәренең рухын тап ошолар сағылдырғанын асыҡлау өсөн күп көс һалдым. Минеңсә, төрки тарихының төрлө дәүерҙәрҙәге эске камиллашыу осорҙары, Греция, Рим, Мысыр, һиндостан һәм Ҡытайҙарҙағы кеүек, бөйөк мәҙәни һикереш тәшкил итмәһә лә, күҙгә ташланып бармаған, оҙаҡҡа һуҙылған боролош дәүерҙәре барыбер эволюцион үҫешкә дәлил булып тора бит”.
Ошоларға бәйле рәүештә, китапта төрки тарихының борондан уҡ килгән эволюцион үҫешен, киҫкен боролошло осорҙарын, прогрессив тәрәҡҡиәтте күҙәтеү һәм уның эске ағымдарын, камиллашыу юлдарын тикшереү үҙәкләшә. Шул йәһәттән автор тарафынан, мәҫәлән, төркиҙәрҙең бо- ронғолоғо һәм дәүләтселеге мәсьәләһенең концептуаль характерҙа ҡуйылышы бик әһәмиәтле. Ул төркиҙәрҙең боронғо дала дәүләте һәм дала мәҙәниәте проблемаһын бик ентекле рәүештә тикшерә. Европа үҙәк позицияһынан тарихты боҙоп йәки ул тарихты беҙҙең эранан ғына башлана итеп күрһәтергә тырышыуҙарын, бер яҡлы концепцияларын кире ҡаға, үҙе оригиналь концепциялар үткәрә.
Борон-борондан төрки халыҡтарының, ҡитғаларҙы ҡитғаларға ялғап, халыҡтарҙы халыҡтар менән бәйләп, аралашып йәшәүҙәрен күрһәтеү менән бергә, уларҙың донъя цивилизацияһында тотҡан урынын һәм ролдәрен дә асыҡлауға ҙур иғтибар бирә. ’’Шулай итеп, донъяның төрлө халыҡтарын, илдәрен бер-береһе менән бәйләгән төркиҙәр мәҙәниәт тарихында ыңғай роль уйнайҙар, — тип һығымта яһай Ә.Вәлиди Туған, — күп халыҡтарҙа атлы ғәскәрҙәр барлыҡҡа килеүенә, феодаль ҡоролоштоң универсаль төҫ алыуына, күрше кәүемдәрҙәге буддизм һәм ислам кеүек ’’милли” диндәрҙең, донъя диндәре кимәленә күтәрелеп, Урта һәм Көнсығыш Азия ҡитғаларына тара- лыуына булышлыҡ итәләр”.

Ҡәүем, халыҡтарҙың борон-борондан күсештәре, миграция күренештәренә лә ғалим тарихи үҫеш законсалыҡтары күҙлегенән ҡарай. Мәҫәлән, ’’Төрөктәрҙең Алғы Азияла ерләшеүе Византия менән көрәштең эҙемтәһе генә булмай, Урта Азиялағы халыҡтың артыҡ күп үрсеүе арҡаһында бик борон башланған халыҡ ағышының һөҙөмтәһе икәнлеге лә иҫбат ителә ала торған бер хәлдер”, — ти ул.
Ә.Вәлиди Туған дөйөм төрки тарихын социаль-тарихи шарттар, иҡтисади, ижтимағи-сәйәси һәм мәҙәни тарих менән тығыҙ берлектә бер бөтөн көйө сағылдарыуҙы нигеҙ итә. Шуларға бәйле төрлө темаларҙың һәм проблемаларҙың өйрәнелеү-өйрәнелмәү дәрәжәләрен иҫәпкә алып, үҙе өҫтәмә эҙләнеүҙәр үткәрә, бәғзе бер аспекттарын асырға, асыҡларға тотона.
Былар тарихсы ғалимдан тарихи-сағыштырма һәм комплекслы тикшеренеү ысулдарын киң ҡулланыуҙы талап итә. Ә.Вәлиди Туған дөйөм төрки тарихының үтә киң мәсьәләләрҙе эсенә алған бер тема икәнен тәрән аңлап, уның төрлө аспекттарын тигеҙерәк яҡтыртырға тырыша.Уның ғилми- тикшеренеүҙәрендә шуға тарихи-документаль материалдар менән ҡатар археология, этнография, фольклор, лингвистика, ислам, синология, һиндология ғилемдәре биргән мәғлүмәттәр берҙәй тиерлек иркен файҙаланыла, аҙым һайын төрлө сығанаҡтарға йыш мөрәжәғәт ителә.
Сығанаҡтар хаҡында ”Баш һүҙ’’ендә ул шуларҙы ла билдәләп уҙа: ’’Мәҫәлән, минең өсөн Ислам энциклопедияһы, һаммер тарихы, Англия, Франция, Германия һәм Рәсәй ғилми экспедицияларының, Оурэл, Стейн, Ле Кок, Пеллиот һәм Свен һедин кеүектәрҙең Урта Азия хаҡындағы хеҙмәттәренең барлыҡ томдары, иран филологияһы һәм сәнғәтенә арналған томдар, боронғо ғәрәп һәм иран географияһы һәм тарихына арналған Брилл һәм Гибб томдары, Е.В.Лейн, Ф.Стейнгласс, Р.П.Дози һүҙлектәре кеүек иң зарури белешмәләр һәр ваҡыт ҡул осонда торорға тейеш ине”.
Көнбайыш һәм Көнсығыш телдәрен яҡшы белгән Әхмәтзәки Вәлиди Туғандың сығанаҡтар менән иркен эш итеүҙә бер өҫтөн яғы шунда, ул инглиз, немец, француз, рус, ғәрәп, фарсы, төрки телдәрендәге баҫма һәм ҡулъяҙма фондтарҙы берҙәй уңышлылык менән файҙалана. Үҙе әйткәнсә, өҫтөнөрәк яғы — күптәргә билдәле шәреҡ сығанаҡтарына йыш мөрәжәғәт итеүендә.
’’Дөйөм төрки тарихына инеш” хеҙмәтенең иң мөһим яғы һәм фәнни ҡиммәте — ғилми нигеҙгә ҡоролған төрки тарихының төпкө кирбестәрен һалыуҙа. ”Инеш”тә уның төп принциптары, теоретик һәм методологик асылдары асыҡлана. Нигеҙендә тарихи, ғилми хәҡиҡәтте асыҡлау ята.
” Мин әҫәрҙәремдә һәр саҡ ғилми хәҡиҡәттәрҙе генә уртаға ҡуйырға теләнем. Был әҫәремдә лә шул булды, — ти ”Баш һүҙ”ҙә автор. — Минеңсә, ғилми асыштар киңәйеү менән, мәҙәниәт донъяһының иғтибарын үҙенә тартҡан һәм оригиналлеге көндән-көн нығыраҡ күҙгә ташланған, ошо арҡала етди ғилем мөхитен тәрәндән ҡыҙыҡһындырған төрки тарихы уйҙырмалар юлынан китергә мохтаж түгелдер. Был тарихты яҡтыртыу юлындағы эшмәкәрлек хәҡиҡи фәнгә тоғро ҡалған нисбәттә генә абруйға лайыҡ булыр”.
Ғалим ошо уҡ нөктәнән тарих фәненең, идеологияға, сәйәсәткә яйлаштырып, конъюнктур, тенденциоз төҫ алыуын кире ҡаға. Бер мәмләкәттә тарих фәне көндөң сәйәсәтенән, үҙгәреп торған хөкүмәттәрҙән өҫтөн ҡалып, мәңгелек хәҡиҡәттәрҙе сағылдырған бер ғилми авторитетлыҡҡа бағлы булыуын яҡлай. Фән тарихи хәҡиҡәтте раҫларға тейеш.
Тарихи хәҡиҡәтте раҫлар өсөн әле әйтелгән теоретик һәм методологик принциптарҙы тотоп эш итергә тырыша ’’Дөйөм төрки тарихына инеш” китабында автор.
Китап ’’Инеш” бүлексә менән асыла. Унда төрки ҡәбиләләре һәм уларҙың һаны, төрки тарихының дәүерҙәргә бүленеше мәсьәләләре ҡарала, сығанаҡтар күрһәтелә.
Төрки тарихын автор, тарих ғилемендә ҡабул ителгәнсә, ике ҙур эпохаға — ’’тарихҡа тиклемге”, йәғни беҙҙең эрағаса, һәм ’’тарихи осорға”, йәғни беҙҙең эра тарихына, айыра. Уларҙы шундай дәүерҙәргә бүлә: 1. Исламдан алдағы, йәғни Алғы Азия мәҙәниәтенә ҡушылғандан алдағы дәүер. 2. Ислами тарихыбыҙҙың XVI быуатҡа тиклемге үҫеш дәүере. 3. XVI быуаттан яңы заманыбыҙға тиклем дауам иткән артта ҡалыу дәүере. ’’Бөгөн килеп, яңынан тергеҙелеү һәм Көнбайыш мәҙәниәтенә ҡушылыу дәүеренә, йәғни тарихыбыҙҙың дүртенсе дәүеренә аяҡ баҫабыҙ”, — ти.
Беренсе томдың дәүерҙәргә бүленеше (периодизация) түбәндәгесә: 1. Төрки тарихының боронғо дәүерҙәре. 2. Ислам: төрки тарихының күтәрелеш осоро. 3. Төркиҙәрҙең яулап алыуҙары һәм йәйелеүҙәре. 4. Алғы Азияла яңы төрки ватанының ҡоролоуы. Тимәк, беренсе том, алда әйткә-
небеҙсэ, тарихтан алдағы бик боронғо дәүерҙәрҙән алып XIV быуат аҙағынаса дәүерҙәрҙе үҙ эсенә ала.
’’Төрки тарихының боронғо дәүерҙәре” бүлегенең ’’Тарихтан алдағы дәүер” бүлексәһендә төркиҙәрҙең ҡасан тарихта күренеүе, иң боронғо йәшәгән төбәктәре — тәү ватаны, ата йорто хаҡында фараз-гипотезаларының ҡуйылышы бик ҡыҙыҡлы. Төркиҙәрҙең борондан төп ватаны — әлбиттә, Урта Азия. Әммә уның ҡайһы төбәге тәүватан? Уны бәғзе ғалимдар — Алтай төбәге, бәғзеләре — Урал- Алтай, Арал аралығы төбәге тип фараз ҡыла. Ә.Вәлиди Туған үҙе, Тянь-Шандең төньяҡ, көнбайыш итәктәренән алып Арал диңгеҙе аралығында ятҡан ерҙәр булырға тейеш, ти. Быны үҙенсә нигеҙләргә тырыша.
Беҙҙең эраға тиклемге ҡабиләт тарихынан (доистория) иң боронғо төркиҙәрҙең эҙҙәрен юллағанда Ә.Вәлиди Туған, бығаса йәшәп килгән һинд-европа, арий теорияларына тәнҡит менән ҡарап, бик боронғо ҡәүемдәр конгломераты, шунда төрки ҡәүемдәренең дә ҡатнашыуы хаҡында археологик, лингвистик ҡомартҡыларға, этнографик, фольклор мәғлүмәттәренә, боронғо яҙмаларға нигеҙләнеп, яңы ҡараштарҙы алға һөрә. Боронғо төрки ҡәүемдәр менән шу- мерҙарҙың бәйләнеше хаҡында уның немец ғалимының фекеренә һылтанмаһы иғтибарҙы биләй. ’’Алғы Азияның боронғо тарихы буйынса белгес Фр.һоммел үҙ әҫәрҙәренең береһендә шумерҙарҙы тулыһынса бер төрки халыҡ тип иҫәпләп: ’’Төркиҙәрҙең иң боронғо бабаларынан бер төркөм миладтан алдағы 5000 йылдарҙа, Урта Азиялағы инә йорттан айырылып, Алғы Азияға килә һәм шумерҙарҙы хасил итә. Ошо шумер теленән ҡалған боронғо әҫәрҙәр беҙгә төркисәнең боронғо замандарҙа нисегерәк яңғырауын күрһәтә”, — тип яҙа.
Йәки бына ата тарихсы Һеродотка, бүтән боронғо грек тарихсыларға һәм боронғо сығанаҡтарына бер таяныс: ’’Классик авторҙарҙан һеродоттың ’’Йуркае”, Плениус Се- кундус һәм Помпениус Меланың ’’Туркае” исемдәре аҫтында телгә алған ҡәүемдең миладҡа тиклемге V быуатта һәм артабан да Иҙел (Волга) менән Яйыҡ (Урал) йылғалары араһында йәшәгәнен беләбеҙ. ”Тик” исеме ысынлап та ”төрк”тө аңлата икән, милли исемебеҙ бер ҡәбилә сифатында тәү тапҡыр миладҡа тиклемге XVI быуатта Ҡытай риүәйәттәрендә телгә алына, тип әйтә алабыҙ.
Аҙаҡта Ә.Вәлиди Туған шундай һығымтаға килә: ”һәр хәлдә, киләсәктә телебеҙ һәм этнографиябыҙға арналасаҡ тикшеренеүҙәр Алғы Азия культураһын тарихтан алдағы осорҙа Алыҫ Көнсығышҡа тапшырыуҙа Урта Азияның арасы (аралашсы) ролен, прототөрктәрҙең Көнсығыш Европалағы һәм Азияның өс тарафындағы мәҙәни ҡәүемдәр менән үҙ-ара тәьҫирен бөгөнгөгә ҡарағанда ла асығыраҡ рәүештә күрһәтәсәктәр. Төркиҙәр һәм башҡа урал-алтайлыларҙың боронғо донъяның был тиклем алыҫ төбәктәре менән контакттар урынлаштырыу өсөн уңайлы ватаны, һәр хәлдә, Урта Азияның Тянь-Шань—Памир төбәге булғандыр”.
Беҙҙең эраға тиклемге бик боронғо төрки тарихына бағышланған беренсе бүлектең ҡалған бүлексәләрендә төрки телдәре, боронғо дастандары, халыҡтың боронғолоғон танытыр сығанаҡтар булараҡ, олуғ дәүләт ҡорған боронғо төрки ҡәүемдәр, боронғо мәҙәниәтселек, тимерселек, төрлө тарихи ваҡиғалар, Бөйөк Искәндәр (Александр Македонский) яуҙары, Грек-Бактрия дәүләте, һундар, авар һәм усундар, уйғыр һәм күк тәрктәр, мәҙәни төркиҙәр һәм иранлылар, шаҡтай бай мәғлүмәттәргә таянып, системалы рәүештә өйрәнелә. Төркиҙәрҙең тарихтан алдағы дәүерҙәрҙә үк йыһан дәүләттәре ҡорғанлығы хаҡында ҡыйыу тезис ҡуя ла уны боронғо чигил, субр, абар, ҡаң, оғур һәм төрк ҡәбиләләренең масагеттар тарихы, дәүләтселек сифаттары, боронғо грек, иран дәүләттәре менән бәйләнештәре миҫалында нигеҙләргә тырыша.
Икенсе бүлектә беҙҙең эра башынан башланған төрки тарихының күтәрелеше осорон, ислам дәүерен ентекләберәк тасуирлай. Бөйөк Төрк ҡағанаты, Хазар ханлығы, Бөйөк монгол империяһы, нигеҙ һалған Сыңғыҙ хан, уның хан уландары хакимлыҡ иткән дәүләттәр, Тимер бәк һәм уның уландары дауам иткән төрки империя тураһында эҙмә-эҙлекле байҡау яһала. Ә.Вәлиди Туғандың, ’’монгол”, ’’татар”, ’’төрк” атамаларына тарихи яҡтан килеп, үҙенсә аңлатма биреүҙәре, Сыңғыҙ хандың шәжәрәһен төркиҙәр менән бәйләүҙәре диҡҡәтте биләй. ’’Төрки һәм ман- журҙар кеүек, дөйөм һаны дүрт миллион кеше тәшкил иткән монголдар ҙа Урал—Алтай ҡәүемдәренең Алтай ғаиләһенә инә, — тип яҙа ул. — Монголдар, был Алтай ҡәүемдәре араһында төркиҙәргә иң яҡын бер ҡәүем булып, бигерәк тә ижтимағи тәшкиләт яғынан төркиҙәргә туғандаш... ’’Татар” атамаһы Орхон яҙмаларынан уҡ мәғлүм

булһа ла, был исемдең күк төрк һәм уйғыр дәүеренән һуң Монголияла йәшәгән монгол һәм төрки кәүемдәренең билдәле бер конгломератына карата кулланыуы ихтималы- рактыр”.
Сыңғыҙ хан нәҫел-нәсәбенең төркиҙәргә барып ялғаны- уы тураһында былай ти: ” һәр хәлдә, шуныһы шик тыуҙырмай: яҙмаларҙа Сыңғыҙҙың күк тәрктәрҙең шато тармағынан килеп сығыуы теркәлгән кеүек, ул ҡараған Бөрчегин ғаиләһе лә үҙен боронғо күк төрк хөкөмдарҙары һәм аши- на нәҫеленә илтеп ялғаған була һәм бик боронғо замандарҙа йәшәп килгән Эргенекон легендалары ғына түгел, башҡа төрки традициялары ла бары ошо нәҫелдең тарихи сифатында тәфсилләп яҙып ҡалдырылған. Ошо күҙлектән, Сыңғыҙҙы ғына түгел, уның, Монголиянан ситкә китеп, төрки ҡәбиләләре араһында йәшәгән һәм тамам төрки- ләшеп бөткән балаларын да төрки хөкөмдарҙары тип ҡарауҙа һис бер хилафлыҡ юҡтыр”.
Ислам диненең Урта Азияла, Урал-Волга буйҙарында тарала башлауы тураһында Ә.Вәлиди тәғәйен шулай яҙа: ”920 йылдарҙа Урта Тянь-Шандәге ҡараханлылар, Иҙел буйындағы болғарҙар, аҙ ғына һуңыраҡ Арал күле һәм Хазар диңгеҙе араһында хазарҙарға буйһоноп көн иткән уғыҙҙар, 940—960 йылдарҙа Чу йылғаһындағы Баласағун һәм Иҙелдәге болғар ҡалалары араһында, йәғни бөгөнгө Ҡаҙағстан һәм Башҡортостан илдәрендә йәшәгән төрки ҡәбиләләре лә тотош килеш исламға күстеләр. Ошо рәүештә исламиәт һәм Алғы Азия мәҙәниәте Көнсығыш һәм Көнбайыш Төркөстанда ҡәтғи рәүештә ерләште. 920—960 йылдар араһында башлыса төрки массаларының ошо рәүештә Исламға күсеүҙәре Ислам тарихында, бер үк ваҡытта донъя тарихында ла, мөһим бер боролош нөктәһе булды. Сөнки ошо арҡала исламдың яңы бер йыһан дине сифатында нығыныуы ҡәтғи рәүештә хәл ителгәйне”. Бына ниндәй ҙур фекер әйтә автор ислам диненең был төбәктәрендә таралыуына бәйле рәүештә.
Ә.Вәлиди Туған артабан был киң регионда исламиәттең һәм мосолман мәҙәниәтенең төрки халыҡтары рухи донъяһына, әҙәбиәте һәм сәнғәте, мәҙәниәте үҫешенә ғәйәт ҙур йоғонтоһон һәм әһәмиәтен асыҡлауға ҙур урын бирә. Бының нисек сағылышын ул Төркөстанда IX—XIV быуаттар эсендә фән һәм мәҙәниәт өлкәһендәге оло ҡаҙаныштар менән иҫбатлай. Ошо тәңгәлдә ул Бируни, Олуғбәк кеүек

төрки ғалимдар эшмэкэрлегенэ, Йософ Хас Хажип, Мәхмүт Ҡашғари, Мәхмүт Зәмахшари, Ғәлишир Науаи кеүек бөйөк әҙиптәр ижадына шаҡтай тулы характеристика бирә, архитектура, сәнғәт буйынса ҡомартҡыларҙы баһалай. Бигерәк тә Тимур бәк заманындағы дәүләт, халыҡ-ара күләмендәге ҡаҙаныштарға туҡталып китә. Дәүләт идара системаһы тураһында ул:
’’Сыңғыҙ һәм Тимур уландары
дәүерендә Урта Азиялағы дәүләт-идара системаһының яңы формаһы хаҡында шуны әйтеп була: боронғо төрки дәүләт тәшкиләтенең классик формаһы тарихта тәүге тапҡыр монгол хандары һәм Тимур дәүерендә бөтә сағыулығы менән тарих сәхнәһенә сығып баҫа”, — тип нарыҡлай.
Бүлек аҙағында автор шундай мөһим һығымтаға килә: ’’Шулай итеп, Урта Азияның төрки тарихында, милади 800 йылдарҙа башланып, 1500 йылдарға тиклем дауам иткән ’’исламдың күтәрелеш осорона Алғы Азия ҡәүемдәре һәм мәҙәниәттәренең төрки илдәрен яулап алыуы, һуңынан был мәҙәниәтте үҙәкләштергән төркиҙәрҙең экспансия йүнәлеше кире яҡҡа боролоуы һәм донъя масштабында гегемония дәүере кисереүе кеүек мөһим ваҡиғаларҙы индерә алабыҙ. Төрки тарихының ислам осорондағы күтәрелеш стадияһына хас үҙенсәлектәрҙе ҡыҫҡаса рәүештә һанарға мөмкин:
VI—VII быуаттарҙа бөтә Азия һәм Көнсығыш Евро- паның халыҡ-ара сәйәсәтендә күк тәрктәрҙең хәл иткес роль уйнауы арҡаһында Алғы Азияла аяҡҡа баҫҡан ғәрәп хакимиәте Сасанид Иранын тар-мар итә һәм Урта Азияға тиклем йәйелә алды.
Төркиҙәрҙең исламға күсеүе арҡаһында ул донъя (глобаль) диндәренең береһенә әйләнде һәм был фактор халыҡ-ара мөнәсәбәттәрҙә тәртип урынлаштырыуға, хатта был мөнәсәбәттәрҙең еңелләшеүенә килтерҙе.
Милади 999 йылдан (Маверауннәһир төркиҙәр тарафынан яулап алынған көндән) алып Урта Азияла үтә ныҡ үрсеп киткән һәм активлашҡан Алғы Азия ҡәүемдәре һәм иранлылар сәйәсәте сәхнәнән алып ташланды. Был ваҡытта нәҫел яғынан бер бөтөндө тәшкил иткән төркиҙәр Азия һәм Көнсығыш Европаға хужа булдылар. Дәүләт-ара системалары хәрби феодализм булыуға ҡарамаҫтан, үҙҙәре лә был мәҙәниәттәрҙе (цивилизация) артабан йәшәтеү өсөн йән атып торҙолар. Шуға ла урта быуаттарҙағы мәҙәни тормоштоң һуңғы үҫеш стадиялары ’’Урта Азияның мосол- ман-төрки мәҙәниәте” тип атала ла”.
Төрки халыҡтарының меңәрләгән йылдар менән иҫәпләнер оҙон тарихында әллә күпме дәүләттәре барлыҡҡа килеп тарҡалған, яңылары хасил була торған, һундар, күк тәрктәрҙең, уғыҙҙар һәм монгол-татарҙарҙың бөйөк империялары хакимлыҡ иткән заманалары булған. Үҙҙәрен бөтә донъя хакимы-йыһангирҙарҙан һанаған Уғыҙ хан, Атилла, Сыңғыҙ хан, Тимерлан (Тимур) кеүек бөйөк ҡағандары исеме, улар төҙөгән империялар тарихтарҙа бик ҙур урын алған. Әммә ләкин донъя тарихы яҙмаларының шундай сәйер бер хәсиәте бар, улар кемдәр тарафынан яҙыла йәки яҙҙырыла, шуға ҡарап үҙҙәренсә нарығы һәм баһаһы бирелә: үҙ дәүләттәре йәки империялары икән — фәҡәт ыңғай һәм юғары баһа, тарихты күпертеп маҡтау, дошман дәүләт йәки империя икән — тырышып-тырышып кире баһалау, шаштырып фашлау, һәр хәлдә, төрки халыҡтарының тарихы, дәүләттәре һәм бөйөк империялары Европа тарихсылары тарафынан бик күп заман нигеҙҙә шулай кире яҡтан нарыҡланып, күрәләтә кәмһетеп киленде. Бөгөн дә был күренеш бөткәне юҡ.
’’Дөйөм төрки тарихына инеш” китабында Ә.Вәлиди Туған, тарихи хәҡиҡәтте боҙоп күрһәткән бындай тенденциоз европаүҙәк ғилеме принциптарын кире ҡағып, төрки яулап алыуҙарына һәм улар төҙөгән дәүләттәргә ыңғай баһа бирә, тарихи хәҡиҡәтте объектив сағылдырырға тырыша.
Китаптың ’’Төркиҙәрҙең яулап алыуҙары һәм йәйе- леүҙәре” тип исемләнгән өсөнсө бүлегендә төркиҙәрҙең тарихтан алдағы борон-боронғонан алып XIV быуатҡаса булған яулауҙарына, дәүләттәренә яңыса ҡараш ташлана, уларҙың башлыса ыңғай, өлөшсә кире күренештәре ғилем бизмәненә һалына. Бының өсөн ғалим боронғо һәм урта быуат һуғыштарының һәм яулап алыуҙарҙың килеп сығыу тарихы, иҡтисади, хатта географик сәбәптәрен, экспансияның ҡуйылған маҡсаттарын, һөҙөмтәләрен асыҡлауға ҙур иғтибар бирә. Төркиҙәрҙең хәрбилек традицияларын күҙҙән кисерә. Яулап алыуҙарҙың Көнсығыштан Көнбайыш тарафтарына йүнәлешен, төрки һәм турайлыларҙың Көньяҡ Азияға таба йәйелеүен, Көнсығыш һәм Үҙәк Евро- паға үтеп инеүҙәрен, Алғы Азияға, Төньяҡ Африкаға тара- лыуҙарын яулы тарихи ағым рәүешендәрәк байҡай. Был ыңғайҙа автор яңыса тезистар, фараздар ҡуя, үҙ фекерҙәрен йөҙәрләгән тарихи факттар, мөһим мәғлүмәттәр менән нығыта.
Китаптың ’’Алғы Азияла яңы төрки ватанының ҡороло- уы” тигән дүртенсе бүлегендә иһә автор Төркиә тарихына килеп етә. Төркиә тарихы ла дөйөм төрки халыҡтары тарихының эҙлекле үҫеше, мөһим бер этабы рәүешендә бер контекста тикшерелә. Сәлжүктәрҙең Маверауннәһирҙән Хорасанға күсенеүҙәренә байҡау яһала; сәлжүктәр дәүерендә төркиҙәрҙең Әзербайжан һәм Анадолуға барып ултырыуҙары, сәлжүктәрҙең мәшһүр солтандары һәм династия ҡорған бейҙәре, дәүләтселектәре ентекле күҙәтелә.
Бишенсе бүлек иһә Ғосмания дәүләтенең барлыҡҡа ки- леүенә һәм уның XIV быуатҡаса тарихын яҡтыртыуға бағышланған. Бында Төркиәнең Алтын Урҙа дәүләте менән бәйләнештәренә, Тимер походтарына, Йылдырым Баязит, Морат, Мәһмәт солтан замандарына ҙур урын бирелә. Урта быуаттарҙа Төркиәлә әҙәби, мәҙәни тормоштоң торошо күҙҙән кисерелә. Ә.Вәлиди был бүлектә яңы төрки дәүләтенең нисек яйлап нығына барыуына, уның идара системаларына диҡҡәтен нығыраҡ туплай. Илһаниҙар дәүерендәге тәрәҡиәтте тулыраҡ сағылдыра.
Илһаниҙарҙан, мәҫәлән, Ғазан хандың мәғрифәтле хаким булып, уның тарих буйынса ғилеменә лә туҡталып китеүе фәһемле. ’’Ғазан хандың әмере буйынса бер төркөм белгестәр төркиҙәрҙең һәм монголдарҙың тарихын бөтә донъя тарихының айырылғыһыҙ бер өлөшө рәүешендә яҙғандар, — ти Ә.Вәлиди. — Ғазан хан үҙе лә тарихсы булған, иҡтисад, ауыл хужалығы, тәбиғәт ғилеме мәсьәләләре менән шөғөлләнгән”.
Йәки бына Әбү Сәид хан тураһында: ’’Бөйөк илһани- ҙарҙың һуңғыларынан Әбү Сәид хан сәнғәттең сәскә аты- уы өсөн бөтә шарттарҙы булдырҙы. Иң яҡшы сәнғәт әҫәрҙәре, иң зиннәтле мәсет һәм мәҙрәсә биналары, биҙәкләп эшләнгән китаптар уның заманында эшләнде. Атаһының исеме кеүек, был хандың исеме лә Әзербайжан һәм Анато- лу халҡының хәтерендә иң күркәм иҫтәлектәр ҡалдырҙы. Әнүәри уның тураһында былай тип яҙған: ”Әбү Сәид солтан Олжайту солтандың фәнгә һәм изгелеккә мәрхәмәтле берҙән-бер улы ине, уның йомартлылығына заманында тиң зат булманы, етмеш ике ҡәүем-халык уның иҫән-һаулығы, мәрхәмәте өсөн даими доға ҡыла торғайнылар. Ә Әхмәди шағир былай тине: Әбү Сәид шаһ — бөйөк солтан. Уны Баһадир-хан тип атарҙар ине”.
Ә.Вәлиди Туған илһаниҙарҙың ҡыпсаҡ шаһзадәләренән береһе Нәуширванды Төркиәлә солтан итеп иғлан ҡылған

дарын хэбэр итә. ”1344—1355 йылдарҙа Нәүширван исеменән һуғылған тәңкәләр йөрөгән, 1356—1367 йылдарҙа Тебриздә, хатта Багдадта Йәнибәк хан исеменән һуғылған тәнкәләр табыла”, — тип яҙа автор.
Төрки дәүләттәре тарихына ҡарата Ә.Вәлиди Туған ’’Тәрктәр дәүләтенең формалашыу ысулдары һәм факторҙары, ул дәүләттәрҙең эске тәшкиләте тураһындағы фундаменталь проблемалар хәҙерге көндә лә аҙағынаса асыҡланып етмәгән әле”, — ти ҙә, инглиз тарихсыһы Леон Каэн- дың ’’төрки һәм монгол тарихы — Азияла бөйөк үҙгәрештәр, халыҡтарҙың тарихы ул” тигән фекеренә, академик
В.В.Бартольдтың ’’Европа халыҡтары мәҙәни тарихы кеүек үк, төркиҙәр тарихы ла берҙәй үк тарихи эволюция закондары буйынса үҫә” тигән идеяһына таянып, уларҙы үҙенсә дауам итә. Төркиҙәрҙең дәүләтселек системаһы, ғәскәр ҡоролошо, тимерселек һәнәре ултыраҡ халыҡтарға көслө йоғонто яһауын күрһәтә. Иран тарихында мәҙәниәттең иң юғары кимәлгә етеүен илһани хакимдар исеме, илһаниҙар дәүере менән бәйләй.
Йыйып әйткәндә, ’’Дөйөм төрки тарихына инеш” китабы менән Әхмәтзәки Вәлиди Туған, бер яҡтан, төрки халыҡтары тарихын өйрәнеүҙә тағы киңерәк ареалға сыҡһа, тарихтың төпкөлдәренә, тарих аръяғына уҡ үтеп инһә, икенсе яҡтан, төрки тарих ғилемен яңы теоретик, методологик ҡараштар менән байытты, тарихты система рәүешендә өйрәнеү ысулына нигеҙ һалышты.
ҺУҢҒЫ ЕМЕШЛЕ МИҘГЕЛ
Ғүмеренең көҙгө емешле миҙгеле 1948 йылдың көҙөндә Истанбул университеты кафедраһына яңынан профессор итеп ҡайтарылғандан һуң башлана. Был саҡта Әхмәтзәки Вәлиди Туғанға 58 йәш ине. Шул йәштә генә уға донъяһы теүәлләнергә, юлынан бар кәртәләр алып ташланырға, фән тип йән атып эшләргә бар мөмкинлектәр асыла буғай. Ул яңынан кафедра эшен, төрки тарихы буйынса лекциялар серияһын, семинарҙарын юлға һалып алды. Университетта фән, уҡыу-уҡытыу әлкәһенә яңылыҡтар индереү хыялдары һәм пландары менән янып йәшәй башланы. Төркиәнең ғилми йәмғиәттәре, ғилми журналдары, нәшриәттәре менән тығыҙыраҡ бәйләнешкә инде. Күп йылдар буйы йыя, туплай, яҙа килгән ҙур фәнни хеҙмәттәрен донъяға сығарырға, өлгөргән емештәрен тирергә форсаты һәм миҙгеле етте.
Әхмәтзәки Вәлиди Туғанға 1950 йылды 60 йәш тулды. Был дата уның ғүмер һәм эшмәкәрлек юлына бер ҙур йомғаҡ кеүек ҡабул ителә. Ошо уңай менән уның 60 йәшлегенә арнап сығарылған ’’Әхмәтзәки Вәлиди Туған” (1955) исемендәге махсус китап та быны раҫлап тора. Китапҡа Австрия ғалимы профессор Генрих Янски тарафынан Ә.Вәлиди Туған тураһында яҙылған ғәжәп төплө һәм эшмәкәрлеген юғары баһалар инеш һүҙе үҙе генә ни тора! ’’Хәҙер Зәки Вәлиди Туған үҙенең алтмыш йәше байрамын тынғыһыҙ ижадының бөтә сағыу уңышы, ғалим һәм академик уҡытыусы булараҡ яҙмышы иң юғары нөктәгә етеүе менән ҡаршылай, ул фәндең танылған вәкиле генә түгел, уның тулы мәғәнәһендә һайланмыш заты, — ти атаҡлы шәрҡиәтсе ғалим. — Афған дәүләте әһеле, сардар, һүҙ оҫтаһы Ғәбделрәсүл Хан, Зәки Вәлидигә арнап, Урта Азияла ҙур азатлыҡ көрәшенең етәксеһе булараҡ фарсыса ода яҙҙы, Иран (Сәйед Хәсән Такизадә, Ғәлиәскәр Хикмәт, Мирза Мөхәммәт Казвини, Мөхәммәт Ғәли Фуругу), Һиндостан (Әбул Кәләм Азад, М. Хамидуллаһ, М.Низаметдин,
З.Ситдиҡи) һәм Көнбайыш илдәрҙән (Е.Г.Браун, сэр Дэнисон Росс, сэр Орэл Штейн, В.Бартольд, Й.Маркварт, П.Пэллиот, Г.Грегори) атаҡлы дәүләт аҙаматтары һәм ғалим дуҫтары Туғанға яҙмаса юғары нарыҡ бирҙеләр. Былар үҙҙәре генә лә Зәки Вәлиди Туғанды үҙ яҙмышын бәйләгән төрлө ил ғалимдары алдында әһәмиәтле дини һәм
милли йәмғиәттәр эсендә генә сикләнмәгән ҙур шәхес икәнен раҫлап торалар”.
’’Әхмәтзәки Вәлиди Туған” йыйынтығында был ғалимдың иң якын фекерҙәштәре һәм дуҫтарынан, күренекле шәрҡиәтсе Франс Бабингер (Мюнхен), швед Вальтер Бергман (Анкара), Джефи Льюнс (Оксфорд), Г.Рам- стед (Хельсинки), О.Прицак (Гамбург), Вальтер Гинц һәм Бартольд Шпулер (Геттинген), Ричард Н.Фрай (Гарвард), Карл Менгес (Колумбия) һәм билдәле көнбайыш ғалимдары, Ирандан Сәйед Хасан Такизадә, һиндостандан Мөхәммәт Хәмидуллаһ, Төркиәнән Хәмит Зөбәйер Ҡушай, Абдулкадир Инан, Зияетдин Фындыкоглу һәм бүтән шәрҡ ғалимдары мәҡәләләр менән сығыш яһайҙар. Ч.Улучай менән Америка ғалимы Мартин Диксон Ә.Вәлиди Туған хеҙмәттәренең библиографияһын төҙөп баҫтырҙылар. Шундай заттарҙың изге һүҙҙәренән һәм оло хөрмәттәренән башҡа ҙур бүләк булыу мөмкинме ни! Хеҙмәттәренә күрә хөрмәте, ғалим остаҙына күрә шәкерттәре һәм иң яҡын фекерҙәштәре.
Өлкән ғалимдың уй-ниәттәрендә ғәләмәт ҙур пландар ҡайнай ине. Ул хәҙер университетта, ижтимағи фәндәр донъяһында гүйә үҙенсә бер инҡилап яһамаҡсы.
Әле ул 1939 йылда уҡ Истанбул университеты эсендә Тарих институты булдырыу проекты менән сыҡҡайны. Шул фекерен яңынан ҡуҙғатып, 1949 йылды деканатҡа киңерәк тәҡдимдәр индерә: Азия һәм дөйөм төрки тарихы институты, Исламиәт институты, Рус филологияһы институттары төҙөргә.
Бындай ифрат ҙур пландар университет ректоратын, деканатын һәм ғилми ҡоромдарын башта шаңҡытып ҡалдыра, әлбиттә. Байтаҡ түрәләр һәм ғалимдар ғәмәлгә ашмаҫ буш хыял, өлгөрөп етмәгән мәсьәлә тип ҡаршы сығалар. Шулай ҙа төрлө ҡаршылыҡтарҙы, ҡапма-ҡаршы ҡараштарҙы еңеп, үҙенсә раҫлап, Әхмәтзәки Вәлиди Туған 1953 йылда Исламиәт институтын төҙөтөүгә өлгәшә. Уның үҙен шул институттың директоры итеп тәғәйенләп ҡуялар.
Был хаҡта хәтирәләрендә ул үҙе былай яҙа: ’’Исламды белеүем наҡыҫ түгел ине, ислам тарихын, мәҙәниәтен, тарихи географияһын, төрлө дәүерҙәрҙәге иҡтисади хәлен яҡшы белеүем арҡаһында 1935—1939 йылдарҙа Герма- нияла Бонн һәм Геттинген университеттарында ислам ғилемдәре профессоры вазифаһын башҡарҙым һәм Истанбул
университетында шулай уҡ үҙ тырышлығым менән ойошторолған Исламиәт институтында директор булып эшләнем. Төп ғилми эшем төрк тарихы булыу сәбәпле, ғилми тикшеренеүҙәремде шуға бағышлау өсөн, мин, Истанбулда 1953 йылда Исламиәт институтында директорлыҡтан баш тартҡас, барыбер алты ай буйына был вазифаға яраҡлы директор һәм профессор табылманы, һәр хәлдә, минең хәҙер ҙә был институтта директор булып калыуым Төркиәлә ислам ғилеменең һуңғы ваҡытта ла бик артта ҡалыуын күрһәтеүсе бер билдәлер. Ғәмәлдә иһә ислам мәҙәниәте әлкәһендә университет профессоры булырлыҡ Шәреҡ һәм Европа телдәрен яҡшы белгән кешеләр төрк илдәрендә бик аҙ. Мәҫәлән, һиндостанда Мөхәммәт Шәфи, Закир Хөсәйен, Иранда Такизадә кеүек ғалимдар беҙҙә үҫеп сыҡманы”.
Әхмәтзәки Вәлиди Туған бына ошондай шарттарҙа Исламиәт институтында ислам ғилемен үҫтереүгә күп көс һалып ҡарай, ләкин ректорат уға тейешле штат бирмәү арҡаһында етди уңыштарға өлгәшә алмай. Ул үҙе асылда бер- ике ассистенты менән генә был йүнәлештә ғилми эш алып бара. Шуларҙан Фуад Сезгин аҙаҡ профессор булып күтәрелә, быға тағы профессор доктор Салих Туғ өҫтәлә, һуңыраҡ Ә.Вәлиди Туған университетта ислам кафедраһын асыу хаҡында ла юллай, ләкин тағы күп ҡаршылыҡтарға осрай. Һәр яңылыҡҡа шикләнеп ҡараған, фәндә яңы юлдар ярыу мәшәҡәттәренән һәм ауырлыҡтарынан өрккән фән әһелдәре күпселек ине шул ул замандарҙа. Быны Әхмәтзәки Вәлиди шәкерттәренең береһе, хәҙер киреһенсә аңлата: ”1. Тарих ғилемен, ғилми ойошмалар кәрәклеген етди ҡабул итмәгән, һәр яңылыҡҡа ҡаршы торған кешеләр көн тип кенә йәшәйҙәр. Ундайҙарҙы ныҡышмалы хеҙмәт ҡурҡыта, тырыш, эшсән ғалимдар үҙҙәрен әллә ҡайҙа артта ҡалдырырҙар, тип борсола. Әммә ысын ғалимдар уңайлы шарттар тыуғанда йоғонтоло даирәләр тарафынан тейешле баһаһын табыр, абруй һәм дан ҡаҙаныр. Юғарылағыса ҡаршылыҡтар 40-сы йылдарҙа ғына түгел, 50-се йылдарҙа ла, тик бер ни тиклем йомшарған формала хәҙер ҙә йәшәп килә.
Зәки Вәлиди Туған беҙҙең илдә эштәрҙең нисек башҡарылыуын, яҙма ҡағыҙҙарҙы ваҡ чиновниктарҙың нисек юғарыға еткереүҙәрен аҙағынаса аңламаны: ул, ниндәйҙер этәргес булмайынса, эш үҙенән-үҙе эшләнер, тип өмөт- ләнде. Ул ғүмеренең аҙағына тиклем ошо механикаға иғтибар итмәне, шуға уға яҙмыш ҡып-ҡырын килеп сыҡты.

Төрөк тарихи ҡоромоноң ағзалары, уны көнәркәш күреп, үҙҙәренән алға сығырға юл ҡуя алманылар. Истанбул университетының күпселек тарихсы профессорҙары шул ҡоромдоң ағзалары ине. Быға тағы, Зәки Вәлидиҙән айырмалы, монголдарҙы ’’Ҡырағай халыҡ” тип һанап, уларҙы төрөктәргә туғандаш халыҡ итеп күрергә теләмәгән кешеләрҙең ҡаршы тороуҙарын да ҡушырға кәрәк.
Зәки Вәлиди бигерәк тә сит илдәрҙә иң күренекле төрөк тарихсыһы булып танылды. Быға көнләшеүселәр уға Төркиәлә институт бирергә, юғары үрләтергә теләмәйҙәр ине”.
Профессор Тунжер Байҡара Әхмәтзәки Вәлиди Туғандың ғилми ойошмалар — институттар булдырырға юллап йөрөүҙәренең, һәр бер яңы башланғыстарының ҡаршылыҡҡа дусар булыу сәбәптәрен ана шундай факторҙар менән аңлата.
Ысындан да, Әхмәтзәки Вәлиди Туған үҙенең төрөк коллегаларынан, күренекле тигән төрөк тарихсыларынан да бер башҡа юғары ине. Фәндә уға тиңәлергә көстәренән килмәгәс, үҙ властарынан файҙаланып, уға юл бирмәҫкә тырышып, һәр даим ҡаршы сығалар ине. Уға сит ҡәүем, килмешәк тип ҡыйырһытып ҡарауҙары ла сер түгел.
Батыр көрәштән туймай, тигән шикелле, Әхмәтзәки Вәлидиҙең бөтә ғүмере асылда көрәштән ғибәрәт, һәр әлкәлә — тормошта, сәйәсәттә, фәндә — һәр саҡ фиҙакәр көрәшсе ул. Хаҡ көрәш — уның йәшәү девизы. Бер көрәштә еңһә, икенсеһенә, тағы ауырырағына тотондо, береһендә еңелһә, икенсеһен башланы, өсөнсөһөнә әҙерләнде. Бер саҡта ла ебеп ҡаушап ҡалманы, еңеүсеһенә бил биргәндә лә баш бирмәне.
Фән әлкәһендә инде ул, оппоненттарын сәмләндереп һәм көнләштереп, дошмандарының эҫтәрен яндырып, ҡара көйҙөртөп, үҙе янып эшләүен белде, фән ҡаяларының бе- реһенән-береһе бейек һәм хәтәр үрҙәрен яуланы. Батырҙар ғына бейектәргә үрләй, шоңҡарҙар ғына юғарыраҡ оса шул.
Беҙҙең быуат урталары, 50-се йылдар Әхмәтзәки Вәлиди Туған фәндә иң юғары бейеклектәрҙе яулаған, исеме бөтә донъя шәрҡиәтсе ғалимдарына билдәле бөйөк ғалим ине. Бындай дан һәм исем-шәриф бик һирәктәргә генә тейә шул.
Төркиәлә 1951 йылда үткән Шәрҡиәтселәрҙең халыҡ- ара XXII конгресы Әхмәтзәки Вәлиди Туғанды донъя кү

ләмендә иң абруйлы шәрҡиәтсе ғалим итеп зенитҡа күтәргән, шундай күргәҙмәле оло форум булды. Уның Ойоштороу комитетының рәйесе итеп Ә.Вәлиди Туған тәғәйенләнде.
Донъяла беренсе башлап 1873 йылда Парижда йыйылып, аҙаҡ нәүбәт менән Берлин, Лондон, Вена, Рим, Мюнхен, Петербург һәм башҡа ҙур ҡалаларҙа уҙғарылған иң абруйлы бындай конгрестар данлы тарихҡа, донъя күләм әһәмиәткә эйә ине.
Бер йылдан Истанбулда асыласаҡ бындай олуғ форумдың әһәмиәтен һәм ниндәй яуаплы, мәшәҡәтле эш икәнен аңлап, Ә.Вәлиди уға ең һыҙғанып тотона. Ойоштороу-баш- ҡарма комитет төҙөлә, ғилми кәңәшселәр ҡоро ҡорола. Ә.Вәлиди Туған үҙе конгрестың программаһын, структураһын әҙерләй, секцияларҙың, бүлексәләрҙең йүнәлешен асыҡлай. Атаҡлы шәрҡиәтсе ғалимдарҙы саҡырып хаттар яҙа. Төрлө илдәрҙән килгән докладтарҙы йә иһә тезистарын баҫмаға әҙерләшә, көндәлек ойоштороу эштәре менән шөғөлләнә. Шулай йыл буйы төп ваҡытын һәм көсөн ошо эшкә һала. Төрлө илдән, төрлө телдәрҙә килгән доклад һәм сығыштарҙы редакторлап баҫмаға әҙерләү эше үҙе генә ни тора.
Ниһайәт, 1951 йылдың 15 сентябрендә Истанбул университетының ҙур залында Шәрҡиәтселәрҙең халыҡ-ара конгресын инеш һүҙе менән профессор ординар доктор Әхмәтзәки Вәлиди Туған асып ебәрә. Төркиә йөмһүриәте исеменән сит ил эштәре министры профессор, күренекле әҙәбиәтсе Фуад Көпрүлү сығыш яһай. Пленар ултырышта Ә.Вәлиди Туған үҙе ’’Урта быуат ислам ғилемендә тәнҡиди тарих ысулының үҫешкән осоро” тигән темаға доклад уҡый.
Конгресҡа 38 илдән килгән 324 ғалим пленар ултырыштан һуң өс көн буйы 15 секцияға бүленеп эшләй. Секциялар: Боронғо Шәреҡ. Боронғо Анатолия (2 бүлексә). Семит телдәрен өйрәнеү. Ислам ғилеме (Был үҙе 4 бүлексәнән тора). Алыҫ Көнсығыш (ике бүлексә). Урта Азия. Төркиәт (3 бүлексә), һиндология. Иранистика. Христиан шәрҡе. Аһди Атик (Ветхий Завет) тикшеренеүҙәре. Афған ҡәбиләләрен өйрәнеү. Боронғо Мысыр (Египет). Ислам- Бизан (Византия) мөнәсәбәттәре. Ислам сәнғәте.
Был секцияларҙың үҙҙәре һәм уның бүлексәләре үк конгреста исламиәт ғилеме ни тиклем төрлө йүнәлештә,
266
төрлө илдәр, региондар буйынса бик киң тикшерелеүе аңлашылып тора. Секцияларҙа өс йөҙгә якын докладтар һәм сығыштар тыңлана, үҙәк проблемалар буйынса киң фекер алышыуҙар, бәхәстәр ойошторола. Уларҙың күпселеге конгресс асылғансы ике том итеп инглиз телендә баҫып сығарыла. Төп тезистар ’’Исламиәт институты журналы”ның ике һанында алдан иғлан ителә.
Конгреста, әлбиттә, ғилми мәсьәләләр менән бергә ҡайһы бер секцияларҙа сәйәси мәсьәләләр ҙә ҡалҡып сыға, социалистик илдәрҙән килгән ғалимдар һул ҡараштарҙан сығып сығыш яһайҙар.
Шәрҡиәтселәрҙең халыҡ-ара XXII конгресы шәрҡиәт ғилемен артабан үҫтереүгә йүнәлтелгән мөһим ҡарарҙар ҡабул итә. Шулар араһында ’’Төрки халыҡтарының телдәре һәм мәҙәниәттәре тарихы буйынса белешмә” хеҙмәт әҙерләү — бик мөһим сара. Уны әҙерләүселәр комитетына һайланған 9 ғалим араһында Ә.Вәлиди Туған да бар.
’’Шәрҡиәтселәрҙең халыҡ-ара XXII конгресы һәм уға бәйле тәьҫораттар” (1953) тигән хисап китабында Ә.Вәлиди Туған был форумдың составын, секцияларҙың эшен, нисек үтеүҙәрен бәйән итә. ’’Донъяның һәр тарафынан киләсәк ғалимдар милләтебеҙҙең өлгөрөп еткәнен күрәсәктәр, тип уйлағайныҡ, — ти ул. — Хәҙер әйтә алам, улар быны күрҙеләр. Конгресс милли мәҙәниәтебеҙ һәм ватан тарихыбыҙ өсөн фәндә яңы йүнәлештәр күрһәтеүҙә һәм ғилми- тикшеренеү эштәрен тиҙләтеүҙә бөйөк әһәмиәткә эйә, беҙҙең өсөн яңы киңлектәр аса”.
Конгрестан алған тәьҫирҙәре һәм уны юғары баһалау- ҙары хаҡында төрлө илдәрҙән килгән атаҡлы ғалимдарҙың фекерҙәрен әлеге хисап китабында Ә.Вәлиди Туған өлөшләтә баҫтырып та сығара. Мәҫәлән, Германиянан килгән күренекле төркиәтсе ғалим профессор Франц Бабингер былай яҙа: ”Был юлы донъяның бөтә белгестәрен тиерлек йыя алған Шәрҡиәтселәрҙең халыҡ-ара конгресы үткән йомала үҙ эшен тамамланы. Төркиә был конгреста ҡатнашыусылар өсөн уңайлы һәм осһоҙ булған бөтә шарттарҙы мөмкин булғанса тыуҙырырға тырышҡан. Конгресс атаҡлы ислам белгесе профессор Зәки Вәлиди Туған етәкселегендә бик ойошҡан һәм камил рәүештә үтте. Төрөк әҙәбиәтенең күренекле тикшеренеүсеһе һәм сит ил эштәре министры профессор Фуад Көпрүлү үҙе сит ил ҡунаҡтары менән туранан-тура шөғөлләнде һәм конгрестың иң мөһим улты

рыштарында ҡатнашты. Германия үҙенең иң ҙур делегацияһы, хатта төрөктәрҙең үҙ делегацияларынан күберәк составта конгресс эшендә ҡатнашты. Ҡыҫҡаса әйткәндә, шәрҡиәтселәрҙең халыҡ-ара XXII конгресы ойоштороу яғынан үҙенең камиллығы менән бындай төр сараларҙа үрнәк булып торорлоҡ”.
Конгрестан һуң Ә.Вәлиди Туған ҡабул иткән ҡарарҙарҙы ғәмәлгә ашырыу эштәре менән шөғөлләнә. Айырыуса "Төрки халыҡтарының телдәре һәм мәҙәниәттәре тарихы буйынса белешмә” китабын әҙерләү менән күберәк мкнғүл ул. Эш барышында ул китаптың йөкмәткеһе тәрәнәйә, структураһы үҙгәрә төшә, хатта ул икенсерәк исем ала. ’’Төрки филологияһының нигеҙҙәре” тип атарға булалыр. Унда ошо проблеманың нигеҙен — фундаментын билдәләрлек теоретик, тарихи, филологик аспекттарын системалы яҡтыртыу маҡсат ителә.
Был хеҙмәттең беренсе томы Ә.Вәлиди Туған редакторлығында 1959 йылда ’’Philoloqie Turcice Fundamenta” исеме менән материалдар немец, француз, инглиз, төрөк телдәрендә донъя күрә. Том төрөк, бүтән төрки телдәрен тасуирлауға ҡорола.
Хеҙмәттең икенсе томы төрки халыҡтары әҙәбиәттәренә бағышланырға тейеш була. Ләкин редколлегия ағзаларынан француз ғалимы Ж.Дени, дат ғалимы К.Гренбек вафат булыу сәбәпле, эштәр тоткарланыбырак ҡала. Редакцион коллегия составы үҙгәрә, уны Пертев Н.Боратав, Л.Базен кеүек һул ҡарашлы француз ғалимдары үҙ ҡулдарына ала. Бының менән бергә икенсе томдың авторҙар составы, структураһы, иң аянысы, йүнәлеше, сәйәси ориентацияһы ҡапма-ҡаршы яҡҡа үҙгәрә. Томдың концепцияһы боҙола. Әҙерләнгән материалды яңы составтың үҙҙәре теләгәнсә үҙгәртеүе, ботарлауы башлана.
Бындай хәл, баш-баштаҡлыктар менән килешмәйенсә, Ә.Вәлиди Туған матбуғат аша протест белдерә, ҡаҙаҡ әҙәбиәте хаҡында үҙе яҙған, әммә танымаҫлыҡ булып боҙолған мәҡәләһенән баш тартырға мәжбүр була. Ә.Вәлиди Туған Л.Базен, П.Н.Боратав кеүек Европа ғалимдарының төрки халыҡтарының әҙәбиәтен түбәнһетеп, аҙ үҫешкән әҙәбиәт тип күрһәтергә тырышыуҙары менән килешә алмай. Шуға ул протест йөҙөнән редколлегия составынан да сыға. Төрки халыҡтарының тарихына арналыр өсөнсө томдың да ошолай боҙолоуы күҙгә бәрелеп тора — быныһын инде ул бөтөнләй күтәрә алмай.
Ошондай һул официоз йүнәлешкә капма-ҡаршы рәүештә, Ә.Вәлиди Туған төркиәт ғалимдарына яңы инициатива менән мөрәжәғәт итә. ’’Төрки культуралары буйынса белешмә” (’’Turk Kulturu Elkitabi”) хеҙмәтенең ун томлығын сығарыу бурысын ҡуя. Ул асылы менән энциклопедик характерҙағы баҫма булырға тейеш. Культура төшөнсәһенә ул киң мәғәнәһендә цивилизация төшөнсәһен һала.
Был инициатива хуплап ҡаршы алына. Был мәсьәләне Ә.Вәлиди Туған 1964 йылда Һиндостанда Деһли ҡалаһында үткән шәрҡиәтселәрҙең халыҡ-ара XXVI конгресына сығара. Донъя күләмендә абруйы ҙур булған ғалимдың инициативаһын конгресс хуплай һәм ’’Төрки культуралары буйынса белешмә” хеҙмәттең 10 томлығын әҙерләргә ҡарар ҡабул итә. Ул хеҙмәттең халыҡ-ара баш комитеты һайлана, уға Төркиә, Европа, Америка һәм Азия илдәре- нең күренекле шәрҡиәтсе ғалимдары инә: проф. А.Азиз (Карачи), проф. Сегледи (Будапешт), Эмель Эсин (Истанбул), проф. Эттинхаузен (Вашингтон), проф. З.Ф.Фын- дыкоглу (Истанбул), проф. Халаши-Кун (Нью-Йорк), проф. Х.Иналжик (Анкара), проф. К. Ян (Утрех), проф. Macao Мори (Токио) һәм проф. Зәки Вәлиди Туған. Халыҡ-ара комитеттың үҙәге итеп Истанбул ҡалаһы билдәләнә.
Комитет күп томлыҡ хеҙмәттең редколлегияһын, һәр томдың редакторын һайлай. Күп томлыҡтың баш редакторы һәм комитет рәйесе итеп профессор Әхмәтзәки Вәлиди Туған һайлана.
Деһлиҙәге халыҡ-ара конгресс ун томлыҡтың составын һәм редакторҙарын раҫлай:
Беренсе том: Төрки культураға инеш. (редакторы
З.В.Туған).
Икенсе том: Сәнғәт тарихы (Р.Эттинхаузен).
Өсөнсө том: Иҡтисад (С.Ульгенер).
Дүртенсе том: Сәйәсәт (З.Ф.Фындыкоглу).
Бишенсе том: Хоҡуҡ (Х.Иналжик).
Алтынсы том: Этнография (Л.Рашоньи, Х.З.Кошай).
Етенсе том: Фән (Х.Дильган).
һигеҙенсе том: Әҙәбиәт (Ф. Из).
Туғыҙынсы том: Дин (О.Туран).
Унынсы том: Төркиҙәр донъя әҙәбиәтендә (З.В.Туған).
Күренеүенсә, был күп томлыҡ төрки халыҡтарының цивилизацияға килеү тарихын һәм хәҙерге торошон систе

маға һалып яҡтыртҡан, белешмә мәғлүмәттәргә бай киң энциклопедик характерҙағы фәнни хеҙмәт буласаҡ. Уның асылын Ә.Вәлиди Туған был томлыҡтарҙы әҙерләй башлауға арналған яҙмаларында асыҡлабыраҡ әйтә: ”Беҙ беләбеҙ, тарихта беҙ бөйөк милләт булып иҫәпләнәбеҙ. Хәҙерге хәлебеҙ бөйөк милләт һәм дәүләт икәнебеҙҙе таныта. Хәҙерге фәнгә шулары ла мәғлүм: төркиҙәр бөтә донъя йөҙөнә үҙҙәренең хәрби ойошҡанлыҡ формаларын ғына түгел, йәмғиәт ойошмаларының һәм дәүләт идаралығының ҡайһы бер төп формаларын да тараттылар. Иранда һәм бөтә мосолман донъяһында нигеҙ булып ятҡан урта быуат сәнғәтенең сығанаҡтары башлыса төркиҙәрҙән килә, төрки дастандары Азияның боронғо халыҡтарының ҡаһарманлыҡ эпостары барлыҡҡа килеүенә ҙур йоғонто яһай. Хәҙер ошондай тарихи ваҡиғаларҙы ла, ғөмүмән, бөтә тарихи процесты бер ергә туплау, бер бөтөн көйө өйрәнеү һәм тейешенсә баһалау бик мөһим. Үҙебеҙҙең культураны бөтә яҡлап тасуирлау, уны халыҡҡа, бигерәк тә урта һәм юғары мәктәп уҡыусыларына еткереү — беҙҙең алда торған бөйөк бурыс ул”.
’’Төрки культуралары буйынса белешмә” хаҡында яҙылған икенсе күрһәтмәлә хеҙмәттең характеры аныҡлана: ’’Көнбайыш шәрҡиәтселәре һәм төрөк белгестәре шундай уртаҡ фекергә килде: төрлө культураны йөрөтөүселәр — һинд-герман, славян һәм иран телдәре һәм культуралары хаҡында энциклопедик характерҙағы китаптар (’’Compendium” һәм ’’Grundriss”) баҫылып сыҡҡан кеүек, төрки халыҡтарының филологияһы һәм культураһы буйынса энциклопедик типтағы китаптар сығарырға күптән ваҡыт еткән. Бында күп сығанаҡтарҙа һәм китаптарҙа һибелеп ятҡан төрлө материалдар һәм мәғлүмәттәр йыйып һәм дөйөмләштерелеп бирелергә тейеш”.
Бындай эш, юғарыла әйткәнебеҙсә, ’’Төрки филологияһының нигеҙҙәре” исемендә башланып ҡуйылһа һәм уның ЮНЕСКО тарафынан ике томлығы сығарылһа ла, тейешле кимәлдә башҡарылманы. Быны яңы баштан һәм тейешле фәнни-методологик нигеҙҙә ’’Төрки культураһы буйынса белешмә” күп томлығы үтәргә бурыслы.
Был белешмәне ике серияла әҙерләү планлаштырыла: төрөк һәм инглиз телдәрендә. Төрөк телендәгеһен үҙ өҫтө- нә Төркиә хөкүмәте ала, инглиз телендәгеһен Комитет Голландия фирмалары ярҙамында башҡарырға уйлай.

Әхмәтзәки Вәлиди Туған ’’Белешмә”не әҙерләүҙә үҙенең төрөк коллегалары Эмель Эсен, З.Ф.Фындыкоглу, Х.Иналжиктар менән бергә киң эш йәйелдерә. Күп томлыҡтың планы һәм программаһы баҫып сығарыла. 1966 йылда Истанбулда Төрки культураһы буйынса халык-ара конгресс үткәрелә, һәр томда бүлектәрҙе, темаларҙы белгестәргә бүлеп яҙыу эштәре башлана. Программанан күренеүенсә һәм махсус конгреста ҡабул ителгәнсә, хеҙмәттең фундаменталлеге һәм киң энциклопедик тибы асыҡлана.
Ә.Вәлиди Туған үҙе беренсе томдың боронғо төрки кә- үемдәренең тарихы, боронғо сәнғәт һәм архитектура ҡомартҡылары, XIII—XV быуаттарҙағы Урта Азия төркиҙәре, Сыңғыҙ хан һәм уның дүрт улусы, XVI—XIX быуаттарҙағы Урта Азия ханлыҡтары хаҡындағы бүлексәләрҙе, икенсе томдағы төрки сәнғәте һәм архитектураһына ҡараған ҙур бүлексәләрҙе, ғөмүмән, һәр томдағы үҙе әүәл эшләгән темаларын яҙырға алына. Уларҙы дөйөм төрки тарихы, сәнғәте, әҙәбиәте үҫеше контексында йыйнаҡ итеп биреү хәстәрлеген күрә. Иң мөһиме, Ә.Вәлиди Туған уның фәнни етәкселегендә башҡарылған дөйөм төрки тарихын һәм культура тарихын яҡтыртҡан был ун томлыҡта иң юғары типта дөйөмләштерелгән фәнни хеҙмәтте яҙышыу стадияһына етә. Ләкин бының емешен күрә алмайынса вафат була. Ғәйәт ҙур һәм ауыр был ун томлыҡ ’’Белешмә” уның вафатынан һуң асылда туҡталып уҡ ҡала. Хеҙмәттең икенсе томының беренсе киҫәге генә донъя күрә.
Был грандиоз эшкә Ә.Вәлиди Туғандан һуң Төркиә ғалимдары һәм бөтөн ил шәрҡиәтселәре йөрьәт итеп әле һаман тотона алғандары юҡ.
’’Тарихта ысул”
Башҡа фәндәр кеүек, тарих ғилеме лә тикшеренеүҙәрҙең ысулын өйрәнеүҙән һәм үҙләштереүҙән башлана. Дөрөҫ һайланған ғилми ысул хеҙмәттең уңышын тәьмин итешә.
’’Ҡасимиә” мәҙрәсәһендә тарихтан дәрес биргәндә һәм ’’Төрк һәм татар тарихы” китабын яҙа башлағанда уҡ Ә.Вәлиди Европа тарихсыларының ысул хаҡындағы хеҙмәттәренә таянып эш итә. ’’Тарихты тикшереү һәм яҙыу ысулын профессор Кареевтың ошо хаҡтағы хеҙмәтен өйрәнеп дәрес бирә инем, — ти ул ’’Хәтирәләр” китабын-

да. — Был әҫәрҙең немец профессоры Е.Берихайм менән француз тарихсыһы Сепебоның тарих методологияһына бағышланған әҫәрҙәренән ҡыҫҡартып яҙылған китап булыуын һуңынан асыҡланым. Профессор Кареевтың хеҙмәте ошо ике Европа ғалимының әҫәрҙәренә таянып яҙылған, ’’тарихта ысул” мәсьәләһенә бағышланған хеҙмәте тарих ғилемен миңә тәрәндән аңлатты, һөҙөмтәлә мин фәнни үҫешемдә күп ваҡыт оттом, һуңынан (1950 йылда) ’’Тарихта ысул” исемле китабымды яҙған осорҙа Кареевты рәхмәт тойғоһо менән хәтерләнем”.
’’Бөгөнгө Төркөстан һәм уның яҡын тарихы”, ’’Дөйөм төрк тарихына инеш” китаптарын яҙғанда һәм айырым мәҡәләләрендә Ә.Вәлиди ғилми ысул (метод), методология мәсьәләләренә йыш ҡағылды, уның теге йәки был аспекттары хаҡында тарихты тикшереү барышында аңлаткылай килде. Тарих яҙыу буйынса үҙе ҙур тәжрибәләр туплағас, был мәсьәләләргә махсус әйләнеп ҡайтыуҙы кәрәк тапты. Тарихта ысул, тикшеренеүҙәрҙең методологияһы, тарихтың философияһы һәм теорияһы хаҡындағы ҡараштарын һәм тәжрибәләрен дөйөмләштергән китап яҙыуҙы зарур күрҙе.
’’Тарихи тикшеренеүҙәр” серияһының биш томлығының беренсе томын ’’Тарих методологияһы” (’’Tarih metod bilgisi”) китабы менән башлауҙы маҡсат итте.
Китаптың үҙенә күрә яҙылыу тарихы бар. Истанбул университетында төрк тарихынан дәрестәр биргәндә 1929—1932 йылдарҙа тарих методологияһы буйынса Ә.Вәлиди махсус лекциялар ҙа уҡый. Уларҙы 1939 йылдан һуң да дауам итә. Ошолар нигеҙендә 1941 йылда ’’Тарихта ысул” исемендә бер өлөшөн әҙерләп, кескәйерәк китап итеп сығара. Ләкин автор үҙе сәйәси ҡараштары өсөн эҙәрләнеп төрмәгә ултыртылыу арҡаһында был эше өҙөлөп ҡала. Быға 40-сы йылдарҙың икенсе яртыһында яңынан ҡайта һәм, ғилми ысул, методология концепцияларын тағы тәрәнәйтеп эшләп, тарих философияһы, теорияһы мәсьәләләрен өҫтәп, хеҙмәттең тулы беренсе баҫмаһын 1950 йылда баҫтырып сығарыуға өлгәшә. Китап бик тиҙ арала ҙур популярлыҡ яулай, тарихсыларҙың, тарихсы талиптарҙың һәр саҡ өҫтәлдәрендә ятыр китапҡа әйләнә, һуңынан уның бер-бер артлы дүрт баҫмаһы донъя күрә.
’’Тарихта ысул” монографияһына Ә.Вәлиди Туған тарих ғилеменә, уның методологияһына, философияһына һәм

теорияһына ҡарата ҡараштарын системаға һалып аңлатыуҙы, сығанаҡтар, төрки халыҡтары тарихы буйынса китаптар библиографияһын йыйып биреүҙе маҡсат итеп ҡуйған. Тарихты фән булараҡ уның алдында торған бөтә мәсьәләләрен эҙмә-эҙлекле һәм бер бөтөн итеп асып һалыуға айырыуса ныҡ иғтибар биргән.
Мәғлүм булыуынса, методология йәки, үҙебеҙсә әйткәндә, ысул билгеһе — тикшеренеүҙәрҙең ысулы һәм саралары, ҡоролошо, логик ойошторолошо хаҡындағы ғилем тармағы ул. Методология тарихи ҡараштарҙы, төрлө концепцияларҙы ла билдәле бер системала ҡарарға ярҙам итә.
Ошо күҙлектән сығып ҡарағанда, ’’Тарихта ысул” китабының дөйөм планы бик фәһемле. Ул композицион яҡтан өс ҙур бүлектән һәм бер нисә ҡушымтанан ғибәрәт. Беренсе бүлек тарихтың фән булараҡ проблемаларын һәм эшмәкәрлек даирәһен өйрәнеүгә арналған. Унда тарихтың башҡа фәндәр менән мөнәсәбәте, тарихи ысулдарҙың тарихи мәсьәләләре ҡуйылған.
Икенсе бүлек методология хаҡында мәғлүмәт биреүгә ҡоролған. Ысулдың билдәләмәһеҙ төрҙәре, үҫеше, сығанаҡтар, тәнҡит, аңлатмалар, анализ, синтез хаҡында мәғлүмәттәр.
Өсөнсө бүлек тарихтың философияһы хаҡында.
Ҡушымталарҙа төрки тарихы буйынса сығанаҡтар һәм китаптар хаҡында библиография.
’’Тарихта ысул” китап булып сыҡҡанда был пландың бер аҙ киңәйә һәм тулыһынса деталләшә төшкәнлеге, тәрәнәйгәне айырым-асыҡ күренә.
Китап бик ҙур инеш һүҙ менән асыла. Унда хеҙмәттең дөйөм проблемаларының ҡуйылышы хаҡында һүҙ барыу менән бергә, автор шәреҡ һәм ғәрәб мәҙәниәтенең үҙенсәлектәренә ҙур әһәмиәт бирә, теория мәсьәләләренә туҡтала. ’’Тарих һәм тел ғилемдәре тик позитив фәндәр менән бергә генә үҫешә ала һәм төрлө ғилем эйәләренең ярҙамы менән генә үҙҙәре лайыҡ булған ҡиммәттәргә ирешә һәм метод та тик ошо шарттарҙа ғына тулы килеш ҡулланыла ала”, — ти ул йомғаҡлап инеш һүҙендә.
’’Тарихтың предметы һәм тикшеренеүҙәр даирәһе” (’’Tarihin mevzuu ve sahasi”) тигән беренсе бүлегендә тарих фән булараҡ, уның ысулдары, вазифалары, тарихтың башҡа фәндәр менән мөнәсәбәте, тарихи әҫәрҙәрҙең төрҙәре, жанрҙары, йөкмәткеләре ентекле тикшерелә.

Тарих ғилеменә үҙенсә билдәләмә ҡуйып, автор былай ти: ’’Тарих — ижтимағи системаның бер ағзаһы сифатында кешелек эшмәкәрлегендәге, фекер донъяһындағы үҙгәрештәрҙе күҙәтеп-тикшереп барған бер фән”. Шәхестәр һәм йәмғиәттәр тарафынан эшләнгән эштәрҙе һәм уртаға сыҡҡан фекерҙәрҙе һәм уларҙың эҙемтәһе рәүешендә тыуған ваҡиғаларҙы өйрәнер. Тарих матди һәм мәғәнәүи сәбәптәрҙе, сәбәптәр менән ваҡиғалар араһындағы мөнәсәбәттәрҙе тикшереп өҫкә сығарыр.
Был фекерҙәрен тағы аныҡлай һәм өҫтәй төшөп, Ә.Вәлиди шундай билдәләмә бирә: ’’Тарих фәне шундай ғилем ки, ул кешеләрҙең заман һәм мәкан (пространство) эсендәге үҫеш факттарын, уларҙың ижтимағи бер организм сифатында ҡылған эштәрендә, ижтимағи әһәмиәткә эйә булған психо-физик сәбәп-эҙемтә бәйләнештәр йәһәтенән һүрәтләй һәм өйрәнә”.
’’Тарихи ысул иһә был тарих тематикаһының нисек тикшерелеп эшкәртелергә тейешлеген күрһәткән бер ғилем сараһы булып тора”, — ти.
Тарихи яҙмаларҙы, яҙылыу алымдарына һәм стиленә ҡарап, Ә.Вәлиди дүрт төргә бүлә: риүәйәтсе йәғни наҡли (хикәйәләүсе) тарих; өйрәтеүсе, йәғни прагматик тарих; генетик тарих, ижтимағи тарих.
Уныңса, риүәйәтсе тарих ваҡиғаларҙы фәлсәфәүи, сәйәси йәки башҡа яҡтан тикшереүҙе, системаға һалыуҙы маҡсат итеп ҡуймай. Ул хәл-ваҡиғаларҙы үҙе ишеткәнсә һөйләп кенә сыға. Мәҫәлән, Геродот тарихы, ислам хроникалары (әйтәйек, Табари, Ибн Әл Әҫир әҫәрҙәре), тарихи дастандар, Илиада һәм Одиссея, Уғыҙ хан дастандар, шәжәрәләр шундайҙар, ти автор.
’’Өйрәтеүсе тарих файҙа күҙәтеп яҙылған, икенсе төрлө әйткәндә, фәлсәфи нигеҙгә таянған тарихи әҫәрҙәрҙән ғибәрәт һәм тарихи ваҡиғаларҙы яҡтыртып ҡулай нәтижәләр сығарыуҙы маҡсат итеп ҡуя. Был ысулда тарих яҙыусылар айырым шәхестәрҙең тарихта уйнаған роленә, уларҙың тормошон һүрәтләүгә ғәҙәттән тыш әһәмиәт бирәләр, бының өсөн сағыу буяуҙар йәлләмәй әхлаҡ тәрбиәһенә хеҙмәт итергә теләйҙәр”, — тип баһалай.
Бындай тип тарихтарға миҫал итеп автор боронғо грек тарихсыһы Фукидид, Полибиос, Плутарх, Рим тарихсыһы Таңитус әҫәрҙәрен, Ислам донъяһында Мөхәммәт пәйғәмбәр һәм уның сәхәбәләренә, хәлифтәргә бағышланған тәр

жемәи хәлдәрҙе, Макиавеллиҙың тарихи яҙмаларын килтерә.
Генетик тарихи яҙмаларға тарихи ваҡиғаларҙың килеп сығышын, сәбәптәрен, үҫеш стадияларын нығыраҡ яҡтыртҡан әҫәрҙәр индерелә.
Ижтимағи тарихи яҙмалар иһә тарихи ваҡиғаларҙың үҫеш законлыҡтарын, ижтимағи әһәмиәтле яҡтарын тулыраҡ сағылдырыуҙары менән характерлы. Марксист һәм материалист тарихсылар иҡтисади үҫеш ҡанундарына ла бик ныҡ иғтибар биреүсәндәр.
Ә.Вәлиди Туған үҙ замандашы инглиз тарихсыһы Арнольд Тайнбиҙың ’’Тарих дәрестәре” хеҙмәтендә тарихтан универсаль типтар менән мәшғүл булған бер ысулына иғтибар итә, уның Макиавелли менән ибн Халдунды, Мөхәммәт пәйғәмбәр менән Петр Беренсене, Кант менән Ксе- нафонды, Тимур менән Ганнибалды, Бабур менән Әкбәрҙе, Дауыт менән Сөләймәнде бер тип итеп ҡарағанын телгә ала. Шул уҡ ваҡытта был тарихсының мәмләкәттәрҙең билдәле бер дәүерҙәрҙә сәскә атып, аҙаҡ тарҡалыу йә көсһөҙләнеү, бөйөк күсеш хәрәкәттәренең, тарихи ҙур боролоштарҙың 300 йыл һайын үҙенсә бер ҡабатланып тороу күренешен алға һөргәнлеген билдәләй: Ә.Вәлиди Туған үҙе лә тарихи монографияларында тарих ағымын, эске үҫеш ҡанундарын ошондай тарихи шәхестәр эшмәкәрлегенә ҡарап оло хәл-ваҡиғаларҙың миҙгел-миҙгел алмашыныу законсалыҡтарын ҡапшай бит.
’’Тарихтың башҡа ғилемдәргә мөнәсәбәте” бүлексәһендә автор археология, хронология, нумизматика, география, этнография, антропология, иҡтисад, ижтимағиәт, тел, әҙәбиәт, сәнғәт ғилемдәренең тарихты өйрәнеүҙә, комплекслы ысул менән тарихи барышты тулы һәм бер бөтөн итеп яҡтыртыуҙа тотҡан ролдәрен, шуның төрлө ысулдарын асып бирергә тырыша. Бик фәһемле һәм өлгөлө миҫалдар килтерә.
Алдағы бүлексәлә боронғо, урта быуаттар, яҡын быуаттар һәм хәҙерге тарихҡа ҡарай ғилми-тикшеренеү ысулдарының төрлөләнеүен, фән-ара мөнәсәбәттәрҙең үҙенсә үҙгәрешен, яҙылған тарихи хеҙмәттәрҙең маҡсаты һәм бурыстарына ҡарай төрҙәре, жанрҙары төрлөсә булыуын һәм булырға тейешлеген бик асыҡ һәм аныҡ итеп тасуирлап үтә.
Методология тураһындағы был китаптың үҙәге, — әлбиттә, ’’Методология” (’’metod bilgisi”) бүлеге. Бында ме

тодтың тәбиғәте, камиллығы, эске бүленеше тәфсилле тикшерелә. ’’Сығанаҡтар белеме” (’’Kaunaklar bilgisi”) бүлексәһендә төрлө сығанаҡтар үҙе бер оло система рәүешендә яҡтыртыла. Уларға хәтирәләр, хәбәрҙәр, тарихи дастандар, сәййәр хикәйәләр, мифтар, тәуарихтар, шәжәрәләр, ваҡа- иғтар, тәржемәи хәлдәр, рәсемдәр, матди, сәнғәт ҡомартҡылары, китаптар, матбуғат баҫмалары һ.б. төрҙәргә бүленеп характеристика бирелә.
Ғөмүмән, тарихи сығанаҡтарҙан тыш тарих ғилеме үҙе юҡ, ’’Тарих” тигәндә ҡомартҡыларға, айырыуса яҙма сығанаҡтарға нигеҙләнеп өйрәнелгән тарихи дәүерҙәрҙе күҙ уңында тотабыҙ”, — ти Ә.Вәлиди Туған.
Ғилми эштең тағы бер иң мөһим этабы хаҡында ул: ’’Тарих яҙыуҙың иң ауыр яғы — тарихи ваҡиғаларға аңлатма биреү һәм анализлау”, — ти. Китаптың ’’Интикад” (Тәнҡит) бүлексәһендә тап шул хаҡта һүҙ бара.
Ә.Вәлиди Туған ысул-метод теорияһын асылда өс өлөшкә — сығанаҡтар, тәнҡит-анализ, синтезға бүлеп тикшерә, методологияны нигеҙләгәндә тарихтың йәмғиәткә файҙаһы, төп вазифаһы, тарихсының яуаплылығы позицияһынан яҡын килә. Шуға бында төп мәсьәләләргә Ә.Вәлиди Туғандың ҡараштарын асығыраҡ күрер, анализ, синтез ысулдарына мөнәсәбәтен белер өсөн, уларға бер аҙ туҡталыу кәрәк булыр.
Әхмәтзәки Вәлиди фекеренсә, кеше тарихты өйрәнгән саҡта үткәнде һәм үҙ мөхитен генә түгел, үҙенең кеше булараҡ асылын һәм йәмғиәттең айышын, тағы башҡа яҡтарҙы яҡшыраҡ аңлай башлай. Тарих беҙгә хәҙерге тормоштоң эҙемтәләре, һөҙөмтәһе икәнен асыҡлаша, хатта киләсәкте күҙалларға мөмкинлек бирә. Бынан тыш, дөйөм тарих үҙенең ысулдары ярҙамында социология һәм иҡтисади тарих кеүек яңы махсус фән тармаҡтарының барлыҡҡа килеүендә бер сәбәпсе булып әүерелде, тәбиғәт фәндәренең бәғзе бер ауыр мәсьәләләрен хәл итешеүҙә булышлығы тейә.
Тарихты объектив һәм дөрөҫ яҡтыртыу — тарих фәне- нең төп бурысы һәм уның кимәленең үлсәме, тип ҡараны Ә.Вәлиди Туған. Бәғзе бер ғалимдар тарихты боҙоп күрһәтәләр һәм теге йәки был ваҡиғаларҙы бер яҡлы сағылдыралар. ”Әгәр бындай ҡыйыҡ юлға дәүләттең, милләттең бөтә вәкилдәре төшә икән, ул саҡта тарихи тикшеренеү эше көрсөккә килеп терәлә, фән ауырыу хәленә етә. Тарих фәненең ҡиммәтен һәм әһәмиәтен аңлаған милләт социаль,
276
методологик нигеҙҙә үҫкән, документаль материалдарға ғына таянған фәнен, үҙ хеҙмәттәрен бүтән халыҡтарға күр- һәтерлек юлға баҫа, милләт үҙен өлгөргән милләт итеп раҫлай ала”, — тип яҙҙы Ә.Вәлиди Туған "Тарихҡа ысул” китабында. Был юлдарҙан заманында Төркиә тарихын боҙоп күрһәтергә тырышҡан дәүләт эйәләренә һәм тарихсыларына, үҙен сәйәсәттә ғәйепләп төрмәгә ултыртҡан хөкүмәткә төрттөрөп әйтеүҙе лә аңларға мөмкин. "Айышын белмәй тарихты инҡар итеү — томаналыҡ һәм ахмаҡлыҡтан башҡа нәмә түгел” тигән һүҙҙәре лә бумеранг шикелле оппоненттарына кире ҡайта ине.
Тарихта тарихи хәҡиҡәтте яҡлап, ғилми-тикшеренеү эштәренең методологик нигеҙҙәре дөрөҫ булыуын алға һөрә ул. Төплө сығанаҡ — анализ — синтез теҙмәһен ул тарихи хеҙмәт яҙыуҙағы эҙмә-эҙлекле өс баҫҡыс тип ҡарай. Йәғни:
Тарих фәне мөмкин тиклем байыраҡ материалға таянырға тейеш; тарихсы шунса материалды йыя, өйрәнә белергә, шуның иң ышаныслыларын ғына һайлап алырға, сығанаҡтарҙы сағыштырырға, берҙәм системаға килтерергә тейеш; 2) Мәғлүмәттәрҙе анализлағандан һуң, ваҡиғаларҙы мәғлүм ысул менән ҡарарға, өйрәнергә һәм системаға һалырға тейеш; 3) Иң аҙаҡта, ваҡиғаларҙы заманы һәм урыны йәһәтенән төркөмләп, тейешле үҙ урынына ҡуйырға, сәбәп-һөҙөмтә бәйләнештәрен асыҡларға бурыслы. Бындай синтезды тарих буйынса яҙған әҫәрҙең һуңғы дөйөм йомғағында уңышлы ҡулланырға мөмкин.
Тарихсы оҙаҡ ваҡыт бер-бер артлы килгән шундай өс төрлө эш менән мәшғүл була: 1) алдына ҡуйған хеҙмәтен яҙа башлағансы, ул үҙ темаһына ҡараған баҫма китаптар менән танышып сыға, үҙ темаһына ҡарата үҙ фекерҙәрен асыҡларға тырыша; 2) тәү сығанаҡтарҙы йыйыуға һәм өйрәнеүгә күсеп, уларҙың әһәмиәтлеһен әһәмиәтһеҙҙәренән айыра, материалдарҙы тәнҡит күҙлегенән үткәрә; 3) тикшергән темаһы нигеҙле булһын, әһәмиәтлеләре төплө килеп сыҡһын өсөн, сығанаҡтарҙы яңынан барлап, системалап, сағыштырып өйрәнеп сыға. Сығанаҡтарҙы анализлау барышында тикшеренеү ысулдары ла үҙенсә һынау үтә. Аҙағыраҡ тарих фәне, археология, нумизматика, антропология, этнография, филология кеүек фәндәргә лә мөрәжәғәт итеп, үҙенең сығанаҡтар базаһын киңәйтеү юлына баҫты.
’’Поэтик һәләте булмаған кеше ни тиклем генә тырышып шиғыр төҙөлөшөн өйрәнмәһен, ул барыбер шағир
277
була алмай. Тарихи фекерләүгә һәләтһеҙ кеше ни тиклем генә тырышып тарихи тикшеренеүҙәрҙең ысулдарын төпсөп өйрәнмәһен, уның ҡағиҙәләрен еренә еткереп тоторға ынтылмаһын, барыбер ысын мәғәнәһендәге фәнни әҫәр яҙа алмаясаҡ”, — ти Ә.Вәлиди Туған. Атаҡлы шағирҙарҙың әҫәрҙәре үҙҙәре шиғыр төҙөлөшөн өйрәнеү өсөн үрнәк булып әүерелгән шикелле, тәнҡит ҡарашлы бөйөк тарихсы ғалимдарҙың фундаменталь әҫәрҙәре лә тарихты тикшереү ысулдарын, тарих методологияһын өйрәнеүгә өлгө булып торалар. Был йәһәттән Ә.Вәлиди Туғандың ’’Тарихта ысул” китабы методология нигеҙҙәрен өйрәнеү өсөн кәрәкле бер мөһим ҡулланма була алһа, үҙенең тарих буйынса фундаменталь хеҙмәттәре үҙҙәре өлгө булырлыҡ кимәлдә ине.
Китаптың өсөнсө бүлеге ’’Тарих фәлсәфәһе” тип атала.
Тарих фәлсәфәһе тарихи процесты философик күҙлектән аңлата, тарихтың эске айышын асыҡларға йүнәлтелә. Ә.Вәлиди Туған тарих фәлсәфәһе хаҡында былай ти: ’’Тәбиғәт тарихының маҡсаты тәбиғәттең матди йәшәйешен өйрәнһә, кешелек тарихының маҡсаты кешелектең матди һәм мәғәнәүи йәшәйеш хәлдәрен өйрәнмәктәлер. Үҙ хәйә- тебеҙ һәм бөгөнгө хәлебеҙ тураһында уйланғанда фекерҙәр һәр саҡ төрлөләр. Шундай хәлдә беҙгә ярҙамға тарих ғилеме килер. Шуға бәйле рәүештә тарих фәлсәфәһе тыуыр. Тарих кешелектең бер тәржемәи хәле һәм рухиәте кеүек- тер. Тарих аша кеше үҙенең үткән хәйәтен (тормошон), уны тыуҙырған сәбәп-һөҙөмтәләрен төшөнөр”.
Тарих фәлсәфәһенең теорияһын Ә.Вәлиди Туған алты төркөмгә бүлеп тикшерә: теократик һәм дуалистик тарихи ҡараш, материалистик тарихи ҡараш, позитив тарихи ҡараш, идеалистик тарихи ҡараш, экспрессионистик тарихи ҡараш һәм гуманистик тарихи ҡараш теориялары.
Теократик ҡараш теорияһы, исеменең үк әйтеп тороуына күрә, тарихты дини, илаһи ҡараштарға бәйләп аңлатырға тырыша. Был теория буйынса йыһан һәм кешеләр менән илаһи ҡеүәттәр идара итә. Дуалистар иһә донъя менән илаһи һәм матди көстәр берлектә идара итә тимәксе.
Материалистик тарихи теория иһә, теократик һәм дуалистик теорияға ҡапма-ҡаршы рәүештә, йыһан һәм бар тәбиғәт, кешелек матди тәбиғәт ҡанундары буйынса йәшәй тип бара. Дарвин бар тәбиғәт, хайуандар һәм кешеләр донъяһы биологик факторҙар, тәбиғи эволюция ҡанундары

буйынса тәррәҡи итә тип раҫлаһа, Карл Маркс кешелек тарихы барышын иҡтисади факторҙар тәьҫире нигеҙендәге хәрәкәт менән аңлата. Материалистик тарих теорияһын тарихи материализм билдәле бер системаға һалып ҡарай.
Ә.Вәлиди Туған, материалистик тарих теорияһының төп нигеҙҙәрен яҡлауы менән бергә, йәмғиәт тарихының үҫешен синфи көрәшкә генә таянып аңлатыу менән килешмәй, йәмғиәттең башҡа күп факторҙар нигеҙендә тәрәҡҡи итеүен алға һөрә. ’’Фәҡәт иҡтисади факторҙар һәм истихсал (производство) мөнәсәбәттәрен базис тип танығандары арҡаһында марксистар тарафынан яҙылған тарихи әҫәрҙәрҙә башҡа факторҙар күләгәлә ҡала, — ти Ә.Вәли- ди. — К. Каутскийҙың ’’Тарихтың империалистик нигеҙҙәре” менән К.Маркстың ҙур иғтибарға лайыҡ ’’Капитал” китаптары шул арҡала икеһе лә бер кимәлдәрәктер”.
Позитивистик тарих теорияһы тарихты өйрәнгәндә ижтимағи һәм тәбиғәт факторҙарын бергә иҫәпкә алыу юлында барлыҡҡа килгән. Был теория тарихта тәбиғәт өҫтө — метафизик факторҙар тәьҫирен таный, әммә ләкин бының материализм менән алыш-биреше юҡ.
Ә.Вәлиди Туған күрһәтеүенсә, быны шулар асыҡлай:
Халыҡ массаларының бер әлкәлә тыныс мәҙәни-та- рихи дәүерҙәр кисереүе, кешелектең дөйөм мәҙәни мөкәммәл яҡтары социаль-психологик шарттар менән билдәләнә.
Халыҡ массаларының бер әлкәлә тыныс мәҙәни- тарихи дәүерҙәр кисереүенең айышы башҡа халыҡтарҙың һәм милләттәрҙең кисергән мәҙәни тормошоноң нисек сәскә атыуына бәйле дөйөм үлсәмдәр менән үлсәнеп билдәләнә.
һәр бер эшмәкәрлек, дөйөм хәлдәр һәм дөйөм шарттар бер-береһенә бәйлелер һәм шуларҙан тыуалыр.
Тарих хәл-ваҡиғаларҙың сәбәптәрен һәм факторҙарын өйрәнгән өсөн фән һаналыр.
Ғалим Август Комте кешелек фекере үҫешендә өс баҫҡысты исемләй: 1) Халыҡтар тарихи тормоштарын тәбиғәттән өҫтөн ҡеүәттәр менән бәйләп аңлаталар. 2) Бынан һуңыраҡ тарихты метафизик шарттар, идеялар һәм субстанциялар тәьҫирендә аңлаталар. 3) Аҙаҡтан тарих тәбиғи ағышында, сәбәп-һөҙөмтә мөнәсәбәттәрендә социаль- психологик сифаттары, бөтә факторҙар берлегендә комплекслы ысул менән тикшереү кимәленә өлгәшер.
Идеалистик тарих теорияһына нигеҙ һалыусылар булып бөйөк немец философтары Кант менән Фихте иҫәп-

лэнэ. Был теория буйынса кеше ирекле зат, ул үҙен шәхсән ирекле тойор, шул иркенең мәғлүм өлөшөн йәмғиәт ҡанундарына ҡарап көйләр, йәғни шәхси иркен күпмелер сикләр. Был — бер идея. Ғәмәлдә йәмәғәт тормошо менән идара итер төп факторҙар ҙа шунса бер идеяларҙыр. Идея илаһи рух емешелер. Немец философы Гегель ҡарашынса, йыһанда бөйөк идея, бөйөк аҡыл хакимлыҡ ҡылалыр. Кешелек тарихы ла ошо бөйөк идея, аҡылға буйһоношло мөнәсәбәттәлер. Мәңгелек хәрәкәт идеянан ғибрәттер. Идеялар, Әфләтун (Платон), Кант, Фихте өйрәтеүенсә, субъектив һәм, Аристотель, Шиллинг, Гегель һәм Шопенгауэр тәғлимәтенсә, объектив та булыр. Объектив булараҡ, матдә (материя) асыҡ хәҡиҡәт рәүешле йәшәй. Был ҡарашты материалистар яҡлай. Субъектив булараҡ, идеялар — материянан өҫтөн күренеш. Был ҡарашты идеалистар яҡлай. Идеалистик тарих теорияһы ла ошо идеалистик ҡараштарға нигеҙләнә.
Экспрессионистик тарих теорияһы Лео Фробениус һәм Освальд Шпенглер кеүек философтар тарафынан алға һөрөлә. Нигеҙ әсәсе сәнғәттәге модерн экспрессионизм ағымынан алынғанлыҡтан, шуға таянып, тарихҡа экспрессионистик ҡараш тарихты, кешелек тормошон бер ағым рәүешендә күрә. Ул тарихи хәл-ваҡиғаларҙы интуитив һиҙемләү төҫлөрәк ҡабул итә. Кешелек тарихын кешенең уй- тойғоларына, уй-ниәттәренә бәйләп таный. Экспрессионистик теория тарихты ниндәйҙер ихтыяждарға һәм ос- раҡлыктарға ҡарап та баһалай. Унда үтә субъектив ҡараштар өҫтөнлөк итә.
Гуманистик тарих теорияһы кешелек тарихын гуманистик принциптарҙан сығып аңлатырға тырыша. Ул тарихҡа гуманистик ҡараштарға нигеҙләнеп баһа бирә. Йәмғиәт тарихының прогрессив үҫеш баҫҡыстарын, бөйөк идеалдарҙың яйлап ғәмәлгә ашыу күренештәрен күҙәтеүгә төп иғтибарын туплай. Тарихтағы бөйөк Ренессанс эпохаһына ижтимағи һәм философик йәһәттән киң ҡараш ташлай.
Ә.Вәлиди Туған гуманистик тарих теорияһының шундай ыңғай яҡтарына тарихсыларҙың әһәмиәт бирергә тейешлеген һәм үҙенең, уға ныҡлы таяныс табып, хеҙмәттәрендә ҡулланыуҙарын да әйтеп китә. ’’Ижтимағи хикә- йәттәге мәҙәни ҡаҙаныштар айырым факторҙар тәьҫире менән түгел, замандың, тарихи үҫештең дөйөм тәьҫире менән өлгәшелә, — ти ул. — Заманыбыҙҙа индустриаль,

машина һәм техника, көслө аралашыу саралары, матбуғат, кино һәм радио, башка мөһим яңы асыштар гуманистик эш-шөғөлдәр емешелер”.
Үҙенә ҡарата ул: ’’Шәхсән мин тарихи ваҡиғаларҙа иң күп тәбиғи һәм иҡтисади факторҙарҙы һәм йәмғиәттең үҫешенә ыңғай йоғонтоһо тейер рухи факторҙарҙы ла мөстәҡил тәьҫир факторы булараҡ таныйым”, — ти.
Айырым бүлексәлә ислам шәрҡендә тарихи ҡараштарға киң байҡау яһала. Ә.Вәлиди билдәләүенсә, боронғо юнан- дарҙан Туҡидид менән Полибиостың тарих фәлсәфәһе прогматик тарих ысулына ҡоролғайны. Ул артабан да байтаҡ дауам итте. Руманиҙар дәүерендә тарих, әҙәби зауыҡтарға ярашлы рәүештә, сәнғәт теорияһына тартым ғилми тарих системаһы нығынды. Христианлыҡ һәм ислам дәүерҙәрендә иһә дини, теократик теориялар өҫтөнлөк алды.
Ә.Вәлиди Туған тарих фәлсәфәһе эволюцияһын күҙәткәндә Көнбайыш һәм Көнсығыш фәлсәфәләренең үҙ-ара тығыҙ бәйләнешенә, үҙ-ара тәржемә әҫәрҙәренә туҡталып үтә, шәреҡ тарих фәлсәфәһенең үҙ оригиналь үҙенсәлектәренә нығыраҡ иғтибар бирә. Мәҫәлән, атаҡлы ғәрәп тарихсыһы Табариҙың боронғо риүәйәттәрҙе киң файҙаланыу ысулдары хаҡында һөйләй, Ибн һалдундың үҙе бер тарихи мәктәп тыуҙырыуын билдәләй. Ә инде боронғо шәреҡ фән корифейы Әбу Рәйхан әл-Бируниҙың тарих, тарихта ысул, тарих фәлсәфәһе хаҡындағы ҡараштарын ентекләберәк тасуирлай. ”Был зат тарихи мәсьәләләрҙе яҡтыртыу юлында археология, хатта геология, айырыуса иҡтисад ғилемдәренә әһәмиәт бирмештер. Хөрәфәти фекерҙәргә тарихты ҡаршы ҡуйҙы, тарих мәсьәләләрендә төрлө ҡәүеми һәм дини хистәрҙән азат ине”, — ти Ә.Вәлиди уның хаҡында. ’’Төрлө фәндәр кешелек йәмғиәтенең ихтыяжынан тыуғандар. Иҡтисади хәйәт тәбиғи мөғәмәлә ысулынан яйлап ҡанун мөғәмәләһе ысулынан тыумыштыр. Иҡтисад математика һәм тәбиғәт ғилемдәренә таяныр. Кешеләрҙең бүтән ихтыяждары медицина, музыка, логика, йәмғиәт ғилемдәрен, шиғриәт һәм әҙәбиәтте барлыҡҡа килтерер. Дөйөм ғилемдәр үҙ-ара тығыҙ бәйле булып, был ғилемдәр ҡаршыһында бөтә милләттәрҙең хәле бер төрлөлөр”, — ти әл- Бируни үҙе.
Ибн һалдундың ”Әл-ибар” исемендәге ете томдан торған әҫәрендә сағылған тарихи ҡараштары һәм тарих фәлсәфәһе тураһында һөйләгәндә Ә.Вәлиди был ғәрәп

ғалимының урта быуаттарҙа төрки донъяға, XIX быуатта Төркөстан, Урал—Волга буйы халыҡтары ижтимағи фекере үҫешенә тәьҫир итеүен дә билдәләп китә. ”Ибн һалдун- дың фекерҙәрен мин 1914 йылда ” Билги можмуғаси”нда ”Ибн һалдундың теорияһында Ислам хөкүмәттәренең киләсәге” исеме менән баҫылған мәҡәләмдә тикшереп, төркиҙәр өсөн хәлифәт һәм теократизм фекеренән үҙгәрәк, дәүләт эштәрендә Ибн һалдун кеүек, исламиәт теокра- тизмы әсәсендә реформалар хаҡында һөйләгән Муса Ярулла һәм Мөхәммәт Абду мөфти кеүектәрҙең ҡараштарын тәнҡит иткәйнем”, — тип иҫкә ала Ә.Вәлиди был тирәлә барған фекер көрәштәре тураһында.
Ибн Һалдун хеҙмәттәрендә шундай юлдар ҙа иғтибарҙы биләй: ’’Донъяла ике милләт хаким булараҡ яратылмыш- тыр: береһе ғәрәптәр, икенсеһе төркиҙәр, һижри IV быуаттың аҙағына тиклем ғәрәптәр хаким ине. һуңынан хакимиәт яйлап-яйлап төркиҙәргә күсте. Хәҙер был хакимиәт тотошлай төркиҙәргә күсеш процесы Тимурҙар дәүерендә иң юғары кимәлгә етте”.
Үткән быуатта тарихта ысул һәм тарих фәлсәфәһе хаҡында төплө әҫәрҙәр яҙған төрөк дәүләт эшмәкәрҙәре һәм тарихсылары Әхмәт Вәфиҡ Паша менән Геленбейзаде Әхмәт Тәүфик бейҙең ’’Хикмәти тарих” һәм ’’һамидәгел ысул” китаптарына туҡталып, Ә.Вәлиди уларҙың нисек Ибн һалдун ҡараштарын артабан тәрәнәйтеүен, шәреҡ фәлсәфәһе менән ғәреп фәлсәфәһе традицияларын ижади файҙаланыуҙарын асыҡлай. ’’Хикмәти (фәлсәфәи) тарихтан хәбәрдар булғандар аҡыл мизанына мөрәжәғәт иткәнлектән әкиәткә һәм сафсатаға алданмактан ҡотолорҙар һәм һәр дәүерҙең фекер ағымдарында тәнкиди теорияға таянырҙар. Быны белгәндәр ’’Тәүрәт” йәки сихыр, алхимия һаташыуҙарын ’’Әфләтүн һәм Ибни Сина фәлсәфәһе менән бутамаҫтар”, — ти улар. Был авторҙарҙың боронғо Туҡи- дид, Полибиос, Тацитус һәм һуңғы дәүерҙә француз Вольтер, Монтескье, Гиббонс кеүек философтар тәғлимәте менән яҡшы таныш бул ыуҙарын айырып әйтә.
Шулай итеп, Әхмәтзәки Вәлиди Туған был ’’Тарихта ысул” китабында методология мәсьәләләрен бер системала тикшереп сыға, тарихта теория һәм тарихтың фәлсәфәһен шулай уҡ назари һәм тарихи планда эҙмә-эҙлекле күҙҙән кисерә, университеттарҙа уҡыу китабы булырлыҡ ғилми хеҙмәт барлыҡҡа килтерә.
Бының баһаһын китапҡа ’’Өҫтәмәләр” исеме менән бирелгән ’’Сығанаҡтар” ҡушымтаһы тағы күтәреп ебәрә. ’’Сығанаҡтар” — үҙе ифрат бай мәғлүмәтле белешмә ҡаҙнаһы ул.
Бына уның төрки халыҡтары тарихы буйынса мөһим ҡулъяҙма һәм баҫма сығанаҡтар, китаптар тураһындағы библиографияларын тематик яҡтан бүлек-бүлекләп ҡыҫҡаса аңлатмалар һәм аннотациялар менән бирелешен бер ни тиклем исемләп һәм беҙгә әһәмиәтлерәк күренгәндәрен һанабырак үтәйек.
Өҫтәмәләр ’’Сығанаҡтарҙы күрһәткән әҫәрҙәр” исемле, йәғни төрки халыҡтары тарихы хаҡындағы әҫәрҙәр буйынса библиографик белешмә китаптарҙың аңлатмалы исемлеге менән асыла. Төрлө телдәге библиографик китаптар исеме шул үҙ телендә килтерелә. Уларҙың авторҙары, ҡасан, ҡайҙа баҫылып сығыуҙары күрһәтелә.
Икенсе бүлексәлә XVI быуатҡа тиклемге дөйөм төрки тарихына бәйле сығанаҡтар бирелә. Улар Ҡытай, иҫке төрки, Юнан (Европа), латин һәм Византия, боронғо төрки дастандар, ислами сығанаҡтар тип төркөмләп алынған. Артабан айырым дәүләттәргә, дәүерҙәргә, төбәктәргә ҡараған сығанаҡтар күрһәтелә: сәлжүктәр, харезмшаһтар, монголдар, тимурҙар дәүере, дәүләттәре, ҡала һәм вилайәттәр хаҡындағы белешмәләр.
Көнбайыш һәм Көнсығыш төркиҙәре тарихы буйынса сығанаҡтар үҙҙәре ике бүлексәне тәшкил итә.
Көнбайыштан (Bati turkleri): Мысыр һәм Сурия тәрктәре, Ғосманлы һәм Төркиә йөмһүриәте, Әзербайжан һәм Ширван, Көнсығыш Анатолия, Иранда йәшәгән төркиҙәр, кажарҙар тарихына бағлы сығанаҡтар.
Көнсығыштан (Dogu turkleri): Бохара һәм үзбәк хандары, Хоканд хандары, Харезм, Алтын Урҙа, ҡаҙаҡ, башҡорт, Ҡазан һәм Ҡырым тарихтары хаҡындағы сығанаҡтар.
һиндостанда хакимлыҡ иткән төрки династиялар тарихы буйынса сығанаҡтар: туғлуҡтар һәм бабурлылар дәүере.
Монголса, сурияса, әрмәнсә, грузинса сығанаҡтар айырым бүлексәләрҙә күрһәтелгән.
Грек, латин, урыҫ һәм бүтән Европа сығанаҡтары шулай уҡ бер бүлексәлә йыйып бирелгән.
Тәржемә әҫәрҙәрҙән төрки тарихына бәйле сығанаҡтар. Был бүлексәгә Урал—Иҙел төрки әҙәби теленә тәржемәләр ҙә индерелгән. Төрлө тәуарих, шағирҙар, хаттаттар, рәсем,
музыка, бүтән сәнғәт тарихы әҫәрҙәренә бәйле сығанаҡтар исемләнгән.
Тарихи географиянан төрки тарихына ҡараған сығанаҡтар.
Төрки тарихына ҡағылышлы сәйәсәт китаптары исемлеге үҙе бер ҙур бүлексә.
Икенсе өҫтәмә бүлектә шәреҡ, ислам һәм төрки ғилеменә ҡарар йыйынтыҡтар һәм сериялар, халыҡ-ара конгресс, академия нәшриәттәрендә шәреҡҡә бәйләнешле баҫмалар, төрлө ғилми йәмғиәт баҫмалары библиографиялары аңлатмалар менән урынлаштырылған.
Өсөнсө өҫтәмә бүлектә төрки тарихының методологияһына, теорияһы һәм тарихы фәлсәфәһенә ҡарар сығанаҡтарға ҡыҫҡаса характеристика бирелгән.
Дүртенсе өҫтәмә бүлек сәйәсәт, мәҙәниәт, ислам тарихы хаҡындағы китаптар һәм әҫәрҙәрҙе төркөмләп аңлатмалар менән бирелеше йәһәтенән әһәмиәтле.
Бишенсе өҫтәмә бүлек ғилми әҫәрҙәрҙе баҫмаға нисек әҙерләү техникаһы, транскрипция, имлә (орфография), шартлы билгеләр хаҡында сығанаҡтар нигеҙендә мәғлүмәт бирелеше менән ҡыҙыҡлы.
Китапҡа исемдәр, тематик күрһәткестәре лә бик өлгөлө итеп башҡарылған.
Төркиәт ғилемендә иң популяр китаптарҙың береһенә әүерелгән ’’Тарихта ысул” монографияһының фәнни ҡиммәте һәм авторының үҙе тураһында биргән төплө баһаны немец ғалимы Герберт Янскиҙан да яҡшыраҡ әйтеү мөмкин түгелдер. Ул шулай яҙа: ’’Зәки Вәлиди Туған йөҙөндә дөйөм төрки тарихын һәм мәҙәниәтен иң шәп белеүсе һәм аңлатыусы, тарих методологияһын төшөндөрөп биреүсе бөйөк уҡытыусы булғанынан төрөк йәштәре үҙҙәрен бәхетле һанарға тейеш. Әгәр Зәки Вәлиди Туғандың фәнни эшендә ни бигерәк тә асыҡ сағыла тигәндә, ул ислам традицион ғилемлегенең Көнбайыш Европа ғилми-тикшеренеү методологияһы менән берләшеүендә (синтез) тиергә кәрәк. һис арттырмайынса раҫларға мөмкин: бындай синтез бер ғалимда ла күрелмәгәнсә оҫталыҡ менән гармоник берлек таба. Ул фәнни эшмәкәрлегенең тәүге осоронан уҡ шундай идеаль берлеккә ынтылды һәм күпмелер ваҡыттарҙан быға өлгәшә алды. Төрки халыҡтарының ғәйәт киң тарихи араларын яҡтыртыр өсөн тарих фәне, уның хәҙерге ғилми- тикшеренеү ысулдары Зәки Вәлиди кеүек үҙләштергән

ғалимдарға мохтаж. Күп мәғлүмәттәре Европа халыҡтарының ҡулъяҙма сығанаҡтарында һибелеп ятҡан был тарихтың төп мәсьләләре төрки халыҡтарының этнографик материалдары ҡатламы һаҡланған байлыҡтары аша ғына асыҡланырға мөмкин. Ул материалдарҙы башҡа әлкәләге, хатта археология һәм сәнғәт тарихы буйынса белгестәрҙең оҙаҡ хеҙмәттәшлеге нигеҙендә сағыштырып өйрәнергә кәрәк. Зәки Вәлиди Туған үҙе был тарихи сығанаҡтарҙы, күбеһе баҫылмаған көйө, ҡулъяҙмалары төрлө илдәрҙең китапханаларында ятҡанын эҙләп табып, комплекслы өйрәнеп, илендә үҙе тарафынан йыйылған этнографик һәм археологик мәғлүмәттәр менән еңел сағыштыра белде. Шулай итеп, ул ҡыҫҡа бер мөҙҙәттә (срокта) төрки тарихының бығаса барып етелмәгән төпкөлдәренә сума алды, ҡыйыу мәҡәләләре менән төрки халыҡтарының идея ҡиммәттәре даирәһен киңәйтте һәм дала империялары барлыҡҡа килгән төрки донъяһының ил-ерҙәр киңлектәрендә- ге хәрәкәт итеүсе көстәрен күрһәтте. Уның арҡаһында был фән тармағы В.Бартольд һәм Р.Груссэ замандарынан алып ҡыҫҡа мөҙҙәттә ҙур ғына прогресҡа өлгәште. ’’Дөйөм төрки тарихына инеш” китабы, шулай уҡ төрки эпик әҙәбиәткә сығанаҡ итеп баһалаған һәм фәнни методология тураһындағы хеҙмәте шундай уңыштар рәтендә”.
Бөйөк ғалимды шунса төплө һәм ихлас ғалимдар ғына күрә белә һәм тейешенсә юғары баһалай алалыр.
’’Тарихта ысул” китабының инеш һүҙендә Ә.Вәлиди Туған үҙе былай яҙғайны: ”Был әҫәрҙәрҙә күберәк теоретик мәсьәләләрҙе яҡтыртырға тырыштыҡ. Фәҡәт практикаға әйләнһә генә, был теорияларҙың билдәле бер ҡиммәте булыр. Тарих ағышында төркиҙәрҙән бик күп ғилем эйәләре үҫеп сыҡһа ла, Ғәлишәр Науаи, Катиб Чәләби, Али һәм Йәүҙәт Паша кеүек бармаҡ менән һанап сығырлыҡ заттар ғына үҙ белгәндәрен туған телдәрендә туйғанса яҙып милли мәҙәниәт тыуҙыра алғандар. Бөйөк ғалим әл- Бируниҙың туған теле — һәр хәлдә төрки теле — ғилем теле иҫәпләнмәгәнгә, үҙенә ят һәм яҙыуҙа ҡыйынлыҡтар тыуҙырған ғәрәп һәм фарсы телдәрендә яҙырға мәжбүр булған. Алдараҡ телгә алынған Чокан Вәлихан менән алтай тәрктәренән сыҡҡан профессор Н.Катанов төрки тарихы һәм лингвистикаһына, полковник Әбүбәкер Дивай улы төркиҙәрҙең этнографияһына арналған ҡиммәтле әҫәрҙәрен тик урыҫ телендә генә яҙып нәшер итергә мәжбүр
булалар һәм үҙҙәре эйә булған ғилми ысул һәм метод менән урыҫтарҙың фәне өсөн тырыштылар. Ҡаҙак- ҡырғыҙҙарҙан (Алматынан) Барлыбек Сыртлан улы бынамын тигән әҫәрҙәре менән Петербург университетының Шәреҡ факультетына шөһрәт өҫтәне һәм, ғилми методика буйынса укыған-белгәндәрен үҙ туған телендә яҙып, милли мәҙәниәтте яратырға теләне, әммә халҡының аяныс хәле һәм урыҫ хөкүмәте уға был пландарын ғәмәлгә ашырырға форсат бирмәне. Мин үҙем дә, боронғо ватанымда ҡалһам, үҙ өйрәнгән-белгәндәремде милләтемә файҙалы итә алмау йәһәтенән Чокан менән Барлибеккә оҡшаясаҡ инем. Гәрсә үҙ яҡ төркисәһендә бәғзе популяр әҫәр һәм дәреслектәр нәшер итһәм дә, ғилми әҫәрҙәремде урыҫса ғына нәшер итә инем, сөнки башҡаса сара юҡ ине. Аллаға шөкөр, миңә төрки тел быуаттар буйы дәүләт теле сифатында үҫеш алған Төркиәгә килеп ижад итергә яҙҙы. Үҙ өйрәнгәндәремде тарихи әҫәрҙәр рәүешендә, ниһайәт, әлеге теоретик фекерҙәремде һәм сығанаҡтарҙы ла бер төрөксә ысул китабы сифатында төрөк зыялыларына тәҡдим итә алдым. Төрөк милләтенең, вәсаят (опека) дәүерен сәйәси һәм мәҙәни әлкәлә лә артта ҡалдырып, ихтыярын үҙе теләгән йүнәлештә эшкә ҡуша алыуы, һәр төрөк гражданы кеүек, миңә лә һөйөнөс һәм ижадҡа дәрт бирә. Мәмләкәтебеҙ өсөн ғилем- ғирфан әлкәһендә йәш зыялылар үҫтереү минең өсөн иң ҙур бәхет-сәғәҙәт буласаҡтыр”.
Был юлдарҙан Ә.Вәлиди Туғандың үҙ ғилми-теоретик тикшеренеүҙәренә ҡарата йомғаҡ һүҙҙәрен, шул уҡ ваҡытта фән әлкәһендә эшләүенең ҡайһы бер сетерекле яҡтарын, юл араһы мәғәнәләрен дә шәйләргә мөмкин. Ни генә тимә, ’’Тарихта ысул” китабы ла еңел генә барлыҡҡа килмәй бит, уны яҙыу оҙаҡ йылдарға һуҙыла, өлөшләтә хатта төрмә шарттарында яҙырға тура килә. Төрөк телендә яҙыуҙа, һөйләүҙә мәғлүм бер ҡыйынлыҡтар кисерһә лә, те- ләйме-теләмәйме хәҙер уға төрөк теле туған тел урынында.
’’Башҡорттарҙың тарихы”
Әхмәтзәки Вәлиди Туған — төрки халыҡтарының һәм дәүләттәренең боронғо, урта быуаттарҙағы һәм яҡын тарихын нигеҙҙә киң планда бер бөтөн көйө өйрәнгән тарихсы ғалим. Уның хазарҙар, харезмдар, монголдар, төрөктәр кеүек айырым халыҡ йәки дәүләттәргә арналған хеҙмәттәре лә ошо ысул менән яҡтыртылды.
Әммә ул башҡорт кешеһе булыуы менән туған халҡының тарихын өйрәнеүҙе һәр саҡ иғтибар үҙәгендә тотто, дөйөм әҫәрҙәрендә лә уны тикшереүгә урын бирҙе, ’’Башҡорттарҙың тарихы” тигән махсус монографик хеҙмәтен бағышланы.
”Ибн Фадлан юлъяҙмаһы”, ’’Бөгөнгө Төркөстан һәм яҡын тарихы”, ’’Дөйөм төрки тарихына инеш” исемле фундаменталь китаптарында башҡорттарҙың тарихын дөйөм төрки тарихы һәм мәҙәниәте контексында ҡараны.
Тәүге осор ижадынан уҡ ’’Бөрйән башҡорттары араһында”, ’’Йырҙарыбыҙ хаҡында”, ’’Башҡорттарға ғаид яңы әҫәр”, ’’Башҡорт төбәк шуралары хаҡында тәғлимәт”, ’’Боронғо башҡорт ғәскәре” исемле әҫәрҙәре менән асылған был тема аҙаҡ бөтә ғилми-тикшеренеү эштәре буйынса ҡыҙыл еп булып һуҙылып барҙы. Туған халҡының телен, ғөрөф-ғәҙәттәрен, йолаларын, фольклорын, мәҙәниәтен һәм тарихын яҡшы белгән уҡымышлы зат һәр бер ҙурыраҡ әҫәрендә алған темаһына һәм яҡтыртҡан мәсьәләләренә бәйле рәүештә башҡорт теленән, фольклорынан, этнографияһынан, тарихынан бик күп мәғлүмәттәр йәлеп итте, уларҙың әһәмиәтен уртаҡ төрки тарихи-мәҙәни процеста асып бирҙе. Улар хәҙер фәнни мираҫында беҙҙең өсөн күҙҙең яуын алып торған фекер ынйыларындай баҙлап һибелеп ята. Шуларҙың бер өлөшөн Ә.Вәлиди Туған үҙе, ’’Башҡорт” исемле мәҡәләһендә бергә йыйып, иң тостарын ғына һайлап, энциклопедик тығыҙлыҡ менән ’’Ислам энциклопедияһы” (1943) китабының 2-се томлығына индерҙе. Был мәҡәлә 1960 йылда Лейден-Лондонда инглиз телендә сыҡҡан энциклопедияһында ла урын алды.
Ә.Вәлиди Туған ҡулы менән яҙылған ’’Башҡорт” мәҡәләһе — сит илдәрҙә сыҡҡан энциклопедияларҙа башҡорттар хаҡындағы мәғлүмәттәрҙең иң тулыһы һәм тейешле бер фәнни системаға һалып бирелгәне ул. Автор бында башҡорттар хаҡында конкрет һандар, исемдәр, тарихи

факттар менән күп мәғлүмәттәр килтерә, Птоломейҙарға мөрәжәғәт итә; башҡорт этногенезы, ырыуҙары менән таныштыра; башҡорттарҙың урта быуаттар тарихын, азатлыҡ өсөн көрәшен, ихтилалдарын яҡтыртыуға ҙур ғына урын бирә. Төрлө телдәрҙәге бай ғына библиография килтерелә.
’’Башҡорттарҙың тарихы” китабы иһә ғүмер буйы был тема буйынса туплаған материалдарына, яҙма һәм баҫма эштәренә таянып яҙылған ҙур монографик хеҙмәт төҫөн ала. Уның үҙенсә оҙайлы әҙерләнеү, яҙылыу һәм нәшер итеү тарихы бар.
Төрки мәғлүмәттәрҙән билдәле булыуынса, Ә.Вәлиди Туған ’’Башҡорттарҙың тарихы” яҙмаһын Истанбул университетында төрки халыҡтары тарихы буйынса махсус курстарында 1954/55 уҡыу йылында лекциялар итеп уҡыған. 1967/68 уҡыу йылында уның ’’Тойһондар һәм башҡорттар” исемендә дауам ителгәне мәғлүм. ’’Башҡорттарҙың тарихы” талиптар файҙаланыу өсөн машинкаламы йәки литографияламы баҫтырылып та таратылған буғай, һәр хәлдә, Ә.Вәлиди Туғанға 60 йәш тулыу уңайы менән 1955 йылда Истанбулда нәшер ителгән ’’Зәки Вәлиди Туған һәм уның әҫәрҙәре” исемле китапта килтерелгән библиографияла баҫылмаған әҫәрҙәре араһында 21-се һан менән ’’Башҡорттарҙың тарихы” тигән хеҙмәте лә күрһәтелә.
Ошо китаптан күрепме йәки ишетепме, Өфө Тарих, тел һәм әҙәбиәт институты профессоры Әхмәр Ҡасимов 1968 йылдың мартында, ошо ҡулъяҙма хеҙмәттең күсермәһен Башҡортостанға ебәреүҙе үтенеп, Истанбул университеты ректоры исеменә хат яҙа. Шул йылдың май айында университет ректорынан Ә.Ҡасимовҡа яуап хаты килә. ’’Ундай әҫәр бар, ул 200 битлек. Авторы университеттың әҙәбиәт факультеты профессоры Зәки Вәлиди Туған, — тип яҙыла хатта. — ’’Башҡорттарҙың тарихы” әлегә нәшер ителмәгән, тиҙҙән нәшер ителәсәк. Хәҙергә һеҙгә башҡорттар тураһындағы китаптың (ҡулъяҙмаһының) университет китапханаһында төшөрөлгән микрофильм күсермәһен ебәрәбеҙ”. Ләкин микрофильм күсермәһе килмәй.
Быны һуңыраҡ Әхмәтзәки Вәлиди Туғандың үҙе Әхмәр Ҡасимовҡа яҙған хаты асыҡлай. Был хат бер ҡайҙа ла башҡортса баҫылмауын иҫкә алып, уны академик Раил Ку- зеевтың ’’Йәдкәр” журналында (1998) баҫылған ’’Тюрки, башкиры в истории Евразии” тигән мәҡәләһе менән бергә
шәжәрәләре”, Раимовтың ’’История образования Башкирской АССР”ы бар. Башка баҫмалар миндә юк. ’’Материалы” ның 1-се һәм 2-се томдарын, Башҡорт тарихы очерктарын, Кузеевтың ’’Башҡорт этнографияһы тарихы” н ҡулымда булыуын теләр инем. Шул исемләнгән йә шуның кеүек баҫмаларҙы миңә ебәрә алмаҫһығыҙмы? Бының кеүек китаптарҙы һатып алмаҡ өсөн ҡайҙа мөрәжәғәт итергә мөмкин?
Күптин сәләмдәр илә Зәки Вәлиди Туған”. (Ҡул тамғаһы).
Бик ғибәрәтле хат был. Ниндәй тыныс тонда яҙылған кеүек булмаһын, хат юлдарынан Тыуған иленән ҡасандан инде айырылған заттың йорт-еренән бер ниндәй хәбәр- хәтер ала алмайынса интизар булып йәшәүен, Өфөлә сыҡҡан мөһим баҫмаларға һыуһауын, ватанын, хәләл ефетен, аркадаштарын күпме һағыныуын тойорға мөмкин.
Ә.Вәлиди Туғандың үҙ ҡулы менән яҙылған һәм илендә һаҡланған ике шәхси хатының береһе һәм ’’Башҡорттарҙың тарихы” яҙмаһының машинкала төрөксә баҫылған күсермәһе Өфөгә адресатына килеп юлыға. Ҡасим ағай Әхмәров 1969 йылдың майында вафат булғас, ул тарих тексы институттың шул саҡтағы директоры Әхнәф Хари- совҡа күсә. Уның сейфында һаҡланған был тексты миңә лә күрергә насип булғайны. Бынан ул Раил Кузеевҡа тапшырыла (ҡулъяҙма тексҡа бәйләнешле мәғлүмәттәрҙе Р.Ғ.Ку- зеев мәҡәләһе буйынса килтерәбеҙ). Р.Ғ.Кузеев ҡулъяҙманы ’’Ағиҙел” журналында баҫтырырға бирә. Тарихсы Әмир Юлдашбаев ’’Башҡорттарҙың тарихы” тексының автор ҡулы менән төҙәтелгән бер нөсхәһенең копияһын Төр- киәнән профессор Иҫәнбикә Туған аша алдыра. ’’Башҡорттарҙың тарихы” Әмир Юлдашбаевтың башҡортсаға тәржемәһендә ’’Ағиҙел” журналында 1993 йылдың 1—7-се һандарында баҫылып сыға. 1994 йылда ’’Ә.Вәлиди Туған. Башҡорттарҙың тарихы. Төрк һәм татар тарихы” исемендә айырым китап булып донъя күрә. Шулай итеп, ’’Башҡорттарҙың тарихы” беренсе башлап башҡорт телендә баҫыла.
Төркиәлә төрөк телендә ’’Башҡорттарҙың тарихы” ’’Төрк иле (Төркөстан)” серияһында ’’Бөгөнгө Төрк иле (Төркөстан) һәм яҡын тарихы”ның икенсе томы, ’’Төрк иленә ҡарар библиография”, ’’Тимур һәм тимурсылар дәүеренә бәйле миниатюралар һәм аңлатмалар”, ’’Рәсемле Төрк иле (Төркөстан)” исемле хеҙмәттәр менән бергә сығарылырға планлаштырылған була.

ломейҙы географияһы буйынса беҙҙең эра башынаса 700- 800 йылдарғаса төпкә илтә. ’’Птоломей әҫәрендә Дон буйы тирәһендә көн итеүсе бер ҡәүемдең исеме булараҡ телгә алынған Пасиртай атамаһы башҡорт исеме булған кеүек, Волга һәм Урал буйҙарында йәшәгән ҡәүемдәрҙе аңлатыусы Гновивой, Табивой, Боровской исемдәре лә (быларҙың боронғо грек теле законынса әйтелешен онотмаҫҡа кәрәк — Ғ.Х.) башҡорт ырыуҙары Ғәйнәне, Табынды, Борачты (Боржан-Барач-ан) күҙ алдында тота булһа кәрәк, — тип яҙа ул. — Башҡорттар, тимәк, милади йыл иҫәбе буйынса беренсе быуатта уҡ, хәҙергә тиклем йәшәгән ерҙәрен, йәнә унан бер аҙ көнбайыш һәм көньяҡ тарафтарҙағы әлкәләрҙе биләүе хаҡында һығымта яһарға мөмкин”. Артабан шуларҙы өҫтәй: ”Шул уҡ ваҡытта башҡорт риүәйәттәренән уларҙың һәм болғарҙарҙың иң боронғо ата-бабалары булған кенжеләрҙең Бохара тарафынан килгәнлеге әйтелә (3.В.Тоған. 1927, 125). Птоломей ҙа Хорасанда Порттар әлкәһендә Пасакартия булыуын күрһәтә. Иран дастандарында һәм көнбайыш сығанаҡтарында сағылған Башгирд, Термез янында Башҡорт тауы һәм Памирҙың Читрал тарафында Башҡорт исемле ер кеүек географик исемдәр ҙә, боронғо болғарҙар һымаҡ, башҡорттарҙың да шул заманда Төркөстандың көньяҡ- көнсығыш тарафында йәшәүен дәлилләй”.
Йәнә быға өҫтәмә дәлил рәүешендә Ә.Вәлиди Туған боронғо Уғыҙ дастанының фарсы тарихсыһы Рәшитетдин версияһына мөрәжәғәт итә: ’’Төрөк риүәйәттәренең иң боронғоһо булған Уғыҙ дастанында башҡорттар Иҙел буйында һәм уға яҡын болғарҙар менән сиктәш бер таулы әлкәлә йәшәгән ҡеүәтле һәм хәйләкәр (көслө һәм ғәййәр) халыҡ тип танылған һәм үҙенең ғорурлығы, ҡыйыулығы арҡаһында һис бер йыһангирға баш эймәгән ҡәүем сифатында иҫкә алынған. Улар йәшәгән таулы әлкә (Урал тауҙары) был дастанда ’’Башҡорт тауҙары” (ҡуһһаи Башҡурт) тип аталған”. Париж Милли китапханаһы фондында һаҡланған был ҡулъяҙма сығанаҡ та беҙҙең өсөн бер яңылыҡ булып ҡабул ителә.
Ҡытай сығанаҡтарында боронғо башҡорттар тураһында Ә.Вәлиди мәғлүмәттәр таба. Сун династияһының XI быуат- ҡаса булған генеалогик тарихы яҙмаһында Хәзәр диңгеҙенә ҡәҙәр йәйелеп йәшәүсе ”тие-ле” төрк ҡәбиләләренең ”Ба- шу-ки-ли” тип аталған бер тармағы, профессор Чанг-Ланг

фекеренсә, ’’башҡорт” тигәнде аңлата икән. Был ҡәүем исеменең төрксә асылы Телес йәки Төлөс булып яңғырай һәм Орхон ташъяҙмаларында иҫкә алына. ’’Тимәк, башҡорттар, Күктөрктәр (Гөктөрктәр) заманында Гөлөс составына ингән төрки ҡәбилә булып, һундар нәҫеленән иҫәпләнгән. Телестәр иһә Алтай — Иртыш тарафтарында йәшәгән ҡыпсаҡ ҡәбиләләренән тора. Ҡыпсаҡтарҙың да милади йыл иҫәбенең беренсе быуаттарында көньяҡ Төркөстанда йәшәүен күрһәтеүсе дәлилдәр бар. һуңынан был ҡәүемдәр һундар дәүерендә Көнбайыш Европаға таралған. Птоломей заманындағы Пасиртай ҙа, шул уҡ авторҙа күренгән һун һәм сувындар кеүек, һун донъяһы ҡарамағында булараҡ, милади йыл иҫәбенең беренсе быуатында уҡ Урал тауҙарына килгән булһа кәрәк”, — тигән фекергә килә Ә.Вәлиди Туған. Әл-Бируни ҙа борон-борондан башҡорттар йәшәгән таулы өлкәне "Башҡорт тауҙары” (Жидал-и баш- хырт”) тип атай. "Урал батыр” эпосы һәм риүәйәттәр башҡорттарҙың беҙҙең эраға тиклем үк күп ғүмер Урал буйҙарын төп ватандары итеүен раҫлай. Тимәк, Ә.Вәлиди Туғандың боронғо сығанаҡтарға таянып дәлилләүҙәре башҡорт тарихын беренсе мең йыллыҡ башынан беҙҙең эраға тиклемге тарих аръяғына килтереп тоташтыра.
Был тарих китабында Ә.Вәлиди Туғандың башҡорттарҙың бер өлөшөнөң мадьярҙар менән Мадьярстанға, хәҙерге Венгрия ерҙәренә күсенеүҙәре һәм унда үҙ телен, ғөрөф- ғәҙәттәрен күп йылдар буйы һаҡлап йәшәүҙәре хаҡындағы мәғлүмәттәре һәм фекер йөрөтөүҙәре шулай уҡ оригиналь.
Башҡорттар араһында исламдың таралыуы, уларҙың монголдар дәүерендәге тарихы хаҡында ла үҙ ҡарашы һәм аңлатмалары бар. Был дәүерҙәрҙә исемдәре алыҫ мәмләкәттәрҙә атаҡлы тарихи шәхестәр булып танылған башҡорттар тураһында конкрет фекер йөрөтә. ’’XV быуатта Шәйбән улдарынан мәшһүр Әбелхәйер ханға буйһонған Жығыз һәм Жал баһадир исемле башҡорт әмирҙәренең бөйөк бейҙәр иҫәбендә иҫкә алына, — тип яҙа ул. — Күренекле һәм мөхтәбәр башҡорт әмирҙәре Иранда илһаниҙар хеҙмәтендә лә була. Шуларҙың береһе башҡорт генералы Ғазан хан 1299 йылда Анатолияла Сүләмши күтәрелешен баҫтырыу өсөн барған Ҡотлошаһ нойан һәм Чобан нойан янында өсөнсө бөйөк әмир сифатында иҫкә алына. Шулай уҡ Олжайту хан заманында Сыракан Башҡорт исемле бер күренекле башҡорт генералы телгә алына”.
293
Башҡорттарҙың бер өлөшө ҡыпсаҡтар менән бергә Мы~ сырҙа (Египетта) һәм Сурияла мәмлүкәр сифатында хеҙмәт итеүҙәрен, улар араһынан Насретдин әл-Насыри әл- Башҡурди, Сәнжәр әл-Рухны әл-Башҡурди, Алаитдин Башҡурд әл-Насыри, Ғилметдин әл-Башҡурди Беркундар- ҙың бөйөк әмир булыуҙарын атап китә. Араларынан Насретдин әл-Насыри ғәрәпсә гүзәл шиғырҙар яҙған шағир һәм ғалим зат Ғилметдин әл-Башҡурдиҙың абруйлы дәүләт эшмәкәре һәм ғалим булғанлыҡтарын билдәләй.
Башҡорт тарих ғилемендә башҡорт дәүләтселеге, уның хандары йәки башҡа хандарға бойондороҡлолоғо, идара, дәүләт-ара мөнәсәбәттәре әлегәсә тейешенсә өйрәнелмәгән. Был мәсьәләләргә лә Ә.Вәлиди күпмелер асыҡлыҡ индерергә тырыша. Хәйер, ул Башҡорт иленең Сыңғыҙ хан, уның улдары, сыңғыҙ нәҫелдәре буйынса килгән ханлыҡтарға бойондороҡло яҡтары тураһында күберәк яҙа, шул уҡ ваҡытта сюзеренлыҡ менән вассаллыҡтың бик шартлы икәнлеген дә билдәләй.
Башҡорттарҙың Урыҫ дәүләте составына инеүен дә, совет тарихы ғилемендә ирекле ҡушылыу тигәндән үҙгә булараҡ, Ә.Вәлиди тарихи яҡтан дөрөҫөрәк яҡтырта. Зарураттан килеп тыуған һәм оҙайлы процесс икәнен күрһәтә ул. Автор башҡорт ырыуҙарының, Башҡортостан йорт- еренең яйлап Рәсәй иле ҡарамағына инеүен Рәсәй, Нуғай урҙаһы, Ҡазан, Әстрхан, Себер ханлыҡтарының яҙмышы менән тығыҙ берлектә сәйәси шарттарға бәйләп ҡарай. Ҡазан ханлығы емерелгәс, көнбайыш башҡорт ырыуҙары, ярым ирекле төньяҡ-көнсығыш, көньяҡ-көнсығыш башҡорт ырыуҙары, Ҡазан урыҫтар тарафынан яулап алынғас йөҙ йыл үткәндән һуң ғына, XVII быуат урталарында аҡ батшаға үҙҙәренең ергә аҫабалыҡ һәм бүтән хоҡуҡтарын һаҡлау иҫәбенә килешеү юлы менән ирекле буйһонғандар, тип әйтергә кәрәк.
Урыҫтар 1586 йылдарҙан алып һамар йылғаһының Волгаға ҡушылған урынында һамар ҡалаһын (ҡәлғәһен), Ағиҙел буйлап күтәрелеп, Бөрө ҡәлғәһен, Ҡариҙел Ағиҙелгә ҡушылған таулы моронда Өфө ҡәлғәһен баҫып инеү менән төҙөгәндәрен әйтә Ә.Вәлиди. Ә Ыҡ, Ағиҙел тамағы тирәһендә Рәсәйгә баш эйгән башҡорт ырыуҙары йорт башына бер-ике һунар тиреһенән торған символик һалым түләй, ә күп ваҡыт хатта уныһын да бирмәй торған булғандар, ти. ’’Ләкин урыҫ хакимлығын ҡабул иткән баш

ҡорттар 1629 йылда ни бары 888 йорт тәшкил итә, 1635 йылда 2217 йортҡа, ә дөйөм иҫәбе 14 меңгә етә”, — тип яҙа. Тимәк, XVI быуаттың икенсе яртыһынан XVII быуат уртаһына тиклем Көнбайыш Башкортостандың Рәсәйгә буйһоноуы тик номиналь формала була.
Хәҙер яңы табылған йә иһә асыҡланған мәғлүмәттәр һәм Ә.Вәлидиҙең раҫлауы буйынса, Башҡортостандың Рәсәй дәүләтенә инеүе, нуғайҙарҙың Волга аръяғына көнбайышҡа күсеп китеүҙәре һәм көньяҡ-көнсығыштан ҡалмыҡтар һөжүме, көнбайыштан урыҫтар ҡыҫымы көсәйеү сәбәпле, көньяҡ-көнсығыш башҡорт ырыуҙарының зарураттан нигеҙҙә үҙ ихтыярҙары менән башҡарыла.
Ә.Вәлиди Туған башҡорттарҙың ҡәҙимге һәм Рәсәй дәүләтенә ингәндән һуң ырыу-ҡәбилә, идара, синфи йәһәттән ҡоролошо мәсьәләләренә ныҡ иғтибар бирә. Башҡортостанда Рәсәй дәүерендә лә идаралыҡ ырыу-ҡәбилә ҡоролошо принциптарына нигеҙләнеп төҙөлә. ”Төп башҡорт ҡәбиләләре, Өфө янындағы Хан урҙаһын үҙәк итеп, көньяҡ-көнсығыш, көньяҡ, көнбайыш һәм төньяҡ йүнәлешкә киткән Нуғай, Себер, Ҡазан һәм Уса исеме менән дүрт даруғаға' (юлға) һәм дүрт даруға (юл) башҡорттары исемен алған”, — тип яҙа Ә.Вәлиди.
Был дүрт даруға административ идараһына түбәндәге башҡорт ырыу-ҡәбиләләре ҡарай:
Нуғай даруғаһы (йәки юлы): мең, меркет, табын, һарт, юрматы, ҡыпсаҡ, бөрйән, үҫәргән (ҡаңлы), сураш, тамъян, тиләү, ҡатай.
Себер даруғаһы (юлы): көҙөй, табын, ҡашҡы, барын- табын, кара-табын, кыпсаҡ-табын.
Ҡазан даруғаһы (юлы): ҡарши, ҡаңлы, элбит, кирәй, йәнәй, байлар, йылан, ҡырғыҙ, бүләр.
Уса даруғаһы (юлы): талаҙ, уран, иректе, ғәйнә, саһауыш, ҡарайүле.
Иң ҙур һәм күп халыҡлы ырыуҙар — ҡыпсаҡ, үҫәргән, бөрйән, табын ырыуҙары. Башҡорттарҙың дөйөм берләшмәһен борон ете ырыу исеме менән дә атап йөрөткәндәр:
* Даруға — монгол һүҙе, өлкэ, территория тигән мәғәнәне бирә. Был атама, урыҫса ла шулай исемләнеп, юл мәғәнәһе менән тиңләштереп алып кителгән. Шуға күрә даруға төшөнсәһен башҡортса юл тип атау ҙа бар.

шул уҡ ҡыпсаҡ, үҫәргән, бөрйән, табын, меңле, юрматы, ҡатай.
Башҡорттарҙың синфи ҡатламының борондан килгән үҙ үҙенсәлектәре бар: хандар, бейҙәр, мырҙалар, тархандар, аҫабалар, батырҙар, туҫнаҡтар һ.б.
Борон һәм урта быуаттарҙа башҡорттарҙың үҙ хандары ла булған. Былар хаҡында Ә.Вәлиди аҙыраҡ яҙа. Ул һуң- ғыраҡ замандарҙа пәйҙә булған йәки илгә ситтән саҡырып килтерелгән хандар хаҡында күберәк һөйләй. Башҡорт бейҙәре, мырҙалары, тархандары, батырҙары тураһында байтаҡ мәғлүмәттәр бирә. Башҡорттарҙың аҫабалығы, аҫабалыҡ, иҡта хоҡуғы хаҡындағы фекерҙәре бик әһәмиәтле.
’’Колонизаторлыҡ тарихы” дәрестәрендә уҡылған ’’Башҡорттарҙың тарихы” лекцияларында башҡорттарҙың азатлыҡ өсөн көрәш тарихы үҙәктә тороуы бик тәбиғи. Ә.Вәлиди XVII—XVIII быуаттарҙағы башҡорт восстаниеларын урыҫ дәүләтенең колонизаторлыҡ сәйәсәтенә һәм иҙеүенә ҡаршы булған иң оҙайлы азатлыҡ көрәше тип характерлай. Урыҫтар XVII быуат уртаһында Башҡортостанда ныҡлы хакимлыҡ урынлаштырыу менән, быға ҡаршы башҡорт яу-ихтилалдарының башланыуын эҙлекле бер процесс итеп күрә. Рәсәйҙең колонизаторлыҡ сәйәсәтенең үҙенсәлектәрен дә асып бирә. ’’Башкортостанда урыҫтар үҙ хакимиәттәрен, был әлкәгә тулҡын-тулҡын килгән урыҫ күскенселәрен берләштереп, урыҫ ҡалалары, нығытмалары төҙөп, йәғни хакимлыҡтарын бер тарафтан хәрби саралар менән, икенсе яҡтан күскенселәрҙе ерләштереү менән һаҡлап, тормошҡа ашырырға тырышты. Урыҫ воеводалары башҡорт һәм татар мырҙаларын урыҫ дворяндары сафына алыу, башҡа бейҙәрҙе һәм тархандарҙы ла төрлө кейем һәм дәрәжә менән бүләкләү юлын ҡулдарында тотоу сәйәсәте алып барҙы”, — тип яҙа ул.
Башҡорттарҙың XVII—XVIII быуаттар буйы азатлыҡ өсөн оҙайлы восстаниеларын Ә.Вәлиди Туған ’’урыҫ баҫып алыуына ҡаршы был тиклем оҙаҡ ныҡышмалы, аяуһыҙ көрәшкән башҡа һис бер ҡәүем һәм һис бер төрк ҡәбиләһе юҡ”, — тип билдәләй. Ул шундай фекерҙе лә әйтә: ’’Башҡорттар уҫал булғанлыҡтан, урыҫтар уларҙы үҙаллылыҡтан мәхрүм итә алмай ине. 1649—1735 йылдар араһында үткән 86 йыл эсендә көньяҡ-көнсығыш Башҡортостандың Өфө һәм Табындан көньяҡ өлөшөндә эске мөхтәриәт (автономия) көслө ине әле”.

Рәсәй экспансияһының, күскенселәренең Башкортостанға тулҡын-тулҡын булып ағылыуына, ҡыҫымына ҡаршы күтәрелгән башҡорт восстаниеларының 1661 —1663, 1681 — 1683, 1701 — 1709, 1720, 1735—1749, 1740, 1755 йылдарҙа тулҡын-тулҡын рәүешле барышын социаль-тарихи шарттар менән тығыҙ бәйләнештә аңлата Ә.Вәлиди. Был яулы хәрәкәттәрҙең башында торған Сәйет Йәғәфәр баһадир, Сәйет батыр, Күсем Аҡай абыҙ, Алдар батыр Иҫәнгилде, Морат Солтан хан, Килмәк абыҙ, Ҡараһаҡал, Батырша кеүек атаҡлы тарихи шәхестәрҙең эшмәкәрлектәрен һәм ҡаһарманлыҡтарын ентекләберәк тасуирлай. Был күтәрелештәрҙе нуғай, ҡаҙаҡ, ҡалмыҡ, ҡарағалпаҡ, татар, бәғзе бер төркөм урыҫ ҡаҙаҡтары менән тығыҙ бәйләнештә, Ҡырым, Төркиә кеүек илдәр менән күпмелер бағланышта барған яуҙар, яу-дауҙар рәүешендә лә күрһәтә. Яу башлыҡтары итеп халыҡ тарафынан хандар тәғәйен- ләнеүе йәки һайлап ҡуйылыуы башҡорт восстаниеларының үҙаллы ил-дәүләт булдырыу өсөн көрәш икәнлеге хаҡында һөйләй.
Ә.Вәлиди Туған XVII—XVIII быуаттарҙағы башҡорт восстаниеларының тар милли азатлыҡ күтәрелештәре генә булмайынса, азатлыҡ өсөн көрәштең бөтөн халыҡтар менән берлектәге социаль хәл икәнен, шул уҡ урыҫ ҡаҙаҡтарынан Булавин яуында, Пугачев ҡазаҡ етәкселегендәге һуғыштарҙа бер сафта барғанлыҡтарын, был традицияларҙың XX быуаттағы милли-социаль хәрәкәттәргә күскәнлеген дә асыҡ итеп билдәләй.
’’Үҙаллы Башҡортостан хөкүмәтенә Дон ҡаҙаҡтары үҙҙәренең автономия иғлан итеүен белдереү һәм беҙҙекен дә тәбрикләү өсөн вәкил ебәргәйне, беҙ ҙә яуап итеп уларға вәкил ебәргәйнек, — тип хәтергә ала Ә.Вәлиди 1917—1919 йылғы ваҡиғаларҙан сығып. — Улар, Булавин заманындағы ваҡиғаларҙа (восстаниеларҙа) башҡорттарҙың тоғролоғон юғары баһалап, махсус билдәләгән. Мин дә 1957 йылдың аҙағында, Нью-Йоркта Дон ҡаҙаҡтары вәкилдәре тарафынан саҡырылып, хөрмәт күрҙем. Уларҙа был боронғо хәтирә бик аныҡ һаҡланған һәм Морат Солтандың исеме элекке ҡазаҡ тарихы ҡағыҙҙарында иҫкә алына, һәр хәлдә, Дон ҡаҙаҡтары батшаға ҡаршы көрәштәрендә бик самими булып, Рәсәйҙән ҡотолоп, үҙаллыҡ ҡаҙанырға теләгән башҡорт һәм ҡарағалпаҡтар менән эш берлегенә өлгәшкән”.

Ҡараһаҡал — Байбулат солтан хәрәкәтен төрлө яҡтан тикшереп, Ә.Вәлиди ҡатмарлы яҙмышлы Ҡараһаҡал батыр хаҡында тарихсыларға артабан ныҡлабырак өйрәнер өсөн иғтибарға лайыҡ ҡараш үткәрә: ’’Ҡараһаҡал Солтангәрәй, йә иһә юрматы башҡорттарынан Миңлеғол, йә иһә ҡалмаҡса Шуна исемен алһа ла, былар барыһы ла йәшеренеү өсөн файҙаланылған ялған исемдәр. Ҡараһаҡал Байбулат — Арал ҡарағалпаҡтары солтаны һәм Шәйбәк хандарҙың атаһының ҡустыһы ул. Быны бөтә ҡаҙаҡ солтандары ла белгән, тик урыҫтар менән мөнәсәбәттәренә зыян килтермәү өсөн уларҙы йәшергән. Байбулат һәм ҡәрҙәше Ишем — бер саҡ Хиуала хөкөм һөргән Хәсән хандың улдары. Хәсән хан иһә Хиуанан ҡалмаҡ ханы Аюҡа янына килгән һәм улдары менән бергә шунда ҡалған, һуңынан ҡарағалпаҡтар Ишемде үҙҙәренә хан итеү өсөн атаһынан һорап алған, ә Байбулат ҡалмаҡтар араһында ҡалырға булған. Ниһайәт, ул 1738 йылда Башҡортостанға килгән һәм ике йыл Нуғай юлында йәшәгәндән һуң бындағы күтәрелеш менән етәкселек иткән”.
Ә бына 1755 йылғы башҡорт восстаниеһын Ә.Вәлиди ’’Батыршаһ мулла йолаһы — сәйәсәттән бигерәк мосолманлыҡ хаҡында күтәрелгән хәрәкәт”, — тип билдәләмәксе. — Батыршаһ — ғалимлығы һәм тарихты яҡшы белеүе арҡаһында Төркөстан, Хиуа һәм Бохара ханлыҡтарында урыҫтарға ҡаршы уяу булырға саҡырған мөжәһид ул. Беҙ илебеҙҙә ғүмер иткән йылдарҙа ла көрәшсенең ҡулъяҙма нөсхәләре һаҡланған өгөт хаттарының ’’һуңғы сығатай” тип аталған көнсығыш төрки әҙәби телендә яҙылған дәғүәләре бик асыҡ аңлашыла ине”.
XVII—XVIII быуаттарҙағы башҡорт восстаниеларын тасуирлауға бик ҙур урын биреп тә, Ә.Вәлиди Туған һуңғы быуаттың аҙағындағы Пугачев етәкселегендәге Крәҫтиән һуғышына, унда башҡорттарҙың алдынғы сафында тороуҙа рына әллә ни иғтибар итмәгән. ’’Юлай менән Салауат” тигән кескәй генә бүлектә был хаҡта әҙ-мәҙ генә әйтеп үтә. ’’Пугачев болаһы һәм уға ҡушылған башҡорт етәкселәре Юлай менән Салауат хәрәкәте ине был”, — ти. Салауат Юлай улы тураһында Әхмәтзәки Вәлиди Туған, әлбиттә, үҙенең иң юғары баһаһын һәм йылы һүҙҙәрен әйтә:
’’Юлайҙың 20 йәшлек улы Салауат иһә урыҫ ғәскәрен- дәге башҡорттарҙың беренсе офицеры була, ҡаһарманлығы һәм егетлеге менән тирә-яҡ ҡәбиләләр араһында мәшһүр

лек ҡаҙана. Шул уҡ ваҡытта ул импровизациялап йыр йырлаған һәм ҡурайҙа оҫта уйнаған йыраусы була.
Салауат — башҡорттарҙың иң яратҡан ҡаһарманы. Уның хаҡында йыр һәм дастандар әле лә йәшәй. Салауаттың йыр-моңдарын Рыбаков һәм Янски, дастанының бер өлөшөн Игнатьев нәшер итте. Батырҙың яҙмышы тураһында хәҙерге башҡорт әҙәбиәтендә сәхнә әҫәрҙәре ижад ителде. Шуларҙың береһен Фәтхелҡадир Сөләйман (Абдулкадир Инан) яҙҙы, әҫәр 1924 йылда нәшер ителде. Степан Злобин тигән берәү 1953 йылда урыҫса ’’Салауат Юлаев” исемле роман баҫтырып сығарҙы”.
’’Башҡорттарҙың тарихы” китабында XIX быуат, XX быуат башы тарихы ваҡиғаларынан Башҡортостан ерлегендә мосолман диниә идаралығы, урыҫ, татар, сыуаш, мари, мордва һ.б. халыҡ күскенселәренең яңы ағымдары, кантонлыҡ осоро, башҡорт ғәскәре, беҙҙең быуат башындағы инҡилап (революциялар), башҡорт хәрәкәте тураһында мөһим мәғлүмәттәр, Ә.Вәлиди тарихсы өсөн характерлы оригиналь күҙәтеүҙәр һәм ҡараштар менән танышырға мөмкин.
Мәҫәлән, ’’Кантонлыҡтар” тигән бүлексәлә Башҡортостандың XIX быуаттың беренсе яртыһында, 1798—1863 йылдар эсендә, кантонлыҡтарға бүленеп, уларҙың бүленешен билдәләгән түбәндәге мәғлүмәттәр буйынса ғына ла башҡорт ил-еренең ниндәй киң йәйелеп йәшәүен күрергә була:
Беренсе кантон: Пермь вилайәте (әлкәһе), Уса төмәне (әйәҙе) башҡорттары, 17086 ғаилә. 9 йорт (волость мәғәнәһендә) .
Икенсе кантон: Екатеринбург, Красноуфимск төмәндә- рендәге башҡорттар, 13038 ғаилә, 7 йорт (волость).
Өсөнсө кантон: Шадрин әйәҙе башҡорттары, 17950 ғаилә, 11 йорт.
Дүртенсе кантон: Троицк өйәҙендәге (хәҙерге Тамъян- Ҡатай кантоны) башҡорттары, 11864 ғаилә, 9 йорт.
Бишенсе кантон: шул ук Троицк әйәҙе башҡорттары, 12047 ғаилә, 6 йорт.
Алтынсы кантон: Силәбе әйәҙе башҡорттары, 34874 ғаилә, 19 йорт.
Етенсе кантон: Тамъян-Ҡатай башҡорттарының һуңыраҡ Верхнеуральск тип аталған көнсығыш өлөшө, 54147 ғаилә, 30 йорт.

һигеҙенсе кантон: Стәрлетамаҡ әйәҙе. Башлыса юрматы башҡорттарынан ғибәрәт, 47208 ғаилә, 25-28 йорт.
Туғыҙынсы кантон: Өфө әйәҙе, Табын һәм Көҙәй башҡорттары, 26280 ғаилә, 14 йорт.
Унынсы кантон: Көньяҡ Стәрлетамаҡ — Быҙаулыҡ, Ырымбур өйәҙҙәрендәге ҡыпсаҡ, ете ырыу, үҫәргән һәм бөрйән башҡорттары, 89477 ғаилә, 41 йорт.
Ун беренсе кантон: Бөрө әйәҙе башҡорттары, 58858 ғаилә, 25 йорт.
Ун икенсе кантон: Сарапул, Алабуға һәм Минзәлә өйәҙҙәрендәге башҡорттар, 53693 ғаилә, 25 йорт.
Ун өсөнсө кантон: Боғорослан, Бәләбәй өйәҙҙәре башҡорттары, 61033 ғаилә, 25 йорт.
Был 1798 йылдағы бүленеш, һуңыраҡ кантондар һаны тағы артып китә. ’’Башҡорттар 12 ырыу (йәғни улус) иҫәпләнгәнлектән 12 кантонға бүленде. Был хәл боронғо хандар заманынан килгән 12 ырыуға бәйле булһа кәрәк”,— ти Ә.Вәлиди. — Кантондарҙа 1798 йыл барлығы 497552 башҡорт иҫәпләнә”.
’’Башҡорттарҙың тарихы” ҡулъяҙмаһы Ҡ.Әхмәров, Ә.Харисов ҡулдарына килеп ингән күсермәһендә ’’һуңғы урыҫ инҡилаптары дәүерендә башҡорттар” тигән бүлексә менән тарихи ваҡиғалар, 1920 йылдар башына етеп, 106- сы биттә өҙөлөп ҡала.
Тәржемәсе Әмир Юлдашбаевтың яҙыуынса, автор ҡулъяҙмаһының йөкмәткеһендә тағы шундай бүлексәләр исемләнгән: ”Үҙ аллы башҡорт әлкәһе. Мәскәү съезы. Башҡорт әлкә шураһы. Беренсе башҡорт ҡоролтайы. Икенсе башҡорт ҡоролтайы. Башҡорт хөкүмәте һәм советтар. Тауҙарҙа көрәшкә әҙерлек. Чехословактар күтәрелеше. Беренсе башҡорт полктарының ҡоролошо. Алаш-Урҙа менән Семипалаттағы кәңәшмәләр, һамарҙағы кәңәшмәләр. Өфө дәүләт шураһы. Башҡорттар һәм татарҙар. Ҡатмарлы бер заманда киң пландар. Демократияның емере- леүе. Покровск һуғышы. Әхмәр һуғышы. Йөрәктау-Яңы- рыҫ һуғышы. Сермән һуғышы. Советтар менән аңлашыу. Советтарға буйһонған Башкортостандың тәүге көндәре”.
Был йөкмәтке буйынса фекер йөрөткәндә, ” һуңғы урыҫ инҡилаптары дәүерендә башҡорттар” бүлексәһендә 1905— 1920 йылдар эсендәге тарихи ваҡиғалар проспект рәүешендә тезис формаһында үтә ҡыҫҡа ғына аталып үтелгәнлеге аңлашыла. Улар, авторҙың был ҡулъяҙмаһының битенә

яҙып ҡуйыуынса, тулы бүлексәләр рәүешендә дауам иткән. Әмир Юлдашбаев 1995 йылда Төркиәлә булғанында Әхмәтзәки Вәлиди Туғандың Истанбулдағы өйөндә архив фондынан был ҡулъяҙманың 60 биттән торған ошо дауамын табып алған. Ләкин ул башҡортсаға тәржемә ителеп бығаса баҫылып сыҡмаған көйө ҡала килә. Шуға беҙ уның ҡулъяҙмаһы менән дә танышыуҙан мәхрүмбеҙ.
Әхмәтзәки Вәлиди Туғандың ҡыҙы профессор Иҫәнбикә Ариханлы ханымдың фараз итеүенә ҡарағанда, автор, ’’Башҡорттарҙың тарихы” ҡулъяҙмаһынан әле беҙҙең ҡарамаҡта булмаған 60 битлек һуңғы өлөшөн — 1917—1920 йылдарҙағы ваҡиғаларға арналған бүлексәләрен алып тороп, ’’Хәтирәләр” китабында ошо осор үҙе ҡатнашҡан хәл- ваҡиғалар тураһында яҙғанда файҙаланған, күрәһең. Улар аҙаҡтан, шулай итеп, икенсе папкала ятып ҡалған.
Ә беҙ ’’Башҡорттарҙың тарихы” ҡулъяҙмаһында өҙөлөп ҡалған тарихи хәл-ваҡиғаларҙы Ә.Вәлидиҙең 1917—1920 йылдарҙағы Башҡортостанда үҙ тормошона һәм эшмәкәрлегенә ҡағылышлы материалдарҙа йәнле рәүештә тулы көйө күрәбеҙ.
Йомғаҡлап шуны әйтергә мөмкин, Әхмәтзәки Вәлиди Туған, ’’Башҡорттарҙың тарихы” хеҙмәтендә төрки халыҡтары тарихы буйынса яҙған ҙур китаптарын дауам итеп, ’’колонизация тарихы” серияһында йәки лекцияларында үҙ тыуған халҡының тарихын, айырыуса азатлыҡ өсөн көрәш тарихын, махсус рәүештә тикшерә. Башҡорт халҡының тарихта исеме билдәле булған боронғо дәүерҙәрҙән, атап әйткәндә, беҙҙең эраның башынан башлап хәҙерге XX быуат башынаса тарихын күҙҙән кисерә. Туған тарихыбыҙ буйынса быға тиклем билдәһеҙ йә аҙ билдәле булған бик күп мәғлүмәттәр йәлеп итә, тарихыбыҙҙың күп биттәрен өр-яңыса яҡтырта, яңы аспекттарын аса, үҙ концепцияһын булдыра. Сығанаҡтар менән нисек эшләүҙең, сағыштырма тарихи ысулды киң файҙаланыуҙың үрнәктәрен күрһәтә. Бөтә төрки донъяға билдәле мәшһүр тарихсы ғалимыбыҙ үҙ туған халҡының тарихын яҙыу буйынса мөҡәддәс бурысын да үтәй.
Әммә бүтән ҡайһы бер ҙур хеҙмәттәре аҙағынаса бөтмәгән йәки икенсе томдары яҙылмай ҡалған кеүек, ’’Башҡорттарҙың тарихы” хеҙмәте лә XX быуаттың егерменсе йылдар башы менән туҡтала. Тарихсы ғалим хәҙерге тарихтың үҙе күрмәгән, үҙе ситтән тороп яҡшы белмәгән осорҙарын яҙыуҙы үҙенә тейешле түгелдер тип тә уйлағандыр, бәлки.

’’Хәтирәләр”
Хәтирәләр — ғәҙәттә тормош тәжрибәһенә бай кешенең үҙ башынан кискән хәлдәр һәм үҙе ҡатнашҡан мөһимерәк ваҡиғалар тураһындағы иҫтәлекле яҙмалар ул. Айырыуса яҙыусыларҙың, ғалимдарҙың, шулай уҡ күренекле тарихи шәхестәрҙең хәтирәләре, иҫтәлек яҙмалары, ғөмүмән, мемуар әҫәр мәғлүм бер тарихи-ижтимағи әһәмиәткә эйә. Хәтирәсе авторҙың үҙ тормош юлын, эшмәкәрлеген, донъяға ҡараштарын, теге йәки был ваҡиғаларға мөнәсәбәтен үҙе һөйләп һәм аңлатып биреүе менән уларҙың ҡиммәте ҙур.
Атаҡлы дәүләт һәм йәмәғәт эшмәкәре, бөйөк ғалим Әхмәтзәки Вәлиди Туғандың ’’Хәтирәләр” китабы — ана шундай тарихи-ижтимағи әһәмиәткә эйә ҡиммәтле мемуар әҫәрҙәрҙең береһе. Был хәтирәләр авторҙың оҙон һәм ҡатмарлы тормош юлын, азатлыҡ өсөн көрәшен бөтә тулылығы һәм нескәлеге менән күҙ алдына баҫтыралар, ифрат бай тарихи, рухи, мәҙәни мәғлүмәттәр бирәләр. Шул яҡтан улар баһалап бөткөһөҙ ҡиммәтле тәү сығанаҡтар булып тора.
Шул уҡ ваҡытта Әхмәтзәки Вәлиди Туған тарихсы, тарихты яҙыусы ғалим ғына түгел, бәлки тарихтың үҙен тыуҙырыусы тарихи шәхес. Ул 1917—1920 йылдарҙа башҡорттарҙың автономия өсөн көрәш хәрәкәтен, 1917—1920 йылдарҙа был көрәште Төркөстанда, һуңынан эмиграцияла дауам иткән күренекле лидер. Шул йәһәттән уның хәтирәләре ғәҙәти мемуар әҫәр сиктәренән аша сығып китә һәм автор үҙе ҡатнашҡан һәм идеологы, етәксеһе булған тарихи хәрәкәттең йәнле бер йылъяҙмаһынаса күтәрелә. ’’Хәтирәләр” китабының икенсе ҡушма исеменең ’’Төркөстандың һәм башҡа көнсығыш тәрктәрҙең милли булмыш һәм культура өсөн көрәше” тип аталыуы үҙе үк шуны раҫлай.
Ғөмүмән, ’’Хәтирәләр” китабын авторҙың ’’Бөгөнгө Төркөстан һәм уның яҡын тарихы”, ’’Башҡорттарҙың тарихы” исемле ғилми хеҙмәттәрен Башҡортостанда һәм Төркөстанда үҙе ҡатнашҡан һәм етәкләгән азатлыҡ өсөн көрәш тарихын, үҙ йөрәге аша үткәреп, бөтә реаллеге һәм ҡатмарлылығы менән әҙәби-публицистик, мемуаристик сараларҙа тасуирлап дауам итеүе һәм тәрәнәйтеүе тип ҡарарға ла мөмкин. Әйтәйек, ’’Башҡорттарҙың тарихы” хеҙмәтендә әлегә ҡулъяҙма хәлендә ҡалған 1917—1920 йылдарҙағы өлөшөн ’’Хәтирәләр” китабы ”1916—1918 йыл

дарҙа сәйәси тормош” һәм "Советтар менән ун биш ай эш берлеге (1919—1920 йылдар) ” исемле өсөнсө һәм дүртенсе бүлектәрҙә ошо осор Башҡортостан шарттарында булған тарихи ваҡиғаларҙы бөтә тулылығы менән бәйән итә. ’’Төркөстандағы көрәш” тип исемләнгән бишенсе ҙур бүлек Төркөстан темаһын артабан тәрәнәйтә.
’’Хәтирәләр” — Әхмәтзәки Вәлиди Туғандың ярты ғүмер тормош юлына, революцион-йәмәғәт һәм дәүләт эшмәкәрлегенә йомғаҡ яһаған, шул дәүерҙәргә ҡарар бөтә уй- фекерҙәрен, кисерештәрен, социаль-сәйәси, рухи ҡараштарын бөтә конкретлығында асып һалған фундаменталь мемуар әҫәре ул. Китап авторҙың бала сағынан алып уҡыу, Рәсәйҙә, Башҡортостанда, Төркөстанда милли хәрәкәттә ҡатнашҡан йылдарын эсенә алған һәм, эмиграцияға китеп, 1925 йылда Төркиәгә килеп урынлашыуы менән тамамланған 35 йыллыҡ ғүмере хәтирәләренән ғибәрәт. Былар әле ғүмеренең тап яртыһы автояҙмалары.
Хәтирәләрҙең үҙ тарихы бар. Әхмәтзәки Вәлиди ише тарихи шәхестәрҙең тормош юлы — үҙе бер тарих, әлбиттә. Ә хәтирәләре иһә — үҙҙәре бер тормош һабағы.
Ә.Вәлиди Туғандың хәтирәләр яҙыу уйы башына ҡасан килгәндер — быны өҙөп кенә әйтеүе ҡыйын. Зирәк, зиһене асыҡ, хәтере яҡшы зат бар күргән-белгәнен хәтеренә һалып йөрөгән шикелле, Ә.Вәлиди ҙә бала сағынан уҡ күбеһен хәтерендә һаҡлағандыр. Әммә хәтирә, иҫтәлек яҙыуҙар ғәҙәттә күп тәжрибә туплағас, ғүмерҙең йомғағы рәүешендә олораҡ йәштә башкарылыусан. Ә Ә.Вәлиди хәтирәләр яҙыу уйына утыҙ тулыр-тулмаҫтан уҡ килә. Хәтирәгә лайыҡлыһын хәтеренә, иҫтәлеклеһен күңеленә һалып, тарихлыларын документтай ҡуйын дәфтәрҙәренә яҙып йөрөй. Документтарҙың әһәмиәтен аңлаған тарихсы
йылда башҡорт милли хәрәкәте башланған, автономия иғлан иткән, хөкүмәт, ғәскәр төҙөгән осорҙа, рәсми ҡағыҙҙарҙы һаҡлауға ныҡ иғтибар биреү менән бергә, ҡайһы берҙәренең күсермәләрен үҙенә алдырғылай бара. Шул ғәҙәтен Төркөстанда эшләгәндә лә ыктымат дауам итә.
1923 йыл башында Ә.Вәлиди аркадашы Фәтхелҡадир Сөләйманов менән бергә эмиграцияға киткәндә, документтарҙың бер өлөшөн шартлы билдәләр менән расшифровка- лап күсереп, ҡайһы бер яҙмаларын, ҡуйын дәфтәрҙәрен Бохараның Афғанстандағы илселегенә ышаныслы сауҙагәрҙәр аша сығарырға өлгәшә. Бер ҙур өлөш дәүләт архив

материалдары, үҙ яҙмалары, Ә.Вәлиди үҙе әйтеүенсә, Көнсығышҡа, Японияға, тип ебәрелеп, Иркутскиҙа тороп ҡала. Бер ни ҡәҙәр ҡиммәтле документтарҙы яҡташы Усман Төкөмбәтов аша Финляндияға сығара. Үҙе Ф.Сөләйманов менән һиндостандан океандар аша Көнбайыш Европаға күскәндә, ун һандыҡ китаптары менән яҙма сығанаҡтарҙы ла һаҡлап алып киләләр.
Ғалим кеше яҡшы белә, документтарһыҙ, тәү сығанак- тарһыҙ тарихсы — тере ҡулһыҙ. Хәтирәләрҙә лә хәтергә генә ышанып бөтөп булмай; теүәл мәғлүмәтһеҙ, таянысһыҙ бында ла һис мөмкин түгел.
Бына хәтирәләренең үҙендә мөһим тәү сығанаҡтары, уларҙы нисек эшкәртеүҙәре тураһында ни тип яҙа ул: "Көндәрҙең береһендә, хәтирәләр яҙасағым хаҡында уйланып, Берлинда саҡта йыйылған ҡағыҙҙарҙы барлап, тәртипкә килтереп, шул ук ваҡытта урыҫтарҙың Рәсәйҙән ситтә нәшер иткән матбуғатын, совет баҫмаларын, беҙ Рәсәйҙән айырылғандан һуң (1923 йыл, март айы) сыҡҡандарын күҙҙән кисереү менән мәшғүл булдым. Ҡулымдағы яҙмаларҙы тәртипкә һалғанда бәғзе исемдәрҙе онота башлауым һиҙелде. Шуға күрә 1917 йылдан алып башҡорт, татар, үзбәк, ҡаҙаҡ, ҡырғыҙ, төркмән, Бохара һәм Хиуа кешеләренең йөҙҙәрсә исемдәренән торған исемлеген төҙөп, ҡайһы ҡәбиләнән,, ауылдан булыуҙары, ҡайҙа уҡыуҙары, милли хәрәкәттә ниндәй вазифалар башкарыуҙары хаҡында ҡыҫҡаса тасуирлама яҙҙым. Бөгөнгө көндә тулыһынса юҡ ителгән был милләтселәрҙең һәм офицерҙарҙың Берлиндағы талиптарҙан һәм мөхәррирҙәрҙән һорашып төҙөгән ҡыҫҡаса тәржемәи хәлдәре шул тиклем мөһим, ваҡытым булһа, ул яҙмаларҙы айырым китап итеп сығарыр инем. Бынан тыш, мәмләкәттән айырылғанға тиклем үк ҡайһы бер ваҡиғаларҙы, шәхес исемдәрен һәм мәхәллә атамаларын күрһәтмәйенсә, теркәп ҡуйғайным. Был ҡағыҙҙар яттарға, бигерәк тә урыҫтар ҡулына эләккән хәлдә, уларҙан файҙаланып, башҡаларға зыяны теймәҫлек рәүештә яҙылғайны. Хәҙер иһә бөтә был яҙыуҙарға иҫемдә ҡалған исемдәрҙе һәм ер атамаларын өҫтәнем. Ғәмәлдә әле яҙған хәтирәләрем ана шул заман Берлинда тәртипкә килтерелгән ҡағыҙҙарыма нигеҙләнгән. Талиптар ярҙамында Төркөстанда сыҡҡан матбуғатты ла ҡулға төшөрҙөк”.
Берлинда 1924 йылдың февраленән 1925 йылдың майына тиклем 14 ай тирәһе йәшәгән осорҙа хәтирәләренең

ҡыҫҡасарак беренсе вариантын яҙып бөтә. Ләкин, Төркиәгә күсеп, төпләнеп йәшәй һәм университетта эшләй башлағас та был мемуар әҫәрен баҫтырып сығарырға ашыҡмай. Уның сәбәбен үҙе тейешле нәшриәтсе таба алмауы менән аңлата. Әммә ләкин бының төп сәбәбе төптәрәк булырға тейеш. Берҙән, ул замандарҙа Төркиәлә мөһажир-эмигрант кешеләрҙең, сит төрки халыҡтарҙың тарихы һәм тормошо хаҡындағы яҙмалар менән әллә ни ҡыҙыҡһынмайҙар. Икенсенән, Ә.Вәлиди, үҙенең Рәсәйҙәге азатлыҡ хәрәкәтендә ҡатнашҡаны, бергә булған арҡадаш көрәшселәре хаҡында хәтирәләр китабын сығарып, иҫәндәренең ғүмерен хәүеф аҫтына ҡуйыуы бик мөмкин — шуларын нығыраҡ уйлағандыр.
Немец ғалимы Фридрих Бернгольдтың 1979 йылда Ан- карала әңгәмә ваҡытындағы һорауҙарына Нәзмиә ханым Туған был хаҡта шулай яуап бирә: ’’Элек Төркиәлә был илдән ситтә йәшәгән төрки халыҡтары менән бигүк ҡыҙыҡһынмайҙар ине. Әле лә ҡараш шундайыраҡ. Шул арҡала Зәки бейем үҙ хәтирәләрен баҫтырыр нәшриәтсе тапманы. Икенсенән, үҙе лә баҫтырырға бик ашыҡманы, сөнки, ҡайһы бер кешеләрҙең исемдәрен яҙып, уларҙы Рәсәйҙә эҙәрләүгә сәбәпсе булыуынан ҡурҡты. Мәҫәлән, унда шундай исемдәр бар, әгәр урыҫтар, коммунистар уларҙың Зәки Вәлиди менән бәйләнешен белһә, улар төрмәгә ябылыуы йә һөргөн ебәрелеүе ихтимал ине. Шуға ул улар хаҡында яҙмаҫ та булды”.
Шулай ҙа Әхмәтзәки Вәлиди хәтирәләрен яйлап яйы сыҡҡанда өҫтәштерә тора, хәл-ваҡиғаларҙың теүәл даталарын, кешеләрҙең биографияларын, яҙмыштарын асыҡлау менән шөғөлләнә, йыллыҡ ҡыҫҡаса көндәлектәр алып бара. Шулай утыҙ йылдан ашыу — аҙ-маҙ өҫтәй киленә — әҫтәленең иң аҫҡы тартмаһының төбөндә ята бирә яҙма.
Әхмәтзәки Вәлиди Туған 1957 йылда Америка Ҡушма Штаттарына тарих буйынса лекциялар уҡырға барғанында, бер Америка ғалимы менән ныҡлап дуҫлашып киткәс, коллегаһы уның хәтирәләре менән ҡыҙыҡһына һәм баҫтырырға кәңәш итә. Үҙе лә быға мөҙҙәте еткәнен тойғандыр, дәртләнеп был эшкә яңынан тотона, шул барышында ук Калифорния штатында Станфорд университеты фондында, Гувер институты китапханаһында бик оҙаҡ ултыра,
А.Ф.Керенский туплаған Рәсәй материалдары менән танышып сыға, Рәсәйҙән, Урта Азиянан яҙып алдырылған гә-

зиттэрҙэн иң кәрәкле мәҡәләләрҙең микрофильмдарын эшләтә. Яңы сығанаҡтар өҫтөндә эшләү менән Америкаға киләһе йыл барғанында ла мәшғүл була.
Нәзмиә ханым Туған әйтеүенсә, Әхмәтзәки Вәлиди Туған ’’Хәтирәләр” ҡулъяҙмаһын тулыландырыу, өҫтәү, камиллаштырыу өҫтөндә тағы ете-һигеҙ йыллап ныҡлы ултыра. Барыһын еренә еткереп, ғилми әҫәрҙәре кеүек теүәл һәм аныҡ итеп башҡарып сығырға тырыша. Тамам яҙылып бөттө тигәс тә әле ул, хәтирәләрҙәге ваҡиғаларҙа ҡатнашлығы булған эмигрант фекерҙәштәренә ҡулъяҙмаһын уҡырға бирә. ’’Китапта килтерелгән мәғлүмәттәрҙең дөрөҫлөгөн тәьмин итеү өсөн, уны арҡадаштарым Әбделҡадир Инан, Ҡожаоғлу Усман, Ғабдулла Таймаҫ һәм мөжәһид- тәрҙән Ширмөхәммәт бәк, ҡырғыҙҙар етәксеһе Барпы Хажи кеүек ваҡиғаларға үҙҙәре ҡатнашҡан кешеләргә биреп уҡыттым”, — ти хәтирәсе үҙе. Улай ғына түгел: ’’Ваҡытында шифр ярҙамында яҙылып, төрлө юлдарҙан сит илдәргә сығарылған ҡағыҙҙар һәм документтарҙы инҡилаптар ваҡытындағы ваҡиғаларҙа ҡатнашҡан, ә 1943 йылда Германияға әсир төшкән яҡташтарым менән бергә уҡыныҡ, һәм Берлинда уларҙан бик күп мәғлүмәт алдым. Был материалдарҙы Берлиндағы бөйөк илсебеҙ мәрхүм Саффет Арыкан бей Төркиәгә килтерҙе”, — ти.
Китабын баҫтырып сығарырға яҡташ тейеш бер нәш- риәтсене лә табыр. ’’Ниһайәт, лицей тамамлағандан һуң, уңышлы эшләп капитал туплаған һәм милли нәшриәткә ярҙам итергә форсаты булған, әммә бында исемен иҫкә алыуҙы теләмәгән бер яҡташым хәтирәләрҙең баҫылып сығыуын тәьмин итте”, — тип яҙа ул китабына баш һүҙендә.
Бына ниндәй сығанаҡтар нигеҙендә һәм ниндәй юлдар, кешеләр ярҙамында яйлап донъяға килә был хәтирәләр китабы.
’’Хәтирәләр” 1969 йылда авторҙың вафат булырынан бер йыл алда ғына китап булып сыға. Үҙе шулай күп йыллыҡ хеҙмәтен, хәтерендә йөрөткән хәтирәләрен ташҡа баҫылғанын күреп, тағы бер мөһим бурысын үтәп, донъянан үтә.
’’Хәтирәләр” — Ә.Вәлиди Туғандың үҙ тормошо һәм көрәш юлының, донъяға ҡарашының, хәтерендә һаҡланған мөһим хәл-ваҡиғаларҙың тулы автобиографик яҙмаһы ул.
’’Хәтирәләр”, — А.И.Герцен ’’Үткәндәр һәм уйҙар” хәтирәләрен ’’тарихтың кешелә сағылышы” тип атаған шикелле, башҡорт халҡының, төркөстанлыларҙың азатлыҡ

өсөн көрәшен автор үҙ йөрәге һәм зиһене аша үткәргән йәнле тарихы ла. Бында автобиографик, мемуар хәл-ваҡиғалар халыҡ тарихы, йөҙәрләгән кешеләр яҙмышы менән тығыҙ үрелеп бара.
Был тарихи-автобиографик китап авторҙың 1890— 1925 йылдар эсендәге — тыуған ауылы Көҙәндә үткән балалыҡ, йәшлек осорҙарынан алып, оҙон көрәш юлдары кисеп, сит илдәргә китеп, Төркиәгә килеп төпләнгәнгә тиклемге — ғүмер миҙгелен сағылдыра. Ә.Вәлиди Туған үҙ хәтирәләрен хронологик тәртиптә, ун бүлеккә бүлеп бәйән итә: 1. Йәшлегем. 2. 1908—1916 йылдарҙағы тәүге ғилми эшмәкәрлегем. 3. 1916—1918 йылдарҙағы сәйәси тормошом. 4. Советтар менән ун биш ай эш берлеге (1919—1920 йылдар). 5. Төркөстандағы көрәш. 6. Иран Хорасанында ете аҙна. 7. Афғанстанда биш ай. 8. һиндостан — Төркиә.
Европала кисергән ун һигеҙ ай. 10. Европанан — Төркиәгә.
Былар — авторҙың баштағы ғүмер яртыһының осорҙары, хатта айҙар менән иҫәпләнер тормош баҫҡыстары. Ә.Вәлиди Туғандың шәхес булып формалашып етер, халыҡ азатлығы өсөн ауыр көрәш юлдары үтер, яҙмышы киҫкен боролош алыр йылдары.
’’Уралда һәм Урта Азияла ошо быуат башында булған бөйөк сәйәси хәрәкәттәрҙә ҡатнашасағым, төрк милләтенең киң ҡатламдарының азатлыҡ өсөн көрәше менән етәкселек итәсәгем (был китапта һүҙ шул хаҡта буласаҡ), шәреҡте өйрәнеү фәне буйынса халыҡ-ара кимәлдә һүҙ әйтәсәк шәхес буласағым тормошомдоң башланған осоронда бер нисек тә алдан күреп белерлек хәл түгел ине ”, — тигән ярым хикмәтле һүҙҙәр менән башлай автор хәтирәләрен. Ә кем һуң донъяға үҙен белеп тыуған да яҙмышын баштан уҡ тоҫмаллаған? Әхмәтзәки Вәлидиҙе лә тоҡомдаштары кеүек ябай крәҫтиән тормошо, үз ата-бабаһы шикелле мулла- мөдәррислек яҙмышы көткәндер, бәлки.
Әлбиттә, кешене мөхите тәрбиәләй, яҙмышын булмышы билдәләй. Ниндәй мөхиттә тәрбиәләнеп, нисек белем алып, ниндәй шәхес булып етешеүе киләсәген хәл итешә. Ошо хәҡиҡәтте аңлатҡандай, Ә.Вәлиди: ”Был тау һәм йәйләү- ҙәрҙәге бик ябай тормошобоҙ, айырыуса уның һөйкөмлө тарихы, был тарихтың халыҡ хәтерендә йәшәп килгән ауаздары, бәләкәй сағымдан аңыма һеңеп, мине һуңынан көрәш барышында төрлө тәүәккәл ҡарарҙарға этәрерлек,

төрк һәм ислам ғилемдәренең бөгөнгөһөнә һәм киләсәгенә ҡарата төрлө пландар ҡороуға дәртләндерерлек кимәлдә йоғонто яһанылар. Бынан аңлашылыуынса, яҙмышым халҡым күңелендә йәшәгән тарихи хәтирәләрҙең айырылғыһыҙ бер һөҙөмтәһе булараҡ ҡабул ителергә тейеш”, — ти.
"Хәтирәләр” китабының ’’Йәшлегем” тигән беренсе бүлегендә тап ошо хәҡиҡәтте иҫтә тотоп, Ә.Вәлиди үҙенең шәхес булып етешеүендә үҙ ауыл мөхитенең, ғаилә, мәҙрәсә тәрбиә-белем биреү тәжрибәһенең, иң мөһиме халыҡ тарихы һәм халыҡ хәтеренең хәл иткес роль уйнауын тәрән итеп асып бирә. Беҙ ошо монографиябыҙҙа, ’’Хәтирәләр” китабына таянып, Ә.Вәлиди Туғандың үҙ яҙғандары буйынса уның нисек шәхес булараҡ формалашыуын күҙәтергә һәм ҡайһы бер мөһим үҙенсәлекле һыҙаттарын билдәләргә тырыштыҡ.
Хәтирәләре буйынса Ә.Вәлидиҙең нисек йәмәғәт эшмәкәре, атаҡлы сәйәсмән, бөйөк ғалим булып китеү юлдарын, уның рухи донъяһын үҙе аңлатканынса белеү үтә ҡыҙыҡлы һәм фәһемле. Ауыл мөхитенә ҡарата, мәҫәлән, ул бер йомғаҡ һүҙе рәүешлерәк былай ти: ”Мин үҙ ауылыбыҙ Көҙән менән Ғәлиәкбәр, Алағуянбаш, Аҡбейек йәйләүҙәре мөхитен яратҡан тәҡдирҙә лә, тышҡы мәҙәниәте бик ныҡ артта ҡалғанлыҡтан, уларға түбәнһетеп карай инем. Әммә урыҫ яҙыусыларынан Толстой, Аксаковтың башҡорт тормошо фәлсәфәһен идеаллаштырып ҡарау- ҙарының хаҡлы булыуын һуңынан ғына аңлай алдым. Был ижтимағи мөхиттең мәғәнәүи етәкселәре булған уҡымышлылар мине төрки, ғәрәп һәм фарсы мәҙәниәте, шулай уҡ Европаның һәм Шәреҡтең ҡайһы бер фекер эйәләре менән таныштырҙы, һуңынан үҙгәртеүгә һис бер мохтаж булмаған әхлаҡи тәрбиә һәм сәйәси идеал бирҙе”.
’’һуңынан үҙгәртергә һис бер мохтаж булмаған әхлаҡи тәрбиә һәм сәйәси идеал бирҙе!” — үҙ шәхесенең ауыл мөхитендә үк формалашып етеүен аңлатҡан оло һүҙ был.
Бына киңерәк мөхиткә сығыуға мөнәсәбәте: ”18—26 йәштәремдә ҙур ҡыйынлыҡтар кисереп, уҡып, мөғәллимлек ҡылып, ғилми тикшеренеүҙәр менән шөғөлләнеп, башта ватаным Башҡорт иле менән Ҡазан, һуңынан Фирғәнә, Бохара һәм Петербург араһында сәйәсәт итеп, ғилми эшкә ылығып, сағыштырмаса киң бер мөхитте эҙмә-эҙлекле рәүештә өйрәнеп үткәрҙем”.

Өйрәнгән бере, белем, тәжрибә булып, аңына, аҡылына, хәтеренә һеңә бара. Былар инде — шәхесте эстән асыу,
Н.Г.Чернышевский әйткәнсә, күңел диалектикаһына инеү асҡысы. Был йәһәттән авторҙың зиһен зирәклегенә, хәтер байлығына хайран ҡалырлыҡ.
’’Хәтирәләр” китабының йәнә икенсе ҡиммәтле яғы шунда: автор 1916—1925 йылдар эсендә Рәсәйҙә, Башҡортостанда, Төркөстанда, өлөшсә сит илдәрҙә үҙе күргән һәм кисергән, күбеһенең уртаһында ҡайнаған тарихи-иж- тимағи ваҡиғаларҙың, сәйәси хәлдәрҙең хәтирәле тарихын яҙа. Үҙенең күпме арҙаҡлы аркадаштарының, көрәштәштәренең, дәүләт эшмәкәрҙәренең, ғалимдарҙың һәм яҙыусыларҙың йәнле портреттарын, күңелендә ҡалған һындарын тарих өсөн тарих итеп яҙып ҡалдыра. Ҡапма-ҡаршы йәки төрлө лагерҙағы, платформалағы сәйәсмәндәр, дәүләт, фирҡә әһелдәре күҙ алдына баҫа: В.Ленин, И.Сталин, Л.Троңкий, Фрунзе, Керенский, Крестинский, Фәйзулла Хужаев, Алимардан Топчибашев, Әнүәр Паша, Бәрәкәтул- ла Йософ Аҡсура, Садри Маҡсуди, Садритдин Айни, Мөхтәр Әүәзов, Сулпан һ.б. Иң яҡын арҡадаштары Ғәлимйән Таған, Харис Йомағолов, Фәтхелҡадир Сөләйманов (Абдулкадир Инан), Муса Мортазин, Мстислав Ҡулаев, Шәйехзада Бабич, Ишмурзин һәм башҡаларҙың яҡты образдарын күрәбеҙ. Әгәр ’’Хәтирәләр” китабында характеристика бирелгән һәм телгә алынған шәхестәрҙе һанап сыҡҡанда ла, уларҙың һаны йөҙҙәр менән иҫәпләнер. Күпме яҙмыштар, характерҙар урын алған был яҙмаларҙа. Был йәһәттән хәтирәләр үҙҙәре тарихи шәхестәр галереяһын хәтерләтә.
Төплө сығанаҡтарға нигеҙләнгән ’’Хәтирәләр” китабы үҙе ғәжәйеп бай тарихи сығанаҡҡа әйләнә. Был хәтирә китабына мөрәжәғәт итмәйенсә, хәҙер Башкортостан һәм Төркөстандың азатлыҡ өсөн көрәш тарихын тулы яҡтыртыу һис мөмкин түгел. Улай ғына түгел, төркиәт ғилеме менән шөғөлләнгән һәр бер ғалим — ул әҙәбиәтсеме, фольклорсымы, телсеме, этнограф йәки философмы — барыһы ла үҙенә кәрәкле бик күп мәғлүмәттәрҙе һәм фекерҙәрҙе таба ала.
Әмир Юлдашбаев, ”3.Вәлиди хәтирәләренән тыш, хәҙер башҡорт халҡының бөтә тарихын һәм мәҙәниәтен күҙ алдына килтереүе лә ҡыйын”, тип әйтеүе менән дә хаҡлы.

’’Хәтирәләр” китабында Ә.Вәлиди Туған тарихи ваҡиғалар менән тулы тормош тәжрибәһенә бай тарихи шәхес- хәтирәсе генә булып сығыш яһамай, бөтә башынан кискәндәргә, яҙмыш юлында осрашҡан шәхестәргә тарихсы ғалим булараҡ та баһа бирә, тарих яҙмаһын ижад итә. Шуға ул ғәҙәти хәтирәләр китабы йәки ябай бер автобиографик яҙма түгел, бәлки XX быуат башындағы Башҡортостан һәм Төркөстан илдәрендәге азатлыҡ көрәшенең бер йылъяҙмаһы юғарылығындағы әҫәр. Ул жанр тәбиғәте менән генә тарихи-автобиографик мемуар, ә йөкмәткеһе менән ғилми-тикшеренеү эше. Уға факттар, мәғлүмәттәр теүәллеге, даталар, цифрҙар аныҡлығы, фәнни фекерләү ҡеүәһе хас. Йөрәктән үткән ваҡиғалар, күңел драмалары ла унда сағыла икән, уға эмоционаллек һәм образлылыҡ та һис ят түгел. Йәғни тәбиғи нисбәтендә уй һәм тойғо (рацио һәм эмоция) берлек таба.
Китаптың композицион-структур ҡоролошо ла үҙенсә. Хәтирәләр хронологик принципҡа ҡоролоп, авторҙың тормош юлына бәйле мөһим хәл-ваҡиғалар бер-бер артлы эҙ- мә-эҙлекле теҙелеп барған кеүек булһа ла, сюжет ағышы, структур ҡоролошо ярым ирекле лә. Автор үҙ осорона ҡарай осрашыуҙар, ғилми бәхәстәр менән бағлы махсус бүлексәләрҙе лә иркен индереп ебәрә. Хәтирәсе яҙмышында мөһим роль уйнаған тарихи шәхестәр, арҡадаштары хаҡындағы бүлексәләр аралашыбыраҡ бара. Кәрәк икән, автор айырым документтарҙы, программаларҙы, хаттарҙы айырым бүлексә итеп ҡушып ебәрә. Былар әҫәрҙең структураһын төрлөләндерә һәм байыта төшә. Хәл-ваҡиғалар канваһын айырым портреттар, фекер алышыуҙар, идея көрәштәре, бүлексәләп ниндәйҙер фәһемле тамашалар менән сиратлау хәтирәләргә проблемалыҡ, тормоштағыса иркенлек рухын бирә. Көнсығыш поэтикаһы нөктәһенән ҡарағанда, бындай төрлө һыҙатлы бүлексәләрҙе, тартмалы структур принципҡа ҡоролған, тип әйтергә мөмкин.
’’Хәтирәләр” китабында жанр тәбиғәтенә бәйле рәүештә автор шәхесе, уның автобиографияһы үҙәктә тора, әлбиттә. Әммә ул бик күп мөһим хәл-ваҡиғаларҙы, авторға бәйләнешле күп шәхестәрҙе үҙенә йыйған үҙәк хеҙмәтен генә үтәй. Уның тирәләй тупланған мөхите, тарихи атмосфера бик киң, фекер йөрөтөр майҙан иркен. Үҙе шиғри рухлы, феноменаль хәтерле автор тарихи хикәйәләүен дә,

матур хәтирәләр, төрлө тамашалар менән аралаштырып, йәтеш сағыштырыуҙар, метафоралар, шиғри цитаталар менән биҙәп алып бара, үҙенең был йәһәттән дә йүгерек ҡәләм оҫтаһы икәнен таныта. Тәүге бүлектә ауыл тормошо, йәшлек йылдары, күңел донъяһы бик күркәм тасуирланған. Артабан революцион көрәш ваҡиғаларын, төрлө даирәләр тормошон, күп шәхестәр менән бәйләнешен, уртаҡ яҙмыштарын һөйләгәндә лә, төрлө тарихи-мәҙәни ассоциацияларға мөрәжәғәт итеп, хәтирәләрен йәнле һәм тамашалы итеп ҡора. Ифрат күп әһәмиәтле мәғлүмәттәре, аҡыллы фекерҙәре, ҡыҙыҡлы күҙәтеүҙәре менән уҡыусының зиһенен һәм күңелен байыҡтыра.
Йүгерек стилен дә тойор өсөн бер нисә миҫал килтерәйек. Бер эпизод: ’’Кантон идараһына милиция мөдире, һуңынан Башҡортостан хөкүмәте рәйесе булыр Муса Мортазин килгәйне. Әмир Ҡарамышев уның менән китте. Әмир янымда булмағанлыҡтан, йәнем тынысһыҙлана. Юлда яуған ҡарҙы күтәрә алмай һынған ҡарағай ботағы яурыныма төшөп яралап ҡанатҡайны. Юламан мулла бер шешә көл йылытып, яраланған ергә һалды һәм өҫтөнә утлы кейеҙ киҫәге баҫты. ’’Тамғалау” тип аталған һәм тарихта ла иҫтә ҡалған был дауалауҙы хәҙер ҙә онотмайым. Юламан мулла: ’’Әсетер, әммә ни эшләйем, яраң бер көндә бөтәшер”, — тине. Мин дә: ’’Зарар юҡ, башлағас, дауам итегеҙ”, — тинем һәм Хафиздың ”Әгәр хаж ниәте менән ғәрәп сүленә аяҡ баҫып, аяғыңа сәнскеле үләндең энәһе инһә, иғтибар итмә” мәғәнәһендәге фарсыса шиғырын иҫкә төшөрҙөм, һаҡмар буйында Бохара мәҙәниәтен йәшәткән Муллаҡай ауылы Ғабдулла ишан мәҙрәсәһендә уҡыған Юламан мулла Хажи Хафизды бик яҡшы белә икән. Шунда уҡ шиғырҙың ’’Китеп юғалған Йософ кире ҡайтыр, ҡайғырма, ҡайғы ояһы булған көнөң бер саҡ гөлөстан булыр, ҡайғырма. Гәрсә юлдарың ҡурҡыныс һәм барып туҡтар ерең биЛдәле түгел, әммә теләктәренең сиге булмаған инсан тапалған юлға мохтаж түгел, ҡайғырма” мәғәнәһендәге дауамын әйтеп бирҙе. ’’Хажи Хафизда күрәҙәлек бар, уны үҙең башланың, яуабын да Хажи Хафиз бирҙе, был эштә бер хәҡиҡәт бар”, — тине.
Шундай бер эпизодта ла автор үҙенсә бер рухи тамашаны терелтә.
Бына Ризаитдин Фәхретдин менән осрашыуынан бер тамаша: (Риза) ҡазый, беҙҙең эшебеҙгә уңыш теләп, һәр

саҡ доға ҡылып тороуын, улдарының беҙҙең менән хеҙмәттәшлек итеүенә ҡәнәғәт булыуын һөйләне. Риза ҡазый ишектән сығыр алдынан, башымдан ҡосаҡланы, күҙҙәре йәш менән тулды. Был иһә: ’’Тағы ла ниҙәр күрербеҙ икән?” — тигән борсоулы уйҙар билгеһе ине. Ҙур ғалим һәм милләтебеҙҙең философы булған ҡазыйға: ’’Тоғролоҡ юлын ялҡын эсендә ҡалған был тормоштоң уртаһына атылып эҙләйәсәкбеҙ, бынан, бәлки, киләһе быуын файҙалана алыр. Беҙ милләтебеҙгә ҡыйыулыҡ, үҙ- үҙенә ышаныу тойғоһо үлмәүен тәьмин итә алһаҡ ине. Шул тойғо үлмәһә, бер көн халҡыбыҙҙың да азат милләт булып йәшәүенә шигем юҡ”, — тинем.
Йәки бына икенсерәк ситуация:
’’Ҡуңғырат ҡалаһына яҡынлашҡас, каруаныбыҙ шул шәйех тыуған Баҡырған ауылында бер сәғәт тирәһе туҡтап торҙо. Мин, бынан файҙаланып, шәйехтең мазарын барып күрҙем. Төрбәне шәйех тоҡомонан бер ҡарт һаҡлай икән, уның китабына Хәким Атанан иҫемдә ҡалған ике парсаны яҙҙым:
Солтан биргән халатты һис киренән алманы, Собхан иман халатын бүләк итә алырмы?
Арыҫлан менеп елерҙәр, йыланды ҡамсы ҡылырҙар Башын кирбескә ҡуйып, теҙеп ҡосҡан дәрүиштәр.
Бына шундай хикмәтле һүҙҙәр, шиғырҙар хәл-ваҡиғаларға йән һәм йәм өрәләр, стиль һағылмалылығын күрһәтәләр.
’’Хәтирәләр”ҙең беренсе киҫәге хикмәтле генә тамамлана: Төркиә республикаһының президенты ’’Ғази Мостафа Кемал менән осрашыу” тип атала был һуңғы бүлексә. ’’Мостафа Кемал Паша менән күп тапҡырҙар осрашыуым хаҡында һүҙ хәтирәләремдең икенсе өлөшөндә булыр, — ти аҙағында автор. — Ул өлөшөндә ғүмеремдең Төркиәлә профессор сифатында йәшәүем тураһында яҙасаҡмын. Тик насип булыр микән? Әле 45 йәшендә булған Ғази Мостафа Кемал миндә бик яҡшы тәьҫир ҡалдырҙы. Уның менән осрашыуым ҡап икегә ярылған яҙмышымдың икенсе яртыһының иң тәүге көндәре булды”. 1967 йыл, 18 февраль.
Ошо дата беренсе киҫәктең тамамланыу йылы иҫәпләнә.
’’Хәтирәләр” китабына бынан ике йылға яҡын ваҡыт үткәндән һуң 1969 йылдың 20 июлендә яҙылған ’’һуңғы һүҙ’’ендә автор шуны белдерә:

’’Ататөрк Төркиэһендә университет профессоры һәм ғилми тикшеренеүсе сифатында үткәргән 44 йәшлек тормошом тарихы буйынса ла мәғлүмәттәр ентекләп тупланған. Төркиәлә сәйәси тормошҡа ҡатнашмай, партияларға инмәй, шәхестәргә бәйле булмай үҙаллы ҡалһам да, был дәүерҙең хикәйәһе лә бер төрлө һәм бер яҡлы булып күренмәҫ ине. Ғилми ҡараштарым мине һигеҙ йылға Төр- киәнән ситтә, Австрия һәм Германияла йәшәргә мәжбүр итте. Икенсе донъя һуғышы барышында Советтар, Төркиәнең башҡа мосолман ҡәүемдәре йоғонтоһонан ҡурҡып, был ҡәүемдәрҙең тарихы һәм милли мәҙәниәте өҫтөндә эшләгәндәрҙең башына ҙур бәләләр һалды. Китабымдың киләһе өлөшө сыҡһа, Төркиәлә юғары белем биреү, ғилми-тикшеренеү, ғөмүмән, хәҙерге шәреҡтә бөгөнгө көн методоло- гияһын өйрәнеү юлындағы көрәш тә сағылыш табыр ине.
Тормошомдоң Төркиәлә үткән өлөшө тулыһынса ғилми эшкә бағышланды. Ғосман дәүләтендә быуаттар буйы ҙур тырышлыҡ менән йыйылған тарихи сығанаҡтарҙы һәм документтарҙы баһалау менән шөғөлләндем. Был эштең дәүерҙәре генә лә тотош бер хәтирәлә йәнләндереүгә лайыҡлы. Фәҡәт йәшемдең өлкәнлеге, яҙылған башҡа мөһим ғилми әҫәрҙәремде нәшер итеп өлгөрөү теләге мине яҙмышым хикәйәһенең һуңғы өлөшөн яҙыуҙан ваз кисергә күндерҙе”.
Тимәк, Әхмәтзәки Вәлиди Туғандың нәүбәттәге, дөрөҫө, һуңғы ҙур әҫәре "Хәтирәләр” ҙә' тәүге өлөшө менән өҙөлөп ҡала.
XX быуаттың яңы эраны башлаған тип совет ғилемендә атап йөрөтөлгән осорҙары — Ә.Вәлидиҙең ҙур әҫәрҙәре өсөн ниндәйҙер бер сәйер сик ул. Шуны ныҡлы аша атлап сыға алмай ҙа ҡуясы.
Шулай хәтирәләрҙең дә 1925 йылдан һуңғы өлөшө — 45 йыл оҙон ғүмер ҡағыҙға бөтә йәнле һәм ҡатмарлы ваҡиғалары, ғилем өлкәһендәге тормошо һәм фекер көрәштәре авторҙың үҙе менән мәңгелеккә китә.
Әммә яҙып ҡалдырғандары, — уның васыяттары кеүек, беҙҙең өсөн мәңгелек оло һабаҡ, онотолмаҫ хәтирә, аманат һүҙе. Башҡортостандың халыҡ шағиры Рауил Бикбаев әйткәнсә, Ә.Вәлиди Туған "хәтирәләрендә үҙе күргән-белгән хәлдәр, үҙе ҡатнашҡан ваҡиғалар хаҡында, башҡорт милләтенең азатлыҡ яулау юлында ниндәй ҡаһарманлыҡтар күрһәтеүе, ниндәй ҡорбандар биреп, ниндәй һикәлтәле юлдар үтеүе, өмөттәренең революция юлбашсылары

тарафынан ни дәрәжәлә оятһыҙ рәүештә алданыуы тураһында дөрөҫөн Һөйләп ҡалырға ашыға. Аллаһы тәғәлә ярҙамы менән бик күп ғәҙел һүҙҙәрҙе әйтеп ҡалырға өлгөрә. Ошо китапты уҡый алмай йәшәгән саҡтарыбыҙҙа күпме мәғлүмәттәрҙән мәхрүм булғанбыҙ. Уны уҡыу бәхетенә ирешкәс, күп нәмәгә күҙебеҙ асылды, кемлегебеҙҙе нығыраҡ аңлай һәм баһалай башланыҡ”.
ҺУҢҒЫ ЙЫЛДАРЫ
Алтмыш йәшенән һуң Ә.Вәлиди Туған күрелмәгәнсә әүҙемлек менән өлгөр эшләүен дауам итә. Ул әллә нисәмә ҙур-ҙур хеҙмәттәрен тиҙерәк тамамларға ашыға, яңыларына тотона. Шунса етеҙлек менән көн дә тиерлек студенттарына лекцияларын уҡырға, аспиранттарына консультацияларын бирергә, халыҡ-ара конгрестар ойошторорға, бүтән илдәрҙә булғанында үҙе ҡатнашырға, сит ил университеттары саҡырыуы буйынса Англияла, Германияла, Америкала, Пакистанда шул ил дәүләт телдәрендә лек- ция-докладтар серияһы һөйләргә өлгөрә. Донъя күләм абруйы юғары.
Етмештәрен үтеп һикһән йәшенә еткәндә лә гүйә ҡартлығын тоймайса шунса дарман һәм ныкышмалык менән эшләүен белә ул. Хәҙистәрҙә әйтелгәнсә, ул мәңгелеккә килгәндәй эшләй, ғүмер һуңы етһә лә, бары ғилеменә табынып йәшәй кеүек, һәр эш көнө сәғәте, минуты менән иҫәпле. Бөтә ғаилә ағзалары һөйләүенсә, йорттағы көнө- кисе баш күтәрмәй өҫтәл артында үтә. Арығанда ял итеүҙең ҡәҙерен дә яҡшы белә, ял айҙарын, йәйен ғаиләһе менән диңгеҙ буйында, ҡышын Нәзмиәһе менән икәү тауҙарҙа үткәрергә, саңғы менән йөрөргә ярата.
Төркиәт ғилемендә төрки халыҡтары тарихы буйынса үҙе тыуҙырған фәнни мәктәптең үҫеүен тәьмин итер өсөн Ә.Вәлиди Туған һәләтле йәш белгестәрҙе әҙерләүгә ныҡ әһәмиәт бирә. Ул, Төркиәлә нисәмә тиҫтә йыл Истанбул университетында нисәмә йөҙ тарихсылар тәрбиәләп сығарыу менән бергә, ғилми дәрәжәле тарихсы ғалимдар ҙа тәрбиәләй. Уның етәкселегендә аспирантура үткән, докторлыҡ диссертацияһы яҙған шәкерттәренән хәҙерге көндә, мәҫәлән, Фәхретдин Ҡырҙыоғлу, Мостафа Кафалы, Тун- жур Байҡара, Абделҡадир Донук, Гөлчин Чандарлыоглу, Мәхмет Сарай, Юзо Нагата (Япония) кеүек тарихсылар

атаҡлы ғалимдар булып танылды. Эгей университеты профессоры Тунжур Байҡара остаҙының ғилми мираҫын өйрәнеү һәм пропагандалау буйынса ҙур эштәр башҡара. "Зәки Вәлиди Туған” тигән монографик хеҙмәтен яҙып, 1993 йылда Истанбулда баҫтырып сығарҙы.
Әле исемләгән шәкерттәренән бер нисәһе менән Төркиәлә күреп һөйләшкән тарихсыбыҙ Әмир Юлдашбаев уларҙың остаздары тураһында бик юғары фекерҙә булыуҙары тураһында яҙа. Хәҙерге профессор шәкерттәре остаздары Әхмәтзәки Вәлиди Туғандың тәрән белемлелеген, фән өсөн фиҙакәрлеген, ярҙамсыллығын, инаныстарын, бөйөк ғалим булыуын айырып әйтәләр.
Ә.Вәлиди Туғанды бик күп йылдар яҡшы белгән төрөк ғалимы профессор Х.Атсыз 1969 йылда сыҡҡан бер мәҡәләһендә шулай яҙа: ’’Уҡытыусыма һикһән йәше етһә лә, тулы тормош менән йәшәй: конгресс эштәрендә ҡатнаша, уның банкеттарында ҡунаҡ була, шаһ саҡырыуы буйынса Иранға сығып китә, үҙе 60 йыл буйы йыйған материалдары нигеҙендә яҙылған үҙенең иң ҡиммәтле хеҙмәттәрен баҫмаға әҙерләй; Европа, Америка, һиндостан, Пакистан, Япония, хатта ки Монголия ғалимдары менән хаттар алыша, уларға һис иренмәй күпләп хаттар яҙа. Уҡытыусым уларҙың һорауҙарына яуаптар бирә, ниндәйҙер сығанаҡтарҙан, үҙ архивынан булған мәғлүмәттәрҙе күсереп ебәрә.
Бер саҡ мин уға: ” Ниңә ул хаттарға көндәр буйы ултырып улар телендә яуаптар яҙып күп ваҡытығыҙҙы зая итәһегеҙ?” — тип һораным. Ә ул үҙенә генә хас Туған һөйләшендә (йәғни башҡорт телендәрәк — Ғ.Х.) шулай тине: ”Мин шуның менән йәшәйем!”.
Эйе, Ә.Вәлиди Туған фән тип йәшәй, ғалимдар менән аралашып, хатлашып йәшәй ине. Фән — уның тормошо, бөтә барлығы.
Ул һаман фән өсөн йәмәғәт эштәренә лә тотоноп китә. Яңы ғилми йәмғиәттәр төҙөү, программалар әҙерләү, фәндә яңы йүнәлештәр асыу хәстәрлектәре менән йөрөй. Үҙенең авторитетынан файҙаланып, сит илдәргә һибелгән яҡташтарының, хатта айырым төркөм төрки халыҡтарының яҙмышын хәл итеү мәсьәләләре менән шөғөлләнә. Мәҫәлән, Афғанстанда йәшәгән ярым күсмә ҡаҙаҡ ырыуҙары төркөмөн Төркиәгә күсереп килтереп урынлаштырыу кеүек бик ҙур эште лә уңышлы башҡарып сыға ул. Төркиәнең

хәҙерге Сәләхле, Көниә, Әдән вилайәттәрендә, Истанбул, Бурса ҡалаларында йәшәгән, күбеһе сауҙагәрҙәр, һөнәрселәр, уҡымышлылар булып киткән меңәрләгән ҡаҙаҡ ғаиләләре Ә.Вәлидигә һаман мең рәхмәттәр уҡый булыр.
’’Зәки Вәлиди ҡорос ихтыярлы һәм талмаҫ энергиялы кеше ине”, — ти профессор Тунжур Байҡара. Уның һикһән йәшендә лә асыҡ фекерле, яҡшы хәтерле тынғыһыҙ эшсән ғалим зат булыуына бөтә коллегалары хайран итә.
Вәлиди Туған ғүмеренең аҙағына саҡлы көндәлек, йыллыҡ эштәре тураһында көндәлектәр алып бара. Тапҡан, танышҡан яҙма һәм баҫма сығанаҡтар, документтар менән ҡуйын дәфтәрҙәрен тултыра. Улар яҙыласаҡ хеҙмәтенә материалдар булып туплана килә. Көндәлек, йыллыҡ яҙмаларын ’’Хәтирәләр” әҫәренең икенсе киҫәген яҙғанда файҙаланырға йыйына. Хәҙер мәрхүмдең бай архив фондында һаҡланған был яҙмалары буйынса ғилми-тикшеренеү эштәренең барышын күҙәтергә, тормошоноң һәм фәнни эшмәкәрлегенең йылъяҙмаларын төҙөргә мөмкин.
’’Шәхес булараҡ Зәки Вәлиди үҙ асылы менән тарихи хәрәкәттең үҙәгенә тартыла ине, — тип яҙа Т.Байҡара. — Шуға ул бер генә документты ла, хаттарҙы һәм кәрәкле ҡағыҙҙарға саҡлы ташлап ҡуйманы. Уларҙы шартына ҡарай тҫәҙерләп һаҡлай белде. Шулай итеп, ул үҙен, бер яҡтан, ысын тарихсы икәнен күрһәтһә, икенсе яҡтан, уның үҙен тарих өсөн кәрәкле фактор тип ҡарарға мөмкин. Шул яҡтан 1919—1970 йылдар осороноң күп мәсьәләләрен өйрәнеүҙә Туғандың документтары беҙҙең өсөн иң ҡиммәтле сығанаҡтар буласаҡ. Шуның өсөн Зәки Вәлиди документтарҙы һәм белемдәрҙе һаҡлаусы сифатында төрки тарихсылары араһында баһалап бөткөһөҙ мөһим бер урын биләй”.
Бына Ә.Вәлиди Туғандың ниҙәр менән йәшәүен тоҫмаллар өсөн ғүмеренең ҡалған һуңғы бер нисә айының, 1970 йылдың тәүге яртыһында яҙған айлыҡ яҙмаларына диҡҡәт итәйек:
”1970, 8—16 ғинуар. Анкараға ’’Төрөк усағы” мәҙәни ҡоромоноң йыйылышына барҙым. Әмин Булгич, Таһсин Ишрай, Нәвзад Ялчынташ ’’Төрөк усағы” тураһында һөйләнеләр.
11 ғинуарҙа әйләнеп ҡайттым. Йоҡо бүлмәле вагонда — 144, ҡайтышлай — 154 лир. Байҡал ҡунаҡханаһы — 69 лир.

27 ғинуарҙа шишәмбе көн факультет мәжлесендә яңынан Исламды өйрәнеү институтының мөдире итеп һайландым. Йәшерен тауыш биргәндә 26 тауыш ҡаршы, 30 тауыш ыңғай.
4 февралдә ”Коч” фирмаһының автобусы менән Ан- талияға киттем. Нәзмиә менән Таможня яғында Атлас ҡунаҡханаһына урынлаштыҡ. Хужаһы Әмин бей, ике урынлы бүлмә — 30 лир. һауа бик шәп, таҙалығым яҡшы. Тик бәүел юлы ауырыу.
Бәг тауҙары күренеше күркәм. Тик (” Камбараны ”) файҙаланам.
22—28 февралдә Олодағта ял иттем. Ҙур ҡунаҡханала туҡталдым. Фастин һыртына саңғыла күтәрелә алдым. Иҫән-һаулығым, аллаға шөкөр, бик яҡшы. Тауға менгәндә бер ниндәй ауырлыҡ тойманым. Йәғни сәләмәтлегем бынан ике йыл элеккеге кеүек.
Оғуз дастанына аңлатмалар өҫтөндә даими эшләйем.
1 мартта өйгә әйләнеп ҡайттым. Тауҙар минең һаулыҡҡа файҙалы.
10 март 1970 йыл. Бөгөн Әдәндә Төркөстандан мөжә- һид Ширмөхәммәт бей вафат.
26 март. Эбинбургтан профессор Монтгомери Уатт, Босворт һәм Фаһид Издар менән бергә булдык.
31 март. Канаданан килгән профессор Адамс менән бергә бөгөн Өмөр Йогордунда төшкө аш ашаныҡ.
6 апрель. Бөгөн Жерраһ-Паша клиникаһына урынлаштым, простаттан операция яһатыр өсөн. Алла ярҙам бирһен.
15 апрель, шаршамбы көн, операция яһанылар. Хоҙайыма мең-мең тәшәҡҡермен, яҡшыға булһын.
4 май дүшәмбе көн больнистан сыҡтым, өйгә ҡайттым.
Аллаға рәхмәт. Бәүел юлымда ауыртырҙар туҡтар тип уйлайым.
1970 йыл, 2 июнь. Бөгөн беренсе башлап дәрестәр үткәрҙем. Ике көндән ике ай тигәндә ошо простат менән булдым. Хоҙайым һауыҡтырҙы. Уға рәхмәтлемен. (Тунжур Байкара. Заки Валиди Тоган, Уфа, 1998, 174-се бит).
Был Ә.Вәлиди Туғандың иң һуңғы көндәлек яҙмаларынан. Былар буйынса уның ғүмеренең һуңғы айҙарында ла ғәҙәттәге эш көндәре, йыйылыштарҙа, осрашыуҙарҙа ҡатнашып йөрөгәне, Оғуз дастаны менән ныҡлы шөғөлләнгәне, хатта 80 йәшлек ҡарт көйө тауҙарҙа саңғыла шыу

ғандары, йәғни тулы тормош менән йәшәгәне асыҡ күренә. Операцияны ла еңел үткәрә һәм тиҙ һауыға.
Ләкин күпмелер ваҡыттан һуң уның бәүел сире яңынан ҡуҙғала, хәле ауырлаша. Икенсе тапҡыр операция яһау мөмкин булмай. Нәзмиә ханым һөйләүенсә, карауатта хәрәкәтһеҙ оҙаҡ ятыуына түҙмәйенсә, Әхмәтзәки хәле мөшкөл көйө, ҡатыны тороп йөрөргә ярамай тип ҡаты киҫәтеүенә ҡарамай, туалетҡа тип тора һәм шунан ныҡ өҙлөгә буғай. ’’Ниңә һуң уға торорға ирек ҡуйҙығыҙ?” — тигәс, Нәзмиә ханым: ’’Заманында Сталинды, Ататөрктө тыңламаған кеше мине тыңлай буламы һуң?” — тигән, имеш. Булһа ла булыр, төрлө дауҙар, яуҙар күргән, бер ваҡытта башын эймәгән, инанған һүҙен бирмәгән шәхестең шулай аяҡ өҫтө тигәндәй әжәлен ҡаршылауы бик мөмкин. Ғүмеренең аҙағында ла йәнен-тәнен аямағаны, йәнен фиҙа ҡылғаны сағыла.
Шулай 1970 йылдың 26 июлендә иртәнге сәғәт алтыла Әхмәтзәки Вәлиди Туғандың йөрәге тибеүҙән туҡтай. Аталары менән бәхилләшер өсөн, Америкала эшләп йөрөгән ҡыҙы Иҫәнбикә менән улы Сүбедәй ҡайтып өлгөрәләр.
Атаҡлы Баязит мәсетендә мәрхүмгә ясин уҡылғандан һуң, Әхмәтзәки Вәлидиҙең кәүҙәһе Истанбулдың боронғо Ҡараса Әхмәт зыяратына күп ғалимдар, дәүләт, йәмәғәт эшмәкәрҙәре ҡатнашлығында дәфен ителә. Хәҙер эргәһендә инде Нәзмиә ханым да ерләнгән. Вәлиди ҡәберенең мәрмәр ташына ’’Көҙәнле башҡорто профессор Зәки Вәлиди Туған” тип ырып яҙылған.
Был юғалтыу айҡанлы атаҡлы Көнбайыш Европа шәрҡиәтсе ғалимы Карл Ян: ”В.Бартольд (1869—1930) һәм
В.Минорский (1877—1966) артынан хәҙер Зәки Вәлиди Туған да (1890—1970) уҙғас, XIX быуаттың һуңғы сиреге — XX быуат башындағы урыҫ шәрҡиәт мәктәбе йәшәүҙән туҡтаны”, — тип яҙҙы.
Әхмәтзәки Вәлиди Туғандың үлеме менән бергә Рәсәйҙә Башҡортостан менән Төркөстан региондарындағы азатлыҡ өсөн көрәштең бер ҙур осоро бергә китте.
Әхмәтзәки Вәлиди Туған — беҙҙең туған халҡыбыҙ тарихының XX быуаттағы иң даулы һәм яулы данлыҡлы дәүер һыны ла ул.
Әхмәтзәки Вәлиди Туған — XX быуаттағы төркиәт ғилеменең донъя күләм юғарылығын билдәләшкән бөйөк ға

лим. Уның менән бергә шул ғилемдең бер осоро ла тарихҡа күсте.
Әхмәтзәки Вәлиди Туған шәрҡиәт ғилеменә, туған халҡы фәненә ифрат бай ғилми мираҫ ҡалдырҙы. Шуны ижтимағи фән ғалимдарының өйрәнеүе — мөһим бурыс.
ҒАЛИМДЫҢ АРХИВ ФОНДЫ
Әхмәтзәки Вәлиди Туғандың архив фонды ғәжәйеп бай. Улар байтағы донъя күрмәгән том-том, төргәк-төргәк ҡулъяҙмалар менән хисаплана. Йәшәгән йортондағы архивында ҙур форматтағы 62 ҡалын папка, бәләкәй форматтағы 160 папка, әлегә тикшерелмәгән бүтән күп йыйылмалар бының күплеген һөйләй.
Бына айырым һаҡланған, баҫмаға әҙерләнгән китап булаһы ҡулъяҙма йыйынтыҡтарын ғына атап үтәйек:
Тимурҙар һәм тимуридтар тарихы. 1932 йылды уҡ тамамланған, 1963—1964 йылдарҙа өҫтәлгән, эшкәртелгән ҡулъяҙма, аҙаҡ машинкала баҫылған китап. Күләме 528 бит.
Бируни тураһында. 114 бит. Баҫмаға әҙер.
Башҡорттарҙың тарихы. Ҡулъяҙма. 160 бит. (Хәҙер был ҡулъяҙманың төп өлөшө, башҡортсаға тәржемә ителеп, 1994 йыл Өфөлә ’’Китап” нәшриәтендә ’’Башҡорттарҙың тарихы. Төрк һәм татар тарихы” китабында нәшер ителде).
Ғәлишир Науаи. Тормошо һәм ижады. Икенсе донъя һуғышы йылдарында редакторланып наборға бирелгән булған. Ләкин 1944 йылғы ваҡиғалар уңайы менән туҡталып ҡалған. Беренсе томы. 276 бит. Икенсе томы ҡулъяҙма текстарҙан һәм иллюстрацияларҙан ғибәрәт.
Рәшитетдин. Тормошо һәм ижады. Машинкала баҫылғаны 60 бит, ҡалғаны ҡулъяҙма көйө.
Саҡтар тарихы. Туғыҙ томлыҡ ’’Дөйөм төрки тарихы” ның беренсе томы тип баҫмаға әҙерләнгән. Машинкала 160 бит.
Төркиҙәрҙең килеп сығышы тураһында легендалар. Төрки дастандары тураһындағы тикшеренеүҙәрҙән ғибәрәт ҡулъяҙманы доктор Тунжур Байҡара хәҙер баҫмаға әҙерләй.
Рәсемле Төркөстан. Өс йөҙгә яҡын рәсемдәр һәм уларға текстар әҙерләнгән.

БАҪЫЛМАЙ ҠАЛҒАН ӘҘЕР МӘҠӘЛӘЛӘР:
Боронғо тәрктәрҙең ғәжәйеп аттары тураһында. Машинкала немец телендә баҫылған 18 битлек мәҡәлә.
Мөстәҡил милли Төркөстан өсөн. Төрөк һәм инглиз телдәрендә үҙаллы текстар. Машинкала 60 бит.
Ибн Әҡсим әл-ҡуфи. Инглиз телендә 7 битлек мәҡәлә.
”Байсунгур академияһы” бүлегенә реляция. 14 бит.
’’Ханнамә” боронғо төрки дастаны һәм уның тарихи әһәмиәте. 1948 йылдың 18 ноябрендә Төрөк тарихы конгресында һөйләнгән доклад, 20 бит.
Әл-Бируниҙың тимер һәм ҡорос тураһындағы мәғлүмәттәре. Машинкала немец телендә баҫылған 20 битлек мәҡәлә.
’’Айын тарихы” редакцияһына мөрәжәғәт. 1925 йылдың 21 авгусы датаһы ҡуйылған мәҡәлә. Рәсәйҙә 1917—
йылдарҙағы эске сәйәси көрәшкә арналған. 20 бит.
һуңғы сығатай әҙәбиәте. ’’Төрки филологияһы нигеҙҙәре” нең икенсе томында баҫырға әҙерләнгән мәҡәлә. Машинкала 27 бит.
Эфталиттар дәүләтендәге ҡәүемдәр тураһында. Текст икглкз телегдә. 7 бит.
Леон Казн һәм Шаванна хеҙмәттәренә рецензия. Мәҡәлә Нәзмпә Туган тарафынан яңы алфавитҡа күсерелгән. 16 бит.
Әхмәтзәки Вәлиди Туғандың архив фондының байлығын һәм ҡиммәтен бер аҙ тоҫмаллау өсөн, ғалимдың үҙе тарафынан туплап ҡуйылған ҙур форматтағы папкаларҙан беҙгә әһәмиәтлерәк күренгәндәрен иҫәпләп ҡарайыҡ: Башҡорт шураһы документтары һәм ҡағыҙҙары. Дөйөм төрки мәҙәниәте мәсьәләләре. Татар-башҡорт мәсьәләләре: Ғаяз Исхаҡи, Маҡсуд Садри, Зәки Вәлиди һәм Абдулкадир Инан. Уларҙың полемика материалдары.
Төрки илдәре рәсемдәрҙә. Башҡорт тарихы буйынса материалдар. 1917 йылдан һуңғы Төркөстан тарихы. Би- руниҙың тормошо һәм ижады хаҡында материалдар. Рә- шитәддин һәм уның әҫәрҙәре. Йәләлетдин Руми һәм Шәмси Тәбризи. ’’Дөйөм төрки тарихына инеш” әҫәренең икенсе томына материалдар. Төрк филологияһының нигеҙҙәре. Тарихи тикшеренеүҙәрҙә ысул һәм тәрктәрҙең үҙ милли тарихын ҡабул итеше.

’’Төркөстанды өйрәнеү йәмғиәте” (Төркөстанды һәм Әзербайжанды өйрәнеү йәмғиәттәренең 1917—1932 йылдарҙағы эшмәкәрлеге). Төрк ғилми йәмғиәттәре. Истанбул китапханаларындағы ҡиммәтле әҫәрҙәр. Төркиә китап- ханаларындағы ҡулъяҙмалар. Төрөк китапханаларындағы элекке ҡиммәтле әҫәрҙәр. Көнсығыш Төркөстан. Тарихи география (Волга бассейны, Болгария, буртастар, Волга буйы, Хазария һәм Алтын Урҙа ҡалалары тураһында яҙмалар).
XIII—XIV быуаттарҙа Азияның сәйәси һәм ижтимағи тормошо. Анкарала 1932 йылда Беренсе тарихи конгресс. Төрөк тарихи ҡоромоноң эшмәкәрлеге; Ататөрөк менән хат алышыу.
Хәтирәләр. Быға материалдар. Беренсе редакция.
Әхмәтзәки Вәлиди Туған үҙ оҙон ғүмерендә, төрлө илдәрҙең (Рәсәй, Төркөстан, Афғанстан, Иран, Һиндостан, Төркиә, Франция, Германия һ.б.) үҙәк китапханаларында, ҡулъяҙма архив фондтарында шөғөлләнеп, йөҙәрләгән дөйөм һәм ҡуйын дәфтәрҙәренә, айырым ҡағыҙҙарға хисапһыҙ ҡиммәтле мәғлүмәттәрҙе, ҡулъяҙма өлгөләрҙе, цитаталарҙы күсереп ала, ҡайһы берҙәренең фотокүсермәләрен алдыра.
Уларҙың күпселеген үҙенең хеҙмәттәрендә файҙалана. Ләкин байтағы файҙаланылмайынса йәки киләсәкте көтөп шул көйө ятып ҡала. Йәнә быларға йыл һайын яңылары өҫтәлә тора.
Ғалим был хисапһыҙ күп күсермәләрен төркөмләп айырым папкаларға йыя. Ҡайһы берҙәре буйынса мәҡәләләр, хатта ҙурыраҡ хеҙмәттәр башлай биреберәк ҡуя. Әммә кү- беһенә ҡулы етмәй. Шул күсермәләр йәки башлап ҡуйылған йә тезис рәүешен алған яҙмалар уның архив фондында хәҙер бәләкәй форматтағы папкаларҙа 161 пап- ка-берәмекте тәшкил итә. Бына шуларҙың, беҙҙең кара- шыбыҙса, ынйы бөртөктәрендәй ялтырап һәм һибелеп ятҡандары:
Башҡортостанда театр һәм сәнғәт. Ҡазан-татар интеллигенцияһы. Монголдар һәм улар теленең ротацияһы. Арий халыҡтары. Исламға тиклем төрки мәҙәниәте һәм мәҙәни бәйләнештәре. Төркөстанда ғәрәптәр хакимлығы һәм төркиҙәр араһында исламдың таралыуы. Уғыҙҙар һәм сәлжүктәр. Бәчәнәктәр һәм ҡыпсаҡтар. Алтын Урҙа. Шәй- бәниҙәр һәм эстерханиҙәр. Ҡаҙаҡ хандары һәм ҡаҙаҡтар.
Нуғайҙар. Иҙегэ һәм уның тоҡомдары. Тәрктәрҙә буддизм, манихейство һәм зороастризм. Картография. Календарь. Төрк дастандары һәм библиографияһы тураһында дөйөм ҡараштар. Иң боронғо легендалар. Шаманлык эпосы. Ма- нас. Төрлө дастан текстары. Төрки әҙәбиәт тураһында дөйөм ҡараштар. Йәсәүи хикмәттәре. Сығатай осороноң әҙәби үрнәктәре. Минең китапханам һәм уны туплау. Европа китапханаларында мосолман әҫәрҙәре. Фарсы әҙәбиәте һ.б.ш.
Бындай сығанаҡтар, ғөмүмән, Ә.Вәлиди Туғандың ғәжәйеп бай архив фонды ғалимдың тормошон һәм эшмәкәрлеген өйрәнеүҙә, төркиәт ғилеменең сығанаҡтарын барлауҙа үҙҙәре ғәйәт әһәмиәтле база булып тора. Ынйыларҙан шулай хазиналай ҡаҙна хасил була.
ЭНЦИКЛОПЕДИК ҒАЛИМ
Төрлө яҡлы ғилми эшмәкәрлеге менән Әхмәтзәки Вәлиди Туған ижтимағи фәндәр әлкәһендә энциклопедик ғалим асылда. Шәреҡсә әйткәндә, ҡамус ғолүми ғалим ул. Төп шөғөлө буйынса ул, тарихсы булыуы менән бергә, шунса шәрҡиәтсе, төркиәтсе, шунса телсе, әҙәбиәтсе, фольклорсы ғилем эйәһе лә.
Беҙ уның тарихсы ғалим булыуын төп тарихи хеҙмәттәренә характеристика биргәндә күрһәтергә тырыштыҡ. Ул барыһынан да элек төрки халыҡтары тарихы тарихсыһы. Был фәнде археология, хронология, археография, тарихи география, нумизматика, этнография, филология, текстология һ.б. ғилем тармаҡтары менән берлектә комплекслы өйрәнеүсе белгес. Бында ла уның энциклопедик белем киңлеге сағыла. Йәғни ул киң мәғәнәһендә төркиәтсе ғалим. (Был һыҙаттарын алдағы бүлексәләрҙә асыҡларбыҙ).
Әхмәтзәки Вәлиди Туғандың энциклопедик типтағы ғалимлығы Төркиәлә айырыуса ’’Ислам энциклопедияһы” тигән күп томлыҡ белешмә хеҙмәтте әҙерләгәндә айырым- асыҡ күренә. Был фундаменталь эште башлап ебәреүсе инициаторҙарынан, ойоштороусыларынан һәм төп авторҙарынан була ул. Ғилми мөхәрририәте составында энциклопедияның программаһын, структураһын, һүҙлектәрен төҙөүселәрҙең береһе.
1939 йылды Германиянан Төркиәгә ҡайтып төшөү менән, был эшкә ең һыҙғанып тотона. Энциклопедияға

ҙур-ҙур мәҡәлә артынан мәҡәләләрен яҙа, башҡа авторҙарға былар үҙенсә бер үрнәктәр булып әүерелә. Өс тиҫтәнән артыҡ үҙҙәре үҙаллы тос хеҙмәт булырлыҡ был яҙмалар энциклопедияның ғәйәт ҙур һәм тығыҙ бер томлығын тәшкил итерлек күләмдә булыр.
Ә.Вәлиди яҙған энциклопедик мәҡәләләр тематикаһы менән төрлө-төрлө. Уларҙың тарихҡа, тарихи географияға ҡарағандары менән бергә, айырым халыҡтарға, ырыу-ҡә- биләләргә, ҡалаларға, шәхестәргә арналғандары бар. Шуларҙың күләмлеләре, белешмә рамкаларынан ашып, бер бөтөн йыйнаҡ монография рәүешен ала, фән өсөн тос өлөш булыр бер асышҡа әйләнә. Шуға Ә.Вәлиди Туғандың был энциклопедик мәҡәләләр серияһын бөтә донъя шәрҡиәтсе ғалимдары бик юғары баһалап ҡаршы алалар. ’’Ислам энциклопедияһы” томлыҡтарының төрөк телендә сығыуы менән, оҙаҡламай инглиз теленә тәржемә ителеп, Лондон- да баҫылып, ҙур популярлыҡ яулауы ла һис осраҡлы күренеш түгел.
’’Ислам энциклопедияһы” томлыҡтарында Ә.Вәлиди Туған үҙен нисек энциклопедик ғалим итеп донъя күләмендә танытыуын тойор өсөн, уның бер нисә төп монографик мәҡәләләрен характерлап китәйек.
Бына халыҡтар тарихы серияһы, ’’Хазарҙар” мәҡәләһе. Энциклопедия өсөн ул күләме менән шаҡтай ҙур: ваҡ ҡына шрифтар менән ике бағанала нәшер ителгән 12 битте тәшкил итә. ’’Хазарҙарҙың исеме һәм сығыштары (этногенезы)”, ’’Сәйәси хәлдәре”, ’’Хазар дәүләтенең емерелеүе”, ’’Хазарҙарҙың мәҙәни тормошо”, ”Тел ҡалдыҡтары” тигән ҙур бүлектәрҙән тора. Бик бай библиография бирелә.
Хазарҙар тарихта VII быуат менән X быуат араһында өс йөҙ йыл Хазар ҡағанаты исемле бөйөк төрки дәүләте төҙөп йәшәгән халыҡ. Ләкин хазар халҡы һәм уның дәүләт тарихы сағыштырмаса аҙ өйрәнелгән. Бына ошо бушлыҡты мөмкин тиклем бөтөрөргә теләп, Ә.Вәлиди Туған был энциклопедик хеҙмәтендә хазар халҡы һәм уның дәүләте тураһында бер бөтөн һәм тулыраҡ мәғлүмәт биреүҙе, Хазар ҡағанатының заманында иң ҡеүәтле төрки дәүләттәренең береһе икәнлеген күрһәтеүҙе маҡсат итеп ҡуя. Ул үҙ хеҙмәтенә хазарҙар хаҡында мәғлүм булған йә үҙе асыҡлаған байтаҡ боронғо сығанаҡтарҙы йәлеп итә. Бары шундай документаль факттарға таянып фекер йөрөтә.
Хазарҙарҙың ҡағаны Йософтоң бер һаҡланып ҡалған хатына нигеҙләнеп, Ә.Вәлиди хазар халҡының уйғур, болғар, сабир, уғин (уғыҙ) ҡәүемдәре һәм уларға яҡын буртас, бәзәнә (бәжәнәк) ҡәүемдәре менән бергә төрки халыҡтарына ҡарағайлығын асыҡлауҙан һүҙен башлай, Хазар теленең, ғәрәп сәйәхәтселәре раҫлауынса, болғар, сыуаш телдәре менән яҡынлығын билдәләй.
Хазар ҡағанаты — бөйөк төрки ҡағанаттары тибындағы ил. Ул, һун-төрки дәүләттәре ярсыҡтарынан 468 йылдарҙа бер аҙ тернәкләнеп, VI быуат уртаһында нығынып киткән. Тәүге биләгән ерҙәре Хазар диңгеҙенең көнбайыш ярҙары буйлап Кавказ тауҙары эсенәсә һуҙылған. Ҡеүәтләнеп алған VII—IX быуаттарҙа Хазар диңгеҙенән, Иҙел (Волга) буйҙарынан Днепрғаса киң территорияларға йәйелгән. Күбеһенең исеме тарихтарға ингән ун ҡалаһы бар: Ител, Сәмәндәр, Байда, Хәмлиәк, Бәләнжәр, Сәүгәр, Сур, Масмади, Хәтләг, Ләкен. Әрмән, Болғар, Византия, Рум, Иран, Ғәрәп илдәре менән сауҙа итә.
Хазар ҡағанатының ошо ҡеүәтле замандарын, дәүләт ҡоролошон, иҡтисади, сәйәси хәлдәрен, сауҙа эштәрен, ҡалалары тормошон, күсмә хужалыҡтарын Ә.Вәлиди нигеҙле тасуирлай.
Ошо уңайҙа шуны ла билдәләп үтергә кәрәк: IX быуатта йәшәгән Ибн-Хордадбәк менән Әл-Жәйхәни тигән ғәрәп ғалимдарының яҙыуынса, Хазар ҡағанатының бер ҙур әлкәһенең башлығы һәм ғәскәр башы булып Башжорт исемле кеше торған. Ошо Башжорт башлыҡ заманында башҡорт ырыуҙары нығынып киткән. Тимәк, башҡорт тарихының Хазар ҡағанатына бәйләнешле, әле беҙгә бигүк асыҡ булмаған тарих биттәре лә бар, тигән һүҙ.
Төрлө яуҙар, ил-ара мөнәсәбәттәр арҡаһында Хазар ҡағанатына христиан, йәһүдиҙәр, ислам дине үтеп инә, төрлө конфессияларҙың һыйышып йәшәүе күҙәтелә. Ошо айҡанлы Кавказ аша ғәрәп яулап алыуҙарына, яйлап Хазар дәүләтенең көсһөҙләнеүенә һәм IX—X быуаттарҙа Киев кенәзлеге һөжүмдәре нәтижәһендә тамам тарҡалыуын яҡтыртыуға ҙур ғына урын бирелә хеҙмәттә.
’’Хазарҙарҙа мәҙәни тормош” бүлексәһе хәҙерге тарихсыларға әҙ билдәле йәки бөтөнләй билдәһеҙ әһәмиәтле мәғлүмәттәргә бай. Хазарҙарҙың төрки руник яҙмаларҙы ҡулланғанлыҡтары әйтелә (Шулай икән, Хазар ҡанағаты составына ингән башҡорт ырыуҙары ла руник яҙмаларҙан

файҙаланғандарҙыр, тип фараз ҡылып була). Ун ҡаланы эсенэ алған Хазар илендә үҙ заманынса ҡала мәҙәниәте, архитектур ҡоролмалары булыуына һис шик юҡ. Сәйәхәтселәр хазар ҡалаларында мәсет, синагог, сиркәүҙәр булыуын әйтеүе үк быны раҫлай.
Ител, Сәркел, Сәмәндәр ҡалалары мәҙәниәт һәм ғилем үҙәктәре булып һаналған. Сәйәхәтселәр уларҙа ғалим һәм әҙиптәр йәшәгәнен исемләйҙәр. Сөләймән бин Дауыт әл- Сансини атлы бер ғалимдың ’’Заһрут әл-риня” исемле әҫәренең ҡулъяҙмаһы беҙҙең көндәргә саҡлы һаҡланған. Та- баристанлы Мөхәммәт бин Хәсән бин Искәндәрҙең яҙмалары билдәле Хазар ҡағаны Йософ бин һарундың X быуатҡа ҡарар тарихи хатын да ҡиммәтле ҡомартҡы тип һанарға кәрәк. Был ҡаған Бачдад, Хорәсән, Византия ҡалаларынан китаптары менән үҙ иленә 24 ғалимды саҡырып килтерткән. Былар хаҡында Ә.Вәлиди бик әһәмиәтле фекерҙәр әйтә.
Шулай итеп, ’’Хазарҙар” мәҡәләһе менән хазарҙар, Хазар ҡағанаты, уның иҡтисады, сәйәсәте, ҡалалары, мәҙәниәте тураһында, өс йөҙ йыллыҡ тарихы хаҡында тулы ҡараш тыуҙырырлык энциклопедик хеҙмәтен барлыҡҡа килтерә Ә.Вәлиди Туған.
’’Ислам энциклопедияһы”нда уның ’’Әзербайжан” исемле мәҡәләһе иһә Әзербайжандың боронғо замандарҙан алып беҙҙең быуат башына тиклемге тарихын эҙлекле хи- кәйәләүе, ырыуҙар, хандар, дәүләтселек, төрлө осорҙағы ижтимағи, сәйәси, иҡтисади хәлдәр, әзербайжан мәҙәниәте, сәнғәте, әҙәбиәте тураһында бер бөтөн картина тыуҙы- рыуы, ғилми нигеҙле, бай мәғлүмәтле булыуы менән ысын монографик хеҙмәт юғарылығын ала. Был хеҙмәттең бүлексәләрен атап үтеү үҙе генә лә уның ҡоласын тойҙора алыр, моғайын:
Әзербайжан: 1. Бөгөнгө географик һәм этнографик хәле (91—94-се биттәр). 2. Әзербайжандың исеме һәм тарихы сиктәре (94-се бит). 3. Ғәрәп дәүере (94—97-се бб.).
Әзербайжанға килгән боронғо төрөктәр (97—99 бб.).
Ғәрәптәр дәүерендә төрөктәр (100 б.). 6. Сәлжүктәр дәүерендә төрөктәр (100—102 бб.). 7. Әзербайжанда ҡыпсаҡ унсуры (өлөшө, 102—103). 8. Илһаниҙар дәүерендә Әзербайжандың төркиләшеүе (103—105). 9. Әзери төрк этник төркөмө тәшкиләте (106—107). 10. Илһаниҙар дәүерендә сауҙа, каруан юлдары (107—108). 11. Ғәрәп вә төрөк хаки-
миэте дәүерендә Әзербайжандың иҡтисади һәм байлыҡ хәле (108—109). 12. Сәлжүктәр һәм илһаниҙар дәүерендә Әзербайжандың мәҙәни хәйәте тәьҫире (109—110). 13. XVI— XVIII быуаттарҙа Әзербайжан (111—113). 14. Әзербайжанға ғосманлыларҙың экспедициялары (113—114). 15. Надир шаһтан һуңғы хәл һәм урыҫтар баҫып алыуы (115—116). 16. Әзербайжанда һуңғы дәүер иҡтисади һәм сәйәси хәлдәр (116—117). Әзербайжан картаһы.
"Ислам энциклопедияһы”на персоналия буйынса атаҡлы тарихи шәхестәр, атап әйткәндә, тарихсылар, сәйәсәтсе ғалимдар һәм әҙиптәр тураһында биобиблиографик мәҡәләләрҙе күп яҙа Ә.Вәлиди. Тимәк, был әлкәнән уға заказдар күберәк бирелгән. Бәғзеләрен исемләп китәйек: "Ғәлишир Науаи”, ’’Байсунгур Мирза”, ’’Бируни”, ’’Абулгази Баһадир хан”, "Хәмидуллаһ Мостафи”, "Хәйҙәр Мирза”, ”Ибн Фадлан”, ”Ибн әл-Фәкиһ” һ.б. Бындай мәҡәләләре тәржемәи хәлдең тулылығы, шәхестең эшмәкәрлегенә киң характеристика биреүе, мәғлүмәттәр байлығы менән айырылып тора. Автор тарихи шәхескә үҙ баһаһын, мөнәсәбәтен, ҡайһы бер үҙ субьектив ҡараштарын асыҡ итеп әйтә.
Бына "Бируни” мәҡәләһен миҫалға алайыҡ: "Бируни. Бируни Абдулрахман Мөхәммәт бин Әхмәт әл-Бируни әл- Харизми (973—1051), яңғыҙ ислам ғилеменән түгел, бөтә донъяның урта быуаттарҙа етешмеш иң бөйөк ғилем эйәләренең береһелер".
Автор Бируниҙың тормош юлын, ҡайҙа уҡыуҙарын, харезмлы төрки кешеһе булыуын, Мәхмүд Ғәзнәүи хан һарайында мәғлүм ғүмер кәңәшсе ғалим булып хеҙмәт итеүен бәйән ҡыла. Уның энциклопедик ғалим булыуына, төп ғилми хеҙмәттәренә тулы нарыҡ бирә. Астрономия, геология, физика, математика, биология, география, мифология ғилемдәре буйынса хеҙмәттәрен күҙҙән кисерә. Бируниҙың Ер ҡояш тирәләй әйләнеүе ихтимал, тигән ҡыйыу фекерен Коперниктан нисәмә йөҙ йылдар элек әйтеүен билдәләй, Ер шарының киңлеген хисаплап сығарыуын әйтә. ’’Бируни өсөн хәҡиҡәт йәһәтенән Юнан ғалимдары бөйөк бер авторитет ине” ти. Автор Бируниҙың тыйб ғилеме (медицина), дауа үләндәре хаҡындағы китабына туҡтала. ’’Бируни был китабында дарыу һәм үлән исемдәрен ғәрәпсә, фарсыса, юнанса (латинса), сүрисә, төр- киәсә, сағдисә һәм харезмса, санскрит теленсә, бәғзеләрен һинд телдәрендә яҙалыр. Бындай ентекле әҫәр халыҡ хазинаһылыр”, — тип баһа бирә Ә.Вәлиди.

’’Бируни табибсы, муһэлдэс (инженер) һәм географ булған кеүек, бер үк ваҡытта тарихсы ла ине, — ти автор. — Уның Харезм тарихына бәйле ’’Әхбәр әл-Харизм вә мәшәһир әл-Харизм” исемендәге әҫәрҙәре, ғәзнәүиҙәр тарихына ҡарар ’’Тарих әййәт әл-солтан Мәхмүд”, маңиһаилдар һәм ҡараматтар тарихына бағлы ’’Тарих әл- мөбаяза вә әл-ҡарамитә” атлы әҫәрҙәре менән тарихҡа тәнҡит рухындағы ’’Тәнҡит әл-тәуарих” әҫәрҙәре мәғлүм”. Бируниҙың төрки тарихына бәйле сығанаҡтарын Ә.Вәлиди юғары баһалай. ”Ул Хорасандан Маздуранғаса йәйелгән көнсығыш һәм төньяҡ әлкәләрҙә йәнә Урта Азияла борон- борондан төрки ҡәүемдәре йәшәгәнлекте, иранлыларҙың һуңынан килгәнлеген күрһәтә”.
Ә.Вәлиди Туған Бируниҙың төрлө тармаҡтағы ғилми хеҙмәттәрендәге шундай үҙенсәлекте билдәләй: ’’Бируни тәбиғәт ғилеменә һәм математикаға ҡараған әҫәрҙәрендә форсаты сығыу менән әҙәби һәм фәлсәфәүи әңгәмәләр һәм аңлатмалар ҡатыштыра, географик тикшеренеүҙәрендә этнография һәм мәҙәниәт тарихы буйынса мәғлүмәттәргә, яңы сығанаҡтарға мөрәжәғәт итә, бүтән фәндәр буйынса өҫтәмәләр индереп ебәрә. ’’Китап әл-чумаһир” менән ’’Китап әл-шайдана” ла Бируни үҙенең фәлсәфә системаһы, әхлаҡ нигеҙҙәре һәм донъяға ҡарашы хаҡында фекерҙәрен асып һалыр. Уның ғәзнәүиҙәр дәүерендә яҙған әҫәрҙәрендә бөйөк ғалимдың ғилми мәсләгенә (платформаһына) бәйләнешле ҡараштары сағылышы бик мөһимдер”.
’’Заманында Урта Азияла башланған фән ренессансында Бируни үҙе баштан-аяҡ бер мәркәз һәм үҙәксә булып тора. Мәхмүт Ғәзнәүи һарайында тарихсы, географ, математик һәм астроном сифатында эшләгән кеүек, сәнғәт, архитектура һәм зиннәт эштәре менән дә мәшғүл булмыш. Хөкөмдарҙың алтын-көмөш хазинаһында хазинасы Рәүли Хәсән һәм Хөсәйен ҡәрҙәштәре менән берлектә Бируни ҙа, баш мөтәхәссе булараҡ, бөгөнгө мәғәнәлә хазина һәм музейҙар мөдире вазифаһын да атҡарыр”.
Бируниҙың үҙе шиғырҙар яҙыуына, шиғриәт ғилеменә иғтибар биреүе хаҡында ла мәғлүмәттәр килтерә Ә.Вәлиди.
”Бер һүҙ менән әйткәндә, оҙон һәм ҡиммәтле ғүмеренән белеүебеҙсә һәм ҡиммәтле әҫәрҙәрен баһалағаныбыҙса, Бируни, шәреҡ һәм ғәреп ғилемдәре тарихтарын тәсдиҡ иткәне кеүек, ул ысын мәғәнәһендә даһи бер ғалим ине, — ти Ә.Вәлиди Туған. — Ибн Сина, Ибн әл-Хисам һәм Ғәли

бин Ғайса кеүек бөйөктәрҙең XI быуатта етешеүҙәрендә бик хаҡлы булараҡ ошо бөйөк ғалимға бурыслылар”.
Был ҙур мәҡәләһенә өҫтәмә итеп, Бируниҙың һиндо- стан ғилеменә булған йоғонтоһо һәм төҙөк яңы календарҙы нигеҙләүе тураһында күҙәтеүҙәрен килтерә.
һәр хәлдә, "Бируни” тигән мәҡәләһендә был бөйөк ғалимдың тормош юлы һәм ғилми эшмәкәрлеге энциклопедияларға хас булғанса тығыҙ һәм тос итеп асып бирелә, үҙ ҡараштарын белдерер иркенерәк формаларҙы ла ҡуллана.
Үрҙә һанап үткән тарихи шәхестәргә лә ул шунса тулылыҡ һәм теүәллек менән характеристика бирә, энцик- лопедияларҙағы персоналияларҙың матур үрнәген тыуҙыра.
Тарихи географияға ҡараған өсөнсө төр мәҡәләләр серияһында Ә.Вәлиди Туған байтаҡ географик урындарҙың тулы картинаһын күҙ алдына баҫтыра, күп мәғлүмәттәр һәм сығанаҡтар менән эш итә. ”Аму-Даръя”, ”Аҡ мәсет”, ’’Балҡан”, ’’Баласағун”, ’’Ханбалык”, ’’Хандемир”, ’’Хорезм”, ’’Бират” ише мәҡәләләр шуның өлгөләре.
Әхмәтзәки Вәлиди Туғандың энциклопедик ғалим булыу сифаты — фундаменталь хеҙмәттәрендә булһын, айырым мәҡәләләрендә, айырыуса ’’Ислам энциклопедияһы” томдарына махсус яҙылғандарында булһын — алған темаһын һәм проблемаһын тарихи, этнографик, географик, филологик, иҡтисади, сәйәси һ.б. аспекттарында берлектә комплекслы өйрәнеүендә сағыла. Уның шул уҡ ваҡытта тарихтан тыш махсус этнографияға, тарихи географияға, әҙәбиәткә, фольклорға, сәнғәткә, тел ғилеменә бағышланған хеҙмәттәре лә күп. Йәғни уның һәр ижтимағи фән әлкәһендә мәғлүмәте һәм ғалимлыҡ маһирлығы көслө.
Был сифаттары хаҡында Герберт Янски бик юғары һәм тапҡыр баһа бирә: ’’Төркиҙәрҙең иң боронғонан хәҙергәсә тарихтары (Төркөстан тураһындағы хеҙмәте был планда айырым урын тота), шулай уҡ төрки халыҡтары тураһында этнографик һәм бүтән дөйөм мәғлүмәттәр, илдәрҙең тарихи географияһы тураһындағы эштәре, шул иҫәптән төрки ил тормошона, Әзербайжанға ҡарағандары — былар Зәки Вәлиди Туғандың фән алдындағы бөйөк уңыштары. Бындай хеҙмәттәрҙе унан башҡа бер кем дә шунса һәм уның кимәленсә яҙырға булдыра алмай. Бының өсөн шундай ерҙә тыуырға һәм шундай һәләтле булып үҫергә
кәрәк. Мәҫәлән, ’’Ислам энциклопедияһы”на ингән Ғәли- шир Науаи, Бируни, Аму-Даръя, Башҡорт, Хазарҙар, Бе- рат һәм Хорезм тураһындағы мәҡәләләрҙе Вәлиди башҡарғанса шундай тәрәнлек менән яҙа алмай. Фәҡәт ул ғына шундай тәрән һәм күп яҡлы итеп Ибн Фадланды һәм Биру- ниҙы төшөндөрә һәм аңлатмалар бирергә һәләтле булды.
Шул уҡ ваҡытта шәрҡиәт ғилеменә үҙенсә яңы сағыу төҫ, үҙенсә һыҙат биреүҙә Вәлидиҙең хеҙмәте ҙур. Был фән әлкәләрендә ул, һис шикһеҙ, иң алдынғы белгес. Уны был фәндәр әлкәһендә тере энциклопедиясы тип атарға мөмкин. Был йәһәттән ул ғәжәйеп күренеш”.
ШӘРҠИӘТСЕ
Ислам ғилемен тәрән үҙләштереүе, ислам тарихсыһы, шәреҡте яҡшы белеүе һәм өйрәнеүе менән Әхмәтзәки Вәлиди Туған шулай уҡ ысын мәғәнәһендә шәрҡиәтсе (востоковед) ғалим да.
Ул Төркиәлә шәрҡиәт ғилемен үҫтереүгә айырыуса ныҡ әһәмиәт бирә. Ә.Вәлиди Туған 1953 йылда Истанбулда Исламиәт институтын төҙөүгә өлгәшә. Алда әйткәнебеҙсә, уны был институттың директоры итеп тәғәйенләйҙәр. Ошо институт эсендә ислам динен, ислам тарихын һәм мосолман мәҙәниәтен, шәреҡ тарихи географияһын өйрәнеү эштәре менән етәкселек итә һәм был әлкәләрҙә үҙе ныҡлы шөғөлләнә. Шәреҡте өйрәнеүҙең географияһын һәм үҙ проблемаларын киңәйтергә тырыша. Яҡын һәм Алыҫ Көнсығыш илдәренең тарихын һәм мәҙәниәтен тикшереүҙе юлға һала.
Төркиәлә 1951 йылда Ә.Вәлиди Туғандың туранан-ту- ра етәкселеге һәм ойоштороу эштәрен башҡарыуы аҫтында үткән Шәрҡиәтселәрҙең халыҡ-ара XXII конгресы шәрҡиәт ғилеменең төп йүнәлештәрен һәм мөһим проблемаларын асыҡ күрһәткәйне. Конгресты асып ебәргән сығышында Ә.Вәлиди Туған: ’’был форум милли мәҙәниәтебеҙ һәм ватан тарихыбыҙ өсөн фәндә яңы йүнәлештәр күрһәтеүҙә һәм ғилми-тикшеренеү эштәрен тиҙләтеүҙә бөйөк әһәмиәткә эйә”, — тигәйне.
Илленсе-алтмышынсы йылдарҙа төрлө илдәрҙә үткән Шәрҡиәтселәрҙең нәүбәттәге халыҡ-ара конгрестарында ла Ә.Вәлиди Туған әүҙем ҡатнаша, шәрҡиәт ғилеменең үҙәк мәсьәләләре хаҡында докладтар яһай.

Ғалимдың шәрҡиэт ғилеме әлкәһендә бөтә принципиаллеге менән күтәреп сыҡҡан һәм был фән өсөн мөһим өлөш булырлыҡ бер нисә проблемаһына диҡҡәт итәйек.
Бына, мәҫәлән, дин һәм закон проблемаһы. Ә.Вәлиди Туған был тәңгәлдә ислам диненең төрки халыҡтары мәҙәниәтенә һәм йәшәйеш ҡанундарына ҙур йоғонтоһона айырыуса әһәмиәт бирә. ’’Исламды ҡабул иткәндән һуң төркиҙәр XIV-XV быуаттарҙа бигерәк тә ғаилә хоҡуҡтары һәм йолалары буйынса шәриғәт тәғлимәтен тормошҡа кәрәк булған ҡағиҙәләр рәүешендә үҙләштерергә мәжбүр булдылар”, — тип яҙа ул. — Әммә исламға тиклем булған традицияларының күбеһен дә һаҡлай алдылар. Ике ҡапма- ҡаршы тарафтар — исламса булмаған мәҙәниәт һәм сыңғыҙлыларҙың хоҡуҡи системалары менән XV быуат аҙағында шәриғәттең һәм иран мәҙәниәтенең формалашып еткән ҡеүәтле аҙымдары араһында бер урта юлды табыу мәсьәләһе килеп тыуҙы. Илһаниҙарҙың һуңғы, Тимур һәм Олуғбәк замандарында был урта юл табылды. Мосолман төрки дәүләтендә шәриғәт менән закон, фарсы теле менән төрки теле араһында килешле гармоник мөнәсәбәттәр барлыҡҡа килде”.
Төркиҙәр тарихындағы эске үҫеш законсалыҡтарының береһен асыҡлау концепцияһы ине был.
Икенсе миҫал. Быныһы инде хәҙерге заманға ла ҡараған проблема: Европа традициялары. ’’Хәҙерге кеүек үк, беҙҙең мәҙәни тормошобоҙҙа Европа традициялары ҙур роль уйнай, — ти Ә.Вәлиди Туған. — Әҙәбиәткә Европаса стереотип фекерләү һәм реформалар йоғонто яһай”. Шулай Европа — Ғәреп һәм Азия — Шәреҡ традициялары килеп осраша, шуларҙың мөнәсәбәтен һәм нисбәтен асыҡлау проблемаһы килеп тыуа.
Әйткәндәй, Европа менән Азия, Көнбайыш менән Көнсығыш борон-борондан килгән проблема асылда. Был хаҡта фәндә төрлө һәм йыш ҡына ҡапма-ҡаршы ҡараштар, концепциялар йәшәп килә.
Бында Ә.Вәлиди Туғандын үҙ концепцияһы бар. ’’Тарихта ысул” китабының инеш һүҙендә был мәсьәләне махсус ҡуя. Ул ғәреп мәҙәниәте менән шәреҡ мәҙәниәтенең үҙенсәлектәре һәм үҙ-ара мөнәсәбәттәре аспектында тикшерә быны.
’’Ғәреп — боронғо Грециянан күсә килгән дауамлы тикшеренеүҙе, дин һәм мәнфәғәттәр бәрелешен үҙ фекер

торошоноң сығанағы иткән, яҙмыштан бигерәк үҙенә һәм аҡылына ышанған, тәбиғәтте кешегә буйһондороу теләге менән янған бер актив ғәләм ул, — ти. — Шәреҡ иһә, хозур һәм фәрәғәттән (аҙға ҡәнәғәт булыуҙан) кинәнес тапҡан, эске донъяһына бикләнеүсән (интраверт), серле, үтә диндар, анды бик һанға һуҡмаған, тормошҡа ваҡытлы күренеш тип ҡараған, бөгөнгөһөнә үткәне менән бәйләнештә булған дәрәжәлә генә баһа биргән, тәҡдиргә инанған, тәбиғәтте үҙ яйына ҡалдырған пассив бер ғәләмдер”.
Немец ғалимы Карл Ясперстың ғәреп һәм шәреҡ мәҙәниәттәре араһындағы туғыҙ төрлө киҫкен сифат айырмаларын һанап һәм характерлап сығыуына таянып, Ә.Вәлиди Туған: ’’Ҡыҫҡаһы шундай һығымта яһап була: ғәрепкә хөрриәт, шәхсиәт идеяһы, категорияларҙың байлығы, сағыу аң; шәреҡкә тормошҡа булған деспотизм, тарихтан баш, ихтыярһыҙлыҡ һәм карарһыҙлык, позиция тоноҡлоғо, рух һәм фекерҙең тәҡдир зиһениәте эсендә ҡатып ҡалыуы хас булып сыға”, — ти.
Ә.Вәлиди Туған Европа шәрҡиәтселәренән инглиз ғалимы сэр Денисон Роестың, немец ғалимы Шэбэрҙың, француз ғалимы Л.Брауншвейгтың һәм К. Ясперҙың Европа зиһениәте һәм Ғәреп — Шәреҡ мөнәсәбәттәре хаҡындағы шундай фекерҙәрен айырып күрһәтә:
Европа зиһениәте — грек математикаһы һәм тәбиғәт фәндәре, шулай уҡ Ксенофондың диндәр тәнҡите менән башланып, һуңынан әллә нисә быуатҡа ҡатып ҡалған, аҙаҡ килеп Ренессанс дәүерендә яңырыу кисергән бер зиһениәт ул. Ғәреп рухы — тынғы белмәй торған бер рух ул. Ул үҙенең кыркка төрләнеүе ваҡытында фәндең төрлө әлкәләренә ҡараған фараз һәм теорияларға даими рәүештә төҙәтмәләр индерә, серектәрен алып ырғыта, улар урынына яңыларын тәҡдим итә. Ғәреп үҙ аҡылына таянырға ярата.
Шәреҡ беҙҙән техника һәм метод өйрәнә. Шәреҡҡә йүнәлеш биреү, уның тарихына, бөгөнгө тормошона һәм эшмәкәрлегенә баһа биреү саламәте (һәләте) һәр саҡ ғәрептең ҡулында ҡаласаҡтар. Европа зиһениәте һәм методы европалыларҙың патенты булып тора.
Быларға тәнҡит ҡарашы менән Ә.Вәлиди Туған Европа шәрҡиәтселәренең фекерҙәрендәге йомшаҡ һәм ’’зәғиф” яҡтарҙы күрһәтә.
Ғәрептең Шәреҡ алдындағы өҫтөнлөгө ниндәйҙер өс мең йыллыҡ күренеш түгел, бәлки Европаның диңгеҙ

юлдары асылыу арҡаһында үҫеш алған иҡтисади һәм сәйәси өҫтөнлөктөң һуңғы быуаттар һөҙөмтәһе генә.
’’Өҫтөн раса” тигән теория ла тәнҡитте күтәрә алмай. Был абсурд ҡараш Ғәрептә ’’ижад зиһениәте”, Шәреҡтә ’’кәмһенеү рухы” тип әйтеүҙең дә позицияһы үтә бушаҡ. ’’Оҙаҡ йылдар хакимиәт башында тороу шәхестәрҙә генә түгел, йәмғиәттәрҙә лә ’’миндә ғәҙәти булмаған һәләт, кәрәмәт барҙыр” тигән яңылыш фекер уята”, — ти автор.
Ғәреп менән Шәреҡ мәҙәниәтенең үҙенсәлектәре тарихи яҡтан килеп сығыуы һәм тәбиғи күренеш булыуын билдәләү менән бергә, ғалим уларҙың уртаҡ яҡтарын һәм үҙ өҫтөнлөктәрен әйтеп уҙа. ’’Цивилизация, фән һәм сәнғәт, эш методы һәм техникаһы бөтә донъя милләттәре өсөн көндән-көн берҙәмерәк төҫ ала бара. Цивилизация ижад иткән дәүерҙәрҙә Ислам донъяһында ла грек мәҙәниәтенең дауамы булған Ғәреп донъяһының бер өлөшө тип ҡаралыр ине”, — ти. Бируни үҙ әҫәрҙәрендә Ислам ғәләмен мәҙәниәт тәңгәленән Греция, Рим һәм Мысыр менән берҙәм ”Әһлү лә-Мәғриб” тип, Һиндостан менән Ҡытайҙы ”Әһлү лә- Мәшриҡ” тип иҫкә ала һәм был ике ғәләм араһындағы айырымлыҡтарҙы ла күрһәтә, тип тарихҡа ла мөрәжәғәт итә.
Ә.Вәлиди Туған төрки халыҡтарының тарихын һәм мәҙәниәтен бөтә Европа һәм Азия халыҡтарының тарихы һәм мәҙәниәте контексында өйрәнеүҙең мөһимлеген дә алға һөрә. ’’Төркиҙәрҙең тарихы ғәйәт киң майҙандарға йәйел- гәнлектән, уны көнбайыш ғалимдары менән киң хеҙмәттәшлек нигеҙендә бергәләп яҙырға мөмкин. Төрки ғалимдарҙың хеҙмәттәре Европа телдәрендә нәшер ителеүе лә мотлаҡ, Европа ғалимдары уларҙы тәнҡит күҙлегенән анализларға тейештәр”, — ти ул.
Профессор Зәки Вәлиди Туғандың 1961 йылда яҙған ’’Истанбул университеты алдында торған бурыстарынан” тигән хатында Төркиәлә шәрҡиәт һәм төркиәт ғилемен артабан үҫтереүҙең конкрет мәсьәләләре күтәрелә: яңы фәнни институттар асыу, тарихты бөтә донъя тарихы контексында өйрәнеү, төрлө телдәр белгән ғалимдар тәрбиәләү, яңы фәнни журналдар булдырыу һ.б.
Бынан алдараҡ ’’Төрөк шәрҡиәт берлеге йәмғиәте” төҙөлгән була. Уның рәйесе итеп Зәки Вәлиди Туған тәғәйенләнә. Йәмғиәттең уставы, программаһы ҡабул ителә. Төп бурыстар итеп шәрек мәҙәниәтен өйрәнеү, шәреҡ халыҡтарының теле, тарихы, ислам дине_ буйынса нәшриәт

эштәрен йәйелдереү, шәрҡиәт конгрестарын әҙерләү һәм ҡатнашыу мәсьәләләре ҡуйыла.
Ошо йүнәлештә Зәки Вәлиди Туған ” Халыҡ-ара шәр- ҡиәтселәр берлеге” ойошмаһы менән берлектә Төркиәлә бик күп эштәр башҡара, нәүбәттәге халыҡ-ара конгрестарҙы әҙерләшеүҙә ҡатнаша, шәрҡиәт буйынса ғилми-тик- шеренеүҙәр алып бара, нәшриәт эштәре менән шөғөлләнә.
1964 йылда һиндостанда Деһли ҡалаһында үткән шәрҡиәтселәрҙең халыҡ-ара XXVI конгресының етәкселәре составында, форумдың уртаһында була Зәки Вәлиди. ”Де- лиҙа халыҡ-ара шәрҡиәтселәр конгресы” тигән брошюраһында ул былай яҙа: ’’Хәҙерге быуатыбыҙҙың ике сиреге эсендә булған шәрҡиәтселәрҙең халыҡ-ара ғилми форумдары һәр береһе айырым бер әһәмиәткә эйә. Улар шәрҡиәт, ориенталистика әлкәһендә ниндәйҙер бер нәүбәттәге шаулы ваҡиға түгел, бәлки Ғәреп һәм Шәреҡ мөнәсәбәттәре кимәленән ни ҡәҙәрле мөһим күренеш икәнен әле тулыһынса төшөнөп тә бөтмәйбеҙҙер, һәр хәлдә, шәрҡиәт
быуаттан алып донъя күләмендәге ғилми хәрәкәткә әйләнде”.
Зәки Вәлиди Туған халыҡ-ара ориенталистиканың XIX быуатта филологик йүнәлешлерәк ағым булып башланып, уның хәҙерге быуатта бөтә фән тармаҡтарын үҙ эсенә алған хәрәкәткә әүерелеү тарихын күҙәтә. Әгәр әүәлерәк Шәреҡ илдәре тарихы, мәҙәниәте менән күберәк Ғәреп илдәре, башлыса Европа ғалимдары шөғөлләнһәләр, хәҙер Шәреҡ менән шәреҡтең үҙ ғалимдары шөғөлләнеүен, Ғәреп менән Шәреҡ ғилеме араһында тығыҙ бәйләнеш һәм үҙенсә бер берлек барлыҡҡа килеүен күрһәтә. Халыҡ-ара шәрҡиәтселәр конгресының ҡасан һәм ҡайҙарҙа үткәрелеү тарихы ла уның географияһының киңлеген һәм ғилми ҡиммәтен аңлатып торғандай: 1-се конгресс 1873 йыл Парижда үткәрелә, 2-сеһе 1874 йылда Лондонда, 3-сөһө 1876 йыл Петурбургта, 4-сеһе 1878 йыл Флоренңияла, 5-сеһе 1881 йыл Берлинда, 6-сыһы 1883 йыл Лейденда, 7-сеһе 1886 йыл Венала, 8-сеһе 1889 йыл Стокгольмда, 9-сыһы 1892 йыл йәнә Лондонда, 10-сыһы 1894 йыл Женевала, 11-сеһе 1897 йыл йәнә Парижда, 12-сеһе 1899 йыл Римдә, 13-сөһө 1902 йыл Гамбургта, 14-сеһе 1905 йыл Жазаирҙа, 15-сеһе 1908 йыл Копенгагенда, 16-сыһы 1912 йыл Атинала, 17- сеһе 1928 йыл Оксфордта, 18-сеһе 1931 йыл йәнә Лейденда, 19-сыһы 1935 йыл йәнә Римдә, 20-сеһе 1938 йыл Брюс-
селдә, 21-сеһе 1948 йыл йәнә Парижда, 22-сеһе 1951 йыл Истанбулда, 23-сөһө 1954 йыл Кембриджда, 24-сеһе 1957 йыл Мюнхенда, 25-сеһе 1960 йыл Мәскәүҙә, 26-сыһы 1964 йыл Деһлиҙа уҙғарыла.
Был конгрестарҙан күренеүенсә, Ә.Вәлиди Туған шәр- ҡиәттең кайҙарҙа ғилми үҙәктәргә әйләнеүенә һәм шәрек ғилеменең проблематикаларына, географияһының киңәйе- үенә баҫым яһап әйтә. Дели конгресындағы ун секцияға бүленеп эшләүҙе исемләй: Египтология; Мессопотамия һәм Ибрани тикшеренеүҙәр; һитит һәм Кавказды өйрәнеүҙәр; Алтаистика һәм Төркиәт; Ираниәт; һиндология; Алыҫ Азия; Көнъяк-Көнбайыш Азия; Африканистика; Исламиәт.
Зәки Вәлиди Туған был секцияларҙа тикшерелгән төп мәсьәләләрҙе һанап һәм характерлап үтә. Шәрҡиәт, исламиәт буйынса ҡуйылған ҡайһы бер үҙәк мәсьәләләргә туҡтала. Вәлиди үҙе ’’Алтаистика һәм төркиәт” секцияһы менән етәкселек итә, унда ҡуйылған докладтарға тулыраҡ баһа бирә.
Ошо конгреста ул һиндостандың башлығы атаҡлы Жә- үәһарлар Неру менән таныша. Ун көн буйы барған конгресс дауамында элекке таныш һәм дуҫ шәрҡиәтсе ғалимдар менән яҡындан аралаша, совет делегацияһы ғалимдары менән осраша. Ял көндәрендә арала һәм аҙаҡтан күпмелер көндәр һиндостанда ҡалып, Деһли үҙәк китапханаһында, Хәйдәрабад, Алигер, Патна һәм Рампур ҡалаларына барып архив фондтарында ултыра, музей фондтарына инә. Шулай итеп, конгрестан тыш, һиндостан фондтарынан әллә күпме материалдар өйрәнеп, күсермәләрен алып ҡайта. Ошонда ул элекке туплаған материалдарына өҫтәмә итеп боронғо ҡулъяҙмаларҙан миниатюралар, төҫлө рәсемдәр коллекцияһын йыя, уларҙың 244 миниатюр өлгөләрен бергә туплай.
Әйтергә кәрәк, Ә.Вәлиди Туған ғүмеренең һуңғы ун йылында шәрҡиәт әлкәһендә айырыуса күп эшләй, ислам тарихы, шәреҡ миниатюралары буйынса хеҙмәттәрен тамамлау өсөн күп көсөн түгә.
ТӨРКИӘТСЕ
Әхмәтзәки Вәлиди Туған — төркиәт (тюркология) әлкәһендә лә киң профилдәге ғалим. Ул төрки тарихы менән ҡатар төрки филологияһында ла күндәм шөғөлләнә. Уны

берҙәй әҙәбиәтсе, фольклорсы һәм тел белгесе тип атарға мөмкин. Әҙәбиәт тарихын һәм теорияһын, фольклористиканы, сәнғәтте, тел ғилемен берҙәй нескәлек менән өйрәнә; иң мөһиме, уларға тарихи-сағыштырма һәм комплекслы ғилми-тикшеренеү ысулдары менән якын килә. Шуға ғалимдың тикшеренеү даирәһенең мәҙәниәт-культуроло- гия, этнография, археография, палеография ише ярҙамсы фән тармаҡтарынаса йәйелеүе лә бик тәбиғи.
Матурлыҡты һынландырыр йәки тойҙорор һүҙ сәнғәте — әҙәбиәт, халыҡ ижады, халыҡ көйҙәре, йырҙары хаҡында һүҙ сыҡһа йә тикшеренеү эшенә тотонһа, Ә.Вәлиди Туған нескә зауыҡлы шәхес һәм маһир зат булып күҙ алдына килә. Былар уның поэтик тәбиғәтенән, йыр-музы- каны, сәнғәтте тәрән яратыуынан да киләлер. Тәбиғәтте, донъяны, һүҙ сәнғәтен шағиранә ҡабул итеү уға бала сағынан уҡ ҡанына, зиһененә һәм күңеленә берҙәй һеңгәндер.
’’Хәтирәләр” китабынан аңлауыбыҙса, ул халыҡ йырҙарын, көйҙәрен үҙе үк йырлап зауыҡланып үҫкән. Матур әҙәбиәтте, шиғриәтте тойоу һәм һоҡланыу әсәһе, мәҙрәсә һабаҡтары, һүҙ оҫталары, кигаби белем аша ингән. Бигерәк тә әсәһенең яттан һөйләүенән боронғо төрки шиғриәтен, Әхмәт Йәсәүи хикмәттәрен, фарсыса Ғаттар, Руми, төркисә Науаи робағиҙарын күңеленә һеңдергән, Муллағол диуана һымаҡ һүҙ оҫталары һамаҡтарын тыңлаған. Ғабдулла Туҡай, Мәжит Ғафури кеүек шағирҙар менән йәштән аралашҡан.
Шуныһы күренекле: ошо йәштән үҙләштерелгән шиғриәт, Ә.Вәлиди күңелен күркәмләп, ғүмере буйы оҙата килә, һөйләү телмәренә, дуҫтары, ғалимдар менән әңгәмә- ләшеүҙәренә яттан әйтелгән матур шиғри биҙәк булып инә, эсе бошҡан, моңайған саҡтарында моңло ауаз булып хәтеренә төшә, күңеленә йыуаныс бирә.
Бына ’’Хәтирәләр” китабынан бер-ике миҫал: ’’Яңғыҙ үҙе бер өйҙә йәшәгән элекке миллионер шағир Закир Рә- миевте лә Ырымбурға килгәнемдә барып күрҙем. Был зат сығатай шағиры Ғәлишир Науаиға ғашиҡ ине. Ун ике йыл элек Науаиҙың мин уға яттан һөйләп биргән шиғырҙарына оҡшатып шиғыр яҙыуын һөйләне. Ауырыу хәлендә диванда ятҡанда баш аҫтына һалған мендәре лә яҡшы түгел ине. Байлығын юғалтыуға ҡайғырмауын, әммә милләтенең яҙмышы хаҡында бик борсолоуын әйтте. Орск ҡалаһында йә-
шэне. Хушлашып ишегенән сығыр алдынан Ғәлишир На- уаиҙың бер шиғырын хәтерләнем:
Үлмәктән дә ауырыраҡ мөғәшәтемдеме,
Хәсрәт шомондан күҙемдәге йәшемдеме,
Таш өҫтөндәге ғәрип башымдымы,
Моңлоҡ башым аҫтындағы ташымдымы Алырһыңмы, нишләмәк?...”
Йәки: ’’Бохарала уҡып, фарсыса һәйбәт белгән мөфти әфәндегә, мәрәкәләү юлы менән хәлде төшөндөрөү өсөн, Шәйех Сәғдиҙең бер мисрағын (строфа шиғырын) әйттем. Мәғәнәһе: ”Мал хужаһы, йорто нигеҙенән ауып барһа ла, өйҙөң эсен биҙәкләү өсөн аҡсаһын алдан түләп ҡуйырға тырыша икән”.
’’Әммә өмөтһөҙ булмағыҙ, исламиәт бер көн советтарға ла кәрәк булыр. Мөфтилегегеҙҙе бөтөнләй юҡ итеү юлына баҫмаҫтар”, — тинем.
’’Төндә Ахун Йософ Талибзада һәм шағир Васлы менән әҙәбиәт, айырыуса Мәүләүиҙең (Румиҙың) ’’Мәснәүи”е хаҡында һөйләшеп үткәрҙек. Мин, Йәләлетдин Румиҙың сәйер яҡтары хаҡында һүҙ башлап, бының менән Ахун Йософтоң ауыртҡан еренә тейҙем булһа кәрәк. Мәүләнә төрлө яҡлы, күсмә мәғәнәле, тәрән фәлсәфи фекерҙәр яҙып ҡалдырған. Уларҙы аңлау өсөн дини әҙәбиәтте, хатта төп йәһүди сығанаҡтарҙы, пәйғәмбәр ҡиссаларын, Һарут-Ма- рут, Балаш-Баһур ҡиссаларын, ғәрәп әҙәбиәтен тәрән белеү шарт. Быларҙы минең кеүек бөтә нескәлектәрендә белеп етмәгән кешеләргә Румиҙы аңлауы анһат түгел”.
Шуныһы фәһемле, Әхмәтзәки Вәлиди ошондай үҙе яратҡан, шиғырҙарын яттан һөйләп йөрөгән бөйөк шағирҙарҙың тормошон һәм ижадын ентекләп өйрәнгән ғалим кешегә, йәғни ысын мәғәнәһендә әҙәбиәтсегә әйләнә. Уның суфыйсылыҡ әҙәбиәте, Әхмәт Йәсәүи, Аллаяр Суфый, Ғәлишир Науаи, Йәләлетдин Руми, Хәйҙәр Мирза, Лотфи, Мөхәммәт Иҡбал һ.б. тураһында яҙған ҙур хеҙмәттәре ана шундай ҡиммәтле әҫәрҙәр.
Төркөстан тарихына, төрки халыҡтарының тарихтарына арналған китаптарында тарихи барыш контексында һәр осорҙа мәҙәниәт һәм әҙәбәттең торошона, үҫеш юлдарына, милли-художестволы үҙенсәлектәренә, танылған яҙыусыларҙың ижадына тейешле урынын һәм баһаһын бирә бара. Был йәһәттән ғалимдың суфыйсылыҡ әҙәбиәтенә, уйғыр, сығатай, ҡаҙаҡ, төрөк әҙәбиәттәренә бағышланған бүлексә-

лэре йәки махсус айырым хеҙмәттәре монографик бөтөнлөгө һәм тулылығы менән айырылып тора.
Төрки яҙма һәм әҙәби башланғыстарынан Ә.Вәлиди Туған Орхон-Йәнәсәй ташъяҙмаларын, боронғо уйғыр яҙма ҡомартҡыларын өйрәнеүгә әһәмиәт бирә, Алп Тоңа, Күл- тегин сюжеттарын тикшерә. ’’Ғөмүми төрки тарихына инеш” монографияһында инде төрки әҙәбиәте тарихын боронғо замандарҙан алып XVI быуатҡа ҡәҙәре дәүерҙәренә системалы бер күҙәтеү яһай. Ул айырыуса урта быуаттар төрки әҙәбиәтен төпсөбөрәк өйрәнә. ’’Монголдар, бигерәк тә Тимур һәм уғылдары дәүерендә уйғыр һәм ғәрәп алфавитында яҙылған төрки әҙәбиәте төрки тарихында был көндәргә ҡәҙәр күрелмәгәнсә бөйөк милли мәҙәни хәрәкәт рәүешендә үҫте. Ул ҡараханлылар заманында башланған бөйөк ислам-төрки милли мәҙәни хәрәкәтенән килер”, — ти был дәүер хаҡында. Баласағун Йософ Хасһажип тарафынан 1070 йылда яҙылған ’’Ҡутадғу билик” әҫәренә, Мәхмүт Ҡашғариҙың ’’Диуани лөғәт әт-төрк” (1077 йыл) һүҙлегенә, Мәхмүт Зәмәһшариҙың ’’Мөкәддимәт ул-әдәп” (XII быуат) китабына төплө анализ бирә. Тимурҙар дәүерендә төрки, фарсы, ғәрәп телдәрендә шиғырҙар яҙған Әмир Сәйфетдин Көкөз, Хәлил Мирза, Арслан Хужа Тархан исемдәрен, ’’Тарихи яса” һәм ’’Жеүәйни тарихи” ҡомартҡыларын телгә ала.
’’Хәҙерге заманыбыҙҙа төрки уҡымышлылар мөхитендә өс бөйөк Европа телен белеү ни ҡәҙәр әһәмиәтле булһа, XIV-XV быуаттарҙағы төрки уҡымышлылары өсөн фарсы һәм ғәрәп телдәрен белеү шунса әһәмиәткә эйә ине, — тип яҙа Ә.Вәлиди Туған. — Европа классиктары, мәҫәлән, Гете, Виктор Гюго, Шекспир беҙҙең хәҙерге төрки уҡымышлылары мөхитендә ни урын тотһа, XV быуат төрки уҡымышлылары араһында Фирдәүси, Низами, Хөсрәү Дәһләүи кеүек Иран классик шағирҙары шунса ҡиммәткә эйә ине. Төркисә бер милли әҙәбиәт майҙанға килмәһә, төрки шәхестәр ҙә әлеге Иран классиктары шәхесе тибында күҙ алдына килтерелер ине. Бындай төрки әҙәбиәт барлыҡҡа килде. Урта Азия төрклөгө нигеҙендә милли төҫтәге төрки әҙәбиәтен тыуҙырыусы булып, һираттағы тимурҙарҙың бөйөк бейҙәренә асылы менән уйғыр Ғәлишир Науаи (1441 — 1501) иҫәпләнә”.
Үҙ ғүмерендә Ғәлишир Науаи 64 мең мисраҡтан (шиғыр юлы) шиғри әҫәрҙәр яҙған булһа, шуның 55 меңе төр

кисә мисраҡтар ине, ти ғалим. Ул бөйөк шағирҙың ’’Диуан” йыйынтығына, ’’Фәрхад һәм Ширин”, ’’Искәндәр ди- вар” дастандарына дөйөм характеристика биреп үтә. Күренекле шағирҙарҙан Байсункар Мирза, Солтан Хөсәйен Байҡара исемдәрен телгә ала. Тимурҙар заманында рәсем- биҙәү сәнғәте, миниатюралар барлыҡҡа килеүен, атаҡлы шағирҙар, Фараби, Бируни кеүек бөйөк философтар майҙанға сығыуын күрһәтә (Бындай әҙиптәргә һәм философтарға Ә.Вәлиди Туған махсус монографик хеҙмәттәр бағышлай) .
Илһаниҙар дәүерендә ижад ителгән уйғырса әҙәби әҫәрҙәргә, ’’Уғыҙнамә” ҡомартҡыһына, төркисә ’’Кәлилә вә Димнә”, ’’Синдбаднамә” әҫәрҙәренә ҡараш ташлана, Рази Баба, Тажетдин Казүини, Садретдин Ҡотлуғ-Хужа кеүек әҙиптәр исемләнә.
Урта быуат төркмән, әзербайжан, төрөк әҙәбиәттәренә ҡыҫҡаса байҡау яһала. Дөйөм төрки теле, ерле төрки теле мәсьәләләренә бер аҙ ҡағылып үтелә. Был дәүер суфыйсылыҡ әҙәбиәтен күҙәтеүгә мәғлүм бер урын бирелә. Шулай дөйөм төрки тарихын тикшергәндә урта быуаттарҙа төрки әҙәбиәтенең торошо һәм үҫеше күпмелер сағылыш таба.
Был темаға Ә.Вәлиди Туған һуңыраҡ ’’Урта Азия төрки әҙәбиәте” тигән хеҙмәтендә махсус рәүештә яңынан ҡайта. Ул хеҙмәт 1963 йылда Германияла немец телендә ’’Handbuch der orientalik” исемле журналда баҫылып сыға. Әҙәбиәт тарихының ислам дәүеренә ҡараған икенсе киҫәге был.
Автор бында төрки әҙәбиәтенең теле, сығанаҡтары, өйрәнелеү дәрәжәһе, динлек, суфыйсылыҡ, әҙәби бағланыш мәсьәләләрен ҡуҙғата. ’’Дивани лөғәт әт-төрк”, ’’Ҡутадғу билик”, Ҡол Ғәлиҙең ’’Ҡиссаи Йософ”, Харезмиҙең ”Мө- хәббәтнамә”, Ҡотбтың ’’Хөсрәү вә Ширин”, Хисам Кә- тибтең ’’Жөмжөмә солтан”, Сәйф Сарайҙың ’’Гөлстан бит- төрки”, Мәхмүт бин Ғәлиҙең ’’Нәһжел фарадис” кеүек урта быуат әҫәрҙәре киң төрки мәҙәни донъяһы эсендә, әҙәби бәйләнештәр, тәржемәләр фонында яҡтыртыла. Әхмәт Йә- сәүиҙең ’’Дивани хикмәт”, Сөләймән Баҡырғаниҙың, Ғә- лишир Науаиҙың әҫәрҙәренә лә ошо планда киңерәк ҡараш ташлана.
Хәҙер башлыса үзбәк әҙәбиәте әҙиптәре тип йөрөтөлгән шул уҡ Ғәлишир Науаи, Хәйҙәр Харизми, Саҡҡаҡи, Муки- ми, Лотфи, Атай, Бабур, Солтан Хөсәйен Байҡара һ.б.

ижады элегерәк ’’сығатай әҙәбиәте” тип аталған сиктәрҙә генә түгел, бәлки дөйөм төрки әҙәби күренеше һәм уртак мираҫы итеп өйрәнелә. Төркиҙәрҙең атаҡлы тәуарих әҫәрҙәре (’’Тәуарихи гуздиә”, ’’Нушретнамә”, ’’Тарихи Дост Солтан”, ’’Тарихи Рәшиди”, Әбулғәзи Баһадирҙың ”Шә- жәрәи төрки” һ.б.) хаҡында һүҙ йөрөтөлә. Мөхәммәтиярҙың ’’Төхфәи Мәрдән”, ’’Нури сорур” дастандары иҫкә алына.
Әхмәтзәки Вәлиди Туған Урта Азия төрки әҙәбиәтен берҙәм дөйөм төрки әҙәбиәт, уртаҡ төрки әҙәби тел концепцияһынан тороп тикшерә, һәр ҡәүем-төбәк әҙәбиәттәрен бер бөтөн итеп ҡарай. Былай тигәндән ул, әлбиттә, төбәк, айырым ҡәүем әҙәбиәттәре йәшәүен кире ҡаҡмай. Уларҙы ошо уҡ хеҙмәтендә ҡаҙаҡ, үзбәк, төркмән, ҡырғыҙ әҙәби күренештәре, шул халыҡтарҙың дөйөм төрки әҙәби мираҫына индергән үҙ өлөштәре рәүешендә лә яҡын килә. Әзербайжан, төрөк, төркмән әҙәбиәттәре тарихын күҙәтә икән, уларҙы көнбайыш төрки әҙәбиәте тип, ҡаҙаҡ, ҡырғыҙ, үзбәк, уйғыр әҙәбиәттәре хаҡында һөйләй икән, уларын көнсығыш төрки әҙәбиәте тип төркөмләберәк өйрәнә. Әзербайжандарҙан Нәсими, Физули, Әхмәди, үзбәктәрҙән Пулат, Фитрат, Сулпан, Заһири, Ҡадири, Хәким Ния- зи, Ғафур Ғәләм, Уйғун, Айбек, ҡаҙаҡтарҙан Алтынсарин, Абай, Йософ Күпәй, Дулат, Чоҡан Вәлихан, Мәғжән Йомабай, Мөхтәр Әүәзов, Сәкен Сәйфуллин, Жамбул, Сабит Моҡанов, Янсығол, төркмәндәрҙән Мәхтүмҡолой, Кемине, Залили, Берды Кербабаев, ҡырғыҙҙарҙан Йософ Торсон- бек, Молда Кылыч, Исанғали, Тоҡтағол Сатылған һ.б. ижады нәҡ ошо планда тикшерелә.
Йәғни төркиәтсе ғалим төрки халыҡтары әҙәбиәтен уртаҡ бер дөйөм әҙәбиәт һәм бер үк тарихи-художестволы ҡанундарға ҡоролған әҙәби барыш тип ҡарағанда ла, һәр ҡәүемгә һәм төбәктәргә, атаҡлы таланттарға бәйле милли үҙенсәлектәрен, һәр ҡәүем-халыҡтың үҙ әҙәби-художество мөлкәте барлығын да онотмай. Тимәк, төрки халыҡтары әҙәбиәте төрки нигеҙе менән берҙәм, ҡәүем, милли үҙенсәлектәре менән төрлө-төрлө.
Был концепция ғалимдың ’’Бөгөнгө Төркөстан һәм уның яҡын тарихы ” китабында тарихи һәм теоретик яҡтан нығыраҡ нигеҙләнә кеүек.
Китаптың бишенсе бүлегендә ”Тел һәм әҙәбиәт” гигән бүлексәлә әҙәби тел һәм ҡәбилә әҙәбиәте мәсьәләләре хаҡында һүҙ бара. Бында автор ҡәбилә, йәғни төрки милли

әҙәбиәттәренең барлыҡҡа килеүен таный. XIX быуаттың икенсе яртыһынан иҫке төрки әҙәби теленең ҡәбилә әҙәби телдәренә тармаҡлана барғанлығын күҙәтә. XX быуат башында инде татар, ҡаҙаҡ, үзбәк, башҡорт, башҡа төрки милли әҙәби телдәр асыҡланып етә һәм артабан үҫеп нығынып китә. Милли әҙәби телдәр милли төрки әҙәбиәттәрҙең айырымланып үҙаллы үҫеп китеүен раҫлай.
Ошонан сығып, Ә.Вәлиди Туған ҡаҙаҡ һәм үзбәк әҙәбиәттәренә айырым-айырым бүлектәр бағышлай. ’’Ҡәбилә телдәрендә милли әҙәбиәтте барлыҡҡа килтереү юлындағы эш урыҫ миссионерҙары мөхитенә яҡын булған урыҫса белгән уҡымышлы әҙәмдәренән ғибәрәттер”, — ти ғалим, һәм быға иң характерлы үрнәк итеп ҡаҙаҡтарҙың мәғрифәтсеһе Ибраһим Алтынсаринды, башҡорттарҙан доктор М.Ҡулаевты килтерә. И.Алтынсарин ҡаҙаҡ телендә уҡыу китаптары, ҡаҙаҡ хрестоматияһы баҫтырып сығарһа, М.Кулаев урыҫ графикаһына нигеҙләнгән башҡорт әлифбаһын төҙөп нәшер итә.
И.Алтынсарин ҡаҙаҡтың милләт пәрвәре, тыумышы менән педагог, милли рухлы бер уҡымышлы ине, ти. Ҡаҙаҡ әҙәби теленең һәм ҡаҙаҡ милли әҙәбиәтенең тернәкләнеп китеүендә Ә.Вәлиди ҡаҙаҡ аҡын һәм әҙиптәренән Шәйхелислам Йософбәк, Мәшһүр Йософ Кәпәй, Нуржан Аҡын кеүек шәхестәрҙең ролен билдәләй.
Яңы ҡаҙаҡ әҙәбиәтен нигеҙләүсе итеп арҙаҡлы аҡын Ҡонанбай улы Абайҙы атай. Уның мәҙрәсәлә уҡып ғәрәпсә һәм фарсыса яҡшы белгәнлеген, урыҫ телен өйрәнгәнен, оригиналында Пушкин, Лермонтов, Некрасов, Лев Толстой, Тургенев, Салтыков-Щедрин, Достоевский кеүек урыҫ әҙиптәренең әҫәрҙәре, Белинский һәм Писарев кеүек тәнҡитселәрҙең китаптары, Спенсерҙың ’’Тәжрибәләре”, Льестың (Георг Ненри Льес) ’’Позитив фәлсәфәһе”, Дра- перҙың ’’Европала ижтимағи фекер үҫеше” һымаҡ әҫәрҙәре һәм урыҫ азатлыҡ фекере философы Чернышевский- ҙың китаптары менән танышлығын яҙа. Европа шағирҙа- рынан айырыуса Лермонтов һәм уның остазы Байрон Абайҙы хайран иткәнен әйтә. Абай әҫәрҙәрендә фарсыса Сәғди һәм төркисәнән Науаи менән Физулиҙың тәьҫире тойола, ти. Пушкиндың ’’Евгений Онегин” исемле шиғри романынан Татьянаның хаты нигеҙендә ирекле тәржемә шиғыры, халыҡ араһында киң таралып, яттан уҡылып йөрөй.

Абай үҙе динле, әммә фанатик булмаған бик аҡыллы философ ине, ти. ’’Абай, ритм-үлсәм төҙөклөгө, шиғриәт һәм мәғәнәгә иғтибарлылығы менән бик юғары торған шиғырҙар ижад итте, лирикаһы бик гүзәл ине. Абай халыҡ шағиры (аҡын) һәм ғәреп менән шәреҡ әҙәбиәттәренә үтә эшкә бер сихра әҙибе һәм философылыр. Тормошта баҫалҡы, ғаиләһендә һөйөклө һәм ғилемгә ғашиҡ булған был шағирҙың тауышы яғымлы, теле лә иң дәрәжәлә лә садәлер. Халыҡ һөйләшендәге фразаларҙы, мәҡәлдәрҙе файҙаланып яҙған парсалары, күсмә көнкүрешкә бәйле ҡитғалары тиңһеҙ әҫәрҙәр”, — тип бик юғары баһа бирә Ә.Вәлиди Туған Абайҙың шәхесенә һәм ижадына.
Абайҙың эске донъяһын, ҡаҙаҡ көнкүрешен сағылдырған, шиғри яҡтан бик төҙөк ҡоролған бер шиғырын миҫал итеп килтерә Ә.Вәлиди. ”Ҡая таш” исемле шиғыр-парса ул:
Ҡая ташҡа барҙым көн дә ай-һай һалдым, унан сыҡты саңғыраҡ,
Ишетеп өнөн, белһәм тип йүнен күп эҙләнеп ҡаңғырып.
Баяҡы ҡояш таш бер ҡая таш ҡаң итер төктө байҡамаҫ.
Йәйәүле ҡапты, атлыһы сапты, айырылып һүҙҙе кем уҡыһын.
Эстә дәрт ҡалын, ауыҙҙан һалын борҡ итеп күҙҙән йәш сыҡһын.
Көйҙөргән һуң сыҙатмай, ҡойма икән сылатмай.
Мамыҡ түшәк ташлай булып яндашҡа батыр — йоҡо юҡ.
Шыбырлай һүҙе, боҡҡай үҙе,
уйланыр ерҙә һөйкө юҡ.
Баяғы ҡыулыҡ бер алдау, ҡыҫылған ерҙә һан һалдау,

Атанан алтау, ананан дүртәү, яңғыҙлыҡ күрер ерем юҡ,
Ағайым бик күп, әйтәмен ипләп, һүҙемде аңлар энем юҡ.
Ҡәҙерһеҙ баксылай яңғыҙ ҡалдым, тап шулай ысыным.
Башҡортсаға ауҙарғас та был шиғырҙың ритмик-инто- национ төҙөклөгөн, эске рифмалар кабатланышын, шиғыр юлдарының ҡойоп ҡуйғандай, һүҙҙәренең мәҡәлдәй яңғырашын тойорға мөмкиндер.
Төркиәтсе ғалим артабан Абай поэтик мәктәбен һәм традицияларын дауам иткән бөйөк шағирға ҡәрҙәш Ки- кетай, Шаһкәрим Хажи (’’Ҡалмаҡ батыр” романы авторы), Мәшһүр Йософ Копей, Байтурсун Әхмәт, Мир Яҡуп кеүек шағир һәм әҙиптәрҙең ижадына ҡыҫҡаса характеристика бирә, уларҙың ҡаҙаҡ матбуғаты өлкәһендәге эшмәкәрлеген күрһәтә. Был яҙыусыларҙың, шулай уҡ Мөхәмәт Сиралиндың ҡаҙаҡ халыҡ ижадын йыйыу һәм баҫтырып сығарыу буйынса эшмәкәрлектәренә лә туҡтала.
Шулай итеп, Ә.Вәлиди Туған XIX быуаттың аҙағында тернәкләнеп, XX быуат башында үҙаллы милли әҙәбиәт булып нығынып барған ҡаҙаҡ әҙәбиәтен тулы ғына итеп күҙ алдына баҫтыра.
Октябрь революцияһынан һуңғы ҡаҙаҡ совет әҙәбиәтенең барышын да Ә.Вәлиди бер ни тиклем күҙҙән кисерә. Егерменсе, утыҙынсы йылдарҙа әҙәбиәткә ҙур төркөм булып килгән өмөтлө яҙыусыларҙы исемләй: Йомабай Мулда- ғали, Байымбәт Майлин, Сәкен Сайфулла, Сабит Моҡан, Әскәр Тоҡмәмбәт, Ильяс Жалсиғол, Ғабит Мусреп һ.б.
Яңы үзбәк әҙәбиәтенә бер ҡараш ташлай. ’’Үзбәктәрҙең Европа һәм урыҫ тәьҫирендә үҫеп барған яңы әҙәбиәте әлегә бик йәштер”, — ти ғалим. Әммә был әҙәбиәткә Төркөстан матбуғаты биттәре аша байтаҡ йәш көстәр килгәнен билдәләй. Әүәле нисек Ғәлишир Науаи, Солтан Хөсәйен Байҡара замандарында әҙәби үҙенсәлектәр йәшәгән шикелле, хәҙер Бохара, Фирғәнә, Сәмәрҡәнд, Ҡоҡанд ҡалаларында Мәүләнә, Мөһәүи, Мукими, Зәүки, Закиржан Фирҡәт кеүек талантлы яҙыусылар тирәһендә ижади төркөмдәр ойошҡанын күрә. Садретдин Ғәйни (Айни), Хәким- зада Ниязи исемдәрен хөрмәт менән атап үтә. XX быуат

башында Төркөстанда төрки телдәрендә сыға башлаған гә- зит-журналдарҙың яңы әҙәбиәтте үҫтереүҙәге ролдәрен на- рыклай. Ә.Вәлидиҙең үҙенә Төркөстанда эшләгән йылдарында бик күп йәмәғәт, дәүләт эшмәкәрҙәре, журналистар, яҙыусылар менән тығыҙ аралашып йәшәргә насип була. Ул Мөхтәр Әүәзов, Садретдин Ғәйни, Сулпан (Ғәбделхәмит Сөләймән), Абдулла Ҡадири кеүек йәш әҙиптәр менән яҡындан таныша. Сулпан арҡадашының шиғырҙарын яттан белә.
Яңы үзбәк әҙәбиәтенә күҙәтеүҙәрендә Сулпандың шиғриәте, Абдулла Ҡадириҙың ’’Үткән көндәр” романы тураһында үҙ ҡараштары менән бүлешә.
Совет осоронда шулай уҡ яңы типтағы, ғалим үҙе атағанса, большевистик ҡарағалпаҡ, ҡырғыҙ, төркмән әҙәбиәттәренең тыуып килеүен таный. Ләкин уларҙың коммунистик идеология менән һуғарылыуын ҡабул итә алмай. Бындай әҙәбиәттәрҙең киләсәгенә скептик ҡарай.
Шул уҡ ваҡытта инҡилаптан һуң Төркөстанда, хәҙер совет республикалары исемен алған Ҡаҙағстанда, Үзбәк- станда, Төркмәнстанда, Ҡырғыҙстанда мәғариф, нәшриәт, театр, сәнғәт, фән эштәренең киң ҡолас алыуын ентекле күҙәтә, был әлкәләрҙә етди уңыштар барлыҡҡа килеүен билдәләй.
Әхмәтзәки Вәлиди Туғандың әҙәбиәтсе ғалим булараҡ көслө яғы яҙыусыларҙың тормошон һәм ижадын монографик планда тикшергән хеҙмәттәрендә айырыуса асыҡ сағыла. ’’Мәхтүмҡолой диуаны”, ’’Лотфи һәм уның диуаны”, ’’Байсункур Мирза: уның тормошо һәм әҫәрҙәре”, ’’Хәйҙәр Мирза”, ’’Ғәлишир Науаи: тормошо һәм ижады” — нәҡ ошо типтағы иң күренекле эштәре. Быларҙа авторҙың яҙыусы тормошон бәйән итеү, ижадын эҙмә-эҙлекле өйрәнеү, айырым ҙур әҫәрҙәрен матур анализлау, тел- стиль, художество үҙенсәлектәрен нескә тасуирлау оҫталығы ярылып ята. Бер рәттән был әҙиптәрҙең әҫәрҙәрен баҫмаға әҙерләүҙә һәм нәшер итеүҙә текстолог булараҡ та үрнәк күрһәтә (Ә.Вәлиди Туғандың бындай монографик эштәре махсус өйрәнеүгә лайыҡ).
Әҙәбиәтсе Әхмәтзәки Вәлиди Туғандың матур әҙәбиәтте нисек нескәләп тикшереүен, яҙыусы ижадын киң контекста карауын, әҙәби-мәҙәни бағланыштарға иғтибарлы булыуын, сағыштырыу ысулдарын иркен кулланыуын, ғөмүмән, уның идея-эстетик ҡараштарының киңлеген тойоу

өсөн ’’Гетеның шәреҡте ҡабул итеше” тигән бер мәҡәләһенә туҡталып үтке килә. Был мәҡәлә көнбайыш һәм көнсығыш әҙәбиәт ғилеме ҡаҙаныштары юғарылығынан ғилми тикшеренеүе менән дә өлгөлө.
Ғалим бында Гетеның ’’Ғәреп-Шәреҡ диуаны” китабын көнбайыш һәм көнсығыш мәҙәниәттәренең тығыҙ берлеге, үҙ-ара йоғонтоһо планында яҡтырта. Бөйөк немец шағиры- ның был ҙур шиғырҙар циклына бик юғары баһа бирә: Гетеның шәреҡ шағирҙарына нәзирә булараҡ яҙған һәм уларҙан ижади файҙаланыу нигеҙендә донъяға килгән шиғырҙар тупланмаһы "Ғәреп-Шәреҡ диуаны” был шағирҙың әҫәрҙәре араһында "Фауст” тиклем мөһим һәм, бәлки, берәй иғтибарға лайыҡ тиңһеҙ әҫәр иҫәпләнәлер. Гете "Фауст” ты көнбайыштың бөйөк шағиры булыу юлында заман һәм оҙон йылдар эсендә ҙур камиллыҡҡа еткереп донъяға килтергәйне. Уның аша дастандар, грек легендалары һәм тарихтары илә бәрәбәр Алман (герман) милләтенең юғары бер фекри һәм рухи тенденциялары асыҡ еткерелде. ’’Ғәреп-Шәреҡ диуаны”н иһә Гете ғүмеренең һуңғы осоронда ижад итте. Гете был әҫәрҙәрендә, Искәндәр шәреҡте яулап алғандай, шәреҡтең рухи донъяһына үтеп инә алды. Хәҡиҡәттә Диуандың ғөмүми әҙәби ҡиммәте тикшеренеү йәһәтенән авторының шәреҡте ни ҡәҙәр моҡәммәл белгәне һәм тойғаны, шәреҡ тормошо һәм фекерендә аскетлыҡ мәсьәләләрен дөрөҫ аңлағаны күренә”.
’’Ғәреп-Шәреҡ диуаны”, әлбиттә, шәреҡ шиғриәте, атап әйткәндә, Хафиз, Руми, Жәми ғәзәл, мәснәүи диуандары тәьҫирендә яҙылған. Ул ун ике цикл йәки диуан (китап) рәүешендә ойошҡан. Диуандың нигеҙен, шәреҡ диуандарына хас булғанса, йәшәү һәм үлем, ҡайғы һәм шатлыҡ, мөхәббәт һәм мәкер, ер һәм күк, яҡшылыҡ һәм яманлыҡ мәсьәләләре, ғөмүмән донъяға киң һәм тәрән философик ҡараштар системаһы тәшкил итә. Уларҙы бөйөк немец шағиры шәреҡ классик шағирҙары үрнәгендә шәреҡсә фекерләүҙәр һәм шәреҡсә образдар, биҙәктәр, аллегориялар аша тасуирлай. Ул, гүйә Хафиз йәки Румиҙар шиғри Ҡөрьән ижад иткән кеүек, шиғри Библия яҙырға ниәтләй.
Гете Хафизды шиғыр ҡеүәте менән фекер һәм хистәргә бай шағир, шул ҡеүәте менән үҙенә баш эйҙерер бер бөйөк ихтыяр эйәһе итеп таныйҙыр, ти ғалим. Был ике бөйөк шағирҙың үҙ фекер һәм хистәрен асып бирерлек тел һәм стиль сараларын оҫта кулланыуҙары менән һоҡлана. ”Ха

физ үткәндең түгел, был донъяның әҙәме һәм хәйәте шағи- рылыр. Гете менән Вольтер ҙа был йәһәттән берҙер”, — ти Ә.Вәлиди Туған, һәм ошо донъяуи уй-тойғоларҙы, мөхәббәт хистәрен, тормош, ғүмер хаҡындағы фекерҙәрен Хафиз һәм Гетеның үҙ диуандарында нисегерәк тасуирлауҙарына һәм оҡшаш яҡтарына иғтибар туплай мәҡәләһендә. И.Гете үҙе лә диуандың ’’Уйланыуҙар китабы” тигән циклында шиғырҙарым шәреҡ рухында әҙәп-әхлаҡ һәм тормошсан акыллыҡҡа арналғандар”, — ти.
’’Ғәреп-Шәреҡ диуаны” йыйынтығының ’’Парсалар китабы” циклында шәреҡ һәм хикәйәт парсаларына оҡшаш парсалар, афористик шиғырҙар күп. Уларҙың оҡшаш яҡтарын сағыштырып китә Ә.Вәлиди. Гетеның тарихи сағыштырыуҙарына ҡарата Тимур менән көнсығыш һәм көнбайыш хакимдарынан параллелдәр ҙә килтерә.
Бөйөк немец шағирының көнсығыш менән бәйләнешенә ҡарата беҙгә мәғлүм бер тарихи фактҡа мөрәжәғәт итә автор. Ул — 1814 йылды Испаниянан ҡайтыусы ғәскәрҙәрҙең Веймарға туҡталып Гетеға ҡөрьән бүләк итеүе һәм шундайыраҡ миссия менән ошо уҡ йылды башҡорт ғәскәр башлыҡтарының да Гете менән осрашыуы. ”Гете башҡорттарҙың ғәскәр башлығына ҡунаҡ булып килеүҙәре уңайы менән театрҙа тәбрик һүҙе әйтте. Башҡорт командиры бүләк итеп уға уҡ менән йәйә бирҙе. Гете был уҡ менән йәйәне оҙаҡ һаҡланы”, — ти һәм ошо ваҡиғаларҙың да немец шағирына һуңынан шәреҡ темаһына мөрәжәғәт итеүгә бер этәргес булғандыр тимәксе.
Бөйөк немец шағиры Шәреҡ поэзияһы тәьҫирендә ’’Ғәреп-Шәреҡ диуаны”н яҙған кеүек, һуңынан ошо уҡ диуандың өлгөһөндә, әйтерһең, яуап рәүешендә әҫәрҙәр ижад ителә. ’’Европала уҡыған бәғзе шәрҡи мөнәүәрҙәр, уның диуаны менән илһамланып, бәғзе әҫәрҙәр яҙҙылар, — ти Ә.Вәлиди Туған. — Шул йөмләнән Гейделбергта фәлсәфә ғилеменән һабаҡ алған һинд шағиры Мөхәммәт Иҡбал Гетеның ’’Ғәреп-Шәреҡ диуаны” диуан шағир әл-алману- ли Г ете ” исемле фарсыса бер диуан нәшер итмеш. Ул бында үҙенең бер төркөм фәлсәфәи һәм ижтимағи шиғырҙары менән бәрәбәр Гете, Шопенгауэр, Гегель, Толстой, Ницше, Байрон, Август Жомтеларҙың фекерҙәренә тәржемә булараҡ Гете ыслубында яҙған нәзирәләре майҙанға сыҡты, ул ысынлап та гүзәл әҫәрҙер”.

Әйткәнебеҙсә, Әхмәтзәки Вәлиди күпме әҙәбиәтсе булһа, шунса фольклорсы ла. Халык йырҙарын, легендаларын, әкиәттәрен, дастандарын йәштән күңеленә һеңдергән, шулар менән рухын байытҡан, матур өлгөләрен яҙып алған, аҙаҡ ғалим булараҡ өйрәнгән, нәшер иткән.
Тарихсы Әхмәтзәки Вәлиди Туған өсөн халыҡ ижады иң беренсе сиратта уның рухи донъяһының сағылыш формаһы һәм шул уҡ ваҡытта боронғо, йыраҡ тарихты өйрәнер өсөн мөһим бер сығанаҡ та. Шуға ул төрки тарихына бағышланған төп хеҙмәттәрендә тарихтың бигерәк тә боронғо осорҙарын тикшергәндә документаль яҙма материалдар наҡыҫ икән, легендаларға, риүәйәттәргә һәм дастандарға ныҡ таяна.
Тарихсы ғалим фольклорҙы тарихи-художество күренеше булараҡ махсус рәүештә лә тикшерә, халыҡтың төрлө замандарҙағы тарихи, социаль, идея-эстетик ҡараштарының нисек сағылышын танып белеүҙең бер объекты итеп ҡарай.
Был йәһәттән уның төрки дастандарын өйрәнгән хеҙмәттәре айырыуса үрнәкле. Шуның бер өлгөһө ’’Төрк дастанының таснифы” (классификацияһы) әҫәре.
’’Милли дастандар тарихи ваҡиғаларҙы тасуирлауҙа милләттең иң юғары милли тойғоларын сағылдырған, камил йәки мәғлүм дәрәжәлә тарихи нигеҙҙәге бер идеал итеп күрһәткән халыҡ әҙәбиәте әҫәрҙәренән ғибәрәттер”,— ти Ә.Вәлиди Туған. Милли эпос, дастандар мәсьәләһен етди һүрәттә өйрәнеүгә ул француздарҙың ’’Роланд тураһында йыр”, немецтарҙың ’’Небелунг”, гректарҙың ’’Одиссей” һәм ’’Илиада”, ирандарҙың ’’Шаһнамә”, финдарҙың ’’Калевала”, ҡырғыҙҙарҙың ’’Манас” дастандарын үрнәк итеп ҡуя. Сөнки былар эпос-дастандарҙың иң эпик булғандары, ти.
Был әлкәлә өйрәнеүселәрҙән немец ғалимдарынан Нис- сенең грек, Штейнталдең фин, Радловтың төрки, Нолдеке- ның иран дастандарын анализлаған хеҙмәттәрен миҫал итеп килтерә. Шуныһын да айырып әйтә ул: әлеге дастандар, ошо халыҡтарҙың билдәле бер дәүерҙә милли шағирҙары тарафынан йыйылып, бер бөтөн форма алған берҙән-бер милли бөйөк әҫәрҙәрелер. Шул яҡтан Гомер, Фир- дәүси, фин Леннорт, заманының иң уҡымышлы кешеләре булыу өҫтөнә, үҙҙәре үк милли халыҡ шағирҙары ине, ти.
Дастандарҙың барлыҡҡа килеү һәм үҫеү тарихына ҡа-

рата Ә.Вәлиди Туған уларҙың, бик борон замандарҙа мифологик нигеҙҙә синкретик рәүештә тыуып, төрлө миф, легендалар нигеҙәрендә ойоша барып, ҡәбиләләрҙең халыҡ, милләт булып формалашып еткән дәүерҙәрендә сәскә аты- уын, аҙаҡ тарҡала, ваҡлана, хатта онотола, юҡҡа сыға килеү эволюцияһын билдәләй.
,
Төрки халыҡтарының ҙур дәүләт, милләт булып ойоша башлауҙарына йәки халыҡсан милли идеологияһын нығы- тыуына бәйле рәүештә, Уғыҙнамә, Ҡоруғлы, Коркут китабы, Сыңғыҙнамә, Манас, Нуғай батырҙар рәтендәге дастандарҙың майҙанға сығыуын ентекле күҙәтә Ә.Вәлиди. Ғалим төрки дастандарҙың иң күренеклеләренең майҙан алы- уында исемдәре билдәле йә билдәһеҙ һүҙ оҫталарының — йырау, аҡын, баҡсы кеүек халыҡ шағирҙарының төп ролен һәм Рәшитетдин, Шәрәфетдин Йәзди, Абулғази кеүек тарихсы ғалимдарҙың булышлыҡтарын да күрһәтеп үтә.
Төрки дастандарының сығанаҡтарын Ә.Вәлиди Туған тарих төпкөлдәренән үк юллай. Боронғо мифтарға мөрәжәғәт итә. Тәүге яҙма киҫәктәрен Орхон-Йәнәсәй тапгьяҙ- маларынан таба, Мәхмүт Ҡашғариҙың атаҡлы һүҙлегенән эҙләп ала, башҡа ярсыҡтарын төпсөй. Бозҡорт легендаларына иғтибар итә.
Легендалар һөйләүенсә, Бозкорттоң дүрт улы булған икән: Чигил, Барсхан, Түң, Илаҡ. Түндең улы Туңа Алп батыр булып киткән. Туңа Алп батыр хаҡында риүәйәттәр һаҡланып ҡалған. Туңа Алп Афрасиап батырға барып ялғана.
Афрасиап иһә турандарҙың ҡаһарманы, яу башлығы. Ул ираклыларға, зөршти (заратуштра) диненә ҡаршы зат. Атаҡлы ’’Авеста”ға ул Франграсиап исеме менән ингән Фирдәүсиҙең ’’Шаһнамә” дастанында иһә Афрасиап — иранлыларҙың Рөстәм батырына ҡаршы һуғышыусы баһадир. Был Афрасиап батыр, күрәһең, ’’Шаһнамә” дастаны аша башҡорт легендаларына ла килеп кергән. Бына ошо Бозҡорт, Туңа Алп, Афрасиап батырҙар хаҡындағы риүәйәттәрҙе Ә.Вәлиди эҙмә-эҙлекле күҙәтә, шулар ярсыҡтарынан ойошоп китер дастан сындарын таба.
’’Төрк дастанының таснифы” тикшеренеүендә автор ’’Уғыҙ” (йәки ’’Уғыҙнамә”) дастанына ҙур ғына урын бирә. Уның тарихи ерлеген, ауыҙ-тел һәм яҙма сығанаҡтарын, ҡаһармандарын, ырыу-ҡәбилә бәйләнештәрен, жанр тәбиғәтен асыҡлай.

Төрки халыҡтарының фольклорында һәм уның тарихында ’’Ҡоруғлы”, ’’Ҡорҡут Ата” йәки ’’Китабы дәдә Ҡорҡуд”, ’’Алпамыша” кеүек дастандарҙың тотҡан урынын, милли үҙенсәлектәрен, һүрәтләнгән замандарын билдәләүгә диҡҡәт ителә.
Автор һуңыраҡ дәүер дастандарынан башҡорт халҡының эпик ҡомартҡыларынан һаналған ’’Сыңғыҙнамә” әҫәренең мәҙәни әһәмиәтен билдәләй, уны ’’Уғыҙ хан” дастаны традицияларының яңы замандарҙағы үҙенсәлекле дауамы итеберәк ҡарай. ’’Сыңғыҙҙың яу еңеүҙәре, ҡәбиләләргә тамға, оран, ҡош (тотем) биреүҙәре ’’Уғыҙ хан” дас- танындағы кеүек тәфсилле хикәйәләнә, — ти Ә.Вәлиди. — Йәнә Уғыҙ хандан һуң Сыңғыҙ хан төрки ижтимағи тормошона яңы форма биргән икенсе бөйөк ҡағандыр. Асылы монголса булған ’’Серле тарих” дастаны иһә Сыңғыҙ хандың тормошон тарихи ерлегендә тасуирлай.
Был фекерҙәрен артабан үҫтереп, Ә.Вәлиди Туған былай ти: ’’Сыңғыҙҙың нәҫеленән Хужи хан, Йәнбәк хан, Йәнбәк хандың әсәһе Тайдулы, ҡатыны Ҡарасәс ханым, түрәләр күренгән Асан Ҡайғы һәм Ерәнсә сәсән ише хакимдарҙың хикәйәләрен йәнә ’’Ғайса улы Әмәт” дастаны ’’Сыңғыҙ” дастанының урта төркиҙәрҙәге дауын тәшкил итмәктәлер. һуңыраҡ урта төрки дастанының иң шанлы өлөшө Тимур, Туҡтамыш, Иҙегәйҙәргә бәйле булғандарылыр”.
Был дастандарҙы ла автор ҡыҫҡаса ғына характерлап
У?а.
Ошо урында шуны иҫкә төшөрөп үтергә кәрәк: Әхмәтзәки Вәлиди хәтирәләрендә яҙыуынса, ауыл ҡарттарынан, Вәли мулла ағаһынан, дуҫтары Ибраһим Ҡасҡынбайҙан Иҙеүкәй, Туҡтамыш хан, Тимур хаҡында дастандар, нуғай батырҙары, Ғайса улы Әмәт, Асан Ҡайғы тураһында ҡобайырҙар, Ерәнсә сәсән көләмәстәрен тыңлап үҫә, уларҙың ҡайһы бер өлөштәрен хәтер дәфтәренә теркәй бара. Аҙаҡ Төркөстан, Кавказ тарафтарына сәйәхәттәрендә ҡаҙаҡ, ҡарағалпаҡ, нуғай йырау һәм аҡындарынан нуғай батырҙары циклынан байтаҡ сюжеттар ишетә. Башҡорттар араһында ул замандарҙа уғыҙ хан хаҡында ла легендалар йөрөгән була. Ә.Вәлиди ҡырғыҙҙарҙың ”Ма- нас” дастанының күңеленә ятҡан бәғзе бер киҫәктәрен ятлап ала. Төркөстан, Башҡортостан тарихына арналған хеҙмәттәрендә шулай телдән ишеткән һәм ҡулъяҙмаларҙа

танышҡан дастан сюжеттарын, легендаларҙы теге йәки был тарихи ваҡиғаларҙы яҡтыртҡанда, фольклор, әҙәбиәт торошон тикшергәндә файҙалана.
"Төрөк йорто” журналының 1966 йылғы 7-се һанында баҫылған ’’Ҡоруғлы” дастанының бәғзе боронғо риүәйәттәргә бәйлелеге” тигән мәҡәләһе был төрки дастанын төркмән, әзербайжан, үзбәк, таджик халыҡтары араһында таралған версиялары, нәшер ителгән йәки төрлө архив фондтарында һаҡланған ҡулъяҙма легендалар, риүәйәттәр менән сағыштырып тикшереүе, исемдәрҙе, сюжет элементтарын аныҡлауы, текстологик күҙәтеүҙәр үткәреүе менән ҡыҙыҡлы.
’’Уғыҙ дастаны” китабы — Ә.Вәлиди Туғандың иң һуңғы ҙур хеҙмәте, аҡҡош йыры. Был әҫәр өҫтөндә 1965— 1966 йылдарҙан эшләй башлап, 1970 йылдың уртаһына, үлер көндәренә саҡлы шөғөлләнә. Больницала ла, вафатына һанаулы ғына көндәр ҡалғанда, ул үҙенең элекке шәкерте Тунжур Байҡараға ’’Уғыҙ дастаны” китабын тикшеренеүҙәр һөҙөмтәһе бүлеген үлем түшәгендә ятҡан көйө әйтеп яҙҙыра. Шунда һуңғы нөктә ҡуйыла. Тимәк, Әхмәтзәки Вәлиди Туған, үҙен һуңғы сиккә хәтле баһадирҙарса тотоп, эш өҫтөндә тигеләй йән бирә.
’’Уғыҙ дастаны” — төрки халыҡтарының иң боронғо фольклор әҫәрҙәренән береһе. Ул ике версияла шаҡтай тулы көйөнсә боронғо ҡулъяҙмаларҙа һаҡланыуы менән дә ҡиммәтле. Иҫке төрки телендә боронғо архаик уғыҙ тел элементтары теркәлеп ҡалған. Был дастан боронғо төрки тарихын аныҡлау өсөн дә бик күп мәғлүмәттәр бирә; боронғо төрки ҡәүемдәренең, төрки дәүләтенең ғәйәт ҙур географик киңлектәрҙә йәйелеп ятҡанлығын таныта.
Уғыҙ хан төрки ҡәбиләләренең иң тәүге легендар ата- бабаһы тип иҫәпләнә. Беренсе төрки дәүләтенең олуғ ҡағаны, донъя йыһангире тип һанала. Уғыҙ дастанында ошо заттың мөғжизәле тыуышы, баһадирҙарса үҫеүе әллә күпме яуҙарҙа шанлы ҡаһарманға, ҡағанға әйләнеүе, уның батыр улдары хаҡында мажаралы хикәйәт ҡылына. Төрлө улдарынан төрлө төрки халҡының тыуып, үрсеп китеүе әйтелә. Уғыҙ хан урҙаһына төп уғыҙ ҡәбиләләренән башҡа ҡыпсаҡ, кәрлек, ҡалаж, ҡаңлы ҡай һ.б. ҡәбиләләр ингән була. Тимәк, башҡорттарҙың ҡыпсаҡ, ҡаңлы ырыу тармаҡтары боронғо Уғыҙ урҙаһы заманынан уҡ килә. Уғыҙ хан был ырыу-ҡәбиләләргә исем, оран, ҡош (тотем), тамға

тәғәйенләй. Был ырыу атрибуттары башҡорттар араһында беҙҙең быуатҡа тиклем исемдәре менән һаҡланып килгән. Шуға башҡорт фольклорында Уғыҙ хан исеменә бәйле легенда ҡалдыҡтары һаҡланып килеүе һис осраҡлы түгел. Ә.Вәлиди Туған хәтирәләрендә әйтеүенсә, үткән быуат аҙағында Башҡортостанда булған венгр ғалимы Месарош башҡорттарҙан ’’Уғыҙ дастаны”ның бер вариантын яҙып алған.
Хәҙерге көндә ’’Уғыҙ дастаны”ның бер нисә боронғо ҡулъяҙмаһы төрлө илдәрҙең дәүләт архивтарында һаҡланғаны билдәле. Шуларҙың иң ҡиммәтлеләре — XIV быуатҡа ҡараған һәм фарсы тарихсыһы Рәшитетдиндең ’’Жәмиғ әт- тәуарих” китабына нигеҙ ителгән, XV быуатҡа күсерелгән уйғыр һәм XVII быуатта Әбелғази хандың ” Шәжәрәи тәра- кимә” китабына ингән нөсхәләре.
Ә.Вәлиди Туған тарафынан ’’Уғыҙ дастаны” китабына алынған тексы Рәшитетдин Фазлуллаһтың XIV быуат ҡомартҡыһы булған ’’Жәмиғ әт-тәуарих” йыйынтығының икенсе киҫәгенә ’’Уғыҙҙарҙың вә тәрктәрҙең тарихы” исеме менән индерелгән фарсыса нөсхәһенән төрөк теленә үҙ тәржемәһенән ғибәрәт. Икенсе бүлеге тексҡа иҫкәрмәләрҙән, өсөнсө бүлеге ’’Уғыҙ дастаны” хаҡында ҡараштарҙан, дастандың яҙылыу датаһы, урыны, шарттары, текста исемләнгән хакимдар, династиялар, шәхестәр һәм ваҡиғалар хаҡында аңлатмаларҙан тора. Дастанды өйрәнеүгә ҡыҫҡаса һөҙөмтә яһала. Китапҡа ҡушып, өс нөсхәнән берәр бит, Ә.Вәлиди Туған тәржемәһе ҡулъяҙмаһынан бер бит, нөсхәнән ике бит, дүрт һүрәттең — миниатюраларҙың фотокүсермәләре бирелә.
Әйткәндәй, Ә.Вәлиди Туған аҙаҡ бөтә ғүмере буйы төрлө илдәрҙең, мәҫәлән, Париж, Лондон, Берлин, Санкт-Петербург, Ташкент, Дүшәмбе һ.б. ҡалаларҙың көнсығыш ҡулъяҙмалары архив фондтарында һаҡланған боронғо һүрәттәрҙең, биҙәкле миниатюраларҙың фотокүсермәләрен алдыра йөрөп, шуларҙан ’’төрк иле рәсемдәрҙә” тигән 300- ләп һүрәт-иллюстрацияларынан торған ҙур альбом төҙөй. Унда тупланған уйғыр һәм монгол дәүерҙәре рәсемдәре, төҫлө биҙәкле миниатюралар төрки рәсем сәнғәтенең аҫыл өлгөләрен тәшкил итә.
’’Уғыҙ дастаны” китабында Ә.Вәлиди Туған, ”Ибн Фадлан сәйәхәтнамәһе” китабындағы кеүек үк, боронғо ҡулъяҙмалар менән эш итеүҙә бик ваҡайлап теүәл һәм

аныҡ ғилми текстологик эш башҡарыуҙың, мөһим нөсхәләрҙе сағыштырып тикшереүҙең һәм әҫәргә тулы характеристика биреүҙең өлгөһөн күрһәтә.
Төркиәтсе ғалим булараҡ Әхмәтзәки Вәлиди Туған төрки тел ғилеме әлкәһендә лә бик күп эштәр башҡара. Ул айырыуса лексикология, этимология, тарихи лингвистика мәсьәләләре менән нығыраҡ шөғөлләнә. Тел ғилеме уның төрки тарихын һәм филологияһын өйрәнеүенең бер состав өлөшө булып тора. Ул бөтә үткерлеге менән төрки әҙәби теле, төрки алфавиты, төрки әҙәби телдәренең үҫеше һәм киләсәге мәсьәләләрен күтәреп сыға. Телде өйрәнеүҙә үҙ концепцияһын, үҙенә хас ғилми-тикшеренеү ысулдарын тота.
Бер һүҙ менән әйткәндә, Әхмәтзәки Вәлиди Туғандың төркиәтсе ғалим булараҡ төрки әҙәбиәт һәм тел ғилеменә, сәнғәтенә һәм фольклористикаһына индергән өлөшө шаҡтай ҙур. Улар филологтар тарафынан тәрәнәйтеп махсус өйрәнеүгә лайыҡ.
БӨЙӨК КЕШЕ
Кешеһенә күрә ҡәҙере, хеҙмәтенә күрә хөрмәте, ти халыҡ мәҡәле.
Әхмәтзәки Вәлиди Туған хеҙмәттәре менән генә хөрмәтле түгел, ысын кеше булыуы менән дә ололоҡло.
Немец ғалимы Герберт Янски: ’’Зәки Вәлиди, ысын- ысындан бөйөк ғалим, шул уҡ ваҡытта бөйөк кеше лә ине”, — ти. Был һүҙҙәрҙе Әхмәтзәки Вәлидиҙең хеҙмәттәрен тәрән өйрәнгән оло ғалим һәм уның менән дуҫ булған, үҙен яҡшы белгән аҫыл зат әйтә. ’’Белем, ғилем уның төп шөғөлөнөң асылына, ғүмеренең айырылмаҫ өлөшөнә әй- ләнде, фәнгә хеҙмәт итеү маңлайына юйылмаҫлыҡ итеп яҙылғайны”, — ти ул.
Әхмәтзәки Вәлиди Туғандың бөйөклөгө бөйөк ғалим менән бөйөк кешелек сифаттарының бәрәбәр берлегендә, бергә берләшеүендә.
Әхмәтзәки Вәлиди фән кешеһе генә түгел, донъя кешеһе лә. Ул берәм-берәм белем баҫҡыстарын үтеүе, ғилем донъяһында йөҙөүе менән бергә, ауыр һәм ҡатмарлы тормоштоң әсе һабаҡтарын алған, азатлыҡ өсөн көрәштең уртаһында ҡайнаған тарихи шәхес, күренекле дәүләт эшмәкәре. Шул уҡ ваҡытта үҙенең аныҡ ҡараштары, ыша-

ныстары, сәйәси һәм фәнни концепциялары булған, шуларға ғүмере буйы тоғролоҡло ҡалған бөйөк аҡыл эйәһе.
Әгәр ул ғалим булараҡ фән әлкәһендә бөтә донъяға билдәле төркиәтсе зат шөһрәтен алған икән, кеше булараҡ ул күпме ыҙа-яфаларҙы, ил-йорт ҡайғы-шатлыҡтарын, тарихи тетрәнеүҙәрҙе, фажиғаларҙы йөрәге аша үткәреп, сатнамаҫ йөрәкле, ныҡлы рухлы, ниндәй ауырлыҡтарҙа ла ҡаушап ҡалмаҫ, баш эймәҫ шәхес икәнлеген дә танытты.
Әхмәтзәки — крәҫтиән балаһы. Ул иген игешеп, мал- тыуар бағып, йәйләү, урман-тауҙар эсендә ат өҫтөндә йөрөп, солоҡтарын ҡарап, утынын әҙерләп, бесәнен сабып, эш менән сынығып үҫкән. Тәбиғәтте яратҡан.
Бер саҡ Вена ипподромында шундай хәл була: ипподром майҙанында йөрөгәндә Әхмәтзәки Вәлиди ҡапыл шаулашҡан тауыштарҙы ишетә. Күтәрелеп ҡараһа, ҡаршыһына бер ярһыған ат сабып килә. һыбайһыҙ йүгәнле ат. Ул ҡаушап ҡалмай, ситкә лә тайшанмай. Өҫтөнә тапарҙай булып менеп килгән аттың йүгәненә йәбешә. Атты йүгәненән шаҡара ҡайырып, өҫтөнә үҙе менеп тә ултыра. Профессорҙың бындай саялығын күргән немец ғалимдары, аптырап, нисек быны шулай эшләй алдың, тип һорғас: ”Мин башҡорт кешеһе бит, ат өҫтөндә үҫкәнмен”, — тип яуап бирә.
Әхмәтзәки Вәлиди — башҡорт кешеһе. Башҡортлоҡ уның ҡанына, бөтә рухына һеңгән. Тарихи хәтере уны тыуған халҡына һөйөү рухын тәрбиәләгән, тарихсы итешкән. ’’Һөйкөмлө милләтем өсөн йәнемде бирер инем. Мине йәшәткән нәмә — һөйөү тойғоһо”, — тип яҙа ул хәтирәләрендә. Ул күп кенә хеҙмәттәрендә, телмәрҙәрендә ”беҙ башҡорттар” тип һөйләй. ’’Минең туған башҡорттарымдың мәҙәни кимәле урыҫтарға сағыштырғанда түбәнерәк, әммә дәүләт эштәренә килгәндә, уларҙа дөйөм яуаплылыҡ хисе көслө”, — ти ул. Хатта күпме йылдар эмиграцияла — сит илдәрҙә йәшәгәндә башҡортлоҡ рухын һүрелтмәй, туған телен ташламай. ’’Хәҙер беҙ, сит илдәрҙә йәшәгән башҡорттар, үҙ арабыҙҙа башҡортса яҙышабыҙ”, — ти Абдулла Баттал Таймаҫҡа яҙған хатында.
Әхмәтзәки Вәлиди — күп телдәр белгән кеше. Ул урыҫ менән урыҫса, татар менән татарса, үзбәк менән үзбәксә, төрөк менән төрөксә иркен һөйләшкән икән, ул шул уҡ телдәрҙә мәҡәләләрен дә яҙған, рәсми сығыштар ҙа яһаған. Былар бик тәбиғи күренеш. Ул ғәрәп, фарсы, немец, фран

Әхмәтзәки Вәлиди Туған — фәндә үҙ хеҙмәттәренең ҙурлығын һәм үҙенең һиммәтен дә аңлаған зат. Татар оппоненттарына ул үҙе былай ти: ’’Хәҙер мин Европаның юғары ғилми даирәләрендә, аллаға шөкөр, ҙур иғтибар ҡаҙанған кешемен. Миңә ҡарата булған был хөрмәт юғары фән мөхитендә киләсәктә тағы артасағына ла шөбһәм юҡ. һәм мин бының өсөн ҡулымдан килгән тиклем эшләйәсәкмен, сөнки бының менән минең генә түгел, милләтемдең дә абруйы артасаҡ, тип иҫәпләйем һәм вазифамдың милләтем хозурында бик яуаплы булыуын да яҡшы аңлайым”.
Әхмәтзәки Вәлиди Туған — сәғәт-минуты менән ваҡыттың ҡәҙерен белгән, ғәжәйеп тырыш һәм эшсән, бай фәнни мираҫ ҡалдырған олуғ ғалим. Уның эш режимы тәүлегенә 16—17 сәғәттәргәсә һуҙылған. Әммә ваҡытында ял итә лә белгән, күңел асыуҙарҙан да баш тартмаған, арҡадаштары, коллегалары менән әңгәмәләшергә яратҡан, һикһән йәшенә, ғүмеренең аҙаҡҡы айҙарына тиклем айыҡ аҡыллы эш ҡеүәһен һаҡлай һәм теүәл файҙалана алған. Яҙылып баҫылмай ҡалған том-том хеҙмәттәре үҙҙәре генә лә был хаҡта күп нәмә һөйләй.
Әхмәтзәки Вәлиди Туған, туғандары, балалары һөйләүенсә, ихлас күңелле, кешеләргә ярҙамсыл, тыуған яғын, илендә ҡалған туғандарын, туған халҡын, Башҡортостанын өҙөлөп һағыныусан хиссән кеше булған. Ситтә ғүмере буйы ошо тыуған йорт-ерен, туғандарын бер генә булһа ла күрергә интизар булып йәшәгән. Халыҡ шағирыбыҙ Рауил Бикбаев яҙғанса: ’’Зәки Вәлиди тыуған Уралынан алыҫта илдән-илгә күсеп-ҡаңғырып йөрөгән саҡтарында үҙенең ғәзиз төйәген йоҡоһоҙ төндәрҙә өҙөлөп һағынғандыр, һөйөклө Башҡортостанының ҡояшында ҡыҙынырға, ямғырҙарында ҡойонорға, тауҙары, далалары буйлап бер генә ҡабат булһа ла һыбай сабып үтергә, битләүҙәрендә үҫкән ҡурайҙы ҡырҡып алып, бер генә көй булһа ла уйнарға, ҡәҙерле кешеләренең күҙҙәренә исмаһам бер тултырып ҡарарға, йылы ҡулдарын ҡыҫып, бер ауыҙ һүҙ булһа ла әйтергә йөрәккәйе янып, һағыштарынан үҙенә урын таба алмай хыялланғандыр, алҡымынан алған был тойғолар илле йыл буйына иленән айырылып уға нисәмә тапҡырҙар әйләнеп ҡайтҡандыр. Был кисерештәре уны уттарға һалып әйләнгән дә ҡайтҡандыр, әйләнгән дә ҡайтҡандыр. Тик Зәкигә Башҡортостанға әйләнеп ҡайтырға, атай йортоноң ишеген ҡағырға насип булмаған, ғүмерлек хыялдарын

тормошҡа ашырырға, тыуған тупраҡ ҡуйынына мәңгелеккә инеп ятырға яҙмаған”.
Ял иткән айҙарында, эсе бошҡан саҡтарҙа Ә.Вәлиди һағышланып, Төркиәләге бер нисә яҡташы, бигерәк тә Абдулкадир Инан (Фәлхелҡадир Сөләйманов) менән осрашып, бер аҙ күңел асып, башҡортса йырлашып ултырырға әүәҫ булған. Өйөндә ҡурай тотҡан, уны уйнап, моңайып йыуанған. Бик һағынған саҡтарында Урал тауҙарын хәтерләткән Болу тигән тауҙарға киткән, шунда ғаиләһе менән ял итеп, ҡурай уйнап, тау һуҡмаҡтарында үҙ алдына башҡортса йырлап, күңелен күпмелер баҫып ҡайтыр булған.
Бик ауыр ҡайғылы хәбәр алғанда ла тауҙарға китә торғайны, тип хәтерләй Нәзмиә ханым.
Бер ваҡыт һуғыштан һуң Германиянан Таһир Алтай исемле әсир башҡорт һалдаты килде, ти Нәзмиә ханым Туған. Ул Зәкиҙең атаһы-әсәһе һәм туғандарының Себергә һөрөлгәнен, уларҙы яфалап, язалап һорау алғандарын һөйләне. Шул йөрәк өҙгөс хәбәрҙән һуң Зәки бейем түгелеп- түгелеп иланы, ҡайғыһынан ҡара янды. Илай-илай ҡайҙалыр хат яҙҙы.
Икенсе тапҡыр Германиянан Гамбургта Ғәлимьян Туғандың үлем хәбәрен алғас, ҡаты ҡайғыға бата ул. Тағы тауҙарға китә. Ҡурайын уйнай-уйнай, башҡорт йырҙарын йәш түгеп йырлай-йырлай, ҡайғыларын баҫырға, ҡайғы- хәсрәт, һағыш тулы күңел юшҡындарын йыуырға тырыша.
Әхмәтзәки Вәлиди Туғандың абруйы Европа һәм Азия, Америка шәрҡиәтсе ғалимдары араһында көсәйгән һайын, бәғзе бер төрөк ғалимдары эсендә көнсөлдәре һәм хөсөттәре1 лә табыла тора, уны мөһажир-эмигрант кеше тип ҡыйырһытыуҙар дауам итә.
Шулай күңеле йәрәхәтләнгән хәлдәрен хәтерләткәндәй, Ә.Вәлидиҙең магнит таҫмаһына саф башҡортса ярым көй- ләп әйткән ’’Бытбылдыҡ” тигән һамаҡ һүҙе ғаилә архивында һаҡлана:
Бүҙәнәмен, өйөм юҡ,
Баш һаҡларҙай ерем юҡ,
Ҡайҙа барһам —
Бытбылдыҡ, бытбылдыҡ.
Төйлөгән килһә, теймәһен тип,
Япраҡҡа инеп юҡ булдым,
Бытбылдыҡ, бытбылдыҡ...
355
12*
Ул яҡта ла бытбылдыҡ,
Был яҡта ла бытбылдыҡ,
Күккә сыҡһаң — бытбылдыҡ,
Ергә ятһаң — бытбылдыҡ,
Башымды эйһәм, йәнә шул Бытбылдыҡ, бытбылдыҡ.
Бындай юлдарҙан ни тиклем үпкә, әрнеү өндәрен ишетергә мөмкин. Йөрәктәр иңрәп китерлек.
Атаһы тураһындағы иҫтәлектәрендә Иҫәнбикә ҡыҙы тыуған илен һағыныуҙарына бәйле рәүештә шулай яҙа: ’’Ҡайғылы, һағышлы саҡтарында атайым Урал тауҙарыма оҡшаш тип Болу тауҙарына китер ине. Шунда беҙҙе лә алып, үҙе яңғыҙ айырылыбырак ҡурай уйнап, башҡорт моңдарын көйләп йөрөй торғайны. Атайымдың тыуыуына 100 йыл тулыу уңайы менән Башҡортостанда булғанда уға бағышланған ’’Әхмәтзәки Вәлиди Туған” тигән документаль фильм күрһәттеләр. Мин шунда атайым йырлаған йырҙы ишеттем. Режиссер Әмир Абдразаковтан ул йырҙың исемен һораным: ’’Илсе Ғайса” йыры икән.
Йүгереп кенә мендем тау башына Гөрләп тә генә килә машина, һау-сәләмәт ҡайтһам Уралыма,
Тарих яҙыр инем ташына.”
Хатта таштарыңа тарих яҙыр өсөн Урал тауҡайҙарына тартылған шул Әхмәтзәки Вәлиди Туғандың һағышлы күңеле.
”Бер саҡ әсәйем атайымдан һорай, — ти әлеге иҫтәлегендә Иҫәнбикә ҡыҙы, — ’’Бейем, һин йыш ҡына тыуған илеңде иҫкә алаһың, әгәр әйләнеп ҡайтҡан булһаң, һине дәүләт башлығы итеп ҡуйырҙар инеме?” Быға атайым былай тип яуап бирҙе: ”Юҡ, Нәзмиәкәйем, әгәр мин илемә әйләнеп ҡайтһам, үҙ туған ауылымда йәшәр һәм балалар уҡытыр инем”.
Шулай тыуған илен ҡабат күрә алмайынса, 1970 йыл, һикһәненсе йәшендә Әхмәтзәки Вәлиди донъянан үтте.
Вафатына егерме йылдан һуң бөйөк шәхесебеҙҙең рухы һәм яҡты исеме аҡланып тыуған иленә, Башҡортостанына, туған халҡына әйләнеп ҡайтты.
Тағы бер оло тарихи хәҡиҡәт аяҡҡа баҫтырылды.
1998.

Ә.ВӘЛИДИ ТУҒАНДЫҢ ТОРМОШО ҺӘМ ЭШМӘКӘРЛЕГЕ ДАТАЛАРЫ
XVI—XX бб. — Әхмәтзәки Вәлиди Туғандың шәжәрәһе: Әхмәтзәки (1890—1970) — Әхмәтша (1860—1937) — Әхмәтйән (182?) — Вәлит (1780—1850) — Тайып (1750— 1837) — Иштуған (XVII—XVIII б.б. 1-се яртыһы) — Яубаҫар Мәкәләк... Сурак — Көҙән
Иштуған — XVII б. восстаниеларының яугиры. Яуҙа шәһит. Вәлит — данлыҡлы мулла, абруйлы аҡһаҡал. Әхмәтша — имам хатип, мөҙәрис.
1890, 10 декабрь — Әхмәтзәки Өфө губернаһы, Стәрлетамаҡ әйәҙе, Петровка волосы Көҙән ауылында мулла ғаиләһендә тыуа.
1898—1902 — Тыуған ауылы мәҙрәсәһендә ибтидаи (башланғыс) синыфтарҙа атаһынан һабаҡ ала. Әсәһе Өммөлхаяттан фарсы теленә өйрәнә.
1902—1908 — Үтәк ауылында бабаһы (әсәһенең ағаһы) Хәбибназар һатлыҡ улы Үтәки хәҙрәттең рөшди, иғдабиә (тулы булмаған урта һәм ярым юғары типтағы) мәҙрәсәһендә уҡый. Хәбибназар Үтәки Шиһабетдин Мәржәни хәҙрәттәренең шәкерте һәм мөғәллиме.
1906—1908 — Атаһы хажға киткән йылдарҙа Көҙәндә мәҙрәсәлә һабаҡ биреп ала, кескәй китапхана ойоштора.
1900—1908 — Иртә яҙҙан ҡара көҙгә тиклем атаһының хужалығында мал-тыуар ҡарау, йәйләүҙәрҙә көтөү, бесән сабыу, солоҡ эштәре менән шөғөлләнә. Был осорҙа Ә.Вәлидиҙең рухи үҫешендә бөрйәнле дуҫы Ибраһим Ҡаскын- байҙың, Маҡарҙан Ҡарамышевтарҙың, тарихсы Морат Рәмзиҙең роле.
1908, 29 июнь — Тыуған ауылын ташлап ситкә сығып китә.
1908, июль — Ырымбурға туҡтала. ’’Хөсәйениә” мәҙрәсәһе ятаҡханаһында йәшәй. Ризаитдин Фәхретдин менән таныша.
1908, июль—август — Әстрханға сәйәхәте. ’’Иҙел” гәзите мөхәррире Ғәбдрахман менән күрешә.
көҙ — Ҡазанда. Ислахсы йәштәр, Ғабдулла Туҡай, Фәтих Әмирхандар менән таныша. Университетҡа инергә имтихан тапшырыр өсөн шәхси дәрестәр ала башлай.
йәй — Әстрханға икенсе сәйәхәт. ’’Иҙел” гәзитендә тәүге мәҡәләләре баҫыла башлай.

1910
— ’’Ҡасимиә” мәҙрәсәһендә төрки тарихы һәм ғәрәп әҙәбиәте тарихы буйынса мөғәллим булып эшләй. Ошо йылдарҙа Ҡазан университетында профессорҙар Н.Ф.Катановтың, В.А.Богородицкийҙың һ.б. дәрестәренә ирекле тыңлаусы булып йөрөй.
— ’’Шура” журналының 10-сы һанында ’’Йырҙарыбыҙ тураһында” тигән мәҡәләһе сыға.
1911
— Тарих дәрестәре нигеҙендә ’’Төрк тарихы” тигән китабын яҙа.
— ’’Төрк вә татар тарихы” исемендә ул китаптың беренсе киҫәге Ҡазанда нәшер ителә.
— Ҡазан университетының Археология, тарих һәм этнография йәмғиәтенең ағзаһы итеп һайлана.
йәй — Төркөстанда Фирғәнә әлкәһендә ҡульяҙма һәм иҫке баҫма китаптар йыйыу буйынса ғилми командировкала була.
— ’’Шура” журналында (№№19—22) ’’Бөрйән башҡорттары араһында” тигән ҙур мәҡәләһе нәшер ителә.
Ошо йылды шул уҡ журналда ’’Диуаны Мәхтүмҡолой” исемле биобиблиографик, текстологик эше донъя күрә.
йәй — Рәсәй Фәндәр академияһы икенсе тапҡыр Төркөстанға Бохара ханлығына ғилми командировкаға ебәрә. Ике ғилми сәйәхәтендә лә бик ҡиммәтле ҡулъяҙма һәм баҫма әҫәрҙәр йыйып ҡайта.
1914, декабрь — Ҡазанда ’’Лотфи һәм уның диуаны” тигән кескәй китабы нәшер ителә.
— Санкт-Петербургта Рәсәй Фәндәр академияһының Археология һәм тарих йәмғиәтендә Төркөстанға ғилми сәйәхәттәре тураһында хисап докладын уҡый. Баш ҡалала шәрҡиәтселәр йыйылыштарында ҡатнаша. Архив фондтарында шөғөлләнә. Урыҫ булмаған мәктәптәр өсөн урыҫ теленән мөғәллимлеккә имтихан тапшыра.
1914—1915 — Өфөлә ’’Ғосмания” мәҙрәсәһендә төрк тарихы һәм әҙәбиәте буйынса дәрестәр бирә.
— Петроградта ’’Записки Восточного отделения Русского археологического общества” журналының 22-се томында ’’Восточные рукописи в Ферганской области” тигән хисап мәҡәләһе баҫыла.
йыл аҙағы — Рәсәй Дәүләт Думаһының мосолмандар фракцияһына Өфөнән вәкил итеп һайланып, Пет- роградҡа ебәрелә. Ә.Вәлидиҙең шулай баш ҡалала рәсми ижтимағи-сәйәси эшмәкәрлеге башлана.

1916 — Дәүләт Думаһының мосолмандар фракцияһында эш алып бара. ”1915—1916 йылдың ҡышында Дума тормошон, төрлө фирҡәләрҙең һәм төркөмдәрҙең эшмәкәрлеген яҡындан өйрәндем һәм бәхәстәрен тыңларға йөрөнөм”, — ти ("Хәтирәләр”. Өфө, 156-сы бит).
— Думала бик күп дәүләт эшмәкәрҙәре менән таныша. М.Горький ойошторған Рәсәй халыҡтар әҙәбиәте йыйынтыҡтарын әҙерләү эшендә ҡатнаша, фән менән Азия музейы фондтарында һәм Рәсәй география йәмғиәтендә шөғөлләнә.
— "Записки Восточного отделения Русского археологического общества” журналының 23-сө томында ”0 собраниях рукописей в Бухарском ханстве” тигән хисап яҙмаһы баҫылып сыға. Ташкентта ’’Некоторые данные по истории Ферганы XVIII столетия” исемле мәҡәләһе нәшер ителә.
1917, февраль — Петроградта башланған Февраль революцияһы ваҡиғаларын үҙ күҙҙәре менән күрә. ’’Аҡшамға ҡәҙәр урамдарҙа полицейскийҙар һәм башҡа чиновниктар менән бәрелештә булған инҡилапсылар араһында йөрөп, инҡилап барышын күҙәттек. Мин был инҡилапты уның төп сығанағы булған мәлендә үҙ күҙем менән күрҙем һәм үҙемде бәхетле итеп тойҙом”, — ти хәтирәләрендә.
1917, март — Рәсәй мосолмандарының дөйөм конгресына әҙерлек эштәрендә ҡатнаша.
1917, апрель — Башҡорттарҙы, ҡаҙаҡ һәм үзбәктәрҙе конгресс эшенә йәлеп итеү өсөн Ырымбурға һәм Ташкентҡа китә. Ырымбурҙа ойоштороу эштәрен башҡара.
апрель — Ташкентта Дөйөм Төркөстан башҡарма комитетының әлкә конгресын ойоштора, уның барышына етәкселек итә.
Ташкентта эсерҙар фирҡәһенә яҙыла. Ярты йылдан кире сыға.
’’Төркөстан мосолмандары Үҙәк шураһы”на ағза итеп һайлана. Төркөстандан Рәсәй мосолмандарының дөйөм конгресына делегат булып һайлана.
Үҙәк шураның органы сифатында ’’Кәңәш” гәзите сығара башлай. Ә.Вәлиди — ойоштороусыларының береһе.
7 май — Мәскәүҙә Рәсәй мосолмандарының дөйөм конгресы асыла. Конгреста Ә.Вәлиди ’’Рәсәй мосолмандарының этник сығыштары һәм уларҙың сәйәси тормошта әһәмиәте” тигән темаға доклад яһай. Бында ул Рәсәй мосолмандарының ижтимағи-сәйәси ҡоролошонда фе-

дерализм принцибын яҡлай. "Докладым минең бөгөнгэ ҡәҙәр алып барған көрәшем программаһының нигеҙен тәшкил итә ине”, — ти үҙе.
1917, 18 май — Ә.Вәлиди ҡатнашлығында Ырымбурҙа ’’Башҡорт әлкә шураһы” төҙөлә.
1917, июнь — Ырымбурҙа ’’Башҡорт” тигән гәзиткә нигеҙ һалына. Ә.Вәлидиҙең программа характерындағы баш мәҡәләһе баҫыла.
’’Башҡорт төбәк шуралары хаҡында тәғлимәт” брошюраһы нәшер ителеп таратыла.
1917, июнь — Ташкентта ойоштороу эштәре менән мәшғүл.
1917, 20—25 июль — Ырымбурҙа Беренсе Башҡорт ҡоролтайы үткәрелә. Ә.Вәлиди ”Ер мәсьәләләре” буйынса доклад яһай.
август — Өфөлә Икенсе башҡорт ҡоролтайы йыйыла. Ҡоролтайҙа Ә.Вәлиди Өфө, Пермь әлкәләренән Рәсәй Ҡороусылар мәжлесенә кандидат итеп күрһәтелә.
сентябрь — Өфөлә Өфө вилайәте мосолмандарының съезы була. Бында Ә.Вәлиди үҙ докладында татар уни- таристарына ҡаты отпор бирә һәм федерализм идеалдарының өҫтөнлөгөн тәьмин итә.
октябрь — Ташкентта муниципалитет йыйылыштарында ҡатнаша.
11 ноябрь — Башҡорт үҙәк шураһы исеменән Ә.Вәлиди ҡулы менән яҙылған тарихи ’’Беренсе һанлы фарман” (Приказ №1) иғлан ителә.
16 ноябрь — Башҡорт мөхтәриәте (автономияһы) рәсми рәүештә иғлан ителә һәм Башҡорт хөкүмәте төҙөлә. Хөкүмәт рәйесе итеп Юныс Бикбов һайлана. Ә.Вәлидигә Хәрби һәм эске эштәр назараты тапшырыла.
20 декабрь — 1918, 4 ғинуар — Ырымбурҙа Каруанһарайҙа Өсөнсө башҡорт ҡоролтайы үткәрелә. Унда башҡорт хөкүмәте ағзалары раҫлана. Ә.Вәлиди — Хәрби һәм эске эштәр назараты мөдире. Башҡорт ғәскәри идараһы ойошторола.
3 февраль — Ырымбур большевиктары тарафынан Башҡорт хөкүмәте ағзалары, шул иҫәптән Әхмәтзәки Вәлиди ҡулға алына һәм төрмәгә ябыла.
4 апрель — Ырымбур ҡаҙаҡтарының һәм башҡорт отрядтарының Ырымбурға һөжүме ваҡытында башҡорт хөкүмәте ағзалары һәм Ә.Вәлиди төрмәнән ҡотҡарыла.

апрель—май — Өфөлә йыйылған аркадаштары менән Урал тауҙарына китеп, партизан отрядтары ойошторорға ҡарар ҡылалар. Шул яҙғы айҙарҙа тауҙар араһында партизан отрядтары ойоштороу менән шөғөлләнәләр.
май — Кустанайҙа ҡаҙаҡтар менән кәңәшмә үткәрә.
июнь — Сил әбел ә Башҡорт хөкүмәте яңынан аяҡҡа баҫтырыла. Башҡорт ғәскәрен төҙөүгә мобилизация иғлан ителә. Беренсе полк ойошторола.
йәй — Башҡорт ғәскәренең хәрби хәрәкәттәре башдана. Ғәскәр башлығы — Ә.Вәлиди.
июль — Башҡорт хөкүмәте Силәбенән Ырымбурға күсә, ’’Башҡорт” гәзите сығарылыуын дауам итә.
йәй, көҙ айҙары — Ырымбурҙа Башҡорт хөкүмәте ҡарамағында мөғәллим мәктәптәре, медсестра, телефон, телеграф курстары, хәрби мәктәп, ғәскәри курстар асыла.
— Башҡорт ғәскәрҙәре менән бергә күп кенә яуҙарҙа ҡатнаша.
20 февраль — Башҡорт ғәскәрҙәре килешеү буйынса ҡыҙылдар яғына сыға.
март — Мәскәүгә бара, В. И. Ленин, И. В. Стал ин менән осраша.
23 март — Советтар менән Договор нигеҙендә башҡорт совет йөмһүриәтен — Башҡорт совет автономиялы республикаһын төҙөү иғлан ителә.
яҙ, йәй айҙары — Колчак армияһының Волга буйҙарына һөжүме һөҙөмтәһендә Башҡорт хөкүмәте һәм ғәскәре Саранскиға күсерелә.
июнь — Деникинға ҡаршы һуғышыусы башҡорт ғәскәрҙәре янына Харьков фронтына бара.
август—сентябрь — Башҡорт хөкүмәте Саран- скиҙан Стәрлетамаҡҡа ҡайта. Башҡортостанда ойоштороу эштәре башлана.
август аҙағы — Әхмәтзәки Вәлиди Ха- жимөхәммәт хажи имам ҡыҙы Нәфисәгә әйләнә. Никах, туйҙар башта ҡыҙ йорто Әбйәлил (хәҙер Асҡар) ауылында, аҙаҡ Стәрлетамаҡта үтә.
сентябрь—ноябрь — Башҡорт дивизияһы Петро- градты Юденич армияһы һөжүменән һаҡлауҙа ҡатнаша. Ә.Вәлиди, бер нисә вагон аҙыҡ-түлек тейәп, ғәскәрҙәре янына бара, фронт һыҙыҡтарында була. Петроградтағы атаҡлы ғалимдар В.В.Бартольд, Ю.Крачковский, Б.Я.Владимирцев, Ф.А.Розенберг һ.б. менән осраша, уларға аҙыҡ- түлек менән ярҙам итә.

Ҡайтышлай Петроградтан бүләк итеп Стәрлетамаҡҡа бай ғына китапхана, нәшриәт аппараттары, башҡа кәрәк- яраҡтар тейәп ҡайта.
1919—1920 — Мәскәүҙә. Фронтта. Ә.Вәлиди В.И.Ле- нин, И.В.Сталин, Л.И.Троцкий, М.В.Фрунзе һ.б. совет хөкүмәте, коммунистар партияһы етәкселәре, күренекле хәрби башлыҡтар менән йыш осраша.
1920, апрель—май — Сталин Вәлидиҙе Мәскәүгә саҡыртып ала һәм Үҙәк мосолман комитетында эшләргә тәҡдим итә. Был иһә уны Башҡортостан хөкүмәтендә эшләүе- нән, ғөмүмән, тыуған республикаһынан, туған халҡынан айырыу, изоляциялау ниәте ине.
19 май — Үҙәк совет хөкүмәтенең ’’Автономиялы совет башҡорт республикаһының дәүләт ҡоролошо” исемендәге ҡарары менән автономияның хоҡуҡтары сикләнә. Быға протест йөҙөнән һәм үҙен ҡорбан ителеү ҡурҡынысынан Ә.Вәлиди Мәскәүҙән ҡасып китергә ҡарар ҡыла.
июнь — Лениндың тәҡдиме менән Сталин янына Украина фронтына ебәрелә, ләкин ауырып китеү сәбәпле оҙаҡламай Мәскәүгә кире әйләнеп ҡайтырға мәжбур була.
29 июнь — сир һылтауы менән Волга буйында ял итергә рөхсәт ала һәм 29 июндә Мәскәүҙән, асылда, ҡасып сығып китә.
июль—август — Әстрхан — Баҡы — Ашхабад маршруты менән Төркөстанға сыға.
1—5 сентябрь — Баҡыла үткән Шәреҡ милләттәре съезы эшендә йәшерен рәүештә ҡатнаша, фекерҙәш дуҫтары менән осраша.
12 сентябрь — коммунистар партияһының Үҙәк комитетына, Үҙәк комитеттың секретарҙары һәм Политбюро ағзалары Крестинский менән Преображенский исемдәренә, Рәсәй коммунистар партияһының милли мәсьәлә- ләрҙәге ике йөҙлө сәйәсәтен фашлап, асыҡ хаттар яҙа.
көҙ айҙары — бер нисә юлдашы менән Баҡы — Петровский — Гурьев — Көнбайыш Ҡаҙағстан — Устйорт сүллектәре аша Ҡуңғрат ҡалаһына, Чимбайға киләләр. Үр- гәнеч ҡалаһында булып, Харәзмгә етәләр.
Хиуала ҡатыны Нәфисә менән табыша, Төркөстанда Башҡортостандан килгән арҡадаштары менән осраша.
Тапма ауырыуынан бер йәшлек улдары Ырыҫ вафат була.
декабрь — Бохарала яҡташ арҡадаштары тупланып, үзбәк, төркмән, милли хәрәкәт лидерҙары менән ос

рашып, Төркөстанда азатлыҡ өсөн көрәште ҡыҙыулатып ебәрәләр.
йыл башы — "Ирек” партияһының программаһын әҙерләү эше менән шөғөлләнә.
йылдың тәүге яртыһы — ’’Төркөстан Милли Берлеге” ойошмаһын төҙөү эштәрен башҡара.
2—5 август — Бохарала ’’Төркөстан Милли Берлеге” нең беренсе съезы үтә. Йәмғиәттең рәйесе итеп Әхмәтзәки Вәлиди һайлана. Йәмғиәтте ’’Урта Азия Милли Мосолман Федерацияһы” тип тә атайҙар.
август — Ә.Вәлиди ғаиләһе һәм арҡадаштары менән Сәмәрҡәндкә күсә.
5—7 сентябрь — Сәмәрҡәндтә Төркөстан Милли Берлегенең нәүбәттәге съезы йыйыла. Съезд Йәмғиәттең уставын һәм Төркөстан байрағын ҡабул итә.
йәйге, көҙгө айҙар — Башҡортостанда ҡаты аслыҡ хөкөм һөргәнлектән, Ә.Вәлиди Бохара хөкүмәте ярҙамында тыуған иленә бер нисә вагон аҙыҡ-түлек ойоштороп ебәрә. Уны Башҡортостан вәкилдәре килеп ала.
йыл аҙағы — Төркөстан баҫмасылар хәрәкәтенә Әнүәр Паша килеп ҡушыла. Ә.Вәлиди Әнүәр Паша менән бер нисә тапҡыр осраша.
— Ә.Вәлиди менән Фәтхелҡадир Сөләймән баҫмасылар араһында. Улар бер нисә ҡаты яуҙа ҡорал тотоп ҡатнашалар. Байтаҡ арҡадаштары яуҙарҙа һәләк була.
тәүге яртыһы — Баҫмасыларҙың төп усаҡтары ҡыйратылғас, Төркөстан милли хәрәкәте лидерҙары, шул иҫәптән Ә.Вәлиди йәшерен көрәшкә күсәләр.
сентябрь — Ташкентта йәшерен рәүештә йәшәгәндә ҡатыны Нәфисә Төркөстан ҡалаһынан ире янына килә. Шунан тағы бергәләр.
18 сентябрь — Ташкентта Төркөстан Милли Берлегенең етенсе йәшерен съезы уҙа. Йәшерен көрәш тактикаһы хаҡында ҡарарҙар ҡабул ителә. ’’Съезд мине, Төркөстанда ҡалмай, Иран, Афғанстан, һиндостан юлы менән Европаға сығып, Төркөстан Милли Берлеген сит илдә ҡорорға вазифаланы”, — ти Ә.Вәлиди ("Хәтирәләр”, 471-се бит).
22 октябрь — Ташкенттан ныҡлы һаҡлыҡ менән Төркмәнстанға юллана. ’’Иранға сығып китерҙән алда бер нисә ай Төркөстан Милли Берлегенең төрлө урындағы бүлектәренең эштәре менән шөғөлләнеүҙе кәрәкле таптылар” (’’Хәтирәләр”, 473-сө бит).

октябрь аҙағы — Сэмәрҡэндтэ дүрт көн була. Төркөстан тарихы, милли азатлыҡ хәрәкәте тураһында документтар, материалдар туплай башлай.
1922 йыл аҙағы — 1923 йыл башы — Төркмәнстандың Мерв һәм Ашхабад ҡалаларында ярым йәшерен рәүештә дүрт ай йәшәй. Бында уның янына Нәфисәһе, Фәтхел- ҡадир Сөләймән килә. Бергә сит илгә сығырға тейештәр. Ә.Вәлиди ойоштороу эштәре һәм ғилми эштәр менән мәшғүл. ”Был ваҡыт Мәхмүт Ҡашғари әҫәре менән мәшғүл булдым һәм Төркөстандың һуңғы осорҙағы тарихын яҙа башланым” ("Хәтирәләр”, 480-се бит).
20 февраль — Сит илдәргә сығып китеренән алда В.И.Ленин исеменә атаҡлы хатын яҙа. "Ленинға яҙылған хатты элекке адъютантым, ВЦИК ағзаһы Ғәбдерәшит Бикбау үҙ ҡулы менән (адресатына) тапшырған ("Хәтирәләр”, 489-сы бит).
1923, февраль — Шул уҡ Ашхабад ҡалаһында ’’Башҡорт халҡына хушлашыу” тип исем алған хатын яҙа. ”Ике көндән Иранға сығыр булғас, бер-ике башҡорт зыялыларына биреп ебәреләсәк хатты яҙҙым. Шаһвәлиҙең итек ҡуңысына тегелгән был хаттың илгә барып етеүен, байтаҡ кешеләр тарафынан уҡылып, "мәшһүр хат” исемен алыуын 1943 йылда немецтарға әсир төшкән яҡташтарымдан белеп ҡыуандым” ("Хәтирәләр”, 489-сы бит).
1923,
21 февраль — Көрәштәше Фәтхелҡадир
Сөләймән менән бер төркмән оҙатыусыһы ярҙамында Аш- хабадтан сит илгә үтергә Ирандың Мәшһәд ҡалаһына ҡарай юлға сығалар. Нәфисә ауырлы булыу сәбәпле ваҡытлыса мәмләкәттә ҡалып тора.
1923, 28 февраль — Ирандың Мөхәммәтабад ҡалаһын- далар.
1923, 12 март — Мәшһәд ҡалаһына килеп урынлашалар. СССР консуллығында яҡташтары дипломат Кәрим Хәкимов менән күрешәләр.
19 март — Риза хан исеменә, үҙҙәренең кемлеген һәм ниндәй маҡсаттар менән Иранға килгәнлектәрен белдереп, шул уҡ ваҡытта Мәшһәд калаһындағы Риза китапханаһы фондында эшләргә рөхсәт һорап, хаттар яҙа.
13 март—20 апрель — Мәшһәд ҡалаһы китапханаһының ҡулъяҙмалар бүлегендә шөғөлләнә. Ҙур ғилми асыш булараҡ ике әһәмиәтле табышҡа юлыға: береһе — IX һәм X быуаттың беренсе яртыһында йәшәгән мәшһүр ғәрәп географы Ибн әл-Фәҡиһтың ҡулъяҙма әҫәре, икенсеһе — Ибн Фадлан сәйәхәтнамәһенең нөсхәһе.

1923, 24—26 апрелендә, Афғанстан сиген үтеп, Һерат ҡалаһына килеп урынлашалар.
1923, май — һераттың атаҡлы урындары, тарихи ҡомартҡылары менән танышалар. Ә.Вәлиди был ҡалала һаҡланған ҡулъяҙма китаптарҙы ла өйрәнә. Харәзм һөйләшендә яҙылған боронғо бер әҫәрҙе табып ала.
1923, 18 июнь — Ҡабул калаһындалар.
1923, 26—28 июнь — Ҡабулда Төркөстан Милли Берлеге ағзаларынан сит илдәргә сыҡҡандары йыйылышып кәңәшмә үткәрәләр. Артабанғы эштәре тураһында ҡарарҙар ҡабул итәләр.
1923, июль—сентябрь — Афғанстан дәүләт даирәләре менән тығыҙ бәйләнешкә инә. Аманулла хандың үтенесе буйынса Афғанстанда мәғариф һәм ғилми тәшкиләт мәсьәләләренә бәйләнешле тәҡдимдәре хаҡында рапорт яҙа, Ҡабул университетын ойоштороу проектын төҙөй. Фондтарҙа ғилми-тикшеренеү эштәре менән шөғөлләнеүен дауам итә.
1923, 25 сентябрь—1 ноябрь — Һиндостандалар. Һин- достан мәҙәниәтенә һәм әҙәбиәтенә иғтибар.
1923, 1 ноябрь — Ф.Сөләймән менән Бомбей портынан океан пароходында Төркиәгә ҡарай юл тоталар.
1—27 ноябрь — 27 көн буйы һинд океаны, Шан (Ҡыҙыл) диңгеҙ, Урта Ер диңгеҙе аша йөҙөп, Төркиәнең Измир, Истанбул порттарына етәләр. Ләкин виза бирмәү арҡаһында мөһажир-сәфәрселәребеҙ Төркиәлә ҡала алмайҙар.
20 декабрь — Яңынан пароходҡа ултырып, Из- мирҙан Франңияға, Марсель ҡалаһына киләләр. Шулай, Көнбайыш Европала — Франция, Германия, Венгрия илдәрендә 18 айға һуҙылған сәфәрҙәре башлана.
22 декабрь—1924, февраль — Парижға килеп урынлашалар. Төркөстанлы арҡадаштары менән күрешәләр. Ә.Вәлиди шәрҡиәтсе француз ғалимдары Поль Пеллио, Габриель Феррад, Е.Блоше һ.б. менән таныша, Азия йәмғиәте йыйылыштарында фәнни темаға сығыштар яһай.
февралдең икенсе яртыһынан — Берлиндалар. Ә.Вәлиди Э.Захау, Т.Нелдеке, А.Мордман, Ф.Мюллер, Фон Лекок, Й.Марквард кеүек ғалимдар менән аралаша, прусс Дәүләт китапханаһының Шәреҡ бүлегендә эшләй.
23 ноябрь — Берлинда Төркөстан Милли Берлегенең йыйылышы үткәрелә.

1924 — Германияла Ә.Вәлидигә тыуған иленән ата- әсәләре, ҡатыны Нәфисә менән хаттар алышырға мөмкинлек тыуа.
— Финляндия төркиҙәре менән бәйләнеш урынлаштыралар.
25 декабрь — Урыҫ эмигрант социалистарының Берлиндағы конгресында Ә.Вәлиди ’’Большевизм аҫтында социализмға” тигән темаға телмәр тота.
1924 — Төркөстандың хәҙерге сәйәси тормошо буйынса хеҙмәте өҫтөндә эшләй.
— Парижда француз, Анкарала төрөк, Ленин- градта урыҫ телдәрендә Мәшһәдтә тапҡан ҡулъяҙмалары хаҡындағы мәҡәләләре баҫылып сыға.
9 май — Берлинда Төркөстан Милли Берлегенең икенсе йыйылышы була.
1925, 12 май — Төркиәнең саҡырыуы буйынса, Фәт- хелҡадир Сөләймән менән Истанбулға ҡарай поезда юлға сығалар.
1925, 12 май — Прагала туҡталып, Рәсәйҙә граждандар һуғышы йылдарында бергә көрәшкән чех яугирҙары менән күрешәләр.
1925, 14 май — Будапештта. Арҡаҙаштары Ғәлимйән Таған менән осрашалар. ’’Туран” йәмғиәтендә Ә.Вәлиди фәнни темаға нотоҡ һөйләй.
1925, 19 май — Румынияның Констанца ҡалаһында Румын нуғайҙары менән танышалар, нуғай дастандарын тыңлайҙар.
1925, 20 май — пароход менән Истанбулға киләләр.
1925, 1 июнь — Анкарала Мәғариф министрлығында авторлыҡ һәм тәржемәләр комитетында эшләй башлай.
1925, 3 июнь — Ә.Вәлидигә Төркиә гражданы исеме бирелә.
6 июнь — Төркиә академияһы, Төрөк тарих институты, төрөк тел институты төҙөү буйынса уставтар тәҡдим итә.
31 июль — Төркиә республикаһының президенты Мостафа Кемал Ататөрөк менән осраша. Байтаҡ йылдар президенттың яҡын кәңәшсеһе булып иҫәпләнә.
яҙ — Академик В.В.Бартольд Истанбул университетында Төркөстан тарихы буйынса лекциялар уҡый. Ә.Вәлиди остаҙының лекцияларын төрөк теленә әйләнде- реп аңлата бара.

— Истанбулдың Саматье тигән өлөшөндә арендаға йорт ала.
ғинуар — йыл башынан Истанбул университетының әҙәбиәт факультетында тарих буйынса дәрестәр бирә башлай. Профессор исеме бирелә.
— Ә.Вәлиди тарафынан ”Яңы Төркөстан” исемендәге журнал ойошторола. Унда Төркөстан тарихына һәм хәҙерге хәленә арналған күп мәҡәләләре баҫыла.
— ’’Төркиәт мәжмуғаси” томлығында ’’Харезмда яҙылған боронғо төрки әҫәрҙәр” тигән хеҙмәте нәшер ителә.
1932
—
Төркөстанды һәм Әзербайжанды
өйрәнеү йәмғиәттәре эшендә әүҙем ҡатнаша.
1932, 2 июль — Анкарала Төрөк тарих конгресы асыла. Ә.Вәлиди конгреста Төркиә президентының доктринаһына ҡарата тәнҡит ҡарашы менән сығыш яһай. Уның төрөк оппоненттары, бигерәк тә татар эмигрант ғалимы Садри Маҡсуди, уға ҡаршы ябырылалар.
1932, 8 июль — Истанбул университетынан китеүе тураһында ғариза бирә. ’’Ататөрөк Паша доктринаһын ҡабул итә алмауым сәбәпле отставкаға сыҡтым һәм илде ташлап киттем”, — тип яҙа үҙе автобиографияһында.
1932, 18 июль — ’’Йөмһүриәт” гәзите ’’Зәки Вәлиди бей инанынстары: университет профессоры Милли тарихи конгреста ниҙәр һөйләне?” — тигән мәҡәлә баҫтыра.
1932—1935 — Вена университеты аспирантураһында уҡыу йылдары.
— ’’Ҡомға күмелгән ун ете ҡала һәм Садри Маҡсуди бей” тигән китабын Истанбулда нәшер итә. Ул Садри Маҡсудиҙың татар гегемонизмы идеяларын һәм тарихҡа хата ҡараштарын фашлаған хеҙмәт.
1935, июнь — Вена университеты ғилми советында докторлыҡ диссертацияһын яҡлай.
1935, июнь — Германияның Бонн университетына Урта Азия һәм ислам тарихы буйынса уҡытырға саҡыралар.
1935, 19 сентябрь — Бонн университетында уға профессор исеме бирелә.
— Төркиә республикаһының яңы законы нигеҙендә Ә.Вәлиди үҙенә тахаллус-псевдоним итеп Туған исемен ала (Туған Иштуған ата-бабаһы исеменән алына).
1935—1937 — Бонн университеты профессоры сифатында лекциялар уҡый.

1938—1939 — Геттинген университетында профессор булып эшлэй, төрки һәм ислам тарихынан дәрестәр бирә.
1935—1939 — Германия, Франция һәм Англия шәрҡиәт ғилми йәмғиәттәренең арҙаҡлы ағзаһы булып һайлана һәм был йәмғиәттәрҙең журналдарында немец, француз һәм инглиз телдәрендә шәрҡиәт һәм төркиәт ғилеменә арналған мәҡәләләрен баҫтыра.
— Лейпцигта немец телендә ”Ибн Фадландың сәйәхәтнамәһе” китабы нәшер ителә.
сентябрь — Төркиә хөкүмәтенең саҡырыуы буйынса, Төркиәгә ҡайта һәм Истанбул университетында профессор булып элекке вазифаларын дауам итә.
— һиндостанда Деһли ҡалаһында ’’Бируниҙың донъя тарихы” тигән китабы инглиз телендә сыға.
1940 — Египетта Ҡаһирә ҡалаһында ’’Бөгөнгө Төркөстан һәм яҡын тарихы” китабын ғәрәп шрифтында төрөксә әҙерләү эштәрендә ҡатнаша.
2 апрель — Истанбул университеты аспирантураһында уҡыған нуғай ҡыҙы Нәзмиә ханыма әйләнә. Уларҙың хәҙер Иҫәнбикә исемле ҡыҙы (1940 йылғы), Сүбедәй исемле улы (1942 йылғы) бар. Икеһе лә фән докторҙары, профессорҙар.
1941—1948 — ’’Ислам энциклопедияһы” томдарында Ә.Вәлиди Туғандың төрки һәм ислам тарихы, мәҙәниәте хаҡында бик күп мәҡәләләре урын ала.
1944
— Бөйөк Ватан һуғышы йылдарында немецтарға әсир төшкән яҡташтарын күреп һөйләшеү өсөн ике тапҡыр Германияға бара.
1944, май — Истанбулда һәм Анкарала хөкүмәт сәйәсәтенә ҡаршы студенттарҙың демонстрациялары булып үтә. Шул уңай бер төркөм профессорҙар, яҙыусылар, улар иҫәбендә Ә.Вәлиди Туған, ҡулға алына һәм төрмәгә ябыла.
1944, май—1945, октябрь — 15 айға яҡын төрмәлә ултырып, сәйәси ғәйеплелеге раҫланмай аҡланып сығарыла. Төрмәлә ултырғанда ’’Төрк тарихына инеш” китабы өҫтөндә эшләргә форсат таба. Ул китап 1946 йыл нәшер ителә.
1948
— Төрмәлә ултырған айҙарында ғаиләһе ҙур мохтажлыҡ кисерә, һәм, үҙе аҡланып сыҡҡас та эшкә ҡабул ителмәйенсә, байтаҡ ауырлыҡтар, эҙәрләүҙәр күрергә тура килә.
— Истанбулда ’’Бөгөнгө Төрки иле (Төркөстан) һәм яҡын тарихы” китабының беренсе киҫәге донъя күрә.

1948, 27 июль — Элекке эшенэ — Истанбул университетында профессорлык вазифаһына кире ҡайтарыла.
1948—1970 — Ә.Вәлиди Туғандың ғилми эшмәкәрлегенең иң емешле йылдары. Төркиәлә, сит илдәрҙә сыҡҡан журналдарҙа төрки халыҡтары тарихы һәм мәҙәниәте, ислам хаҡында һәр йыл һайын тиҫтәләп ғилми хеҙмәттәрен баҫтыра. Ғүмеренең аҙағына тиклем Истанбул университетында дәрестәр алып бара.
1951 — ’’Мөкаддимәт әл-әдәп”тең харезмса тәржемәһе” тигән мәжмүғәһе нәшер ителә.
1954 — Англияла була, Манчестер университетының арҙаҡлы профессоры итеп һайланыу уңайы менән телмәр тота.
— Америка Ҡушма Штаттарында лекциялар уҡый, архив фондтарында шөғөлләнә.
— Иранға, Пакистанға сәйәхәт ҡыла. Сит илдәрҙә, конгрестарҙа булған саҡтарында Жәүәһарлал Неру, Пәһлә- үи кеүек күренекле дәүләт башлыҡтары менән дә осраша.
1961 — Төркиәлә юғары уҡыу йорттарында уҡытыу һәм Фәндәр академияһы булдырыу мәсьәләләре хаҡындағы хатын иғлан итә ("Төрк йорто”, 1961).
1963 — Германияла немец телендә ’’Урта Азия төрки әҙәбиәте” тигән ҙур мәҡәләһе донъя күрә.
— Төрки шәрҡиәт йәмғиәте уставын төҙөп баҫтыра.
— һиндостанда Деһли ҡалаһында уҙған шәрҡиәт- селәрҙең XXVI халыҡ-ара конгресында Ә.Вәлиди Туған туғыҙ томлык ’’Төрки культураһы буйынса белешмә” хеҙмәтен әҙерләү мәсьәләһен ҡуя. Конгресс был капиталь хеҙмәттең редколлегия рәйесе һәм томлыҡ редакторҙарының береһе итеп Ә.Вәлиди Туғанды тәғәйенләй. Томдарҙы нәшер итеү эше уның вафатынан һуң да дауам итә.
1968—1970 — ’’Уғыҙ дастаны” китабы өҫтөндә эшләй.
1969 — Истанбулда ’’Хәтирәләр” китабы нәшер ителә.
1970, 26 июль — 80 йәше менән барғанда вафат була һәм 28 июлдә Ҡараса Әхмәт зыяратына ерләнә. ’’Көҙәнле башҡорто профессор Зәки Вәлиди Туған” тип яҙылған мәрмәр таш ҡуйыла.

ҠЫҪҠАСА БИБЛИОГРАФИЯ Ә.Вәлиди Туғандың төп китаптары
Башҡорт телендә
Башҡорттарҙың тарихы. Төрк һәм татар тарихы. Ә.Юлдашбаев, Ә.Вильданов тәржемәләре. — Өфө, 1994.
Хәтирәләр. Әмир Юлдашбаев тәржемәһе. — Өфө, 1996.
Күрәҙәлек итә тимәгеҙ... (Хаттар, мөрәжәғәттәр, сығыштар). — Өфө, 1998.
Ибн Фадлан сәйәхәтнамәһе. Немецсанан М.Исмәғилев тәржемәһе. “Ватандаш”, 1997, №№5—12; 1998, №1.
Төрки тарихына инеш. “Ватандаш”, 1999, №№1—12.
Урыҫ телендә
Хәтирәләр (Воспоминания). Ғ.Шафиҡов, Ә.Юлдашбаев тәржемәләре. — Өфө. 1-се киҫәк, 1994; 2-се киҫәк, 1998.
Хәтирәләр (Воспоминания). — Москва, 1997.
Күрәҙәлек итә тимәгеҙ... (Не сочтите за пророчество...). — Өфө, 1998.
Төрөк телендә
Бөгөнгө Төркөстан һәм уның үткәне. — Ҡаһирә,
40; 2-се баҫмаһы, Истанбул, 1947.
Дөйөм төрк тарихына инеш. — Истанбул, 1946.
Тарихта ысул. — Истанбул, 1950.
Хәтирәләр. — Истанбул, 1969.
Уғыҙ дастаны. — Истанбул, 1972.

Ә. Вәлиди Туған тураһында китаптар урыҫ телендә Ә.Юлдашбаев. Әхмәтзәки Вәлиди Туған // “Судьба и наследие башкирских ученых-эмигрантов”. — Өфө, 1995, 4—108-се биттәр.
1917—1920 йылдарҙа башҡорт милли хәрәкәте һәм Ә.Вәлиди. — Өфө, 1997.
Тунжер Байҡара. Зәки Вәлиди Туған. Төрөксәнән Р.Булгаков, Ә.Юлдашбаев тәржемәһендә. — Өфө, 1998.
ЙӨКМӘТКЕҺЕ
Инеш — 3-сө бит
Әхмәтзәки Вәлиди Туған кем? Ул үҙенсә бер феномен. Сәйәсмән, дәүләт эшмәкәре һәм күп яҡлы ғилем эйәһе. Был тарихи-биографик китаптың төп маҡсаты....
Беренсе бүлек. Тыуған төйәк. Уҡыу йылдары.
Тыуған ауылы. Нәҫел-нәсәптәре. Ғаиләһе — 5-се бит
Көҙән ауылының тарих башы, ырыуҙары. Әхмәтзәки Вәлидиҙең шәжәрәһе. Ата-бабаларынан Иштуған һәм Вәлит. Атаһы Әхмәтша хәҙрәт. Ул йәшәгән даирә һәм аралашҡан ғалим-ғөләмәләр. Әхмәтзәкигә башланғыс мәҙрәсә һабағын алыуҙа, ғәрәп телен өйрәнеүҙә атаһының роле. Рухи үҫешендә әсәһенең тотҡан урыны.
Үтәк мәҙрәсәһендә Стәрле төбәгенең мәғрифәтле һәм уҡымышлы аҡыл эйәләре. Үтәк мәҙрәсәһе һәм уның мөҙәрисе Хәбибназар Үтәки хәҙрәт. Үтәк мәҙрәсәһе — Ә.Вәлидиҙең белем алыу юлында мөһим бер этап. Бабаһы Хәбиб- назарҙың уға ҙур ыңғай йоғонтоһо. Көҙән мәҙрәсәһендә Әхмәтзәкиҙең бер аҙ хәлфәлек итеп алғаны. Уға Муллағол диуана кеүек сәсәндәрҙең рухи тәьҫире. Ә.Вәлиди — йәйләүҙәр ҡосағында. Ҡиәмәтлек дуҫы Ибраһим Ҡасҡынбай. Тыуған мөхит ’’һуңынан үҙгәреүгә һис бер мохтаж булмаған әхлаҡи тәрбиә һәм сәйәси идеал бирҙе” (Ә.Вәлиди).
Белем юлында. Ҡазанда — 25-се бит
Ҡаҙанға илткән юл. 1908 йылда ауылдан сығып китеү. Ырымбур. Әстрхан. Кәмәлек буйы. Ҡазан университетына экстерн рәүештә имтихан бирергә әҙерлек. Ғ.Туҡай менән танышыу, ислахсылар менән яҡынлашыу. Матбуғатта яҙы

ша башлауы. ’’Ҡасимиә” мәҙрәсәһендә мөғәллимлек иткәне. Ҡазан университеты ғалимдары менән аралашыуы...
Тәүге осор ғилми эшмәкәрлеге — 35-се бит
1908—1916 йылдарҙағы публицистик һәм ғилми эшмәкәрлеге. Матбуғатта киң ҡатнашлығы. Мәғариф, мәҙәниәт, тарих, әҙәбиәт хаҡындағы хеҙмәттәре. Башҡорт тарихы, этнографияһы хаҡындағы хеҙмәттәре. ’’Бөрйән башҡорттары араһында” очергы...
’’Төрк һәм татар тарихы” (1912) китабы. Уның яҙылыу тарихы. Китаптың төҙөлөшө. Боронғо замандарҙан XVI быуаттың уртаһына тиклемге төрки тарихтың беренсе киҫәге. Беренсе киҫәктең йөкмәткеһе, тарихи осорҙары. ’’Боронғо заманда төрк халыҡтары”, ’’Исламиәт һәм тәрктәр”, ’’Сыңғыҙхан. Бөйөк хөкүмәте”, ”Дәшт Ҡыпсаҡ йәки Алтын Урҙа мәмләкәте”, ’’Татарҙарҙан һуң болғарҙар. Ҡазан ханлығы” бүлексәләрендә тарихтың нисек сағылышы. Китаптың төп сығанаҡтары. Хеҙмәттең уңыш каҙаныуы. Тарих китабының икенсе киҫәге буйынса эшләүе.
Төркөстанға ғилми сәйәхәт — 64-се бит
Ә.Вәлидиҙең дөйөм төрки тарихы һәм мәҙәниәте, ҡулъяҙма китаптар һәм боронғо сығанаҡтар менән ныҡлы кы- ҙыкһыныуы.
йылдың көҙөндә Төркөстанға Фирғәнә вилайәтенә ғилми сәйәхәте. Ҡулъяҙма китаптар йыйыу һәм өйрәнеү сәфәренең уңышы. Ташкентта, Ҡазанда һәм Петербургта ғилми командировкаһы тураһында хисап докладтары. Рәсәй фәндәр академияһы журналында ’’Восточные рукописи в Ферганской области” тигән мәҡәләһе.
йылда Бохара, Сәмәрҡәнд ҡалаларына һәм вилайәтенә ғилми сәйәхәте. Уның табыштарға байлығы. Былар Ә.Вәлидиҙең Төркөстан менән танышыуының һәм ундағы эшмәкәрлегенең уңышлы башы. Рәсәйҙең атаҡлы ғалимдары В.В.Бартольд, В.Радлов кеүек академиктар менән дуҫлығы. Ә.Вәлидиҙең археография һәм палеография ғилемдәре өлкәһендәге эшмәкәрлегенең әһәмиәте....
’’Лотфи һәм уның диуаны” тигән китабы.
373
Ике уртала — 76-сы бит
Ә.Вәлидиҙең рухи донъяһында ауыл һәм ҡала мөхитенең тотҡан урыны. Тәбиғәт һәм цивилизацияға, фән һәм дингә мөнәсәбәте. Ә.Вәлидиҙең дини ҡараштары. Атаһы, бабаһы менән был мәсьәләлә фекер айырымлыҡтары, уртаҡ яҡтары.
Ә.Вәлидиҙең Өфөлә ’’Ғосмания” мәҙрәсәһендәге мөғәллимлеге...
Икенсе бүлек. Сәйәси көрәш майҙанында.
Ижтимағи-сәйәси эшмәкәрлегенең башланыуы — 81-се бит
Ә.Вәлидиҙең ижтимағи-сәйәси, социаль, милли ҡараштарының асыҡлана барыу ерлеге, уның үҙ үҙенсәлектәре.
Ә.Вәлидиҙең Петроградта Рәсәй Дәүләт Думаһының мосолман фракцияһында Өфө вәкиле булып эшләй башлауы. Баш ҡаланың ижтимағи-сәйәси һәм фәнни даирәһе менән яҡынданыраҡ танышыуы. М.Горький менән хеҙмәттәшлеге. Февраль революцияһы ваҡиғаларын үҙ күҙе менән күҙәткәне.
Ә.Вәлиди — ерле мөхтәриәт федерацияһы тарафдары. Рәсәй мосолмандары конгресын әҙерләү эшендә ҡатнашлығы. Ырымбурҙа, Ташкентта булыуы. Эсерҙар партияһына яҙылыуы. Ташкент конгресында. 1917 йылдың майында Мәскәүҙә Рәсәй мосолмандары конгресында Төркөстандан делегат булып ҡатнашыуы. Конгреста ’’Рәсәй мосолмандарының этник сығыштары һәм уларҙың сәйәси тормошта әһәмиәте” тигән темаға доклад менән сығышы. Унитарис- тар менән федералистар араһындағы көрәштең ҡыҙыуы.
Ырымбурҙа Башҡорт әлкә шураһын төҙөү. ’’Башҡорт” гәзитен ойоштороуҙары. Ә.Вәлидиҙең Төркөстанда ла мөхтәриәт хәрәкәтен йәйеп ебәреше. Ырымбурҙа Беренсе Башҡорт ҡоролтайы. Ә.Вәлиди — Башҡорт үҙәк шураһының Өфөлә үткән Икенсе башҡорт ҡоролтайының уртаһында. Ә.Вәлиди — башҡорт милли хәрәкәте лидерҙарының береһе. Башҡортостандағы, Төркөстандағы, Ҡа- ҙағстандағы милли хәрәкәттәрҙә туранан-тура ҡатнашыуы һәм ул хәрәкәттәрҙе бер үҙәккәрәк тупларға тырышыуы.
Башҡорт милли хәрәкәтенең лидерҙары һәм Ә.Вәлидиҙең аркадаштары: Ш.Манатов, Ю.Бикбов, С.Мираҫов, Х.Йомағолов, Х.Ғәбитов, Ш.Бабич. Өсөнсө Бөтә Башҡортостан ҡоролтайы. Башҡортостан мөхтәриәтен (автономияһын) иғлан итеү, хөкүмәт төҙөү.

Башҡорт хөкүмәте ағзаларының, шул иҫәптән Ә.Вәлидиҙең, 1918 йылдың февралендә Ырымбурҙа ҡулға алы- ныуы һәм төрмәгә ябылыуы. Апрель айында төрмәнән коткарылыуы һәм Ә.Вәлиди менән арҡаҙаштарының ғәскәр төҙөү эшен башлауы.
Силәбелә июндә Башҡорт хөкүмәтен аяҡҡа баҫтырыу, ғәскәр башлығы итеп Ә.Вәлидиҙе тәғәйенләү. Тәүге яуҙар.
Башҡорт хөкүмәтенең Силәбенән Ырымбурға күсеүе. Граждандар һуғышы фронттарында. Башҡорт ғәскәренең Совет хөкүмәте яғына сығыуы. 1919 йылдың 20 мартында ’’Үҙәк совет власының Башҡортостан хөкүмәте менән Башҡортостан совет автономияһы тураһында килешеү” договоры. Ҡыҙыл ғәскәрҙәрҙең башҡорт ғәскәрҙәренә ҡарата баш-баштаҡлыҡтары хаҡында Ә.Вәлидиҙең Мәскәүгә яҙған ’’Башҡорт ғәскәренең күсеү һәм хәҙерге хәле тураһында” тигән доклады. Ә.Вәлидиҙең В.И.Ленин, И.В.Сталин, Л.Троңкий менән осрашыуҙары.
Башҡорт хөкүмәтенең граждандар һуғышы осоронда Саранск ҡалаһына күсерелеүе һәм бында ойоштороу, ғәскәр эштәре. Ә.Вәлидиҙең Мәскәүҙәге эшмәкәрлеге. В.И.Ле- нин менән мөғәмәләре, бәхәстәре. И.В.Сталин менән мөнәсәбәттәре.
Башҡорт дивизияһы Петроградты һаҡлауға саҡырылғас, Ә.Вәлиди ғәскәр янында. Петроградтағы эшмәкәрлеге.
йылдың көҙөндә Башҡорт хөкүмәте Башҡортостанда, Стәрлетамаҡ ҡалаһында һәм был осорҙа Э.Вәли- диҙең ойоштороу эштәре, Үҙәк власть менән мөнәсәбәте. Ә.Вәлиди менән Нәфисәнең туйҙары. Үҙәк комитет тарафынан Ә.Вәлидиҙең Мәскәүгә саҡырылыуы. 1920 йылдың майында ’’Башҡорт Совет Автономиялы Республикаһының Рәсәй Совет Республикаһы менән мөнәсәббәттәре тураһында” автономия хоҡуҡтарын сикләгән декрет иғлан ителеүе, бының менән ризалашмайынса, Ә.Вәлидиҙең Төркөстанға ҡасып китергә мәжбүр булыуы...
Төркөстанда — 126-сы бит
”1920 йылдың 29 июнендә, Лениндан ҡасып, уға ҡаршы асыҡтан-асыҡ көрәш байрағы күтәреп, Төркөстандың тау-сүлдәренә юлландым” (’’Хәтирәләр”). Баку ҙа Шәреҡ халыҡтарының съезында конспиратив рәүештә ҡатнашлығы. 1920 йылдың 12 сентябрендә В.И.Ленинға яҙған тарихи

хаты. Төркөстанға ауыр юлдар үтеп килеүе. Хиуа—Чор- жоу—Бохара юлы, арҡадаштары, Нәфисәһе менән табы- шыуы. Сәфәрендәге төрлө яҙмалары, ғилми тикшеренеүҙәре.
Төркөстандағы ижтимағи-сәйәси эшмәкәрлеге — Төркөстан Милли Берлеге йәмғиәтен ҡороу эштәре. Был йәмғиәттең съезында Төркөстан Милли Берлеге рәйесе итеп Ә.Вәлидиҙең һайланыуы. Төркөстан Социалистик Ирек партия программаһы проекты. Башҡортостан менән бәйләнеш. Ә.Вәлидиҙең баҫмасылар хәрәкәтенә ҡушылыуы. Әнүәр Паша менән осрашыуҙары. Яңы шарттарҙа тактик саралар. Төрлө яуҙарҙа ҡатнашыуы. Баҫмасылыҡ хәрәкәтенең еңелеүе.
йылдың сентябрендә Ташкентта йәшерен үткәрелгән Төркөстан Милли Берлеге съезының көрәш тактикаһын үҙгәртеү һәм Ә.Вәлидигә һәм Төркөстан менәүәрҙә- ренә, сит илдәргә сығып, азатлыҡ өсөн сәйәси көрәш башларға кәрәклек тураһындағы ҡарары.
Ә.Вәлидиҙең көнсығыш мәҙәниәте, Йәләлетдин Руми, Ғәлишир Нәуаи кеүек классик әҙиптәр хаҡындағы ҡараштары. Төркөстанда күпмелер ғилми сығанаҡтар туплауы.
Сит илдәргә сығып китер алдынан Ә.Вәлидиҙең башҡорт халҡына, үҙенең аркадаштарына, В.И.Ленинға хаттар яҙғаны...
Сит илдәрҙә — 160-сы бит
Ә.Вәлидиҙең Фәтхелҡадир Сөләймәнов (Абдулкадир Инан) менән 1923 йылдың 21 февралендә Иранға сығыуы. Совет консулы яҡташыбыҙ Кәрим Хәкимов, Риза хан Пеһ- леви менән бәйләнешкә инеүҙәре. Ә.Вәлидиҙең Төркиә пашаһы Мостафа Кемалға яҙған рапорт хаты.
Иранда ике ай булғас, Афғанстанға килеүҙәре. Ҡабулда Төркөстан лидерҙары менән кәңәшмәһе. Ә.Вәлидиҙең Афғанстан хөкүмәте башлығы Аманулла ханға яҙған тәҡдимдәр хаты.
Сит илдәрҙә Ә.Вәлидиҙең ғилем эше менән шөғөлләнә башлауы. Иранда Мәшһәд ҡалаһы китапханаһы фондында ултырғаны, ”Ибн Фадлан сәйәхәтнамәһе”нең ҡулъяҙмаһын табыуы; бүтән ҡиммәтле ҡулъяҙмаларға юлығыуы. һират ҡалаһында архитектур һәм мәҙәни ҡомартҡылар менән танышыуы.

Сентябрь—октябрь айҙарында — һиндостандалар.
йылдың ноябрендә, океан пароходына ултырып, һинд океаны, Ҡыҙыл диңгеҙ аша Европаға сәйәхәте. Ә.Вәлиди оҙон юлда ҡорған фәнни эш пландары.
Мөжәһир-эмигранттарыбыҙ — Көнбайыш Европала. Ике айға якын Париждалар. Франциялағы ғилми, сәйәси бәйләнештәре, француз ғалимдары менән танышыуҙары.
йылдың башында — Германияла, Берлин ҡалаһында. Бында ижтимағи-сәйәси эшмәкәрлектәре, немец шәрҡиәтселәре менән осрашыуҙары. Берлинда Төркөстан Милли Берлегенең сит илдәге беренсе-икенсе конгрестары. Урыҫ социал-революционерҙары менән бағланыштары. Уларҙың конгресында Ә.Вәлидиҙең сығышы. Аркаҙашта- рына яҙған хаттарында Ә.Вәлидиҙең яңы тарихи шарттарҙа сәйәси һәм көрәш тактикаһы хаҡындағы яңыса ҡараштарының сағылышы.
Ә.Вәлидиҙең Көнбайыш Европала яңынан фән донъяһына якынайыуы. ’’Рәсәйҙән ҡасып Европаға килеүем ғилми сәйәхәткә әүерелде” (’’Хәтирәләр”). Париж һәм Бер- линдың Үҙәк архив фондтарында шөғөлләнеүе. СССР Фәндәр академияһы менән бәйләнеш урынлаштырыуы. Ә.Вәлиди менән Ф.Сөлэймәновтың Төркиәгә саҡырылыуы. Уларҙың Прага, Будапешт, Бухарест аша Төркиәгә килеүе.
Төркиәлә — 188-се бит
йылдын 20 майынан — Истанбулда. Июнь башынан Анкарала Мәғариф министрлығында хеҙмәттә. Төркиәлә ижтимағи-сәйәси эшмәкәрлеген дауам итеүе. Ныҡлап фән менән шөғөлләнеп алып китеүе. Төркиә президенты Мостафа Кемал паша — Ата Төрөк менән беренсе осрашыуы.
йылдың башынан Ә.Вәлиди Истанбул университетының профессоры. Истанбулда төпләнеп йәшәй һәм эшләй башлауы. Истанбулда академик В.В.Бартольд менән күрешеүе, Р.Фәхретдин һ.б. ватандаштары менән осрашыуы.
Фәнни эшмәкәрлегенең яңы осоро. Тарих, этнография, фольклор, тел һәм әҙәбиәт ғилеме, шәрҡиәт әлкәһендә күндәм шөғөлләнеүе.
Ә.Вәлиди һәм Мостафа Кемал — Ата Төрөк. 1932 йылда Төркиәлә Тарих конгресы һәм Ә.Вәлидиҙең төрөк ғалимдарының конъюнктур хата ҡараштарына ҡаршы сыҡ

ҡан доклады. Ә.Вәлидиҙең бынан һуң Төркиәне ташлап китергә мәжбүр булыуы.
Уның ”Ҡом аҫтына күмелгән ун ете ҡала һәм Садри Маҡсуди бей” исемле полемик китабы. Татар эмигранттарының Ә.Вәлидигә һәр саҡ аяҡ салыуҙары.
"Бөгөнгө Төркөстан һәм яҡын тарихы” фундаменталь хеҙмәте. Яҙылыу тарихы. Китаптың беренсе киҫәге: Көнбайыш Төркөстан. Уның структураһы, төп бүлектәре. Беҙҙең эранан элгәргенән алып XVI быуатҡа тиклемге, XVII-
быуаттар тарихы. Яңы тарихтың милли азатлыҡ өсөн көрәш осоро. Был хеҙмәттең мөһим проблематикалары. Ғалимдың ғилми мираҫында китаптың тотҡан урыны һәм әһәмиәте. Төркиәт ғилемендә ҙур популярлыҡ яулауы.
’’Төркөстан” серияһында баҫылып сығасаҡ әҫәрҙәре.
Австрияла. Германияла — 217-се бит
Вена университетында. Аспирантура үтеүе һәм ”Ибн Фадлан сәйәхәтнамәһе” темаһына докторлыҡ диссертацияһын яклауы. Ә.Вәлиди Германияла Бонн университетында ислам һәм Урта Азия тарихы буйынса лекциялар уҡыуы. Ә.Вәлиди Бонн университеты профессоры. Геттинген университетында уҡытыуы. Көнбайыш Европаның немец, инглиз, француз телдәрендәге ғилми матбуғатында актив яҙышыуы. Лейпцигта ”Ибн Фадлан сәйәхәтнамәһе” китабының немецса баҫылып сығыуы. Көнбайыш Европа шәрҡиәтсе ғалимдар менән хеҙмәттәшлеге. Финляндияла булыуы. Немец, инглиз, француз ғалимдарының Ә.Вәлидиҙе бөйөк ғалим итеп таныуҙары. Дошмандары, татар эмигранттарының яңы интригалары. Ә.Вәлиди үҙен хәҙер фәҡәт ғилем эшенә бағышлауы. Зигмунд Фрейд менән осрашыуы.
”Ибн Фадландың сәйәхәтнамәһе”. Был хеҙмәттең тарихи, археографик, текстологик әһәмиәте. Текстарға бирелгән экскурс-аңлатмаларҙың фәнни ҡиммәте. ” Ибн Фадлан сәйәхәтнамәһе” китабы — ’’Төркиәт ғилеменең кескәй энциклопедияһы” (Г.Янски). Боронғо болғар һәм башҡорт тарихына һығымталар. Экскурстарҙа этнографик, лингвистик, этимологик тикшеренеүҙәре.
Ә.Вәлидиҙең шәхси тормошоноң ҡайһы бер яҡтары. Яҙған хаттары...

Яңынан Төркиәлә — 244-се бит
1939 йылдың көҙөндә яңынан Төркиәлә. Истанбул университеты профессоры, ординар докторы. Өйләнеүе. Зәки Вәлиди Туған тәхәллүс-псевдонимын алыуы. Фән менән шөғөлләнеү мөмкинлектәренең киңәйеүе.
Бөйөк Ватан һуғышы йылдарында бер нисә тапҡыр Германияға барып ҡайтыуы, милләттәш әсирҙәр менән осрашыуы.
Ә.Вәлидиҙең пантюркизмда һәм туранизмда сәйәси ғәйепләнеп төрмәгә ултыртылыуы. Ун биш ай төрмәлә ултырғандан һуң ғәйеп эштәре табылмай аҡланыуы. Ғаиләһенең ауыр хәле. Үҙен бик оҙаҡ эшкә алмай йонсотоу- ҙары. Университетта уҡытыу эшенә ҡайтарылыуы.
’’Төрки тарихына инеш” хеҙмәте. Унда тарих ғилеме буйынса ҡуйылған мәсьәләләр. Дөйөм төрки тарихына системалы ҡараш, бик боронғо замандарҙан XVI быуатҡа тиклемге тарихты ентекле байҡау. Хеҙмәттең бай һәм төрлө сығанаҡтарға таянып яҙылыуы. Дөйөм төрки тарихы буйынса сағылған төп концепциялары. Хронологик бүленеше: Беҙҙең эраға тиклемге бик боронғо осор. Беҙҙең эра тарихы: Исламдан алдағы дәүер. Ислам осоро тарихының XVI быуатҡа тиклемге дәүере. XVI быуаттың яңы заманға тиклемге дәүерҙәре. Бөйөк төрки дәүләттәре. Төрки дәүләттәренең үҙенсәлектәре.
Һуңғы емешле миҙгел — 262-се бит
йылдан 1970 йылғаса Ә.Вәлиди Туғандың һуңғы емешле ижад осоро. 60 йәше уңайы менән ’’Зәки Вәлиди Туған” исемле бағышланмыш йыйынтыҡ. Бөтә донъя шәрҡиәтсе ғалимдарҙың уның ғилми ҡаҙаныштарын юғары ба- һалауы.
Ә.Вәлиди Туған — Исламиәт институты директоры. 1951 йылда Төркиәлә үткән Шәрҡиәтселәрҙең халык-ара XXII конгресын ойоштороуҙа һәм етәкләүҙә Ә.Вәлидиҙең роле: ’’Төрки халыҡтарының телдәре һәм мәҙәниәттәре тарихы буйынса белешмә” хеҙмәт әҙерләү менән шөғөлләнеүе. ’’Philoloqie Turcice Fundamenta” китабының беренсе томы.
Ә.Вәлиди Туған — Шәрҡиәтселәрҙең халыҡ-ара XXVI конгресында ’’Төрки мәҙәниәте буйынса белешмә” ун томлығын әҙерләү мәсьәләһен ҡуйыуы.
’’Тарихта ысул” фундаменталь хеҙмәте. Яҙылыу тарихы, хеҙмәттең проблематикаһы. Тарих теорияһы, филосо

фияһы һәм методологияһы мәсьәләләре. Сығанаҡтар белешмәһе һәм системаһы. Тарих предметы һәм тикшеренеүҙәр даирәһе. Тарихты тикшереү ысулдары. Төркөмдәре: Нәҡли тарих; прагматик тарих, генетик тарих; ижтимағи тарих. Уларға ғилми характеристика. Методология, ысул теорияһының өс өлөшө: сығанаҡтар, тәнкит-анализ, синтез.
Тарих фәлсәфәһе теорияһындағы алты төркөм: теократик һәм дуалистик, материалистик, позитив, идеалистик, экспрессионистик һәм гуманистик тарихи ҡараштар теорияһы. Уларға характеристика. Көнсығыш менән Көнбайыш фәлсәфәләренең үҙ-ара бәйләнеше һәм айырмалыҡтары. Көнсығыш (шәреҡ) тарихы фәлсәфәһенә бер байҡау.
Тарихта ысулдың, методологияның назари (теоретик) һәм тарихи нигеҙҙәре. Тарихтың бүтән ярҙамсы фәндәр — археология, этнография, сығанаҡтар, лингвистик, нумизматика һ.б. менән тығыҙ бәйләнеше.
’’Тарихта ысул” китабында Ә.Вәлиди Туғандың тарихтың теорияһы, философияһы һәм методологияһы мәсьәләләрендә үҙ ҡараштарының сағылышы һәм мөһим фәнни принциптары.
’’Башҡорттарҙың тарихы” хеҙмәте. Тәүҙә университетта лекциялар рәүешендә укылыуы. Башҡорт тарихын донъя күләм сығанаҡтарға таянып бик боронғо замандарҙан алып XVIII быуат аҙаҡтарына тиклем тикшереүе. Халыҡтың азатлыҡ өсөн көрәш тарихы үҙәккә ҡуйылыуы.
Был хеҙмәттең ’’Тарихи тикшеренеүҙәр” серияһында тотҡан урыны. Мәғлүмәттәр байлығы. Башҡорт дәүләтселеге мәсьәләһе. Башҡортостандың Рәсәй дәүләтенә нисек ҡушылыуына ҡарата авторҙың үҙ объектив ҡарашы. XVII—XVIII быуаттарҙағы башҡорт восстаниеларына киң байҡау. XIX, XX быуат башы башҡорт тарихына күҙәтеү.
Хеҙмәттең ҡулъяҙмаларына һәм һуңғырак тарихыбыҙға ҡарата бер нисә һүҙ.
’’Хәтирәләр”. Был китаптың тарихи-ижтимағи һәм автобиографик әһәмиәте. Жанрының үҙенсәлеге. Тарихсы ғалимдың һәм сәйәсмәндең мемуар яҙмалары. Китаптың икенсе ҡушма исеме: ” Төркөстандың һәм башҡа көнсығыш тәрктәренең милли булмыш һәм культура өсөн көрәше”. Элекке тарихи хеҙмәттәренең үҙенсәлекле дауам ителеше күренеше.

’’Хәтирәләр” — авторҙың ярты ғүмер юлына, револю- ция-йәмәғәт һәм дәүләт эшмәкәрлегенә йомғаҡ яһаған, со- циаль-сәйәси, рухи ҡараштарын сағылдырған ҙур мемуар әҫәр.
Хәтирәләрҙең яҙылыу тарихы. Хеҙмәттең тарихи, документаль сығанаҡтары. ’’Хәтирәләр” — үҙҙәре мөһим тари- хи-мемуар сығанаҡ. ’’Хәтирәләр” — ’’Тарихтың кешелә сағылышы ” (А.Герңен).
Иҫтәлектәрҙең хронологик принципҡа ҡоролошо. Айырым тематик-проблематик мәсьәләләрҙең кескәй бүлексә рәүешендә ҡушылып китеүе. Шулар әҫәрҙең сюжет-компо- зиция үҙенсәлектәрен билдәләүе. ’’Хәтирәләр” китабының үҙенсәлекле стиле. Авторҙың ’’һуңғы һүҙе”.
’’Хәтирәләр” — оло һабаҡ, онотолмаҫ хәтирә, аманат һүҙе.
Һуңғы йылдары — 314-се бит
Ғилми-ойоштороу эштәренең киңлеге: университетта уҡытыу, институт менән етәкселек итеү, аспиранттар тәрбиәләү, сит ил университеттарында лекциялар уҡыу, ғилми конгрестарҙа ҡатнашыу, коллектив фундаменталь хеҙмәттәр әҙерләү һ.б. Ә.Вәлиди Туғандың шәкерттәре. Фән — уның тормошо, бөтә булмышы. Ғалимдың эш режимы. Фиҙакәрлеге, тырышлыҡтары. Көндәлек яҙмалары, ҡуйын дәфтәрҙәре.
Ә.Вәлиди Туғандың вафаты (1970, 26 июль).
Бөйөк ғалим ҡалдырған ғилми мираҫ. Баҫылмаған йәки баҫмаға әҙерләнгән ҙур әҫәрҙәре. Бай архив фонды...
Энциклопедик ғалим — 322-се бит
Ә.Вәлиди Туған — энциклопедик ҡоласлы ғалим: тарихсы, шәрҡиәтсе, төркиәтсе, телсе, әҙәбиәтсе, фольклорсы. Ул төрки халыҡтары тарихсыһы. Хеҙмәттәренең археология, хронология, археография, тарихи география, нумизматика, этнография, филология, текстология һ.б. ғилми тармаҡтары менән тығыҙ үрелеше. Тарихи-сағыштырыу, комплекслы тикшеренеү ысулдары.
Ә.Вәлиди Туған — ’’Ислам энциклопедияһы” күп томлығының авторҙарының һәм редакторҙарының береһе. Был энциклопедияға яҙған тарихи хеҙмәттәре.

Шәрҡиәтсе — 329-сы бит
Ә.Вәлиди Туған — шәрҡиәтсе ғалим. Уның бөтә донъя күләм абруйы. Шәрҡиәт институты директоры. Шәрҡиәтселәрҙең халыҡ-ара конгрестарының ойоштороусы һәм үҙәк докладтар менән сығыш яһаусы ғалим. Ғәреп-шәреҡ проблемаһында Ә.Вәлиди концепцияһы. Бөтә донъя шәрҡиәтсе ғалимдар менән ижади дуҫлығы. ’’Истанбул университеты алдында торған бурыстарынан” хатында шәрҡиәткә бәйле эш программаһы...
Төркиәтсе — 334-се бит
Төрки халыҡтары тарихына һәм мәҙәниәтенә бағышланған капиталь хеҙмәттәре. Филология әлкәһенә индергән ҙур өлөшө. Төрки этнографияһы, археографияһы буйынса эштәре...
Ә.Вәлиди Туған — төрки әҙәбиәт белгесе. Көнсығыш классик поэзияһына ғашиҡ шәхес. Боронғо һәм урта быуаттар төрки әҙәби ҡомартҡыларына арналған ғилми эштәре (Орхон-Йәнәсәй ташъяҙмалары, ’’Ҡутадғу билик”, ’’Диуани лөғәт әт-төрк” һ.б.). Ғәлишир Науаи, Лотфи, Хәйҙәр, Бабур, Абай тормошо һәм ижады хаҡындағы монографиялары. Үзбәк әҙәбиәте, ҡаҙаҡ әҙәбиәте тарихы буйынса хеҙмәттәре. Дөйөм төрки әҙәбиәте тарихына, төрки әҙәбиәт теленә ҡарата үҙ концепцияһы. Гетеның ”Ғә- реп-Шәреҡ диуаны ” әҫәрен көнсығыш әҙәби традициялары менән бәйләп тикшереүе.
Ә.Вәлидиҙең төрки фольклоры өлкәһендәге эшсәнлеге. Милли дастандар буйынса эштәре. Төрки фольклорына классификация. ’’Уғыҙ дастаны” китабы — төркиәтсе ғалимдың ҙур эше. Уның текстологик һәм әҙәби тикшеренеү әһәмиәте. Ә.Вәлиди Туған — төрки тел белгесе...
Бөйөк кеше — 351-се бит
’’Зәки Вәлиди ысын-ысындан бөйөк ғалим, шул ук ваҡытта бөйөк кеше лә ине” (Герберт Янски). Зәки Вәлиди Туған — ҡайнар йөрәкле, ныҡлы ихтыярлы шәхес. Әхмәтзәки Вәлиди — башҡорт кешеһе, милли рухлы зат; ’’һөйөклө милләтем өсөн йәнемде бирер инем”, — ти ул. Ә.Вәлиди Туған — күп телдәр белгән кеше, бөтә халыҡтарға, милләттәргә оло хөрмәт йөрөткән йән. Ә.Вәлиди —
хәҡиҡәткә тоғро, хәҡиҡәт, ғәҙеллек өсөн көрәшкән эшмәкәр. Ул үҙенең холок-кылығы, әҙәп-әхлағы, кешелеклелеге, үҙ ҡәҙерен һәм һиммәтен белер үрнәкле шәхес.
Ә.Вәлидиҙең исеме, ғилми мираҫының тыуған иленә, халҡына ҡайтыуы...
Ә.Вәлиди Туғандың тормошо һәм эшмәкәрлеге даталары — 357-се бит
Ҡыҫҡаса библиография — 370-се бит
Йөкмәткеһе — 372-се бит

